
Mo le faia o foaʻi tauofo, tagaʻi i le www.jw.org.

Le Tusi Mai le Vaega Pule





Mo ē e alolofa iā Ieova le Atua ma naunau i lana Afioga, le Tusi Paia:

Na fetalai Iesu: “E iloa e outou le upu moni, e tuusaʻoloto foʻi outou e le upu moni.” (Ioane 8:32) Seʻi mafaufau i le taimi faatoʻā e maua ai le upu moni mai i le Tusi Paia! O se fiafiaga le iloaina e mafai ona tatou aʻoaʻoina le upu moni a o iai i se lalolagi ua tumu i pepelo.​—2 Timoteo 3:1.

E finagalo Ieova ia tatou iloa le upu moni. E tatou te mananaʻo foʻi ia taʻu atu i tagata le upu moni ona e tatou te alolofa iā i latou. Peitaʻi, e tele mea e aofia ai i le auauna i le Atua. E tatau ona tatou fai le mea sili e mafai ina ia ola e ōgatusa ai o ni Kerisiano, ona e tatou te matuā talisapaia mataupu silisili a Ieova. Na faamatala e Iesu se auala tāua e faamaonia atu ai i le Atua e tatou te alolofa iā te ia. Na fetalai o ia: “Afai tou te tausi i aʻu poloaʻiga, tou te tumau ai i loʻu alofa, e pei ona ou tausi i poloaʻiga a le Tamā, ma ou tumau ai i lona alofa.”​—Ioane 15:10.

E alofa tele Iesu i lona Tamā, ma e na te faia mea uma e finagalo i ai lona Tamā. Pe afai e tatou te faaaʻoaʻo iā Iesu i le auala e tatou te ola ai, o le a alofa mai Ieova ma o le a tatou maua le fiafia moni. Na fetalai Iesu, “afai ua outou iloa nei mea, e fiafia outou pe a outou faia.”​—Ioane 13:17.

E matou te faamoemoe o le a fesoasoani lenei tusi iā te oe ina ia ola e tusa ai ma le upu moni mai le Tusi Paia, ma avea ma uō a le Atua. E matou te tatalo ia tuputupu aʻe lou alofa mo le Atua, ma tumau “i le alofa o le Atua . . . lea e iʻu ai i le ola e faavavau.”​—Iuta 21.







Vaega Pule o Molimau a Ieova







^ (Ioa. 8:32) ma e iloa e outou le upu moni, e tuusaʻoloto foʻi outou e le upu moni.”



^ (2 Timo. 3:1) Ia iloa lenei mea, o aso e gata ai e oo mai ai aso e sili ona faigatā.



^ (Ioa. 15:10) Afai tou te tausi i aʻu poloaʻiga, tou te tumau ai i loʻu alofa, e pei ona ou tausi i poloaʻiga a le Tamā, ma ou tumau ai i lona alofa.



^ (Ioa. 13:17) Afai ua outou iloa nei mea, e fiafia outou pe a outou faia.



^ (Iuta 21) Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.

MATAUPU 1

E Tumau e Faavavau le Alofa o le Atua


“O le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga.”​—1 IOANE 5:3.






1, 2. Aiseā e te alofa ai iā Ieova le Atua?

PE E te alofa i le Atua? Atonu o lou alofa tele i le Atua na e tuuina atu ai iā te ia. E te ono lagona o ia o lau Uō moni. Peitaʻi, na muaʻi alofa mai Ieova a o leʻi faaalia atu lou alofa iā te ia. Ua taʻua i le Tusi Paia: “Ua tatou alolofa auā na muaʻi alofa mai le Atua iā i tatou.”​—1 Ioane 4:19.

2 Seʻi mafaufau i auala ua faaalia mai ai e Ieova lona alofa mo i tatou. Ua ia tuuina mai le lalolagi matagofie e tatou te nonofo ai, faapea isi mea uma e tatou te olioli ai i le olaga. (Mataio 5:43-48; Faaaliga 4:11) E finagalo Ieova ia iai sa tatou faiā lelei ma ia, ma fesoasoani mai ina ia tatou aʻoaʻoina e faatatau iā te ia. Pe a tatou faitauina le Tusi Paia, ua tatou faalogo atu iā Ieova. Ae a tatou tatalo, o loo faafofoga mai o ia iā i tatou. (Salamo 65:2) E na te taʻitaʻia ma faamalosia i tatou e ala i lona agaga paia. (Luka 11:13) Sa ia auina mai foʻi lona Alo pele i le lalolagi ina ia faasaʻoloto i tatou mai i le agasala ma le oti.​—Faitau le Ioane 3:16; Roma 5:8.

 3. E faapefea ona tatou faatumauina se faiā lelei ma Ieova?

3 Seʻi manatunatu mo sina taimi i sau uō mamae, o sē na oulua faatasi i taimi fiafia ma taimi faanoanoa. E tele ni taumafaiga ina ia faatumauina le māfana ma le malosi o lenā faauōga. E faapena foʻi la tatou faauōga ma Ieova, o ia o se Uō e sili ona māfana ua tatou maua. E mafai ona tumau e faavavau la tatou faauōga ma ia. Ua taʻua i le Tusi Paia: “Ia outou faatumau iā te outou i le alofa o le Atua.” (Iuta 21) E faapefea? Ua tali mai le Tusi Paia: “O le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga.”​—1 Ioane 5:3.






“O LE ALOFA LENEI I LE ATUA”


4, 5. Na faapefea ona amata tuputupu aʻe lou alofa mo Ieova?

4 O le ā e uiga i ai le Tusi Paia ina ua faapea mai “o le alofa i le Atua”? O loo uiga atu i o tatou faalogona loloto mo le Atua. Po o e manatua le uluaʻi taimi na amata ai ona e alofa iā Ieova?



[image: Ua tuuina atu e se tama lona ola iā Ieova i le tatalo ma papatisoina]

Ina ua e tuuina atu iā Ieova ma papatisoina, ua e faailoa atu ai e te alofa ma manaʻo e usiusitaʻi e faavavau iā te ia





5 Seʻi mafaufau i ou faalogona ina ua e faatoʻā iloaina, e finagalo Ieova ia e ola e faavavau i lana lalolagi fou. Sa e aʻoaʻoina ai mea uma ua ia faia ina ia faataunuu ai lea fuafuaga, ma e iloa ai e maʻeu se meaalofa matagofie ua aumaia e Ieova mo i tatou, e ala i le auina mai o lona Alo i le lalolagi. (Mataio 20:28; Ioane 8:29; Roma 5:12, 18) A o e aʻoaʻoina le alofa tele o Ieova iā te oe, sa pāʻia ai lou loto ma amata ai ona e faaalia le alofa iā te ia.​—Faitau le 1 Ioane 4:9, 10.

 6. O le ā e aofia ai i le alofa i se tasi? O le ā ua uunaʻia oe e fai ona o lou alofa i le Atua?

6 Ae o lenā faalogona alofa i le Atua ua na o se amataga. O se faaaʻoaʻoga, pe a e alofa i se tasi, e tele mea e te faia nai lo o le tau ina faapea atu “ou te alofa iā te oe.” O le alofa e māfua ai ona tatou faia mea e faafiafia ai lenā tagata. I se tulaga talitutusa, o lou alofa mo Ieova e te manaʻo ai e ola i se olaga e faafiafiaina ai o ia. A o tuputupu aʻe lenā alofa, o le a tuuina atu lou ola iā Ieova ma papatisoina. O lou faia faapea ua e tautō atu ai iā Ieova o le a e auauna e faavavau iā te ia. (Faitau le Roma 14:7, 8.) E faapefea ona e tausisi i lenā tautoga?






“IA TATOU TAUSI I ANA POLOAʻIGA”


 7. O le ā e tatou te faia pe afai e tatou te alolofa iā Ieova? O ā nisi o ana poloaʻiga?

7 O lo tatou alolofa iā Ieova ua ʻtatou tausi ai i ana poloaʻiga.’ E faapefea ona tatou faia faapea? E ala i lo tatou usiusitaʻi iā te ia. Ua faailoa mai i le Tusi Paia le auala e finagalo Ieova e tatou te ola ai. O se faataʻitaʻiga, ua ia faailoa mai e sesē le onā, gaoi, pepelo, faia o feusuaʻiga ma se tasi e leʻi faaipoipo i ai, po o le tapuaʻi i se tasi po o se isi mea nai lo o ia.​—1 Korinito 5:11; 6:18; 10:14; Efeso 4:28; Kolose 3:9.

8, 9. E faapefea ona tatou iloa le silafaga a Ieova i tulaga e lē o iai ni tulafono maʻoti i le Tusi Paia? Aumai se faaaʻoaʻoga.

8 Ae e tele isi mea e ao ona tatou faia ina ia faafiafiaina ai Ieova, nai lo o le tau ina usiusitaʻi i ana poloaʻiga. E na te leʻi aumaia se lisi umī o tulafono e aofia ai vala uma o lo tatou olaga. O lea la, o nisi taimi e leai ni tulafono maʻoti i le Tusi Paia e faailoa mai ai le mea e ao ona fai. E faapefea la ona tatou faia ni filifiliga lelei? (Efeso 5:17) Ua iai i le Tusi Paia mataupu silisili, o upu moni faavae ua aʻoaʻoina ai i tatou i auala e silasila ai Ieova i mea. A o tatou faitauina le Tusi Paia, o le a tatou iloa lelei ai le ituaiga Atua e iai Ieova. Ua tatou iloa ai lona finagalo, e aofia ai mea e fiafia i ai ma mea e ʻinoʻino i ai.​—Faitau le Salamo 97:10; Faataoto 6:16-19; tagaʻi i le Faaopoopoga 1.

9 O se faaaʻoaʻoga, o le ā le auala e te filifilia ai polokalame o le TV po o le Initaneti e te matamata ai? E lē o taʻu patino mai e Ieova le mea e tatau ona tatou faia. Ae e fesoasoani mataupu silisili ua ia tuuina mai ina ia tatou faia ai ni filifiliga lelei. O le tele o faafiafiaga i aso nei ua tumu i feusuaʻiga ma faiga sauā. Ua faailoa mai e Ieova i le Tusi Paia, “e inosia lava e Ia le tagata e fiafia i le faasauā,” ma ʻe faamasino e ia o ē e faitaaga ma ē e mulilulua.’ (Salamo 11:5; Eperu 13:4) E faapefea ona fesoasoani nei mataupu silisili ina ia tatou faia ai filifiliga lelei? Pe afai ua tatou iloa se mea e ʻinoʻino pe e silasila i ai Ieova o se amioga lē mamā, e tatau la ona tatou ʻalofia.

10, 11. Aiseā e tatou te usiusitaʻi ai iā Ieova?

10 Aiseā e tatou te usiusitaʻi ai iā Ieova? E lē tau ina ia ʻalofia ai faasalaga po o faafitauli ona o le faia o filifiliga sesē. (Kalatia 6:7) Nai lo o lea, e tatou te usiusitaʻi iā Ieova ona e tatou te alolofa iā te ia. E pei lava ona mananaʻo le fanau e faafiafia lo latou tamā, e tatou te mananaʻo foʻi e faafiafia lo tatou Tamā i le lagi. E leai se mea e sili atu nai lo o le iloa ua tatou maua le finagalo malie o Ieova!​—Salamo 5:12; Faataoto 12:2; tagaʻi i le Faaopoopoga 2.

11 E lē na o taimi e faigofie ai po o ua leai foʻi se isi filifiliga e mafai ona fai, e tatou te usiusitaʻi ai iā Ieova. E tatou te lē filifili foʻi po o lē fea o ana tulafono ma tapulaa e usitaʻia, a o lē fea e lē usitaʻia. (Teuteronome 12:32) Nai lo o lea, e tatou te usiusitaʻi atoatoa iā te ia, e pei o le faisalamo o lē na faapea mai: “Ou te fiafia lava i au poloaʻiga ua ou naunau i ai.” (Salamo 119:47; Roma 6:17) E tatou te fia pei foʻi o Noa, o lē sa faaalia lona alofa mo Ieova e ala i le usitaʻia o poloaʻiga uma na tuuina atu iā te ia. Ua taʻua i le Tusi Paia sa ʻfaapea lava ona faia’ e Noa. (Kenese 6:22) Pe e te manaʻo e fetalai mai faapena Ieova iā te oe?

12. E faapefea ona tatou faafiafiaina Ieova?

12 O ā faalogona o Ieova pe a tatou usiusitaʻi iā te ia? Ua tatou “faafiafia ai [lona] loto.” (Faataoto 11:20; 27:11) Seʻi manatu i lenā mea! E tatou te faafiafiaina Lē na foafoaina le vateatea pe a usiusitaʻi iā te ia. Ae e na te lē faamalosia i tatou e faia faapea. Ua ia tuuina mai iā i tatou le filifiliga saʻoloto. O lona uiga, ua iā i tatou le saʻolotoga e filifili ai e fai le mea saʻo po o le mea sesē. E finagalo Ieova ia avea lo tatou alolofa iā te ia, ma uunaʻiga e tatou te faia ai filifiliga lelei ina ia tatou maua se olaga e sili ona lelei.​—Teuteronome 30:15, 16, 19, 20; tagaʻi i le Faaopoopoga 3.






“E LĒ MAMAFA ANA POLOAʻIGA”


13, 14. E faapefea ona tatou iloa e lē matuā faigatā ona usitaʻia poloaʻiga a le Atua? Ia faataʻitaʻi.

13 Ae faapefea pe a tatou manatu e faigatā ona usitaʻia poloaʻiga a Ieova, po ua aveesea ai lo tatou saʻolotoga? Ua taʻua ma le manino i le Tusi Paia: “E lē mamafa ana poloaʻiga.” (1 Ioane 5:3) Ua faamatalaina i le New English Translation e faapea: “E tatou te lē mafatia i ana poloaʻiga.” E lē “mamafa” poloaʻiga a Ieova, o lona uiga e lē matuā faigatā ona tatou usitaʻia. E fetuutuunaʻi pea o Ia e tusa ma mea ua ia faafinagaloina mai iā i tatou.

14 O se faaaʻoaʻoga, seʻi faapea o loo e fesoasoani i sau uō e siitia atu i se fale fou. Ua ia tuu ana mea uma i atigipusa. O nisi atigipusa e māmā e faigofie ona sii, ae o isi e mamafa e manaʻomia ona sii e ni tagata se toʻalua. Pe afai e alofa lau uō iā te oe, po o le a fai atu e te siiina na o oe se pusa e matuā mamafa? E mautinoa e leai! Aiseā? E lē manaʻo o ia e te afāina ai. E faapena foʻi Ieova, e lē mafai ona ia fetalai mai e tatou te faia se mea e matuā faigatā. (Teuteronome 30:11-14) E silafia lelei e Ieova i tatou. “Ua silafia lelei e ia le mea na faia ai i tatou, ua ia manatu o le efuefu lava i tatou.”​—Salamo 103:14.

15. Aiseā e tatou te mautinoa ai o poloaʻiga a Ieova e mo lo tatou lelei?

15 Na taʻu atu e Mose i le nuu o Isaraelu, o poloaʻiga a Ieova e mo lo latou “lelei i aso uma,” ma o le a “ola ai pea” i latou pe a usiusitaʻi i ai. (Teuteronome 5:28-33; 6:24) E faapena foʻi i aso nei. O so o se mea lava e finagalo Ieova e tatou te faia, e mo lo tatou lelei. (Faitau le Isaia 48:17.) E silafia pea e lo tatou Tamā o Ieova mea e sili ona lelei mo i tatou. (Roma 11:33) Ua taʻua i le 1 Ioane 4:8: “O le Atua o le alofa lava ia.” O lona uiga, o mea uma e faia ma fetalai mai ai Ieova e uunaʻia e le alofa.

16. E faapefea ona iloa e mafai ona tatou usiusitaʻi e ui i le lē lelei atoatoa ma ola i se lalolagi amioleaga?

16 E lē o taimi uma e faigofie ai ona tatou usiusitaʻi i le Atua. O loo tatou ola i se lalolagi amioleaga ua pulea e le Tiapolo. O loo taumafai o ia e taaʻina tagata ia fai le mea leaga. (1 Ioane 5:19) E manaʻomia foʻi ona tau faasaga i o tatou manatu ma faalogona lē lelei atoatoa, ona e mafai ona tatou lē usiusitaʻi ai i le Atua. (Roma 7:21-25) Peitaʻi, o lo tatou alolofa iā Ieova e faamalosia ai i tatou e fai le mea saʻo. E na te silafia a tatou taumafaiga ia usiusitaʻi iā te ia, ma fesoasoani mai e ala i lona agaga paia e sili ona malosi. (1 Samuelu 15:22, 23; Galuega 5:32) E fesoasoani mai le agaga paia e tatou te atiaʻe uiga e faigofie ai ona usiusitaʻi iā Ieova.​—Kalatia 5:22, 23.

17, 18. (a) O le ā o le a tatou aʻoaʻoina i lenei lomiga? (e) O le ā o le a tatou iloiloina i le mataupu o loo sosoo mai?

17 O le a tatou aʻoaʻoina i lenei lomiga le auala e ola ai i se olaga e faafiafia ai le finagalo o Ieova. O le a tatou aʻoaʻoina pe faapefea ona faatatau ana mataupu silisili ma tapulaa tauamio i o tatou olaga. Ia manatua e lē faamalosia e Ieova i tatou ia usiusitaʻi iā te ia. Pe a tatou filifili e usiusitaʻi, o le a faaleleia o tatou olaga ma maua se lumanaʻi matagofie. Ae sili atu ona tāua, o lo tatou usiusitaʻi e faaalia atu ai i le Atua le tele o lo tatou alofa mo ia.​—Tagaʻi i le Faaopoopoga 4.

18 Ua tuu mai e Ieova iā i tatou taʻitoʻatasi se lotofuatiaifo ina ia fesoasoani e iloa ai le mea saʻo ma le mea sesē. Pe a aʻoaʻoina o tatou lotofuatiaifo, o le a fesoasoani iā i tatou e “tausi i ana poloaʻiga.” O le ā la le lotofuatiaifo ma e faapefea ona tatou aʻoaʻoina? Seʻi o tatou iloiloina.







MATAUPU SILISILI O LE TUSI PAIA


1 E ALOFA LE ATUA IĀ TE OE

“Ia outou faatumau iā te outou i le alofa o le Atua . . . lea e iʻu ai i le ola e faavavau.”​—Iuta 21

Aiseā e te mautinoa ai e alofa le Atua iā te oe?

	Ioane 3:16; 1 Ioane 4:8-10; Faaaliga 4:11

Na foafoaina e Ieova mea uma i le lalolagi ina ia tatou olioli ai i le olaga. E leʻi suia ai le fuafuaga a le Atua ina ua agasala Atamu ma Eva. Na ia auina mai lona Alo e fai ma togiola ina ia maua ai e tagata uma le avanoa mo le ola e faavavau.



	Salamo 65:2; Galuega 5:32

Ua tuuina mai e Ieova le Tusi Paia, lona agaga paia, ma le meaalofa o le tatalo, ina ia fesoasoani i o tatou olaga i aso nei. Pe a tatou tatalo atu iā te ia, e faafofoga mai o ia.





2 O LE USIUSITAʻI IĀ IEOVA E TATOU TE MAUA AI PEA AOGĀ

“O aʻu o Ieova, lou Atua, o Lē o loo aʻoaʻo oe i mea e aogā iā te oe.”​—Isaia 48:17

O ā aogā o lou usitaʻi iā Ieova?

	Teuteronome 5:28-33; 6:24

E silafia e Ieova a tatou taumafaiga ia usiusitaʻi iā te ia. O le usiusitaʻi e faaleleia ai o tatou olaga i le taimi lenei ma maua ai se lumanaʻi matagofie.






3 E MAFAI ONA E FAAALIA ATU E TE ALOFA IĀ IEOVA

“O le alofa lenei i le Atua, ia tatou tausi i ana poloaʻiga.”​—1 Ioane 5:3

Pe e mafai ona tatou usiusitaʻi i le Atua?

	Teuteronome 30:11; Salamo 103:14

E silafia e Ieova e tatou te lē lelei atoatoa. E na te lē faatalitalia i tatou e fai se mea e lē mafai ona tatou faia.



	Faataoto 27:11; Roma 7:21-25

O lo tatou alolofa iā Ieova e faamalosia ai i tatou e usiusitaʻi iā te ia, e tusa lava pe e faigatā.



	Faataoto 6:16-19; Efeso 5:17

O mataupu silisili o le Tusi Paia e aʻoaʻoina ai i tatou i le finagalo o le Atua. O nei mataupu silisili e faatonutonu ai o tatou manatu ma faaloloto ai lo tatou alofa mo Ieova. E fesoasoani iā i tatou e iloa ai le mea e ao ona fai e tusa lava pe lē o taʻua patino mai i le Tusi Paia.












^ (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^  (1 Ioa. 4:19) A o i tatou, ua tatou alolofa auā na muaʻi alofa mai le Atua iā i tatou.



^  (Mata. 5:43-48) “Ua outou faalogo ua faapea mai le upu, ‘Ia e alofa atu i lē lua te tuaoi ae ʻinoʻino i lou fili.’ 44 Ae ou te fai atu iā te outou: Ia alolofa atu pea i o outou fili ma tatalo pea mo ē ua sauāina outou; 45 ina ia avea ai outou ma atalii o lo outou Tamā o i le lagi, o lē na te faaoso lona lā i ē e amioleaga ma ē e amiolelei, ma faatotō mai le timu i ē e amiotonu ma ē e amiolētonu. 46 Auā o le ā se taui tou te maua pe afai tou te alolofa atu i ē o alolofa mai iā te outou? Pe e lē o le mea foʻi lenā o faia e le ʻauaolafoga? 47 O le ā se mea e sili ua outou faia, pe afai tou te faafeiloaʻia na o o outou uso? Pe e lē o le mea foʻi lenā o faia e tagata o nuu ese? 48 Ia atoatoa ona lelei o la outou amio e pei foʻi o lo outou Tamā o i le lagi, e atoatoa ona lelei o ia.



^  (Faaa. 4:11) “Ieova e, lo matou Atua, ua tatau lava oe ona e mauaina le viiga, ma le mamalu, ma le mana, auā na e foafoaina mea uma lava, ma o lou finagalo foʻi ua iai nei mea ma na foafoaina ai.”



^  (Sala. 65:2) Le Faafofoga tatalo e, e ō atu iā te oe tagata uma lava.



^  (Luka 11:13) O lea la, o outou o ē e leaga, afai tou te avatu i a outou fanau meaalofa lelei, e sili atu la ona foaʻi mai e le Tamā o i le lagi le agaga paia iā i latou o ē e ōle atu iā te ia!”



^  (Ioa. 3:16) “Ona o le alofa tele o le Atua i le lalolagi, na ia foaʻi mai ai lona Atalii e toʻatasi,* ina ia lē fano tagata uma e faatuatua iā te ia, a ia maua le ola e faavavau.

Na pau lea o le atalii na faia toʻatasi e le Atua.


^  (Roma 5:8) A ua faaali mai e le Atua lona lava alofa iā i tatou, auā na maliu Keriso mo i tatou a o tatou agasala pea.



^  (Iuta 21) Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.



^  (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^  (Mata. 20:28) Auā e leʻi sau le Atalii o le tagata ina ia auauna mai tagata iā te ia, ae ia auauna atu, ma foaʻi atu lona ola e fai ma togiola e sui aʻi tagata e toʻatele.”



^  (Ioa. 8:29) O loo ma faatasi ma lē na auina mai aʻu; ma na te leʻi tuua aʻu na o aʻu, auā ou te faia pea mea e fiafia i ai lona finagalo.”



^  (Roma 5:12) E pei ona oo mai o le agasala i le lalolagi ona o le tagata e toʻatasi, o le oti foʻi ona o le agasala, ona oo mai ai lea o le oti i tagata uma auā ua agasala uma lava.



^  (Roma 5:18) O lea la, na faasalaina ituaiga uma o tagata ona o le mea sesē e tasi, e faapena foʻi ona taʻuamiotonuina mo le ola o ituaiga uma o tagata, ona o le amiotonu a le tagata e toʻatasi.



^  (1 Ioa. 4:9, 10) O le mea lenei ua faaalia mai ai le alofa o le Atua iā i tatou, auā na auina mai e le Atua lona Atalii e toʻatasi* i le lalolagi, ina ia tatou maua ai le ola e ala iā te ia. 10 O le alofa lava lenei, e lē ona ua tatou alolofa i le Atua, ae ona ua alofa mai o ia iā i tatou ma auina mai lona Alo e fai ma taulaga o le leleiga ma le Atua mo a tatou agasala.

Na pau lea o le atalii na faia toʻatasi e le Atua.


^  (Roma 14:7, 8) O le mea moni, e leai se tasi o i tatou e ola mo ia lava, ma e leai foʻi se tasi e oti mo ia lava; 8 auā afai tatou te ola, e tatou te ola mo Ieova, ma afai tatou te oti, e tatou te oti mo Ieova. O lea la, pe tatou te ola pe e tatou te oti, o i tatou lava o auauna a Ieova.



^  (1 Kori. 5:11) A o lenei ua ou tusi atu, aua neʻi outou toe faifaimea faatasi ma sē ua taʻua o se uso ae e faitaaga, pe e matapeʻapeʻa, pe e ifo i tupua, pe e fai upu masoā, pe e onā, pe e taufaavalea, aua foʻi neʻi aai faatasi ma se tagata faapena.



^  (1 Kori. 6:18) Ia sosola ese i le faitaaga. O isi agasala uma e faia e se tagata, e lē o agasala o ia i lona lava tino, ae o lē e faaauau ona faitaaga, ua agasala o ia i lona lava tino.



^  (1 Kori. 10:14) O lea la, aʻu pele e, ia sosola ese mai i le ifo i tupua.



^  (Efe. 4:28) O lē e gaoi, aua neʻi toe gaoi, a ia galue mamafa o ia, ma ia faia e ona lima galuega lelei, ina ia mafai ai ona ia avatu ni mea i se tagata mativa.



^  (Kolo. 3:9) Aua le pepelo le tasi i le isi. Ae ia toese le tagata tuai ma ana gaoioiga,



^  (Efe. 5:17) O le mea lea, soia tou te faavalea, a ia malamalama po o le ā le finagalo o Ieova.



^  (Sala. 97:10) O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; E na te laveaʻiina i latou mai i lima o ē e amioleaga.



^  (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^  (Sala. 11:5) E suʻesuʻe e Ieova o lē e amiotonu atoa ma lē e amioleaga, E inosia lava e Ia le tagata e fiafia i le faasauā.



^  (Epe. 13:4) Ia faamamaluina e tagata uma le faaipoipoga, ma ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.



^  (Kala. 6:7) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai;



^  (Sala. 5:12) O oe Ieova e, e te faamanuia i so o se tagata amiotonu, O lou finagalo malie e te siʻosiʻomia ai i latou e pei o se talita tele.



^  (Faata. 12:2) O le tagata lelei e na te maua le finagalo malie o Ieova, ae e na te taʻuleagaina le tagata e manatunatu i mea leaga.



^  (Teu. 12:32) O upu uma ou te poloaʻi atu ai iā te outou, o mea ia e ao ona outou tōʻaaga e fai. Aua tou te faaopoopo se upu pe toese se upu mai i ia upu.



^  (Sala. 119:47) Ou te fiafia lava i au poloaʻiga Ua ou naunau i ai.



^  (Roma 6:17) Ae faafetai i le Atua, ona sa fai outou ma pologa a le agasala, a ua outou usiusitaʻi ma o outou loto i lenā aʻoaʻoga na tuuina atu iā te outou.



^  (Kene. 6:22) Ua faia e Noa mea uma lava e pei ona poloaʻi mai ai le Atua iā te ia. Ua faapea lava ona ia faia.



^  (Faata. 11:20) E inosia e Ieova i latou e faapiʻopiʻo o latou loto, ae e fiafia o ia i ē e lē ponā o latou ala.



^  (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^  (Teu. 30:15, 16) “Vaai, ua ou tuuina i ou luma i le asō le ola ma le manuia, o le oti foʻi ma le malaia. 16 [Afai e te faalogo i poloaʻiga a Ieova lou Atua] ia ua ou poloaʻi atu ai iā te oe i le asō, ina ia alofa iā Ieova lou Atua ma savali i ona ala ma tausia ana poloaʻiga, o ana tulafono, ma iʻuga o ana faamasinoga, ona e ola ai pea lea ma faatoʻateleina ai, ma o le a faamanuia oe e Ieova lou Atua i le laueleele lea e te alu atu i ai e fai mo oe.



^  (Teu. 30:19, 20) Ou te faia le lagi ma le lalolagi ma molimau e faasagatau iā te outou i le asō, ou te tuuina atu le ola ma le oti i ou luma, o le manuia ma le malaia; ma ia e filifili i le ola ina ia e ola ai pea, o oe ma lau fanau, 20 e ala i le alofa iā Ieova lou Atua, e ala i le faalogo i lona siʻufofoga ma pipii atu iā te ia; auā o ia e tuuina mai lou ola ma le tele o ou aso, ina ia e nofo ai i le laueleele lea na tautō ai Ieova i ou augātamā o Aperaamo, o Isaako ma Iakopo e avatu iā i latou.”



^  (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^  (Teu. 30:11-14) “Auā e lē faigatā lenei poloaʻiga ua ou poloaʻi atu ai iā te oe i le asō pe mamao foʻi. 12 E lē o iai i le lagi lenei poloaʻiga ina ia faapea ane ai se tasi, ‘O ai e alu aʻe i le lagi mo i tatou ina ia aumaia lea mea mo i tatou, ina ia tatou faalogo i ai ma faia ia mea?’ 13 E lē faapea o iai i le isi itu o le sami, ina ia faapea ane ai se tasi, ‘O ai e sopoʻia i le isi itu o le sami mo i tatou ina ia aumaia ai mo i tatou, ina ia tatou faalogo i ai ma faia ia mea?’ 14 auā ua matuā latalata mai iā te oe le upu, i lou lava gutu ma lou lava loto, ina ia e faia ai.



^  (Sala. 103:14) Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^  (Teu. 5:28-33) “Na faafofoga Ieova i a outou upu ina ua outou talanoa mai iā te aʻu, ma ua toe fetalai mai Ieova iā te aʻu, ‘Ua ou faalogo i faamatalaga a lenei nuu ua fai atu iā te oe. E lelei upu ua latou fai atu ai. 29 Maʻimau! pe ana iā i latou le loto e matataʻu mai ai iā te aʻu, ma tausia pea aʻu poloaʻiga, ona sologa lelei ai pea lea o mea mo i latou ma o latou atalii. 30 Ia e fai atu iā i latou: “Ia toe foʻi atu i o outou faleʻie.” 31 A o oe ia e tū faatasi ma aʻu i inei, ma ou te taʻu atu iā te oe o poloaʻiga, o tulafono ma iʻuga o faamasinoga uma e ao ona e aʻoaʻo atu ai iā i latou, e ao foʻi ona latou faia i le laueleele ou te avatu e fai mo latou.’ 32 E ao iā te outou ona tausia ia mea e pei ona poloaʻi mai ai Ieova lo outou Atua iā te outou. Aua tou te liliu i le itu taumatau po o le itu tauagavale. 33 Ia outou savavali i le ala ua poloaʻi mai ai Ieova lo outou Atua iā te outou, ina ia outou ola ai ma sologa lelei ai mea uma iā te outou, ma faaumiumi ai o outou aso i le laueleele lea o le a fai mo outou.



^  (Teu. 6:24) O le mea lea na poloaʻi mai ai Ieova iā i matou ia tausia nei tulafono uma, ia matataʻu foʻi iā Ieova lo tatou Atua mo lo tatou lelei i aso uma, ma ola ai pea e pei ona tatou ola i le asō.



^  (Isa. 48:17) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai.



^  (Roma 11:33) Maʻeu le tele o le tamaoaiga, ma le atamai atoa ma le silafaga a le Atua! E lē masuʻesuʻeina ana faamasinoga, ma e lē mafai foʻi ona iloa ona ala!



^  (1 Ioa. 4:8) O lē e lē alofa, e na te lē iloa le Atua, auā o le Atua o le alofa lava ia.



^  (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^  (Roma 7:21-25) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^  (1 Samu. 15:22, 23) Ona fai atu lea o Samuelu: “Pe e sili ea le fiafia o Ieova i taulaga mū ma isi taulaga, i le fiafia i le usiusitaʻi i le siʻufofoga o Ieova? Faauta! E sili atu le usiusitaʻi i lo o le taulaga, e sili atu foʻi le faalogo i lo o le gaʻo o mamoe poʻa; 23 auā e tutusa le fouvale ma le agasala o le faia o valovaloga faataulāitu, e tutusa foʻi le faamaualuga ma mana faataulāitu, ma le ifo i tupua.* Talu ai ua e teena le afioga a Ieova, e faapena foʻi ona ia teena oe i le avea ma tupu.”

I le gagana Eperu, o le “terafimi” o lona uiga o atua po o tupua o le aiga.


^  (Galu. 5:32) O i matou o molimau i nei mea, faapea foʻi le agaga paia, lea ua tuuina mai e le Atua iā i latou e usiusitaʻi iā te ia, o le pule.”



^  (Kala. 5:22, 23) A o le fua o le agaga, o le alofa, o le olioli, o le filemu, o le faapalepale, o le agalelei, o le mataalofa,* o le faatuatua, 23 o le agamalu, ma le amio pulea. E lē faatulafonoina mea faapena.

O le upu Eleni, e mafai ona faasino atu i le “lelei,” e pei o le amiolelei.


^ (Iuta 21) Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.



^ (Ioa. 3:16) “Ona o le alofa tele o le Atua i le lalolagi, na ia foaʻi mai ai lona Atalii e toʻatasi,* ina ia lē fano tagata uma e faatuatua iā te ia, a ia maua le ola e faavavau.

Na pau lea o le atalii na faia toʻatasi e le Atua.


^ (1 Ioa. 4:8-10) O lē e lē alofa, e na te lē iloa le Atua, auā o le Atua o le alofa lava ia. 9 O le mea lenei ua faaalia mai ai le alofa o le Atua iā i tatou, auā na auina mai e le Atua lona Atalii e toʻatasi* i le lalolagi, ina ia tatou maua ai le ola e ala iā te ia. 10 O le alofa lava lenei, e lē ona ua tatou alolofa i le Atua, ae ona ua alofa mai o ia iā i tatou ma auina mai lona Alo e fai ma taulaga o le leleiga ma le Atua mo a tatou agasala.

Na pau lea o le atalii na faia toʻatasi e le Atua.


^ (Faaa. 4:11) “Ieova e, lo matou Atua, ua tatau lava oe ona e mauaina le viiga, ma le mamalu, ma le mana, auā na e foafoaina mea uma lava, ma o lou finagalo foʻi ua iai nei mea ma na foafoaina ai.”



^ (Sala. 65:2) Le Faafofoga tatalo e, e ō atu iā te oe tagata uma lava.



^ (Galu. 5:32) O i matou o molimau i nei mea, faapea foʻi le agaga paia, lea ua tuuina mai e le Atua iā i latou e usiusitaʻi iā te ia, o le pule.”



^ (Isa. 48:17) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai.



^ (Teu. 5:28-33) “Na faafofoga Ieova i a outou upu ina ua outou talanoa mai iā te aʻu, ma ua toe fetalai mai Ieova iā te aʻu, ‘Ua ou faalogo i faamatalaga a lenei nuu ua fai atu iā te oe. E lelei upu ua latou fai atu ai. 29 Maʻimau! pe ana iā i latou le loto e matataʻu mai ai iā te aʻu, ma tausia pea aʻu poloaʻiga, ona sologa lelei ai pea lea o mea mo i latou ma o latou atalii. 30 Ia e fai atu iā i latou: “Ia toe foʻi atu i o outou faleʻie.” 31 A o oe ia e tū faatasi ma aʻu i inei, ma ou te taʻu atu iā te oe o poloaʻiga, o tulafono ma iʻuga o faamasinoga uma e ao ona e aʻoaʻo atu ai iā i latou, e ao foʻi ona latou faia i le laueleele ou te avatu e fai mo latou.’ 32 E ao iā te outou ona tausia ia mea e pei ona poloaʻi mai ai Ieova lo outou Atua iā te outou. Aua tou te liliu i le itu taumatau po o le itu tauagavale. 33 Ia outou savavali i le ala ua poloaʻi mai ai Ieova lo outou Atua iā te outou, ina ia outou ola ai ma sologa lelei ai mea uma iā te outou, ma faaumiumi ai o outou aso i le laueleele lea o le a fai mo outou.



^ (Teu. 6:24) O le mea lea na poloaʻi mai ai Ieova iā i matou ia tausia nei tulafono uma, ia matataʻu foʻi iā Ieova lo tatou Atua mo lo tatou lelei i aso uma, ma ola ai pea e pei ona tatou ola i le asō.



^ (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^ (Teu. 30:11) “Auā e lē faigatā lenei poloaʻiga ua ou poloaʻi atu ai iā te oe i le asō pe mamao foʻi.



^ (Sala. 103:14) Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^ (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^ (Roma 7:21-25) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^ (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^ (Efe. 5:17) O le mea lea, soia tou te faavalea, a ia malamalama po o le ā le finagalo o Ieova.










[image: O loo savali se tagata e ui atu i le toafa]



MATAUPU 2

Se Lotofuatiaifo Lelei ma le Atua


“Ia taofimau i se lotofuatiaifo lelei.”​—1 PETERU 3:16.






1, 2. Aiseā e te manaʻomia ai se taʻiala pe a e malaga i se nofoaga e te lē masani ai? O le ā le taʻiala ua tuuina mai e Ieova iā i tatou?

SEʻI faapea o loo e malaga i se nofoaga e ui atu i se toafa telē lava. Peitaʻi, ua e iloa afai e te ui atu i lenā toafa telē e aunoa ma se taʻiala, e mafai ona e sē solo pe sesē le nofoaga e te taunuu i ai. O le ā e te faia ina ia taunuu ai i le nofoaga o loo e fia alu i ai? E te manaʻomia se tasi e masani lelei i le toafa ina ia taʻitaʻia oe, pe e ao foʻi ona e faalagolago i le lā po o fetu. E tāua le iai o se taʻiala, ona o le iloaina o le mea e te alu i ai e mafai ona faasaoina ai lou ola.

2 O i tatou uma lava o loo fesagaʻia le tele o luʻi i le olaga, ma o nisi taimi e faigofie ona tatou lē iloa po o le ā le mea o le a fai. Peitaʻi, ua tuuina mai e Ieova iā i tatou taʻitoʻatasi se lotofuatiaifo e taʻitaʻia ai i tatou. (Iakopo 1:17) Seʻi o tatou iloiloina po o le ā le lotofuatiaifo ma pe faapefea ona gaoioi. O le a tatou iloiloina foʻi auala e aʻoaʻoina ai o tatou lotofuatiaifo, le pogai e tatau ai ona tatou manatu mamafa i lotofuatiaifo o isi, ma pe faapefea i se lotofuatiaifo mamā ona faaleleia ai o tatou olaga.






O LE Ā LE LOTOFUATIAIFO MA E FAAPEFEA ONA GAOIOI?


 3. O le ā e uiga atu i ai o tatou lotofuatiaifo?

3 O o tatou lotofuatiaifo o se meaalofa matagofie mai iā Ieova. O se lagona e i totonu o i tatou e iloa ai le mea saʻo ma le mea sesē. O le upu Eleni o loo faaaogā i le Tusi Paia mo le “lotofuatiaifo,” e uiga atu i le “iloaina e le tagata o ia lava.” Pe a lelei ona gaoioi o tatou lotofuatiaifo, e fesoasoani iā i tatou e iloilo ai ituaiga tagata moni e iai i tatou. E mafai ona fesoasoani iā i tatou ia faamaoni e faatatau i o tatou mafaufauga ma faalogona loloto. E mafai ona taʻitaʻia atu i tatou i le lelei ae ʻalo ese mai i le leaga. E tatou te lagona ai foʻi le fiafia pe a faia se filifiliga atamai, pe lagona le nofosala ona o le faia o se filifiliga sesē.​—Tagaʻi i le Faaopoopoga 5.

4, 5. (a) O le ā na tupu ina ua lē amanaʻia e Atamu ma Eva o la lotofuatiaifo? (e) O ā nisi o faaaʻoaʻoga i le Tusi Paia i auala e gaoioi ai le lotofuatiaifo?

4 E taʻitoʻatasi i tatou ma filifili pe faalogo i o tatou lotofuatiaifo pe leai. Na filifili Atamu ma Eva e lē faalogo i o laʻua lotofuatiaifo, ma o le iʻuga na la agasala ai. Mulimuli ane na lagona le nofosala ae ua tuai. Ua la lē usiusitaʻi i le Atua. (Kenese 3:7, 8) E ui lava sa lelei atoatoa o la lotofuatiaifo ma la iloa e sesē le lē usiusitaʻi i le Atua, ae na filifili lava e lē amanaʻia o la lotofuatiaifo.

5 I le isi itu, e toʻatele tagata lē lelei atoatoa na faalogo i o latou lotofuatiaifo. O Iopu o se tasi o faaaʻoaʻoga lelei. Talu ai sa faalogo o ia i lona lotofuatiaifo ma faia filifiliga lelei, o lea na ia taʻua ai: “E lē faifai mai foʻi loʻu loto iā te aʻu i oʻu aso uma.” (Iopu 27:6) Ina ua taʻua e Iopu lona “loto,” sa ia faasino atu i lona lotofuatiaifo, o le lagona e iloa ai le mea saʻo ma le mea sesē. A o Tavita e iai taimi na ia lē amanaʻia ai lona lotofuatiaifo ma lē usiusitaʻi ai iā Ieova. Mulimuli ane na ia lagona le nofosala ma na pei ua “tuia” ai lona loto. (1 Samuelu 24:5) Na taʻu atu e le lotofuatiaifo o Tavita e sesē lana gaoioiga na fai. O lona faalogo i lona lotofuatiaifo na ia aʻoaʻoina ai e ʻalofia le toe faia o lenā mea sesē.

 6. Aiseā e faapea atu ai o le lotofuatiaifo o se meaalofa ua tuuina mai e le Atua i tagata uma?

6 E oo foʻi i tagata e lē iloaina Ieova, e masani ona latou iloa e i ai mea e saʻo ma mea e sesē. Ua faapea mai le Tusi Paia ua “faasalaina pe taʻutonuina i latou i o latou lava manatu.” (Roma 2:14, 15) O se faaaʻoaʻoga, ua iloa e le toʻatele e sesē le fasioti tagata po o le gaoi. E ui atonu e latou te lē o iloaina, ae o loo faalogo i o latou lotofuatiaifo, o le lagona na tuu e Ieova i totonu iā i latou e iloa ai le mea saʻo ma le mea sesē. O loo latou mulimuli foʻi i mataupu silisili a le Atua, po o upu moni faavae ua saunia mai e Ieova ina ia tatou faia ai filifiliga lelei i le olaga.

 7. Aiseā e mafai ai ona sesē o tatou lotofuatiaifo i nisi taimi?

7 Peitaʻi, o nisi taimi e mafai ona sesē ai o tatou lotofuatiaifo. O se faaaʻoaʻoga, e mafai ona faaleagaina o tatou lotofuatiaifo i o tatou lava mafaufauga ma faalogona lē lelei atoatoa, ma taʻitaʻia atu ai i le ala sesē. E lē faafuaseʻi ona maua se lotofuatiaifo lelei, ae e manaʻomia ona aʻoaʻoina. O se lotofuatiaifo lelei na fesoasoani iā Iosefa e teena ai faaosoosoga. (Kenese 39:1, 2, 7-12) Ua aumaia e Ieova le agaga paia ma mataupu silisili faale-Tusi Paia ina ia fesoasoani iā i tatou. (Roma 9:1) Seʻi o tatou iloilo pe faapefea ona aʻoaʻoina o tatou lotofuatiaifo.






E FAAPEFEA ONA AʻOAʻOINA O TATOU LOTOFUATIAIFO?


 8. (a) E faapefea i o tatou faalogona ona aafia ai o tatou lotofuatiaifo? (e) O le ā e ao ona tatou fesili ifo ai a o leʻi faia se gaoioiga?

8 Ua manatu nisi tagata o le faalogo i o latou lotofuatiaifo, e uiga atu i le mulimuli i o latou faalogona. Ua latou manatu e mafai ona fai so o se mea e mananaʻo i ai, ae o le mea tāua ia lelei o latou faalogona. Peitaʻi, e lē lelei atoatoa o tatou faalogona ma e mafai ona faasesēina ai i tatou. E mafai ona matuā malolosi o tatou faalogona ma aafia ai o tatou lotofuatiaifo. Ua taʻua i le Ieremia 17:9: “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?” E ono amata ona tatou mafaufau e saʻo se mea e ui lava e sesē. O se faaaʻoaʻoga, a o leʻi avea Paulo ma Kerisiano, sa matuā faasauā o ia i tagata o le Atua ma manatu e saʻo lana gaoioiga sa fai. Sa manatu o ia e lelei lona lotofuatiaifo. Ae na mulimuli ane faapea mai o ia: “O Ieova e na te faamasinoina aʻu.” (1 Korinito 4:4; Galuega 23:1; 2 Timoteo 1:3) Ina ua aʻoaʻoina e Paulo le finagalo o Ieova e faatatau i lana gaoioiga, na ia iloa ai e manaʻomia ona ia fai ni suiga. O lea la, a o tatou leʻi faia se gaoioiga, e ao ona fesili ifo, ʻO le ā e finagalo Ieova ou te faia?’

 9. O le ā e uiga i ai le mataʻu i le Atua?

9 Pe a e alofa i se tasi, e te lē manaʻo e fai se mea e lē fiafia ai o ia. Talu ai e tatou te alolofa iā Ieova, e tatou te lē faia la se mea e lē fiafia i ai lona finagalo. E ao ona matuā faamalosia lo tatou matataʻu ia lē faatigā i le finagalo o Ieova. Ua tatou iloa lenei mea mai i le faaaʻoaʻoga a Neemia. E na te leʻi faaaogāina lona tulaga o se kovana ina ia maua ai ni ana ʻoa. Aiseā? Na ia taʻua “ona o le mataʻu i le Atua.” (Neemia 5:15) E leʻi manaʻo Neemia e fai se mea e faatigā ai le finagalo o Ieova. E tatou te lē mananaʻo foʻi e fai se mea sesē e faatigā ai i le finagalo o Ieova. E tatou te aʻoaʻoina mea e fiafia i ai Ieova e ala i le faitau o le Tusi Paia.​—Tagaʻi i le Faaopoopoga 6.

10, 11. O ā mataupu silisili o le Tusi Paia e fesoasoani e tatou te faia ai filifiliga lelei e faatatau i le ʻava malosi?

10 O se faaaʻoaʻoga, e ono filifili se Kerisiano pe inu i le ʻava malosi pe leai. O ā mataupu silisili o le a fesoasoani e na te faia ai se filifiliga lelei? O nisi nei o mataupu silisili: E lē o faʻasā i le Tusi Paia le inu i le ʻava malosi. O loo taʻua ai o le uaina o se meaalofa mai i le Atua. (Salamo 104:14, 15) Ae na fetalai Iesu i ona soo ia aua le “inu tele.” (Luka 21:34) Na taʻu atu foʻi e Paulo i Kerisiano ia ʻalofia “patī e lē taupulea ma onāga.” (Roma 13:13) Na ia taʻua o ē e onanā “e lē fai mo latou tofi le malo o le Atua.”​—1 Korinito 6:9, 10.

11 E ono fesili ifo se Kerisiano: ʻO le ā le aogā o le ʻava malosi iā te aʻu? Po ou te manaʻomia ina ia toʻafilemu ai? Po ou te inu le ʻava malosi ina ia maua ai le lagona mautinoa? Pe e mafai ona ou pulea le tele o laʻu inu ma le tele o le taimi e inu ai?* Pe e mafai ona matou fiafia ma aʻu uō e tusa lava pe e leai se ʻava malosi e inuina?’ E mafai ona tatou tatalo atu iā Ieova mo se fesoasoani e fai ai filifiliga atamai. (Faitau le Salamo 139:23, 24.) O le manatunatu i mataupu silisili o le Tusi Paia ma iloilo ma le faamaoni i tatou lava, ua aʻoaʻoina ai o tatou lotofuatiaifo ia gauaʻi i mataupu silisili o le Tusi Paia. Ae seʻi o tatou iloilo nisi vala e aofia ai.






AISEĀ E TATOU TE MANATU MAMAFA AI I LOTOFUATIAIFO O ISI?


12, 13. Aiseā atonu e eseese ai o tatou lotofuatiaifo ma isi? E faapefea ona tatou taulima nei eseesega?

12 E lē tutusa uma lotofuatiaifo o tagata. Atonu e faataga oe e lou lotofuatiaifo e faia se mea e lē mafai e le isi tagata ona fai. O se faaaʻoaʻoga, atonu e te filifili e inu le ʻava malosi, ae ua manatu le isi tagata e lē tatau ona ia inuina. Aiseā e ono eseese ai manatu o tagata e faatatau i lenei mataupu?



[image: O loo taumānatu se uso pe inu i le ʻava malosi pe leai]

E mafai ona fesoasoani se lotofuatiaifo ua aʻoaʻoina e te filifili ai pe taumafa i le ʻava malosi pe leai





13 E masani ona taaʻina faalogona o se tasi e faatatau i se mea ona o le vaipanoa na ola aʻe ai, le auala e manatu ai lona aiga i lenā mea, o mea e tutupu i lona olaga, ma isi vala. Pe a oo mai i le ʻava malosi, atonu e filifili se tasi sa iai lona vaivaiga i le puleaina o le inu, e aua neʻi toe inu. (1 Tupu 8:38, 39) O lea, pe afai e te ofo atu le ʻava malosi i se tagata faapena ae ia teena, o le ā lau tali? Po o le a e ita? Po o le a e faatauanau atu pea? Po o le a e taumafai e fesiligia le māfuaaga ua ia teena ai? E leai, talu ai e te manatu mamafa i lona lotofuatiaifo.

14, 15. O le ā se mea na tupu i aso o Paulo? O ā fautuaga aogā na avatu e Paulo?

14 I aso o le aposetolo o Paulo, e i ai se mea na tupu e faaalia mai ai e mafai ona eseese lotofuatiaifo. Na faatau atu i le maketi nisi o aano o manu sa faaaogā i tapuaʻiga sesē ma ifoga i tupua. (1 Korinito 10:25) Na manatu Paulo e lē sesē ona faatau ma ʻaina aano o nei manu. O lona manatu o meaʻai uma e aumai iā Ieova. Peitaʻi, sa ese le manatu o nisi o uso sa tapuaʻi muamua i tupua. Na latou manatu e sesē le aai i aano o nei manu. Pe na faapea ifo Paulo: ʻE lē o afāina ai loʻu lotofuatiaifo. E iai laʻu aiā tatau e ʻai ai so o se mea ou te manaʻo i ai’?

15 E leʻi mafaufau faapena Paulo. Na matuā tāua iā te ia faalogona o ona uso, o lea na ia lotomalie ai e lē amanaʻia nisi o ana aiā tatau. Na faapea mai Paulo e lē tatau ona tatou “faafiafia i o tatou lava loto.” Na ia toe faaopoopo mai: “Auā e oo lava i le Keriso, na te leʻi faafiafia i lona lava loto.” (Roma 15:1, 3) I le pei o Iesu, sa sili atu ona manatu mamafa Paulo i isi nai lo o ia lava.​—Faitau le 1 Korinito 8:13; 10:23, 24, 31-33.

16. Aiseā e lē tatau ai ona tatou faamasino i lo tatou uso ona ua faataga o ia e lona lotofuatiaifo e fai se mea?

16 Ae faapefea pe a faataga e le lotofuatiaifo o se tasi o ia e faia se mea e foliga mai e sesē iā i tatou? E tatau ona tatou faaeteete ia aua neʻi faitio ma maumaututū e saʻo i tatou ae sesē lenā tagata. (Faitau le Roma 14:10.) Na tuu mai e Ieova lo tatou lotofuatiaifo ina ia faamasino ai i tatou lava, ae lē o isi. (Mataio 7:1) E tatou te lē mananaʻo e faatupu ni fevaevaeaʻiga i le faapotopotoga ona o o tatou manatu. Nai lo o lea, e tatou te saʻili auala e faatupu ai le alofa ma le autasi.​—Roma 14:19.






E TATOU TE MAUA AOGĀ ONA O SE LOTOFUATIAIFO LELEI


17. O le ā ua tupu i lotofuatiaifo o nisi tagata?

17 Na tusi Peteru: “Ia taofimau i se lotofuatiaifo lelei.” (1 Peteru 3:16) Pe a faaauau ona lē amanaʻia e tagata mataupu silisili a Ieova, o le a iʻu ina lē toe gaoioi o latou lotofuatiaifo. Na faapea mai Paulo, o lenā ituaiga o lotofuatiaifo ua ʻfaailogaina i le uʻamea aasa.’ (1 Timoteo 4:2) Pe na e matuā mū leaga i se afi? Pe a tupu se mea faapena, e matuā maʻilaʻila ai lou paʻu ma e lē toe lagona ai se mea. Pe afai e faaauau ona faia e se tasi mea sesē, e mafai ona “faailogaina” lona lotofuatiaifo ma lē toe gaoioi ai.



[image: E lē o lelei le lotofuatiaifo o se fafine a o iai i se patī; ina ua ia aʻoaʻoina le upu moni, ua olioli o ia i faatasiga lelei]

O se lotofuatiaifo lelei e mafai ona taʻitaʻia ai i tatou i le ola, ma maua ai le olioli ma le filemu o le loto





18, 19. (a) O le ā ua taʻu mai iā i tatou pe a tatou lagona le nofosala ma le faalumaina? (e) O le ā e mafai ona tatou faia pe a lagona le nofosala i agasala ua tatou salamō mai ai?

18 Pe a tatou lagona le nofosala, atonu ua taʻu mai e o tatou lotofuatiaifo ua tatou faia se mea sesē. E mafai ona uunaʻia ai i tatou ia iloa le mea na tatou faia ma lē toe faia ai. E ao ona tatou aʻoaʻo ni lesona mai i a tatou mea sesē ina ia lē toe faia ai. O se faaaʻoaʻoga, e ui sa agasala le tupu o Tavita, ae na uunaʻia o ia e lona lotofuatiaifo ia salamō. Na ʻinoʻino o ia i lana mea na fai ma maumauaʻi e usiusitaʻi iā Ieova i le lumanaʻi. O mea na tutupu iā Tavita na mafai ai ona ia faapea mai, o Ieova ʻe lelei ma ua nofosauni e faamagalo.’​—Salamo 51:1-19; 86:5; tagaʻi i le Faaopoopoga 7.

19 Ae atonu e lagona pea e se tasi le nofosala ona o se agasala na ia faia i le taimi ua teʻa, e ui ua salamō o ia. E tigā faalogona o le nofosala ma e mafai ona lagona ai e se tasi le lē aogā. Afai o ou lagona na i nisi taimi, ia manatua e lē mafai ona e toe suia le mea na tupu. E tusa pe na e malamalama lelei pe leai i le mea e saʻo ma le mea e sesē, ae ua faamagalo atoatoa oe e Ieova, ma ua soloiesea na agasala. Ua e mamā i le silafaga a Ieova ma iloa ua e faia le mea saʻo. E ono taʻusala pea oe e lou loto, ae ua faapea mai le Tusi Paia: “E sili atu le Atua i o tatou loto.” (Faitau le 1 Ioane 3:19, 20.) O lona uiga, e mafai ona fesoasoani lona alofa ma lana faamagaloga ina ia aveesea ai so o se lagona nofosala pe faalumaina o loo iā i tatou. Ia e mautinoa ua faamagalo oe e Ieova. Pe a talia e se tasi le faamagaloga a Ieova, o le a ia maua se lotofuatiaifo filemu ma fiafia i le auaunaga i le Atua.​—1 Korinito 6:11; Eperu 10:22.

20, 21. (a) O le ā o le a fesoasoani ai lenei tusi iā te oe? (e) O le ā le saʻolotoga ua tuuina mai e Ieova iā i tatou? E faapefea ona tatou faaaogā?

20 Ua saunia lenei tusi e fesoasoani iā te oe ina ia aʻoaʻoina lou lotofuatiaifo, ma mafai ona lapataʻia ma puipuia ai oe i nei aso faigatā. O le a fesoasoani foʻi iā te oe e faatatau mataupu silisili o le Tusi Paia i vala eseese o lou olaga. E lē o aumaia i lenei tusi se lisi o tulafono o mea e fai i tulaga uma. Ua tatou ola e tusa ma “le tulafono a le Keriso,” lea e faavae i mataupu silisili a le Atua. (Kalatia 6:2) E tatou te lē faia ni faamolemolega o le faia o mea sesē ona o le leai o se tulafono patino i se mataupu. (2 Korinito 4:1, 2; Eperu 4:13; 1 Peteru 2:16) Nai lo o lea, ia faaaogā lo tatou saʻolotoga e faaalia atu ai lo tatou alolofa mo Ieova.

21 Pe a tatou mafaufau loloto i mataupu silisili o le Tusi Paia ma faatatau, ua aʻoaʻoina ai i tatou e ʻfaaaogā o tatou mafaufau’ ma ia mafaufau e pei o Ieova. (Eperu 5:14) O le iʻuga, o le a maua se lotofuatiaifo ua aʻoaʻoina e taʻitaʻia ai i tatou i le ola, ma fesoasoani ina ia tatou tumau ai i le alofa o le Atua.







^  Ua faapea mai le tele o fomaʻi, o tagata e lē pulea le inu ʻava malosi, e matuā faigatā ona pulea le tele o la latou inu. Ua fautua mai fomaʻi e tatau i na tagata ona tuu le inu i le ʻava malosi.




MATAUPU SILISILI O LE TUSI PAIA


1 O TATOU LOTOFUATIAIFO O SE MEAALOFA MAI I LE ATUA

ʻUa faasalaina pe taʻutonuina i latou i o latou lava manatu.’​—Roma 2:14, 15

E mafai faapefea ona fesoasoani lou lotofuatiaifo iā te oe?

	Salamo 139:23, 24

O o tatou lotofuatiaifo o se lagona e i totonu o i tatou e iloa ai le mea saʻo ma le mea sesē. E fesoasoani ia faamaoni ai iā i tatou lava e faatatau i o tatou mafaufauga ma faalogona loloto.



	1 Samuelu 24:5; Iopu 27:6

E mafai e o tatou lotofuatiaifo ona taʻitaʻia i tatou i le lelei ae aveese mai i le leaga. E mafai ona tatou lagona ai le nofosala pe a faia se filifiliga sesē, pe lagona foʻi le fiafia pe a faia se filifiliga atamai.





2 E AO ONA AʻOAʻOINA O TATOU LOTOFUATIAIFO

“E sili ona faaʻoleʻole le loto nai lo o mea uma, ma e matuā leaga lava.”​—Ieremia 17:9

O le ā ua tuuina mai e Ieova ina ia fesoasoani e aʻoaʻoina ai o tatou lotofuatiaifo?

	Roma 9:1; 1 Korinito 4:4

E mafai ona sesē o tatou lotofuatiaifo lē lelei atoatoa. E manaʻomia ona taʻitaʻia i le agaga paia ae lē o tatou faalogona.



	Eperu 5:14; 1 Peteru 3:16

Ua tatou aʻoaʻoina mai i le Tusi Paia le finagalo o Ieova, lea e fesoasoani e tatou te iloa ai le mea e saʻo ma le mea e sesē, ma fesoasoani e aʻoaʻoina ai o tatou lotofuatiaifo.






3 E LĒ TUTUSA UMA LOTOFUATIAIFO O TAGATA

“Aua neʻi saʻilia e se tasi lona lava lelei, a ia faaauau ona saʻili le lelei o isi.”​—1 Korinito 10:23, 24

E faapefea ona faaalia lo tatou manatu mamafa i lotofuatiaifo o isi?

	Roma 15:1, 3

E lē tutusa le auala e gaoioi ai lotofuatiaifo o tagata. Atonu e faataga oe e lou lotofuatiaifo e faia se mea e lē mafai e le isi tagata ona fai.



	1 Korinito 10:31-33

Na sili ona manatu mamafa Paulo i faalogona o ona uso ma tuafāfine nai lo o ia lava. Sa sili ona tāua iā te ia o latou faalogona nai lo o ia.



	Roma 14:10, 19

Na tuu mai e Ieova o tatou lotofuatiaifo ina ia faamasino ai i tatou lava, ae lē o isi. E tatau ona tatou faaeteete ia aua neʻi maumaututū e saʻo i tatou ae sesē isi.






4 E FESOASOANI MAI IEOVA IA TATOU MAUA SE LOTOFUATIAIFO LELEI

“Ua tatou mautinoa i o tatou loto e alofa o ia iā i tatou . . . auā e sili atu le Atua i o tatou loto, e na te silafia foʻi mea uma lava.”​—1 Ioane 3:19, 20

Aiseā e lē tatau ai ona tatou lotovaivai pe a lagona pea le nofosala ona o se agasala sa fai i le taimi ua teʻa?

	Salamo 86:5; 1 Korinito 6:11

E ui ua tatou salamō mai i agasala na faia i le taimi ua teʻa, ae e matuā tigā faalogona o le nofosala ma e lagona ai le lē aogā. Ae e lē mafai ona tatou suia mea ua teʻa. Ua faamagalo i tatou e Ieova, ma ua soloiesea na agasala. Ua mamā i tatou i le silafaga a Ieova.



	Kalatia 6:2; 1 Peteru 2:16

O le “tulafono a le Keriso,” e faavae i mataupu silisili o le Tusi Paia ae e lē o tulafono. E tusa pe e leai se tulafono e faatatau i se mataupu, ae e lē tatau i se Kerisiano ona saʻili i se auala e faia ai se mea sesē.












^ (1 Pete. 3:16) Ia taofimau i se lotofuatiaifo lelei, ina ia faamāina ai i latou o ē na faia tala leaga e faatatau iā te outou, o ē e tautatala lē migao e uiga i a outou amioga lelei o ni soo o Keriso.



^  (Iako. 1:17) O meaalofa lelei uma ma mea uma e atoatoa ona lelei, e mai i lugā, auā e sau mai i le Tamā o le malamalama, e lē fesuisuiaʻi pe liliu* o ia.

I le gagana Eleni, “e lē liliu pe fesuisuiaʻi e pei o se ata lafoia.”


^  (Kene. 3:7, 8) Ona pupula ai lea o o la mata* ma ua la iloa ai ua lē lavalavā i laʻua. Ona la suʻi ai lea o lau o le mati e ufiufi ai lo la lē lavalavā.* 8 Mulimuli ane, ua la faalogoina le siʻufofoga o Ieova le Atua a o ia savali i le faatoʻaga i le taimi e agi mālie mai ai le savili, ona lalafi ai lea mai i fofoga o Ieova le Atua o le tamāloa ma lana avā i laau o le faatoʻaga.

E faasino atu i lo la iloa o le mea ua tupu.
Na sulu i mea e pei o ni titi.


^  (Iopu 27:6) Ou te taofimau i laʻu amio saʻo, ou te lē tuuesea lava; E lē faifai mai foʻi loʻu loto iā te aʻu i oʻu aso uma.



^  (1 Samu. 24:5) Mulimuli ane, ua tuia pea lava le loto o Tavita auā ua ia sesele ese le pito o le ofu tele o Saulo.



^  (Roma 2:14, 15) Pe a masani ona faia e tagata o nuu ese o mea e tusa ma le tulafono e ui e lē o iai i le tulafono, ae e avea i latou ma tulafono iā i latou lava. 15 O i latou na ua faaalia ai ua tusia le tulafono i o latou loto, ma ua molimau o latou lotofuatiaifo iā i latou, ma faasalaina pe taʻutonuina i latou i o latou lava manatu.



^  (Kene. 39:1, 2) Ua ave ifo Iosefa i Aikupito ma ua faatauina o ia e Potifara le tagata aloaʻia i le maota o Farao, o le pule o le ʻauleoleo a le tupu, o ia foʻi o se Aikupito, mai i lima o tagata Isamaeli o ē na avatua o ia i lea mea. 2 Ae ua faatasi Ieova ma Iosefa, ua iʻu ina manuia lava o ia ma ua ia vaavaaia nisi o mea i le maota o lona matai, o le tagata Aikupito.



^  (Kene. 39:7-12) Ua mavae ia mea, ona vaavaai ane lea o le faletua o lona matai iā Iosefa ma faapea mai: “Seʻi ta momoe.” 8 Ua teena e ia ma fai atu i le faletua o lona matai: “E te silafia e lē popole loʻu matai i mea ou te faia i le maota, ma ua ia tuuina mai i oʻu lima le pule i mea uma. 9 E leai se isi e sili atu i lenei maota nai lo o aʻu, ma ua iā te aʻu le pule i mea uma seʻi vaganā ai oe, auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?” 10 Ua fai ma ana masani le fai atu soo iā Iosefa i lea aso ma lea aso, ae e lē usitaʻi lava o ia iā te ia ina ia la momoe, pe faaumiumi se taimi e la te faatasi ai. 11 Ua oo i le isi aso, ua ia alu atu i le fale e fai ai ana galuega, ae ua leai ni auauna i le fale. 12 Ona tago atu lea o le fafine i lona ofu ma fai atu: “Inā ta momoe ia!” A ua sola Iosefa ma alu i fafo ae ua tiaʻi i ai lona ofu o loo uʻu i lona lima.



^  (Roma 9:1) O aʻu o se soo o Keriso,  ou te taʻu atu le upu moni; ou te lē pepelo, auā ua molimau mai iā te aʻu loʻu lotofuatiaifo i le agaga paia,



^  (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^  (1 Kori. 4:4) Auā ou te lē iloa se mea ou te sesē ai. Ae e lē faamaonia ai i lenei mea laʻu amiotonu, a o Ieova e na te faamasinoina aʻu.



^  (Galu. 23:1) Ua pulatoʻa atu Paulo i alii o le Faamasinoga Sili ma faapea atu: “Alii e, le ʻauuso e, ua ou faia laʻu amio ma se lotofuatiaifo matuā lelei i luma o le Atua, ua oo mai lava i le aso nei.”



^  (2 Timo. 1:3) Ou te faafetai i le Atua, o lē ua ou tuuina atu i ai le auaunaga paia, e pei foʻi o oʻu augātamā, lea ua ou faia ma le lotofuatiaifo mamā, ina ia ou manatuaina pea oe i aʻu talosaga i pō ma ao,



^  (Nee. 5:15) A o kovana na muamua atu iā te aʻu, na latou faamamafa avega a tagata, ma na latou aumai pea mai iā i latou o sekeli siliva e fā sefulu mo meaʻai ma uaina. Na pule sauā foʻi a latou auauna i tagata. A o aʻu, ou te leʻi faia faapena ona o le mataʻu i le Atua.



^  (Sala. 104:14, 15) Ua faatutupu e ia le mutia lanu meamata mo manu, Ma laau ʻaina e faaaogā e tagata, Ina ia faatupu aʻe meaʻai mai i le laueleele, 15 Ma le uaina e faafiafia ai le loto o le tagata, Ma le suāuu e faamomosi ai foliga, Ma le meaʻai e faamalosi ai le tino o le tagata.



^  (Luka 21:34) “Ia outou uaʻi atu iā te outou lava, ina neʻi faamamafaina o outou loto i le ʻai tele, ma le inu tele, ma le popole i mea o le olaga nei, neʻi oo faafuaseʻi mai lenā aso iā te outou



^  (Roma 13:13) Ia tatou savavali ma le amiolelei i le ao, aua le faia ni patī e lē taupulea ma onāga, aua le faia feusuaʻiga e lē talafeagai, ma amioga matagā, aua foʻi le femisaaʻi ma le lotoleaga.



^  (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^  (Sala. 139:23, 24) Le Atua e, ia e saʻili mai iā te aʻu, ma silafia ai loʻu loto. Ia e suʻesuʻe mai iā te aʻu, ma silafia ai oʻu popolega, 24 Ma ia e silafia ai po o iā te aʻu se ala e tigā ai, Ma taʻitaʻi aʻu i le ala i aso uma lava.



^  (1 Tu. 8:38, 39) o tatalo uma, o talosaga uma mo lou finagalo malie e faia e so o se tagata po o lou nuu uma o Isaraelu, auā ua taʻitasi i latou ma iloa le tigā o lona loto, e latou te faaloaloa atu foʻi o latou lima i lenei fale, 39 ia e faafofoga mai mai i le lagi i lou afioaga tumau, ia e faamagalo mai, ma e faia, ma foaʻi mai i tagata taʻitoʻatasi e tusa ma ona ala uma, auā ua e silafia lona loto (auā ua na o oe e silafia lelei loto o le fanau a tagata);



^  (1 Kori. 10:25) Ia outou aai i mea uma ua faatauina atu i faleoloa e faatau ai aano o manu, ae aua le fesili ona o outou lotofuatiaifo;



^  (Roma 15:1) A o i tatou o ē e malolosi, e tatau ona tatou tauave vaivaiga o ē e lē malolosi, ma aua neʻi faafiafia i o tatou lava loto.



^  (Roma 15:3) Auā e oo lava i le Keriso, na te leʻi faafiafia i lona lava loto; ae e pei ona tusia: “Ua oo mai iā te aʻu taufaifaiga a ē ua faifai iā te oe.”



^  (1 Kori. 8:13) O lea la, afai ua tausuai loʻu uso ona o meaʻai, ou te lē toe ʻai lava i aano o manu, ina neʻi tausuai loʻu uso ona o aʻu.



^  (1 Kori. 10:23, 24) E taga mea uma lava; ae e lē o mea uma e aogā. E taga mea uma lava; ae e lē o mea uma e atiaʻe ai. 24 Aua neʻi saʻilia e se tasi lona lava lelei, a ia faaauau ona saʻili le lelei o isi.



^  (1 Kori. 10:31-33) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua. 32 Aua neʻi avea outou ma mea e tausuai ai tagata Iutaia, ma tagata Eleni, atoa foʻi ma le faapotopotoga a le Atua, 33 e pei foʻi ona ou faafiafia i tagata uma i mea uma lava, ou te lē o saʻili i soʻu lava lelei ae e mo le lelei o le toʻatele, ina ia faaolaina ai i latou.



^  (Roma 14:10) Ae aiseā e te faamasinosino ai fua i lou uso? Pe aiseā foʻi e te manatu faatauvaa ai i lou uso? Auā tatou te tutū uma lava i luma o le nofoa faamasino o le Atua;



^  (Mata. 7:1) “Aua tou te toe faamasino atu ina neʻi faamasinoina outou.



^  (Roma 14:19) O lea, seʻi tatou tausisi i mea e faatupu ai le filemu, ma mea e atiaʻe ai e le tasi le isi.



^  (1 Pete. 3:16) Ia taofimau i se lotofuatiaifo lelei, ina ia faamāina ai i latou o ē na faia tala leaga e faatatau iā te outou, o ē e tautatala lē migao e uiga i a outou amioga lelei o ni soo o Keriso.



^  (1 Timo. 4:2) e ala i tala pepelo a tagata faafiaamiotonu, ua faailogaina o latou lotofuatiaifo i le uʻamea aasa;



^  (Sala. 51:1-19) Le Atua e, ia e manatu mai iā te aʻu e tusa ma lou alofa faamaoni. Ia e tafiesea aʻu solitulafono e tusa ma le tele o lou alofa mutimutivale.  2 Ia e matuā faamamā iā te aʻu mai i laʻu mea sesē, Ma faamamā foʻi iā te aʻu mai i laʻu agasala.  3 Auā ua ou iloa aʻu solitulafono, Ma ua iai pea i oʻu luma laʻu agasala.  4 Ua ou agasala iā te oe, ua na o oe lava, Ua ou faia le mea leaga i lau silafaga, Ina ia iloa lou amiotonu pe a e fetalai mai, Ina ia sao foʻi oe pe a e faamasino.  5 Faauta! Na fanaua aʻu i le amioleaga ma le tigā, Na afuafua foʻi aʻu i le manava o loʻu tinā i le agasala.  6 Faauta! Ua e fiafia i le faamaoni o le loto; Ma ia e faailoa mai i loʻu tagata lilo le atamai.  7 Ia e faamamā iā te aʻu mai i le agasala i le isopo, ina ia ou mamā ai; Ia e faamamā foʻi iā te aʻu, ina ia ou paʻepaʻe ai e sili i le kiona.  8 Ia e faafaalogo aʻu i le leo o le olioli ma le fiafia, Ina ia fiafia ai ivi na e nutililiia.  9 Ia natia ou fofoga mai i aʻu agasala, Ma ia soloiesea aʻu mea sesē uma. 10 Le Atua e, ia e faia se lotomamā mo aʻu, Ma ia e tuu foʻi i totonu iā te aʻu se agaga fou, o se agaga e tumau. 11 Aua e te lafoaʻiina aʻu mai i ou luma; Aua foʻi neʻi e aveesea lou agaga paia mai iā te aʻu. 12 Ia e toe faafoʻisia mai iā te aʻu le olioli o le faaolataga mai iā te oe, Tau ina ia e lagolagoina aʻu i le agaga usiusitaʻi. 13 Ou te aʻoaʻo atu ou ala i tagata solitulafono, Ina ia toe liliu atu iā te oe tagata agasala. 14 Le Atua e, o le Atua o loʻu faaolataga, ia e laveaʻi iā te aʻu mai i le nofosala i le toto, Ina ia fiafia ai loʻu laulaufaiva e taʻu atu e uiga i lou amiotonu. 15 Ieova e, ia e faamātala oʻu laugutu, Ina ia taʻutaʻu atu e loʻu gutu lou viiga. 16 Auā e te lē fiafia i le taulaga, ana e fiafia i ai semanū ou te ofoina atu; E te lē fiafia foʻi i le taulaga mū. 17 O le loto momomo ua faia ai taulaga i le Atua; Le Atua e, e te lē inosia le loto momomo ma le nutimomoia. 18 Ia e feutagaʻi lelei ma Siona i lou finagalo malie; Tau ina ia e atiina pā o Ierusalema. 19 Ona e fiafia ai lea i taulaga o le amiotonu, Ma le taulaga mū ma le taulaga atoa; Ona ofoina lea o povi poʻa i luga o lou fata faitaulaga.



^  (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^  (1 Ioa. 3:19, 20) O le mea lenei tatou te iloa ai e mai i upu moni i tatou, ma ua tatou mautinoa i o tatou loto e alofa o ia iā i tatou 20 e tusa lava po o ā mea e faasala ai i tatou e o tatou loto, auā e sili atu le Atua i o tatou loto, e na te silafia foʻi mea uma lava.



^  (1 Kori. 6:11) Sa faapena foʻi nisi o outou. A ua faamamāina outou ma faapaiaina, ma ua taʻuamiotonuina outou i le suafa o lo tatou Alii o Iesu Keriso, ma le agaga o lo tatou Atua.



^  (Epe. 10:22) o lea, seʻi o tatou faalatalata atu ai i le Atua ma le lotofaamaoni, i le mautinoa atoatoa i le faatuatua i le faamamāina* o o tatou lotofuatiaifo mai i mea leaga, ma faatāʻeleina o tatou tino i le vai mamā.

I le gagana Eleni, ua “sausauina” i le toto o Iesu.


^  (Kala. 6:2) Ia fesoasoani le tasi i avega mamafa a le isi, ma faapea ona faataunuu ai le tulafono a le Keriso.



^  (2 Kori. 4:1, 2) O le mea lea matou te lē faavaivai ai, talu ai ua tuuina mai iā i matou lenei faiva, e tusa ma le alofa mutimutivale na faaalia mai iā i matou; 2 a ua matou lafoaʻia mea pepelo e māsiasi ai, e lē savavali ma le faapiʻopiʻo, e lē faafilogia foʻi le afioga a le Atua, a ua matou faailoa atu le upu moni, ma ua fai i matou ma faaaʻoaʻoga lelei i lotofuatiaifo o tagata uma i le silafaga a le Atua.



^  (Epe. 4:13) E leai foʻi se foafoaga e lilo i lana silafaga, ae e taatitia fua mai mea uma, ma ua matuā faaalia mea uma i luma o lana silafaga, o lē e ao ona tatou tali atu i ai.



^  (1 Pete. 2:16) Ia amioaʻi e pei o tagata saʻoloto, ma ia tausisi i lo outou saʻolotoga, e lē ina ia ufiufia ai mea leaga, ae o ni pologa a le Atua.



^  (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ (Roma 2:14, 15) Pe a masani ona faia e tagata o nuu ese o mea e tusa ma le tulafono e ui e lē o iai i le tulafono, ae e avea i latou ma tulafono iā i latou lava. 15 O i latou na ua faaalia ai ua tusia le tulafono i o latou loto, ma ua molimau o latou lotofuatiaifo iā i latou, ma faasalaina pe taʻutonuina i latou i o latou lava manatu.



^ (Sala. 139:23, 24) Le Atua e, ia e saʻili mai iā te aʻu, ma silafia ai loʻu loto. Ia e suʻesuʻe mai iā te aʻu, ma silafia ai oʻu popolega, 24 Ma ia e silafia ai po o iā te aʻu se ala e tigā ai, Ma taʻitaʻi aʻu i le ala i aso uma lava.



^ (1 Samu. 24:5) Mulimuli ane, ua tuia pea lava le loto o Tavita auā ua ia sesele ese le pito o le ofu tele o Saulo.



^ (Iopu 27:6) Ou te taofimau i laʻu amio saʻo, ou te lē tuuesea lava; E lē faifai mai foʻi loʻu loto iā te aʻu i oʻu aso uma.



^ (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^ (Roma 9:1) O aʻu o se soo o Keriso,  ou te taʻu atu le upu moni; ou te lē pepelo, auā ua molimau mai iā te aʻu loʻu lotofuatiaifo i le agaga paia,



^ (1 Kori. 4:4) Auā ou te lē iloa se mea ou te sesē ai. Ae e lē faamaonia ai i lenei mea laʻu amiotonu, a o Ieova e na te faamasinoina aʻu.



^ (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ (1 Pete. 3:16) Ia taofimau i se lotofuatiaifo lelei, ina ia faamāina ai i latou o ē na faia tala leaga e faatatau iā te outou, o ē e tautatala lē migao e uiga i a outou amioga lelei o ni soo o Keriso.



^ (1 Kori. 10:23, 24) E taga mea uma lava; ae e lē o mea uma e aogā. E taga mea uma lava; ae e lē o mea uma e atiaʻe ai. 24 Aua neʻi saʻilia e se tasi lona lava lelei, a ia faaauau ona saʻili le lelei o isi.



^ (Roma 15:1) A o i tatou o ē e malolosi, e tatau ona tatou tauave vaivaiga o ē e lē malolosi, ma aua neʻi faafiafia i o tatou lava loto.



^ (Roma 15:3) Auā e oo lava i le Keriso, na te leʻi faafiafia i lona lava loto; ae e pei ona tusia: “Ua oo mai iā te aʻu taufaifaiga a ē ua faifai iā te oe.”



^ (1 Kori. 10:31-33) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua. 32 Aua neʻi avea outou ma mea e tausuai ai tagata Iutaia, ma tagata Eleni, atoa foʻi ma le faapotopotoga a le Atua, 33 e pei foʻi ona ou faafiafia i tagata uma i mea uma lava, ou te lē o saʻili i soʻu lava lelei ae e mo le lelei o le toʻatele, ina ia faaolaina ai i latou.



^ (Roma 14:10) Ae aiseā e te faamasinosino ai fua i lou uso? Pe aiseā foʻi e te manatu faatauvaa ai i lou uso? Auā tatou te tutū uma lava i luma o le nofoa faamasino o le Atua;



^ (Roma 14:19) O lea, seʻi tatou tausisi i mea e faatupu ai le filemu, ma mea e atiaʻe ai e le tasi le isi.



^ (1 Ioa. 3:19, 20) O le mea lenei tatou te iloa ai e mai i upu moni i tatou, ma ua tatou mautinoa i o tatou loto e alofa o ia iā i tatou 20 e tusa lava po o ā mea e faasala ai i tatou e o tatou loto, auā e sili atu le Atua i o tatou loto, e na te silafia foʻi mea uma lava.



^ (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^ (1 Kori. 6:11) Sa faapena foʻi nisi o outou. A ua faamamāina outou ma faapaiaina, ma ua taʻuamiotonuina outou i le suafa o lo tatou Alii o Iesu Keriso, ma le agaga o lo tatou Atua.



^ (Kala. 6:2) Ia fesoasoani le tasi i avega mamafa a le isi, ma faapea ona faataunuu ai le tulafono a le Keriso.



^ (1 Pete. 2:16) Ia amioaʻi e pei o tagata saʻoloto, ma ia tausisi i lo outou saʻolotoga, e lē ina ia ufiufia ai mea leaga, ae o ni pologa a le Atua.

MATAUPU 3

Ia Filifili Uō e Alolofa i le Atua


“O lē e savali ma tagata atamamai, e atamai ai o ia.”​—FAATAOTO 13:20.






1-3. (a) O le ā ua tatou aʻoaʻoina mai i le Faataoto 13:20? (e) Aiseā e ao ai ona filifili ma le atamai a tatou uō?

PO UA e mātauina le auala e mataʻi ai e se pepe ona mātua? E tusa lava pe e leʻi tautala, ae e na te mātauina mea uma lava e vaai ma faalogo i ai. A o tuputupu aʻe, e amata ona ia faataʻitaʻi i ona mātua. E faapena foʻi tagata matutua, e latou te ono mafaufau ma gaoioi e pei o tagata e latou te faifaimea faatasi i le tele o taimi.

2 Ua tatou aʻoaʻoina mai i le Faataoto 13:20: “O lē e savali ma tagata atamamai, e atamai ai o ia.” O le “savali” ma se tasi, e lē uiga atu i le na o le faatasitasi ma lenā tagata, ae e aofia ai le filifili e faaalu le taimi faatasi ma ia. Ua faapea mai se faitofā o le Tusi Paia, o le savavali ma se tasi e aofia ai le alofa ma faalogona māfana i lenā tagata. E taaʻina i tatou i tagata e tele ina tatou faifaimea faatasi, aemaise lava pe afai e tatou te māfana atu iā i latou.

3 E mafai ona tatou aafia i se auala lelei pe leaga mai i a tatou uō. Ua faaauau mai le Faataoto 13:20: “O lē e faifaimea faatasi ma tagata vālea, e leaga ai lava o ia.” I le gagana Eperu, o le “faifaimea faatasi” ma se tasi e uiga atu i le “faauō” ma lenā tagata. (Faataoto 22:24; Faamasino 14:20) O uō e alolofa i le Atua, o le a latou faalaeiau i tatou e tumau faamaoni iā te ia. Seʻi o tatou iloilo po o ai ituaiga tagata e filifilia e Ieova e avea ma ana uō, ina ia fesoasoani e filifili ai ma le poto a tatou uō.






O AI UŌ A LE ATUA?


 4. Aiseā o se faaeaga tautele ai le avea ma uō a le Atua? Aiseā na taʻua ai e Ieova Aperaamo o ʻlana uō’?

4 Ua tuuina mai e Ieova o le Pule Silisili Ese i le aoao o mea, iā i tatou le avanoa e avea ai ma ana uō. O se faaeaga tautele lea. E filifili ma le faaeteete e Ieova ana uō. E na te filifilia i latou e alolofa ma faatuatua iā te ia. Seʻi manatu iā Aperaamo. Na nofosauni o ia e faia so o se mea mo le Atua. Sa faaalia pea e Aperaamo lona faamaoni ma le usiusitaʻi. Na lotomalie o ia e ofo atu lona atalii o Isaako e fai ai le taulaga. Na faatuatua Aperaamo “e mafai e le Atua ona toe faatūina o ia mai i le oti.” (Eperu 11:17-19; Kenese 22:1, 2, 9-13) Na faamaoni ma usitaʻi Aperaamo, ma na taʻua o ia e Ieova o ʻlana uō.’​—Isaia 41:8; Iakopo 2:21-23.

 5. O ā faalogona o Ieova iā i latou e faamaoni iā te ia?

5 E tautele i le silafaga a Ieova ana uō. E sili atu ona tāua i ana uō lo latou faamaoni iā te ia nai lo o se isi lava mea. (Faitau le 2 Samuelu 22:26.) E latou te faamaoni ma usiusitaʻi ona e alolofa iā Ieova. Ua taʻua i le Tusi Paia, “e mafuta vavalalata atu o Ia i ē ua amio saʻo,” o i latou ia e usiusitaʻi iā te ia. (Faataoto 3:32) E valaaulia e Ieova ana uō e avea ma mālō faapitoa i lona “faleʻie.” E na te valaaulia i latou e tapuaʻi ma tatalo atu iā te ia i so o se taimi.​—Salamo 15:1-5.

 6. E faapefea ona faaalia e tatou te alolofa iā Iesu?

6 Na fetalai Iesu: “Afai e alofa mai se tasi iā te aʻu, e tausia e ia aʻu upu, ma e alofa foʻi loʻu Tamā iā te ia.” (Ioane 14:23) O lea, ina ia avea ma uō a Ieova, e ao ona tatou alolofa iā Iesu ma faia mea ua ia aʻoaʻoina ai i tatou. O se faaaʻoaʻoga, e tatou te usiusitaʻi i faatonuga a Iesu e talaʻi le tala lelei ma faia isi ma soo. (Mataio 28:19, 20; Ioane 14:15, 21) Talu ai e tatou te alolofa iā Iesu, o lea e tatou te “mulimulituʻi ai i ona tulaga aao.” (1 Peteru 2:21) E fiafia le finagalo o Ieova pe a silasila mai ua tatou faia le mea sili e faaaʻoaʻo ai i lona Alo e ala i upu ma gaoioiga.

 7. Aiseā e ao ai ona faamautinoa o a tatou uō o uō a Ieova?

7 O uō a Ieova o i latou e faatuatua, faamaoni, usiusitaʻi, ma alolofa i lona Alo. Pe e tatou te filifilia foʻi ituaiga uō e pei o uō a Ieova? Pe afai e faaaʻoaʻo au uō iā Iesu ma tōʻaaga e aʻoaʻo isi e uiga i le Malo o le Atua, o le a latou fesoasoani iā te oe e avea o se tagata lelei ma tumau faamaoni iā Ieova.






LESONA MAI I FAAAʻOAʻOGA I LE TUSI PAIA


 8. O le ā se mea e te fiafia ai i le faauōga a Ruta ma Naomi?

8 Ua tatou faitau i le tele o faauōga i le Tusi Paia, e pei o le faauōga a Ruta ma le tinā o lona toʻalua, o Naomi. E eseese atunuu ma talaaga o nei fafine, ma e matua mamao atu Naomi iā Ruta. Ae na avea i laʻua ma uō mamae ona sa alolofa uma i laʻua iā Ieova. Ina ua manaʻo Naomi e tuua le nuu o Moapi ae toe foʻi i Isaraelu, sa “pipii atu pea Ruta iā te ia.” Na faapea atu Ruta iā Naomi: “O lou nuu e fai ma oʻu nuu, ma o lou Atua, o loʻu Atua foʻi lea.” (Ruta 1:14, 16) Na matuā agalelei Ruta iā Naomi. Ina ua la taunuu i Isaraelu, sa galue mamafa Ruta e tausia lana uō. Na matuā alofa Naomi iā Ruta ma avatu iā te ia ni fautuaga aogā. Na usitaʻi Ruta iā Naomi, ma o le iʻuga na la maua le tele o faamanuiaga.​—Ruta 3:6. 

 9. O le ā ua tatou aʻoaʻoina mai i le faauōga a Tavita ma Ionatana?

9 O Tavita ma Ionatana o se isi faaaʻoaʻoga o ni uō lelei sa faamaoni iā Ieova. E tusa ma le 30 tausaga e matua ai Ionatana iā Tavita, ma o Ionatana o le tupu e sosoo ai o Isaraelu. (1 Samuelu 17:33; 31:2; 2 Samuelu 5:4) Ae ina ua iloa e Ionatana ua filifilia e Ieova Tavita e avea ma tupu, e leʻi lotoleaga ai o ia pe faatautavā. Nai lo o lea, sa ia faia mea uma e lagolagoina ai Tavita. O se faaaʻoaʻoga, ina ua lamatia le ola o Tavita, na fesoasoani Ionatana “ia faamalosia . . . lona faatuatua i le Atua.” Na oo lava foʻi ina lamatia lona ola ona o Tavita. (1 Samuelu 23:16, 17) Sa avea foʻi Tavita o se uō faamaoni. Na ia folafola atu o le a ia tausia le aiga o Ionatana, ma sa ia tausisi i lenā folafolaga e oo lava ina ua maliu Ionatana.​—1 Samuelu 18:1; 20:15-17, 30-34; 2 Samuelu 9:1-7.

10. O le ā ua e aʻoaʻoina e faatatau i faauōga mai i le faaaʻoaʻoga a talavou Eperu e toʻatolu?

10 O Sataraka, Mesako, ma Apeteniko, o ni uō talavou Eperu e toʻatolu na aveesea mai i o latou aiga a o lāiti. A o mamao ese mai i o latou aiga, sa fesoasoani le tasi i le isi ina ia tutumau faamaoni iā Ieova. Mulimuli ane ina ua avea ma tagata matutua, na tofotofoina lo latou faatuatua ina ua faatonuina e le tupu o Nepukanesa ia tapuaʻi i se tupua auro. Na mumusu Sataraka, Mesako, ma Apeteniko e tapuaʻi i le tupua ma faapea atu i le tupu: “E matou te lē auauna i ou atua ma e matou te lē tapuaʻi foʻi i le tupua auro ua e faatūina.” Sa tumau faamaoni nei uō e toʻatolu i lo latou Atua ina ua tofotofoina lo latou faatuatua.​—Tanielu 1:1-17; 3:12, 16-28.

11. E faapefea ona tatou iloa na avea Paulo ma Timoteo o ni uō mamae?

11 Ina ua feiloaʻi Paulo i le talavou o Timoteo, na ia iloa e alofa Timoteo iā Ieova ma e matuā manatu mamafa i le faapotopotoga. O lea na aʻoaʻo ai e Paulo Timoteo ia fesoasoani i uso ma tuafāfine i le tele o vaipanoa eseese. (Galuega 16:1-8; 17:10-14) Sa matuā galue mamafa Timoteo, o lea na faapea mai ai Paulo: “Na ma pologa faatasi i le talaʻia o le tala lelei.” Na iloa e Paulo “e manatu mamafa” Timoteo i uso ma tuafāfine. A o la galulue mamafa e auauna iā Ieova, na avea ai Timoteo ma Paulo o ni uō mamae.​—Filipi 2:20-22; 1 Korinito 4:17.






LE AUALA E FILIFILI AI A TATOU UŌ


12, 13. (a) Aiseā e ao ai ona filifili ma le faaeteete a tatou uō, e oo lava i totonu o le faapotopotoga? (e) Aiseā na aumaia ai e Paulo le lapataʻiga o loo i le 1 Korinito 15:33?

12 I totonu o le faapotopotoga, e mafai ona tatou aʻoaʻo mai i uso ma tuafāfine ma fesoasoani le tasi i le isi ia tumau faamaoni. (Faitau le Roma 1:11, 12.) Ae e tatau foʻi ona tatou faaeteete pe a filifilia tagata e avea ma a tatou uō mamae i le faapotopotoga. O se mea matagofie le eseese o aganuu ma talaaga a o tatou uso ma tuafāfine. O nisi e fou i le faapotopotoga, ae o nisi ua tele tausaga o auauna iā Ieova. E umi se taimi e tuputupu aʻe ai le faiā a se tasi ma Ieova, e pei ona umi le taimi e faatalitali ai ia pula se fua o se laau ʻaina. O lea, e ao ona tatou faaalia le onosaʻi ma le alofa o le tasi i le isi, ma filifili ma le atamai a tatou uō i taimi uma.​—Roma 14:1; 15:1; Eperu 5:12–6:3.

13 E iai taimi e ono tulaʻi mai ai ni faafitauli matuiā i le faapotopotoga, ma e manaʻomia ai ona tatou matuā faaeteete. Atonu ua faia e se uso po o se tuafafine se gaoioiga ua taʻua i le Tusi Paia e sesē. Po ua amata foʻi ona atiaʻe e se tasi se uiga faitio e ono faaleagaina ai le faapotopotoga. E lē faateʻia ai i tatou auā e oo foʻi i le uluaʻi senituri sa iai faafitauli i le faapotopotoga i nisi taimi. Na lapataʻia e Paulo Kerisiano i lenā vaitaimi: “Aua neʻi faasesēina outou. O aumea leaga e faaleagaina ai mea lelei ua masani ai tagata.” (1 Korinito 15:12, 33) Na lapataʻia foʻi e Paulo Timoteo ia faaeteete i ē e na te filifilia e avea ma ana uō mamae. E tatau foʻi ona tatou faia faapea i aso nei.​—Faitau le 2 Timoteo 2:20-22.

14. E faapefea i uō e tatou te filifilia ona aafia ai la tatou faiā ma Ieova?

14 O la tatou faiā ma Ieova o se mea e aupito i sili ona tāua, ma e tatau ona tatou puipuimalu i ai. O lea, ia ʻalofia le māfana atu i se tasi e ono faavaivaia ai lo tatou faatuatua ma faaleagaina ai lenā faiā. E lē mafai ona tatou fufui le omomi i se vai palapalā ae faatalitalia o le a tumu i le vai mamā. E lē mafai foʻi la ona tatou faauō i ē e faia mea sesē, ae faatalitalia o le a faigofie ona tatou faia mea saʻo. E ao ona filifili ma le faaeteete a tatou uō mamae.​—1 Korinito 5:6; 2 Tesalonia 3:6, 7, 14.

E mafai ona e maua ni uō lelei e alolofa iā Ieova





15. O le ā e mafai ona e faia ina ia maua ai ni uō lelei i le faapotopotoga?

15 E te maua tagata e alolofa moni iā Ieova i le faapotopotoga. E mafai ona avea i latou ma au uō mamae. (Salamo 133:1) Aua e te faauō na o tagata o lau tupulaga po o i latou e tutusa o outou talaaga. Ia manatua e matua mamao Ionatana iā Tavita, ma e matuā laʻitiiti lava Ruta iā Naomi. E ao ona tatou mulimuli i le fautuaga a le Tusi Paia: “Ia faalautele atu o outou loto.” (2 Korinito 6:13; faitau le 1 Peteru 2:17.) O le tele e te faaaʻoaʻo ai iā Ieova, o le atili fia uō atu foʻi lenā o isi iā te oe.






PE A TULAʻI MAI FAAFITAULI


16, 17. O le ā e tatau ona tatou ʻalofia pe a faatigā mai se tasi o le faapotopotoga?

16 E eseese uiga, manatu, ma auala e faia ai mea e tagata i totonu o aiga taʻitasi. E faapena foʻi i se faapotopotoga. O uiga eseese o tagata ua matagofie ai le olaga, ma e tele ni lesona e tatou te aʻoaʻoina mai ai. Ae o nisi taimi o lenā eseese e ono sesē ai la tatou vaai i uso ma tuafāfine ma lē fiafia ai iā i latou. E tatou te ono feita ma tigā ai o tatou faalogona. (Faataoto 12:18) Pe e tatau ona avea na faafitauli ma pogai e faavaivaia pe faaesea ai i tatou mai i le faapotopotoga?

17 E leai. E tusa pe faatigā mai se tasi iā i tatou, ae e lē tatau lava ona faaesea i tatou mai i le faapotopotoga. E lē o Ieova na faatigā mai iā i tatou. Na ia tuuina mai le ola ma isi mea uma. Ua alagatatau ona tatou alolofa ma faamaoni iā te ia. (Faaaliga 4:11) O le faapotopotoga o se meaalofa mai iā Ieova e fesoasoani e faamalosia ai lo tatou faatuatua. (Eperu 13:17) E lē tatau ona tatou teena lana meaalofa ona o le faatigā mai o se tasi iā i tatou.​—Faitau le Salamo 119:165.

18. (a) O le ā e fesoasoani iā i tatou e tausia ai le filemu ma uso ma tuafāfine? (e) Aiseā e tatau ai ona tatou faamagalo atu i isi?

18 E tatou te alolofa i o tatou uso ma tuafāfine ma mananaʻo e tausia le filemu ma i latou. E lē faatalitalia e Ieova tagata ia lelei atoatoa, e faapena foʻi la i tatou. (Faataoto 17:9; 1 Peteru 4:8) E tatou te faia uma mea sesē, ae o le alofa o le a fesoasoani iā i tatou e faaauau ai ona “fefaamagaloaʻi ma le lotoatoa.” (Kolose 3:13) O le alofa e taofia ai i tatou mai le avea o se feeseeseaʻiga itiiti e fai ma faafitauli telē. E faigatā ona faagalo pe a faatigā mai se tasi iā i tatou. E faigofie ona teuloto le ita i lenā tagata. Ae e pau le mea e iʻu i ai e na o le lē fiafia ma le lototigā. Ae i le isi itu, pe a tatou faamagalo atu i se tasi na faatigā mai, e maua ai le filemu o le mafaufau, autasi o le faapotopotoga, ae e sili ona tāua o le a maua ai se faiā lelei ma Ieova.​—Mataio 6:14, 15; Luka 17:3, 4; Roma 14:19.






PE A FAATEʻAINA SE TASI


19. O le ā le taimi e ao ona faamuta ai ona tatou faifaimea faatasi ma se tasi o le faapotopotoga?

19 O se aiga e iai le alofa, e saosaolaumea sui uma ina ia maua le fiafia i le aiga. Ae seʻi faapea ua iai se tasi o le aiga e fouvale. E taumafai pea tagata uma o le aiga e fesoasoani iā te ia, ae e na te lē taliaina le fesoasoani. E ono filifili o ia e tuua le aiga, pe faatonu foʻi e le ulu o le aiga e alu ese. E mafai ona tupu se mea faapena i le faapotopotoga. E ono filifili se tasi e faia pea mea e lē fiafia i ai Ieova ma lamatia ai le faapotopotoga. E na te teena le fesoasoani ma faaalia i ana gaoioiga e lē o toe manaʻo e avea ma sui o le faapotopotoga. E ono filifili o ia e tuua le faapotopotoga pe e ono faateʻaina foʻi. Pe a tupu lenei tulaga, ua taʻua manino i le Tusi Paia ia “aua neʻi outou toe faifaimea faatasi” ma lenā tagata. (Faitau le 1 Korinito 5:11-13; 2 Ioane 9-11) E matuā faigatā lenei tulaga pe afai o sa tatou uō po o se tasi o le aiga. Ae i se tulaga faapea, e tatau ona sili atu ona malosi lo tatou faamaoni iā Ieova nai lo o se isi lava.​—Tagaʻi i le Faaopoopoga 8.

20, 21. (a) E faapefea i le faatulagaga o le faateʻaina ona faaalia ai le alofa? (e) Aiseā e tāua ai ona filifili ma le atamai a tatou uō?

20 O le faateʻaina o se faatulagaga alofa mai iā Ieova. E puipuia ai le faapotopotoga mai i ē e lē amanaʻia tapulaa a Ieova. (1 Korinito 5:7; Eperu 12:15, 16) E fesoasoani iā i tatou e faaalia ai le manatu mamafa i le suafa paia o Ieova, ana tapulaa maualuluga, ma le alofa mo ia. (1 Peteru 1:15, 16) O le faatulagaga o le faateʻaina e faaalia ai le alofa mo lē ua lē o toe avea ma sui o le faapotopotoga. O lenei aʻoaʻiga malosi e ono fesoasoani iā te ia e iloa ai lana mea sesē na fai, ma uunaʻia ai o ia e fai se suiga. Ua toe foʻi mai iā Ieova le toʻatele sa faateʻaina, ma ua talia ma le māfana i le faapotopotoga.​—Eperu 12:11.

21 E iai aafiaga o a tatou uō iā i tatou. O le mea lea e tāua ai ona filifili ma le faaeteete a tatou uō. Pe afai e tatou te alolofa i ē e alofa i ai Ieova, o le a siʻomia la i tatou i tagata e mafai ona fesoasoani mai ia tatou faamaoni e faavavau iā Ieova.







MATAUPU SILISILI O LE TUSI PAIA


1 E MAFAI ONA AVEA OE MA UŌ A IEOVA

ʻNa taʻua Aperaamo o le uō a Ieova.’​—Iakopo 2:23

E faapefea ona avea i tatou ma uō a Ieova?

	2 Samuelu 22:26; Salamo 15:1-5; Ioane 14:21

E filifili e Ieova uō e alolofa, usiusitaʻi, ma faamaoni iā te ia.



	Faataoto 13:20; 1 Korinito 15:33; 2 Timoteo 2:22

E masani ona tatou pei o tagata e tatou te faifaimea faatasi.





2 E TATAU ONA TATOU FILIFILI UŌ E ALOLOFA IĀ IEOVA

“E mafuta vavalalata atu o Ia i ē ua amio saʻo.”​—Faataoto 3:32

E faapefea ona filifili ma le atamai a tatou uō?

	Roma 1:11, 12; 2 Korinito 6:13; 1 Peteru 2:17

E ono eseese aganuu ma talaaga o a tatou uō. O le itu tāua ia alolofa a tatou uō iā Ieova.



	Ruta 1:14, 16; 1 Samuelu 18:1; Filipi 2:20-22

E tele faaaʻoaʻoga o uō lelei o loo taʻua i le Tusi Paia.






3 IA AVEA OE MA ITUAIGA UŌ E FINAGALO I AI IEOVA

“O le uō moni e alofa i taimi uma, ma o ia o se uso ua fanau mo taimi o puapuaga.”​—Faataoto 17:17

O le ā e mafai ona tatou faia pe a tupu se feeseeseaʻiga ma sa tatou uō?

	Salamo 133:1; Mataio 6:14, 15; Roma 14:19

Ia tausolomua e tausia le filemu ma faatumauina le autasi.



	Faataoto 17:9; Kolose 3:13; 1 Peteru 4:8

O le alofa e taofia ai i tatou mai le avea o se feeseeseaʻiga itiiti e fai ma faafitauli telē. O le a fesoasoani iā i tatou e faamagalo atu ma faamaoni.



	Salamo 141:5; Faataoto 27:6

Ia manatua o le uō moni e lē fefe e taʻu atu le mea saʻo e faatatau iā te oe.



	Faataoto 12:18; 18:24; 1 Ioane 3:16-18

Ia māfana atu i au uō e ala i le avea o oe ma uō lelei.






4 O LE FAAMAONI E SILI ONA MALOSI O LO TATOU FAAMAONI IĀ IEOVA

“E moni, e foliga mai o aʻoaʻiga e lē o se mea e olioli ai i le taimi lenā, . . . peitaʻi, mulimuli ane e fua mai ai . . . le amiotonu.”​—Eperu 12:11

O le ā e ao ona tatou faia pe a filifili se uō e teena Ieova?

	1 Korinito 5:11-13; 2 Ioane 9-11

Pe afai e filifili se tasi e faia pea mea leaga ma teena le fesoasoani, ua ia faaalia mai ai e lē o toe manaʻo e avea ma sui o le faapotopotoga.



	1 Peteru 1:15, 16

O le faatulagaga o le faateʻaina e faaalia ai le alofa mo Ieova, ma le manatu mamafa mo lona suafa ma ana tapulaa.












^ (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^ (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^  (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^  (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^  (Faata. 22:24) Aua e te faauō i se tasi e maitaita; aua foʻi e te faifai mea faatasi ma se tagata e ita leaga,



^  (Faama. 14:20) A ua ave le avā a Samasoni ma lana uō sili, o lē sa faatasi ma ia.



^  (Epe. 11:17-19) O le faatuatua na semanū e ofo atu ai e Aperaamo Isaako ina ua tofotofoina o ia ma o le tagata na talia ma le fiafia le folafolaga, na taumafai o ia e ofoina atu lona atalii e toʻatasi, 18 e ui lava na faapea atu iā te ia: “O lē e taʻua o ‘lau fanau’ e ala mai iā Isaako.” 19 Ae na manatu o ia e mafai e le Atua ona toe faatūina o ia mai i le oti, ma o lea foʻi na maua ai o ia i se auala faafaatusa.



^  (Kene. 22:1, 2) Ua mavae ia mea, ona tofotofoina lea o Aperaamo e le Atua moni. Ua ia fetalai mai iā te ia: “Aperaamo e!” Ona ia tali atu ai lea: “O aʻu lenei!” 2 Ua ia fetalai mai foʻi: “Faamolemole, ia ave lou atalii, o lou atalii e toʻatasi, o lē e te alofa faapelepele i ai o Isaako, ma malaga atu i le laueleele o Moria ma ofo mai ai o ia e fai ma taulaga mū, i se tasi o mauga ou te faasino atu iā te oe.”



^  (Kene. 22:9-13) Ua la oo i le mea na faasino mai e le Atua moni iā te ia, ua fausia ai e Aperaamo le fata faitaulaga i inā, ua ia faatulaga fafie ona ia saisai lea o lima ma vae o lona atalii o Isaako, ma faataatia o ia i luga o fafie o le fata faitaulaga. 10 Ua aapa atu le lima o Aperaamo ma aumai le naifi e fasioti ai lona atalii. 11 A ua valaau mai i le lagi le agelu a Ieova iā te ia e faapea: “Aperaamo, Aperaamo e!” ona ia tali atu lea: “O aʻu lenei!” 12 Ua ia fetalai atili mai: “Aua neʻi oo lou lima i le tama, aua foʻi e te faia se mea iā te ia, auā ua ou iloa nei o oe o sē e mataʻu i le Atua auā ua e lē taofia lou atalii, o lou atalii e toʻatasi, mai iā te aʻu.” 13 Ua tepa aʻe Aperaamo ma iloa atu i se mea e lē mamao tele, le mamoe poʻa ua lavelavea ona seu i le laau. Ona alu atu lea o Aperaamo ma aumai le mamoe poʻa ma fai ai le taulaga mū, e sui ai lona atalii.



^  (Isa. 41:8) “A o oe Isaraelu e, o laʻu auauna, o oe Iakopo e, o lē na ou filifilia, o le fanau a laʻu uō o Aperaamo;



^  (Iako. 2:21-23) Pe e leʻi taʻuamiotonuina ea Aperaamo lo tatou tamā i galuega, ina ua ia ofoina atu lona atalii o Isaako i luga o le fata faitaulaga? 22 Ua outou iloa na galulue faatasi lona faatuatua ma ana galuega, ma o ana galuega na faaatoatoaina ai lona faatuatua. 23 Ua taunuu ai tusitusiga paia: “Na faatuatua Aperaamo iā Ieova, ma na ia silasila ai iā te ia o lē e amiotonu,” ma na taʻua ai o ia o le “uō a Ieova.”



^  (2 Samu. 22:26) E te faamaoni i le tagata faamaoni; E lē ponā au feutagaʻiga ma le tagata e matuā lē ponā;



^  (Faata. 3:32) Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo.



^  (Sala. 15:1-5) Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.  3 E leʻi tautala lona laulaufaiva i upu taufaaleaga. E na te leʻi faia se mea leaga i lana uō, E leʻi faia foʻi e ia se mea e faalumaina ai lana uō mamae.  4 E teena e ia i latou ua inosia, Ae e na te faamamaluina i latou o ē e matataʻu iā Ieova. Afai e tautō o ia i se mea e tigā ai, e lē toe suia e ia.  5 E leʻi avatua ana tupe e maua ai ni tupe faasili, E na te leʻi talia foʻi faiga faatogafalea ina ia tuuaʻia ai le tagata ua lē sala. O lē e na te faia nei mea uma, e lē tautevateva lava o ia.



^  (Ioa. 14:23) Ona tali atu lea o Iesu iā te ia: “Afai e alofa mai se tasi iā te aʻu, e tausia e ia aʻu upu, ma e alofa foʻi loʻu Tamā iā te ia, ma te ō atu foʻi iā te ia ma matou nonofo faatasi ma ia.



^  (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^  (Ioa. 14:15) “Afai tou te alolofa iā te aʻu, e tou te tausia la aʻu poloaʻiga;



^  (Ioa. 14:21) O lē ua iai aʻu poloaʻiga ma tausi i ai, o ia lea e alofa mai iā te aʻu. O lē e alofa mai iā te aʻu, e alofa foʻi loʻu Tamā iā te ia. Ou te alofa iā te ia ma ou te faailoa manino atu foʻi aʻu iā te ia.”



^  (1 Pete. 2:21) O le mea moni lenei na valaauina ai outou, auā e oo lava iā Keriso na puapuagatia mo outou, ua ia tuuina mai ai le faaaʻoaʻoga mo outou ina ia outou mulimulituʻi ai i ona tulaga aao.



^  (Ruta 1:14) Ua latou toe fetagisi leotetele, ona sogi atu lea o Orepa i le tinā o lana tane, ma alu. A ua pipii atu pea Ruta iā te ia.



^  (Ruta 1:16) Ona fai atu lea o Ruta: “Aua e te finau mai iā te aʻu ina ia ou tuulafoaʻi iā te oe, ia ou lē mulimuli atu iā te oe; auā o le mea e te alu i ai, ou te alu i ai, o le mea e te moe ai i le pō, ou te moe ai foʻi i le pō. O lou nuu e fai ma oʻu nuu, ma o lou Atua, o loʻu Atua foʻi lea.



^  (Ruta 3:6) Ua ia alu ifo i le mea e soli ai saito, ma faia mea uma lava na poloaʻi atu ai le tinā o lana tane iā te ia.



^  (1 Samu. 17:33) A ua fai mai Saulo iā Tavita: “E lē mafai ona e alu e te tau ma lenei Filisitia, auā o oe o le tamaitiiti, a o ia o le tagata tau mai lava a o laʻitiiti.”



^  (1 Samu. 31:2) Ua tulitatao atu e Filisitia o Saulo ma ona atalii; ona fasia lea e Filisitia o atalii o Saulo, o Ionatana, o Apinatapa, ma Makisua.



^  (2 Samu. 5:4) E tolu sefulu tausaga o Tavita ina ua fai o ia ma tupu. Ae e fā sefulu tausaga na ia pule ai o se tupu.



^  (1 Samu. 23:16, 17) Ua tulaʻi Ionatana le atalii o Saulo ma alu atu iā Tavita i Horesa, ina ia faamalosia e ia lona faatuatua i le Atua. 17 Ua fai mai o ia iā te ia: “Aua e te fefe; auā e lē maua oe e le lima o Saulo loʻu tamā, e avea lava oe ma tupu o Isaraelu, o aʻu foʻi ou te pito atu iā te oe; ua iloa lava e Saulo loʻu tamā lenā mea.”



^  (1 Samu. 18:1) Ina ua uma ona ia tautala atu iā Saulo, ona pipiimau lea o le loto o Ionatana i le loto o Tavita, ua alofa foʻi Ionatana iā te ia e pei o ia lava.



^  (1 Samu. 20:15-17) E te lē tuua foʻi lou alofa faamaoni i loʻu aiga i aso uma lava. Afai e tafiesea e Ieova fili o Tavita, o tagata taʻitoʻatasi mai i le laueleele, 16 e lē tineia lava le igoa o Ionatana mai i le aiga o Tavita. Ia tauia e Ieova fili o Tavita.” 17 Ona toe tautō lea o Ionatana iā Tavita ona o lona alofa iā te ia; auā ua ia alofa iā te ia e pei o ia lava.



^  (1 Samu. 20:30-34) Ona matuā ita ai lea o Saulo iā Ionatana ma faapea atu iā te ia: “O oe le tama a le fafine fouvale, po ou te lē iloa lelei ea o lou filifili e ʻau ma le atalii o Iese ua faalumaina ai oe, ma ua faalumaina ai foʻi le lē lavalavā o lou tinā? 31 Auā o aso uma e ola ai le atalii o Iese i le fogāeleele, e lē faatumauina ai oe ma lou malo. O lenei, ia aami o ia ma aumai iā te aʻu, auā e tatau ona oti o ia.” 32 Peitaʻi, ua tali atu Ionatana iā Saulo lona tamā, ua faapea atu iā te ia: “Aiseā e fasiotia ai o ia? O le ā lana mea ua fai?” 33 Ona velo ai lea e Saulo o le tao ina ia lavea ai o ia; ua iloa foʻi e Ionatana ua uma ona fai le faaiʻuga a lona tamā ina ia fasiotia Tavita. 34 Ona alu ese ai lea o Ionatana mai i le laulau, ua matuā ita lava, e leʻi ʻai foʻi e ia se meaʻai i le aso lona lua ina ua mavae le masina faatoʻā vaaia, talu ai ua tigā o ia ona o Tavita, auā ua faalumaina o ia e lona lava tamā.



^  (2 Samu. 9:1-7) Ona fai atu lea o Tavita: “Po o iai ea se tasi o totoe o le aiga o Saulo, ina ia ou alofa faamaoni iā te ia ona o Ionatana?” 2 Sa i le aiga o Saulo le auauna e igoa iā Sipa. Ona latou aumaia lea o ia iā Tavita, ua fesili atu foʻi le tupu iā te ia: “Po o oe ea o Sipa?” Ona fai mai lea o ia: “O aʻu o lau auauna.” 3 Ua fai atu le tupu: “Po o iai ea se tasi o totoe o le aiga o Saulo, ina ia ou faaalia iā te ia le alofa faamaoni o le Atua?” Ona faapea mai lea o Sipa i le tupu: “E iai le atalii o loo totoe o Ionatana, e pipili ona vae.” 4 Ua fai atu le tupu: “O fea o iai o ia?” Ona fai mai lea o Sipa i le tupu: “Faauta! O loo iai o ia i le fale o Makiro le atalii o Amueli i Lotapara.” 5 Ua feʻau faavave atu e le Tupu o Tavita, ma aumaia o ia mai i le fale o Makiro le atalii o Amueli i Lotapara. 6 Ina ua sau Mefiposeta le atalii o Ionatana, le atalii o Saulo iā Tavita, ona ia faapaʻū faō lea ma ifo. Ua fai atu Tavita: “Mefiposeta e!” a ua fai mai o ia: “O lau auauna lenei.” 7 Ona toe fai atu lea o Tavita: “Aua e te fefe, auā ou te alofa faamaoni lava iā te oe ona o Ionatana lou tamā; ou te toe faafoʻi atu foʻi iā te oe o fanua uma o Saulo le tamā o lou tamā, a o oe, e te ʻai e lē aunoa i meaʻai i laʻu laulau.”



^  (Tani. 1:1-17) O le tausaga lona tolu o le nofoaiga a Ioakima le tupu o Iuta, na alu atu ai Nepukanesa le tupu o Papelonia i Ierusalema ma siʻomia le aai. 2 Ona tuuina atu lea e Ieova i lona lima o Ioakima le tupu o Iuta, ma nisi o ipu o le fale o le Atua moni ua ia aumaia i le atunuu o Senara i le fale o lona atua; o ipu ia ua ia aumaia i le fale e teu ai oloa a lona atua. 3 Ona fai atu lea o le tupu iā Asepenasa o lē e sili o ona tagata aloaʻia, ia aumai nisi o atalii talavou o Isaraelu, o fanau a tupu ma fanau a tamālii, 4 o tama talavou e leai ni faalētonu iā i latou, a ua aulelei, ua iai le tofā mamao, ua atamamai ma ua popoto, ma ua iai foʻi le faautaga loloto e tusa ma mea ua iloa, o ē ua mafai ona tutū i le maota o le tupu; ia aʻoaʻoina foʻi i latou i tusi ma le gagana a tagata Kaletaia. 5 Ua faatonuina e le tupu ia avatu iā i latou meaʻai mai i taumafa lelei a le tupu i aso taʻitasi, ia feinu i le uaina e inu ai o ia, ma tausi i latou mo tausaga e tolu, ma ia latou tutū ai i luma o le tupu i le faaiʻuga o na tausaga. 6 Ua iā i latou o nisi o atalii o Iuta, o Tanielu, o Hanania, o Mesaelu ma Asaraia. 7 Ua faaigoa i latou e lē e sili o tagata aloaʻia. Ua ia faaigoa iā Tanielu o Peletisara, ua ia faaigoa iā Hanania o Sataraka, ua ia faaigoa iā Mesaelu o Mesako, a ua ia faaigoa Asaraia iā Apeteniko. 8 A ua maumauaʻi Tanielu i lona loto e lē leaga o ia i taumafa lelei a le tupu po o le uaina e inu ai o ia. Ua ia talosaga atu pea i lē e sili o tagata aloaʻia ina ia ioe mai ma lē leaga ai o ia. 9 Ua faatupuina e le Atua o lē e sili o tagata aloaʻia ina ia faaalia le alofa faamaoni ma le alofa mutimutivale iā Tanielu. 10 Ua faapea mai lē e sili o tagata aloaʻia iā Tanielu: “Ou te fefe i loʻu alii le tupu, o lē ua faatonuina a outou meaʻai ma a outou meainu. Aiseā la e ao ai ona ia vaai i o outou mata faanoanoa pe a faatusatusa atu i isi talavou o ē e tutusa o outou tausaga, ma aiseā foʻi tou te lamatia ai loʻu ulu i luma o le tupu?” 11 A ua fai atu Tanielu i le leoleo, o lē na tofia e lē e sili o tagata aloaʻia e vaavaaia Tanielu, o Hanania, o Mesaelu ma Asaraia: 12 “Faamolemole, ia faia se tofotofoga i au auauna mo aso e sefulu, ma ia latou aumai iā i matou o fualaau faisua ina ia matou aai ai ma vai e matou te feinu ai; 13 ona e tagaʻi lea i o matou mata ma mata o tama talavou o ē ua aai i taumafa lelei a le tupu, ona e faia lea i au auauna e tusa ma mea ua e silafia.” 14 Ona ia faalogo lea iā i latou e tusa ma lea mataupu, ma tofotofoina i latou mo aso e sefulu. 15 I le faaiʻuga o aso e sefulu, ua sili atu ona lelei ma veveni o latou mata ma tino lelei nai lo o talavou o ē ua aai i taumafa lelei a le tupu. 16 Ua avatu pea e le leoleo iā i latou o fualaau faisua nai lo o taumafa lelei ma le uaina a le tupu. 17 A o ia tama talavou e toʻafā ua avatu i ai e le Atua moni le poto ma le tofā mamao i tusi uma ma le atamai; a o Tanielu ua iā te ia le malamalamaga i ituaiga uma o vaaiga ma miti.



^  (Tani. 3:12) Ua iai nisi o tagata Iutaia o ē na e tofia e pule i mataupufai a le itumalo o Papelonia, o Sataraka, o Mesako ma Apeteniko; le tupu e, ua lē faaaloalo ia tane iā te oe, ua latou lē auauna i ou atua, ma ua latou lē tapuaʻi i le tupua auro na e faatūina.”



^  (Tani. 3:16-28) Ua tali mai Sataraka, o Mesako, ma Apeteniko i le tupu: “Nepukanesa e, e leai sa matou upu e fai atu iā te oe e tusa ma lenei mea. 17 Afai e lafoina i matou i le ogaumu aasa, e mafai e lo matou Atua o loo matou auauna i ai ona laveaʻi iā i matou. Le tupu e, e na te laveaʻi i matou mai i le ogaumu aasa ma lou lima foʻi. 18 Ae afai e leai, le tupu e, ia e silafia e matou te lē auauna i ou atua ma e matou te lē tapuaʻi foʻi i le tupua auro ua e faatūina.” 19 Ona ita tele ai lea o Nepukanesa iā Sataraka, o Mesako ma Apeteniko ma ua liua ona foliga. Ua ia faapea atu ia faafitu ona faaaasa le ogaumu nai lo o le mea e masani ai. 20 Ua ia faatonu tamāloloa o lana ʻautau e saisai iā Sataraka, Mesako, ma Apeteniko ina ia lafo i latou i le ogaumu aasa. 21 Ona saisai lea o nei tane faatasi ma o latou ofu tele, o o latou ofu ma o latou pulou ma ofu uma ua latou oofu ai, ma lafo i le ogaumu aasa. 22 Ona o upu lē alofa a le tupu ma ua mataʻutia le aasa o le ogaumu, na fasiotia ai i le mumū o le afi tamāloloa sa avatua Sataraka, Mesako ma Apeteniko. 23 A o nei tane e toʻatolu, o Sataraka, Mesako ma Apeteniko, ua paʻuʻū i latou a o saisaia i totonu o le ogaumu aasa. 24 Ona fefe ai lea o Nepukanesa le tupu ma tulaʻi faavave. Ua ia faapea atu i ona tagata maualuluga: “Pe e tatou te leʻi lafoina ea tane e toʻatolu a o saisaia i totonu o le afi?” Ua latou tali mai faapea i le tupu: “O lea lava, le tupu e.” 25 Ua ia faapea atu: “Faauta! Ua ou iloa atu tane e toʻafā o loo savavali saʻoloto i totonu o le afi, ma e lē o afāina se tasi o i latou, ma o le lona fā e foliga mai e pei o se atua.” 26 Ua faalatalata atu Nepukanesa i le faitotoʻa o le ogaumu aasa. Ua ia faapea atu: “Sataraka, Mesako, ma Apeteniko, o outou o auauna a le Atua Silisili Ese, inā ō mai ia i fafo ma ō mai i inei!” Ona ō mai ai lea mai i le afi o Sataraka, Mesako ma Apeteniko. 27 Ua vāai i latou uma ua faapotopotoina faipule, o taʻitaʻi, o kovana ma tagata maualuluga a le tupu i nei tane, e leʻi mū o latou tino i le afi, e leʻi mū foʻi so latou lauulu, e leʻi leaga o latou ofu, ma e leʻi namuasua foʻi i latou. 28 Ua faapea atu Nepukanesa: “Ia faamanū i le Atua o Sataraka, o Mesako ma Apeteniko, o lē na auina mai lana agelu e laveaʻi i ana auauna, o ē na faatuatua iā te ia, ma na latou tetee i le poloaʻiga a le tupu, ma lotomalilie e feoti, auā latou te lē auauna pe tapuaʻi i so o se atua seʻi vaganā ai lo latou lava Atua.



^  (Galu. 16:1-8) Ua taunuu o ia i Teipe atoa foʻi ma Lusa. Faauta! o loo iai i inā le soo e igoa iā Timoteo, o le tama a se fafine Iutaia e talitonu, ma o le Eleni lona tamā, 2 ua taʻuleleia o ia e uso i Lusa ma Ikonio. 3 Ua faailoa atu e Paulo lona manaʻo ina ia la ō faatasi ma lenei alii, ona ia ave lea o ia e peritome ona o tagata Iutaia i na nofoaga, auā ua latou iloa uma o le Eleni lona tamā. 4 A o latou ō atu i aai, ua latou tuuina atu iā i latou i inā o poloaʻiga na faia e le ʻauaposetolo ma toeaina i Ierusalema, ina ia latou tausia. 5 O le mea lea, ua faaauau ai ona faamalosia le faatuatua o faapotopotoga, ma faatuputeleina ai mai i lea aso i lea aso. 6 Ua latou ui atu i Ferukia ma le atunuu o Kalatia, auā ua faasāina i latou e le agaga paia ona talaʻi atu le upu i le itumalo o Asia. 7 Ina ua ō ifo foʻi i Musia, ua latou taumafai e ō atu i Pitunia, peitaʻi e leʻi faatagaina i latou e Iesu e ala i le agaga. 8 Ua latou pasia Musia ma ō ifo i Teroa.



^  (Galu. 17:10-14) Ina ua pō, ona aauina atu loa lea e le ʻauuso o Paulo ma Sila i Perea, ma ina ua taunuu, ona ō atu ai lea o i laʻua i le sunako o tagata Iutaia. 11 Ua sili atu ona naunau na tagata e suʻesuʻe* nai lo i latou o i Tesalonia, auā ua latou taliaina le upu ma le fiafia tele, ua latou matuā iloiloina Tusitusiga Paia i aso taʻitasi pe e moni nei mea. 12 Ona talitonu ai lea o le toʻatele o i latou, faapea foʻi le toʻatele o fafine ma tamāloloa aloaʻia o Eleni. 13 Ae ina ua iloa e tagata Iutaia mai i Tesalonia ua folafola atu e Paulo le afioga a le Atua i Perea, ona latou ō mai foʻi lea ua faaoso ma faaita le motu o tagata. 14 Ona auina atu loa lea e uso ia Paulo ina ia alu atu i tai, ae ua nonofo ai pea Sila ma Timoteo.

I le gagana Eleni, “Ua sili atu ona mafaufau faatamālii na tagata.”


^  (Fili. 2:20-22) Auā e lē o iā te aʻu se tasi e mafaufau lelei e pei o ia o lē e manatu mamafa iā te outou. 21 Ua saʻili e isi uma o latou lava lelei, ae lē o mea e faatatau iā Keriso Iesu. 22 A ua outou iloa le faamaoniga ua ia tuuina mai e faatatau iā te ia lava, i le pei o se atalii ma lona tamā, na ma pologa faatasi i le talaʻia o le tala lelei.



^  (1 Kori. 4:17) O le mea lea ua ou auina atu ai Timoteo iā te outou, auā o ia o loʻu atalii pele ma le faamaoni i le Alii; ma na te faamanatu atu iā te outou auala ou te faia ai mea e tusa ai ma Keriso Iesu, e pei foʻi ona ou aʻoaʻo atu i faapotopotoga taʻitasi i nofoaga uma.



^ (1 Kori. 15:33) Aua neʻi faasesēina outou. O aumea leaga e faaleagaina ai mea lelei ua masani ai tagata.



^  (Roma 1:11, 12) Ua ou matuā naunau lava e fia feiloaʻi ma outou, ina ia ou avatu ni meaalofa faaleagaga e faatumauina ai outou; 12 ma ia tatou fefaalaeiauaʻi ai i le faatuatua, o outou atoa ma aʻu.



^  (Roma 14:1) Ia talia lē ua vaivai i le faatuatua, ae aua le faamasinosino i manatunatuga o lona loto.



^  (Roma 15:1) A o i tatou o ē e malolosi, e tatau ona tatou tauave vaivaiga o ē e lē malolosi, ma aua neʻi faafiafia i o tatou lava loto.



^  (Epe. 5:12-6:3) O le mea moni, e ui ina ua leva ona tatau ona fai outou ma ē e aʻoaʻo atu, a ua manaʻomia ona toe aʻoaʻoina e se tasi outou mai i le amataga i mataupu faavae o afioga paia a le Atua; ma ua avea outou ma ē ua tatau i ai le suāsusu ae lē o meaʻai aano. 13 Auā o lē e faasusuina i le suāsusu, e na te lē iloa le upu o le amiotonu, auā o ia o le pepe. 14 A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.* 
6 Talu ai ua tatou tuua aʻoaʻoga muamua e uiga iā Keriso, inā tatou finafinau ia ina ia avea ma tagata matutua, aua neʻi toe faataatiaina lenei lava faavae, o le salamō lea mai i galuega iʻuvale ma le faatuatua i le Atua, 2 o aʻoaʻoga i papatisoga, ma le faaee atu o lima, o le toetū mai i le oti, ma le faasalaga e faavavau. 3 E tatou te faia lenei mea, pe a finagalo i ai le Atua.

Po o le “toleni.”


^  (1 Kori. 15:12) Afai ua talaʻia Keriso ua toe faatūina mai i le oti, e faapefea la ona fai mai nisi o outou e leai se toetū o ē ua oti?



^  (1 Kori. 15:33) Aua neʻi faasesēina outou. O aumea leaga e faaleagaina ai mea lelei ua masani ai tagata.



^  (2 Timo. 2:20-22) Ua iai ni ipu auro ma ipu siliva i se fale tele, e iai foʻi ma ipu laau ma ipu omea, o nisi mo fuafuaga mamalu a o isi mo fuafuaga e lē mamalu. 21 Afai e faamamao ese se tasi mai i na ipu mo fuafuaga lē mamalu, e fai o ia ma ipu mo fuafuaga mamalu, e faapaiaina, e aogā i lona matai, ma e saunia mo galuega lelei uma. 22 O lea, ia sola ese mai i tuʻinanauga masani o talavou, a ia tausisi i le amiotonu, le faatuatua, le alofa, le filemu, faatasi ma i latou o ē e valaau i le Alii mai le lotomamā.



^  (1 Kori. 5:6) E lē lelei le māfuaaga ua outou mitavale ai. Pe tou te lē iloa ea, o se fefete itiiti e faafefeteina ai le paluga atoa?



^  (2 Tesa. 3:6, 7) O la matou faatonuga lenei iā te outou le ʻauuso e, i le suafa o le Alii o Iesu Keriso, ia ō ese mai i so o se uso e faalogogatā, e lē amioaʻi e tusa ma mataupu na outou maua mai iā i matou. 7 Auā ua outou iloa lava le auala e tatau ona outou faaaʻoaʻo mai ai iā i matou, auā matou te leʻi faalogogatā a o iai iā te outou,



^  (2 Tesa. 3:14) Ae afai e lē usiusitaʻi se tasi i la matou upu o loo i lenei tusi, ia faailogaina lea tagata, ma aua neʻi toe auaumea ma ia ina ia māsiasi ai o ia.



^  (Sala. 133:1) Faauta! Maʻeu le lelei ma le matagofie Pe a nonofo faatasi o uso i le autasi!



^  (2 Kori. 6:13) O lea, ou te tautala atu ai iā te outou e pei ona ou tautala i le fanau, ia outou faia e pei ona matou faia,  ia faalautele atu o outou loto.



^  (1 Pete. 2:17) Ia āva i ituaiga uma o tagata, ia alolofa i le ʻauuso atoa, ia matataʻu i le Atua, ma ia āva i le tupu.



^  (Faata. 12:18) O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai.



^  (Faaa. 4:11) “Ieova e, lo matou Atua, ua tatau lava oe ona e mauaina le viiga, ma le mamalu, ma le mana, auā na e foafoaina mea uma lava, ma o lou finagalo foʻi ua iai nei mea ma na foafoaina ai.”



^  (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^  (Sala. 119:165) E tele le filemu o i latou e naunau i lau tulafono, Ma e leai foʻi se mea e tautevateva ai i latou.



^  (Faata. 17:9) Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.



^  (1 Pete. 4:8) Ae e sili i nei mea uma, ia tele le alofa o le tasi i le isi, auā o le alofa e ufiufi ai le anoanoaʻi o agasala.



^  (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.



^  (Mata. 6:14, 15) “Auā afai tou te faamagaloina mea sesē e fai mai e tagata, ona faamagaloina foʻi lea o outou e lo outou Tamā o i le lagi. 15 Ae afai tou te lē faamagaloina mea sesē e fai mai e tagata, e lē faamagaloina foʻi e lo outou Tamā a outou mea sesē.



^  (Luka 17:3, 4) Ia outou uaʻi iā te outou lava. Afai ua faia e sou uso se agasala, ia e aʻoaʻi iā te ia, afai e salamō o ia, ia faamagalo i ai. 4 E tusa lava pe e agasala faafitu o ia iā te oe i le aso, ma ua foʻi mai faafitu iā te oe ma faapea mai, ‘Ua ou salamō,’ ia e faamagalo iā te ia.”



^  (Roma 14:19) O lea, seʻi tatou tausisi i mea e faatupu ai le filemu, ma mea e atiaʻe ai e le tasi le isi.



^ (Sefa. 1:1-18) O le afioga a Ieova na oo mai iā Sefanaia le atalii o Kusi, o le atalii o Ketalia, o le atalii o Amaria, o le atalii o Esekia, i aso o Iosia le atalii o Amone le tupu o Iuta: 2 “Ou te matuā faaumatia mea uma i luga o le laueleele,” ua fetalai mai ai Ieova. 3 “Ou te faaumatia tagata ma manu. Ou te faaumatia manufelelei o le lagi ma iʻa o le sami, ma mea e tautevateva ai faatasi ma ē e amioleaga; o le a ou faaumatia foʻi tagata mai i luga o le laueleele,” ua fetalai mai ai Ieova. 4 “Ou te faaloaloa atu loʻu lima e faasagatau iā Iuta ma tagata uma o loo nonofo i Ierusalema, ou te faaumatia mai i lenei nofoaga o ē o totoe o Paala, o igoa foʻi o ositaulaga o atua ese, faatasi ma isi ositaulaga, 5 ma i latou o ē e ifo i ʻau o le lagi i luga o taualuga o fale, ma ē e ifo ma faia tautoga ina ia faamaoni iā Ieova ae ua faia foʻi tautoga i le igoa o Malekama; 6 ma i latou o ē ua lē toe mulimuli iā Ieova, o ē e lē o saʻili iā Ieova ma e lē o fesili atu foʻi iā te ia.” 7 Inā fifilemu ia i luma o le Alii Pule Silisili Ese o Ieova; auā ua latalata mai le aso o Ieova, auā ua saunia e Ieova se taulaga; ua ia faapaiaina o ē ua ia valaaulia. 8 “O le aso o le taulaga a Ieova o le a ou taui atu ai i perenise, ma alo o le tupu, ma i latou uma o ē e oofu i ofu o isi atunuu. 9 Ou te taui atu foʻi i tagata uma o ē e feʻaʻei i le pulelaa* i lenā aso, o ē ua faatumuina fale o o latou matai i le sauā ma le taufaasesē. 10 O lea aso foʻi,” ua fetalai mai ai Ieova, “o le a iai le alaga mai i le Faitotoʻa o Iʻa, ma le uiō mai i le vaega fou o le aai, ma le taalili tele mai i mauga. 11 Ia uiō outou o ē o loo nonofo i Metesa, auā ua faaumatia tagata uma o ē e fai fefaatauaʻiga; ma ua faaumatia foʻi i latou uma o loo fuaina le siliva. 12 “O lea taimi, o le a ou matuā saʻiliʻili ai i Ierusalema i molī, ma ou taui atu i tagata o ē ua faifailemū e pei o le uaina ua toʻa ona ʻalu, o ē foʻi ua faapea ane i o latou loto, ‘O le a lē faia e Ieova se mea lelei, e na te lē faia foʻi se mea leaga.’ 13 E fai a latou oloa ma mea e faoa ma e faatafunaina foʻi o latou fale. E latou te fausia fale, ae e latou te lē nonofo ai; e latou te totō togāvine, ae e latou te lē feinu ai i le uaina. 14 “O loo latalata mai le aso tele o Ieova. O loo lata mai lava, e matuā televave mai lava. E oona le leo o le aso o Ieova. E tagiauē ai le toa. 15 O lea aso, o le aso o le toʻasā, o le aso o le puapuaga ma le tigā, o le aso o le afā ma le faatafunaina, o le aso o le pogisa ma le pōuliuli, o le aso o ao ma le pogisa tele, 16 o le aso o le pū ma le alaga o le taua, e faasagatau i aai malupuipuia ma e faasagatau foʻi i ʻolo maualuluga i tulimanu o le pā. 17 Ou te faaoo le puapuaga i tagata, ona latou savavali ai lea e pei o tagata tauaso; auā ua latou agasala atu iā Ieova. O le a sasaa o latou toto e pei o le efuefu ma o latou taufale e pei o otaota. 18 E lē mafai ona laveaʻiina i latou e a latou siliva po o a latou auro i le aso o le toʻasā o Ieova; ae o le a faatamaʻia e ia le lalolagi atoa i le afi o lona maelega, auā o le a ia faaoo mai le faaumatiaga, o se mea e mataʻutia tele, i ē uma lava o loo nonofo i le lalolagi.”  

E ono faasino atu i le pulelaa o le nofoālii o le tupu.


^  (1 Kori. 5:11-13) A o lenei ua ou tusi atu, aua neʻi outou toe faifaimea faatasi ma sē ua taʻua o se uso ae e faitaaga, pe e matapeʻapeʻa, pe e ifo i tupua, pe e fai upu masoā, pe e onā, pe e taufaavalea, aua foʻi neʻi aai faatasi ma se tagata faapena. 12 O le ā saʻu mea e fai e faamasinoina ai o ē e lē o i le faapotopotoga? Pe tou te lē faamasino atu ea iā i latou o i totonu o le faapotopotoga, 13 a o le Atua na te faamasinoina i latou e lē o i le faapotopotoga? “Ia faateʻaeseina lenā tagata leaga mai iā te outou.”



^  (2 Ioa. 9-11) O lē e fia pule ma e lē tumau i aʻoaʻoga a le Keriso, e lē autasi o ia ma le Atua. O lē e tumau i lenei aʻoaʻoga, ua autasi o ia ma le Tamā atoa ma le Alo. 10 Afai e sau se tasi iā te outou ae na te lē faailoa maia lenei aʻoaʻoga, aua lava tou te taliaina o ia i o outou fale, pe faatalofa atu foʻi iā te ia. 11 Auā o sē e faatalofa atu iā te ia, ua aufaatasi atu o ia i ana galuega leaga.



^  (1 Kori. 5:7) Ia aveese le fefete tuai ina ia avea ai outou ma paluga fou, ona leai ai lea o se mea e faafefete iā te outou. Auā o Keriso o la tatou paseka lea na faataulagaina.



^  (Epe. 12:15, 16) ma ia vaai lelei ina neʻi teʻa ese se tasi mai i le agalelei faifua o le Atua; ina neʻi iai se aa oona e tupu aʻe, ma faatupu ai faafitauli, ma faaleagaina ai le toʻatele; 16 ina ia leai sē e faitaaga po o se tasi na te lē talisapaia mea paia, e pei o Esau o lē na lafoaʻia lona tofi o le ulumatua ina ia maua ai se ʻaiga e tasi.



^  (1 Pete. 1:15, 16) ae e tusa ai ma Lē e Paia na valaauina outou, ia faapea foʻi ona paia outou uma i a outou amio, 16 auā ua tusia: “E tatau ona paia outou, auā o aʻu nei e paia lava aʻu.”



^  (Epe. 12:11) E moni, e foliga mai o aʻoaʻiga e lē o se mea e olioli ai i le taimi lenā,* ae o se mea e faanoanoa ai; peitaʻi, mulimuli ane e fua mai ai e i latou ua aʻoaʻoina fua o le filemu, o le amiotonu lea.

I le gagana Eleni, “e lē o se mea e olioli ai a o iai.”


^ (Iako. 2:23) Ua taunuu ai tusitusiga paia: “Na faatuatua Aperaamo iā Ieova, ma na ia silasila ai iā te ia o lē e amiotonu,” ma na taʻua ai o ia o le “uō a Ieova.”



^ (2 Samu. 22:26) E te faamaoni i le tagata faamaoni; E lē ponā au feutagaʻiga ma le tagata e matuā lē ponā;



^ (Sala. 15:1-5) Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.  3 E leʻi tautala lona laulaufaiva i upu taufaaleaga. E na te leʻi faia se mea leaga i lana uō, E leʻi faia foʻi e ia se mea e faalumaina ai lana uō mamae.  4 E teena e ia i latou ua inosia, Ae e na te faamamaluina i latou o ē e matataʻu iā Ieova. Afai e tautō o ia i se mea e tigā ai, e lē toe suia e ia.  5 E leʻi avatua ana tupe e maua ai ni tupe faasili, E na te leʻi talia foʻi faiga faatogafalea ina ia tuuaʻia ai le tagata ua lē sala. O lē e na te faia nei mea uma, e lē tautevateva lava o ia.



^ (Ioa. 14:21) O lē ua iai aʻu poloaʻiga ma tausi i ai, o ia lea e alofa mai iā te aʻu. O lē e alofa mai iā te aʻu, e alofa foʻi loʻu Tamā iā te ia. Ou te alofa iā te ia ma ou te faailoa manino atu foʻi aʻu iā te ia.”



^ (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^ (1 Kori. 15:33) Aua neʻi faasesēina outou. O aumea leaga e faaleagaina ai mea lelei ua masani ai tagata.



^ (2 Timo. 2:22) O lea, ia sola ese mai i tuʻinanauga masani o talavou, a ia tausisi i le amiotonu, le faatuatua, le alofa, le filemu, faatasi ma i latou o ē e valaau i le Alii mai le lotomamā.



^ (Faata. 3:32) Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo.



^ (Roma 1:11, 12) Ua ou matuā naunau lava e fia feiloaʻi ma outou, ina ia ou avatu ni meaalofa faaleagaga e faatumauina ai outou; 12 ma ia tatou fefaalaeiauaʻi ai i le faatuatua, o outou atoa ma aʻu.



^ (2 Kori. 6:13) O lea, ou te tautala atu ai iā te outou e pei ona ou tautala i le fanau, ia outou faia e pei ona matou faia,  ia faalautele atu o outou loto.



^ (1 Pete. 2:17) Ia āva i ituaiga uma o tagata, ia alolofa i le ʻauuso atoa, ia matataʻu i le Atua, ma ia āva i le tupu.



^ (Ruta 1:14) Ua latou toe fetagisi leotetele, ona sogi atu lea o Orepa i le tinā o lana tane, ma alu. A ua pipii atu pea Ruta iā te ia.



^ (Ruta 1:16) Ona fai atu lea o Ruta: “Aua e te finau mai iā te aʻu ina ia ou tuulafoaʻi iā te oe, ia ou lē mulimuli atu iā te oe; auā o le mea e te alu i ai, ou te alu i ai, o le mea e te moe ai i le pō, ou te moe ai foʻi i le pō. O lou nuu e fai ma oʻu nuu, ma o lou Atua, o loʻu Atua foʻi lea.



^ (1 Samu. 18:1) Ina ua uma ona ia tautala atu iā Saulo, ona pipiimau lea o le loto o Ionatana i le loto o Tavita, ua alofa foʻi Ionatana iā te ia e pei o ia lava.



^ (Fili. 2:20-22) Auā e lē o iā te aʻu se tasi e mafaufau lelei e pei o ia o lē e manatu mamafa iā te outou. 21 Ua saʻili e isi uma o latou lava lelei, ae lē o mea e faatatau iā Keriso Iesu. 22 A ua outou iloa le faamaoniga ua ia tuuina mai e faatatau iā te ia lava, i le pei o se atalii ma lona tamā, na ma pologa faatasi i le talaʻia o le tala lelei.



^ (Faata. 17:17) O le uō moni e alofa i taimi uma, ma o ia o se uso ua fanau mo taimi o puapuaga.



^ (Sala. 133:1) Faauta! Maʻeu le lelei ma le matagofie Pe a nonofo faatasi o uso i le autasi!



^ (Mata. 6:14, 15) “Auā afai tou te faamagaloina mea sesē e fai mai e tagata, ona faamagaloina foʻi lea o outou e lo outou Tamā o i le lagi. 15 Ae afai tou te lē faamagaloina mea sesē e fai mai e tagata, e lē faamagaloina foʻi e lo outou Tamā a outou mea sesē.



^ (Roma 14:19) O lea, seʻi tatou tausisi i mea e faatupu ai le filemu, ma mea e atiaʻe ai e le tasi le isi.



^ (Faata. 17:9) Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.



^ (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.



^ (1 Pete. 4:8) Ae e sili i nei mea uma, ia tele le alofa o le tasi i le isi, auā o le alofa e ufiufi ai le anoanoaʻi o agasala.



^ (Sala. 141:5) Pe a fasia aʻu e lē e amiotonu, o le alofa faamaoni lea; Pe a ia aʻoaʻia foʻi aʻu, ua avea lea ma suāuu i loʻu ulu, E lē fia teena foʻi e loʻu ulu. Auā ou te tatalo pea i le taimi o o latou puapuaga.



^ (Faata. 27:6) O le manuʻa mai i lē e alofa, e faamaoni ia, a o sogi a lē e ʻinoʻino, o mea ia e tatau ona ʻaiʻoi atu i ai.



^ (Faata. 12:18) O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai.



^ (Faata. 18:24) E iai uō e toe lavea le tasi i le isi, ae e iai foʻi le uō e sili ona alofa faamaoni nai lo o le uso.



^ (1 Ioa. 3:16-18) O le mea lea ua tatou iloa ai le alofa, auā na foaʻi mai e Iesu lona ola mo i tatou; e tatau foʻi la ona foaʻi atu o tatou ola mo o tatou uso. 17 A o sē ua tele ana meafaitino i lenei lalolagi ma ua vaai atu i lona uso ua lē tagolima o ia, a ua lē faaalia e ia le alofa faapelepele iā te ia, pe faapefea la ona tumau iā te ia le alofa o le Atua? 18 Le fanau e, aua neʻi o tatou alolofa tau o le upu ma le gutu, ae e ala foʻi i gaoioiga ma le faamaoni.



^ (Epe. 12:11) E moni, e foliga mai o aʻoaʻiga e lē o se mea e olioli ai i le taimi lenā,* ae o se mea e faanoanoa ai; peitaʻi, mulimuli ane e fua mai ai e i latou ua aʻoaʻoina fua o le filemu, o le amiotonu lea.

I le gagana Eleni, “e lē o se mea e olioli ai a o iai.”


^ (1 Kori. 5:11-13) A o lenei ua ou tusi atu, aua neʻi outou toe faifaimea faatasi ma sē ua taʻua o se uso ae e faitaaga, pe e matapeʻapeʻa, pe e ifo i tupua, pe e fai upu masoā, pe e onā, pe e taufaavalea, aua foʻi neʻi aai faatasi ma se tagata faapena. 12 O le ā saʻu mea e fai e faamasinoina ai o ē e lē o i le faapotopotoga? Pe tou te lē faamasino atu ea iā i latou o i totonu o le faapotopotoga, 13 a o le Atua na te faamasinoina i latou e lē o i le faapotopotoga? “Ia faateʻaeseina lenā tagata leaga mai iā te outou.”



^ (2 Ioa. 9-11) O lē e fia pule ma e lē tumau i aʻoaʻoga a le Keriso, e lē autasi o ia ma le Atua. O lē e tumau i lenei aʻoaʻoga, ua autasi o ia ma le Tamā atoa ma le Alo. 10 Afai e sau se tasi iā te outou ae na te lē faailoa maia lenei aʻoaʻoga, aua lava tou te taliaina o ia i o outou fale, pe faatalofa atu foʻi iā te ia. 11 Auā o sē e faatalofa atu iā te ia, ua aufaatasi atu o ia i ana galuega leaga.



^ (1 Pete. 1:15, 16) ae e tusa ai ma Lē e Paia na valaauina outou, ia faapea foʻi ona paia outou uma i a outou amio, 16 auā ua tusia: “E tatau ona paia outou, auā o aʻu nei e paia lava aʻu.”










[image: O loo faatonu ma le alofa e se tamā lana fanau]



MATAUPU 4

Aiseā e Faaaloalo ai i le Pule?


“Ia āva i ituaiga uma o tagata, ia alolofa i le ʻauuso atoa, ia matataʻu i le Atua, ma ia āva i le tupu.”​—1 PETERU 2:17.






1, 2. (a) O taʻiala a ai e ao ona tatou mulimuli i ai? (e) O ā fesili o le a tatou iloiloina i lenei mataupu?

ATONU e iai taimi na faatonu ai oe e ou mātua a o e laʻitiiti, e faia se mea e te leʻi manaʻo e fai. E te alofa i ou mātua ma e te iloa e tatau ona e usitaʻi iā i laʻua. Ae atonu e lē o taimi uma na e manaʻo ai e usitaʻi i ou mātua.

2 Ua tatou iloa e alofa Ieova lo tatou Tamā iā i tatou. E na te tausia i tatou ma faamautinoa ua tatou maua mea uma e manaʻomia ina ia olioli ai i le olaga. Ua ia aumaia taʻiala ina ia tatou taulau ai. O nisi taimi e na te faaaogāina isi tagata e aumaia taʻiala mo i tatou. E ao ona tatou faaaloalo i le pule a Ieova. (Faataoto 24:21) Ae aiseā e faigatā ai i nisi taimi ona tatou taliaina taʻiala? Aiseā ua faatonuina ai i tatou e Ieova ia mulimuli i taʻiala? E faapefea ona faaalia e tatou te faaaloalo i lana pule?​—Tagaʻi i le Faaopoopoga 9.






AISEĀ E FAIGATĀ AI?


3, 4. Aiseā ua lē lelei atoatoa ai tagata? Aiseā e faigatā ai ona tatou taliaina taʻiala mai i isi?

3 I le avea ai ma tagata, e iai faanaunauga fouvale iā i tatou. Ua moni lenei manatu talu mai ona agasala le uluaʻi tamāloa ma le fafine, o Atamu ma Eva. E ui lava na lelei atoatoa ona faia i laʻua, ae sa la fouvale i le pule a le Atua. Talu mai lenā taimi, ua fananau mai tagata uma e lē lelei atoatoa. O lo tatou tulaga lē lelei atoatoa o se tasi lea o māfuaaga e faigatā ai ona tatou talia taʻiala mai iā Ieova ma tagata. O se isi māfuaaga ona e lē lelei atoatoa i latou ua faaaogā e Ieova e aumaia taʻiala.​—Kenese 2:15-17; 3:1-7; Salamo 51:5; Roma 5:12.

4 Talu ai e tatou te lē lelei atoatoa, e faigofie la ona iā i tatou le uiga faamaualuga. O le faamaualuga e faigatā ai ona tatou taliaina taʻiala. O se faaaʻoaʻoga, na filifilia e Ieova Mose e taʻitaʻia Ona tagata i Isaraelu anamua. Ae o Koru, o lē sa auauna iā Ieova mo le tele o tausaga, na faamaualuga o ia ma matuā lē faaaloalo iā Mose. E ui sa taʻitaʻia e Mose tagata o le Atua, ae e leʻi faamaualuga o ia. Na faamatalaina o ia o lē e sili ona agamalu i tagata uma i lenā vaitaimi. Ae e leʻi talia e Koru le taʻitaʻiga a Mose. Na oo lava ina ia faatalitonu se vaega toʻatele o tagata ina ia aufaatasi ma ia e fouvale iā Mose. O le ā na tupu iā Koru ma le ʻaufouvale? Na fasiotia uma i latou. (Numera 12:3; 16:1-3, 31-35) Ua iai i le Tusi Paia le tele o faaaʻoaʻoga e aʻoaʻoina ai i tatou e mataʻutia le faamaualuga.​—2 Nofoaiga a Tupu 26:16-21; tagaʻi i le Faaopoopoga 10.

 5. Na faapefea ona faaaogā sesē e nisi la latou pule?

5 Atonu ua e faalogo i le faaupuga, “O le pule e faaleagaina ai.” A o faagasolo le talafaasolopito, ua faaaogā sesē e le toʻatele o tagata le pule ua tuuina atu i ai. (Faitau le Failauga 8:9.) O se faaaʻoaʻoga, o Saulo o se tagata lelei ma lotomaulalo ina ua filifilia e Ieova e avea ma tupu o Isaraelu. Peitaʻi, na tuputupu aʻe i lona loto le faamaualuga ma le lotoleaga, ma iʻu ai ina ia faasauā iā Tavita o lē e lē sala. (1 Samuelu 9:20, 21; 10:20-22; 18:7-11) Mulimuli ane na avea Tavita ma tupu, ma o ia o se tasi o tupu e sili ona lelei i Isaraelu. Ae e iai le taimi na faaaogā sesē ai foʻi e Tavita lana pule. Na la faia feusuaʻiga ma Patesepa, o le avā a Uria, ona ia taumafai lea e nanā lana agasala e ala i le auina atu o Uria ina ia fasiotia i le taua.​—2 Samuelu 11:1-17.






MĀFUAAGA E FAAALOALO AI I LE PULE A IEOVA


6, 7. (a) O le ā e uunaʻia i tatou e fai ona o le alofa mo Ieova? (e) O le ā e fesoasoani iā i tatou e usiusitaʻi ai e tusa lava pe e lē faigofie?

6 E tatou te faaaloalo i le taʻitaʻiga mai iā Ieova ona e tatou te alolofa iā te ia. E tatou te mananaʻo e faafiafia Ieova ona e sili atu lo tatou alolofa iā te ia nai lo o se isi lava mea po o se isi tagata. (Faitau le Faataoto 27:11; Mareko 12:29, 30.) Talu mai le taimi na iai le uluaʻi ulugalii i le faatoʻaga i Etena, ua manaʻo Satani e fesiligia e tagata le pule a Ieova. E manaʻo le Tiapolo ia tatou manatu e lē o iā Ieova le aiā e faatonu ai i tatou i le mea e fai. Ae ua tatou iloa e pepelo lenā manatu. Ua tatou ioe i upu o loo i le Faaaliga 4:11: “Ieova e, lo matou Atua, ua tatau lava oe ona e mauaina le viiga, ma le mamalu, ma le mana, auā na e foafoaina mea uma lava.”

7 A o e laʻititi, atonu na aʻoaʻoina oe ia usitaʻi i ou mātua e tusa pe e te lē manaʻo i ai. I se tulaga talitutusa, e iai taimi e lē faigofie ai iā i tatou o auauna a Ieova ona usiusitaʻi iā te ia. Peitaʻi, e tatou te alolofa ma faaaloalo iā Ieova, o lea e tatou te faia ai mea uma e mafai ina ia usiusitaʻi ai iā te ia. Na faataatia e Iesu se faaaʻoaʻoga mo i tatou. Na usitaʻi o ia iā Ieova e tusa lava pe e leʻi faigofie. O le pogai lenā na ia faapea atu ai i lona Tamā: “E lē o loʻu loto, ae ia faia lou finagalo.”​—Luka 22:42; tagaʻi i le Faaopoopoga 11.

 8. O ā nisi o auala o loo taʻitaʻia ai i tatou e Ieova? (Tagaʻi i le pusa “Ia Faalogo i Fautuaga.”)

8 E eseese auala ua taʻitaʻia ai i tatou e Ieova i aso nei. O se faaaʻoaʻoga, ua ia aumaia iā i tatou le Tusi Paia. Ua ia saunia foʻi toeaina o le faapotopotoga. E tatou te faaalia le faaaloalo i le pule a Ieova pe a faaaloalo iā i latou ua ia faaaogāina e taʻitaʻia i tatou. Pe afai e tatou te teena la latou fesoasoani, o lona uiga ua tatou teena Ieova. E leʻi māmā i le silafaga a Ieova le taimi na teena ai e Isaraelu Mose. Na silasila i ai Ieova e pei ua latou teena o ia.​—Numera 14:26, 27; tagaʻi i le Faaopoopoga 12.

IA FAALOGO I FAUTUAGA


E MAI lea taimi i lea taimi, e ono aumai e se tasi iā i tatou se fautuaga e faavae i mataupu silisili o le Tusi Paia. O māfuaaga nei e tolu e ono faigatā ai ona talia se fautuaga.​—Faataoto 19:20.

	  E tatou te manatu e lē fetaui le fautuaga iā i tatou. Atonu e tatou te manatu e lē o malamalama le tagata o loo fautua mai i lo tatou tulaga. (Eperu 12:5) Ae ia fesili ifo iā te oe, pe e i ai se māfuaaga lelei ua fautua mai ai lenā tagata. (Faataoto 19:3) Pe a e malamalama i le māfuaaga o le fautuaga, e ono faigofie ai ona e talia.​—Faitau le Faataoto 4:13.



	  E tatou te lē fiafia i le auala na aumai ai le fautuaga. E na o se tagata e lelei atoatoa e mafai ona ia aumaia se fautuaga e lelei atoatoa i se auala e lelei atoatoa. (Roma 3:23; Iakopo 3:2) Nai lo o le uaʻi atu la i le auala e aumai ai e se tasi se fautuaga, ia uaʻi atu i le fautuaga ma mafaufau i le auala e te faatatauina ai.



	  E tatou te manatu e lē manaʻomia ni fautuaga ona ua tatou matutua ma ua lava le poto masani. E oo lava i se tupu i Isaraelu anamua na ia maua fautuaga mai i perofeta, ositaulaga, ma isi i lona malo. (2 Samuelu 12:1-13; 2 Nofoaiga a Tupu 26:16-20) Pe a tatou taliaina ma le lotomaulalo fautuaga e faavae mai i le Tusi Paia, o le a fesoasoani e tatou te mafuta vavalalata atu ai iā Ieova.​—Tito 3:2.





Ia manatua o le fautuaga e faavae mai i le Tusi Paia, o se meaalofa lenā mai iā Ieova, o lē e alofa ma finagalo ia tatou maua mea e sili ona lelei. Ia fai le mea sili e te mafaia ina ia talia ai ma faatatau fautuaga.​—Eperu 12:6-11.





 9. E faapefea i le alofa ona uunaʻia ai i tatou ia mulimuli i taʻiala?

9 Pe a tatou faaaloalo i le pule, e faaalia atu ai e tatou te alolofa foʻi i o tatou uso ma tuafāfine. Seʻi mafaufau i le tulaga lenei. Pe a tupu se mala faalenatura, e masani ona galulue faatasi le vaega e saunia fesoasoani laveaʻi ina ia faasaoina le toʻatele o tagata e mafai ai. Ina ia galulue faatasi ma maua e tagata aogā mai i lenei vaega laveaʻi, e tatau ona iai se tasi e faamaopoopoina ma e ao i sui taʻitasi ona mulimuli i faatonuga. O le ā e tupu pe afai e lē amanaʻia e se tasi faatonuga ma fai lava le mea e manaʻo i ai? E tusa pe e lelei lona faanaunauga, ae o lona teena o faatonuga e faapogaia ai faafitauli i lana vaega, ma atonu e tugā ai le lavea o se tasi. I se tulaga talitutusa, pe afai e tatou te lē mulimuli i le taʻitaʻiga a Ieova ma i latou ua ia tuuina i ai se pule, e ono mafatia ai isi. Ae afai e tatou te usiusitaʻi iā Ieova, e faaalia atu ai lo tatou alolofa i le ʻauuso ma faaaloalo i le faatulagaga a Ieova.​—1 Korinito 12:14, 25, 26.

10, 11. O le ā o le a tatou iloiloina?

10 O so o se mea e faatonu i tatou e Ieova e fai e mo lo tatou lelei. Pe a tatou faaaloalo i le pule i o tatou aiga, i le faapotopotoga, ma a tatou feutagaʻiga ma pule o malo, o le a aogā i tagata uma.​—Teuteronome 5:16; Roma 13:4; Efeso 6:2, 3; Eperu 13:17.

11 O le malamalama i māfuaaga e finagalo ai Ieova ia tatou faaalia le faaaloalo i isi, e fesoasoani iā i tatou ia faia ai faapea. Seʻi o tatou iloiloina auʻiliʻili auala e mafai ona tatou faaalia ai le faaaloalo i vala e tolu o le olaga.






FAAALOALO I LE AIGA


12. E faapefea ona faaalia e se tane le faaaloalo i le pule?

12 O Ieova na amataina aiga ma tuu atu tiute tauave i sui taʻitasi o le aiga. Pe a malamalama sui taʻitasi i le mea ua faafinagaloina e Ieova mai iā te ia, o le a sologa lelei le faatulagaga i le aiga ma maua ai e tagata uma aogā. (1 Korinito 14:33) Ua tofia e Ieova le tane e avea ma ulu o le aiga. O lona uiga, ua faatalitalia e Ieova o ia e tausia ma taʻitaʻia ma le alofa lana avā ma le fanau. O lea, e tali atu le tane iā Ieova i le auala e na te tausia ai lona aiga. O le tane Kerisiano, e agalelei, alofa, ma feutagaʻi ma lona aiga i le auala na feutagaʻi ai Iesu ma le faapotopotoga. Pe a faia faapea e se tane, ua faaalia ai lona faaaloalo iā Ieova.​—Efeso 5:23; tagaʻi i le Faaopoopoga 13.



[image: O loo faitau atu e se tamā i lana fanau le tusi Ia Faalogo i le Faiaʻoga Sili]

E faaaʻoaʻo se tamā Kerisiano iā Keriso a o tausia lona aiga





13. E faapefea ona faaalia e se avā le faaaloalo i le pule?

13 E iai foʻi le tiute tauave tāua ma faaaloalogia a se avā Kerisiano. E na te lagolagoina lana tane a o galue mamafa e avea ma ulu lelei o le aiga. Ua iā i laʻua le tiute tauave o le aʻoaʻoina o le fanau. O se tasi o auala e aʻoaʻoina ai e le avā lana fanau ia faaaloalo, e ala lea i lana faaaʻoaʻoga. (Faataoto 1:8) E faaaloalo o ia i lana tane ma lagolagosua i ana faaiʻuga. E tusa pe e lē ioe i lana tane e faatatau i se mataupu, ae e na te faailoa atu ona manatu i se auala agalelei ma faaaloalo. Pe a faaipoipo se tuafafine Kerisiano i se tagata e lē o se Molimau, e fesagaʻi o ia ma luʻi faigatā. Ae pe afai e faaauau ona ia feutagaʻi ma lana tane i se auala alofa ma faaaloalo, atonu e iai se aso o le a manaʻo ai le tane e iloa Ieova ma tapuaʻi atu iā te ia.​—Faitau le 1 Peteru 3:1.

14. E faapefea ona faaalia e le fanau le faaaloalo i le pule?

14 E tautele le fanau iā Ieova ma e latou te matuā manaʻomia le puipuiga ma le taʻitaʻiga. Pe a usiusitaʻi le fanau e faafiafiaina ai mātua. Ae sili atu ona tāua, o lo latou usiusitaʻi e faaalia atu ai le faaaloalo iā Ieova ma faafiafiaina ai lona finagalo. (Faataoto 10:1) O le tele o aiga e tausia aʻe le fanau e se matua e toʻatasi. E matuā faigatā lenei tulaga mo le matua ma le fanau. Ae pe a usiusitaʻi ma lagolagosua le fanau i lo latou tinā po o le tamā, o le a matuā faaleleia le tulaga o le aiga. Po o le ā lava le tulaga, e leai se aiga e lelei atoatoa. Ae e mafai ona matuā fiafia aiga taʻitasi pe a mulimuli sui uma i taʻiala a Ieova. O le faia faapea o le a faamamaluina ai Ieova o Lē na amataina aiga uma.​—Efeso 3:14, 15.






FAAALOALO I LE FAAPOTOPOTOGA


15. E faapefea ona tatou faaalia le faaaloalo i le pule i le faapotopotoga?

15 O loo taʻitaʻia i tatou e Ieova e ala i le faapotopotoga Kerisiano, ma ua ia tuuina atu iā Iesu le pule uma i le faapotopotoga. (Kolose 1:18) Ua tuuina atu foʻi e Iesu i le “pologa faamaoni ma le faautauta,” le tiute tauave ia tausia tagata o le Atua i le lalolagi. (Mataio 24:45-47) O le “pologa faamaoni ma le faautauta” i aso nei, o le Vaega Pule lea. E saunia e le Vaega Pule mea e tatou te manaʻomia i le taimi tatau, ina ia faamalosia ai pea lo tatou faatuatua. E lagolagoina e toeaina, auauna o le faiva, ma ovasia o matagaluega faapotopotoga uma i le lalolagi aoao, ma e latou te maua taʻiala mai i le Vaega Pule. Ua iai i nei uso uma le tiute tauave o le tausia o i tatou. E latou te tali atu iā Ieova i le auala e faatino ai lenei tiute tauave. Pe a tatou faaaloalo la i nei tane, ua tatou faaaloalo foʻi iā Ieova.​—Faitau le 1 Tesalonia 5:12; Eperu 13:17; tagaʻi i le Faaopoopoga 14.

16. Aiseā e tatou te faapea atu ai o toeaina ma auauna o le faiva e tofia e le agaga paia?

16 E fesoasoani toeaina ma auauna o le faiva i le faapotopotoga ia tumau faamaoni ma autasi. O i latou o ni tagata e lē lelei atoatoa e pei foʻi o i tatou. E faapefea la ona filifilia i latou? E tatau ona ausia e nei uso agavaa o loo taʻua i le Tusi Paia. (1 Timoteo 3:1-7, 12; Tito 1:5-9) Sa faaaogā e Ieova le agaga paia e fesoasoani i tusitala o le Tusi Paia ia faamatala mai nei agavaa. E tatalo toeaina o le faapotopotoga iā Ieova mo lona agaga paia, pe a talanoaina po o ai e tatau ona tofia e avea o se toeaina po o se auauna o le faiva. E manino mai la, o loo taʻitaʻia faapotopotoga e Ieova ma Iesu. (Galuega 20:28) O nei tane na tofia e lagolago ma tausia i tatou, o ni meaalofa mai i le Atua.​—Efeso 4:8.

17. O le ā e tatau ona faia e se tuafafine i nisi taimi ina ia faaalia ai lona faaaloalo?

17 O nisi taimi atonu e lē avanoa toeaina po o auauna o le faiva e faatino se tofiga i le faapotopotoga. E masani la ona fesoasoani i ai isi uso papatiso. Ae afai lava e leai se uso e avanoa, e ono manaʻomia la ona faia e se tuafafine se tiute e masani ona faia e se uso papatiso. Pe afai o le tulaga lenā, e tatau ona ufiufi e le tuafafine lona ulu i se pulou po o se sikafu. (1 Korinito 11:3-10) O le faia faapea, ua ia faaalia ai lona faaaloalo i le faatulagaga a Ieova o le tulaga ulu i le aiga ma le faapotopotoga.​—Tagaʻi i le Faaopoopoga 15.






FAAALOALO I PULE O MALO


18, 19. (a) O le ā ua tatou aʻoaʻoina mai i le Roma 13:1-7? (e) E faapefea ona tatou faaalia le faaaloalo i pule o malo?

18 Ua faataga e Ieova malo i aso nei e maua sina pule ma e tatau ona tatou faaaloalo iā i latou. Ua latou faamaopoopo atunuu ma nuu ina ia sologa lelei a latou pulega, ma saunia auaunaga talafeagai mo tagata. E usiusitaʻi Kerisiano i le faatonuga o loo i le Roma 13:1-7. (Faitau.) E tatou te faaaloalo i “faipule silisili” ma usiusitaʻi i tulafono a le atunuu po o le nuu o loo tatou nonofo ai. O nei tulafono e ono aafia ai o tatou aiga, pisinisi, po o meatotino. O se faaaʻoaʻoga, e totogi a tatou lafoga ma saunia faamatalaga e manaʻomia e le malo. Ae o le ā e tatau ona tatou faia pe a faatonu i tatou e le malo e fai se mea e feteenaʻi ma tulafono a le Atua? Ua faapea mai le aposetolo o Peteru: “E tatau ona matou usiusitaʻi i le Atua o le pule, nai lo o tagata.”​—Galuega 5:28, 29.

19 E tatau ona tatou faaaloalo i taimi uma pe a feutagaʻi ma se tagata o le malo, e pei o se faamasino po o se leoleo. E faaaloalo Kerisiano talavou i o latou faiaʻoga ma isi tagata faigaluega i le aʻoga. E tatou te faaalia le faaaloalo i pule o galuega e tusa lava pe e lē o faia faapea e isi tagata faigaluega. O le faia faapea ua tatou faaaʻoaʻo ai i le aposetolo o Paulo, o lē sa faaaloalo i pule o malo e ui sa faigatā i nisi taimi. (Galuega 26:2, 25) E tusa lava pe lē lelei le auala e feutagaʻi mai ai isi iā i tatou, ae ia tatou faaalia pea le faaaloalo.​—Faitau le Roma 12:17, 18; 1 Peteru 3:15.

20, 21. O ā mea lelei e mafai ona tutupu pe a tatou faaaloalo i isi?

20 I le lalolagi aoao, ua faatupulaʻia le lē faaaloalo o tagata. Peitaʻi, ua ese mai ai tagata o Ieova. O lo tatou sini ia faaalia le faaaloalo i tagata uma. E tatou te mulimuli i le taʻiala a le aposetolo o Peteru: “Ia āva i ituaiga uma o tagata.” (1 Peteru 2:17) Pe a tatou faaaloalo i isi, o le a latou mātauina. Na fetalai Iesu: “Ia faapea foʻi ona susulu atu lo outou malamalama i luma o tagata, ina ia latou iloa a outou galuega lelei ma vivii atu ai i lo outou Tamā o i le lagi.”​—Mataio 5:16.

21 Pe a tatou faaalia le faaaloalo i le aiga, i le faapotopotoga, ma isi vala o le olaga, o lenā faaaʻoaʻoga lelei e ono uunaʻia ai isi e aʻoaʻo atili e uiga iā Ieova. O le faaalia foʻi o le faaaloalo i isi ua faaalia ai lo tatou faaaloalo iā Ieova. O le faia faapea e faafiafiaina ai le finagalo o Ieova, ma faaalia atu ai e tatou te alolofa iā te ia.







MATAUPU SILISILI O LE TUSI PAIA


1 E FAAAOGĀ E IEOVA ISI TAGATA E TAʻITAʻIA I TATOU

“Ia āva i ituaiga uma o tagata, . . . ia matataʻu i le Atua.”​—1 Peteru 2:17

Aiseā e ono faigatā ai ona mulimuli i taʻiala?

	Numera 16:1-3; Failauga 8:9; Roma 5:12

E faaaogā e Ieova tagata lē lelei atoatoa e pei o i tatou, ina ia taʻitaʻia i tatou.



	Luka 22:42

Na faataatia e Iesu le faaaʻoaʻoga sili o le usitaʻi. E faaauau ona usitaʻi o ia iā Ieova.



	Faataoto 27:11; Mareko 12:29, 30

O le alofa iā Ieova e uunaʻia ai i tatou e faaaloalo i ana faatulagaga. I le aiga, ua iai le ulu o le aiga. I le aʻoga, ua iai faiaʻoga. I le faapotopotoga, ua iai toeaina.





2 O IEOVA E ANA LE FAATULAGAGA O LE AIGA

ʻOu te tootuli i le Tamā o lē ua maua ai e aiga uma o latou igoa.’​—Efeso 3:14, 15

Aiseā e finagalo ai Ieova ia tatou faaaloalo i le faatulagaga o le aiga?

	Faataoto 10:1

Na faatulaga e Ieova le aiga ia avea o se nofoaga saogalemu e ola aʻe ai le fanau, ma olioli ai tagata uma i ni faiā māfana.



	Faataoto 1:8; 1 Korinito 11:3; Efeso 6:1-3; 1 Peteru 3:1

E maua e le aiga aogā pe a faatino e sui taʻitasi a latou tiute tauave.






3 NA TUUINA ATU E IEOVA IĀ IESU LE PULE I LE FAAPOTOPOTOGA

“O Keriso o le ulu ia o le faapotopotoga.”​—Efeso 5:23

Aiseā e tatau ai ona tatou lagolagosua i le faatulagaga i le faapotopotoga?

	Mataio 24:45-47

Ua faaaogā e Iesu “le pologa faamaoni ma le faautauta” e tausia tagata o le Atua i le lalolagi.



	1 Tesalonia 5:12; Eperu 13:17

E fesoasoani toeaina ma auauna o le faiva i le faapotopotoga ina ia tumau ona malolosi. E tatou te faaalia le faaaloalo i le pule a Ieova e ala i le lagolagosua i nei uso.



	Galuega 20:28

E maua e tagata uma aogā pe a lagolagosua atoatoa i le faapotopotoga. O le faatulagaga lea a Ieova mo le tapuaʻiga. 






4 UA FAATAGA E IEOVA MALO E MAUA SINA PULE

“E leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese.”​—Roma 13:1

E faapefea ona tatou faaalia le faaaloalo i pule o malo?

	Mataio 5:16; 1 Peteru 3:15

E tatou te faaalia le faaaloalo e ala i a tatou upu ma gaoioiga. O le faia faapea e faamamaluina ai Ieova.



	Galuega 26:2, 25; Roma 12:17, 18

E usiusitaʻi Kerisiano i tulafono a le atunuu o loo latou nonofo ai. E latou te faaalia pea le faaaloalo e tusa pe lē lelei le auala e feutagaʻi mai ai tagata iā i latou.



	Roma 13:1-4

E fesoasoani mataupu silisili o le Tusi Paia iā te oe e usiusitaʻi ai iā i latou ua iai le pule.



	Mataio 22:37-39; 26:52; Ioane 18:36; Galuega 5:27-29; Eperu 10:24, 25

Pe afai e faatonuina oe e le malo e fai se mea e feteenaʻi ma tulafono a Ieova, e manaʻomia ona e filifili po o ai e te usitaʻi i ai.












^ (1 Pete. 2:17) Ia āva i ituaiga uma o tagata, ia alolofa i le ʻauuso atoa, ia matataʻu i le Atua, ma ia āva i le tupu.



^  (Faata. 24:21) Loʻu atalii e, ia e mataʻu iā Ieova atoa ma le tupu. Aua e te aafia fua iā i latou o ē e fouvale.



^  (Kene. 2:15-17) Ona ave lea e Ieova le Atua o le tagata ma tuu o ia i le faatoʻaga o Etena e galueaʻiina ma tausia. 16 Ua tuuina atu foʻi e Ieova le Atua lenei poloaʻiga i le tagata: “E mafai ona e ʻai i laau uma o le faatoʻaga ma e maʻona ai. 17 A o le laau e iloa ai le lelei ma le leaga, aua neʻi e ʻai ai, auā o le aso e te ʻai ai, e te oti ai lava.”



^  (Kene. 3:1-7) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” 2 Ona tali atu lea o le fafine i le gata: “O fua o laau o le faatoʻaga, e mafai ona ma aai ai. 3 A o le fua o le laau o loo i le ogatotonu o le faatoʻaga, na fetalai mai le Atua, ‘Aua lava neʻi oulua aai ai, aua foʻi neʻi oulua papaʻi i ai, ina neʻi oulua feoti.’” 4 Ona fai mai lea o le gata i le fafine: “E lua te lē oti lava. 5 Auā ua silafia e le Atua, o le aso lava lua te aai ai e pupula* ai o oulua mata, ona pei ai lea o oulua o le Atua, e iloa le lelei ma le leaga.” 6 Ua vaai atu le fafine i le fua o le laau e lelei i le ʻai ua manaʻo foʻi i ai auā ua manaia i le vaai, e matuā matagofie lava. Ona tago atu lea o ia i le fua ma ʻai ai. Ua ia avatu foʻi le fua i lana tane ina ua la faatasi, ma ua ʻai ai foʻi ma ia. 7 Ona pupula ai lea o o la mata* ma ua la iloa ai ua lē lavalavā i laʻua. Ona la suʻi ai lea o lau o le mati e ufiufi ai lo la lē lavalavā.*

E leʻi faapea na tauaso moni i laʻua, ae atonu ua faasino atu lenei faaupuga i le mauaina o le malamalama po o le poto.
E faasino atu i lo la iloa o le mea ua tupu.
Na sulu i mea e pei o ni titi.


^  (Sala. 51:5) Faauta! Na fanaua aʻu i le amioleaga ma le tigā, Na afuafua foʻi aʻu i le manava o loʻu tinā i le agasala.



^  (Roma 5:12) E pei ona oo mai o le agasala i le lalolagi ona o le tagata e toʻatasi, o le oti foʻi ona o le agasala, ona oo mai ai lea o le oti i tagata uma auā ua agasala uma lava.



^  (Nu. 12:3) O Mose, o le tagata e sili ona agamalu i tagata uma ua i luga o le fogāeleele.



^  (Nu. 16:1-3) Ua auaufaatasi Koru le atalii o Isara, o le atalii o Koato, o le atalii o Levi, faatasi ma Tatano ma Apiramo, o atalii o Eliapo ma Onu le atalii o Peleto, o atalii ia o Reupena. 2 Ua latou auaufaatasi e tetee atu iā Mose, o i latou atoa ma tane e toʻalua selau lima sefulu o le fanauga a Isaraelu, o taʻitaʻi o le faapotopotoga, o tagata ua masani ona iai i le fono, o tane taʻutaʻua. 3 Ona latou faapotopoto lea e tetee atu iā Mose ma Arona ma ua faapea mai iā i laʻua: “Ua matou fiu iā te oulua, auā e paia le faapotopotoga atoa ma ua faatasi Ieova ma i latou. Aiseā ua oulua faasili ai oulua i le faapotopotoga a Ieova?”



^  (Nu. 16:31-35) Ina ua uma ona ia fai atu nei upu uma, ona amata lea ona māvaevae le eleele i lalo ifo o i latou. 32 Ua faamaga le gutu o le eleele ma folo i latou, o o latou aiga, o tagata uma na iā Koru ma a latou mea uma. 33 Ua latou ō ifo i lalo i le Tuugamau a o feola i latou, ma ē uma ua iā i latou, ua tanumia i latou i le eleele ma faaumatia ai mai i le faapotopotoga uma. 34 Ua feʻei i latou ma ua sosola ai tagata Isaraelu uma nai i lea mea, auā ua latou faapea ane: “Ua tatou fefefe ina neʻi folo i tatou e le eleele!” 35 Ua alu ifo se afi mai iā Ieova ma faaumatia ai le toʻalua selau lima sefulu o tane o loo avatua mea manogi.



^  (2 No. 26:16-21) Ae peitaʻi, ina ua malosi o ia, ona faamaualuga lea o lona loto ua oo lava ina malaia ai o ia, ua ia gaoioi ai foʻi ma le lē faamaoni iā Ieova lona Atua, ua alu atu i le malumalu o Ieova ma faamū ai mea manogi i luga o le fata faitaulaga o mea manogi. 17 Ona mulimuli atu loa lea iā te ia o Asaraia le ositaulaga atoa ai ma ositaulaga a Ieova na faatasi ma ia, o tagata totoa e toʻavalu sefulu. 18 Ona latou tetee atu lea i le tupu o Usia ma faapea atu iā te ia: “Usia e, e leai se feʻau e te faamū ai mea manogi iā Ieova, o le feʻau lenā a atalii o Arona, o ositaulaga, o ē ua faapaiaina e faamū mea manogi. Ia e alu i fafo mai i le malumalu, auā ua e gaoioi ma le lē faamaoni, ma e leai se mamalu e tuuina atu e Ieova lou Atua iā te oe.” 19 A ua matuā ita Usia a o i lona lima le ipu e faamū ai mea manogi, ma a o ita o ia i ositaulaga, ona sosolo lea o le lepela i lona muāulu i luma o ositaulaga i le fale o Ieova i tafatafa o le fata faitaulaga o mea manogi. 20 Ina ua liliu atu Asaraia le faitaulaga sili ma ositaulaga uma iā te ia, vaai, ua taia o ia i le lepela i lona muāulu! Ona latou aveese vave lea o ia mai i inā, ma ua faatopetope foʻi ona alu o ia i fafo, auā ua taia o ia e Ieova. 21 Ua avea pea le tupu o Usia ma lepela e oo lava i le aso na oti ai, sa nofo pea o ia o se lepela i le fale, e na te leʻi toe faia ona tiute; auā ua faateʻaeseina o ia mai i le fale o Ieova, a o Iotama lona atalii na pule i le aiga o le tupu, ua ia faamasinoina tagata o le nuu.



^  (Fai. 8:9) Ua ou vaaia ia mea uma ma ua faasaga loʻu loto i galuega uma ua faia i lalo o le lā, o le taimi foʻi lea ua pule ai le tagata i le isi tagata ma ua matuā afāina ai o ia.



^  (1 Samu. 9:20, 21) A o au asini na leiloloa i le tolu aso ua mavae, aua neʻi e manatu i ai auā ua maua. O ai foʻi e ana mea tāua uma ua i Isaraelu? Pe e lē o oe ea ma le aiga atoa o lou tamā?” 21 Ona tali atu lea o Saulo: “Pe e lē o aʻu ea e mai i le ituaiga o Peniamina, e aupito i itiiti o ituaiga o Isaraelu, o loʻu aiga foʻi e aupito i faatauvaa i aiga uma o le ituaiga o Peniamina? Aiseā ea ua e saunoa mai ai faapena iā te aʻu?”



^  (1 Samu. 10:20-22) Ona faalatalata mai lea e Samuelu o ituaiga uma o Isaraelu, ua filifilia foʻi le ituaiga o Peniamina. 21 Ua ia faalatalata mai aiga uma o le ituaiga o Peniamina, ma ua filifilia ai le aiga o Matere. Mulimuli ane, ona filifilia lea o Saulo le atalii o Kiso. Ua latou ō atu e suʻe o ia, ae e leʻi maua. 22 Ona latou toe fesili atu lea iā Ieova: “Po ua sau ea i inei le tagata?” Ona fetalai mai lea o Ieova: “O loo lafi o ia i oloa.”



^  (1 Samu. 18:7-11) Ua pepese fetaliaʻi fafine na sisiva ma faapea atu: “Ua fasia e Saulo le faitau afe, A o Tavita e faitau sefulu afe.” 8 Ua matuā ita lava Saulo, ma ua leaga iā te ia lenā tala, ua ia faapea ifo: “Ua latou tuu atu iā Tavita le faitau sefulu o afe, a ua latou tuu mai iā te aʻu le faitau afe, ua toe lava o le tofi o le tupu e leʻi tuuina atu iā te ia!” 9 Na amata mai i lenā lava aso ona lamalama pea e Saulo Tavita. 10 I le aso na sosoo ai, na osofia ai Saulo e le agaga leaga mai i le Atua, ua amioaʻi foʻi o ia e pei o se perofeta i le maota a o tā e Tavita le kitara i lona lima e pei ona ia faia i aso ua teʻa; na iai foʻi le tao i le lima o Saulo. 11 Ua velo e Saulo le tao ma faapea atu: “Ou te tuilua Tavita ia mau i le puipui!” Ae na ʻaloese faalua Tavita mai i ona luma.



^  (2 Samu. 11:1-17) Ina ua toe aulia mai le tausaga i le taimi e faia ai osofaʻiga a tupu, ona aauina atu lea e Tavita o Ioapo ma ana auauna, ma Isaraelu uma, ina ia latou ō atu e faatamaʻia le fanauga a Amoni, ma vagaia Rapa a o nofo Tavita i Ierusalema. 2 Ua oo i le tasi afiafi ina ua tulaʻi Tavita mai i lona moega, ma fesavaliaʻi solo i luga o le fale o le tupu; ona ia iloa atu lea mai i luga o le fale o se fafine o loo tāʻele, ua matuā lalelei lava. 3 Ona auina atu lea e Tavita o se tasi e fesili po o ai le fafine, a ua fai ane se tasi: “Pe e lē o Patesepa ea lea le afafine o Eliamu, o ia o le avā a Uria le sa Hetī?” 4 Mulimuli ane, ua aauina atu e Tavita o avefeʻau ina ia aami iā te ia. Ua sau o ia iā te ia ma ua la momoe, a o faamamā e le fafine o ia mai i lona leaga. Mulimuli ane, ua ia toe foʻi i lona fale. 5 Ua tō le fafine. Ona ia auina atu lea o se feʻau iā Tavita, e faapea: “Ua ou tō.” 6 Ona auina atu lea e Tavita o le feʻau iā Ioapo, e faapea: “Ia auina mai iā te aʻu Uria le sa Hetī.” Ona auina mai lea e Ioapo o Uria iā Tavita. 7 Ina ua sau Uria iā te ia, ua fesili atu Tavita po o ā mai Ioapo ma le nuu, ma po o ā mai foʻi le taua. 8 Mulimuli ane, ua fai atu Tavita iā Uria: “Inā alu ifo ia i lou fale e mulumulu ou vae.” Ona alu ai lea o Uria i fafo mai i le fale o le tupu, ua mulimuli atu iā te ia le meaalofa mai i le tupu. 9 A ua taoto Uria i le faitotoʻa o le fale o le tupu faatasi ai ma auauna uma a lona alii, ae e leʻi alu ifo o ia i lona fale. 10 Ona latou taʻu atu lea iā Tavita e faapea: “E leʻi alu ifo Uria i lona fale.” Ua fai atu Tavita iā Uria: “Pe e te leʻi sau ea mai i le malaga? Aiseā ua e lē alu ifo ai i lou fale?” 11 Ona fai mai lea o Uria iā Tavita: “O le Atolaau, ma Isaraelu, ma Iuta, o loo nonofo i latou i fale lauvao, ma o loo tolauapi foʻi i le fanua o loʻu alii o Ioapo ma auauna a loʻu alii, po ou te alu ea i loʻu fale e ʻai ma inu, ma momoe ma laʻu avā? Ua e soifua oe, ou te lē faia lava lenei mea!” 12 Ua fai atu Tavita iā Uria: “Ia e nofo i inei i le asō, ae ou te auina ese atu oe a taeao.” Ona nofo ai pea lea o Uria i Ierusalema i lenā aso, ma le aso na sosoo ai. 13 Ua valaauina o ia e Tavita ina ia ʻai ma inu i ona luma. Ua ia faaonā iā te ia. Ona alu atu lea o ia e taoto i lona moega faatasi ai ma auauna a lona alii, ae e leʻi alu ifo o ia i lona fale. 14 Ua oo i le taeao, ona tusia lea e Tavita o se tusi iā Ioapo, ma auina atu e ave e Uria. 15 Ua ia tusi i le tusi e faapea: “Ia outou tuuina Uria i muaʻau o le taua pe a vevela le taua, ona outou tuumuli lea mai iā te ia, ina ia fasia o ia ma oti ai.” 16 A o leoleoina pea e Ioapo le aai, na ia tuuina Uria i le mea na ia iloa o loo iai tagata totoa. 17 Ina ua ō mai tagata o le aai e tau ma Ioapo, ona paʻuʻū lea o nisi o tagata o auauna a Tavita, ua oti ai foʻi Uria le sa Hetī.



^  (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^  (Mare. 12:29, 30) Ua tali atu Iesu: “O le poloaʻiga sili lenei, ‘Ia faalogo mai Isaraelu e, o Ieova lo tatou Atua, o Ieova e toʻatasi lava ia, 30 ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’



^  (Faaa. 4:11) “Ieova e, lo matou Atua, ua tatau lava oe ona e mauaina le viiga, ma le mamalu, ma le mana, auā na e foafoaina mea uma lava, ma o lou finagalo foʻi ua iai nei mea ma na foafoaina ai.”



^  (Luka 22:42) ua faapea atu: “Loʻu Tamā e, a e finagalo i ai, ia aveese lenei ipu mai iā te aʻu. Peitaʻi, e lē o loʻu loto, ae ia faia lou finagalo.”



^  (Nu. 14:26, 27) Ua fetalai atili mai Ieova iā Mose ma Arona e faapea: 27 “O le ā le umi e muimui ai lenei faapotopotoga leaga iā te aʻu? Ua ou faalogo i muimuiga a le fanauga a Isaraelu, ua latou muimui mai ai iā te aʻu.



^ (Faata. 19:20) Ia faalogo i le fautuaga ma talia le aʻoaʻiga, ina ia e atamai ai i aso o i luma.



^ (Epe. 12:5) ae ua matuā galo iā te outou le apoapoaʻiga lea na taʻua ai outou o atalii: “Loʻu atalii e, aua le manatu māmā i le aʻoaʻiga mai iā Ieova, aua foʻi neʻi faavaivai pe a aʻoaʻia oe e ia;



^ (Faata. 19:3) O le valea o le tagata e lē tonu ai lona ala, ma ua matuā ita ai lona loto iā Ieova.



^ (Faata. 4:13) Ia taofimau i upu ua e aʻoaʻoina; aua neʻi faamaamuluina. Ia leoleo i ai, auā o lou ola lea.



^ (Roma 3:23) Talu ai ua agasala tagata uma lava, ma ua lē ausia le mamalu o le Atua,



^ (Iako. 3:2) Auā e sesē* i tatou uma i mea e tele. Afai e lē sesē se tasi i lana tautala, o le tagata lea ua lelei atoatoa, auā ua mafai ona ia pulea lona tino atoa.

I le gagana Eleni, e “sulu.”


^ (2 Samu. 12:1-13) Ua auina atu e Ieova o Natano iā Tavita. Ona alu atu lea o ia iā te ia, ma faapea atu iā te ia: “Sa iai ni tagata se toʻalua i le tasi aai, e mauʻoa le tasi, ae e mativa le isi. 2 Sa matuā tele mamoe ma povi a le tagata mauʻoa; 3 ae e leai se mea a le tagata mativa, e na o le tasi lava le tamaʻi mamoe fafine na ia faatauina mai. Sa tausia e le tamāloa o ia, ma ola aʻe faatasi ma ia ma ona atalii. Sa ʻai o ia i fasi meaʻai a le tamāloa, sa inu foʻi mai i lana ipu, sa taoto o ia i lona fatafata, ma sa pei lava o se afafine o le tamāloa. 4 Mulimuli ane, ua alu ane se tagata e asiasi i le tamāloa mauʻoa, ae e na te leʻi avea sana mamoe po o sana povi, e sauni ai se meaʻai a le tagata malaga ua alu atu iā te ia. A ua ia ave le tamaʻi mamoe fafine a le tagata mativa, ma sauni ai se meaʻai a le tagata na alu atu iā te ia.” 5 Ona matuā ita ai lea o Tavita i lea tagata, ma ua faapea mai iā Natano: “O loo soifua Ieova, e tatau ona oti le tagata ua faia lenei mea! 6 E tatau foʻi ona ia taui atu le tamaʻi mamoe fafine i ni mamoe se fā, ona o lenei mea ua ia faia, auā e leʻi alofa mutimutivale o ia.” 7 Ona fai atu lea o Natano iā Tavita: “O oe lava le tagata! O le mea lenei ua fetalai mai ai Ieova le Atua o Isaraelu, ‘O aʻu lava na ou faauuina oe e fai ma tupu iā Isaraelu, o aʻu foʻi na ou laveaʻia oe mai i le lima o Saulo. 8 Na ou nofosauni e avatu iā te oe le fale o lou alii, ma avā a lou alii i lou fatafata, ma avatu foʻi iā te oe o le aiga o Isaraelu ma Iuta. Afai foʻi e lē lava na mea, na ou nofosauni e faaopoopo atu iā te oe o mea faapenei, ma isi foʻi mea. 9 Aiseā ua e ʻinoʻino ai i le afioga a Ieova i lou faia o lenei mea leaga i lana silafaga? Ua e fasia i le pelu Uria le sa Hetī, ua e ave lana avā e fai ma au avā, a ua e fasiotia o ia i le pelu a le fanauga a Amoni. 10 O lenei, e lē mavae le pelu mai i lou aiga i aso uma lava, ona ua e ʻinoʻino iā te aʻu ina ua e ave le avā a Uria le sa Hetī e fai ma au avā.’ 11 O le mea lenei ua fetalai mai ai Ieova, ‘Ou te faatupuina mai i lou lava aiga o puapuaga e oo iā te oe; ou te ave foʻi au avā mai i ou luma ma avatu i se tasi tagata, e momoe foʻi o ia ma au avā i le mumū o lenā lā. 12 O oe, na e faia faalilolilo lenā mea, a o aʻu, ou te faia lenei mea i luma o Isaraelu uma a o mumū le lā.’” 13 Ua fai mai Tavita iā Natano: “Ua ou agasala iā Ieova.” Ona fai atu lea o Natano iā Tavita: “Ua faamagaloina e Ieova lau agasala. E te lē oti ai.



^ (2 No. 26:16-20) Ae peitaʻi, ina ua malosi o ia, ona faamaualuga lea o lona loto ua oo lava ina malaia ai o ia, ua ia gaoioi ai foʻi ma le lē faamaoni iā Ieova lona Atua, ua alu atu i le malumalu o Ieova ma faamū ai mea manogi i luga o le fata faitaulaga o mea manogi. 17 Ona mulimuli atu loa lea iā te ia o Asaraia le ositaulaga atoa ai ma ositaulaga a Ieova na faatasi ma ia, o tagata totoa e toʻavalu sefulu. 18 Ona latou tetee atu lea i le tupu o Usia ma faapea atu iā te ia: “Usia e, e leai se feʻau e te faamū ai mea manogi iā Ieova, o le feʻau lenā a atalii o Arona, o ositaulaga, o ē ua faapaiaina e faamū mea manogi. Ia e alu i fafo mai i le malumalu, auā ua e gaoioi ma le lē faamaoni, ma e leai se mamalu e tuuina atu e Ieova lou Atua iā te oe.” 19 A ua matuā ita Usia a o i lona lima le ipu e faamū ai mea manogi, ma a o ita o ia i ositaulaga, ona sosolo lea o le lepela i lona muāulu i luma o ositaulaga i le fale o Ieova i tafatafa o le fata faitaulaga o mea manogi. 20 Ina ua liliu atu Asaraia le faitaulaga sili ma ositaulaga uma iā te ia, vaai, ua taia o ia i le lepela i lona muāulu! Ona latou aveese vave lea o ia mai i inā, ma ua faatopetope foʻi ona alu o ia i fafo, auā ua taia o ia e Ieova.



^ (Tito 3:2) aua neʻi faia ni tala leaga e uiga i se tasi, aua le faatupu vevesi, ia magafagafa, ma ia matuā agamalu i tagata uma.



^ (Epe. 12:6-11) auā e aʻoaʻia e Ieova o lē e alofa i ai; o le mea moni, e na te faasalaina* foʻi atalii uma ua ia taliaina.” 7 Ua outou tumau ona o le aʻoaʻiga. O loo feagai le Atua ma outou e pei o ni atalii. Auā o ai se atalii e lē aʻoaʻia e se tamā? 8 Ae afai e lē aʻoaʻia outou e pei ona aʻoaʻia o tagata uma lava, o fanau la o le pō outou, ae e lē o ni atalii. 9 E masani foʻi ona iai o tatou tamā faaletino sa aʻoaʻia i tatou, ma na tatou ave i ai le faaaloalo. Pe e lē sili ea ona tatou gauaʻi atu i le Tamā na fanauina i tatou i le agaga ma ola ai? 10 Auā sa masani ona latou aʻoaʻia i tatou e mo ni nai aso, e tusa ma mea e foliga mai e lelei iā i latou, ae ua ia faia faapea mo lo tatou lava lelei ina ia tatou tofusia faatasi ai i lona paia. 11 E moni, e foliga mai o aʻoaʻiga e lē o se mea e olioli ai i le taimi lenā,* ae o se mea e faanoanoa ai; peitaʻi, mulimuli ane e fua mai ai e i latou ua aʻoaʻoina fua o le filemu, o le amiotonu lea.

I le gagana Eleni, o le “sasa faamoʻamoʻa.”
I le gagana Eleni, “e lē o se mea e olioli ai a o iai.”


^  (1 Kori. 12:14) Auā e lē tasi le itutino o le tino, ae e tele.



^  (1 Kori. 12:25, 26) ina ia lē fevaevaeaʻi le tino, ae ia faapea ona fetausiaʻi ona itutino. 26 Afai e tigā se itutino e tasi, e tigā ai foʻi itutino uma; afai e faamamaluina se itutino e tasi, e olioli ai foʻi itutino uma.



^  (Teu. 5:16) “‘Ia e āva i lou tamā ma lou tinā e pei ona poloaʻi mai ai Ieova lou Atua iā te oe; ina ia faaumiumi ai ou aso, ina ia manuia ai foʻi oe i le laueleele o le a foaʻiina mai e Ieova lou Atua iā te oe.



^  (Roma 13:4) auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga.



^  (Efe. 6:2, 3) “Ia e āva i lou tamā ma lou tinā,” o le poloaʻiga muamua lea ua iai le mea ua folafolaina: 3 “Ina ia e manuia ai ma e ola umi ai i le lalolagi.”



^  (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^  (1 Kori. 14:33) Auā o le Atua, o ia o le Atua o le filemu ma e fai mea maopoopo. E pei ona iai i faapotopotoga uma o le ʻaupaia,



^  (Efe. 5:23) auā o le tane o le ulu lea o le avā, e pei foʻi o Keriso o le ulu ia o le faapotopotoga, o ia foʻi o le faaola o lenei tino.



^  (Faata. 1:8) Loʻu atalii e, ia e faalogo i le aʻoaʻiga a lou tamā, ma aua e te tuulafoaʻiina le tulafono a lou tinā.



^  (1 Pete. 3:1) Ia faapea foʻi outou avā, ia gauaʻi atu i a outou lava tane, ma afai e lē usiusitaʻi nisi i le upu, e mafai ona maua i latou i le amiolelei a a latou avā e aunoa ma se upu,



^  (Faata. 10:1) O faataoto a Solomona.   O le atalii atamai e na te faafiafiaina le tamā, a o le tama valea e faanoanoa ai lona tinā.



^  (Efe. 3:14, 15) O le mea lea ou te tootuli ai i le Tamā, 15 o lē ua maua ai e aiga uma i le lagi ma le lalolagi o latou igoa,



^  (Kolo. 1:18) o ia o le ulu o le tino, o le faapotopotoga lea. O ia o le amataga, o le ulumatua o ē ua toetutū mai i le oti, ina ia avea ai o ia ma lē e muamua i mea uma lava;



^  (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^  (1 Tesa. 5:12) O lenei le ʻauuso e, ua matou talosaga atu iā te outou, ia outou manatu mamafa i ē o loo galulue fitā mo outou, ma vaavaaia outou i le galuega a le Alii, ma apoapoaʻi atu iā te outou;



^  (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^  (1 Timo. 3:1-7) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei. 2 E tatau i le ovasia ona lē taʻuleagaina, o se tane e toʻatasi lana avā, e pulea lana amio, e mafaufau lelei, e fai mea maopoopo, e talimālō, ma e agavaa e aʻoaʻo atu, 3 e lē o sē e onā ma faamisa, e lē o sē e fasi tagata, ae e magafagafa o ia, e lē faatupu vevesi, e lē o sē e manaʻo tele i tupe, 4 o se tane e pule lelei i lona lava aiga, e gauaʻi ma e faaaloalo lana fanau; 5 (afai e lē iloa e se tane ona pule i lona lava aiga, e faapefea la ona ia tausia le faapotopotoga a le Atua?) 6 e lē o se tane faatoʻā liliu mai i le faatuatua, ina neʻi faafefeteina i le faamaualuga, ma paʻū ai i le faasalaga lea foʻi e oo i le Tiapolo. 7 E tatau foʻi ona taʻuleleia o ia e tagata o i tua,* ina neʻi faifai mai tagata iā te ia ma paʻū ai i le mailei a le Tiapolo.

E faasino atu i tagata e lē o iai i le faapotopotoga Kerisiano.


^  (1 Timo. 3:12) O auauna o le faiva, ia taʻitasi a latou avā, ia pule lelei foʻi i le fanau ma o latou lava aiga.



^  (Tito 1:5-9) O le mea lea na ou tuua ai oe i Kereta, ina ia e faasaʻoina mea sa faalētonu, ma ia e tofia ni toeaina i lea aai ma lea aai e pei ona ou faatonu atu ai iā te oe; 6 afai e iai se tane e lē taʻuleagaina, o se tane e tasi le avā, e talitonu lana fanau ma e lē tuuaʻia foʻi i latou i amioga valea pe e lē taupulea. 7 Auā e lē tatau ona taʻuleagaina se ovasia ona o ia o se auauna pule a le Atua, e lē lotomaaa, e lē maitaita, e lē o sē e onā ma faamisa, e lē o sē e fasi tagata, e lē o sē e matapeʻapeʻa i mea e maua e ala i faiga faapiʻopiʻo, 8 ae e talimālō, e fiafia i amioga lelei, e mafaufau lelei, e amiotonu, e faamaoni, e amio pulea, 9 e taofimau i upu faamaoni e tusa ai ma lona tomai e aʻoaʻo atu, ina ia mafai ona ia apoapoaʻi atu e ala i aʻoaʻoga e aogā,* ma aʻoaʻi i ē e tetee mai.

Tito 1:9
 Po o “aʻoaʻoga e malosi ai.”


^  (Galu. 20:28) O lea, ia outou uaʻi iā te outou lava, ma le lafu mamoe uma, o ē ua tofia i ai outou e le agaga paia e fai ma ovasia, ina ia leoleo le faapotopotoga a le Atua, lea ua ia faatauina mai i le toto o lona lava Alo.



^  (Efe. 4:8) O le mea lea na fetalai mai ai o ia: “Ina ua ia afio aʻe i lugā, na ia aveina ai pagota, na ia foaʻi mai foʻi meaalofa i tagata.”



^  (1 Kori. 11:3-10) Ae ou te manaʻo ina ia outou iloa, o le ulu o tane taʻitoʻatasi uma o Keriso; o le ulu o le fafine o le tane; a o le ulu o Keriso o le Atua. 4 O so o se tane e tatalo ma faia valoaga a o ufiufi lona ulu, ua faamāina e ia lona ulu; 5 ae o se fafine e tatalo pe na te faia valoaga ae e lē ufiufia lona ulu, ua faamāina e ia lona ulu auā e pei lava ia o se fafine ua sele mamā lona ulu.* 6 Afai e lē ufiufia e se fafine lona ulu, ia ʻoti pupuu; ae afai e faalumaina se fafine pe a ʻoti pupuu pe sele mamā lona ulu, ia ufiufi la lona ulu. 7 E lē tatau i se tane ona ufiufia lona ulu, auā o ia o le faatusa ma le mamalu o le Atua; a o le fafine, o le mamalu lea o le tane. 8 Auā o le tane e lē mai i le fafine, a o le fafine e mai i le tane ia; 9 ma e leʻi foafoaina foʻi le tane ona o le fafine, a o le fafine na foafoaina ona o le tane. 10 O le mea lea e tatau ai i le fafine ona ufiufi lona ulu e fai ma faailoga o lona gauaʻi i lana tane, ona o agelu.

O le faasalaga lenā o se fafine ua mulilua.


^ (Roma 13:1-7) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga. 5 O le mea lea ua tatau ai ona outou gauaʻi, e lē gata ona o lenā toʻasā, ae ona o o outou lotofuatiaifo. 6 O le mea foʻi lea, ua outou totogi ai lafoga; auā o i latou o auauna* a le Atua, o loo faia pea la latou tiute tauave. 7 Ia avatu i tagata uma mea e tatau iā i latou, ia totogi atu le lafoga i lē ua tatau i ai le lafoga, ia totogi atu tupe i le malo i lē ua tatau i ai le tupe; ia faaalia le mataʻu i lē ua tatau i ai le mataʻu; ia faaalia le faaaloalo i lē ua tatau i ai le faaaloalo.

Po o “le auauna i le lautele.”


^  (Roma 13:1-7) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga. 5 O le mea lea ua tatau ai ona outou gauaʻi, e lē gata ona o lenā toʻasā, ae ona o o outou lotofuatiaifo. 6 O le mea foʻi lea, ua outou totogi ai lafoga; auā o i latou o auauna* a le Atua, o loo faia pea la latou tiute tauave. 7 Ia avatu i tagata uma mea e tatau iā i latou, ia totogi atu le lafoga i lē ua tatau i ai le lafoga, ia totogi atu tupe i le malo i lē ua tatau i ai le tupe; ia faaalia le mataʻu i lē ua tatau i ai le mataʻu; ia faaalia le faaaloalo i lē ua tatau i ai le faaaloalo.

Po o “le auauna i le lautele.”


^  (Galu. 5:28, 29) ma faapea mai: “Na matou matuā fai atu iā te outou, e matuā sā lava ona toe aʻoaʻo atu i lenā igoa, ae faauta! ua outou faatumu Ierusalema i a outou aʻoaʻoga, ma ua outou maumauaʻi e tuuina mai i o matou luga le toto o lenā tagata.” 29 Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^  (Galu. 26:2) “Le Tupu e Akeripa, ua ou matuā fiafia ona o loo ou tali atu i ou luma i lenei aso, e tusa ma mea ua molia ai aʻu e tagata Iutaia,



^  (Galu. 26:25) Ae ua fai atu Paulo: “Lau Afioga e, Feso, ou te lē valea, ae ua ou tautala i le upu moni ma le mafaufau lelei.



^  (Roma 12:17, 18) Aua le taui atu le leaga i le leaga i se tasi. Ia faia mea e lelei i le vaaiga a tagata uma. 18 Afai e mafai iā te outou, ia nonofo filemu ma tagata uma.



^  (1 Pete. 3:15) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava.



^  (1 Pete. 2:17) Ia āva i ituaiga uma o tagata, ia alolofa i le ʻauuso atoa, ia matataʻu i le Atua, ma ia āva i le tupu.



^  (Mata. 5:16) Ia faapea foʻi ona susulu atu lo outou malamalama i luma o tagata, ina ia latou iloa a outou galuega lelei ma vivii atu ai i lo outou Tamā o i le lagi.



^ (1 Pete. 2:17) Ia āva i ituaiga uma o tagata, ia alolofa i le ʻauuso atoa, ia matataʻu i le Atua, ma ia āva i le tupu.



^ (Nu. 16:1-3) Ua auaufaatasi Koru le atalii o Isara, o le atalii o Koato, o le atalii o Levi, faatasi ma Tatano ma Apiramo, o atalii o Eliapo ma Onu le atalii o Peleto, o atalii ia o Reupena. 2 Ua latou auaufaatasi e tetee atu iā Mose, o i latou atoa ma tane e toʻalua selau lima sefulu o le fanauga a Isaraelu, o taʻitaʻi o le faapotopotoga, o tagata ua masani ona iai i le fono, o tane taʻutaʻua. 3 Ona latou faapotopoto lea e tetee atu iā Mose ma Arona ma ua faapea mai iā i laʻua: “Ua matou fiu iā te oulua, auā e paia le faapotopotoga atoa ma ua faatasi Ieova ma i latou. Aiseā ua oulua faasili ai oulua i le faapotopotoga a Ieova?”



^ (Fai. 8:9) Ua ou vaaia ia mea uma ma ua faasaga loʻu loto i galuega uma ua faia i lalo o le lā, o le taimi foʻi lea ua pule ai le tagata i le isi tagata ma ua matuā afāina ai o ia.



^ (Roma 5:12) E pei ona oo mai o le agasala i le lalolagi ona o le tagata e toʻatasi, o le oti foʻi ona o le agasala, ona oo mai ai lea o le oti i tagata uma auā ua agasala uma lava.



^ (Luka 22:42) ua faapea atu: “Loʻu Tamā e, a e finagalo i ai, ia aveese lenei ipu mai iā te aʻu. Peitaʻi, e lē o loʻu loto, ae ia faia lou finagalo.”



^ (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^ (Mare. 12:29, 30) Ua tali atu Iesu: “O le poloaʻiga sili lenei, ‘Ia faalogo mai Isaraelu e, o Ieova lo tatou Atua, o Ieova e toʻatasi lava ia, 30 ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’



^ (Efe. 3:14, 15) O le mea lea ou te tootuli ai i le Tamā, 15 o lē ua maua ai e aiga uma i le lagi ma le lalolagi o latou igoa,



^ (Faata. 10:1) O faataoto a Solomona.   O le atalii atamai e na te faafiafiaina le tamā, a o le tama valea e faanoanoa ai lona tinā.



^ (Faata. 1:8) Loʻu atalii e, ia e faalogo i le aʻoaʻiga a lou tamā, ma aua e te tuulafoaʻiina le tulafono a lou tinā.



^ (1 Kori. 11:3) Ae ou te manaʻo ina ia outou iloa, o le ulu o tane taʻitoʻatasi uma o Keriso; o le ulu o le fafine o le tane; a o le ulu o Keriso o le Atua.



^ (Efe. 6:1-3) Le fanau e, ia usiusitaʻi i o outou mātua e tusa ma le finagalo o le Alii, auā o le mea tonu lea e ao ona fai. 2 “Ia e āva i lou tamā ma lou tinā,” o le poloaʻiga muamua lea ua iai le mea ua folafolaina: 3 “Ina ia e manuia ai ma e ola umi ai i le lalolagi.”



^ (1 Pete. 3:1) Ia faapea foʻi outou avā, ia gauaʻi atu i a outou lava tane, ma afai e lē usiusitaʻi nisi i le upu, e mafai ona maua i latou i le amiolelei a a latou avā e aunoa ma se upu,



^ (Efe. 5:23) auā o le tane o le ulu lea o le avā, e pei foʻi o Keriso o le ulu ia o le faapotopotoga, o ia foʻi o le faaola o lenei tino.



^ (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ (1 Tesa. 5:12) O lenei le ʻauuso e, ua matou talosaga atu iā te outou, ia outou manatu mamafa i ē o loo galulue fitā mo outou, ma vaavaaia outou i le galuega a le Alii, ma apoapoaʻi atu iā te outou;



^ (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^ (Galu. 20:28) O lea, ia outou uaʻi iā te outou lava, ma le lafu mamoe uma, o ē ua tofia i ai outou e le agaga paia e fai ma ovasia, ina ia leoleo le faapotopotoga a le Atua, lea ua ia faatauina mai i le toto o lona lava Alo.



^ (Roma 13:1) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese.



^ (Mata. 5:16) Ia faapea foʻi ona susulu atu lo outou malamalama i luma o tagata, ina ia latou iloa a outou galuega lelei ma vivii atu ai i lo outou Tamā o i le lagi.



^ (1 Pete. 3:15) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava.



^ (Galu. 26:2) “Le Tupu e Akeripa, ua ou matuā fiafia ona o loo ou tali atu i ou luma i lenei aso, e tusa ma mea ua molia ai aʻu e tagata Iutaia,



^ (Galu. 26:25) Ae ua fai atu Paulo: “Lau Afioga e, Feso, ou te lē valea, ae ua ou tautala i le upu moni ma le mafaufau lelei.



^ (Roma 12:17, 18) Aua le taui atu le leaga i le leaga i se tasi. Ia faia mea e lelei i le vaaiga a tagata uma. 18 Afai e mafai iā te outou, ia nonofo filemu ma tagata uma.



^ (Roma 13:1-4) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga.



^ (Mata. 22:37-39) Ua ia fetalai atu: “‘Ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa.’ 38 O le poloaʻiga silisili ma le muamua lenā. 39 E faapena foʻi le poloaʻiga lona lua, ‘Ia e alofa atu i lou tuaoi e pei o oe lava iā te oe.’



^ (Mata. 26:52) Ona fetalai atu lea o Iesu iā te ia: “Ia toe sulu lau pelu i lona faamoega, auā o i latou uma e tago i le pelu, e faaumatia i le pelu.



^ (Ioa. 18:36) Ona tali atu lea o Iesu: “O loʻu malo e lē mai le lalolagi lenei. Ana mai le lalolagi nei loʻu malo, semanū ua tau aʻu auauna, ina neʻi tuuina atu aʻu i tagata Iutaia. A o lenei, e lē mai i inei loʻu malo.”



^ (Galu. 5:27-29) Ona latou aumaia lea o i latou ma faatutū i le potu o le Faamasinoga Sili. Ua fesiligia i latou e le ositaulaga sili 28 ma faapea mai: “Na matou matuā fai atu iā te outou, e matuā sā lava ona toe aʻoaʻo atu i lenā igoa, ae faauta! ua outou faatumu Ierusalema i a outou aʻoaʻoga, ma ua outou maumauaʻi e tuuina mai i o matou luga le toto o lenā tagata.” 29 Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^ (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.

MATAUPU 5

Auala e Vavaeese ai Mai i le Lalolagi


“E lē o ni tagata o le lalolagi outou.”​—IOANE 15:19.






 1. O le ā na manatu mamafa i ai Iesu i le pō a o leʻi maliu?

I LE pō a o leʻi maliu Iesu, na ia silafia o le a ia tuua ona soo, ma na manatu mamafa mo lo latou lumanaʻi. Na faapea atu o ia i ona soo: “E lē o ni tagata o le lalolagi outou.” (Ioane 15:19) Mulimuli ane, na tatalo o ia i lona Tamā ma faapea atu: “E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.” (Ioane 17:15, 16) O le ā na uiga i ai Iesu?

 2. O le ā e faasino i ai “le lalolagi” lea na taʻua e Iesu?

2 O le upu “lalolagi” o loo faasino atu i tagata e lē iloa le Atua ma o loo pulea e Satani. (Ioane 14:30; Efeso 2:2; Iakopo 4:4; 1 Ioane 5:19) E faapefea ona lē avea i tatou “o ni tagata o le lalolagi”? I lenei mataupu, o le a tatou talanoaina ai auala nei: E tatou te tumau faamaoni i le Malo o le Atua ma solitū, e leai sa tatou vaega i faiga faapolotiki. E tatou te teena le agaga o le lalolagi. E onomea o tatou laʻei ma teuga ma paleni le vaaiga i tupe. E tatou te ofuina foʻi le “ofutau” ua saunia mai e le Atua.​—Tagaʻi i le Faaopoopoga 16.






IA FAAMAONI I LE MALO O LE ATUA


 3. O le ā le vaaiga a Iesu i faiga faapolotiki?

3 A o iai Iesu i le lalolagi, na ia mātauina le tele o faafitauli o tagata ma e leʻi faigofie o latou olaga. Na matuā manatu mamafa o ia iā i latou ma fia fesoasoani atu i ai. Pe sa avea o ia o se taʻitaʻi faapolotiki? E leai. Na ia silafia o le mea o loo manaʻomia moni e tagata, o le Malo o le Atua. O Iesu o le Tupu o lenā Malo, ma o le autū o lana talaʻiga o le Malo. (Tanielu 7:13, 14; Luka 4:43; 17:20, 21) E leʻi auai Iesu i faiga faapolotiki ma na solitū o ia i taimi uma. Na faapea atu Iesu a o iai i luma o le kovana Roma o Ponotio Pilato: “O loʻu malo e lē mai le lalolagi lenei.” (Ioane 18:36) Na solitū foʻi ona soo. Na taʻua i le tusi On the Road to Civilization, o uluaʻi Kerisiano “e latou te leʻi umia ni tofiga faapolotiki.” E faapena foʻi Kerisiano moni i aso nei. E tatou te lagolagoina ma le faamaoni le Malo o le Atua ma solitū i mataupufai faapolotiki a le lalolagi.​—Mataio 24:14.



[image: O loo faamatala atu e se Molimau talavou ona talitonuga i se tamāloa]

Pe e mafai ona e faamatala atu māfuaaga e te lagolagoina ai ma le faamaoni le Malo o le Atua?





 4. E faapefea ona lagolagoina e Kerisiano moni le Malo o le Atua?

4 Ua avea amepasa po o sāvali e fai ma sui o o latou malo i se isi atunuu. E latou te lē aafia la i faiga faapolotiki a lenā atunuu. E faapena foʻi le ʻaufaauuina, o ē ua faamoemoe e pule faatasi ma Keriso i le lagi. Na tusi Paulo i Kerisiano faauuina: “O i matou o sāvali o sui o Keriso.” (2 Korinito 5:20) O le ʻaufaauuina ua fai ma sui o le malo o le Atua. E leai sa latou vaega i faiga faapolotiki ma mataupufai a malo o lenei lalolagi. (Filipi 3:20) Nai lo o lea, ua fesoasoani le ʻaufaauuina i le faitau miliona o tagata ia aʻoaʻo e faatatau i le malo o le Atua. Ua lagolagoina le ʻaufaauuina e “isi mamoe,” o ē e faamoemoe e ola e faavavau i le lalolagi fou a le Atua. E tumau foʻi ona solitū i latou. (Ioane 10:16; Mataio 25:31-40) O lea la, e lē faia se vaega a Kerisiano moni i faiga faapolotiki a lenei lalolagi.​—Faitau le Isaia 2:2-4.

 5. Aiseā e lē auai ai Kerisiano i taua?

5 E manatu Kerisiano moni i o latou uso talitonu o lo latou aiga, ma e latou te autasi e tusa lava po o fea le atunuu ma le talaaga e ō mai ai. (1 Korinito 1:10) Pe a tatou auai i taua, o le a tatou tau faasaga i lo tatou lava aiga, o o tatou uso talitonu, o ē na faatonu i tatou e Iesu ia alolofa i ai. (Ioane 13:34, 35; 1 Ioane 3:10-12) Na fetalai foʻi Iesu i ona soo ia alolofa i o latou fili.​—Mataio 5:44; 26:52.

 6. O le ā le vaaiga a auauna tuuina atu a Ieova i faigāmalo?

6 E ui lava e tumau ona tatou solitū o ni Kerisiano, ae e tatou te tauivi malosi ia avea o ni tagatānuu lelei. O se faaaʻoaʻoga, e tatou te faaaloalo i faigāmalo e ala i le usiusitaʻi i a latou tulafono ma totogi a tatou lafoga. Ae e tatou te faamautinoa i taimi uma “o mea a le Atua ia avatu i le Atua.” (Mareko 12:17; Roma 13:1-7; 1 Korinito 6:19, 20) “O mea a le Atua” e aofia ai lo tatou alolofa mo ia, lo tatou usiusitaʻi, ma la tatou tapuaʻiga. O lea la, e tatou te lotomalilie e faataulaga o tatou ola nai lo o le lē usiusitaʻi iā Ieova.​—Luka 4:8; 10:27; faitau le Galuega 5:29; Roma 14:8.






IA TEENA “LE AGAGA O LE LALOLAGI”


7, 8. O le ā le “agaga o le lalolagi,” ma e faapefea ona aafia ai tagata?

7 Ina ia vavaeese mai i le lalolagi a Satani, e tatou te lē faatagaina le “agaga o le lalolagi” e pulea ai i tatou. O lenā agaga, e faasino atu i le auala e mafaufau ma amioaʻi ai, lea e pogai mai iā Satani ma e pulea ai i latou e lē auauna iā Ieova. Peitaʻi, e teena e Kerisiano lenei uiga. Na faapea mai Paulo, “tatou te leʻi maua le agaga o le lalolagi, a o le agaga mai i le Atua.”​—1 Korinito 2:12; Efeso 2:2, 3; tagaʻi i le Faaopoopoga 17.

8 O le agaga o le lalolagi ua faapogaia ai tagata e manatu faapito, faamaualuga, ma fouvale. Ua manatu ai e lē manaʻomia ona latou usiusitaʻi i le Atua. E manaʻo Satani ia faia e tagata so o se mea e latou te mananaʻo i ai, e aunoa ma le mafaufau i āuga e iʻu i ai. E manaʻo ia talitonu tagata “o tuʻinanauga o le tino, ma tuʻinanauga o mata,” o mea ia e sili ona tāua i le olaga. (1 Ioane 2:16; 1 Timoteo 6:9, 10) O loo taumafai malosi le Tiapolo e faasesē auauna a Ieova, ma maileia i tatou ia mafaufau e pei o ia.​—Ioane 8:44; Galuega 13:10; 1 Ioane 3:8.

 9. E faapefea ona aafia i tatou i le agaga o le lalolagi?

9 Ua siʻomia i tatou e le agaga o le lalolagi, e pei lava o le ʻea o loo tatou mānavaina. Pe afai e tatou te lē taumafai malosi e teena lenā agaga, o le a aafia ai i tatou. (Faitau le Faataoto 4:23.) E mafai ona amata tupu lenei tulaga i ni auala e foliga mai e lē leaga, e pei o le faataga o i tatou e taaʻina i mafaufauga ma uiga o tagata e lē tapuaʻi iā Ieova. (Faataoto 13:20; 1 Korinito 15:33) E mafai foʻi ona tatou aafia i mea e pei o ata ma faamatalaga matagā tau feusuaʻiga, i latou ua liliuese mai i le upu moni, po o taaloga e matuā matilatila mai ai le agaga faatautavā.​—Tagaʻi i le Faaopoopoga 18.

10. E mafai faapefea ona tatou teena le agaga o le lalolagi?

10 E faapefea la ona tatou ʻalofia le puleaina e le agaga o le lalolagi? E tatau ona tatou mafuta vavalalata atu iā Ieova ma taʻitaʻia e lona atamai. Ia tatalo e lē aunoa mo lona agaga paia ma maelega i la tatou auaunaga iā te ia. O Ieova o Lē e sili ona malosi i le aoao o mea. E tatou te mautinoa e mafai ona ia fesoasoani mai ina ia tatou teena le agaga o le lalolagi.​—1 Ioane 4:4.






IA LAʻEI I SE AUALA E FAAMAMALUINA AI LE ATUA


11. Ua faapefea i le agaga o le lalolagi ona taaʻina ai le auala e laʻei ai tagata?

11 E faaalia foʻi e lē o i tatou o ni tagata o le lalolagi, e ala i o tatou laʻei ma teuga. O le toʻatele o tagata o le lalolagi e laʻei i se auala ina ia faauaʻi mai ai tagata iā i latou, faagaee ai mafaufauga lē mamā i isi, faaalia ai le fouvale, po o le faaalialia vale i le tele o a latou tupe. O isi tagata e lē popole i o latou foliga vaaia, e tueleelea ma e lē teuteu faaaulelei. E tatou te lē faatagaina nei uiga e taaʻina ai a tatou filifiliga i laʻei ma teuga.



[image: O loo faaali atu e se tuafafine e ofu mamā se vitiō a o talaʻi e faaaogā ai le fata e faaali ai tusi ma mekasini]

Po o faamamaluina Ieova i le auala ou te laʻei ai?





12, 13. O ā mataupu silisili e fesoasoani iā i tatou pe a filifili laʻei?

12 Talu ai o i tatou o auauna a Ieova, e tatou te mananaʻo la ia mamā, onomea, ma talafeagai o tatou laʻei i taimi uma. E tatou te laʻei i ofu e “onomea ma ia mafaufau lelei,” ina ia faaalia ai lo tatou “matataʻu i le Atua.”​—1 Timoteo 2:9, 10; Iuta 21.

13 O le auala e tatou te laʻei ai e mafai ona aafia ai le vaaiga a isi e uiga iā Ieova ma ona tagata. E ao ona tatou faia “mea uma lava ina ia faamamaluina ai le Atua.” (1 Korinito 10:31) O le onomea e aofia ai le faaaloalo i faalogona ma manatu o isi. O lea, pe a filifili o tatou laʻei po o le auala e teuteu ai o tatou foliga, ia manatua o a tatou filifiliga e aafia ai isi.​—1 Korinito 4:9; 2 Korinito 6:3, 4; 7:1.

14. O le ā e tatau ona tatou mafaufau i ai pe a filifili o tatou laʻei mo faatasitasiga faa-Kerisiano?

14 O le ā le auala e tatou te laʻei ai i sauniga ma le galuega talaʻi? Po ua soona faauaʻi mai ai tagata iā i tatou? Po o māsiasi isi ona o o tatou laʻei? Pe e tatou te manatu o le auala e tatou te laʻei ai o la tatou aiā lenā? (Filipi 4:5; 1 Peteru 5:6) O le tulaga masani e tatou te mananaʻo ia lelei o tatou foliga vaaia. Peitaʻi, o uiga faa-Kerisiano o uiga ia e sili ona faaaulelei ai i tatou. O uiga na e fia silasila mai i ai Ieova. E faaalia mai ai le tagata moni e iai i tatou, “o le tagata lilo i totonu,” ma “o le mea tautele lava lea i le silafaga a le Atua.”​—1 Peteru 3:3, 4.

15. Aiseā ua lē taʻua patino mai ai e Ieova ni auala e tatau ona tatou laʻei ma teu ai?

15 E lē o aumaia e Ieova se lisi o tulafono o laʻei e tatau ma laʻei e lē tatau ona tatou ofuina. Ae ua ia saunia mai mataupu silisili o le Tusi Paia, e fesoasoani iā i tatou e faia ai filifiliga lelei. (Eperu 5:14) E finagalo Ieova ia faavae a tatou filifiliga i le alofa iā te ia ma isi, e tusa pe tetelē pe lāiti. (Faitau le Mareko 12:30, 31.) E eseese auala e laʻei ai tagata o Ieova i le lalolagi aoao, e fua i a latou aganuu ma mea e fiafia i ai. O lenei eseesega e matagofie ma faafouina ai.

SE VAAIGA PALENI I TUPE


16. E faapefea i le vaaiga a le lalolagi e faatatau i tupe ona feteenaʻi ma le aʻoaʻoga a Iesu? O ā fesili e tatau ona tatou fesili ifo ai?

16 E manaʻo Satani ia manatu tagata e latou te maua le fiafia i tupe ma meafaitino, ae ua iloa e auauna a Ieova e sesē lenei manatu. E tatou te maufaatuatuaina upu nei a Iesu: “E lē ola se tasi i le tele o ana mea ua iā te ia.” (Luka 12:15) E lē mafai e tupe ona aumaia ai iā i tatou le fiafia moni. E lē mafai ona tatou maua ai ni uō moni, le filemu moni o le mafaufau, po o le ola e faavavau. E moni e tatou te manaʻomia ni meafaitino ma ia olioli o tatou olaga. Peitaʻi, na aʻoaʻo e Iesu o le a maua le fiafia pe a iai sa tatou faiā vavalalata ma le Atua, ma avea le tapuaʻiga ma mea e sili ona tāua i o tatou olaga. (Mataio 5:3; 6:22) Ia fesili ifo: ʻPo o aafia aʻu i le vaaiga a le lalolagi e faatatau i tupe? Po o avea tupe ma taulaʻiga o oʻu manatu ma talanoaga?’​—Luka 6:45; 21:34-36; 2 Ioane 6.

17. E faapefea ona faaleleia lou olaga pe afai e te teena le vaaiga a le lalolagi e uiga i tupe?

17 Pe afai e tatou te taulaʻi atu i le auaunaga iā Ieova ma teena le vaaiga a le lalolagi e uiga i tupe, o le a faamalieina o tatou olaga. (Mataio 11:29, 30) O le a tatou maua le lotomalie ma le filemu o le mafaufau ma le loto. (Mataio 6:31, 32; Roma 15:13) O le a tatou lē soona popole ai i meafaitino. (Faitau le 1 Timoteo 6:9, 10.) O le a tatou lagona le fiafia ona o le foaʻi atu. (Galuega 20:35) O le a tele le taimi e faaalu ma i latou e tatou te alolofa i ai. Atonu e lelei ai foʻi la tatou moe.​—Failauga 5:12.






“LE OFUTAU ATOATOA”


18. O le ā o loo taumafai Satani e fai iā i tatou?

18 O loo taumafai Satani e faaleaga la tatou faiā ma Ieova. O lea e tatau ai ona tatou faia mea uma e puipuia ai lenā faiā. O loo tatou tau faasaga i “agaga leaga uma.” (Efeso 6:12) E lē mananaʻo Satani ma ana temoni ia tatou maua le fiafia po o le ola e faavavau. (1 Peteru 5:8) O loo faasagatau mai nei fili malolosi iā i tatou, ae o le fesoasoani a Ieova e tatou te manumalo ai i lenā taua!

19. Ua faapefea ona faamatalaina i le Efeso 6:14-18 le “ofutau” o se Kerisiano?

19 I aso anamua, na ofu e fitafita “ofutau” ina ia puipuia ai i latou i le taua. I se tulaga talitutusa, e tatau ona tatou ofu le “ofutau” mai iā Ieova. (Efeso 6:13) O le a puipuia ai i tatou. O loo faamatala lenei ofutau i le Efeso 6:14-18: “O lenei, ia tutū mausalī, a o fusia o outou sulugātiti i le upu moni, ma oofu i le ufifatafata o le amiotonu, ia faaseevaeina o outou vae e nofosauni e talaʻi le tala lelei o le filemu. A o le mea e sili ona tāua, ia outou ave le talita telē o le faatuatua, lea e mafai ai ona outou tineia ai aū fanafana mū uma a lē o loo leaga. Ia talia foʻi le puloutau o le faaolataga, ma le pelu a le agaga, o le afioga lea a le Atua, ma ia faaauau ona tatalo i le Atua i taimi uma i le agaga, ma tatalo eseese uma, ma faatoga eseese uma.”

20. O le ā e tatau ona fai ina ia fesoasoani ai le “ofutau” iā i tatou?

20 Pe afai e galo i se fitafita se vaega o lona ofutau ma lē puipuia se vaega o lona tino, o le vaega lenā o le a osofaʻia ai o ia e lona fili. Pe a mananaʻo e puipuia e lo tatou “ofutau” i tatou, e lē tatau la ona galo se vaega o lenā ofu. E tatau ona ofu i taimi uma ma ia tausia i se tulaga lelei. O le a faaauau la tatou taua seʻia faaumatia le lalolagi a Satani, ma aveesea Satani ma ana temoni mai le lalolagi. (Faaaliga 12:17; 20:1-3) O lea, pe afai o loo tatou tau faasaga i ni tuʻinanauga sesē pe tauivi ma ni vaivaiga, e lē tatau ona tatou faavaivai!​—1 Korinito 9:27.

21. E faapefea ona tatou manumalo i la tatou taua?

21 E lē mafai ona tatou manumalo i so tatou lava malosi, ona e malosi atu le Tiapolo iā i tatou. Peitaʻi, e tatou te maua le malosi ona o le fesoasoani a Ieova! Ina ia tumau faamaoni, e ao ona tatou tatalo iā Ieova, suʻesuʻe lana Afioga, ma faatasitasi ma o tatou uso ma tuafāfine. (Eperu 10:24, 25) O le a fesoasoani nei vala e tatou te tumau faamaoni ai i le Atua, ma nofosauni e puipuia lo tatou faatuatua.






IA NOFOSAUNI E PUIPUIA LOU FAATUATUA


22, 23. (a) E faapefea ona tatou nofosauni i taimi uma e puipuia lo tatou faatuatua? (e) O le ā o le a tatou iloiloina i le mataupu o loo sosoo mai?

22 E ao ona tatou nofosauni i taimi uma e puipuia lo tatou faatuatua. (Ioane 15:19) E iai nisi mataupu e matuā tū ese ai Molimau a Ieova mai i le toʻatele o tagata. Ia fesili ifo: ʻPo o ou matuā malamalama i le māfuaaga ua ou faia ai lenei faaiʻuga? Po o ou talitonu e saʻo mea ua fai mai ai le Tusi Paia ma le pologa faamaoni ma le faautauta? Po o ou mitamita i le avea ai o se Molimau a Ieova? (Salamo 34:2; Mataio 10:32, 33) Pe e mafai ona ou faamatala atu i isi oʻu talitonuga?’​—Mataio 24:45; Ioane 17:17; faitau le 1 Peteru 3:15.

23 I le tele o tulaga, ua matuā manino mai le mea e tatau ona tatou faia ina ia tumau ona vavaeese ai mai i le lalolagi. Ae i nisi taimi, e lē faigofie ona iloa. Ua taumafai Satani e maileia i tatou i auala eseese. O se tasi o mailei ua ia faaaogā, o faafiafiaga. E faapefea ona tatou filifili ma le atamai faafiafiaga? O le a tatou iloiloina i le mataupu o loo sosoo ai.







MATAUPU SILISILI O LE TUSI PAIA


1 E FAAMAONI KERISIANO I LE MALO O LE ATUA

“O loʻu malo e lē mai le lalolagi lenei.”​—Ioane 18:36

E faapefea ona faaalia e tatou te solitū ma lagolagoina le Malo o le Atua?

	Isaia 2:2-4; Ioane 6:15; 1 Peteru 3:15

E tatou te lē auai i taua pe fai sa tatou vaega i faiga faapolotiki.



	Esoto 20:4, 5; 1 Ioane 5:21

E tatou te lē tapuaʻi i tagāvai a atunuu. O se faaaʻoaʻoga, e tatou te lē faʻalo i le fuʻa.



	Mataio 26:52

O faiga sauā e na o le faatuputeleina ai o le sauā. E tatou te faatalitali iā Ieova e na te foʻia e faavavau faafitauli o lenei lalolagi.



	Ioane 13:34, 35; 1 Ioane 3:10-12

O le ʻauuso talitonu uma, ua avea i latou ma o tatou uso ma tuafāfine e tusa lava po o fea le atunuu, ituaiga, po o talaaga e latou te ō mai ai. E lē mafai ona tatou fetauaʻi.





2 “E LĒ O NI TAGATA O LE LALOLAGI” KERISIANO

“E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.”​—Ioane 17:16

Aiseā e ao ai ona tatou vavaeese mai i le lalolagi a Satani?

	1 Ioane 5:19

O le “lalolagi” e faasino atu i tagata e lē iloa le Atua ma ua taaʻina e Satani, le pule o le lalolagi.



	Iakopo 4:4

E tatou te mananaʻo ia silasila Ieova iā i tatou o ni ana uō. E tatou te faaaʻoaʻo iā Ieova ma Iesu i o tatou uiga, upu, ma gaoioiga.






3 E ʻALOFIA E KERISIANO UIGA O LE LALOLAGI

“O le mea e sili ona leoleoina o mea uma, ia leoleoina lou loto.”​—Faataoto 4:23

O le ā e uiga iai le tetee atu i uiga o le lalolagi a Satani?

	Efeso 2:2; 1 Ioane 2:16

E manatu faapito, faamaualuga, ma fouvale Satani. E manaʻo ia talitonu tagata e lē manaʻomia ona latou usiusitaʻi i le Atua.



	1 Korinito 10:31

O a tatou upu ma gaoioiga e faaalia atu ai e lē o i tatou o ni tagata o le lalolagi. E faaalia atu foʻi i mataupu e fitoitonu iā i tatou lava.



	1 Korinito 2:12; 1 Ioane 4:4

Ina ia teena uiga o le lalolagi a Satani, e ao ona tatou mafuta vavalalata atu pea iā Ieova, ma faatumu o tatou mafaufau i lona finagalo.






4 E LĒ AUMAIA E TUPE LE SAOGALEMU TUMAU PO O LE FILEMU MONI O LE MAFAUFAU

“E lē ola se tasi i le tele o ana mea ua iā te ia.”​—Luka 12:15

O le ā e fesoasoani iā i tatou ia maua ai le silafaga a Ieova e faatatau i meafaitino?

	Galuega 20:35; 1 Timoteo 6:9, 10

E manaʻo Satani ia tatou talitonu o faafiafiaga ma le tamaoaiga o le a aumaia ai iā i tatou le fiafia. Ae na aʻoaʻo e Iesu e maua le fiafia i le iai o se faiā lelei ma le Atua ma le foaʻi atu i isi.



	Mataio 6:31, 32; Mareko 12:30, 31; Luka 21:34-36

Pe afai e tatou te taulaʻi atu i le auaunaga iā Ieova, o le a faamalieina o tatou olaga. E mafai ona tatou maua ai le lotomalie ma le filemu o le mafaufau ma le loto.












^ (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^  (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^  (Ioa. 17:15, 16) “Ou te talosaga atu iā te oe, e aua neʻi aveesea i latou mai le lalolagi, a ia leoleo iā i latou ona o lē ua leaga. 16 E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.



^  (Ioa. 14:30) E lē toe tele ni upu ou te tautala atu ai iā te outou, auā o loo sau le pule o le lalolagi, ae e leai sana pule iā te aʻu.



^  (Efe. 2:2) lea na outou savavali ai e tusa ma le faiga o mea a lenei lalolagi, e tusa foʻi ma le pule a le taʻitaʻi o le ʻea, o le agaga lea o loo galue i fanau e lē usiusitaʻi.



^  (Iako. 4:4) O outou tagata mulilulua e, pe e tou te lē iloa ea o le faauō atu i le lalolagi ua fai ai tagata ma fili o le Atua? O lea la, o so o se tasi e fia uō ma le lalolagi ua fai o ia ma fili o le Atua.



^  (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^  (Tani. 7:13, 14) “Na ou vaaia pea i le faaaliga i le pō, tagaʻi foʻi! ua afio mai i ao o le lagi se tasi e pei o le atalii o le tagata; ma ua tuu atu o ia e ulufale atu i Lē e mai anamuā ona aso, ua latou momoli atu o ia i Ona luma. 14 Ua tuuina atu iā te ia le pule, o le mamalu ma le malo, ina ia auauna iā te ia o tagata ma nuu ma gagana uma. O lana pule, o le pulega lea e tumau e lē mavae atu, e lē faaumatia foʻi lona malo.



^  (Luka 4:43) Ae ua ia fetalai atu iā i latou: “E tatau ona ou folafola atu le tala lelei o le malo o le Atua i isi foʻi aai, auā o le mea lea na auina mai ai aʻu.”



^  (Luka 17:20, 21) Ae ina ua fesili mai le ʻau Faresaio iā te ia, po o afea e oo mai ai le malo o le Atua, ua ia tali atu iā i latou: “E lē oo mai le malo o le Atua i se auala mataʻina. 21 E lē faapea ane tagata, ‘Vaai o loo i inei!’ pe ‘O loo i ilā!’ Auā faauta, o loo i lo outou lotolotoi le malo o le Atua.”



^  (Ioa. 18:36) Ona tali atu lea o Iesu: “O loʻu malo e lē mai le lalolagi lenei. Ana mai le lalolagi nei loʻu malo, semanū ua tau aʻu auauna, ina neʻi tuuina atu aʻu i tagata Iutaia. A o lenei, e lē mai i inei loʻu malo.”



^  (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^  (2 Kori. 5:20) O lea la, o i matou o sāvali o sui o Keriso, e peiseaʻī o loo ʻaiʻoi mai le Atua e ala iā i matou. O i matou o ē ua fai ma sui o Keriso, ua matou ōle atu: “Ia outou toe lelei ma le Atua.”



^  (Fili. 3:20) A o i tatou, o tagatānuu o le lagi, o i inā e tatou te faatalitali ai ma le naunau mo se faaola, o le Alii o Iesu Keriso,



^  (Ioa. 10:16) “Ua iā te aʻu isi mamoe, o ē e lē o i lenei lotoā; e tatau foʻi ona ou aumaia i latou, ma latou te faalogo i loʻu leo, ona avea ai lea o i latou ma lafu e tasi, ma le leoleo mamoe e toʻatasi.



^  (Mata. 25:31-40) “Pe a taunuu le Atalii o le tagata i lona mamalu, ma agelu uma faatasi ma ia, ona tiʻetiʻe ai lea o ia i lona nofoālii mamalu. 32 E faapotopotoina foʻi atunuu uma i ona luma, ona tuueseeseina lea e ia o tagata, e pei ona tuueseeseina e se leoleo mamoe o mamoe ma ʻoti. 33 Ona ia tuuina lea o mamoe i lona itu taumatau, a o ʻoti i lona itu tauagavale. 34 “Ona fai atu lea o le tupu i ē o i lona itu taumatau, ‘Ō mai ia outou o ē ua faamanuiaina e loʻu Tamā, ia fai mo outou tofi le malo ua saunia mo outou talu ona faavaeina le lalolagi.* 35 Auā na ou fia ʻai ona outou aumai ai lea o se mea ou te ʻai ai; na ou fia inu ona outou aumai ai lea o ni vai ou te inu ai. Na avea aʻu o se tagata ese ona outou talileleia lea o aʻu. 36 Na ou lē lavalavā, ona outou faaofuina lea o aʻu. Na ou maʻi ona outou tausia lea o aʻu. Na ou iai i le falepuipui ona outou asiasi mai ai lea iā te aʻu.’ 37 Ona tali mai lea o ē amiotonu iā te ia, ‘Le Alii e, o anafea na matou iloa ai oe o e fia ʻai ma fafaga iā te oe, pe fia inu ma faainu iā te oe? 38 O anafea na matou iloa ai o oe o se tagata ese ma matou talileleia ai oe, pe e lē lavalavā ae na matou faaofuina oe? 39 O anafea na matou iloa ai oe o e maʻi pe iai i le falepuipui ma matou asiasi atu iā te oe?’ 40 Ona tali atu lea o le tupu iā i latou, ‘E moni ou te fai atu iā te outou, Auā na outou faia i se tasi o oʻu uso e sili ona faatauvaa, o aʻu lava lea ua outou faia i ai.’

O le amataga o tagata.


^  (Isa. 2:2-4) O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai nuu uma. 3 E ō mai lava nuu e tele ma faapea ane: “Ō mai ia, tatou ō aʻe i le mauga o Ieova, i le fale o le Atua o Iakopo; e na te aʻoaʻoina ai i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema. 4 E faamasino foʻi o ia i atunuu, ma faasaʻo mataupu a tagata e toʻatele. E latou te tuʻi a latou pelu e fai ma uʻamea suōtosina ma o latou tao e fai ma pelu e teu ai laau. E lē toe sii le pelu e le tasi atunuu i le tasi atunuu, pe latou te toe aʻoaʻo foʻi i taua.



^  (1 Kori. 1:10) Uso e, ou te apoapoaʻi atu iā te outou i le suafa o lo tatou Alii o Iesu Keriso, ia outou autasi i a outou upu, ma ia leai ni fevaevaeaʻiga iā te outou, ae ia autasi o outou manatu ma mafaufauga.



^  (Ioa. 13:34, 35) Ua ou tuuina atu iā te outou le poloaʻiga fou, ina ia outou alolofa o le tasi i le isi; e pei ona ou alofa atu iā te outou, ia outou alolofa foʻi o le tasi i le isi. 35 O le mea lea e iloa ai e tagata uma o oʻu soo outou, pe afai ua outou alolofa o le tasi i le isi.”



^  (1 Ioa. 3:10-12) E iloa le fanau a le Atua ma le fanau a le Tiapolo i le mea moni lenei: O lē ua lē faaauau ona faia le amiotonu e lē mai i le Atua o ia, e faapena foʻi le tagata ua lē alofa i lona uso. 11 Auā o le feʻau lenei na outou faalogo ai mai i le amataga, e tatau ona tatou alolofa o le tasi i le isi; 12 e lē pei o Kaino o lē e mai i lē o loo leaga, lea na ia fasiotia lona uso. O le ā le māfuaaga na ia fasiotia ai o ia? Auā na leaga ana galuega, ae na tonu galuega a lona uso.



^  (Mata. 5:44) Ae ou te fai atu iā te outou: Ia alolofa atu pea i o outou fili ma tatalo pea mo ē ua sauāina outou;



^  (Mata. 26:52) Ona fetalai atu lea o Iesu iā te ia: “Ia toe sulu lau pelu i lona faamoega, auā o i latou uma e tago i le pelu, e faaumatia i le pelu.



^  (Mare. 12:17) Ona faapea atu lea o Iesu: “Ia totogi atu mea a Kaisara iā Kaisara, a o mea a le Atua ia avatu i le Atua.” Ona latou maofa ai lea iā te ia.



^  (Roma 13:1-7) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga. 5 O le mea lea ua tatau ai ona outou gauaʻi, e lē gata ona o lenā toʻasā, ae ona o o outou lotofuatiaifo. 6 O le mea foʻi lea, ua outou totogi ai lafoga; auā o i latou o auauna* a le Atua, o loo faia pea la latou tiute tauave. 7 Ia avatu i tagata uma mea e tatau iā i latou, ia totogi atu le lafoga i lē ua tatau i ai le lafoga, ia totogi atu tupe i le malo i lē ua tatau i ai le tupe; ia faaalia le mataʻu i lē ua tatau i ai le mataʻu; ia faaalia le faaaloalo i lē ua tatau i ai le faaaloalo.

Po o “le auauna i le lautele.”


^  (1 Kori. 6:19, 20) Ioe! Pe e tou te lē iloa ea o o outou tino o le malumalu o le agaga paia o loo i totonu iā te outou, lea na outou maua mai i le Atua? E lē o toe pule foʻi outou iā te outou, 20 auā e taugatā le tau na faatauina mai ai outou. O lea, ia taʻitoʻatasi outou ma faamamaluina le Atua i o outou tino.



^  (Luka 4:8) Ona tali atu lea o Iesu iā te ia: “Ua tusia, ‘E tatau ona e tapuaʻi iā Ieova lou Atua, ma e na o ia foʻi e tatau ona e avatu i ai le auaunaga paia.’”



^  (Luka 10:27) Ua ia tali mai: “‘Ia e alofa atu iā Ieova lou Atua ma lou lotoatoa, ma lou ola atoa, ma lou malosi atoa, ma lou mafaufau atoa,’ ma ‘ia e alofa atu i lou tuaoi e pei o oe lava iā te oe.’”



^  (Galu. 5:29) Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^  (Roma 14:8) auā afai tatou te ola, e tatou te ola mo Ieova, ma afai tatou te oti, e tatou te oti mo Ieova. O lea la, pe tatou te ola pe e tatou te oti, o i tatou lava o auauna a Ieova.



^  (1 Kori. 2:12) Tatou te leʻi maua le agaga o le lalolagi, a o le agaga mai i le Atua ina ia tatou iloa ai mea ua foaʻi mai ma le agalelei e le Atua iā i tatou.



^  (Efe. 2:2, 3) lea na outou savavali ai e tusa ma le faiga o mea a lenei lalolagi, e tusa foʻi ma le pule a le taʻitaʻi o le ʻea, o le agaga lea o loo galue i fanau e lē usiusitaʻi. 3 Ioe, o i tatou foʻi sa amio faatasi ma i latou muamua, e tusa ma le tuʻinanau o le tino, na faia foʻi mea na manaʻo i ai le tino atoa ma le mafaufau, na fanau mai foʻi i tatou o le fanauga o le toʻasā e pei o isi uma.



^  (1 Ioa. 2:16) auā o mea uma o i le lalolagi, o tuʻinanauga o le tino, ma tuʻinanauga o mata, ma le faalialiavale o meafaitino a se tasi, e lē mai i le Tamā ae e mai i le lalolagi.



^  (1 Timo. 6:9, 10) O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.



^  (Ioa. 8:44) O outou e mai i lo outou tamā le Tiapolo, ma ua outou mananaʻo foʻi e faia mea e tuʻinanau i ai lo outou tamā. O ia o le fasioti tagata talu le amataga, e leʻi tumau lava o ia i le upu moni, auā e lē o i totonu iā te ia le upu moni. Pe a tautala o ia i tala pepelo, e tautala o ia e tusa ma lona lava manatu, auā o ia o sē e pepelo ma le tamā o le pepelo.



^  (Galu. 13:10) ma faapea atu: “O oe o le tagata fai mea piʻopiʻo ma mea leaga uma, o oe o le atalii o le Tiapolo. E te tetee foʻi i mea tonu uma lava. Pe e te lē tuua ea lou faapiʻopiʻo i ala tonu o Ieova?



^  (1 Ioa. 3:8) O lē e faaauau ona agasala e mai i le Tiapolo lava ia, auā na agasala le Tiapolo mai i le amataga. O le mea lea ua faaali mai ai le Alo o le Atua, ina ia faalēaogāina ai galuega a le Tiapolo.



^  (Faata. 4:23) O le mea e sili ona leoleoina o mea uma, ia leoleoina lou loto,* auā e tupu mai ai vaipuna o le ola.

Po o le “fatu.”


^  (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^  (1 Kori. 15:33) Aua neʻi faasesēina outou. O aumea leaga e faaleagaina ai mea lelei ua masani ai tagata.



^  (1 Ioa. 4:4) Le fanau e, e mai i le Atua lava outou, ma ua outou manumalo i tagata na, auā o lē e autasi ma outou e sili o ia i lē e autasi ma le lalolagi.



^  (1 Timo. 2:9, 10) Ou te manaʻo foʻi i fafine ina ia teuteu iā i latou i ofu e talafeagai, ia onomea ma ia mafaufau lelei, ia lē faia i le lauulu fili ma auro, po o penina po o ofu e sili ona taugatā, 10 ae ia tatau ma fafine o ē ua faapea mai latou te matataʻu i le Atua, e ala i a latou galuega lelei.



^  (Iuta 21) Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.



^  (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^  (1 Kori. 4:9) Auā e foliga mai iā te aʻu, ua tuu faamulimuli i matou le ʻauaposetolo e le Atua i le faaaliga o ni tagata ua tofia i le oti, auā ua avea i matou ma mataaga i le lalolagi, i agelu atoa ma tagata.



^  (2 Kori. 6:3, 4) Ua matou lē faia se mea e tausuai ai, ina ia aua neʻi taʻuleagaina la matou faiva; 4 ae i mea uma lava ua matou faailoa atu ai i matou o ni auauna a le Atua, e ala i le tumau i le tele o mea, i puapuaga, i le leai o ni mea, i faigatā,



^  (2 Kori. 7:1) O le mea lea le ʻaupele e, ona ua tuuina mai iā i tatou o nei folafolaga, o lea seʻi o tatou faamamā ai iā i tatou mai i mea uma e faaleagaina ai le tino ma le agaga, a ia faaatoatoaina le faapaiaina i le mataʻu i le Atua.



^  (Fili. 4:5) Ia iloa e tagata uma lo outou magafagafa. Ua lata mai le Alii.



^  (1 Pete. 5:6) O le mea lea, ia faamaulalo ai outou i lalo o le aao malosi o le Atua, ina ia faaeaina e ia outou i le taimi e tatau ai;



^  (1 Pete. 3:3, 4) Aua foʻi neʻi faia a outou teuga e tusa ai ma le vaaiga a tagata, o le fili lea o le lauulu ma teuteu i auro po o le oofu i ofu tele, 4 ae o le tagata lilo i totonu, ia teu i le mea e lē pala o le agaga agamalu ma le filemu, o le mea tautele lava lea i le silafaga a le Atua.



^  (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^  (Mare. 12:30, 31) ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’ 31 O le lona lua lenei, ‘Ia e alofa atu i lou tuaoi e pei o oe lava iā te oe.’ E leai lava se isi poloaʻiga e sili atu i lo o ia poloaʻiga.”



^  (Luka 12:15) Ua ia fetalai atu iā i latou: “Ia outou mataala pea ma leoleo iā te outou i le manaʻo tele, aua e lē ola se tasi i le tele o ana mea ua iā te ia.”



^  (Mata. 5:3) “E fiafia o ē e naunau i mea faaleagaga,* auā e fai mo i latou le malo o le lagi.

Pe e “fiafia o ē e manatu mamafa i o latou manaʻoga faaleagaga.” I le gagana Eleni, “e fiafia o ē e matitiva i le agaga.”


^  (Mata. 6:22) “O le molī o le tino o le mata lea. Pe afai e lelei lau vaai,* e malamalama uma ai lou tino;

Pe ia “faafaigofie lau vaai.” O lona uiga, e taulaʻi le vaai i le mea e tasi nai lo le pupū i le tele o mea.


^  (Luka 6:45) Ua aumaia e le tagata lelei mea lelei mai oloa lelei o loo i lona loto, a ua aumaia e le tagata leaga mea leaga mai i lona oloa leaga; auā o le tele o mea i le loto e tautala mai ai lona gutu.



^  (Luka 21:34-36) “Ia outou uaʻi atu iā te outou lava, ina neʻi faamamafaina o outou loto i le ʻai tele, ma le inu tele, ma le popole i mea o le olaga nei, neʻi oo faafuaseʻi mai lenā aso iā te outou 35 e pei o se mailei. Auā e oo mai iā i latou uma o ē o nonofo i le lalolagi atoa. 36 O lea la, ia mataala pea, ma ia faatoga atu i taimi uma, ina ia outou sao mai i nei mea uma o le a oo mai, ma ia tutū i luma o le Atalii o le tagata.”



^  (2 Ioa. 6) O le alofa lava lenei, ia faaauau ona tatou savavali e tusa ai ma ana poloaʻiga. O le poloaʻiga lenei e pei ona outou faalogo ai mai le amataga, e tatau ona outou savavali ai pea.



^  (Mata. 11:29, 30) Ia outou amoina laʻu amo ma faaaʻoaʻo mai iā te aʻu, auā o aʻu o lē e agamalu ma lotomaulalo, ona faafouina ai lea o outou. 30 Auā e avegofie laʻu amo, ma e māmā foʻi laʻu avega.”



^  (Mata. 6:31, 32) O lea, ia aua lava neʻi outou popole ma faapea ane, ‘O le ā se mea tatou te aai ai?’ ‘O le ā se mea tatou te inu ai?’ ‘O le ā foʻi se mea tatou te oofu ai?’ 32 Auā o mea uma ia o loo saʻilia ma le naunau e tagata o nuu ese. Ae ua silafia e lo outou Tamā o i le lagi, o mea uma ia o loo outou manaʻomia.



^  (Roma 15:13) Tau ina ia faatutumuina outou i le olioli uma ma le filemu e le Atua e aumaia ai le faamoemoe ona ua outou talitonu, ina ia tupu tele ai lo outou faamoemoe i le mana o le agaga paia.



^  (1 Timo. 6:9, 10) O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.



^  (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^  (Fai. 5:12) E manaia le moe a lē e faigaluega, e tusa lava pe itiiti pe tele ana mea e ʻai; a o le tele o mea a le tagata mauʻoa e lē mafai ai ona moe o ia.



^  (Efe. 6:12) auā tatou te lē o tau ma tagata* a o malo,* ma pule, ma taʻitaʻi o le lalolagi o loo pulea lenei lalolagi pogisa, ma agaga leaga uma i mea o i le lagi.

I le gagana Eleni, “o tino aano ma toto.”
E foliga mai e faatatau atu i malo lē vaaia i nofoaga o agaga.


^  (1 Pete. 5:8) Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.*

I le gagana Eleni, “e saʻili se tasi e na te foloina.”


^ (Efe. 6:14-18) O lenei, ia tutū mausalī, a o fusia o outou sulugātiti i le upu moni, ma oofu i le ufifatafata o le amiotonu, 15 ia faaseevaeina o outou vae e nofosauni e talaʻi le tala lelei o le filemu. 16 A o le mea e sili ona tāua, ia outou ave le talita telē o le faatuatua, lea e mafai ai ona outou tineia ai aū fanafana mū uma a lē o loo leaga. 17 Ia talia foʻi le puloutau o le faaolataga, ma le pelu a le agaga, o le afioga lea a le Atua, 18 ma ia faaauau ona tatalo i le Atua i taimi uma i le agaga, ma tatalo eseese uma, ma faatoga eseese uma. O le mea lea, ia mataala ai pea ma tausisi i talosaga mo le ʻaupaia uma,



^  (Efe. 6:13) O le mea lea, ia oofu ai i le ofutau atoatoa mai i le Atua, ina ia mafai ona outou tetee atu pe a oo i le aso leaga, ma ia outou tutū mausalī ai pe a uma ona outou faia māeʻaeʻa o nei mea uma.



^  (Efe. 6:14-18) O lenei, ia tutū mausalī, a o fusia o outou sulugātiti i le upu moni, ma oofu i le ufifatafata o le amiotonu, 15 ia faaseevaeina o outou vae e nofosauni e talaʻi le tala lelei o le filemu. 16 A o le mea e sili ona tāua, ia outou ave le talita telē o le faatuatua, lea e mafai ai ona outou tineia ai aū fanafana mū uma a lē o loo leaga. 17 Ia talia foʻi le puloutau o le faaolataga, ma le pelu a le agaga, o le afioga lea a le Atua, 18 ma ia faaauau ona tatalo i le Atua i taimi uma i le agaga, ma tatalo eseese uma, ma faatoga eseese uma. O le mea lea, ia mataala ai pea ma tausisi i talosaga mo le ʻaupaia uma,



^  (Faaa. 12:17) Ua ita foʻi le tarako i le fafine, ona alu atu lea e tau le taua ma ē o totoe o lana fanau, o ē o loo tausi i poloaʻiga a le Atua, ma faia le galuega o le molimau atu e uiga iā Iesu.



^  (Faaa. 20:1-3) Ona ou iloa lea o se agelu ua sau mai i le lagi ma le ki o le tō, ua i lona lima foʻi se filifili uʻamea tele. 2 Ua ia puʻeina le tarako, o le uluaʻi gata lea, o le Tiapolo ma Satani, ma saisai o ia mo le afe tausaga. 3 Ua ia lafo o ia i le tō ma tapunia, ma faamauina, ina neʻi faasesēina e ia o atunuu seʻia uma tausaga e afe. Pe a māeʻa nei mea, ona toe tatalaina lea o ia mo sina taimi.



^  (1 Kori. 9:27) ou te tatuʻi loʻu tino e fai ma pologa ina neʻi taʻuleagaina aʻu, ae sa ou talaʻi atu i isi tagata.



^  (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^  (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^  (Sala. 34:2) E mitamita loʻu loto iā Ieova; E faalogo ai o ē e agamalu ma olioli ai i latou.



^  (Mata. 10:32, 33) “O sē na te taʻu atu lona aufaatasi ma aʻu i luma o tagata, ou te taʻu atu foʻi loʻu aufaatasi ma ia i luma o loʻu Tamā o i le lagi. 33 A o lē e teena aʻu i luma o tagata, ou te teena foʻi o ia i luma o loʻu Tamā o i le lagi.



^  (Mata. 24:45) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau?



^  (Ioa. 17:17) Ia faapaiaina i latou i le upu moni, o lau afioga o le upu moni lea.



^  (1 Pete. 3:15) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava.



^ (Ioa. 18:36) Ona tali atu lea o Iesu: “O loʻu malo e lē mai le lalolagi lenei. Ana mai le lalolagi nei loʻu malo, semanū ua tau aʻu auauna, ina neʻi tuuina atu aʻu i tagata Iutaia. A o lenei, e lē mai i inei loʻu malo.”



^ (Isa. 2:2-4) O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai nuu uma. 3 E ō mai lava nuu e tele ma faapea ane: “Ō mai ia, tatou ō aʻe i le mauga o Ieova, i le fale o le Atua o Iakopo; e na te aʻoaʻoina ai i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema. 4 E faamasino foʻi o ia i atunuu, ma faasaʻo mataupu a tagata e toʻatele. E latou te tuʻi a latou pelu e fai ma uʻamea suōtosina ma o latou tao e fai ma pelu e teu ai laau. E lē toe sii le pelu e le tasi atunuu i le tasi atunuu, pe latou te toe aʻoaʻo foʻi i taua.



^ (Ioa. 6:15) Ua silafia e Iesu o le a ō mai i latou e puʻe iā te ia e fai ma tupu, ona maliu ese ai lea na o ia i le mauga.



^ (1 Pete. 3:15) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava.



^ (Eso. 20:4, 5) “Aua neʻi e faia se tupua ua tā po o se faatusa o se mea o i le lagi i lugā, po o se mea i lalo nei i le laueleele, po o se mea i le vai i lalo o le laueleele. 5 Aua e te ifo i ai pe auauna i ai, auā o aʻu o Ieova lou Atua, o le Atua e manaʻo e tapuaʻi mai e tau lava o aʻu, o lē na te faasalaina atalii ona o mea sesē a o latou tamā, e oo i le tupulaga e tolu ma le fā, o i latou o ē e ʻinoʻino mai iā te aʻu;



^ (1 Ioa. 5:21) Le fanau e, ia leoleo outou mai i tupua.



^ (Mata. 26:52) Ona fetalai atu lea o Iesu iā te ia: “Ia toe sulu lau pelu i lona faamoega, auā o i latou uma e tago i le pelu, e faaumatia i le pelu.



^ (Ioa. 13:34, 35) Ua ou tuuina atu iā te outou le poloaʻiga fou, ina ia outou alolofa o le tasi i le isi; e pei ona ou alofa atu iā te outou, ia outou alolofa foʻi o le tasi i le isi. 35 O le mea lea e iloa ai e tagata uma o oʻu soo outou, pe afai ua outou alolofa o le tasi i le isi.”



^ (1 Ioa. 3:10-12) E iloa le fanau a le Atua ma le fanau a le Tiapolo i le mea moni lenei: O lē ua lē faaauau ona faia le amiotonu e lē mai i le Atua o ia, e faapena foʻi le tagata ua lē alofa i lona uso. 11 Auā o le feʻau lenei na outou faalogo ai mai i le amataga, e tatau ona tatou alolofa o le tasi i le isi; 12 e lē pei o Kaino o lē e mai i lē o loo leaga, lea na ia fasiotia lona uso. O le ā le māfuaaga na ia fasiotia ai o ia? Auā na leaga ana galuega, ae na tonu galuega a lona uso.



^ (Ioa. 17:16) E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.



^ (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^ (Iako. 4:4) O outou tagata mulilulua e, pe e tou te lē iloa ea o le faauō atu i le lalolagi ua fai ai tagata ma fili o le Atua? O lea la, o so o se tasi e fia uō ma le lalolagi ua fai o ia ma fili o le Atua.



^ (Faata. 4:23) O le mea e sili ona leoleoina o mea uma, ia leoleoina lou loto,* auā e tupu mai ai vaipuna o le ola.

Po o le “fatu.”


^ (Efe. 2:2) lea na outou savavali ai e tusa ma le faiga o mea a lenei lalolagi, e tusa foʻi ma le pule a le taʻitaʻi o le ʻea, o le agaga lea o loo galue i fanau e lē usiusitaʻi.



^ (1 Ioa. 2:16) auā o mea uma o i le lalolagi, o tuʻinanauga o le tino, ma tuʻinanauga o mata, ma le faalialiavale o meafaitino a se tasi, e lē mai i le Tamā ae e mai i le lalolagi.



^ (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^ (1 Kori. 2:12) Tatou te leʻi maua le agaga o le lalolagi, a o le agaga mai i le Atua ina ia tatou iloa ai mea ua foaʻi mai ma le agalelei e le Atua iā i tatou.



^ (1 Ioa. 4:4) Le fanau e, e mai i le Atua lava outou, ma ua outou manumalo i tagata na, auā o lē e autasi ma outou e sili o ia i lē e autasi ma le lalolagi.



^ (Luka 12:15) Ua ia fetalai atu iā i latou: “Ia outou mataala pea ma leoleo iā te outou i le manaʻo tele, aua e lē ola se tasi i le tele o ana mea ua iā te ia.”



^ (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^ (1 Timo. 6:9, 10) O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.



^ (Mata. 6:31, 32) O lea, ia aua lava neʻi outou popole ma faapea ane, ‘O le ā se mea tatou te aai ai?’ ‘O le ā se mea tatou te inu ai?’ ‘O le ā foʻi se mea tatou te oofu ai?’ 32 Auā o mea uma ia o loo saʻilia ma le naunau e tagata o nuu ese. Ae ua silafia e lo outou Tamā o i le lagi, o mea uma ia o loo outou manaʻomia.



^ (Mare. 12:30, 31) ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’ 31 O le lona lua lenei, ‘Ia e alofa atu i lou tuaoi e pei o oe lava iā te oe.’ E leai lava se isi poloaʻiga e sili atu i lo o ia poloaʻiga.”



^ (Luka 21:34-36) “Ia outou uaʻi atu iā te outou lava, ina neʻi faamamafaina o outou loto i le ʻai tele, ma le inu tele, ma le popole i mea o le olaga nei, neʻi oo faafuaseʻi mai lenā aso iā te outou 35 e pei o se mailei. Auā e oo mai iā i latou uma o ē o nonofo i le lalolagi atoa. 36 O lea la, ia mataala pea, ma ia faatoga atu i taimi uma, ina ia outou sao mai i nei mea uma o le a oo mai, ma ia tutū i luma o le Atalii o le tagata.”










[image: O le vaega ua pala o se fualaau ʻaina]



MATAUPU 6

Auala e Filifili ai a Tatou Faafiafiaga


“Ia faia mea uma lava ina ia faamamaluina ai le Atua.”​—1 KORINITO 10:31.






1, 2. Aiseā e tatau ai ona filifili ma le faaeteete a tatou faafiafiaga?

SEʻI faapea o le a e taumafaina se fua o se laau ʻaina, ae ua e vaai atu e pala le isi itu. O le ā lau mea e fai? Po o le a e taumafaina pea? Po o le a e tiʻai ese? Pe e te tipi ese le itu pala ae taumafa le itu o loo lelei?

2 E mafai ona faatusaina faafiafiaga i lenā fualaau ʻaina. O nisi faafiafiaga atonu e manaia, ae o le tele o faafiafiaga e pala ona e lē mamā, e sauā, pe faatemoni. O lea, pe a filifili au faafiafiaga, pe e te faapea ifo: “E pule lava aʻu. E mafai lava ona ou filifili so o se faafiafiaga ou te manaʻo i ai”? Pe e te faapea ifo: “E leaga faafiafiaga uma”? Po o e filifili foʻi ma le faaeteete au faafiafiaga, ina ia ʻalofia ai mea leaga ae fiafia i mea lelei?

 3. O le ā e tatau ona tatou mafaufau i ai pe a filifili a tatou faafiafiaga?

3 E tatou te manaʻomia uma ni tafaoga ma faafiafiaga, ma e tatou te mananaʻo ia filifili lelei. E ao la ona tatou fesili ifo, pe faapefea i a tatou filifiliga i faafiafiaga ona aafia ai la tatou tapuaʻiga iā Ieova.






“IA FAIA MEA UMA LAVA INA IA FAAMAMALUINA AI LE ATUA”


 4. O le ā se mataupu silisili o le Tusi Paia e fesoasoani iā i tatou pe a filifili faafiafiaga?

4 Ina ua tuuina atu i tatou iā Ieova, ua tatou tautō iā te ia o le a faaaogā o tatou ola e auauna ai mo ia. (Faitau le Failauga 5:4.) Ua tatou tautō o le a “faia mea uma lava ina ia faamamaluina ai le Atua.” (1 Korinito 10:31) O lona uiga ua tatou tuuina atu atoatoa i le Atua e aofia ai ma taimi e tatou te auai ai i tafaoga po o faafiafiaga, ae e lē na o taimi e tatou te auai ai i sauniga po o le talaʻiga.

 5. O le ā le ituaiga tapuaʻiga e tatau ona tatou tuuina atu iā Ieova?

5 O mea uma e tatou te faia i le olaga e fesootaʻi atu i la tatou tapuaʻiga iā Ieova. Na faamatala e Paulo lenei mea ina ua faapea mai: “Ia tuuina atu o outou tino o le taulaga ola, e paia, ma e mālie i le Atua.” (Roma 12:1) Na fetalai Iesu: “Ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.” (Mareko 12:30) E tatou te mananaʻo e avatu pea iā Ieova le mea sili e tatou te mafaia. I Isaraelu anamua, pe a avatu e tagata se manu e fai ai le taulaga iā Ieova, sa faatalitalia e latou te avatu se manu e matuā lelei. E leʻi taliaina e le Atua se taulaga pe a faalētonu. (Levitiko 22:18-20) I se tulaga talitutusa, e ono lē talia e Ieova la tatou tapuaʻiga. E faapefea?

6, 7. E faapefea i a tatou faafiafiaga ona aafia ai la tatou tapuaʻiga iā Ieova?

6 Ua fetalai mai Ieova: “E tatau ona paia outou, auā o aʻu nei e paia lava aʻu.” (1 Peteru 1:14-16; 2 Peteru 3:11) E faatoʻā talia e Ieova la tatou tapuaʻiga pe afai e paia pe mamā. (Teuteronome 15:21) E mafai ona lē mamā la tatou tapuaʻiga pe afai tatou te faia mea e inosia e Ieova, e pei o amioga lē mama, faiga sauā, po o mea e fesootaʻi atu i faiga faatemoni. (Roma 6:12-14; 8:13) Ae e lē fiafia foʻi le finagalo o Ieova pe afai e faaaogā nei mea ina ia faafiafiaina ai i tatou. O le faia faapea e mafai ona lē mamā ai la tatou tapuaʻiga ma lē taliaina e Ieova, ma matuā faaleagaina ai la tatou faiā ma ia.

7 E faapefea la ona filifili ma le atamai a tatou faafiafiaga? O ā mataupu silisili e fesoasoani iā i tatou e iloa ai faafiafiaga e talia ma faafiafiaga e lē taliaina?






IA ʻINOʻINO I LE LEAGA


8, 9. O ā ituaiga o faafiafiaga e tatou te ʻalofia? Aiseā?

8 E tele ituaiga o faafiafiaga ua iai i aso nei. O nisi o na faafiafiaga e talia e Kerisiano, ae o le tele o faafiafiaga e latou te lē taliaina. Muamua, seʻi o tatou iloilo ituaiga o faafiafiaga e tatau ona tatou ʻalofia.

9 O le tele o ata tifaga, upega tafaʻilagi, polokalame i televise, taaloga vitiō, ma pese, ua faalauiloa ai amioga lē mamā, faiga sauā, po o faiga faatemoni. E masani ona faaalia mai ai mea leaga i se auala e foliga mai e lelei ma mālie. Peitaʻi, e faaeteete Kerisiano ia teena faafiafiaga e lē o atagia mai ai tapulaa mamā a Ieova. (Galuega 15:28, 29; 1 Korinito 6:9, 10) Pe a tatou teena na faafiafiaga, ua faaalia atu ai iā Ieova e tatou te ʻinoʻino i le leaga.​—Salamo 34:14; Roma 12:9.

10. O le ā le iʻuga pe a sesē a tatou filifiliga i faafiafiaga?

10 Ae e manatu nisi e lē leaga faafiafiaga sauā, lē mamā, pe faatemoni. Ua latou manatu: ʻO le ā le leaga? E lē taitai oʻu faia nei mea.’ Pe a tatou mafaufau faapea, ua faasesēina la i tatou. Ua faapea mai le Ieremia 17:9: “E sili ona faaʻoleʻole le loto nai lo o mea uma, ma e matuā leaga lava.” Pe afai o faafiafiaina i tatou i mea e lē taliaina e Ieova, e faapefea la ona faapea atu e tatou te ʻinoʻino i nei mea? O le tele e faafiafiaina ai i tatou i na mea, o le tele foʻi lenā o le a amata ai ona tatou talia e avea ma mea masani o le olaga. O le iʻuga, o le a faavaivaia ai le lotofuatiaifo ma lē toe gaoioi ai e lapataʻia i tatou pe a faia se filifiliga sesē.​—Salamo 119:70; 1 Timoteo 4:1, 2.

11. E faapefea ona fesoasoani le Kalatia 6:7 e filifili ai a tatou faafiafiaga?

11 Ua taʻua i le Afioga a le Atua: “O le mea e lūlūina e le tagata, o le mea lava lea e na te seleseleina mai.” (Kalatia 6:7) O le mea moni, pe a faafiafiaina i tatou i mea leaga, e ono iʻu ai ina tatou faia na mea. O se faaaʻoaʻoga, ua matuā aafia nisi Kerisiano i faafiafiaga lē mamā, ma iʻu ai ina latou faia amioga lē mamā. Peitaʻi, ua aumaia e Ieova le fesoasoani manaʻomia ina ia filifili ai ma le atamai a tatou faafiafiaga.






FAAAOGĀ MATAUPU SILISLI O LE TUSI PAIA E FAIA AI FILIFILIGA


12. O le ā e fesoasoani iā i tatou e faia ai filifiliga lelei e faatatau i faafiafiaga?

12 O nisi faafiafiaga e matuā manino mai e lē taliaina e Ieova, ma ua tatou iloa e tatau ona ʻalofia. Ae faapefea pe afai e lē o manino mai? E leʻi aumaia e Ieova se lisi o tulafono o mea e mafai ma mea e lē mafai ona tatou matamata, faalogo, pe faitau i ai. Peitaʻi, e finagalo o ia e faaaogā o tatou lotofuatiaifo ua aʻoaʻoina i le Tusi Paia. (Faitau le Kalatia 6:5.) Ua tuuina mai e Ieova mataupu silisili, o upu moni faavae ia, e aʻoaʻo ai i tatou i le auala e silasila ai o ia i mea. Ua fesoasoani nei mataupu silisili e aʻoaʻoina ai o tatou lotofuatiaifo. E fesoasoani e tatou te iloa ai “po o le ā le finagalo o Ieova,” ona tatou faia ai lea o ni filifiliga e faafiafiaina ai o ia.​—Efeso 5:17.



[image: Polokalame eseese o le televise]

E fesoasoani mataupu silisili o le Tusi Paia iā i tatou ina ia filifili ai faafiafiaga





13. Aiseā e eseese ai filifiliga a Kerisiano e faatatau i faafiafiaga? Ae o le ā le mea e tāua i Kerisiano uma?

13 E masani lava ona eseese filifiliga e faia e Kerisiano e faatatau i faafiafiaga. Aiseā? E eseese uma mea e tatou te fiafia i ai. E lē gata i lea, o mea e talia e se isi Kerisiano e ono lē talia e le isi. E ui i lea, e tatau ona taʻitaʻia Kerisiano uma i mataupu silisili o le Tusi Paia ina ia faia ai filifiliga lelei. (Filipi 1:9) O le a fesoasoani nei mataupu silisili iā i tatou e filifili ai faafiafiaga e talia e le Atua.​—Salamo 119:11, 129; 1 Peteru 2:16.

14. (a) O le ā e tāua ona iloilo e faatatau i le auala o loo tatou faaaogā ai le taimi? (e) O le ā le fautuaga a Paulo i Kerisiano?

14 E tatau foʻi ona iloilo le tele o le taimi o loo tatou faaalu i faafiafiaga. E faaalia mai ai po o le ā le tāua o faafiafiaga iā i tatou. I le avea ai ma Kerisiano, o la tatou auaunaga iā Ieova o le mea lea e sili ona tāua i o tatou olaga. (Faitau le Mataio 6:33.) Ae e mafai ona alu uma lo tatou taimi i faafiafiaga e aunoa ma le iloaina. Na fautua mai Paulo i Kerisiano: “Ia outou matuā faautauta ina neʻi outou savavali e pei o ē e vālea, ae ia pei o ē e atamamai, ia outou faaaogā tatau le taimi.” (Efeso 5:15, 16) O lea la, ia faatapulaa le taimi e faaalu i faafiafiaga, ma ia faamautinoa pea e faamuamua i o tatou olaga la tatou auaunaga i le Atua.​—Filipi 1:10.

15. E faapefea ona puipuia i tatou mai i faafiafiaga e ono faaleagaina ai la tatou faiā ma Ieova?

15 E manino mai, e tatau ona tatou teena faafiafiaga e tatou te iloa e lē talia e Ieova. Ae faapefea faafiafiaga atonu e tatou te lē mautinoa i ai? Pe e ao ona tatou faaeteete pea i ai? Seʻi mafaufau i le mea lenei. Pe afai o loo e savali i luga o se mauga, pe e te savali latalata lava i le pito mauga? E leai. Pe afai e tāua iā te oe lou ola, e te taumamao ese mai i mea e lamatia ai. E faapena foʻi i a tatou filifiliga i faafiafiaga. Ua taʻua i le Afioga a le Atua: “Ia laa ese lou vae mai i le mea leaga.” (Faataoto 4:25-27) O lea, e lē na ona tatou ʻalofia o faafiafiaga e tatou te iloa e leaga, ae e tatou te taumamao ese foʻi mai i faafiafiaga e tatou te lē mautinoa pe lelei ma ono faaleagaina ai la tatou faiā ma Ieova.






IA MAUA LE SILAFAGA A IEOVA


16. (a) O ā nisi o mea e inosia e Ieova? (e) E faapefea ona faaalia atu e tatou te ʻinoʻino i mea e inosia e Ieova?

16 Na tusi le faisalamo: “O outou o ē e alolofa iā Ieova, ia outou ʻinoʻino i le leaga.” (Salamo 97:10) Ua aʻoaʻo i tatou e le Tusi Paia i manatu ma faalogona o Ieova. Ia fesili ifo pe faapefea i mea ua e aʻoaʻo ona fesoasoani iā te oe e vaai ai i mea e pei ona silasila i ai Ieova. O se faaaʻoaʻoga, ua tatou aʻoaʻoina e inosia e Ieova le “laulaufaiva pepelo, o lima e sasaa le toto o ē e lē sala, o le loto e fafau faufauga leaga, o vae e vave ona tamoʻe e fai le mea leaga.” (Faataoto 6:16-19) Ua aʻoaʻoina i tatou e tatau ona ʻalofia “le faitaaga, . . . o le ifo i tupua, o faiga faaagaga, . . . o le lotoleaga, o le lotoa, . . . o le mataʻua, o onāga, o patī lē taupulea, ma mea faapena.” (Kalatia 5:19-21) Pe e te iloa le auala e fesoasoani ai nei mataupu silisili o le Tusi Paia iā te oe e filifili ai faafiafiaga? E tatou te mananaʻo e usitaʻia tapulaa a Ieova i vala uma o o tatou olaga, pe a tatou faatasi ma isi pe na o i tatou foʻi. (2 Korinito 3:18) O filifiliga e tatou te faia pe a na o i tatou, e masani ona faaalia mai ai le tagata moni e iai i tatou.​—Salamo 11:4; 16:8.

17. O ā fesili e ao ona tatou fesili ifo ai a o leʻi filifilia faafiafiaga?

17 O lea, pe a tatou filifili faafiafiaga, ia fesili ifo: ʻE faapefea i laʻu filifiliga ona aafia ai la ma faiā ma Ieova? E faapefea ona aafia ai loʻu lotofuatiaifo?’ Seʻi o tatou iloilo nisi mataupu silisili e fesoasoani iā i tatou pe a filifili faafiafiaga.

18, 19. (a) O le ā le fautuaga na avatu e Paulo i Kerisiano? (e) O ā mataupu silisili o le a fesoasoani iā i tatou e filifili ai faafiafiaga?

18 Pe a filifili faafiafiaga, ua tatou filifilia mea e faatumu ai o tatou mafaufau. Na tusi Paulo: “O mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea.” (Filipi 4:8) Pe a faatumu o tatou mafaufau i na mea lelei, e mafai ona tatou faapea atu: “Ia mālie iā te oe upu a loʻu gutu ma manatunatuga o loʻu loto Ieova e.”​—Salamo 19:14.

19 Ia fesili ifo: ʻO ā mea o loo faatumu ai loʻu mafaufau? Pe a uma ona matamata i se ata po o se faafiafiaga, pe ou te maua ai ni mafaufauga lelei ma faafouina ai? Pe ou te lagona ai le filemu ma maua ai se lotofuatiaifo lelei? (Efeso 5:5; 1 Timoteo 1:5, 19) Pe ou te saʻoloto ai e tatalo atu iā Ieova? Po o le a leaga ai oʻu faalogona? Po ua avea le faafiafiaga ma pogai ou te mafaufau ai i faiga sauā po o amioga lē mamā? (Mataio 12:33; Mareko 7:20-23) Po o oʻu “mulimuli i lenei faiga o mea a le lalolagi” pe a filifili aʻu faafiafiaga? (Roma 12:2) O a tatou tali faamaoni e fesoasoani e iloa ai mea e ao ona tatou faia ina ia faamalosia ai pea la tatou faiā ma Ieova. E tatou te fia tatalo e pei o le faisalamo: “Ia e liliuese oʻu mata mai i le vaai atu i mea e lē aogā.”*​—Salamo 119:37.






E AAFIA ISI I A TATOU FILIFILIGA


20, 21. Aiseā e ao ai ona tatou amanaʻia faalogona o isi pe a filifili a tatou faafiafiaga?

20 O le isi mataupu silisili tāua lenei ia manatua: “E taga mea uma lava; ae e lē o mea uma e aogā. E taga mea uma lava; ae e lē o mea uma e atiaʻe ai. Aua neʻi saʻilia e se tasi lona lava lelei, a ia faaauau ona saʻili le lelei o isi.” (1 Korinito 10:23, 24) O le iai o le saʻolotoga iā i tatou e faia ai se mea, e lē uiga ai e faapea e tatau lava ona tatou faia lenā mea. E tatau ona tatou mafaufau ma le faaeteete i auala e aafia ai uso ma tuafāfine i a tatou filifiliga.

21 E lē tutusa lotofuatiaifo o tagata uma. O se faaaʻoaʻoga, e ono faataga e lou lotofuatiaifo oe e matamata i se polokalame o le televise. Ae mulimuli ane e iloa, o lenā polokalame e aafia ai le lotofuatiaifo o le isi uso po o se tuafafine. O le ā e te faia? E ui lava e iai lau aiā e matamata ai i lenā polokalame, ae e te ono filifili e te lē matamata ai. Aiseā? Talu ai e te lē manaʻo e ʻagasala i lou uso,’ po o le sili atu foʻi ona leaga, o le ʻagasala iā Keriso.’ (1 Korinito 8:12) E tatou te lē mananaʻo e faia se mea e tausuai ai o tatou uso Kerisiano.​—Roma 14:1; 15:1; 1 Korinito 10:32.

22. E faapefea ona faaalia lo tatou magafagafa pe a faia filifiliga a isi Kerisiano?

22 Ae faapefea pe afai e lē faatagaina oe e lou lotofuatiaifo e matamata, faitau, pe faia foʻi se mea o loo talia e le isi tagata? Talu ai e te alofa ma faaaloalo i lou uso, e te lē faamalosia la o ia e tutusa a oulua filifiliga. E iloa e se ave taavale e ono saoasaoa pe lemū foʻi le aveave a isi nai lo o ia, ae o i latou uma o ni ave taavale lelei. I se tulaga talitutusa, atonu o loo oulua mulimuli uma ma le isi uso i mataupu silisili o le Tusi Paia, e ui e iai sina eseesega i o oulua manatu e faatatau i faafiafiaga e talia.​—Failauga 7:16; Filipi 4:5.

23. O le ā e fesoasoani ina ia filifili lelei ai a tatou faafiafiaga?

23 O le ā la e fesoasoani ina ia filifili lelei ai a tatou faafiafiaga? O le a tatou faia filifiliga lelei pe a faaaogā o tatou lotofuatiaifo ua aʻoaʻoina i mataupu silisili o le Tusi Paia, ma matuā manatu mamafa i uso ma tuafāfine. O le a tatou fiafia ona ua tatou faia “mea uma lava ina ia faamamaluina ai le Atua.”







^  E mafai ona maua isi mataupu silisili e fesoasoani iā i tatou i le filifilia o faafiafiaga, i le Faataoto 3:31; 13:20; Efeso 5:3, 4; ma le Kolose 3:5, 8, 20.






[image: O loo olioli se aiga a o matamata le televise]



A o leʻi filifilia faafiafiaga, e ao i Kerisiano ona fesili ifo:


	  E faapefea ona aafia ai la ma faiā ma le Atua?



	  O le a faapefea ona aafia ai aʻu lava?



	  O le a faapefea ona aafia ai isi?









MATAUPU SILISILI O LE TUSI PAIA


1 O A TATOU FILIFILIGA I FAAFIAFIAGA E FAAALIA ATU AI LE TELE O LO TATOU ALOFA IĀ IEOVA

“Ia faia mea uma lava ina ia faamamaluina ai le Atua.”​—1 Korinito 10:31

Aiseā e ao ai ona tatou faaeteete pe a filifili faafiafiaga?

	Salamo 11:5, 7; 34:14; Roma 12:9; 1 Korinito 6:9, 10

O le tele o faafiafiaga i aso nei​—e tusa po o ata tifaga, upega tafaʻilagi, polokalame o le televise, taaloga vitiō, musika, po o isi auala​—e lē mamā, e sauā, pe faatemoni.



	Mareko 12:30; Roma 12:1, 2

O a tatou faafiafiaga e mafai ona faafouina ai i tatou, pe matuā faigatā ai ona tatou tumau faamaoni iā Ieova.



	Ieremia 17:9; Kalatia 6:7

E aafia i tatou ona o a tatou faafiafiaga.





2 E MAFAI ONA FESOASOANI MATAUPU SILISILI O LE TUSI PAIA PE A FILIFILI A TATOU FAAFIAFIAGA

“Ia malamalama po o le ā le finagalo o Ieova.”​—Efeso 5:17

O ā mataupu silisili o le Tusi Paia e fesoasoani iā i tatou ina ia faia ai ni filifiliga lelei i faafiafiaga?

	Salamo 16:8; Faataoto 6:16-19; Kalatia 5:19-21

E tatau ona tatou ʻinoʻino i mea e inosia e Ieova, e pei o faiga sauā, faiga faatemoni, ma amioga lē mamā.



	Salamo 19:14; Filipi 4:8

Pe a faatumu o tatou mafaufau i mea lelei ma mafaufau loloto i ai, ua tatou faafiafiaina Ieova.



	Mataio 6:33; Efeso 5:15, 16

E tatau ona tatou faaeteete i le tele o le taimi e tatou te faaalu i faafiafiaga. O la tatou tapuaʻiga iā Ieova e tatau ona avea ma mea e sili ona tāua i o tatou olaga.






3 E AAFIA ISI I A TATOU FILIFILIGA

“Aua neʻi saʻilia e se tasi lona lava lelei, a ia faaauau ona saʻili le lelei o isi.”​—1 Korinito 10:24

Aiseā e tatau ai ona tatou manatu mamafa i faalogona o isi pe a filifili a tatou faafiafiaga?

	Failauga 7:16; Roma 2:21

E ono eseese filifiliga a Kerisiano i faafiafiaga. Nai lo o le faamasinosino i filifiliga a isi, e tatou te taumafai e fai ni filifiliga lelei.



	Kalatia 6:5; Filipi 4:5

E aafia a tatou filifiliga ona o o tatou lotofuatiaifo, ma e lē tutusa lotofuatiaifo o tagata uma.



	1 Korinito 10:32; Filipi 1:10

E tatou te lē mananaʻo e tausuai o tatou uso ma tuafāfine, o lea e tatou te filifili ai ma le faaeteete faafiafiaga.












^ (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^  (Fai. 5:4) Pe a e faia se tautoga i le Atua, aua e te faatuai ona avatu, auā e leai se isi e fiafia i ē e valelea. O le mea ua e tautō ai, ia e avatu.



^  (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^  (Roma 12:1) O lenei le ʻauuso e, ou te ʻaiʻoi atu iā te outou i le alofa mutimutivale o le Atua, ia tuuina atu o outou tino o le taulaga ola, e paia, ma e mālie i le Atua, ia faia le auaunaga paia ma lo outou mafaufau lelei.



^  (Mare. 12:30) ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’



^  (Levi. 22:18-20) “Ia fai atu iā Arona ma ona atalii, ma le fanauga uma a Isaraelu, e ao ona e fai atu iā i latou, ‘O se tagata o le nuu o Isaraelu po o nisi o ē e aumau i Isaraelu, e na te avatu lana taulaga mo ni a latou tautoga, po o ni taulaga tauofo, e latou te aumaia iā Ieova e fai ai taulaga mū, 19 ina ia talileleia ai outou, e ao ona matuā lelei lava se manu poʻa mai i le lafu, o se tamaʻi mamoe poʻa po o se tamaʻi ʻoti poʻa. 20 Aua tou te avatua so o se manu e faalētonu lona tino, auā e lē talileleia outou i se taulaga faapena.



^  (1 Pete. 1:14-16) E faapei o fanau usiusitaʻi, aua le amioaʻi e tusa ai ma o outou tuʻinanauga na iai muamua a o leʻi malamalama outou, 15 ae e tusa ai ma Lē e Paia na valaauina outou, ia faapea foʻi ona paia outou uma i a outou amio, 16 auā ua tusia: “E tatau ona paia outou, auā o aʻu nei e paia lava aʻu.”



^  (2 Pete. 3:11) Talu ai o le a mavae atu nei mea uma, ia outou manatunatu pe e faapeʻī la outou amio e tatau ona iai, e tusa ai ma amioga paia ma galuega o le faamaoni i le Atua,



^  (Teu. 15:21) Ae afai e iai se faalētonu i le manu, e pipili pe tauaso, o so o se mea leaga lava, aua e te faia ai le taulaga iā Ieova lou Atua.



^  (Roma 6:12-14) O lenei, aua neʻi pule pea le agasala e pei o se tupu i o outou tino augavale, e tou te usiusitaʻi ai i ona tuʻinanau. 13 Aua neʻi tuuina atu o outou tino i le agasala e fai ma auupega o le amiolētonu, a ia tuuina atu outou i le Atua e pei o ē ua ola mai i le oti, ia faapea foʻi ona tuuina atu o outou tino i le Atua e fai ma auupega o le amiotonu. 14 E lē tatau ona pule le agasala iā te outou, auā ua outou lē toe nonofo i le tulafono, a o le agalelei faifua.



^  (Roma 8:13) auā afai tou te ola e tusa ma le tino, e oti lava outou; ae afai tou te faaumatia galuega a le tino e ala i le agaga, e ola ai outou.



^  (Galu. 15:28, 29) Auā ua tonu i le agaga paia ma i matou nei, ia lē faaopoopo atu nisi avega iā te outou, ae e na o nei mea e tatau, 29 ia faaauau ona taumamao mai i mea ua faataulaga mo tupua, ma le toto, ma mea ua titina, ma le faitaaga. Afai tou te matuā taumamao mai i nei mea, ona lelei ai lea o outou. Ia outou manuia!”



^  (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^  (Sala. 34:14) Ia liliuese mai i mea leaga ma fai mea lelei; Ia saʻili e maua le filemu ma tausisi i ai.



^  (Roma 12:9) Aua tou te faatagā alofa. Ia ʻinoʻino i le leaga, ae pipii i le lelei.



^  (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^  (Sala. 119:70) Ua mafiafia o latou loto e pei o le gaʻo. A o aʻu, ou te fiafia i lau tulafono.



^  (1 Timo. 4:1, 2) Ae peitaʻi, ua taʻutino mai e le agaga paia e faapea, i se taimi mulimuli ane e paʻuʻū ese ai nisi mai i le faatuatua, ae matuā uaʻi atu i upu taufaasesē mai agaga ma aʻoaʻoga a temoni, 2 e ala i tala pepelo a tagata faafiaamiotonu, ua faailogaina o latou lotofuatiaifo i le uʻamea aasa;



^ (Kala. 6:7) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai;



^  (Kala. 6:7) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai;



^  (Kala. 6:5) Auā e tauave e le tagata lava ia lana avega.



^  (Efe. 5:17) O le mea lea, soia tou te faavalea, a ia malamalama po o le ā le finagalo o Ieova.



^  (Fili. 1:9) O le mea lenei ua faaauau ai ona ou tatalo, ina ia faatuputeleina lo outou alofa i le poto saʻo ma le faautaga loloto;



^  (Sala. 119:11) Ua ou teu i loʻu loto lau afioga, Ina neʻi oʻu agasala iā te oe.



^  (Sala. 119:129) E ofoofogia au faamanatuga. O le mea lea ua ou tausia ai.



^  (1 Pete. 2:16) Ia amioaʻi e pei o tagata saʻoloto, ma ia tausisi i lo outou saʻolotoga, e lē ina ia ufiufia ai mea leaga, ae o ni pologa a le Atua.



^  (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.



^  (Efe. 5:15, 16) Ia outou matuā faautauta ina neʻi outou savavali e pei o ē e vālea, ae ia pei o ē e atamamai, 16 ia outou faaaogā tatau le taimi,* auā o aso nei ua leaga.

I le gagana Eleni, “ia outou faatau mai le taimi.”


^  (Fili. 1:10) ina ia outou faamautinoa o mea e sili ona tāua, ina ia outou lē ponā ma ia lē tausuai ai isi e oo i le aso o Keriso,



^  (Faata. 4:25-27) A o ou mata, ia vaai saʻo i luma, ioe, o ou mata e ao ona pulatoʻa i luma. 26 Ia faalaulelei le ala o ou vae, ma tau ina ia matuā faatumauina ou ala uma. 27 Aua e te fia alu i le itu taumatau po o le itu tauagavale. Ia laa ese lou vae mai i le mea leaga.



^  (Sala. 97:10) O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; E na te laveaʻiina i latou mai i lima o ē e amioleaga.



^  (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^  (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^  (2 Kori. 3:18) O i tatou uma, a o atagia atu i o tatou foliga e lē ufiufia le mamalu o Ieova e pei o ni faata, ua liua i tatou i foliga lava na mai i le mamalu e oo ina atili mamalu ai, e pei lava ona faia e Ieova le Agaga.



^  (Sala. 11:4) O Ieova o loo i lona malumalu paia. O Ieova o loo i le lagi lona nofoālii. E silasila mai ona fofoga, e suʻesuʻe e ona fofoga le fanau a tagata.



^  (Sala. 16:8) Ua ou tuu Ieova i oʻu luma e lē aunoa. Ou te lē tautevateva foʻi auā o loo iai o ia i loʻu itu taumatau.



^  (Fili. 4:8) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea.



^  (Sala. 19:14) Ia mālie iā te oe upu a loʻu gutu ma manatunatuga o loʻu loto Ieova e, loʻu Papa ma Lē e togiolaina aʻu.



^  (Efe. 5:5) Auā ua outou iloa ma malamalama lelei i lenei mea, o sē e faitaaga, pe amio lē mamā, po o lē e matapeʻapeʻa, o lona uiga o le tagata e ifo i tupua lea, e lē fai mo latou tofi le malo o le Keriso ma le Atua.



^  (1 Timo. 1:5) O le mea moni, o le autū o lenei poloaʻiga, o le alofa lea mai i se lotomamā ma se lotofuatiaifo lelei, ma le faatuatua e lē faatagāfai.



^  (1 Timo. 1:19) ia taofimau i le faatuatua ma se lotofuatiaifo lelei ia na lafoaʻia e nisi, ma ua faavaatuʻia ai lo latou faatuatua.



^  (Mata. 12:33) “O loo outou faia le laau ia lelei ma ona fua, pe faia foʻi le laau ia pala ma ona fua, auā e iloa le laau i ona fua.



^  (Mare. 7:20-23) Ua ia toe fetalai atu: “O le mea e sau mai i totonu o le tagata, o le mea lea e faaleagaina ai le tagata; 21 auā e sau mai i le loto o le tagata mafaufauga leaga: o le faitaaga,* o le gaoi, o le fasioti tagata, 22 o le mulilua, o le manaʻo tele, o le amioleaga, o le faaʻoleʻole, o le amio matagā, o le matauʻa, o le upuleaga, o le faamaualuga ma le lē mafaufau. 23 O nei mea leaga uma e sau mai i le loto ma e faaleagaina ai le tagata.”

Tagaʻi i le Faaopoopoga e 8.


^  (Roma 12:2) Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^  (Sala. 119:37) Ia e liliuese oʻu mata mai i le vaai atu i mea e lē aogā; Ia e faaolaina aʻu i lou ala.



^  (1 Kori. 10:23, 24) E taga mea uma lava; ae e lē o mea uma e aogā. E taga mea uma lava; ae e lē o mea uma e atiaʻe ai. 24 Aua neʻi saʻilia e se tasi lona lava lelei, a ia faaauau ona saʻili le lelei o isi.



^  (1 Kori. 8:12) Ae afai tou te agasala i o outou uso, ma tigā ai o latou lotofuatiaifo ua vaivai, ua outou agasala la iā Keriso.



^  (Roma 14:1) Ia talia lē ua vaivai i le faatuatua, ae aua le faamasinosino i manatunatuga o lona loto.



^  (Roma 15:1) A o i tatou o ē e malolosi, e tatau ona tatou tauave vaivaiga o ē e lē malolosi, ma aua neʻi faafiafia i o tatou lava loto.



^  (1 Kori. 10:32) Aua neʻi avea outou ma mea e tausuai ai tagata Iutaia, ma tagata Eleni, atoa foʻi ma le faapotopotoga a le Atua,



^  (Fai. 7:16) Aua e te amiotonu naʻuā pe faaalialia le tele o lou atamai. Aiseā e te faapogaia ai le faafanoina o oe lava?



^  (Fili. 4:5) Ia iloa e tagata uma lo outou magafagafa. Ua lata mai le Alii.



^ (Faata. 3:31) Aua e te matauʻa i se tagata e sauā, pe e mulimuli i se tasi o ona ala.



^ (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^ (Efe. 5:3, 4) O le faitaaga,* ma amioga lē mamā uma, po o le matapeʻapeʻa, aua lava neʻi taʻua iā te outou e pei ona tatau i tagata paia; 4 po o amioga e māsiasi ai, pe e tautala i tala valea, po o tausuaga matagā, o mea ia e lē tatau, a o le avatu o le faafetai.

Tagaʻi i le Faaopoopoga e 8.


^ (Kolo. 3:5) O le mea lea, ia fasiotia tuʻinanauga i o outou itutino,* o le faitaaga,* o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.

I le gagana Eleni, “o outou itutino na faia mai le efuefu.”
Tagaʻi i le Faaopoopoga e 8.


^ (Kolo. 3:8) A o lenei ia outou tuu ese mai iā te outou le lotoa, o le ita, o le leaga, o upuleaga, ma e lē tatau ona sau se upu masoā mai i o outou gutu.



^ (Kolo. 3:20) O outou le fanau, ia usiusitaʻi i o outou mātua i mea uma lava, auā o le mea lea e finagalo malie i ai le Alii.



^ (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^ (Sala. 11:5) E suʻesuʻe e Ieova o lē e amiotonu atoa ma lē e amioleaga, E inosia lava e Ia le tagata e fiafia i le faasauā.



^ (Sala. 11:7) Auā e amiotonu Ieova; ma e fiafia o ia i gaoioiga amiotonu. O ē e amio saʻo e latou te vāai atu i ona fofoga.



^ (Sala. 34:14) Ia liliuese mai i mea leaga ma fai mea lelei; Ia saʻili e maua le filemu ma tausisi i ai.



^ (Roma 12:9) Aua tou te faatagā alofa. Ia ʻinoʻino i le leaga, ae pipii i le lelei.



^ (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^ (Mare. 12:30) ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’



^ (Roma 12:1, 2) O lenei le ʻauuso e, ou te ʻaiʻoi atu iā te outou i le alofa mutimutivale o le Atua, ia tuuina atu o outou tino o le taulaga ola, e paia, ma e mālie i le Atua, ia faia le auaunaga paia ma lo outou mafaufau lelei. 2 Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^ (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^ (Kala. 6:7) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai;



^ (Efe. 5:17) O le mea lea, soia tou te faavalea, a ia malamalama po o le ā le finagalo o Ieova.



^ (Sala. 16:8) Ua ou tuu Ieova i oʻu luma e lē aunoa. Ou te lē tautevateva foʻi auā o loo iai o ia i loʻu itu taumatau.



^ (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^ (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^ (Sala. 19:14) Ia mālie iā te oe upu a loʻu gutu ma manatunatuga o loʻu loto Ieova e, loʻu Papa ma Lē e togiolaina aʻu.



^ (Fili. 4:8) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea.



^ (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.



^ (Efe. 5:15, 16) Ia outou matuā faautauta ina neʻi outou savavali e pei o ē e vālea, ae ia pei o ē e atamamai, 16 ia outou faaaogā tatau le taimi,* auā o aso nei ua leaga.

I le gagana Eleni, “ia outou faatau mai le taimi.”


^ (1 Kori. 10:24) Aua neʻi saʻilia e se tasi lona lava lelei, a ia faaauau ona saʻili le lelei o isi.



^ (Fai. 7:16) Aua e te amiotonu naʻuā pe faaalialia le tele o lou atamai. Aiseā e te faapogaia ai le faafanoina o oe lava?



^ (Roma 2:21) O lenei foʻi, o oe lē e aʻoaʻo atu i le tasi tagata, e te lē aʻoaʻo ea oe iā te oe? O oe o lē e talaʻi atu “Aua le gaoi,” pe e te gaoi ea?



^ (Kala. 6:5) Auā e tauave e le tagata lava ia lana avega.



^ (Fili. 4:5) Ia iloa e tagata uma lo outou magafagafa. Ua lata mai le Alii.



^ (1 Kori. 10:32) Aua neʻi avea outou ma mea e tausuai ai tagata Iutaia, ma tagata Eleni, atoa foʻi ma le faapotopotoga a le Atua,



^ (Fili. 1:10) ina ia outou faamautinoa o mea e sili ona tāua, ina ia outou lē ponā ma ia lē tausuai ai isi e oo i le aso o Keriso,










[image: O loo faatumu le pepa o le toto]



MATAUPU 7

Pe e Tāua iā te Oe le Ola e Pei Ona Tāua i le Atua?


“Auā o loo iā te oe le puna o le ola.”​—SALAMO 36:9.






1, 2. (a) O le ā le meaalofa matagofie ua foaʻi mai e Ieova iā i tatou? (e) O le ā ua tuuina mai e Ieova e fesoasoani iā i tatou e maua ai se olaga e sili ona lelei?

UA FOAʻI mai e Ieova iā i tatou se meaalofa matagofie. O lenā meaalofa o le ola. (Kenese 1:27) E finagalo Ieova ia tatou maua se olaga e sili ona lelei. O lea ua ia saunia mai ai mataupu silisili e aʻoaʻo ai i tatou ina ia faia filifiliga aogā. E tatau ona tatou faaaogā nei mataupu silisili e fesoasoani iā i tatou e “iloa le mea saʻo ma le mea sesē.” (Eperu 5:14) O le faia faapea, ua tatou faataga ai Ieova e aʻoaʻo i tatou ia mafaufau lelei. O le ola i mataupu silisili a le Atua ma iloa po ua faapefea ona faaleleia ai o tatou olaga, e tatou te malamalama ai i le matuā tāua o na mataupu silisili.

2 E matuā lavelave le olaga. E iai tulaga e masani ona tulaʻi mai e leai se tulafono patino o le Tusi Paia e faatatau i ai. O se faaaʻoaʻoga, e tatou te ono manaʻomia ona faia ni filifiliga i togafitiga faafomaʻi e faaaogā ai le toto. E faapefea ona tatou faia ni filifiliga e faafiafia ai Ieova? Ua iai i le Tusi Paia mataupu silisili e tatou te iloa ai le silafaga a Ieova i le ola ma le toto. Pe afai e tatou te malamalama i nei mataupu silisili, o le a tatou faia la ni filifiliga atamai ma maua ai se lotofuatiaifo lelei. (Faataoto 2:6-11) Seʻi o tatou iloilo nisi o na mataupu silisili.






LE SILAFAGA A LE ATUA I LE OLA MA LE TOTO


3, 4. (a) Na faapefea ona faailoa mai e Ieova lana silafaga i le toto? (e) O le ā ua fai ma sui o le toto?

3 Ua aʻoaʻo mai e le Tusi Paia e paia le toto auā ua fai ma sui o le ola. E tautele la iā Ieova le ola. Ina ua fasiotia e Kaino lona uso, na fetalai atu i ai Ieova: “O loo alaga mai iā te aʻu le toto o lou uso mai i le eleele.” (Kenese 4:10) O le toto o Apelu na fai ma sui o lona ola. Ina ua taʻua e Ieova le toto o Apelu, sa faasino atu o ia i le ola o Apelu.

4 Ina ua mavae le Lolo i aso o Noa, na fetalai atu le Atua i tagata e mafai ona latou aai i aano o manu. Peitaʻi, na fetalai patino atu o ia: “O le aano o le manu ma lona toto, o lona ola lea, aua tou te aai ai.” (Kenese 9:4) E faatatau atu lenei poloaʻiga i fanau uma a Noa e aofia ai ma i tatou. Ua manino mai la, i le silafaga a Ieova, o le toto ua fai ma sui o le ola. E ao ona tatou vaai i le toto e pei ona silasila i ai Ieova.​—Salamo 36:9.

5, 6. Na faapefea ona faaalia mai i le Tulafono a Mose le silafaga a Ieova i le ola ma le toto?

5 E tusa ai ma le Tulafono na tuu atu e Ieova iā Mose, na fetalai Ieova: “O so o se tasi . . . na te ʻaina so o se toto, ou te teena lea tagata ua ʻai i le toto, ma ou te fasiotia o ia. Auā o le ola o le meaola ua iai i lona toto.”​—Levitiko 17:10, 11.

6 Na taʻua i le Tulafono a Mose, pe a tapē e se tasi se manu mo meataumafa, e tatau ona ia sasaa le toto i le eleele. O le faia faapea e faaalia ai ua toe faafoʻi atu le ola o le manu i Lē na faia o ia, o Ieova lea. (Teuteronome 12:16; Esekielu 18:4) Ae e leʻi faatalitalia e Ieova tagata Isaraelu e mafai ona latou aveesea atoatoa le toto o se manu pe a tapē. Pe a faia le mea sili e latou te mafaia e aveese ai le toto, o le a latou aai i le aano o le manu ma se lotofuatiaifo mamā. O le faatāua o le toto o le manu, na faaalia ai lo latou faaaloalo i Lē na foaʻiina mai le ola, o Ieova. Na faatonuina foʻi e le Tulafono tagata Isaraelu e ofo atu manu e fai ai taulaga e ufiufi ai agasala.​—Tagaʻi i Faaopoopoga 19 ma le 20.

 7. Na faapefea ona faaalia e Tavita lona faatāuaina o le toto?

7 E mafai ona tatou iloa le tāua o le toto i le gaoioiga a Tavita sa fai ina ua tau ma tagata Filisitia. Ina ua iloa e ona tagata totoa ua fia inu o ia, na latou ō atu loa i le togālauapi a le fili, o se nofoaga na lamatia ai o latou ola, ina ia asu mai se vai mo ia. Ae ina ua latou aumai le vai iā Tavita, e leʻi inu ai o ia “a ua ia sasaa atu iā Ieova.” Na faapea ane Tavita: “Ieova e, ia mamao mai iā te aʻu ona faia o lenei mea! Po ou te inu ea i le toto o tagata na lamatia o latou ola?” Na malamalama Tavita e tautele i le Atua le ola ma le toto.​—2 Samuelu 23:15-17.

8, 9. O le ā le vaaiga e tatau ona iai i Kerisiano i aso nei e faatatau i le toto?

8 E oo ane i taimi o uluaʻi Kerisiano, ua lē toe faia e tagata o le Atua ni taulaga e faaaogā ai manu. Peitaʻi sa manaʻomia pea ona iai le vaaiga saʻo i le toto. O le ʻtaumamao mai i le toto’ o se tasi lenā o vaega o le Tulafono na finagalo Ieova ia tausia pea e Kerisiano. Sa tāua tele lenei tulafono e pei lava o le ʻalofia o le faitaaga ma le ifo i tupua.​—Galuega 15:28, 29.



[image: Ua faatumu e se tuafafine le pepa o le toto ona talanoa atu lea i lana fomaʻi]

O le a faapefea ona ou faamatala atu laʻu filifiliga e faatatau i le faaaogāina o vaega ninii o le toto?





9 E faapena foʻi i aso nei. I le avea ai ma Kerisiano, ua tatou iloa o Ieova o le Puna o le ola ma o Ieova e ana ola uma. Ua tatou iloa foʻi o le toto e paia ma o le sui o le ola. O lea ia faamautinoa ua tatou iloilo mataupu silisili o le Tusi Paia, pe a faia filifiliga e faatatau i togafitiga faafomaʻi e faaaogā ai le toto.






LE FAAAOGĀINA O LE TOTO I TOGAFITIGA FAAFOMAʻI


10, 11. (a) O le ā le vaaiga a Molimau a Ieova i tuigātoto e faaaogā ai le toto atoa po o vaega autū e fā o le toto? (e) O ā filifiliga e patino i le Kerisiano lava ia?

10 Ua malamalama Molimau a Ieova o le ʻtaumamao mai i le toto,’ e sili atu mea e aofia ai i lo o le tau ina lē ʻaina pe inu le toto. E uiga atu i le lē taliaina o se tuigātoto, lē tuiina atu o lou toto i se isi tagata, ma le lē teuina o o tatou lava toto ina ia fai ai ni tuigātoto. E uiga atu foʻi i le lē taliaina o le tuiina mai o so o se vaega o vaega autū e fā o le toto​—o sela mūmū, sela papaʻe, sela faatoʻa toto, ma le vaega faasuavaia o le toto.

11 O nei vaega autū e fā o le toto e ono vaevaeina i ni vaega ninii. E tatau ona filifili se Kerisiano pe talia pe lē talia ia vaega ninii o le toto. E faapena foʻi i togafitiga e faaaogā ai le toto o le maʻi lava ia. E filifili le Kerisiano lava ia po o le a faapefea ona faaaogā lona toto pe a faia sona taotoga, se suʻesuʻega faafomaʻi, po o se isi togafitiga o loo faia i le taimi lenei.​—Tagaʻi i le Faaopoopoga 21.

12. (a) Aiseā e tāua ai iā Ieova a tatou filifiliga i mataupu e faaaogā ai le lotofuatiaifo? (e) E faapefea ona tatou faia ni filifiliga atamai e faatatau i togafitiga faafomaʻi?

12 Pe e tāua iā Ieova a tatou filifiliga i mataupu e faaaogā ai le lotofuatiaifo? Ioe, e tāua. E naunau mai Ieova i manatu ma uunaʻiga o o tatou loto. (Faitau le Faataoto 17:3; 24:12.) O lea la, pe a tatou faia se filifiliga mo togafitiga faafomaʻi, e ao ona tatou tatalo mo le taʻitaʻiga a Ieova ma faia ni saʻiliʻiliga i na togafitiga. Pe a māeʻa, ona faaaogā lea o o tatou lotofuatiaifo ua aʻoaʻoina i le Tusi Paia e fai ai la tatou filifiliga. E lē tatau ona tatou fesili atu i isi po o le ā e latou te faia pe afai e iai i lea tulaga, ma e lē tatau foʻi i isi ona taumafai e aiāina a tatou filifiliga. E taʻitasi le Kerisiano ma ʻtauave lana avega.’​—Kalatia 6:5; Roma 14:12.






O TULAFONO A IEOVA E FAAALIA AI LONA ALOFA IĀ I TATOU


13. O le ā ua tatou aʻoaʻoina e faatatau iā Ieova mai i ana tulafono ma mataupu silisili e faatatau i le toto?

13 O so o se mea e finagalo Ieova e tatou te faia, e mo lo tatou lelei ma e faailoa mai ai lona alofa iā i tatou. (Salamo 19:7-11) E lē na o le pau le māfuaaga e tatou te usiusitaʻi ai iā Ieova ona e tatou te maua ai aogā mai i ana tulafono. E tatou te usiusitaʻi iā Ieova ona e tatou te alolofa iā te ia. E tatou te teena tuigātoto ona e tatou te alolofa iā Ieova. (Galuega 15:20) O lo tatou usiusitaʻi foʻi e puipuia ai lo tatou soifua mālōlōina. Ua iloa e le toʻatele o tagata i aso nei lamatiaga o tuigātoto, ma e talitonu le toʻatele o fomaʻi o togafitiga e lē faaaogāina ai le toto, e sili atu ona lelei mo le soifua mālōlōina o le maʻi. Ua manino mai e atamai ma alofa ala o Ieova.​—Faitau le Isaia 55:9; Ioane 14:21, 23.

14, 15. (a) O ā tulafono na tuuina atu e Ieova i ona tagata ina ia puipuia ai i latou? (e) E faapefea ona e faatatauina mataupu silisili o loo i na tulafono?

14 O tulafono a Ieova e mo le lelei o ona tagata i taimi uma. Na tuuina atu e Ieova iā Isaraelu anamua tulafono e puipuia ai i latou mai faalavelave mataʻutia. O se faaaʻoaʻoga, ua taʻua i se tasi o tulafono, e tatau i lē e ana se fale ona fausia se puipui e siʻo ai le taualuga mafolafola o le fale, ina neʻi paʻū ai se tasi. (Teuteronome 22:8) O se tasi o tulafono e faatatau atu i meaola. Pe afai e iai i se tasi se povi poʻa taufesua, e ao ona ia faamautinoa ua tuu i se nofoaga malu ina ia aua neʻi osofaʻia ai se tasi pe oti ai. (Esoto 21:28, 29) Pe afai e leʻi usitaʻia e se tagata Isaraelu nei tulafono, na paʻū i luga o ia pe a maliu ai se tasi.

15 Ua taʻu mai ai iā i tatou i nei tulafono le tautele o le ola iā Ieova. O le ā se aafiaga iā i tatou o le iloaina o lenei mea? E tatau ona faaalia lo tatou faatāua o le ola i le auala e tausia ai o tatou fale ma taavale, le auala e ave ai le taavale, ma le auala e filifili ai a tatou faafiafiaga. O nisi tagata, aemaise lava talavou, e latou te manatu e leai ni mea leaga e mafai ona tutupu iā i latou, o lea ua latou faia ai ni gaoioiga e lamatia ai ma lē amanaʻia iʻuga mataʻutia. Ae e lē finagalo Ieova e tatou te faia ni amioga faapena. E finagalo Ieova ia tatou faatāua o tatou ola faapea foʻi ma ola o isi.​—Failauga 11:9, 10.

16. O le ā le silafaga a Ieova e faatatau i le faapaʻū tama?

16 E tāua iā Ieova ola o tagata uma. E oo lava i se pepe e leʻi fanau mai e tautele iā te ia. I le Tulafono a Mose, pe afai e faafuaseʻi ona aafia se fafine tō i se faalavelave ma maliu ai pe oti ai foʻi lana pepe, e nofosala lenā tagata iā Ieova i le fasioti tagata paʻivalea. O lona uiga e tusa lava po o se faalavelave faafuaseʻi, e ao lava ona totogi le ola ona o lea ua maliu le tagata. (Faitau le Esoto 21:22, 23.) I le silafaga a le Atua, o le pepe e leʻi fanau mai o se tagata ola. I le iloaina o lenā mea, o le ā sou manatu i faalogona o Ieova e faatatau i le faapaʻū tama? O ā ni ona faalogona a o silasila mai i le faitau miliona o pepe e leʻi fananau mai ua fasiotia i tausaga taʻitasi?

17. O le ā e mafai ona faamāfanafanaina ai se tinā sa faia le faapaʻū tama a o leʻi aʻoaʻoina e faatatau iā Ieova?

17 Ae faapefea la pe afai na faia e se fafine le faapaʻū tama a o leʻi aʻoaʻoina le silafaga a Ieova i lenā mea? E mafai ona ia mautinoa e faamagalo o ia e Ieova e faavae i le taulaga a Iesu. (Luka 5:32; Efeso 1:7) E lē manaʻomia ona lagona pea le nofosala e se fafine na faia se mea sesē faapena i le taimi ua teʻa, pe afai ua salamō moni o ia. “E alofa mutimutivale Ieova ma alofa fua . . . E pei ona vavamamao o le mea e oso aʻe ai le lā mai i le mea e goto ifo ai, e faapea foʻi ona faamamao e ia o a tatou solitulafono mai iā i tatou.”​—Salamo 103:8-14.






IA ʻALOFIA LE LOTO ITA


18. Aiseā e tatau ai ona tatou faia taumafaiga uma ina ia liaʻiese le loto ita?

18 O le faatāua o le meaalofa o le ola mai i le Atua, e amata mai i o tatou loto. E aofia ai le auala e tatou te manatu ai i isi. Na tusi le aposetolo o Ioane: “O lē e ʻinoʻino i lona uso o le fasioti tagata o ia.” (1 Ioane 3:15) O le lē fiafia i se tagata e mafai ona tupu ai le ita e aunoa ma lo tatou iloaina. O le ʻinoʻino e mafai ona uunaʻia ai se tasi e lē faaaloalo i isi, faia tuuaʻiga sesē e faatatau iā i latou, ma oo lava ina talotalo ia latou feoti. E silafia e Ieova o tatou faalogona e faatatau i isi tagata. (Levitiko 19:16; Teuteronome 19:18-21; Mataio 5:22) Pe afai ua tatou iloa o loo iā i tatou le loto ita i se tasi, e manaʻomia ona tatou galulue mamafa ina ia liaʻiese na faalogona.​—Iakopo 1:14, 15; 4:1-3.

19. E faapefea i le silafaga a Ieova i faiga sauā ona iai se aafiaga iā i tatou?

19 E iai se isi auala e faailoa atu ai lo tatou faatāuaina o le ola. Ua tatou aʻoaʻoina mai i le Salamo 11:5, ʻe inosia lava e Ieova le tagata e fiafia i le faasauā.’ Pe a tatou filifilia faafiafiaga sauā, e faailoa atu ai e tatou te fiafia i faiga sauā. E tatou te lē mananaʻo e tuu i o tatou mafaufau ni upu, manatu, ma ata sauā. Nai lo o lea, e tatou te mananaʻo e faatumu o tatou mafaufau i manatu mamā ma filemu.​—Faitau le Filipi 4:8, 9.






AUA NEʻI IAI SE VAEGA I FAALAPOTOPOTOGA E LĒ FAATĀUAINA LE OLA


20-22. (a) O le ā le silafaga a Ieova i le lalolagi a Satani? (e) E faapefea ona faaalia e tagata o le Atua “e lē o ni tagata o le lalolagi” i latou?

20 E lē faatāua e le lalolagi a Satani le ola, ma i le silafaga a Ieova, ua latou nofosala i le toto ona o le fasioti tagata. E faitau miliona tagata ua fasiotia i le tele o senituri ona o pulega faapolotiki, e aofia ai ma le toʻatele o auauna a Ieova. Ua faamatalaina i le Tusi Paia nei pulega po o malo o ni manufeʻai. (Tanielu 8:3, 4, 20-22; Faaaliga 13:1, 2, 7, 8) I aso nei, ua matuā taulau pisinisi o loo faatauina atu meatau. Ua maua e tagata le tele o tupe faasili mai i le faatau atu o na meatau mataʻutia. E manino mai, “o le lalolagi atoa o loo nofo toʻilalo i le pule a lē o loo leaga.”​—1 Ioane 5:19.

21 Ae o Kerisiano moni, “e lē o ni tagata o le lalolagi” i latou. E solitū tagata o Ieova i faiga faapolotiki ma taua. Talu ai e latou te lē fasioti tagata, e latou te lē lagolagoina foʻi so o se faalapotopotoga e fasiotia tagata. (Ioane 15:19; 17:16) Pe a sauāina Kerisiano, e latou te lē tali atu i ni uiga sauā. Na aʻoaʻoina e Iesu i tatou e ao ona alolofa atu e oo lava i o tatou fili.​—Mataio 5:44; Roma 12:17-21.

22 Ua tuuaʻia lotu i le faitau miliona o tagata ua fasiotia. Ina ua taʻua e le Tusi Paia Papelonia le Aai Tele, po o lotu sesē uma a le lalolagi, ua faapea mai: “Ua maua i lenei aai le toto o le ʻauperofeta, ma le ʻaupaia, ma tagata uma ua fasiotia i le lalolagi.” Po o e malamalama i le māfuaaga ua poloaʻia ai i tatou e Ieova: “Loʻu nuu e, ia outou ō ese mai iā te ia”? O i latou e tapuaʻi iā Ieova e lē faia sa latou vaega i lotu sesē.​—Faaaliga 17:6; 18:2, 4, 24.

23. O le ā e aofia ai i le “ō ese mai” iā Papelonia le Aai Tele?

23 O le “ō ese mai” iā Papelonia le Aai Tele e aofia ai le faailoa manino atu e lē o toe avea i tatou ma vaega o se lotu sesē. O se faaaʻoaʻoga, e manaʻomia ona tatou faamautinoa ua aveese o tatou igoa mai i le lisi o sui auai o se lotu. Ae e lē na o le pau lenā. E tatau foʻi ona tatou ʻinoʻino ma teena mea leaga o loo faia e lotu sesē. Ua faataga ma faaauiluma e lotu sesē amioga lē mamā, faiga faapolotiki, ma le matapeʻapeʻa. (Faitau le Salamo 97:10; Faaaliga 18:7, 9, 11-17) O le iʻuga, e faitau miliona soifua ua maumau i le tele o tausaga.

24, 25. E faapefea i le iloaina o Ieova ona tatou maua ai le filemu ma se lotofuatiaifo lelei?

24 A o tatou leʻi iloaina Ieova, sa iai nisi o auala na tatou lagolagoina ai mea leaga e faia e le lalolagi a Satani. Ae ua suia i tatou i le taimi nei. Ua tatou talia le togiola ma tuuina atu o tatou ola i le Atua. Ua tatou tofo i le “taimi e toe faafouina ai mai iā Ieova.” O lona uiga ua tatou maua le filemu ma se lotofuatiaifo lelei, i le iloaina ua tatou faafiafiaina le Atua.​—Galuega 3:19; Isaia 1:18.

25 E tusa lava pe sa avea i tatou ma sui o se faalapotopotoga e lē faatāuaina le ola, e mafai ona faamagalo i tatou e Ieova e faavae i le togiola. E tatou te matuā talisapaia le meaalofa a Ieova o le ola. E faaalia lo tatou talisapaia e ala i le faia o mea uma e tatou te mafaia, e fesoasoani ai i isi ia aʻoaʻoina e faatatau iā Ieova, tuua le lalolagi a Satani, ma olioli i se faauōga māfana ma le Atua.​—2 Korinito 6:1, 2.






FAAILOA ATU LE MALO I ISI


26-28. (a) O le ā le galuega faapitoa na tuuina atu e Ieova iā Esekielu? (e) O le ā ua poloaʻia i tatou e Ieova e fai i aso nei?

26 I Isaraelu anamua, sa taʻu atu e Ieova i le perofeta o Esekielu ia lapataʻi tagata ua toeitiiti oo mai le faaumatiaga o Ierusalema, ma aʻoaʻo i latou i mea e tatau ona fai ina ia faasaoina ai. Pe afai e lē lapataʻia e Esekielu tagata, o le a taui atu e Ieova iā te ia ola o tagata. (Esekielu 33:7-9) Na faaalia e Esekielu le tāua o le ola e ala i le faia o mea uma na te mafaia ina ia faaoo atu ai lenā feʻau tāua.

27 Ua tuuina mai e Ieova iā i tatou le tofiga ia lapataʻi tagata ua lata mai le faaumatiaga o le lalolagi a Satani, ma fesoasoani ia latou iloa Ieova ma faasaoina atu i le lalolagi fou. (Isaia 61:2; Mataio 24:14) E ao ona faia mea uma e tatou te mafaia ina ia faaoo atu ai lenā feʻau i isi. E tatou te faamoemoe e faapea atu e pei o Paulo: “Ua mamā aʻu mai i le toto o tagata uma, auā ou te leʻi taofia le taʻuina atu iā te outou o le finagalo uma o le Atua.”​—Galuega 20:26, 27.

28 E iai isi vala o le olaga e manaʻomia ona tatou mamā ai. O le a tatou iloiloina nei vala i le mataupu o loo sosoo mai.







MATAUPU SILISILI O LE TUSI PAIA


1 E TAUTELE IĀ IEOVA LE OLA

“Auā o loo iā te oe le puna o le ola.”​—Salamo 36:9

Aiseā e tatau ai ona tatou manatu i le ola o se meaalofa e tautele?

	Kenese 1:27; Salamo 19:7-11; Faataoto 2:6-11

Na faia e Ieova meaola uma, e aofia ai ma tagata. E tautele i tatou iā te ia, ma e finagalo ia maua e tagata uma se olaga fiafia ma aogā.



	Roma 14:12; Kalatia 6:5

E leʻi faia e Ieova i tatou ia pei o ni masini. Na ia tuuina mai le filifiliga saʻoloto ma le atamai e fai ai filifiliga e iloa ai le matuā tāua o le ola iā i tatou.





2 E PAIA LE TOTO IĀ IEOVA

“Auā o le ola o le meaola ua iai i lona toto.”​—Levitiko 17:11

O le ā le silafaga a Ieova e faatatau i le toto?

	Levitiko 17:10; Faataoto 13:16; Galuega 15:20; Roma 12:2

E ono tulaʻi mai se tulaga e manaʻomia ai ona tatou faia ni filifiliga tāua e uiga i ni togafitiga faafomaʻi e faaaogā ai le toto, e aofia ai le taliaina po o le lē taliaina o vaega ninii o le toto. E lē tatau ona faia e isi nei filifiliga mo i tatou. A o leʻi tulaʻi mai se tulaga faapena, e tatau ona tatou tatalo mo le taʻitaʻiga ma faia saʻiliʻiliga talafeagai.



	Kenese 9:4, 5, 9; Teuteronome 12:16; Galuega 15:28, 29

I le Tusi Paia, o le toto ua fai ma sui o le ola. E leʻi suia lava le tulafono a le Atua i le toto. O loo tumau pea talu mai le taimi o Noa, i le taimi na tuuina atu ai e le Atua iā Isaraelu le Tulafono a Mose, seʻia oo mai i taimi o Kerisiano.






3 E AO ONA TATOU VAAI I LE OLA E PEI ONA SILASILA I AI IEOVA

“E faapena ona maualuga o oʻu ala i o outou ala, ma oʻu manatu i o outou manatu.”​—Isaia 55:9

O ā nisi o auala e faaalia ai e tautele iā i tatou le ola?

	Esoto 21:22, 23

E tāua iā Ieova ola o tagata uma. E sesē le faapaʻū tama auā i le silafaga a le Atua, e oo lava i se pepe e leʻi fanau mai ua avea ma tagata ola.



	Salamo 103:8-14; Galuega 3:19; Efeso 1:7

Pe afai na faia e se tinā se faapaʻū tama i le taimi ua teʻa ae ua salamō i le taimi lenei, o le a faamagalo o ia e Ieova.



	Salamo 11:5; Failauga 11:9, 10

E tatou te faatāua le ola e ala i le ʻalofia o taaloga e lamatia ai le ola po o amioga sauā. E tatou te faaeteete foʻi ia tausia le saogalemu o o tatou fale ma taavale.






4 UA NOFOSALA LE LALOLAGI A SATANI I LE SILAFAGA A IEOVA

“Ua ou iloa atu le fafine ua onā i le toto o le ʻaupaia.”​—Faaaliga 17:6

Aiseā ua nofosala ai i le toto le lalolagi a Satani?

	Faaaliga 18:2, 4, 9, 24

E faitau miliona ē ua fasiotia ona o faiga faalotu, faiga faapolotiki, ma le matapeʻapeʻa.



	Mataio 24:14; Ioane 17:16; Galuega 20:26, 27

E solitū pea Kerisiano ma e latou te lē lagolagoina so o se faalapotopotoga e fesootaʻi atu i faigātaua po o fasiotiga tagata. E tatou te fesoasoani i tagata ia maua le ola e ala i le talaʻi atu i ai o le feʻau o le Malo.












^ (Sala. 36:9) Auā o loo iā te oe le puna o le ola; O le malamalama foʻi mai iā te oe, ua matou iloa ai le malamalama.



^  (Kene. 1:27) Ona faia lea e le Atua o le tagata i lona faatusa, ua ia faia o ia i le faatusa o le Atua; ua ia faia i laʻua o le tane ma le fafine.



^  (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^  (Faata. 2:6-11) Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto. 7 E na te teua le atamai aogā mo ē e amio saʻo; e fai foʻi o ia ma talita mo ē e savavali i le faamaoni, 8 e ala i le tausia o lana faamasinoga, ma e na te leoleoina foʻi le ala o ona tagata faamaoni. 9 Ona e malamalama ai lea i le amiotonu, o le faamasinotonu ma le amio saʻo, o ala lelei uma ia. 10 A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto,



^  (Kene. 4:10) Ona fetalai mai lea o ia: “O le ā le mea ua e faia? Faalogo mai oe! O loo alaga mai iā te aʻu le toto o lou uso mai i le eleele.



^  (Kene. 9:4) A o le aano o le manu ma lona toto; o lona ola lea, aua tou te aai ai.



^  (Sala. 36:9) Auā o loo iā te oe le puna o le ola; O le malamalama foʻi mai iā te oe, ua matou iloa ai le malamalama.



^  (Levi. 17:10, 11) “‘O so o se tasi o le nuu o Isaraelu po o se tagata ese lea e aumau iā te outou na te ʻaina so o se toto, ou te teena lea tagata ua ʻai i le toto, ma ou te fasiotia o ia. 11 Auā o le ola o le meaola ua iai i lona toto, ma ua ou tuuina le toto i luga o le fata faitaulaga mo outou e fai ai le togisala mo o outou ola, auā o le toto e fai ai le togisala ona ua iai le ola i le toto.



^  (Teu. 12:16) A o le toto, aua neʻi outou aai ai. E ao ona e sasaa i le palapala e pei o le vai.



^  (Eseki. 18:4) Faauta! o ola uma, o aʻu lava e ona i latou. E pei o le ola o le tamā e faapea foʻi le ola o le atalii, o aʻu e ana ia ola. O le tagata ola e agasala, e oti lava o ia.



^  (2 Samu. 23:15-17) Mulimuli ane, ona faailoa lea e Tavita o lona manaʻo ma faapea ane: “Ta fia inu lava i le vai mai i le vaieli o Peteleema o loo i le faitotoʻa!” 16 Ona ō atu faamalosi lea o nei toa e toʻatolu i le togālauapi a Filisitia, ma asu mai vai mai i le vaieli i Peteleema o loo i le faitotoʻa, ua ō mai ma aumai iā Tavita; ae e leʻi inu ai o ia, a ua ia sasaa atu iā Ieova. 17 Ua ia faapea ane: “Ieova e, ia mamao mai iā te aʻu ona faia o lenei mea! Po ou te inu ea i le toto o tagata na lamatia o latou ola?” E leʻi inu ai o ia. O mea nei na faia e toa e toʻatolu.



^  (Galu. 15:28, 29) Auā ua tonu i le agaga paia ma i matou nei, ia lē faaopoopo atu nisi avega iā te outou, ae e na o nei mea e tatau, 29 ia faaauau ona taumamao mai i mea ua faataulaga mo tupua, ma le toto, ma mea ua titina, ma le faitaaga. Afai tou te matuā taumamao mai i nei mea, ona lelei ai lea o outou. Ia outou manuia!”



^  (Faata. 17:3) E tunu ma faamamā le siliva i le ulo, o le auro i le ogaumu, a o Ieova e na te suʻesuʻeina loto.



^  (Faata. 24:12) Afai e te faapea ane: “Faauta foʻi! E matou te leʻi iloaina lea mea,” po ua lē silafia ea e lē na te faitaulia loto lea mea, ma o ia foʻi o loo mātauina lelei oe ma toe totogi atu i le tagata e tusa ma ana gaoioiga?



^  (Kala. 6:5) Auā e tauave e le tagata lava ia lana avega.



^  (Roma 14:12) O le mea lea, e taʻitasi ai i tatou uma ma tala atu lana amio i le Atua.



^  (Sala. 19:7-11) E lelei atoatoa le tulafono a Ieova, e faafoʻisia ai le ola. E maufaatuatuaina le faamanatuga a Ieova, e atamai ai le tagata e leai se poto masani.  8 E tonu faatonuga mai iā Ieova, e olioli ai le loto; E mamā le poloaʻiga a Ieova, e malamalama ai mata.  9 E mamā le mataʻu iā Ieova, e tumau e faavavau. E saʻo iʻuga o faamasinoga a Ieova; e amiotonu uma lava. 10 E sili atu ona naunau i ai nai lo o le auro, ioe, nai lo o auro e tele ua faamamāina; E sili atu ona suamalie nai lo o le meli, o le meli ua sisina ifo mai i faamoega lagomeli. 11 Ma ua lapataʻia ai lau auauna; E tele foʻi le taui pe a tausi i ai.



^  (Galu. 15:20) ae ia tusi atu iā i latou ina ia taumamao mai i mea ua leaga ona o le ifo i tupua, ma le faitaaga,* ma mea ua titina, ma le toto.

Tagaʻi i le Faaopoopoga e 8.


^  (Isa. 55:9) “Auā e pei ona maualuga o le lagi i le lalolagi, e faapena ona maualuga o oʻu ala i o outou ala, ma oʻu manatu i o outou manatu.



^  (Ioa. 14:21) O lē ua iai aʻu poloaʻiga ma tausi i ai, o ia lea e alofa mai iā te aʻu. O lē e alofa mai iā te aʻu, e alofa foʻi loʻu Tamā iā te ia. Ou te alofa iā te ia ma ou te faailoa manino atu foʻi aʻu iā te ia.”



^  (Ioa. 14:23) Ona tali atu lea o Iesu iā te ia: “Afai e alofa mai se tasi iā te aʻu, e tausia e ia aʻu upu, ma e alofa foʻi loʻu Tamā iā te ia, ma te ō atu foʻi iā te ia ma matou nonofo faatasi ma ia.



^  (Teu. 22:8) “Afai e te fausia se fale fou, ia e fausia foʻi ma se puipui e siʻo ai le taualuga, neʻi e nofosala i le faamasaatoto pe afai e paʻū ai se tasi mai i lou fale.



^  (Eso. 21:28, 29) “Afai e sua e se povi poʻa se tamāloa po o se fafine ma oti ai, e ao ona fetogia lava le povi poʻa i maa ia mate ai, ma e lē ʻaina foʻi lona aano, e lē faasalaina foʻi lē e ana le povi poʻa. 29 Ae afai o le masani lea a le povi poʻa o le taufesua, ma ua lapataʻia lē e ana le povi ae e leʻi leoleoina lelei le manu, ae ua oti ai se tamāloa po o se fafine, ia fetogia lava le povi poʻa i maa ia mate ai ma ia fasiotia lē e ana le povi.



^  (Fai. 11:9, 10) Le tauleʻaleʻa e, inā olioli ia i lou talavou, ma ia fiafia lou loto i aso uma o lou tauleʻaleʻa, ia e savali i le ala o lou loto ma mea ua vaai i ai ou mata. Ae ia e iloa o le a faamasinoina oe e le Atua moni ona o ia mea uma. 10 Inā faateʻa ese ia mai i lou loto o mea e te tigā ai, ma puipuia lou tino mai i mala; auā o lou talavou ma lou tauleʻaleʻa e faatauvaa ia.



^  (Eso. 21:22, 23) “Ae afai e fetauaʻi ni tamāloloa ma lavea ai se fafine ua tō ma ua faafuaseʻi ai ona fanau o ia ae e lē oti se tasi, e ao ona faasalaina lava lē na māfua ai, e tusa ma le mea e fai mai ai le tane a le fafine iā te ia; e ao ona faia e tusa ma le faaiʻuga a faamasino. 23 Ae afai e oti ai se tasi, e ao ona avatu le ola e sui ai le ola,



^  (Luka 5:32) Auā ua ou sau e valaau i ē agasala ina ia salamō, ae lē o ē amiotonu.”



^  (Efe. 1:7) Ua ia faasaʻolotoina i tatou i le togiola e ala i lona toto, ioe, o le faamagaloina o a tatou agasala e tusa ma le matuā tele o lona agalelei faifua.



^  (Sala. 103:8-14) E alofa mutimutivale Ieova ma alofa fua, E telegese lona toʻasā ae e tele lona alofa faamaoni.  9 E lē vaavaai masei pea o ia i taimi uma, E lē faavavau foʻi ona toʻasā o ia. 10 E leʻi faia e ia iā i tatou e tusa ma a tatou agasala; E leʻi taui mai foʻi e ia iā i tatou e tusa ma a tatou mea sesē. 11 Auā e pei ona maualuga atu o le lagi i le lalolagi, E faapea foʻi ona sili atu lona alofa faamaoni iā i latou e matataʻu iā te ia. 12 E pei ona vavamamao o le mea e oso aʻe ai le lā mai i le mea e goto ifo ai, E faapea foʻi ona faamamao e ia o a tatou solitulafono mai iā i tatou. 13 E pei ona alofa mutimutivale o le tamā i lana fanau, E faapea foʻi ona faaalia e Ieova le alofa mutimutivale iā i latou e matataʻu iā te ia. 14 Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^  (1 Ioa. 3:15) O lē e ʻinoʻino i lona uso o le fasioti tagata o ia, ma ua outou iloa e leai se fasioti tagata e tumau iā te ia le ola e faavavau.



^  (Levi. 19:16) “‘Aua e te fealuaʻi solo i lou nuu e faia ai ni tala taufaaleaga. Aua neʻi e lamalama i se mea e aveesea ai le ola o lou uso a tagata. O aʻu o Ieova.



^  (Teu. 19:18-21) E ao i faamasino ona saʻiliʻili māeʻaeʻa, pe afai e pepelo le molimau ma ua ia aumaia se moliaga pepelo e faatatau i lona uso, 19 ia outou faia iā te ia e pei ona ia faufau e faia i lona uso, ia e aveesea le mea leaga mai i lou nuu. 20 Ona fefefe ai lea o ē ua totoe o le a faalogo i ai, ma latou lē toe faia ai se mea leaga faapea i lou nuu. 21 Aua e te vaai ma le alofa iā te ia: ae o le ola e sui ai le ola, o le mata e sui ai le mata, o le nifo e sui ai le nifo, o le lima e sui ai le lima, o le vae e sui ai le vae.



^  (Mata. 5:22) Ae ou te fai atu iā te outou, o sē faaauau ona ita i lona uso e faasalaina o ia i le faamasinoga; ma o sē e upu vale i lona uso e faasalaina o ia i le Faamasinoga Sili; a o sē fai atu, ‘Le tagata valea e, e leai sou aogā,’ e nofosala o ia i le afi i Kena.*

O le vanu e susunu ai lapisi i tuā pa o Ierusalema. Tagaʻi i le Faaopoopoga e 4.


^  (Iako. 1:14, 15) A ua faaosoosoina tagata taʻitoʻatasi ona ua tosina ma maileia i ona lava tuʻinanau. 15 Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.



^  (Iako. 4:1-3) O le ā le pogai ua outou fetauaʻi ma femisaaʻi ai? Pe e lē pogai mai ea i tuʻinanauga sesē o loo feteenaʻi i totonu o outou tino? 2 Ua outou tuʻinanau ae ua outou lē maua lava. Ua outou fefasiotiaʻi ma mananaʻo tele, ae ua outou lē maua. Ua outou femisaaʻi ma fetauaʻi. Ua outou lē maua auā ua outou lē ōle atu. 3 Ua outou ōle atu a ua outou lē maua, auā e sesē le māfuaaga ua outou ōle atu ai, ina ia faamalieina o outou tuʻinanauga o le tino.



^  (Sala. 11:5) E suʻesuʻe e Ieova o lē e amiotonu atoa ma lē e amioleaga, E inosia lava e Ia le tagata e fiafia i le faasauā.



^  (Fili. 4:8, 9) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea. 9 O mea foʻi ia ua outou aʻoaʻoina ma talia, ma faalogo, ma vaai mai ai iā te aʻu, ia outou faia na lava mea, ona iā te outou lea o le Atua o le filemu.



^  (Tani. 8:3, 4) Ina ua tepa aʻe oʻu mata ona ou vaaia lea, faauta foʻi! o se mamoe poʻa ua tū i luma o le alāvai, ma e iai ona seu e lua. E uumi seu e lua, ae e umī le tasi i le isi, ma na tupu aʻe mulimuli ane le seu umī. 4 Na ou vaai i le mamoe poʻa o sua i le itu i sisifo, i le itu i mātū ma le itu i saute, ma e leai se manufeʻai e mafai ona tū pea i luma o le mamoe poʻa, e leai sē e na te mafai ona laveaʻiina se tasi mai i lona lima. Ua ia faia e tusa ma lona loto, ma ua faamaualuga o ia.



^  (Tani. 8:20-22) “O le mamoe poʻa na e vaai i ai, ua iai ona seu e lua, o le faatusa lea o tupu o Metai ma Peresia. 21 O le ʻoti taufulufulua e fai ma faatusa o le tupu o Eleni; ma o le seu telē o loo i le va o mata e fai ma faatusa o le tupu muamua. 22 Talu ai ua gau lea seu, e tutū mai ai isi e fā e sui aʻi mulimuli ane, e fā malo e tulaʻi mai ai mai i lona malo, ae e lē tusa lo latou malosi e pei o lona malosi.



^  (Faaa. 13:1, 2) Ua tū o ia i le oneone o le sami. Ona ou iloa lea o le manufeʻai ua alu aʻe mai i le sami, e sefulu ona seu ma ona ulu e fitu, ua i luga foʻi o ona seu palealii e sefulu, a o ona ulu o loo iai igoa faifai. 2 O le manufeʻai foʻi ua ou iloa ua pei o le nameri,* o ona vae ua pei o vae o le pea,* ma lona gutu ua pei o le gutu o le leona. Ua avatu foʻi e le tarako i le manufeʻai lona malosi, ma lona nofoālii, ma le pule tele.

O se manu pulepule taufeʻai e pei o se pusi lapoʻa. E taʻua i le faa-Peretania o le leopard.
Po o le “urosa.” O le upu Peretania o le bear.


^  (Faaa. 13:7, 8) Ua faatagaina o ia e sii atu le taua i le ʻaupaia ma ia manumalo iā i latou, ua tuuina atu foʻi iā te ia le pule i ituaiga, ma tagata, ma gagana, ma atunuu uma. 8 E tapuaʻi atu foʻi iā te ia o i latou uma o loo nonofo i le lalolagi; ma talu mai le faavaeina o le lalolagi, e leʻi tusia lava le igoa o se tasi o i latou i le tusi tāʻai o le ola a le Tamaʻi Mamoe, o lē na fasia.



^  (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^  (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^  (Ioa. 17:16) E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.



^  (Mata. 5:44) Ae ou te fai atu iā te outou: Ia alolofa atu pea i o outou fili ma tatalo pea mo ē ua sauāina outou;



^  (Roma 12:17-21) Aua le taui atu le leaga i le leaga i se tasi. Ia faia mea e lelei i le vaaiga a tagata uma. 18 Afai e mafai iā te outou, ia nonofo filemu ma tagata uma. 19 Le ʻaupele e, aua tou te tauimasui, ae ia tuu atu i le toʻasā; auā ua tusia: “O aʻu e faia le tauimasui; ou te taui atu lava, ua fetalai mai ai Ieova.” 20 Ae “afai e fia ʻai lou fili, ia fafaga iā te ia; afai e fia inu o ia, ia avatu i ai se meainu; auā a e faia lenei mea, e faaputu ai pea malala ola i luga o lona ulu.” 21 Aua le faatoʻilaloina oe i le leaga; ae ia faatoʻilaloina pea le leaga i le lelei.



^  (Faaa. 17:6) Ua ou iloa atu le fafine ua onā i le toto o le ʻaupaia ma le toto o ē na molimau iā Iesu. Ina ua ou vaai atu iā te ia, ona ou matuā teʻi ai lea.



^  (Faaa. 18:2) Ua ia alaga atu i se leo malosi e faapea: “Ua paʻū o ia! Ua paʻū Papelonia le Aai Tele, ua avea ma mea e nonofo ai temoni, ma mea e iai le ʻea namu leaga ma oona, ma mea e iai manulele lē mamā uma ma inosia!



^  (Faaa. 18:4) Ua ou faalogo foʻi i le tasi leo mai i le lagi, ua faapea mai: “Loʻu nuu e, ia outou ō ese mai iā te ia, pe afai tou te lē mananaʻo e tofusia i ana agasala, ma lē mananaʻo e aafia i ona mala.



^  (Faaa. 18:24) Ioe, ua maua i lenei aai le toto o le ʻauperofeta, ma le ʻaupaia, ma tagata uma ua fasiotia i le lalolagi.”



^  (Sala. 97:10) O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; E na te laveaʻiina i latou mai i lima o ē e amioleaga.



^  (Faaa. 18:7) Auā e pei ona faamamaluina e ia o ia lava ma ola i se olaga matuā mauʻoa e lē māsiasi ai, ia faapea foʻi ona faatigāina o ia ma faavauvau ai. Auā ua ia faapea ifo i lona loto, ‘ou te nofo o se tupu fafine, e lē o aʻu o se fafine ua oti lana tane, ma e lē taitai ona ou faavauvau.’



^  (Faaa. 18:9) “O tupu foʻi o le lalolagi o ē na faia le faitaaga ma ia, ma ola i ni olaga matuā mauʻoa e lē māsiasi ai, e latou te fetagisi ma taufaitagituʻi i le faanoanoa ona o ia, pe a latou vāai atu i le asu a o susunuina o ia,



^  (Faaa. 18:11-17) “Ua fetagisi foʻi ma faanoanoa le ʻaufaatauʻoa o loo femalagaaʻi o le lalolagi ona o ia, auā ua leai se tasi e toe faatauina a latou oloa e matuā tele, 12 o oloa e matuā tele o auro, ma siliva, ma maa tāua, ma penina, ma ʻie lino lelei, ma ʻie violē ma silika, ma mūmū sesega; ma mea uma e fai mai i laau manogi, ma so o se mea e fai mai i nifo elefane, ma so o se mea e fai mai i laau e sili ona lelei, ma le ʻapamemea ma le uʻamea, ma le maamora; 13 faapea foʻi ma le kinamoni, ma mea faamanogi meaʻai mai i Initia, ma mea manogi e mū, ma suāuu manogi, ma mea manogi papaʻe e mū, ma le uaina, ma le suāuu olive, ma le falaoamata lelei, ma le saito, o povi ma mamoe, o solofanua, ma taavale e toso e solofanua, o pologa ma tagata. 14 Ioe, ua mou atu mai iā te oe fua lelei na e naunau i ai, ua mavae atu foʻi mai iā te oe mea mananaia ma mea matuā matagofie lava, e lē toe maua lava e tagata. 15 “O tagata faatauʻoa o loo femalagaaʻi e ona mea nei, o ē ua mauʻoa ona o ia, e tutū mamao ese ona o lo latou fefefe i ona puapuaga, ma e fetagisi foʻi ma faavauvau, 16 ma faapea atu, ‘Oi talofa, oi talofa, i le aai tele, na ofu i le ʻie lino lelei ma ofu violē ma mūmū sesega, ma na teuteu faamatagofie i auro, ma maa tāua ma penina, 17 auā e tasi le itula ua faaumatia ai ana oloa e tele!’ “Ua tutū mamao ese foʻi kapeteni o vaa, ma tagata uma e faimalaga i so o se mea, ma ʻauvaa, ma i latou uma na fai fefaatauaʻiga i le vasa



^  (Galu. 3:19) “O le mea lea, inā salamō ia ma liliu, ina ia soloiesea a outou agasala, ma ia oo mai ai le taimi e toe faafouina ai mai iā Ieova lava ia



^  (Isa. 1:18) Ua fetalai mai Ieova: “Inā ō mai ia outou, seʻi o tatou talanoa faatasi, ina ia faaleleia la outou faiā ma aʻu. E ui lava ina e pei o le ʻie mūmū sesega a outou agasala, ae o le a paʻepaʻe e pei o le kiona; e ui foʻi e pei o le ʻie mūmū ulaula, ae o le a avea e pei o fulufulu mamoe.



^  (2 Kori. 6:1, 2) I le galulue faatasi ma ia, ua matou ʻaiʻoi atu ai foʻi iā te outou, e aua neʻi talia le agalelei faifua o le Atua, ma misia ai lona fuafuaga. 2 Auā ua ia faapea mai: “I le taimi e talileleia ai, na ou faalogo ai iā te oe, ma i le aso o le faaolataga, na ou fesoasoani ai iā te oe.” Faauta! O le taimi tonu lenei e talileleia ai. Faauta! O le aso lenei o le faaolataga.



^  (Eseki. 33:7-9) “O oe foʻi le atalii e o le tagata, ua ou faia oe ma tagata vāai i aiga o Isaraelu, ma e ao ona e faalogo mai i upu a loʻu gutu, e ao foʻi ona e avatu le lapataʻiga iā i latou mai iā te aʻu. 8 Pe a ou fai atu i lē e amioleaga, ‘Le tagata amioleaga e, o le a e oti lava!’ ae e te lē tautala atu ma lapataʻia lē e amioleaga ia liliuese mai i ona ala, e oti lava le tagata amioleaga ona o ana lava mea sesē, a o lona toto ou te taui atu lea iā te oe i lou lava lima. 9 A o oe, afai e te lapataʻia se tasi e amioleaga ia liliuese mai i ona ala ae e lē liliuese o ia mai i ona ala, e oti o ia i lana lava mea sesē, ae o le a faasaoina lou lava ola.



^  (Isa. 61:2) ina ia folafola atu le tausaga e faaalia mai ai e Ieova lona agalelei ma le aso e tauimasui ai e lo tatou Atua; e faamāfanafana ai i ē uma o loo faavauvau;



^  (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^  (Galu. 20:26, 27) O le mea lea, ou te fai atu ai iā te outou, ia outou molimau i lenei lava aso, ua mamā aʻu mai i le toto o tagata uma, 27 auā ou te leʻi taofia le taʻuina atu iā te outou o le finagalo uma o le Atua.



^ (Sala. 36:9) Auā o loo iā te oe le puna o le ola; O le malamalama foʻi mai iā te oe, ua matou iloa ai le malamalama.



^ (Kene. 1:27) Ona faia lea e le Atua o le tagata i lona faatusa, ua ia faia o ia i le faatusa o le Atua; ua ia faia i laʻua o le tane ma le fafine.



^ (Sala. 19:7-11) E lelei atoatoa le tulafono a Ieova, e faafoʻisia ai le ola. E maufaatuatuaina le faamanatuga a Ieova, e atamai ai le tagata e leai se poto masani.  8 E tonu faatonuga mai iā Ieova, e olioli ai le loto; E mamā le poloaʻiga a Ieova, e malamalama ai mata.  9 E mamā le mataʻu iā Ieova, e tumau e faavavau. E saʻo iʻuga o faamasinoga a Ieova; e amiotonu uma lava. 10 E sili atu ona naunau i ai nai lo o le auro, ioe, nai lo o auro e tele ua faamamāina; E sili atu ona suamalie nai lo o le meli, o le meli ua sisina ifo mai i faamoega lagomeli. 11 Ma ua lapataʻia ai lau auauna; E tele foʻi le taui pe a tausi i ai.



^ (Faata. 2:6-11) Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto. 7 E na te teua le atamai aogā mo ē e amio saʻo; e fai foʻi o ia ma talita mo ē e savavali i le faamaoni, 8 e ala i le tausia o lana faamasinoga, ma e na te leoleoina foʻi le ala o ona tagata faamaoni. 9 Ona e malamalama ai lea i le amiotonu, o le faamasinotonu ma le amio saʻo, o ala lelei uma ia. 10 A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto,



^ (Roma 14:12) O le mea lea, e taʻitasi ai i tatou uma ma tala atu lana amio i le Atua.



^ (Kala. 6:5) Auā e tauave e le tagata lava ia lana avega.



^ (Levi. 17:11) Auā o le ola o le meaola ua iai i lona toto, ma ua ou tuuina le toto i luga o le fata faitaulaga mo outou e fai ai le togisala mo o outou ola, auā o le toto e fai ai le togisala ona ua iai le ola i le toto.



^ (Levi. 17:10) “‘O so o se tasi o le nuu o Isaraelu po o se tagata ese lea e aumau iā te outou na te ʻaina so o se toto, ou te teena lea tagata ua ʻai i le toto, ma ou te fasiotia o ia.



^ (Faata. 13:16) O i latou uma e iai le utaga mamao e taʻitasi ma gaoioi ma le poto, a o lē ua valea o le a ia faasalalau atu lona faavalevalea.



^ (Galu. 15:20) ae ia tusi atu iā i latou ina ia taumamao mai i mea ua leaga ona o le ifo i tupua, ma le faitaaga,* ma mea ua titina, ma le toto.

Tagaʻi i le Faaopoopoga e 8.


^ (Roma 12:2) Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^ (Kene. 9:4, 5) A o le aano o le manu ma lona toto; o lona ola lea, aua tou te aai ai. 5 Ou te taui atu lo outou toto, o lo outou ola lea. Ou te taui atu lo outou ola, pe a outou feoti i se manu po o se tagata; ou te taui atu le ola o se tagata, i le ola o lona uso.



^ (Kene. 9:9) “A o aʻu, ou te faavaeina laʻu feagaiga ma outou ma ē uma e tupuga mai iā te outou,



^ (Teu. 12:16) A o le toto, aua neʻi outou aai ai. E ao ona e sasaa i le palapala e pei o le vai.



^ (Galu. 15:28, 29) Auā ua tonu i le agaga paia ma i matou nei, ia lē faaopoopo atu nisi avega iā te outou, ae e na o nei mea e tatau, 29 ia faaauau ona taumamao mai i mea ua faataulaga mo tupua, ma le toto, ma mea ua titina, ma le faitaaga. Afai tou te matuā taumamao mai i nei mea, ona lelei ai lea o outou. Ia outou manuia!”



^ (Isa. 55:9) “Auā e pei ona maualuga o le lagi i le lalolagi, e faapena ona maualuga o oʻu ala i o outou ala, ma oʻu manatu i o outou manatu.



^ (Eso. 21:22, 23) “Ae afai e fetauaʻi ni tamāloloa ma lavea ai se fafine ua tō ma ua faafuaseʻi ai ona fanau o ia ae e lē oti se tasi, e ao ona faasalaina lava lē na māfua ai, e tusa ma le mea e fai mai ai le tane a le fafine iā te ia; e ao ona faia e tusa ma le faaiʻuga a faamasino. 23 Ae afai e oti ai se tasi, e ao ona avatu le ola e sui ai le ola,



^ (Sala. 103:8-14) E alofa mutimutivale Ieova ma alofa fua, E telegese lona toʻasā ae e tele lona alofa faamaoni.  9 E lē vaavaai masei pea o ia i taimi uma, E lē faavavau foʻi ona toʻasā o ia. 10 E leʻi faia e ia iā i tatou e tusa ma a tatou agasala; E leʻi taui mai foʻi e ia iā i tatou e tusa ma a tatou mea sesē. 11 Auā e pei ona maualuga atu o le lagi i le lalolagi, E faapea foʻi ona sili atu lona alofa faamaoni iā i latou e matataʻu iā te ia. 12 E pei ona vavamamao o le mea e oso aʻe ai le lā mai i le mea e goto ifo ai, E faapea foʻi ona faamamao e ia o a tatou solitulafono mai iā i tatou. 13 E pei ona alofa mutimutivale o le tamā i lana fanau, E faapea foʻi ona faaalia e Ieova le alofa mutimutivale iā i latou e matataʻu iā te ia. 14 Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^ (Galu. 3:19) “O le mea lea, inā salamō ia ma liliu, ina ia soloiesea a outou agasala, ma ia oo mai ai le taimi e toe faafouina ai mai iā Ieova lava ia



^ (Efe. 1:7) Ua ia faasaʻolotoina i tatou i le togiola e ala i lona toto, ioe, o le faamagaloina o a tatou agasala e tusa ma le matuā tele o lona agalelei faifua.



^ (Sala. 11:5) E suʻesuʻe e Ieova o lē e amiotonu atoa ma lē e amioleaga, E inosia lava e Ia le tagata e fiafia i le faasauā.



^ (Fai. 11:9, 10) Le tauleʻaleʻa e, inā olioli ia i lou talavou, ma ia fiafia lou loto i aso uma o lou tauleʻaleʻa, ia e savali i le ala o lou loto ma mea ua vaai i ai ou mata. Ae ia e iloa o le a faamasinoina oe e le Atua moni ona o ia mea uma. 10 Inā faateʻa ese ia mai i lou loto o mea e te tigā ai, ma puipuia lou tino mai i mala; auā o lou talavou ma lou tauleʻaleʻa e faatauvaa ia.



^ (Faaa. 17:6) Ua ou iloa atu le fafine ua onā i le toto o le ʻaupaia ma le toto o ē na molimau iā Iesu. Ina ua ou vaai atu iā te ia, ona ou matuā teʻi ai lea.



^ (Faaa. 18:2) Ua ia alaga atu i se leo malosi e faapea: “Ua paʻū o ia! Ua paʻū Papelonia le Aai Tele, ua avea ma mea e nonofo ai temoni, ma mea e iai le ʻea namu leaga ma oona, ma mea e iai manulele lē mamā uma ma inosia!



^ (Faaa. 18:4) Ua ou faalogo foʻi i le tasi leo mai i le lagi, ua faapea mai: “Loʻu nuu e, ia outou ō ese mai iā te ia, pe afai tou te lē mananaʻo e tofusia i ana agasala, ma lē mananaʻo e aafia i ona mala.



^ (Faaa. 18:9) “O tupu foʻi o le lalolagi o ē na faia le faitaaga ma ia, ma ola i ni olaga matuā mauʻoa e lē māsiasi ai, e latou te fetagisi ma taufaitagituʻi i le faanoanoa ona o ia, pe a latou vāai atu i le asu a o susunuina o ia,



^ (Faaa. 18:24) Ioe, ua maua i lenei aai le toto o le ʻauperofeta, ma le ʻaupaia, ma tagata uma ua fasiotia i le lalolagi.”



^ (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^ (Ioa. 17:16) E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.



^ (Galu. 20:26, 27) O le mea lea, ou te fai atu ai iā te outou, ia outou molimau i lenei lava aso, ua mamā aʻu mai i le toto o tagata uma, 27 auā ou te leʻi taofia le taʻuina atu iā te outou o le finagalo uma o le Atua.










[image: O loo faamau e se tinā le ofu o lana tama]



MATAUPU 8

E Finagalo Ieova ia Mamā Ona Tagata


“E te amio mamā i le tagata e amio mamā.”​—SALAMO 18:26.






1-3. (a) Aiseā e faamautinoa ai e se tinā ua mamā lana tama? (e) Aiseā e finagalo ai Ieova ia mamā ona tagata?

SEʻI faapea o loo sauni e se tinā alofa lana tama mo le aʻoga. Ua faamautinoa e le tinā ua uma ona taʻele ma ua mamā ona ofu aʻoga. O le faia faapea e ola mālōlōina ai le tamaitiiti ma faailoa atu ai i isi o loo tausia lelei o ia e ona mātua.

2 E finagalo lo tatou Tamā o Ieova ia tatou mamā ma amio mamā. (Salamo 18:26) E na te silafia e tatou te maua aogā pe a tausia le mamā. E tatou te faamamaluina foʻi o ia pe a tatou mamā.​—Esekielu 36:22; faitau le 1 Peteru 2:12.

3 O le ā e uiga i ai le tausia o le mamā? Aiseā e tāua ai ona tatou tausia le mamā? A o iloiloina nei fesili, e tatou te ono iloa ai ni suiga e manaʻomia ona tatou faia.






AISEĀ E MANAʻOMIA AI ONA TATOU MAMĀ?


4, 5. (a) Aiseā e ao ai ona tatou mamā? (e) O le ā ua tatou aʻoaʻoina mai i le foafoaga e faatatau i le silafaga a Ieova i le mamā?

4 Ua tatou aʻoaʻoina mai i le faaaʻoaʻoga a Ieova, e tatau ona tatou mamā. (Levitiko 11:44, 45) O lea la, o le māfuaaga autū e tatau ai ona tatou mamā, ona e tatou te fia “faaaʻoaʻo i le Atua.”​—Efeso 5:1.

5 E tele mea ua tatou aʻoaʻoina mai le foafoaga e faatatau i le silafaga a Ieova i le mamā. Ua saunia e Ieova faataamilosaga faalenatura e tausia ai lo tatou ʻea ma le vai ia mamā. (Ieremia 10:12) Seʻi manatu i le tele o auala e faamamā ai e le lalolagi ia lava, e tusa lava po ua faaleagaina e tagata. O se faaaʻoaʻoga, na saunia e Ieova meaola ninii ia e faatoʻā mafai ona iloa pe a faaaogā se tioata e faalapopoʻa ai mea. E mafai e nei meaola ninii ona suia otaota oona ia avea ma mea mamā. E mataʻina lenei faiga. Ua faaaogā foʻi e saienitisi nisi o nei meaola ninii e toe faamamā ai mea ua faaoonaina.​—Roma 1:20.

6, 7. Na faapefea ona faaalia i le Tulafono a Mose e tatau ona mamā i latou e tapuaʻi iā Ieova?

6 Ua tatou iloa foʻi le tāua o le mamā e ala mai i le Tulafono na tuuina atu e Ieova iā Isaraelu e ala iā Mose. O se faaaʻoaʻoga, sa tatau i tagata ona mamā faaletino ina ia talia ai e Ieova la latou tapuaʻiga. Na tatau i le ositaulaga sili ona taʻele faalua i le Aso o le Togisala. (Levitiko 16:4, 23, 24) Sa tatau foʻi i isi ositaulaga ona fufulu o latou lima ma vae a o leʻi ofoina atu taulaga. (Esoto 30:17-21; 2 Nofoaiga a Tupu 4:6) I nisi tulaga, o le lē usiusitaʻi i tulafono o le tausia o le mamā, o lona faasalaga o le oti.​—Levitiko 15:31; Numera 19:17-20.

7 Ae faapefea aso nei? E tatou te aʻoaʻoina mai i le Tulafono le tele o mea e faatatau i tapulaa a Ieova. (Malaki 3:6) Ua faaalia manino mai ai e tatau i tagata tapuaʻi o Ieova ona mamā. E leʻi suia tapulaa a Ieova. O loo faatalitalia e Ieova ona tagata tapuaʻi i aso nei ia mamā.​—Iakopo 1:27.






O LE Ā E UIGA I AI LE TAUSIA O LE MAMĀ?


 8. O ā auala e tatau ona tatou mamā ai?

8 I le silafaga a Ieova, e tele mea e aofia ai i le mamā i lo o le tau ina tausia o o tatou tino, lavalava, ma fale ia mamā. O le mamā e aofia ai vala uma o le olaga. E aofia ai la tatou tapuaʻiga, amio, ma le mafaufau. E tatau ona tatou mamā i vala uma o le olaga ina ia tatou mamā ai i le silafaga a Ieova.

9, 10. O le ā e uiga i ai le mamā i la tatou tapuaʻiga?

9 Mamā le tapuaʻiga. E lē tatau ona tatou aafia i tapuaʻiga sesē i so o se auala. A o avea tagata Isaraelu o ni pagota i Papelonia, sa siʻomia i latou i tagata na aafia i tapuaʻiga lē mamā faapaupau. Na valoia e Isaia o le a toe foʻi tagata Isaraelu i o latou laueleele ma toe atiaʻe le tapuaʻiga mamā. Na fetalai atu Ieova iā i latou: “Ia ō ese mai i inā, aua tou te papaʻi atu i se mea e lē mamā, ia ō ese mai i totonu iā te ia, ia outou tausisi i le mamā.” E lē tatau ona nini faatasi la latou tapuaʻiga i le Atua ma aʻoaʻoga, masaniga, po o tū a lotu sesē o Papelonia.​—Isaia 52:11.

10 E ʻalofia foʻi e Kerisiano moni i aso nei lotu sesē. (Faitau le 1 Korinito 10:21.) I le lalolagi atoa, e tele aganuu, tū, ma talitonuga e faavae mai i aʻoaʻoga a lotu sesē. O se faaaʻoaʻoga, o le tele o aganuu e talitonu tagata e iai se mea i totonu o le tagata e ola pea pe a oti, ma e tele tū ua faavae aʻe i na talitonuga. (Failauga 9:5, 6, 10) E tatau i Kerisiano ona ʻalofia na tū ma aganuu. E ono uunaʻia i tatou e o tatou aiga ia lagolagoina nei faiga. E tatou te lē lolo atu i na uunaʻiga ona e tatou te mananaʻo ia mamā i le silafaga a Ieova.​—Galuega 5:29.

11. O le ā e uiga i ai le mamā o le amio?

11 Mamā le amio. Ina ia mamā i le silafaga a Ieova, e tatau ona tatou ʻalofia so o se amioga lē mamā tau feusuaʻiga. (Faitau le Efeso 5:5.) I le tusi Paia, ua faatonuina i tatou e Ieova “ia sosola ese i le faitaaga.” Ua ia faamanino mai o i latou e faia amioga lē mamā ae e le salamō, “e lē fai mo latou tofi le malo o le Atua.”​—1 Korinito 6:9, 10, 18; tagaʻi i le Faaopoopoga 22.

12, 13. Aiseā e manaʻomia ai ona mamā o tatou mafaufau?

12 Mamā le mafaufau. O mafaufauga e iʻu atu ai i le faia o ni gaoioiga. (Mataio 5:28; 15:18, 19) O mafaufauga mamā e uunaʻia ai i tatou e faia gaoioiga mamā. E moni e tatou te lē lelei atoatoa, o lea e iai taimi e oso aʻe ai iā i tatou ni mafaufauga sesē. Pe a oso aʻe na mafaufauga, e tatau ona tatou teena i le taimi lava lenā. Pe a lē faia faapea, o le a oo ai ina lē mamā o tatou loto. E ono amata ona tatou mananaʻo e faia mea o loo tatou mafaufau pea i ai. Nai lo lea, e tatau ona faatumu o tatou mafaufau i manatu mamā. (Faitau le Filipi 4:8.) O lea e tatou te ʻalofia ai faafiafiaga lē mamā pe sauā. E tatou te filifili foʻi ma le faaeteete mea e tatou te faitau, matamata, pe talanoa ai.​—Salamo 19:8, 9.

13 Ina ia tumau i le alofa o le Atua, e tatau ona mamā la tatou tapuaʻiga, amio, ma le mafaufau. Ae e tāua foʻi iā Ieova ona tatou mamā faaletino.






E FAAPEFEA ONA TATOU MAMĀ FAALETINO?


14. Aiseā e tāua ai ona mamā faaletino?

14 Pe a tausia ia mamā o tatou tino ma le siʻomaga, o le a aogā iā i tatou ma o tatou tuaoi. O le a lelei ai o tatou faalogona ma o le a fiafia foʻi isi e faatasitasi ma i tatou. Ae e iai le isi māfuaaga e sili ona tāua e tatau ai ona tatou mamā faaletino. Pe afai e tatou te mamā, e faamamaluina ai Ieova. Seʻi manatu i le mea lenei: Pe a e vaai i se tamaitiiti e palapalā i taimi uma, e ono lē lelei ou manatu e faatatau i ona mātua. I se tulaga talitutusa, pe afai e tatou te lē tumamā, e ono lē lelei manatu o tagata e faatatau iā Ieova. Na faapea mai Paulo: “Ua matou lē faia se mea e tausuai ai, ina ia aua neʻi taʻuleagaina la matou faiva; ae i mea uma lava ua matou faailoa atu ai i matou o ni auauna a le Atua.”​—2 Korinito 6:3, 4.



[image: O loo fufulu lima o se tamaitiiti; o loo fufulu e se fafine le ulo]

I le avea ai ma tagata o Ieova, e ao ona tausia ia mamā i tatou lava ma o tatou siʻomaga





15, 16. O ā mea e tatou te faia ina ia tausia ai lo tatou tumamā?

15 O tatou tino ma lavalava. E manaʻomia ona tatou tumamā i aso uma. O se faaaʻoaʻoga, e ao ona tatou taeele i aso uma pe a mafai. Ia fufulu o tatou lima i se fasimoli ma le vai, aemaise lava a o leʻi aai pe saunia se meaʻai, ma pe a uma ona faaaogā le faleese pe tago i se mea palapalā. E foliga mai o le fufuluina o lima e lē o se mea e tāua tele, ae e tatau lava ona faia faapea ina ia taofia ai le pipisi o siama ma faamaʻi. E faasaoina ai foʻi ola. Pe afai e leai se faleese, e iai lava auala talafeagai e lafoaʻi ai otaotavale. E leʻi iai se nofoaga faapitoa i Isaraelu anamua e lafoaʻi ai o latou otaotavale. O lea la, sa tanu o latou otaotavale i le palapala e mamao ese mai i o latou fale ma nofoaga e maua ai le suāvai.​—Teuteronome 23:12, 13.

16 E lē manaʻomia ona taugatā o tatou lavalava pe mulimuli i ni āʻega fou. Ae e tatau ona mamā ma onomea. (Faitau le 1 Timoteo 2:9, 10.) E ao ona faamamaluina Ieova i taimi uma i o tatou foliga vaaia.​—Tito 2:10.

17. Aiseā e ao ai ona tausia pea le mamā o o tatou fale ma siʻomaga?

17 O tatou fale ma siʻomaga. Po o fea lava e tatou te nonofo ai, ia tausia pea le mamā o o tatou fale. Ia faamautinoa ua mamā a tatou taavale, uila, pasika, po o so o se ituaiga taavale, aemaise lava pe afai o loo tatou faaaogāina e ō ai i sauniga po o le talaʻiga. Auā pe a tatou talaʻi, e tatou te talanoa atu i tagata e faatatau i se lalolagi parataiso mamā. (Luka 23:43; Faaaliga 11:18) O foliga o o tatou fale ma siʻomaga, e mafai ona faaalia atu ai o loo tatou sauniuni e ola i lenā lalolagi fou mamā.

18. Aiseā e ao ai ona tausia ia mamā a tatou Maota mo Sauniga?

18 O tatou maota tapuaʻi. E tatou te faaalia le tāua o le mamā e ala i le tausia mamā o nofoaga mo a tatou tapuaʻiga, e tusa lava po o Maota mo Sauniga po o nofoaga mo fonotaga. E masani ona mātauina e tagata le mamā o le Maota mo Sauniga i le uluaʻi taimi e auai mai ai. O lenei tulaga e faamamaluina ai Ieova. I le avea ai ma sui o le faapotopotoga, ua maua e i tatou uma le avanoa e faamamā ai a tatou Maota mo Sauniga ma tausia pea i se tulaga lelei.​—2 Nofoaiga a Tupu 34:10.






LIAʻI ESE MASANIGA LEAGA


19. O ā mea e ao ona tatou ʻalofia?

19 E ui e lē o taʻuina mai i le Tusi Paia masaniga leaga uma e ao ona tatou ʻalofia, ae ua saunia mai mataupu silisili e fesoasoani iā i tatou e malamalama ai i le finagalo o Ieova i na mea. E lē finagalo o ia e tatou te ulaula pe faaaogā sesē le ʻava malosi ma fualaau faasāina. Afai o i tatou o uō a le Atua, o le a tatou ʻalofia la le faia o nei mea. Aiseā? Talu ai e tatou te matuā faatāua le meaalofa o le ola. O na masaniga e mafai ona puupuu ai lo tatou ola, faaleagaina ai le soifua mālōlōina, ma aafia ai isi tagata. E toʻatele tagata ua taumafai e taofia nei masaniga leaga mo le lelei o o latou soifua mālōlōina. Peitaʻi, o i tatou o uō a Ieova, o le māfuaaga sili la e taofia ai nei masaniga leaga, ona e tatou te alolofa i le Atua. Na faapea mai se tamaʻitaʻi talavou: “O le fesoasoani a Ieova ua mafai ai ona faamamā loʻu olaga ma ou saʻoloto ai mai i aʻu masaniga leaga. . . . Ou te manatu e lē mafai ona ou faia nei suiga i soʻu lava malosi.” Seʻi o tatou iloiloina mataupu silisili e lima o le Tusi Paia e fesoasoani i se tasi e taofia ai masaniga leaga.

20, 21. O ā masaniga e finagalo Ieova ia tatou saʻoloto mai ai?

20 “Le ʻaupele e, ona ua tuuina mai iā i tatou o nei folafolaga, o lea seʻi o tatou faamamā ai iā i tatou mai i mea uma e faaleagaina ai le tino ma le agaga, a ia faaatoatoaina le faapaiaina i le mataʻu i le Atua.” (2 Korinito 7:1) E finagalo Ieova ia tatou saʻoloto mai i masaniga leaga ia e faaleagaina ai o tatou tino ma mafaufau.

21 O se tasi o māfuaaga sili e “faamamā ai iā i tatou mai i mea uma e faaleagaina ai,” o loo taʻua i le 2 Korinito 6:17, 18. Ua fetalai mai Ieova: “Aua tou te toe papaʻi atu i se mea e lē mamā.” Ina ua uma ona ia folafola mai lea: “Ona ou talia ai lea o outou. E avea aʻu ma o outou tamā, e fai foʻi outou ma oʻu atalii ma oʻu afafine.” Ioe, o le a alofa Ieova iā i tatou e pei o se tamā i lana fanau, pe afai e tatou te ʻalofia so o se mea e tatou te lē mamā ai i luma o lana silafaga.

22-25. O ā mataupu silisili o le Tusi Paia e mafai ona fesoasoani iā i tatou e ʻalofia ai masaniga lē mamā?

22 “Ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa.” (Mataio 22:37) O le poloaʻiga lea e sili ona tāua. (Mataio 22:38) E alagatatau ona tatou alolofa atoatoa iā Ieova. E faapefea ona tatou alolofa atoatoa iā te ia pe afai e tatou te filifili e fai mea e puupuu ai o tatou ola pe faaleagaina ai o tatou mafaufau? Nai lo o lea, e tatou te faia mea uma e mafai ina ia faaalia ai e tatou te faatāua le ola ua ia tuuina mai.

23 “Ua ia [Ieova] foaʻi mai lava i tagata uma le ola, ma le mānava, ma mea uma lava.” (Galuega 17:24, 25) Pe a avatu e sau uō se meaalofa faapitoa mo oe, po o le a e tiaʻia pe faaleagaina? O le ola o se meaalofa matagofie mai iā Ieova. E tatou te matuā talisapaia lenei meaalofa. O lea e tatou te mananaʻo ai e faaaogā lo tatou ola i se auala e faamamaluina ai o ia.​—Salamo 36:9.

24 “Ia e alofa atu i lou tuaoi e pei o oe lava iā te oe.” (Mataio 22:39) E lē na o i tatou e afāina ai i a tatou masaniga leaga. E mafai ona afāina ai foʻi isi o loo tatou faatasi, o ē e sili ona tatou alolofa i ai. O se faaaʻoaʻoga, e afāina le soifua mālōlōina o se tasi e iai faatasi ma se tagata e ulaula, ona e na te mānavaina le asu o le tapaa. Ae pe afai e taofia masaniga leaga, e faaalia atu ai i ē o loo tatou faatasi lo tatou alolofa iā i latou.​—1 Ioane 4:20, 21.

25 “Ia faamanatu atu pea iā i latou ina ia gauaʻi ma usiusitaʻi i malo ma pule.” (Tito 3:1) I le tele o atunuu, o se solitulafono le umia po o le faaaogāina o fualaau ma vailaau faasāina. E tatou te usiusitaʻi i na tulafono ona ua faatonuina i tatou e Ieova e faaaloalo i le pule.​—Roma 13:1.



[image: Ua lafoaʻi e se tauleʻaleʻa masaniga lē mamā o le ulaula ma le faaaogāina sesē o fualaau faasāina]

E faamamaluina Ieova pe afai e tausia pea lo tatou mamā





26. (a) O le ā e ao ona tatou faia ina ia talia ai e Ieova la tatou tapuaʻiga? (e) Aiseā o se auala sili e ola ai le tausia o le mamā i le silafaga a le Atua?

26 Pe a fia avea i tatou ma uō a Ieova, atonu e tatou te iloa e manaʻomia ona faia ni suiga. Pe afai o lea, e tatau loa ona fai i le taimi lenei. E lē faigofie ona tuu se masaniga lē mamā, ae e mafai lava ona tatou faia! Ua folafola mai e Ieova o le a ia fesoasoani mai. Ua fetalai mai o ia: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai.” (Isaia 48:17) Pe a tatou faia le mea sili e tausia ai le mamā, e tatou te mautinoa e faamamaluina ai lo tatou Atua.









MATAUPU SILISILI O LE TUSI PAIA


1 E PAIA IEOVA I MEA UMA E NA TE FAIA

“E ao ona paia outou, auā e paia lava aʻu.”​—Levitiko 11:45

O le ā lona uiga ia paia?

	2 Korinito 6:3, 4, 17, 18

O le paia po o le mamā, e aofia ai vala uma o lo tatou olaga. E aofia ai le tausia mamā o o tatou tino, lavalava, ma fale. E aofia ai foʻi le tausia mamā o la tatou tapuaʻiga, amioga, ma le mafaufau.



	Esoto 30:17-21; Ieremia 10:12

E tāua iā Ieova le mamā.



	Salamo 19:8, 9; Mataio 15:18, 19; Filipi 4:8

O mafaufauga e iʻu atu ai i le faia o gaoioiga, e ao la ona faia mea uma e tatou te mafaia ina ia tausia ai le mamā o o tatou mafaufau.





2 E TATAU ONA MAMĀ LA TATOU TAPUAʻIGA

“Ia outou tausisi i le mamā, o outou o ē e tauave ipu a Ieova.”​—Isaia 52:11

E faapefea ona tausia pea le mamā o la tatou tapuaʻiga?

	1 Korinito 10:21; Iakopo 1:27

Ia tatou ʻalofia tū, aganuu, ma talitonuga e fesootaʻi atu i lotu sesē.



	Levitiko 11:44; Malaki 3:6

E puipuia e Ieova ona tagata i taimi uma e ala i le tuuina atu i ai o tulafono ma mataupu silisili.






3 O MASANIGA LEAGA E FAALEAGAINA AI LA TATOU FAIĀ MA IEOVA

ʻSeʻi o tatou faamamā iā i tatou mai i mea uma e faaleagaina ai le tino ma le agaga.’​—2 Korinito 7:1

O ā masaniga e finagalo Ieova ia tatou ʻalofia?

	Mataio 22:39; Galuega 17:25; Tito 3:1

Ia ʻalofia mea e faaleaga ai lou tino pe puupuu ai lou ola, e pei o le ulaula, ma le faaaogā sesē o le ʻava malosi po o vailaau ma fualaau faasāina. E tatou te ʻalofia nei masaniga ona e tāua o tatou ola faapea ola o isi, ma e tatou te faaaloalo i tulafono a le atunuu o loo tatou nonofo ai.



	Roma 7:21-25

E tusa pe matuā faigatā ona tuua masaniga leaga, ae e tatou te lē faavaivai ai. E mafai ona tatou manumalo i lenei tauiviga ona o le fesoasoani a Ieova.






4 E MAFAI ONA TATOU TAOFIA MASANIGA LEAGA

“Ou te tatuʻi loʻu tino e fai ma pologa.”​—1 Korinito 9:27

O le ā e fesoasoani iā i tatou e taofia ai se masaniga leaga?

	Mataio 6:13

Ia tatalo mo le agaga paia e fesoasoani iā te oe ia teena tuʻinanauga sesē.



	1 Peteru 4:3, 4

Ia ʻalofia ata tifaga, musika, po o tagata e faigatā ai ona e tauivi ma masaniga leaga.



	Roma 12:1, 2

Ia nofosauni e faaaogā mataupu silisili o le Tusi Paia e faamatala atu ai māfuaaga ua e filifili ai e ʻalofia nisi o masaniga, e pei o le ulaula.












^ (Sala. 18:26) E te amio mamā i le tagata e amio mamā; E te faapiʻopiʻo foʻi oe i lē ua faapiʻopiʻo;



^  (Sala. 18:26) E te amio mamā i le tagata e amio mamā; E te faapiʻopiʻo foʻi oe i lē ua faapiʻopiʻo;



^  (Eseki. 36:22) “O lea, ia fai atu i le aiga o Isaraelu,‘O le fetalaiga lenei a le Alii Pule Silisili Ese o Ieova: “Le aiga e o Isaraelu, ou te lē o faia lenei mea ona o outou, ae ona o loʻu igoa paia lea ua outou taʻuvaleaina i nuu ua outou ō atu i ai.”’



^  (1 Pete. 2:12) Ia outou tausisi i le amiolelei i luma o tagata o le lalolagi auā o le mea lea latou te faia ai tala taufaaleaga e faapea, o outou o tagata amioleaga, ae ina ua latou vāai i a outou amioga lelei, ona latou faamamaluina ai lea o le Atua i le aso o lana asiasiga.



^  (Levi. 11:44, 45) Auā o aʻu o Ieova lo outou Atua; ia faapaiaina outou e outou ma ia paia outou, auā o aʻu nei e paia lava. Aua neʻi outou lē mamā ona o ni meaola ua feoaʻi faatasi, ia ua feoaʻi i luga o le eleele. 45 Auā o aʻu o Ieova o lē na aumaia outou mai i le atunuu o Aikupito, e faailoa ai iā te outou o aʻu o le Atua; ma e ao ona paia outou, auā e paia lava aʻu.



^  (Efe. 5:1) O lea, ia faaaʻoaʻo i le Atua e faapei o lana fanau pele,



^  (Iere. 10:12) O Ia na faia le lalolagi i lona mana, o Lē na matuā faatumauina le laueleele i lona atamai, ma o Lē foʻi na fofola le lagi i lona faautauta.



^  (Roma 1:20) Auā o ona uiga lē vaaia, ua vaaia lava ia talu ona foafoaina le lalolagi, ona ua mafai ona vaaia i mea na faia, e oo foʻi i lona mana e faavavau ma lona tulaga o le Atua, o lea ua lē mautali ai i latou.



^  (Levi. 16:4) E ao ona ia ofu i le ofu talaloa lino paia, ma le ofuvae lino e ufiufi ai lona tino, ia fusi foʻi o ia i le fusi ʻie ua fai i le ʻie lino, ma sai lona ulu i le pulou lino. O ofu paia ia. E ao ona tāʻele lona tino i le vai, ona ofu ai lea.    



^  (Levi. 16:23, 24) “E tatau iā Arona ona ulu atu i le faleʻie o le feiloaʻiga, ona tatala ese lea o le ofu lino na ofu ai ina ua ulu atu i totonu o le mea paia, ma e ao ona ia tuu ai i inā. 24 E ao ona tāʻele lona tino i le vai i se mea paia, ma ofu ona ofu ona sau ai lea i fafo, ma faia le taulaga mū mo ia lava ma le taulaga mū mo le nuu, ma faia ai le togisala mo ia lava atoa ma le nuu.



^  (Eso. 30:17-21) Ua toe fetalai mai Ieova iā Mose e faapea: 18 “E te faia se faatanoa i le ʻapamemea ma lona tulaga i le ʻapamemea e faamamā ai, e te tuu foʻi i le va o le faleʻie o le feiloaʻiga ma le fata faitaulaga ma sasaa i ai ni vai. 19 E ao iā Arona ma ona atalii ona fufulu ai o latou lima ma o latou vae. 20 Pe a latou ulu atu i le faleʻie o le feiloaʻiga, e latou te mulumulu i le vai ina neʻi feoti i latou, pe a latou faalatalata atu foʻi i le fata faitaulaga e auauna i le faia o se taulaga i le afi ma alu aʻe ai le asu iā Ieova. 21 E ao ona latou fufulu o latou lima ma o latou vae ina neʻi feoti i latou, ia fai ai ma tuutuuga mo i latou i se taimi umi, o ia ma lana fanau ma o latou tupulaga o loo mulimuli mai.”



^  (2 No. 4:6) Ua ia faia foʻi pesini e sefulu, ma tuu le lima i le itu taumatau ma le lima i le itu tauagavale e fulufulu ai. E latou te fufulu ai mea e fai ai taulaga mū. A o le vai e mo le ʻauositaulaga e fulufulu ai.



^  (Levi. 15:31) “‘E ao ona oulua vāai ua taumamao le fanauga a Isaraelu mai i mea e lē mamā ai i latou, ina neʻi latou feoti ona ua lē mamā, auā ua latou faaleagaina loʻu faleʻie paia, lea e iai i le mea o loo latou nonofo ai.



^  (Nu. 19:17-20) E ao ona latou ave ni lefulefu mo lē ua lē mamā mai i le mea na mū, o le taulaga lea o agasala, ma tuu i se ipu ona sasaa lea i ai o ni vai mai i le vaipuna. 18 Ona ave lea e se tagata mamā o le lālā isopo ma lolō i le vai ma sausau ai le faleʻie ma ipu uma, ma tagata ua iai i lea mea, i luga foʻi o lē na paʻi i se ponaivi, po o se isi ua fasiotia, po o se tino oti, po o se tuugamau. 19 E ao i le tagata o loo mamā ona sausau le vai i luga o lē e lē o mamā i le aso lona tolu atoa ma le aso lona fitu, ona faamamāina ai lea o ia mai i le agasala i le aso lona fitu; e ao foʻi ona ia tatā ona ofu ma tāʻele i le vai, ona mamā ai lea o ia i le afiafipō. 20 “‘A o le tagata ua lē mamā ma ua lē faamamāina o ia lava, e ao ona fasiotia o ia, auā ua ia faaleagaina le faleʻie paia o Ieova. E leʻi sausauina le vai e faamamā ai i ona luga. Ua lē mamā o ia.



^  (Mala. 3:6) “Auā o aʻu o Ieova; ou te lē liliu lava. O outou foʻi o le fanauga a Iakopo; e leʻi oo mai lo outou iʻuga.



^  (Iako. 1:27) O le tapuaʻiga lenei e mamā ma lē taʻuleagaina i le silafaga a le Atua lo tatou Tamā: ia tausi i tamaiti ua mātua oti ma fafine ua oti a latou tane i taimi o o latou puapuaga, ma ia puipuia le tagata lava ia neʻi pisia mai i le lalolagi.



^  (Isa. 52:11) Inā liliuese ia, ia liliuese, ia ō ese mai i inā, aua tou te papaʻi atu i se mea e lē mamā; ia ō ese mai i totonu iā te ia, ia outou tausisi i le mamā, o outou o ē e tauave ipu a Ieova.



^  (1 Kori. 10:21) E lē mafai ona outou inu i le ipu a Ieova ma le ipu a temoni; e lē mafai foʻi ona outou aai i “le laoai a Ieova” ma le laoai a temoni.



^  (Fai. 9:5, 6) Auā o ē ua ola ua latou iloa e oti i latou; a o ē ua oti, latou te lē iloa se mea, ua lē toe maua foʻi e i latou se totogi, auā ua faagalogaloina mea uma e manatua ai i latou. 6 Ua mavae atu lo latou alofa, o lo latou ita ma lo latou lotoleaga, e lē toe iai lava sa latou vaega i so o se mea e faia i lalo o le lā.



^  (Fai. 9:10) O mea uma ua e iloa e faia e ou lima, inā faia ia ma lou malosi, auā e leai se galuega, po o ni fuafuaga, po o le poto, po o le atamai i le Tuugamau* o loo e alu atu i ai.

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.


^  (Galu. 5:29) Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^  (Efe. 5:5) Auā ua outou iloa ma malamalama lelei i lenei mea, o sē e faitaaga, pe amio lē mamā, po o lē e matapeʻapeʻa, o lona uiga o le tagata e ifo i tupua lea, e lē fai mo latou tofi le malo o le Keriso ma le Atua.



^  (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^  (1 Kori. 6:18) Ia sosola ese i le faitaaga. O isi agasala uma e faia e se tagata, e lē o agasala o ia i lona lava tino, ae o lē e faaauau ona faitaaga, ua agasala o ia i lona lava tino.



^  (Mata. 5:28) Ae ou te fai atu iā te outou, ai se tasi e vaavaai pea i se fafine ma manaʻonaʻo i ai, ua uma ona mulilua ma ia i lona loto.



^  (Mata. 15:18, 19) Ae peitaʻi, o mea e sau mai i le gutu e sau lea mai i le loto, ma o mea na e leaga ai le tagata. 19 Auā e sau mai i le loto o mafaufauga leaga, o le fasioti tagata, mulilua, faitaaga, gaoi, molimau pepelo, ma upuleaga.*

E faasino atu i le upuleaga i le Atua po o mea paia.


^  (Fili. 4:8) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea.



^  (Sala. 19:8, 9) E tonu faatonuga mai iā Ieova, e olioli ai le loto; E mamā le poloaʻiga a Ieova, e malamalama ai mata.  9 E mamā le mataʻu iā Ieova, e tumau e faavavau. E saʻo iʻuga o faamasinoga a Ieova; e amiotonu uma lava.



^  (2 Kori. 6:3, 4) Ua matou lē faia se mea e tausuai ai, ina ia aua neʻi taʻuleagaina la matou faiva; 4 ae i mea uma lava ua matou faailoa atu ai i matou o ni auauna a le Atua, e ala i le tumau i le tele o mea, i puapuaga, i le leai o ni mea, i faigatā,



^  (Teu. 23:12, 13) E tatau ona iai se nofoaga faapitoa* mo oe i tua o le togālauapi, ma e tatau ona e alu i ai. 13 E tatau ona iai se tamaʻi suō faatasi ma au meafaigaluega, pe a e faatū i fafo, ia e eli se pū i lau suō ma liliu ma tanu ai ou otaotavale.

Po o le “falelētaʻua.”


^  (1 Timo. 2:9, 10) Ou te manaʻo foʻi i fafine ina ia teuteu iā i latou i ofu e talafeagai, ia onomea ma ia mafaufau lelei, ia lē faia i le lauulu fili ma auro, po o penina po o ofu e sili ona taugatā, 10 ae ia tatau ma fafine o ē ua faapea mai latou te matataʻu i le Atua, e ala i a latou galuega lelei.



^  (Tito 2:10) aua foʻi le gaoi, ae ia matuā faamaoni, ina ia latou faamamaluina i mea uma lava aʻoaʻoga a le Atua lo tatou Faaola.



^  (Luka 23:43) A ua fetalai atu Iesu iā te ia: “E moni ou te fai atu iā te oe i le asō,* O le a ta faatasi ma oe i le Parataiso.”

“Asō.” E leʻi faaaogāina ni koma i le uluaʻi gagana Eleni. Ua tuu e lenei faaliliuga le koma pe a uma le upu “asō” e tusa ai ma faamatalaga a isi mau o le Tusi Paia e pei o le Ioa 20:17; Ga 1:1-3, 9; 10:40; 1Ko 15:20; Ko 1:18.


^  (Faaa. 11:18) Ae ua ita foʻi nuu, ma ua oo mai ai lou toʻasā, ma le taimi atofaina e faamasinoina ai o ē ua oti, ma tuuina atu ai le taui i au pologa o le ʻauperofeta, ma le ʻaupaia, ma i latou o ē ua matataʻu i lou suafa, o ē e faatauvaa ma ē e aloaʻia, ma faafanoina ai i latou o loo faaleagaina le laueleele.”



^  (2 No. 34:10) Ona latou tuu atu lea o tupe i lima o i latou e faia le galuega, o ē ua tofia e vaaia le fale o Ieova. Ona faaaogāina lea o tupe e i latou e faia le galuega o ē o loo toʻaʻaga i le fale o Ieova, ina ia teuteu ma toe faaleleia ai le fale.



^  (2 Kori. 7:1) O le mea lea le ʻaupele e, ona ua tuuina mai iā i tatou o nei folafolaga, o lea seʻi o tatou faamamā ai iā i tatou mai i mea uma e faaleagaina ai le tino ma le agaga, a ia faaatoatoaina le faapaiaina i le mataʻu i le Atua.



^  (2 Kori. 6:17, 18) “‘O le mea lea, ia ō ese ai mai iā i latou, ma ia outou vavaeese,’ ua fetalai mai ai Ieova, ‘ma aua tou te toe papaʻi atu i se mea e lē mamā’”; “‘ona ou talia ai lea o outou.’” 18 “‘E avea aʻu ma o outou tamā, e fai foʻi outou ma oʻu atalii ma oʻu afafine,’ ua fetalai mai ai Ieova o Lē e ona le malosi uma lava.”



^  (Mata. 22:37) Ua ia fetalai atu: “‘Ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa.’



^  (Mata. 22:38) O le poloaʻiga silisili ma le muamua lenā.



^  (Galu. 17:24, 25) O le Atua o lē na faia le lalolagi ma mea uma ua iai, o Ia lea o le Alii o le lagi ma le lalolagi, e lē afio o ia i malumalu e faia e lima, 25 e lē o lima foʻi o tagata e auauna ai iā te ia e peiseaʻī ua mativa o ia i se mea, auā ua ia foaʻi mai lava i tagata uma le ola, ma le mānava, ma mea uma lava.



^  (Sala. 36:9) Auā o loo iā te oe le puna o le ola; O le malamalama foʻi mai iā te oe, ua matou iloa ai le malamalama.



^  (Mata. 22:39) E faapena foʻi le poloaʻiga lona lua, ‘Ia e alofa atu i lou tuaoi e pei o oe lava iā te oe.’



^  (1 Ioa. 4:20, 21) Afai e faapea mai se tasi: “Ou te alofa i le Atua,” ae e ʻinoʻino i lona uso, o ia o le pepelo. Auā o lē e lē alofa i lona uso, o lē ua ia vaai atu i ai, e lē mafai ona ia alofa i le Atua, o lē ua ia lē vaai atu i ai. 21 O le poloaʻiga foʻi lenei ua tatou maua mai iā te ia, o lē e alofa i le Atua e tatau foʻi ona alofa i lona uso.



^  (Tito 3:1) Ia faamanatu atu pea iā i latou ina ia gauaʻi ma usiusitaʻi i malo ma pule, ina ia nofosauni mo galuega lelei uma,



^  (Roma 13:1) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese.



^  (Isa. 48:17) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai.



^ (Levi. 11:45) Auā o aʻu o Ieova o lē na aumaia outou mai i le atunuu o Aikupito, e faailoa ai iā te outou o aʻu o le Atua; ma e ao ona paia outou, auā e paia lava aʻu.



^ (2 Kori. 6:3, 4) Ua matou lē faia se mea e tausuai ai, ina ia aua neʻi taʻuleagaina la matou faiva; 4 ae i mea uma lava ua matou faailoa atu ai i matou o ni auauna a le Atua, e ala i le tumau i le tele o mea, i puapuaga, i le leai o ni mea, i faigatā,



^ (2 Kori. 6:17, 18) “‘O le mea lea, ia ō ese ai mai iā i latou, ma ia outou vavaeese,’ ua fetalai mai ai Ieova, ‘ma aua tou te toe papaʻi atu i se mea e lē mamā’”; “‘ona ou talia ai lea o outou.’” 18 “‘E avea aʻu ma o outou tamā, e fai foʻi outou ma oʻu atalii ma oʻu afafine,’ ua fetalai mai ai Ieova o Lē e ona le malosi uma lava.”



^ (Eso. 30:17-21) Ua toe fetalai mai Ieova iā Mose e faapea: 18 “E te faia se faatanoa i le ʻapamemea ma lona tulaga i le ʻapamemea e faamamā ai, e te tuu foʻi i le va o le faleʻie o le feiloaʻiga ma le fata faitaulaga ma sasaa i ai ni vai. 19 E ao iā Arona ma ona atalii ona fufulu ai o latou lima ma o latou vae. 20 Pe a latou ulu atu i le faleʻie o le feiloaʻiga, e latou te mulumulu i le vai ina neʻi feoti i latou, pe a latou faalatalata atu foʻi i le fata faitaulaga e auauna i le faia o se taulaga i le afi ma alu aʻe ai le asu iā Ieova. 21 E ao ona latou fufulu o latou lima ma o latou vae ina neʻi feoti i latou, ia fai ai ma tuutuuga mo i latou i se taimi umi, o ia ma lana fanau ma o latou tupulaga o loo mulimuli mai.”



^ (Iere. 10:12) O Ia na faia le lalolagi i lona mana, o Lē na matuā faatumauina le laueleele i lona atamai, ma o Lē foʻi na fofola le lagi i lona faautauta.



^ (Sala. 19:8, 9) E tonu faatonuga mai iā Ieova, e olioli ai le loto; E mamā le poloaʻiga a Ieova, e malamalama ai mata.  9 E mamā le mataʻu iā Ieova, e tumau e faavavau. E saʻo iʻuga o faamasinoga a Ieova; e amiotonu uma lava.



^ (Mata. 15:18, 19) Ae peitaʻi, o mea e sau mai i le gutu e sau lea mai i le loto, ma o mea na e leaga ai le tagata. 19 Auā e sau mai i le loto o mafaufauga leaga, o le fasioti tagata, mulilua, faitaaga, gaoi, molimau pepelo, ma upuleaga.*

E faasino atu i le upuleaga i le Atua po o mea paia.


^ (Fili. 4:8) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea.



^ (Isa. 52:11) Inā liliuese ia, ia liliuese, ia ō ese mai i inā, aua tou te papaʻi atu i se mea e lē mamā; ia ō ese mai i totonu iā te ia, ia outou tausisi i le mamā, o outou o ē e tauave ipu a Ieova.



^ (1 Kori. 10:21) E lē mafai ona outou inu i le ipu a Ieova ma le ipu a temoni; e lē mafai foʻi ona outou aai i “le laoai a Ieova” ma le laoai a temoni.



^ (Iako. 1:27) O le tapuaʻiga lenei e mamā ma lē taʻuleagaina i le silafaga a le Atua lo tatou Tamā: ia tausi i tamaiti ua mātua oti ma fafine ua oti a latou tane i taimi o o latou puapuaga, ma ia puipuia le tagata lava ia neʻi pisia mai i le lalolagi.



^ (Levi. 11:44) Auā o aʻu o Ieova lo outou Atua; ia faapaiaina outou e outou ma ia paia outou, auā o aʻu nei e paia lava. Aua neʻi outou lē mamā ona o ni meaola ua feoaʻi faatasi, ia ua feoaʻi i luga o le eleele.



^ (Mala. 3:6) “Auā o aʻu o Ieova; ou te lē liliu lava. O outou foʻi o le fanauga a Iakopo; e leʻi oo mai lo outou iʻuga.



^ (2 Kori. 7:1) O le mea lea le ʻaupele e, ona ua tuuina mai iā i tatou o nei folafolaga, o lea seʻi o tatou faamamā ai iā i tatou mai i mea uma e faaleagaina ai le tino ma le agaga, a ia faaatoatoaina le faapaiaina i le mataʻu i le Atua.



^ (Mata. 22:39) E faapena foʻi le poloaʻiga lona lua, ‘Ia e alofa atu i lou tuaoi e pei o oe lava iā te oe.’



^ (Galu. 17:25) e lē o lima foʻi o tagata e auauna ai iā te ia e peiseaʻī ua mativa o ia i se mea, auā ua ia foaʻi mai lava i tagata uma le ola, ma le mānava, ma mea uma lava.



^ (Tito 3:1) Ia faamanatu atu pea iā i latou ina ia gauaʻi ma usiusitaʻi i malo ma pule, ina ia nofosauni mo galuega lelei uma,



^ (Roma 7:21-25) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^ (1 Kori. 9:27) ou te tatuʻi loʻu tino e fai ma pologa ina neʻi taʻuleagaina aʻu, ae sa ou talaʻi atu i isi tagata.



^ (Mata. 6:13) Aua foʻi neʻi tuua i matou e lolo atu i faaosoosoga,* ae ia laveaʻi iā i matou mai i lē o loo leaga.’

I le gagana Eleni, “aua neʻi tuuina i matou i faaosoosoga.”


^ (1 Pete. 4:3, 4) Ua lava ia na taimi i aso ua mavae na outou faia ai le manaʻo o tagata o le lalolagi, o amioga matagā, ma le tuʻinanau, le inu tele i le uaina, ma patī lē taupulea, ma tauvaga o inuga ʻava, ma le ifo i tupua e inosia. 4 Auā ua outou lē toe taufetuli ma i latou i lenei lava ala e tasi, i le faia o amioga e sili ona matagā ma inosia, ua faateʻia i latou ma faia tala leaga e uiga iā te outou.



^ (Roma 12:1, 2) O lenei le ʻauuso e, ou te ʻaiʻoi atu iā te outou i le alofa mutimutivale o le Atua, ia tuuina atu o outou tino o le taulaga ola, e paia, ma e mālie i le Atua, ia faia le auaunaga paia ma lo outou mafaufau lelei. 2 Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.










[image: O loo teena e se tuafafine faaosoosoga a se alii i le galuega]



MATAUPU 9

“Ia Sosola Ese i le Faitaaga”


“O le mea lea, ia fasiotia tuʻinanauga i o outou itutino, o le faitaaga, o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.”​—KOLOSE 3:5.






1, 2. Na faapefea ona taumafai Palaamo e maileia tagata o Ieova?

UA ALU atu se tagata faifaiva i se nofoaga e maua ai ituaiga o iʻa e manaʻo i ai. Ua ia filifili le maunu ma lafo lana ofe i le sami. Ua ia faatalitali ma le onosaʻi, ma ina ua ʻai le maunu, ua ia seʻi faafuaseʻi lana ofe ma ua mau le mātau i le gutu o le iʻa, ma maua ai loa lana iʻa.

2 I se tulaga talitutusa, e mafai foʻi ona maileia tagata. O se faaaʻoaʻoga, na toetoe a ulu atu Isaraelu i le Nuu Folafolaina ina ua latou tolauapi i Fanua Laugatasi o Moapi. Na folafola e le tupu o Moapi o le a ia avatu tupe e tele i se tamāloa e igoa iā Palaamo, pe afai e na te faamalaiaina Isaraelu. Mulimuli ane, na maua e Palaamo se auala e faamalaia ai e Isaraelu i latou lava. Sa ia filifilia ma le faaeteete le maunu. Na ia auina atu fafine talavou Moapi i le mea na tolauapi ai Isaraelu, ina ia faatosina i tamāloloa Isaraelu.​—Numera 22:1-7; 31:15, 16; Faaaliga 2:14.

 3. Na faapefea ona taulau le maunu a Palaamo i tagata Isaraelu?

3 Pe na taulau le maunu a Palaamo? Ioe. E faitau afe tane Isaraelu na faia “feusuaʻiga lē mamā ma afafine o tagata Moapi.” Na latou tapuaʻi foʻi i atua sesē, e aofia ai Paala o Peoro le atua o feusuaʻiga. O le iʻuga, e 24,000 tagata Isaraelu na fasiotia i le tuaoi o le Nuu Folafolaina.​—Numera 25:1-9.

 4. Aiseā na faia ai e le faitau afe o tagata Isaraelu feusuaʻiga lē mamā?

4 Aiseā e matuā toʻatele ai tagata Isaraelu na aafia i le mailei a Palaamo? Talu ai e na o o latou faanaunauga manatu faapito lava na mafaufau i ai, ae na galo iā i latou mea uma na faia e Ieova mo i latou. E tele māfuaaga na tatau ai ona faamaoni tagata Isaraelu i le Atua. Na ia faasaʻolotoina i latou mai i le nofo pologa i Aikupito, fafaga i latou i le toafa, ma avatu ma le saogalemu i tuaoi o le Nuu Folafolaina. (Eperu 3:12) Peitaʻi, na tosina atu i latou i le faia o feusuaʻiga lē mamā. Na tusi le aposetolo o Paulo: “Aua foʻi neʻi faaauau ona tatou faitaaga, e pei ona faitaaga o nisi o i latou, ma fano ai.”​—1 Korinito 10:8.

5, 6. O le ā e tatou te aʻoaʻoina mai i le mea na tupu i Fanua Laugatasi o Moapi?

5 Ua lata tele mai le lalolagi fou. O lea, ua pei i tatou o tagata Isaraelu i tuaoi o le Nuu Folafolaina. (1 Korinito 10:11) Ua sili atu ona tuʻinanau le lalolagi i aso nei i feusuaʻiga nai lo o tagata Moapi. E faigofie ona aafia tagata o Ieova i nei tuʻinanauga. O le mailei aupito i sili ona taulau a le Tiapolo i aso nei, o feusuaʻiga lē mamā.​—Numera 25:6, 14; 2 Korinito 2:11; Iuta 4.

6 Ia fesili ifo iā te oe lava, ʻPe e sili iā te aʻu le fiafia puupuu lea e maua mai i tuʻinanauga manatu faapito, po o le mauaina o le fiafia i le ola e faavavau i le lalolagi fou?’ Pe e aogā so o se taumafaiga ia usiusitaʻi i le poloaʻiga a Ieova: “Ia sosola ese i le faitaaga”?​—1 Korinito 6:18.






O LE Ā LE FAITAAGA?


7, 8. O le ā le faitaaga? Aiseā e matuiā ai lenei mataupu?

7 E toʻatele tagata i aso nei ua faia amioga lē kea faauamaaa ma lē faaaloalo i tulafono a le Atua e uiga i feusuaʻiga. I le Tusi Paia, o le faitaaga e faasino atu i le faia o feusuaʻiga i le va o tagata e toʻalua e leʻi faaipoipo e tusa ai ma le faatulagaga a le Tusi Paia. E aofia ai feusuaʻiga i le va o tagata o le ituaiga e tasi, ma feusuaʻiga i le va o tagata ma manu. O gaoioiga tau feusuaʻiga e mafai ona aofia ai feusuaʻiga e faaaogā ai le gutu, alāfeʻau, po o le loteloteina o le totogasā o le isi tagata ina ia faagaee ai faalogona taufeusuaʻiga.​—Tagaʻi i le Faaopoopoga 23.

8 Ua taʻua manino i le Tusi Paia, pe a faaauau ona faia e se tasi le faitaaga, e lē mafai ona iai pea o ia i le faapotopotoga. (1 Korinito 6:9; Faaaliga 22:15) O le tagata foʻi e faitaaga ua lē faaaloalo o ia iā te ia lava ma lē maufaatuatuaina ai e isi. E masani lava o le faitaaga e iʻu ai i faafitauli. E maua ai se lotofuatiaifo ua ōia, maʻitaga e leʻi faatalitalia, faafitauli i le faaipoipoga, faamaʻi, po o le oti. (Faitau le Kalatia 6:7, 8.) Pe afai e mafaufau se tasi i āuga o le faitaaga, atonu la o le a lē manaʻo o ia e faia ni amioga lē mamā. Peitaʻi, pe afai e uia e se tasi le laasaga muamua lea e iʻu ai i amioga lē mamā, e masani lava ona ia mafaufau mo na o le faamalieina o ona tuʻinanauga. O lenā laasaga muamua e aofia ai ata ma faamatalaga matagā tau feusuaʻiga.






LAASAGA MUAMUA​—ATA MA FAAMATALAGA MATAGĀ TAU FEUSUAʻIGA


 9. Aiseā o se matuā lamatiaga ai ata ma faamatalaga matagā tau feusuaʻiga?

9 O le fuafuaga o ata ma faamatalaga matagā tau feusuaʻiga, ina ia faagaee ai o tatou tuʻinanauga i feusuaʻiga. I aso nei, ua iai i so o se mea ata ma faamatalaga matagā tau feusuaʻiga​—i mekasini, tusi, musika, polokalame i le televise, faapea le Initaneti. E manatu le toʻatele e lē leaga nei ata ma faamatalaga, peitaʻi e matuā telē lona lamatiaga. E mafai ona faapogaia ai se tasi e manaʻo tele i feusuaʻiga ma atiaʻe ai tuʻinanauga e lē talafeagai. E aafia loa se tasi i ata ma faamatalaga matagā tau feusuaʻiga, e amata ona ia uia se ala e iʻu atu ai i masaniga e pei o le taaloalo i totogasā, faafitauli i le faaipoipoga, ma oo lava ina tatala le faaipoipoga.​—Roma 1:24-27; Efeso 4:19; tagaʻi i le Faaopoopoga 24.



[image: O loo faaaogā e se tamaitiiti le Initaneti i le umukuka, a o saunia e lona tinā le meaʻai]

O se mea atamai le faaeteete pe a faaaogā le Initaneti





10. E faapefea ona fesoasoani le mataupu silisili o loo i le Iakopo 1:14, 15 ina ia tatou ʻalofia ai le faia o le faitaaga?

10 E tāua lo tatou malamalama i le auala e maileia ai i tatou i le faitaaga. Mātau le lapataʻiga lenei o loo i le Iakopo 1:14, 15: “Ua faaosoosoina tagata taʻitoʻatasi ona ua tosina ma maileia i ona lava tuʻinanau. Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.” O lea, pe a oso aʻe ni mafaufauga sesē, ia vave ona liaʻi ese. Pe afai e faafuaseʻi ona e vaai i ni ata matagā, ia tilotilo ese! Ia tapē le komepiuta pe sui i se isi ālaata. Aua neʻi faatagaina ni tuʻinanauga sesē i lou olaga, auā e mafai ona malolosi ou tuʻinanauga sesē ma o le a matuā faigatā ai ona e pulea.​—Faitau le Mataio 5:29, 30.

11. E faapefea ona fesoasoani mai Ieova pe a iā i tatou ni mafaufauga sesē?

11 E sili atu ona silafia e Ieova i tatou nai lo o i tatou lava. O lea, e na te silafia lelei lo tatou tulaga lē lelei atoatoa. Ae e na te silafia foʻi e mafai ona tatou manumalo i tuʻinanauga sesē. Ua fetalai mai Ieova: “O le mea lea, ia fasiotia tuʻinanauga i o outou itutino, o le faitaaga, o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.” (Kolose 3:5) E ui lava e lē faigofie ona faia faapea, ae e onosaʻi Ieova ma o le a ia fesoasoani mai iā i tatou. (Salamo 68:19) Na maileia se uso talavou i le masaniga o le matamata i ata matagā taufeusuaʻiga ma le taaloalo i totogasā. Na manatu ana uō i le aʻoga o nei mea o ni vala masani o le olaga a o tuputupu aʻe. Ae na faapea mai o ia: “Na faaleagaina ai loʻu lotofuatiaifo, ma na ou ola ai i se olaga lē mamā.” Na ia iloa e manaʻomia ona pulea ona tuʻinanauga, ma na mafai ona ia manumalo i na masaniga ona o le fesoasoani a Ieova. Pe afai o iai ni ou mafaufauga lē mamā, ia ōle atu iā Ieova mo le “mana lea e sili atu i le malosi o tagata,” ina ia e tausisi ai i ni mafaufauga mamā.​—2 Korinito 4:7; 1 Korinito 9:27.

12. Aiseā e manaʻomia ai ona ʻleoleoina o tatou loto’?

12 Na tusi Solomona: “O le mea e sili ona leoleoina o mea uma, ia leoleoina lou loto, auā e tupu mai ai vaipuna o le ola.” (Faataoto 4:23) O o tatou “loto” e faasino atu i o tatou tagata i totonu, o tagata o loo silafia lelei e Ieova. E telē se aafiaga iā i tatou o mea e tatou te vāai i ai. Na faapea mai le tane faamaoni o Iopu: “Ua ou osia le feagaiga ma oʻu mata. E faapefea la ona ou manaʻonaʻo i se taupou?” (Iopu 31:1) I le pei o Iopu, e manaʻomia ona pulea mea e tatou te vāai ma mafaufau i ai. Ia tatou tatalo e pei o le faisalamo: “Ia e liliuese oʻu mata mai i le vaai atu i mea e lē aogā.”​—Salamo 119:37.






LE FILIFILIGA SESĒ A TINA


13. O ā ituaiga uō na filifilia e Tina?

13 E malolosi taaʻiga a a tatou uō iā i tatou, a lē i se auala lelei po o se auala lē lelei foʻi. Pe a e filifilia ni uō e usiusitaʻi i tapulaa a le Atua, e mafai ona latou fesoasoani iā te oe e faia foʻi faapea. (Faataoto 13:20; faitau le 1 Korinito 15:33.) E tatou te iloa le tāua o ituaiga uō e tatou te filifilia, mai i le mea na tupu iā Tina. O ia o se tasi o afafine o Iakopo ma na ola aʻe i se aiga na tapuaʻi iā Ieova. Sa ola Tina i se olaga mamā, peitaʻi na faauō atu i teine Kanana e leʻi tapuaʻi iā Ieova. Sa matuā ese le vaaiga a tagata Kanana e faatatau i feusuaʻiga mai i le vaaiga a tagata o le Atua, ma na lauiloa tagata Kanana i le amio lē mamā. (Levitiko 18:6-25) A o iai Tina faatasi ma ana uō, sa feiloaʻi ai i se tauleʻaleʻa Kanana e igoa iā Sekema na fia alu iā te ia. O Sekema o se tauleʻaleʻa sa “sili ona aga faatamālii” i lona aiga, peitaʻi e leʻi alofa iā Ieova.​—Kenese 34:18, 19.

14. O le ā na tupu iā Tina?

14 Na faia e Sekema se gaoioiga na foliga mai o se tulaga masani ma na ia taliaina. Talu ai na fia alu Sekema iā Tina, o lea na ia “faamalosia” ai loa Tina. (Faitau le Kenese 34:1-4.) O lenei solitulafono na amata ai ni vevesi na iʻu ai i mafatiaga mo Tina ma lona aiga atoa.​—Kenese 34:7, 25-31; Kalatia 6:7, 8.

15, 16. E mafai faapefea ona tatou atamamai?

15 E lē tatau ona tatou faia le mea sesē na faia e Tina, e faapea ina ia iloa ai pe e aogā tapulaa tauamio a Ieova mo i tatou. Ua taʻua i le Faataoto 13:20: “O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.” Ia fai ma ou sini le taumafai e malamalama i “ala lelei uma,” ona e ʻalofia ai lea o tigā ma mafatiaga e lē manaʻomia.​—Faataoto 2:6-9; Salamo 1:1-3.

16 E mafai ona tatou atamamai e ala i le suʻesuʻe o le Afioga a le Atua, tatalo atu iā te ia a o leʻi faia ni filifiliga, ma mulimuli i fautuaga aogā mai i le pologa faamaoni ma le faautauta. (Mataio 24:45; Iakopo 1:5) Ua tatou iloa o i  tatou uma e vaivai ma e lē lelei atoatoa. (Ieremia 17:9) Ae e faapefea ona e tali atu pe a lapataʻia oe e se tasi, ua e i se tulaga lamatia e iʻu atu ai i le faia o le faitaaga? Po o le a e lē fiafia, pe e te talia ma le lotomaulalo lana fesoasoani?​—2 Tupu 22:18, 19.

17. Faataʻitaʻi mai pe faapefea ona fesoasoani iā i tatou se fautuaga mai i se isi Kerisiano.

17 O se faaaʻoaʻoga, seʻi mafaufau i le tulaga lenei. I le fale faigaluega a se tuafafine, ua amata ona fiafia atu se tama iā te ia ma valaaulia o ia e la te eva. E lē auauna le tama iā Ieova, ae e foliga mai e lelei ma agalelei. Ua vaai se isi tuafafine iā i laʻua ma mulimuli ane taumafai e lapataʻi le tuafafine e faatatau i lenei tulaga. O le a faapefea ona tali atu le tuafafine muamua? Po o le a ia taumafai e pupuni lana gaoioiga o loo fai, pe vaai i le atamai o le lapataʻiga? Atonu e alofa le tuafafine iā Ieova ma manaʻo e fai le mea saʻo. Ae afai e faaauau pea ona uō ma lenei tama, po o ʻsola ese o ia i le faitaaga’ pe o loo ia “faatuatuaina lona lava loto”?​—Faataoto 22:3; 28:26; Mataio 6:13; 26:41.



[image: O loo teena e se tuafafine faaosoosoga a se alii i le galuega]








LESONA MAI I LE FAAAʻOAʻOGA A IOSEFA


18, 19. Faamatala pe na faapefea ona sola ese Iosefa mai le faitaaga.

18 A o talavou Iosefa, sa fai o ia ma pologa i Aikupito. Sa fai ma masani a le avā a le matai o Iosefa le fai atu soo iā te ia e la te faia ni feusuaʻiga. Peitaʻi na iloa e Iosefa e sesē lenā gaoioiga. Sa alofa Iosefa iā Ieova ma na manaʻo ia faafiafia Ieova. O lea, sa musu Iosefa i taimi uma lava na taumafai ai le fafine e tauanau o ia. Talu ai o ia o se pologa, e leʻi mafai la ona ia tuua lona matai. I se tasi aso ina ua taumafai le avā a lona matai e faamalosi o ia e la te faia ni feusuaʻiga, sa sola ese Iosefa ma “alu i fafo.”​—Faitau le Kenese 39:7-12.

19 Sa ono matuā ese le tulaga e tupu pe ana faapea na iai ni mafaufauga lē mamā o Iosefa, pe moemiti foʻi e faatatau i le fafine. Peitaʻi, sa sili atu ona tāua iā Iosefa le la faiā ma Ieova nai lo o se isi lava mea. Na faapea atu Iosefa i le fafine, ua tuu mai e lona matai iā te ia le pule i mea uma, “seʻi vaganā ai oe [le fafine], auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?”​—Kenese 39:8, 9.

20. E faapefea ona tatou iloa sa fiafia Ieova iā Iosefa?

20 E ui lava sa mamao ese Iosefa mai i lona aiga, ae sa faamaoni pea o ia iā Ieova, ma na faamanuiaina ai o ia. (Kenese 41:39-49) Sa fiafia le finagalo o Ieova i le faamaoni o Iosefa. (Faataoto 27:11) E lē faigofie ona teena faaosoosoga tau feusuaʻiga. Ae ia manatua upu nei: “O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; e na te laveaʻiina i latou mai i lima o ē e amioleaga.”​—Salamo 97:10.

21. Na faapefea ona faaaʻoaʻo se uso talavou iā Iosefa?

21 E faaalia ma le lototetele e tagata o Ieova i aso uma e latou te “ʻinoʻino i le leaga ae naunau i le lelei.” (Amosa 5:15) Po o le ā lava lou matua, e mafai ona e faamaoni iā Ieova. Sa tofotofoina le faamaoni o se uso talavou i le aʻoga. Na fai i ai se teine e mafai ona la momoe pe afai e fesoasoani mai i lana suʻega o le matematika. O le ā na faia e lenei uso? Sa gaoioi o ia e pei o Iosefa. Ua faapea mai o ia: “Na vave ona ou teena le mea na ia manaʻo i ai. E ala i le tumau i le faamaoni, na ou tausia ai pea loʻu tulaga mamalu ma le faaaloalogia o aʻu lava.” O so o se “fiafia puupuu” lava e maua mai i le faia o le faitaaga, e masani ona iʻu atu ai i tigā ma le lotomafatia. (Eperu 11:25) O le usiusitaʻi iā Ieova e maua ai i taimi uma le fiafia tumau.​—Faataoto 10:22.






IA TALIA LE FESOASOANI A IEOVA


22, 23. E faapefea ona fesoasoani mai Ieova e tusa lava pe na tatou faia se agasala matuiā?

22 O le a taumafai Satani e faaaogā le faitaaga e maileia ai i tatou, ma e mafai ona avea o se luʻi. Atonu o i tatou uma lava e iai ni mafaufauga sesē mai i lea taimi i lea taimi. (Roma 7:21-25) E silafia lelei e Ieova lenei tulaga ma e na te manatua o le “efuefu lava i tatou.” (Salamo 103:14) E faapefea la pe a faia e se Kerisiano le agasala matuiā o le faitaaga? Po o lona uiga ua leai sona faamoemoe? Leai. Pe afai e salamō moni le tagata, o le a fesoasoani Ieova iā te ia ma e “nofosauni e faamagalo” o ia.​—Salamo 86:5; Iakopo 5:16; faitau le Faataoto 28:13.

23 Ua saunia mai foʻi e Ieova “meaalofa i tagata,” o toeaina alolofa o ē e manatu mamafa iā i tatou. (Efeso 4:8, 12; Iakopo 5:14, 15) Ua ia saunia mai toeaina ina ia fesoasoani e toe faaleleia la tatou faiā ma ia.​—Faataoto 15:32.






IA FAAAOGĀ LE “LOTO UA POTO”


24, 25. E faapefea i le “loto ua poto” ona fesoasoani e tatou te ʻalofia ai le faia o le faitaaga?

24 Ina ia faia ni filifiliga lelei, e manaʻomia ona tatou malamalama i aogā e maua mai i tulafono a Ieova. E tatou te lē fia pei o le tauleʻaleʻa lea e faamatala i le Faataoto 7:6-23. E leʻi iā te ia le “loto ua poto,” o lea na maileia ai o ia i le faia o le faitaaga. O le loto ua poto e tele mea e aofia ai nai lo o le tau ina poto. Pe a iai iā i tatou le loto ua poto e tatou te taumafai ia malamalama i manatu o le Atua ma faatatau i o tatou olaga. Ia manatua nei upu atamai: “O lē ua maua le loto ua poto, ua alofa o ia iā te ia lava. O lē ua leoleoina le faautaga loloto, e na te maua mea lelei.”​—Faataoto 19:8.

25 Po o e talitonu atoatoa e saʻo tapulaa a le Atua? Pe e te talitonu moni lava o le a e maua le fiafia pe a e usitaʻi i na tapulaa? (Salamo 19:7-10; Isaia 48:17, 18) Pe afai e te lē o mautinoa, ia manatua mea lelei uma ua faia e Ieova mo oe. “Inā outou tofotofo ia ma iloa ai e lelei Ieova.” (Salamo 34:8) O le a e iloa ai o le tele o lou faia faapea, o le tele foʻi lenā o lou alofa i le Atua. Ia fiafia i mea e fiafia i ai Ieova, ma ia ʻinoʻino i mea e na te inosia. Ia faatumu lou mafaufau i mea lelei, o mea moni, o mea ua tonu, o mea mamā, o mea e faatupu ai le fiafia, ma amioga lelei uma lava. (Filipi 4:8, 9) E mafai ona pei i tatou o Iosefa, o lē na maua aogā mai i le atamai o Ieova.​—Isaia 64:8.

26. O ā manatu o loo sosoo mai o le a tatou talanoaina?

26 E tusa pe e te nofofua po ua e faaipoipo, e finagalo Ieova ia fiafia lou olaga. O loo iai i mataupu e lua o loo sosoo mai, manatu e mafai ona fesoasoani ina ia tatou maua ai ni faaipoipoga taulau manuia.







MATAUPU SILISILI O LE TUSI PAIA


1 O LE FAITAAGA O SE MAILEI

“Ia sosola ese i le faitaaga.”​—1 Korinito 6:18

Aiseā o se lamatiaga ai le faitaaga?

	Numera 25:1-9; 2 Korinito 2:11

Ua matuā tuʻinanau le lalolagi a Satani i feusuaʻiga, ma o lenei uiga e mafai ona aafia ai tagata o Ieova. O le faitaaga o se tasi lea o mailei aupito i sili ona taulau a Satani, ma e manaʻomia ona puipuia mai ai i tatou.



	Faataoto 22:3; Kalatia 6:7, 8

Ia mafaufau i tigā ma mafatiaga e iʻu i ai ona o le faitaaga



	1 Korinito 6:9, 10

Pe afai e faaauau ona faia e se tasi le faitaaga, e lē mafai ona iai pea o ia i le faapotopotoga.





2 E MAFAI ONA TATOU TEENA LE FAITAAGA

“Ua faaosoosoina tagata taʻitoʻatasi ona ua tosina ma maileia i ona lava tuʻinanau. Auā a tō le tuʻinanau, ona fanau mai ai lea o le agasala.”​—Iakopo 1:14, 15

E mafai faapefea ona tatou teena le faitaaga?

	Iopu 31:1; Ieremia 17:9; Mataio 5:27, 28; Kolose 3:5

Ia vave ona teena mafaufauga lē mamā a o leʻi tutupu aʻe ai ni tuʻinanauga sesē. Ia ʻalofia ata ma faamatalaga matagā tau feusuaʻiga.



	Kenese 39:7-12; 2 Korinito 4:7; Iakopo 1:5

Ia fai se gaoioiga pe a manaʻomia. Ia ōle atu mo le fesoasoani a Ieova.



	Faataoto 27:11

Ia manatunatu loloto i aogā o le usiusitaʻi i tulafono a le Atua.



	Faataoto 13:20; 1 Korinito 15:33

Ia filifili uō e alolofa iā Ieova ma e tutusa a outou tapulaa.






3 AUA LE FAAVAIVAI; E FESOASOANI MAI IEOVA

“Ieova e, o oe e lelei ma ua e nofosauni e faamagalo.”​—Salamo 86:5

E faapefea ona fesoasoani mai Ieova pe afai ua tatou faia se agasala matuiā?

	Salamo 103:14; Faataoto 28:13; Roma 7:21-25

Pe a salamō se tagata, o le a faamagalo o ia e Ieova.



	Kalatia 6:1, 2; Iakopo 5:14-16

E mafai ona fesoasoani mai toeaina o le faapotopotoga ina ia toe faaleleia la tatou faiā ma le Atua.



	Faataoto 3:5, 6; Filipi 4:8, 9

Ia mafaufau i se auala e faafiafiaina ai Ieova. O le iʻuga o le a e faia ni filifiliga atamai.












^ (Kolo. 3:5) O le mea lea, ia fasiotia tuʻinanauga i o outou itutino,* o le faitaaga,* o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.

I le gagana Eleni, “o outou itutino na faia mai le efuefu.”
Tagaʻi i le Faaopoopoga e 8.


^  (Nu. 22:1-7) Ona malaga ese lea o le fanauga a Isaraelu mai i lea mea ma faatutū o latou faleʻie i le fanua laugatasi o le toafa o Moapi, i le isi itu o Ioritana e faafesagaʻi ma Ieriko. 2 Ua iloa foʻi e Palako le atalii o Seporu mea uma sa faia e Isaraelu i le ʻau Amorī. 3 Ua fefefe tele Moapi ona o lea nuu, auā ua toʻatele i latou; ma ua matuā atuatuvale ai Moapi ona o le fanauga a Isaraelu. 4 Ona faapea atu lea o Moapi i toeaina o Mitiana: “E faatamaʻia e lenei faapotopotoga mea uma e siʻomia ai i tatou e pei ona ʻai e le povi poʻa o le vao o le fanua.” Ua avea Palako le atalii o Seporu ma tupu o Moapi i lea taimi. 5 Ua ia aauina atu ni avefeʻau iā Palaamo le atalii o Peoro, i Petoru lea e i tala ane o le Vaitafe* o le laueleele o le fanau a ona tagata, e aami iā te ia, ua faapea atu: “Vaai oe! Ua ō mai ni tagata mai i Aikupito. Faauta! Ua latou ufitia le laueleele i le mamao e mafai ona vaai i ai se tasi, o loo nonofo i latou i oʻu luma tonu lava. 6 Faamolemole seʻi maliu mai; ma faamalaia nei tagata mo aʻu, auā ua sili atu lo latou malolosi nai lo o aʻu. Atonu e mafai ona ou faatoʻilalo i latou ma tutuliese mai i le laueleele; auā ua ou iloa o lē e te faamanuia i ai e manuia a o lē e te faamalaia i ai e malaia.” 7 Ona malaga atu lea o toeaina o Moapi ma toeaina o Mitiana faatasi ma le totogi o valovaloga i o latou lima, ua taunuu iā Palaamo ma fai mai iā te ia o upu a Palako.

O lona uiga, o le “vaitafe o Eufirate.”


^  (Nu. 31:15, 16) Ona fai atu lea o Mose iā i latou: “Po ua outou faasaoina fafine uma? 16 Vaai outou! O i latou ia na faapogaia ai le lē faamaoni o atalii o Isaraelu iā Ieova, ona o le tala a Palaamo, e tusa ai ma le mataupu iā Peoro, ma na oo mai ai le mala i le faapotopotoga a Ieova.



^  (Faaa. 2:14) “‘Ae ui i lea, o mea nei ua ou lē fiafia ai iā te oe, ona ua iā te oe o ē ua taofimau i le aʻoaʻoga a Palaamo, o lē na aʻoaʻo iā Palako ina ia tuu se mea e tausuai ai i luma o le fanauga a Isaraelu, ina ia aai i mea ua faataulaga mo tupua, ma faia le faitaaga.



^  (Nu. 25:1-9) Ua nonofo Isaraelu i Setima. Ona amata lea ona faia e tagata o feusuaʻiga lē mamā ma afafine o tagata Moapi. 2 Ua ō mai fafine ma valaaulia tagata e ō atu i taulaga ua faia i o latou atua, ona aai lea o tagata o le nuu i taulaga ma ifo i o latou atua. 3 O lea la, ua tapuaʻi tagata Isaraelu iā Paala o Peoro; ona matuā toʻasā ai lea o Ieova iā Isaraelu. 4 Ua fetalai mai Ieova iā Mose: “Ia pupuʻe o ē ua faauluulu i ai le nuu, ma fasiotia i latou ma faatautau o latou tino i le lā i luma o Ieova, ina ia vāai i ai tagata ma liliuese ai le toʻasā tele o Ieova mai iā Isaraelu.” 5 Ona fai atu lea o Mose i faamasino o Isaraelu: “Ia taʻitasi outou ma fasioti ona tagata o ē ua tapuaʻi iā Paala o Peoro.” 6 Ae vaai! ua sau se tasi o tane o le fanauga a Isaraelu ma aumai se fafine Mitiana e latalata i le mea ua iai ona uso, a o vāai i ai Mose atoa ma le faapotopotoga uma o le fanauga a Isaraelu, a o fetagisi i latou i le faitotoʻa o le faleʻie o le feiloaʻiga. 7 Ua vaai atu i ai Fineaso le atalii o Eleasaro, o le atalii o Arona le ositaulaga, ona tulaʻi loa lea o ia mai i le faapotopotoga ma ave le tao umī i lona lima. 8 Ua mulimuli atu o ia i le tane o Isaraelu i le faleʻie,* ua tui ma ua ati ai iā i laʻua, o le tane o Isaraelu atoa ma le fafine i ona totogasā. Ona taofia ai lea o le mala i le fanauga a Isaraelu. 9 O i latou na feoti i le mala e toʻalua sefulu fā afe.

Po o le potu o fafine i totonu o le faleʻie.


^  (Epe. 3:12) Le ʻauuso e, ia faaeteete ina neʻi iai i se tasi o outou se loto ua leaga e lē faatuatua, ona ua ia tuulafoaʻia le Atua soifua;



^  (1 Kori. 10:8) Aua foʻi neʻi faaauau ona tatou faitaaga, e pei ona faitaaga o nisi o i latou, ma fano ai le toʻalua sefulu tolu afe o i latou i le aso e tasi.



^  (1 Kori. 10:11) Na oo nei mea iā i latou e fai ma faaaʻoaʻoga, ma na tusia ina ia lapataʻia ai i tatou o ē o loo ola i le iʻuga o faiga o mea a le lalolagi.



^  (Nu. 25:6) Ae vaai! ua sau se tasi o tane o le fanauga a Isaraelu ma aumai se fafine Mitiana e latalata i le mea ua iai ona uso, a o vāai i ai Mose atoa ma le faapotopotoga uma o le fanauga a Isaraelu, a o fetagisi i latou i le faitotoʻa o le faleʻie o le feiloaʻiga.



^  (Nu. 25:14) O le igoa foʻi o le tane Isaraelu ua oti lea na fasiotia faatasi ma le fafine Mitiana, o Semeri le atalii o Salu, o se taʻitaʻi o le ʻauaiga o se tasi o tamā mai i le ituaiga o Simeona.



^  (2 Kori. 2:11) ina neʻi faasesēina i tatou e Satani, auā tatou te lē vālea i ana togafiti.



^  (Iuta 4) Auā ua ō mai faananā isi tagata faalēmataʻu, o ē na muaʻi valoia i Tusitusiga Paia e oo i ai lenei faasalaga. Ua latou liua le agalelei faifua o lo tatou Atua, ma māfuaaga e faia ai amioga matagā ma ua lē faamaoni ai i lo tatou Matai e toʻatasi ma le Alii, o Iesu Keriso.



^  (1 Kori. 6:18) Ia sosola ese i le faitaaga. O isi agasala uma e faia e se tagata, e lē o agasala o ia i lona lava tino, ae o lē e faaauau ona faitaaga, ua agasala o ia i lona lava tino.



^  (1 Kori. 6:9) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane,

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^  (Faaa. 22:15) O loo i fafo o taʻifau, ma ē e faia faiga faaagaga, ma ē e faitaaga, ma ē e fasioti tagata, ma ē e ifo i tupua, ma ē e fiafia i le pepelo ma faia pea le tala pepelo.’



^  (Kala. 6:7, 8) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai; 8 auā o lē e lūlū e tusa ma le tino agasala, e na te selesele mai le tino ua pala, a o lē e lūlū e tusa ma le agaga, e na te selesele mai le ola e faavavau mai i le agaga.



^  (Roma 1:24-27) Ona o tuʻinanauga o o latou loto, ua tuu ai pea i latou e le Atua i amioga lē mamā, ina ia faaleagaina ai o latou tino, 25 e oo foʻi i ē na fesuiaʻia le upu moni a le Atua ma le upu pepelo, ma na latou tapuaʻi ma avatu le auaunaga paia i mea na foafoaina, ae e lē o Lē na foafoaina nei mea uma, o lē e viia e faavavau. Amene. 26 O le mea lea ua tuu ai pea i latou e le Atua i o latou tuʻinanauga i feusuaʻiga e māsiasi ai, auā ua fesuiaʻi e fafine tū e masani ai, i tū e lē masani ai. 27 E faapena foʻi tane, ua latou tuua tū e masani ai ma fafine, a ua mū i le tuʻinanau e feusuaʻi ma isi tane ma faia amioga matagā, ma tauia ai i latou i mea sesē ua latou faia.



^  (Efe. 4:19) Ona ua lē toe lagona e i latou le mā, ua latou faia ai amioga matagā, ma amioga lē mamā uma ona o le manaʻo tele.



^ (Iako. 1:14, 15) A ua faaosoosoina tagata taʻitoʻatasi ona ua tosina ma maileia i ona lava tuʻinanau. 15 Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.



^  (Iako. 1:14, 15) A ua faaosoosoina tagata taʻitoʻatasi ona ua tosina ma maileia i ona lava tuʻinanau. 15 Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.



^  (Mata. 5:29, 30) O lenei, afai e te tausuai ona o lou mata taumatau, ia sali ese ma lafoaʻi. Auā e sili ona lelei ona aveese o se vaega o lou tino, nai lo le lafo o lou tino atoa i Kena. 30 Afai foʻi e te tausuai ona o lou lima taumatau, inā tipi ese ia ma lafoaʻi. Auā e sili ona lelei ona aveese se vaega o lou tino, nai lo le lafo o lou tino atoa i Kena.



^  (Kolo. 3:5) O le mea lea, ia fasiotia tuʻinanauga i o outou itutino,* o le faitaaga,* o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.

I le gagana Eleni, “o outou itutino na faia mai le efuefu.”
Tagaʻi i le Faaopoopoga e 8.


^  (Sala. 68:19) Ia viia Ieova, o lē e tauaveina la tatou avega i aso taʻitasi, O le Atua moni o lo tatou faaolataga. Selā.



^  (2 Kori. 4:7) Ae peitaʻi, ua iā i matou lenei ʻoa i ipu omea, ina ia matou maua le mana lea e sili atu i le malosi o tagata, o le mana lea e mai i le Atua, ae e lē mai iā i matou lava.



^  (1 Kori. 9:27) ou te tatuʻi loʻu tino e fai ma pologa ina neʻi taʻuleagaina aʻu, ae sa ou talaʻi atu i isi tagata.



^  (Faata. 4:23) O le mea e sili ona leoleoina o mea uma, ia leoleoina lou loto,* auā e tupu mai ai vaipuna o le ola.

Po o le “fatu.”


^  (Iopu 31:1) “Ua ou osia le feagaiga ma oʻu mata. E faapefea la ona ou manaʻonaʻo i se taupou?



^  (Sala. 119:37) Ia e liliuese oʻu mata mai i le vaai atu i mea e lē aogā; Ia e faaolaina aʻu i lou ala.



^  (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^  (1 Kori. 15:33) Aua neʻi faasesēina outou. O aumea leaga e faaleagaina ai mea lelei ua masani ai tagata.



^  (Levi. 18:6-25) “‘Aua lava neʻi faalatalata atu outou, o so o se tane mai iā te outou, ina ia faatelenoa* le tino o se tasi o lona aiga vavalalata. O aʻu o Ieova. 7 Aua neʻi e faatelenoa i lou tamā po o lou tinā. O ia o lou tinā. Aua neʻi e faatelenoa iā te ia. 8 “‘Aua neʻi e faatelenoa le avā a lou tamā. E faalumaina ai lou tamā. 9 “‘O le telenoa o lou tuafafine, o le afafine o lou tamā, po o le tama teine a lou tinā, e tusa lava pe na fanau i le aiga e tasi pe leai, aua lava neʻi e faatelenoa iā te ia. 10 “‘O le telenoa o le afafine o lou atalii, po o le tama teine a lou afafine, aua lava neʻi e faatelenoa se isi o i laʻua, auā e faalumaina ai oe. 11 “‘O le telenoa o le tama teine a le avā a lou tamā, o lē na fanau mai i lou tamā, o lou tuafafine o ia, aua lava neʻi e faatelenoa iā te ia. 12 “‘Aua lava neʻi e faatelenoa le tuafafine o lou tamā. O ia o le toto ma aano o lou tamā. 13 “‘Aua lava neʻi e faatelenoa le uso o lou tinā, auā o ia o le toto ma aano o lou tinā. 14 “‘Aua lava neʻi e faalumaina le uso o lou tamā, i lou faalatalata atu i lana avā ina ia faatelenoa iā te ia. O ia o le tuafafine o lou tamā. 15 “‘Aua lava neʻi e faatelenoa le avā a lou atalii. O ia o le avā a lou atalii. Aua neʻi e faatelenoa iā te ia. 16 “‘Aua lava neʻi e faatelenoa le avā a lou uso. Auā e faalumaina ai lou uso. 17 “‘Afai e te faaipoipo i se fafine, aua lava neʻi e feusuaʻi ma lana tama teine. Aua neʻi fai ma au avā le afafine o lana tama tama, ma le tama teine a lana tama teine, ma e faatelenoa iā te ia. O ou toto ma aano i latou. O se amioga matagā lenā. 18 “‘Aua neʻi e faaipoipo i le uso o lau avā e faatigā ai iā te ia, ma e feusuaʻi ai ma ia, a o ola pea lau avā. 19 “‘Aua lava neʻi e faatelenoa se fafine a o lē mamā o ia i lona maʻi masina. 20 “‘Aua lava neʻi e faamatuu atu lou sua i le avā a lau uō, ma lē mamā ai. 21 “‘Aua lava neʻi e tuuina atu* se tasi o lau fanau iā Moloka. Aua neʻi e faalumaina le suafa o lou Atua i lenā mea. O aʻu o Ieova. 22 “‘Aua lava neʻi lua momoe ma se tane e pei ona lua momoe ma se fafine. O se mea e matuā inosia lea. 23 “‘Aua lava neʻi e faamatuu atu lou sua i so o se manu ma lē mamā ai, e lē tatau i se fafine ona tū atu i luma o se manu ina ia la feusuaʻi. Ua solia ai le tū ua masani ai. 24 “‘Aua neʻi lē mamā outou i so o se tasi o nei mea, auā o mea ia ua lē mamā ai nuu ia ou te tuliesea mai i o outou luma. 25 O le mea lea, ua lē mamā ai le laueleele, ma ou te faasalaina ai ona o lana agasala, ma e luai mai e le laueleele ē o loo nonofo ai.

E foliga mai e faatatau atu i feusuaʻiga.
Atonu na aofia ai i lenei mea le tuuina atu o se tasi o le fanau e osi ai le taulaga.


^  (Kene. 34:18, 19) Ua logolelei a latou upu i le manatu o Hamoro ma le manatu o Sekema, le atalii o Hamoro, 19 ma e leʻi faatuai le alii talavou i le faataunuuina o lenei fuafuaga, ona ua matuā fiafia i le afafine o Iakopo, o ia foʻi ua sili le aga faatamālii i le aiga atoa o lona tamā.



^  (Kene. 34:1-4) E masani ona alu Tina le tama teine a Lea, lea na ia fanaua iā Iakopo, e asiasi i afafine o tagata o le atunuu. 2 Ua mātauina o ia e Sekema le atalii o Hamoro le tagata Hivī, o se tasi o taʻitaʻi o le atunuu, ma mulimuli ane ona faamalosia ai lea o ia e Sekema. 3 Ua pipiimau lona loto iā Tina le afafine o Iakopo, ua manaʻo o ia i le tamaʻitaʻi talavou, ua ia taumafai pea e faatalitonu le tamaʻitaʻi talavou i lona alofa. 4 Ona fai atu lea o Sekema iā Hamoro lona tamā: “Ia e aumai le tamaʻitaʻi talavou e fai ma aʻu avā.”



^  (Kene. 34:7) Ina ua faalogo atalii o Iakopo i lenei mea, ona latou toe foʻi mai lea mai i le fanua; ua tigā tele o latou loto ma ua matuā feita, ona ua matagā tele le mea na faia e Sekema iā Isaraelu i le faamalosia o le afafine o Iakopo, auā o le mea lea, e lē tatau lava ona fai.



^  (Kene. 34:25-31) Peitaʻi i le aso lona tolu a o tigā pea i latou, ua fetagofi Simeona ma Levi o atalii e toʻalua o Iakopo, o tuagane o Tina, i a la pelu ma ō atu i le aai e aunoa ma se masalomia o i laʻua, ma ua fasiotia tane uma. 26 Ua la fasiotia foʻi Hamoro ma lona atalii o Sekema i le pelu. Ona la ave lea o Tina sa i le fale o Sekema ma latou ō. 27 Ua osofaʻia foʻi e isi atalii o Iakopo tane ua faamanuʻalia ma toeitiiti feoti, ua latou faoa a latou meatotino ona ua latou faaleagaina le teine muli o lo latou tuafafine. 28 Ua latou ave a latou mamoe, o a latou lafumanu, o asini, o mea ua i le aai ma mea ua i le fanua. 29 Ua latou ave a latou oloa uma, ma ua latou ave faapagota avā a tane o le aai ma a latou fanau iti, ua latou faoa foʻi mea uma ua i totonu o fale. 30 Ona faapea atu lea o Iakopo iā Simeona ma Levi: “Ua oulua faalumaina aʻu ma ua inosia aʻu e tagata o le atunuu, o le ʻau Kanana ma le ʻau Perisē; e toʻaitiiti i tatou, e mautinoa o le a latou aufaatasi ma osofaʻia aʻu ma faaumatia aʻu ma loʻu aiga atoa.” 31 A ua la faapea mai: “Pe e tatau ea i se tasi ona faia lo matou tuafafine e pei o se fafine talitane?”



^  (Kala. 6:7, 8) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai; 8 auā o lē e lūlū e tusa ma le tino agasala, e na te selesele mai le tino ua pala, a o lē e lūlū e tusa ma le agaga, e na te selesele mai le ola e faavavau mai i le agaga.



^  (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^  (Faata. 2:6-9) Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto. 7 E na te teua le atamai aogā mo ē e amio saʻo; e fai foʻi o ia ma talita mo ē e savavali i le faamaoni, 8 e ala i le tausia o lana faamasinoga, ma e na te leoleoina foʻi le ala o ona tagata faamaoni. 9 Ona e malamalama ai lea i le amiotonu, o le faamasinotonu ma le amio saʻo, o ala lelei uma ia.



^  (Sala. 1:1-3) E fiafia le tagata e lē savali i fautuaga a ē e amioleaga, E lē tū o ia i le ala o ē e agasala, E lē nofo foʻi i le nofoa o ē e tauemu.  2 Ae e naunau o ia i le tulafono a Ieova, E faitau lē leoa o ia i lana tulafono i le ao ma le pō.  3 E avea o ia e pei lava o se laau ua totō i tafatafa o vaitafe, E fua mai ona fua i ona lava tau E lē mamae foʻi ona lau, Ae e taulau manuia mea uma e na te faia.



^  (Mata. 24:45) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau?



^  (Iako. 1:5) O lea, pe afai ua leai se atamai i se tasi o outou, inā ōle atu pea ia i le Atua, auā o ia na te foaʻi tele mai ma le lē toe taʻutaʻua, ona foaʻiina mai lea iā te ia.



^  (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^  (2 Tu. 22:18, 19) O le mea lenei e tou te fai atu ai i le tupu o Iuta o lē na aauina mai outou e fesili iā Ieova, ‘O le mea lenei ua fetalai mai ai Ieova le Atua o Isaraelu: “O upu na e faalogo i ai, 19 talu ai ua e agamalu ma ua e faamaulalo ona o Ieova, i lou faalogo i mea ua ou fai atu ai e faasaga i lenei nuu ma ē o loo nonofo ai, e avea i latou ma mea e ofo ai ma mala, ona e saei ai lea o ou ofu ma e tagi i oʻu luma, ma o aʻu, o aʻu lava ua ou faalogo i ai,” ua fetalai mai ai Ieova.



^  (Faata. 22:3) O lē ua iai le utaga mamao e na te iloa atu le mala ma lafi ai, a o lē ua leai se poto masani e alu atu pea o ia ma malaia ai i āuga leaga.



^  (Faata. 28:26) E valea o lē e na te faatuatuaina lona lava loto, ae e sao o lē e savali ma le atamai.



^  (Mata. 6:13) Aua foʻi neʻi tuua i matou e lolo atu i faaosoosoga,* ae ia laveaʻi iā i matou mai i lē o loo leaga.’

I le gagana Eleni, “aua neʻi tuuina i matou i faaosoosoga.”


^  (Mata. 26:41) Ia faaauau ona mataala ma tatalo e lē aunoa, ina ia aua neʻi outou lolo atu i faaosoosoga. Ua naunau i ai le loto,* a ua vaivai le tino.”

Po o le “agaga.” Tagaʻi i le Faaopoopoga e 5.


^  (Kene. 39:7-12) Ua mavae ia mea, ona vaavaai ane lea o le faletua o lona matai iā Iosefa ma faapea mai: “Seʻi ta momoe.” 8 Ua teena e ia ma fai atu i le faletua o lona matai: “E te silafia e lē popole loʻu matai i mea ou te faia i le maota, ma ua ia tuuina mai i oʻu lima le pule i mea uma. 9 E leai se isi e sili atu i lenei maota nai lo o aʻu, ma ua iā te aʻu le pule i mea uma seʻi vaganā ai oe, auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?” 10 Ua fai ma ana masani le fai atu soo iā Iosefa i lea aso ma lea aso, ae e lē usitaʻi lava o ia iā te ia ina ia la momoe, pe faaumiumi se taimi e la te faatasi ai. 11 Ua oo i le isi aso, ua ia alu atu i le fale e fai ai ana galuega, ae ua leai ni auauna i le fale. 12 Ona tago atu lea o le fafine i lona ofu ma fai atu: “Inā ta momoe ia!” A ua sola Iosefa ma alu i fafo ae ua tiaʻi i ai lona ofu o loo uʻu i lona lima.



^  (Kene. 39:8, 9) Ua teena e ia ma fai atu i le faletua o lona matai: “E te silafia e lē popole loʻu matai i mea ou te faia i le maota, ma ua ia tuuina mai i oʻu lima le pule i mea uma. 9 E leai se isi e sili atu i lenei maota nai lo o aʻu, ma ua iā te aʻu le pule i mea uma seʻi vaganā ai oe, auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?”



^  (Kene. 41:39-49) Ona fai atu lea o Farao iā Iosefa: “Talu ai ua faaalia mai e le Atua iā te oe nei mea uma, ua leai se tasi e faautauta ma atamai e pei o oe. 40 O le a e pule i loʻu fale, ma e usitaʻi foʻi oʻu tagata iā te oe i mea uma. Ae ou te sili iā te oe, ona ua ou nofo i le nofoālii.” 41 Ua faapea atili atu Farao iā Iosefa: “O le mea lea, ua ou tofia ai oe e pule i le atunuu atoa o Aikupito.” 42 Ona aveese lea e Farao o lana mama faamaufaailoga mai i lona lima ma tuu i le lima o Iosefa, ua faaofu o ia i ofu e fai i ʻie lino lelei, ma faaula i le asoa auro. 43 Ua ia faatiʻetiʻe o ia i le kariota lona lua ina ia faamamaluina ai o ia e tagata e ala i le muamua atu ma alalaga, “Avareki!”* o lea ua tofia ai o ia e pule i le atunuu atoa o Aikupito. 44 Ua toe faapea atu Farao iā Iosefa: “O aʻu o Farao, ae e leai se mea e mafai ona faia* i Aikupito atoa e aunoa ma lau faatagaga.” 45 Ua faaigoa e Farao o Iosefa iā Sapenapaenea* ma tuu atu iā te ia Asenati le afafine o Potifere, le ositaulaga o Onu, e fai ma ana avā. Ona femalagaaʻi solo lea o Iosefa i le atunuu atoa o Aikupito. 46 E tolu sefulu tausaga o Iosefa ina ua tū o ia i luma o Farao le tupu o Aikupito. Ona alu atu lea o Iosefa mai i luma o Farao ma femalagaaʻi solo i Aikupito atoa. 47 A o faagasolo le fitu tausaga o le mau, ua faateleina fua o faaeleeleaga o le laueleele. 48 Ua faaauau ona ia aoaoina meaʻai i tausaga e fitu na mau ai le atunuu o Aikupito, ma ua faaputu i aai taʻitasi. O meaʻai ua maua i le fanua ua siʻomia ai le aai, ua ia teuina i totonu o lea lava aai. 49 Ua faaauau ona faaputu e Iosefa o fatu ma ua matuā tele lava fatu, e pei o le oneone o le sami, seʻia oo ina lē toe faitauina auā ua lē mafaitaulia.

I le gagana Eperu, “A·vrékh” e lē o mautinoa le uiga tonu o lenei faaupuga auā o le upu i le gagana Aikupito ae ua sipelaina i mataʻitusi i le gagana Eperu.
I le gagana Eperu, “e lē sii e se tasi lona lima po o lona vae.”
 Atonu, “O Lē e Faaalia Mea Lilo.”


^  (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^  (Sala. 97:10) O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; E na te laveaʻiina i latou mai i lima o ē e amioleaga.



^  (Amo. 5:15) Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’



^  (Epe. 11:25) na ia filifili foʻi e faileagaina faatasi ma tagata o le Atua, nai lo o le fiafia puupuu i tuʻinanauga o le agasala,



^  (Faata. 10:22) O le faamanuiaga a Ieova, e faatamaoaiga ai ma e na te lē faaopoopo i ai se tigā.



^  (Roma 7:21-25) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^  (Sala. 103:14) Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^  (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^  (Iako. 5:16) O lenei, ia faailoa atu a outou agasala ma tatalo le tasi mo le isi, ina ia faamālōlōina ai outou. E malosi tele le tatalo faatauanau a le tagata amiotonu.



^  (Faata. 28:13) O lē ua ufiufi i ana solitulafono e lē taulau manuia o ia, a o lē e taʻutino atu ma lafoaʻi ia mea, o le a faaalia i ai le alofa mutimutivale.



^  (Efe. 4:8) O le mea lea na fetalai mai ai o ia: “Ina ua ia afio aʻe i lugā, na ia aveina ai pagota, na ia foaʻi mai foʻi meaalofa i tagata.”



^  (Efe. 4:12) ina ia fetuunaʻi tulaga o le ʻaupaia, ia faia le galuega o le auauna atu i isi, ma atiaʻe le tino o Keriso,



^  (Iako. 5:14, 15) Pe e iai ea se tasi o outou ua maʻi? Inā aami atu ia o toeaina o le faapotopotoga ina ia latou tatalo mo ia, ma uu iā te ia i le suāuu i le suafa o Ieova. 15 O le tatalo e faia i le faatuatua e malosi ai le tagata maʻi, ma o le a faatūina o ia e Ieova. E faamagaloina foʻi o ia pe afai ua agasala.



^  (Faata. 15:32) O so o se tasi e teena le aʻoaʻiga e ʻinoʻino i lona lava ola, a o lē e faalogo i le aʻoaʻiga ua ia maua le loto ua poto.



^  (Faata. 7:6-23) Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa. 10 Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma. 13 Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe. 16 Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni. 18 Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.” 21 Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee. 22 Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola.

E lē o se faamalama tioata ae e faia i fasi laupapa felavasaʻi.


^  (Faata. 19:8) O lē ua maua le loto ua poto, ua alofa o ia iā te ia lava. O lē ua leoleoina le faautaga loloto, e na te maua mea lelei.



^  (Sala. 19:7-10) E lelei atoatoa le tulafono a Ieova, e faafoʻisia ai le ola. E maufaatuatuaina le faamanatuga a Ieova, e atamai ai le tagata e leai se poto masani.  8 E tonu faatonuga mai iā Ieova, e olioli ai le loto; E mamā le poloaʻiga a Ieova, e malamalama ai mata.  9 E mamā le mataʻu iā Ieova, e tumau e faavavau. E saʻo iʻuga o faamasinoga a Ieova; e amiotonu uma lava. 10 E sili atu ona naunau i ai nai lo o le auro, ioe, nai lo o auro e tele ua faamamāina; E sili atu ona suamalie nai lo o le meli, o le meli ua sisina ifo mai i faamoega lagomeli.



^  (Isa. 48:17, 18) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. 18 E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.



^  (Sala. 34:8) O outou le nuu e, inā outou tofotofo ia ma iloa ai e lelei Ieova; E fiafia foʻi le tagata e sulufaʻi atu iā te ia.



^  (Fili. 4:8, 9) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea. 9 O mea foʻi ia ua outou aʻoaʻoina ma talia, ma faalogo, ma vaai mai ai iā te aʻu, ia outou faia na lava mea, ona iā te outou lea o le Atua o le filemu.



^  (Isa. 64:8) O lenei Ieova e, o oe o lo matou Tamā. O i matou o omea, a o oe o lo matou Fai Ipu Omea; o le galuega a ou aao i matou uma.



^ (1 Kori. 6:18) Ia sosola ese i le faitaaga. O isi agasala uma e faia e se tagata, e lē o agasala o ia i lona lava tino, ae o lē e faaauau ona faitaaga, ua agasala o ia i lona lava tino.



^ (Nu. 25:1-9) Ua nonofo Isaraelu i Setima. Ona amata lea ona faia e tagata o feusuaʻiga lē mamā ma afafine o tagata Moapi. 2 Ua ō mai fafine ma valaaulia tagata e ō atu i taulaga ua faia i o latou atua, ona aai lea o tagata o le nuu i taulaga ma ifo i o latou atua. 3 O lea la, ua tapuaʻi tagata Isaraelu iā Paala o Peoro; ona matuā toʻasā ai lea o Ieova iā Isaraelu. 4 Ua fetalai mai Ieova iā Mose: “Ia pupuʻe o ē ua faauluulu i ai le nuu, ma fasiotia i latou ma faatautau o latou tino i le lā i luma o Ieova, ina ia vāai i ai tagata ma liliuese ai le toʻasā tele o Ieova mai iā Isaraelu.” 5 Ona fai atu lea o Mose i faamasino o Isaraelu: “Ia taʻitasi outou ma fasioti ona tagata o ē ua tapuaʻi iā Paala o Peoro.” 6 Ae vaai! ua sau se tasi o tane o le fanauga a Isaraelu ma aumai se fafine Mitiana e latalata i le mea ua iai ona uso, a o vāai i ai Mose atoa ma le faapotopotoga uma o le fanauga a Isaraelu, a o fetagisi i latou i le faitotoʻa o le faleʻie o le feiloaʻiga. 7 Ua vaai atu i ai Fineaso le atalii o Eleasaro, o le atalii o Arona le ositaulaga, ona tulaʻi loa lea o ia mai i le faapotopotoga ma ave le tao umī i lona lima. 8 Ua mulimuli atu o ia i le tane o Isaraelu i le faleʻie,* ua tui ma ua ati ai iā i laʻua, o le tane o Isaraelu atoa ma le fafine i ona totogasā. Ona taofia ai lea o le mala i le fanauga a Isaraelu. 9 O i latou na feoti i le mala e toʻalua sefulu fā afe.

Po o le potu o fafine i totonu o le faleʻie.


^ (2 Kori. 2:11) ina neʻi faasesēina i tatou e Satani, auā tatou te lē vālea i ana togafiti.



^ (Faata. 22:3) O lē ua iai le utaga mamao e na te iloa atu le mala ma lafi ai, a o lē ua leai se poto masani e alu atu pea o ia ma malaia ai i āuga leaga.



^ (Kala. 6:7, 8) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai; 8 auā o lē e lūlū e tusa ma le tino agasala, e na te selesele mai le tino ua pala, a o lē e lūlū e tusa ma le agaga, e na te selesele mai le ola e faavavau mai i le agaga.



^ (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^ (Iako. 1:14, 15) A ua faaosoosoina tagata taʻitoʻatasi ona ua tosina ma maileia i ona lava tuʻinanau. 15 Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.



^ (Iopu 31:1) “Ua ou osia le feagaiga ma oʻu mata. E faapefea la ona ou manaʻonaʻo i se taupou?



^ (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^ (Mata. 5:27, 28) “Ua outou faalogo i nei upu, ‘Aua e te mulilua.’ 28 Ae ou te fai atu iā te outou, ai se tasi e vaavaai pea i se fafine ma manaʻonaʻo i ai, ua uma ona mulilua ma ia i lona loto.



^ (Kolo. 3:5) O le mea lea, ia fasiotia tuʻinanauga i o outou itutino,* o le faitaaga,* o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.

I le gagana Eleni, “o outou itutino na faia mai le efuefu.”
Tagaʻi i le Faaopoopoga e 8.


^ (Kene. 39:7-12) Ua mavae ia mea, ona vaavaai ane lea o le faletua o lona matai iā Iosefa ma faapea mai: “Seʻi ta momoe.” 8 Ua teena e ia ma fai atu i le faletua o lona matai: “E te silafia e lē popole loʻu matai i mea ou te faia i le maota, ma ua ia tuuina mai i oʻu lima le pule i mea uma. 9 E leai se isi e sili atu i lenei maota nai lo o aʻu, ma ua iā te aʻu le pule i mea uma seʻi vaganā ai oe, auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?” 10 Ua fai ma ana masani le fai atu soo iā Iosefa i lea aso ma lea aso, ae e lē usitaʻi lava o ia iā te ia ina ia la momoe, pe faaumiumi se taimi e la te faatasi ai. 11 Ua oo i le isi aso, ua ia alu atu i le fale e fai ai ana galuega, ae ua leai ni auauna i le fale. 12 Ona tago atu lea o le fafine i lona ofu ma fai atu: “Inā ta momoe ia!” A ua sola Iosefa ma alu i fafo ae ua tiaʻi i ai lona ofu o loo uʻu i lona lima.



^ (2 Kori. 4:7) Ae peitaʻi, ua iā i matou lenei ʻoa i ipu omea, ina ia matou maua le mana lea e sili atu i le malosi o tagata, o le mana lea e mai i le Atua, ae e lē mai iā i matou lava.



^ (Iako. 1:5) O lea, pe afai ua leai se atamai i se tasi o outou, inā ōle atu pea ia i le Atua, auā o ia na te foaʻi tele mai ma le lē toe taʻutaʻua, ona foaʻiina mai lea iā te ia.



^ (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^ (Faata. 13:20) O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia.



^ (1 Kori. 15:33) Aua neʻi faasesēina outou. O aumea leaga e faaleagaina ai mea lelei ua masani ai tagata.



^ (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^ (Sala. 103:14) Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^ (Faata. 28:13) O lē ua ufiufi i ana solitulafono e lē taulau manuia o ia, a o lē e taʻutino atu ma lafoaʻi ia mea, o le a faaalia i ai le alofa mutimutivale.



^ (Roma 7:21-25) O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^ (Kala. 6:1, 2) Le ʻauuso e, e ui lava ina uia e se tagata se laasaga sesē ae e na te leʻi iloaina, o outou o ē ua agavaa faaleagaga, ia taumafai e faasagatonu lenā tagata i le agaga o le agamalu, ma ia taʻitasi ma faaeteete ina neʻi faaosoosoina oe. 2 Ia fesoasoani le tasi i avega mamafa a le isi, ma faapea ona faataunuu ai le tulafono a le Keriso.



^ (Iako. 5:14-16) Pe e iai ea se tasi o outou ua maʻi? Inā aami atu ia o toeaina o le faapotopotoga ina ia latou tatalo mo ia, ma uu iā te ia i le suāuu i le suafa o Ieova. 15 O le tatalo e faia i le faatuatua e malosi ai le tagata maʻi, ma o le a faatūina o ia e Ieova. E faamagaloina foʻi o ia pe afai ua agasala. 16 O lenei, ia faailoa atu a outou agasala ma tatalo le tasi mo le isi, ina ia faamālōlōina ai outou. E malosi tele le tatalo faatauanau a le tagata amiotonu.



^ (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ (Fili. 4:8, 9) O le mea lea le ʻauuso e, o mea uma ua moni, o mea uma ua matuā tāua, o mea uma ua tonu, o mea uma ua mamā, o mea uma e faatupu ai le lotofiafia, o mea uma ua taʻuleleia, o amioga lelei uma lava ma mea e viia ai se tasi, ia faaauau ona manatunatu i nei mea. 9 O mea foʻi ia ua outou aʻoaʻoina ma talia, ma faalogo, ma vaai mai ai iā te aʻu, ia outou faia na lava mea, ona iā te outou lea o le Atua o le filemu.

MATAUPU 10

O le Faaipoipoga o se Meaalofa Mai i le Atua


“O le maea sautuatolu e lē vave motusia.”​—FAILAUGA 4:12.






1, 2. (a) O le ā e moomoo i ai se ulugalii faatoʻā faaipoipo? (e) O ā fesili o le a tatou talanoaina i lenei mataupu?

SEʻI faaāta le fiafia o se tama ma se teine faaipoipo i le aso o le la faaipoipoga. Ua la tulimataʻi ma le fiafia lo la olaga i le lumanaʻi, ma e tele mea ua la faamoemoe ma moemiti i ai. Ua la moomoo talosia o le a tumau ma fiafia le la faaipoipoga.

2 Peitaʻi, e tele faaipoipoga na lelei le amataga ae e lē o tumau ai i lenā tulaga. Ina ia tumau ma fiafia se faaipoipoga, e manaʻomia e le ulugalii taʻiala mai i le Atua. O lea, seʻi o tatou iloilo tali a le Tusi Paia i fesili nei: O ā nisi o aogā o le faaipoipoga? Pe afai e te faaipoipo, e faapefea ona e filifili lelei sau paaga? E faapefea ona avea oe o se tane po o se avā lelei? O le ā e fesoasoani ina ia tumau ai se faaipoipoga?​—Faitau le Faataoto 3:5, 6.






PE E TATAU ONA OU FAAIPOIPO?


 3. Pe e te manatu e tatau ona faaipoipo se tasi ina ia maua ai le fiafia? Faamatala.

3 E manatu nisi e lē mafai ona maua e se tasi le fiafia seʻi vaganā lava ua faaipoipo. Peitaʻi, e lē moni lenei manatu. Na fetalai Iesu o le nofofua o se meaalofa. (Mataio 19:11, 12) Na taʻua foʻi e le aposetolo o Paulo e iai aogā o le nofofua. (1 Korinito 7:32-38) O oe lava la e faia le filifiliga pe e te faaipoipo. E lē tatau ona avea au uō, lou aiga, po o le aganuu, ma pogai e faamalosia ai oe ina ia faaipoipo.

 4. O ā nisi o aogā o se faaipoipoga lelei?

4 Ua taʻua i le Tusi Paia o le faaipoipoga o se meaalofa mai i le Atua, ma e iai ona aogā. Na fetalai Ieova e faatatau i le uluaʻi tamāloa o Atamu: “E lē lelei mo le tagata ona ola na o ia. Ou te faia se fesoasoani mo ia, o sē e talafeagai lelei mo ia.” (Kenese 2:18) Na faia e Ieova Eva ina ia avea ma avā a Atamu, ma o i laʻua o le uluaʻi aiga. Pe afai e iai se fanau a se ulugalii, e tatau ona iai se siʻomaga mautū o le la faaipoipoga e tausia aʻe ai le la fanau. Peitaʻi, o le faia o se fanau e lē na o le pau lenā o le fuafuaga o le faaipoipoga.​—Salamo 127:3; Efeso 6:1-4.

5, 6. E mafai faapefea ona avea se faaipoipoga e pei o se “maea sautuatolu”?

5 Na tusi le tupu o Solomona: “E sili ona lelei o le toʻalua nai lo o le toʻatasi, auā ua iā te i laʻua le taui lelei o la laʻua galuega mamafa. Auā afai e paʻū le tasi, e toe faatūina o ia e lē la te toʻalua. Ae faapefea la pe afai e paʻū le tasi ae e leai se isi e toe faatūina o ia? . . . O le maea sautuatolu e lē vave motusia.”​—Failauga 4:9-12.

6 O se faaipoipoga lelei o se faauōga māfana i le va o ni tagata se toʻalua e fesoasoani, faamāfanafana, ma puipui e le tasi le isi. E mafai ona malosi se faaipoipoga pe a iai le alofa, ae o le a atili ona malosi pe afai e tapuaʻi le tane ma le avā iā Ieova. O le iʻuga, o le a pei le la faaipoipoga o se “maea sautuatolu,” o se maea ua fili faatasi ni maea se tolu. O lenā ituaiga maea e sili atu ona malosi nai lo o se maea sautualua. O le a malosi se faaipoipoga pe a aofia ai Ieova.

7, 8. O ā fautuaga na taʻua e Paulo e faatatau i le faaipoipoga?

7 Pe a uma ona faaipoipo se ulugalii, e mafai ona la olioli i le faamalieina o o la manaʻoga masani tau feusuaʻiga. (Faataoto 5:18) Peitaʻi, pe afai e faaipoipo se tasi e tau ina ia faamalie ai nei manaʻoga, atonu la e na te lē filifilia ma le atamai sana paaga. O le pogai lenā ua faapea mai ai le Tusi Paia, e tatau ona faaipoipo se tasi pe afai ua teʻa le “malaulau o lona talavou,” po o le taimi e malolosi ai ona faalogona tau feusuaʻiga. (1 Korinito 7:36) E sili ona lelei le faatali seʻi faaipoipo pe afai ua mafai ona pulea na faalogona. O le a mafai ai ona mafaufau lelei se tasi ma faia se filifiliga e sili ona lelei.​—1 Korinito 7:9; Iakopo 1:15.

8 Pe afai o e mafaufau e faaipoipo, e lelei ona taumafai e malamalama i le tulaga moni o mea, ma ia iloa e iai faafitauli i so o se faaipoipoga. Na taʻua e Paulo o ē e faaipoipo “e oo puapuaga i o latou tino.” (1 Korinito 7:28) E oo lava i se faaipoipoga e sili ona lelei, e iai taimi e tulaʻi mai ai faafitauli. O lea, pe afai e te filifili e faaipoipo, ia faamautinoa e te filifili ma le atamai lau paaga.






O AI E TATAU ONA OU FAAIPOIPO I AI?


9, 10. O le ā e tupu pe a tatou faaipoipo i se tasi e lē tapuaʻi iā Ieova?

9 Ia manatua le mataupu silisili tāua lenei i le Tusi Paia pe a filifilia sau paaga: “Aua neʻi amo faalēgatasi ma ē e lē talitonu.” (2 Korinito 6:14) O lenei talafaatusa e faavae mai i se faiga sa faaaogā i faatoʻaga. Pe afai e matuā eseese le lapopoʻa ma le malolosi o ni manu se lua, e lē mafai ona nonoa faatasi e se faifaatoʻaga nei manu e galulue i le fanua. E lē o se gaoioiga alofa le faia faapea i nei manu ona o le a matuā tigāina ai. I se tulaga talitutusa, pe a faaipoipo se tasi e tapuaʻi ma se isi e lē tapuaʻi iā Ieova, e ono iʻu ai i le tele o faafitauli. O lea, ua aumaia ai i le Tusi Paia le fautuaga atamai ia faaipoipo “tau lava o lē ua i le Alii.”​—1 Korinito 7:39.

10 E iai taimi e manatu ai nisi Kerisiano e sili pe a faaipoipo i se tasi e lē tapuaʻi iā Ieova nai lo o le nofo toʻatasi. Ae pe afai e tatou te lē amanaʻia fautuaga a le Tusi Paia, e masani ona iʻu ai i tigā ma le faanoanoa. I le avea ai ma tagata tapuaʻi o Ieova, o le mea e sili ona tāua i o tatou olaga o le tapuaʻi atu lea iā te ia. O ā ni ou faalogona pe afai e te lua lē faia faatasi ma lau paaga lenā vala e sili ona tāua o lou olaga? Ua filifili le toʻatele e nonofofua nai lo o le faaipoipo atu i se tasi e lē alofa ma auauna iā Ieova.​—Faitau le Salamo 32:8.

11. E mafai faapefea ona e filifili lelei sau paaga faaipoipo?

11 E lē uiga ai e faapea o so o se tasi lava e auauna iā Ieova e mafai ona avea ma se tane po o se avā lelei mo oe. Pe afai o loo e mafaufau e faaipoipo, ia saʻili se tasi e te fiafia moni lava i ai ma mafai ona lua faifaimea faatasi. Ia faatali seʻi e maua se tasi e tutusa mea e te lua mananaʻo e fai, ma o sē e faamuamua le auaunaga i le Atua. Ia faaalu se taimi e faitau ma manatunatu loloto ai i fautuaga aogā mo faaipoipoga, ia o loo maua i lomiga mai i le pologa faamaoni.​—Faitau le Salamo 119:105.

12. O le ā e tatou te aʻoaʻoina mai i faaipoipoga na filifili e mātua paaga faaipoipo i taimi o le Tusi Paia?

12 O nisi o aganuu e filifili e mātua paaga faaipoipo a latou fanau. E manatu le toʻatele e iloa lelei e mātua ē e sili ona fetaui mo a latou fanau. Sa taatele foʻi lenei aganuu i taimi o le Tusi Paia. O lea, pe afai e mulimuli lou aiga i lenā aganuu, e mafai ona fesoasoani le Tusi Paia i mātua ina ia iloa po o ā uiga e ao ona tilotilo i ai. O se faaaʻoaʻoga, ina ua filifilia e Aperaamo se avā mo lona atalii o Isaako, e lē o tupe po o le tulaga taualoa sa ia faatāuaina, ae o le alofa o le teine iā Ieova.​—Kenese 24:3, 67; tagaʻi i le Faaopoopoga 25.






E FAAPEFEA ONA OU SAUNIUNI MO LE FAAIPOIPOGA?


13-15. (a) E faapefea ona sauniuni se tama e avea ma se tane lelei? (e) E faapefea ona sauniuni se tamaʻitaʻi e avea ma se avā lelei?

13 Pe afai ua e mafaufau e faaipoipo, ia faamautinoa ua e sauni. Atonu e te mafaufau ua e sauni, ae seʻi o tatou iloilo le uiga moni lava o le sauniuni mo le faaipoipoga. E ono faateʻia oe i le tali.



[image: Ia faaalu se taimi e faitau ma manatunatu loloto ai i fautuaga e faatatau i faaipoipoga o loo i le Afioga a le Atua]

Ia faaalu se taimi e faitau ma manatunatu loloto ai i fautuaga e faatatau i faaipoipoga o loo i le Afioga a le Atua





14 Ua taʻua i le Tusi Paia e eseese matafaioi a tane ma avā i le aiga. O lea, e eseese sauniuniga e faia e se tama ma se teine o loo fuafua e faaipoipo. Pe a mafaufau se tama e faaipoipo, e ao ona ia fesili ifo po ua nofosauni e avea ma ulu o se aiga. E finagalo Ieova i le tane ia tausia lana avā ma le fanau i le itu faaletino ma tau faalogona. Ae sili ona tāua, e ao i se tane ona taʻimua i lona aiga i le tapuaʻiga i le Atua. O se tane e na te lē tausia lona aiga, ua faamatala i le Tusi Paia “e sili lona leaga i lo le tagata e lē faatuatua.” (1 Timoteo 5:8) O lea pe afai o oe o se tane o loo mafaufau e faaipoipo, ia mafaufau i le auala e faatatau ai le mataupu silisili lenei: “Ia sauniuni lau galuega i fafo, ma ia tapena mea mo le galuega i le fanua. Mulimuli ane, ia e atiaʻe lou aiga o loo i le fale.” I nisi faaupuga, a o e leʻi faaipoipo, ia faamautinoa e mafai ona avea oe ma ituaiga tane o loo finagalo i ai Ieova.​—Faataoto 24:27.

15 E ao i se tamaʻitaʻi o loo mafaufau e faaipoipo ona fesili ifo, po ua nofosauni mo tiute tauave o le avea ma avā ma atonu o se tinā. O loo taʻua i le Tusi Paia le tele o auala lelei e mafai ona tausia ai e se avā lelei lana tane ma le fanau. (Faataoto 31:10-31) E toʻatele tane ma fafine i aso nei e mafaufau lava na o mea e fai mai e a latou paaga mo i latou. Peitaʻi, e finagalo Ieova ia tatou mafaufau i mea e mafai ona tatou faia mo a tatou paaga.

16, 17. Pe afai o e mafaufau e faaipoipo, o ā mea e tatau ona e manatunatu loloto i ai?

16 A o e leʻi faaipoipo, ia manatunatu loloto i fetalaiga a Ieova e faatatau i tane ma avā. O le avea ma ulu o le aiga, e lē uiga ai e faapea e mafai ona sauā se tane i le itu faaletino po o le itu tau faalogona. O sē e avea ma ulu lelei i lona aiga, e faaaʻoaʻo iā Iesu o lē na alofa ma agalelei i taimi uma i ē na ia tausia. (Efeso 5:23) E ao ona mafaufau se fafine po o le ā e uiga i ai le lagolagoina o faaiʻuga a lana tane ma felagolagomaʻi ma ia. (Roma 7:2) E ao ona fesili ifo po o le a ia gauaʻi atu ma le fiafia i se tane e lē lelei atoatoa. Pe afai e manatu e lē mafai ona ia faia, atonu la e sili pe a filifili o ia e nofofua mo le taimi nei.

17 E ao i tane ma avā ona manatu mamafa i le fiafia o a latou paaga nai lo o i latou lava. (Faitau le Filipi 2:4.) Na tusi Paulo e faapea: “Ia taʻitasi outou ma alofa i lana lava avā e pei ona ia alofa iā te ia lava; a o le avā, ia matuā faaaloalo o ia i lana tane.” (Efeso 5:21-33) E manaʻomia uma e tane ma avā ona lagona o loo alofagia ma faaaloalogia i latou. Ae ina ia taulau manuia se faaipoipoga, e matuā manaʻomia ona iloa e se tane o loo faaaloalo lana avā iā te ia, ma e ao ona iloa e se fafine e alofa lana tane iā te ia.

18. Aiseā e manaʻomia ai ona faaeteete se alii ma se tamaʻitaʻi a o uō?

18 E tatau ona avea le taimi e uō ai se alii ma se tamaʻitaʻi o se taimi fiafia, a o la taumafai e iloa lelei e le tasi le isi. O se taimi foʻi e manaʻomia ai ona la malamalama i le tulaga moni o mea ma ia faamaoni, ina ia mafai ona la filifili po o la mananaʻo moni lava e mafuta faatasi. I le taimi a o uō, ia iloa e se alii ma se tamaʻitaʻi le auala e la te fesootaʻi ai ma taumafai le tasi e iloa le mea moni o loo i le loto o le isi. A o māfana le la faiā, o se tulaga masani le tosina atu o le tasi i le isi i le itu faaletino. Peitaʻi, e ao ona la pulea le auala e faaali ai nei faalogona a o leʻi faaipoipo, ina ia aua neʻi o la faia se gaoioiga lē mamā. O le alofa moni o le a fesoasoani iā i laʻua e amio pulea ai, ma la ʻalofia ai le faia o se mea e faaleaga ai la laʻua faiā, faapea la latou faiā ma Ieova.​—1 Tesalonia 4:6.



[image: O loo talanoa se tama ma se teine a o uō]

I le taimi a o uō, ia iloa e se alii ma se tamaʻitaʻi le auala e la te fesootaʻi ai










E MAFAI FAAPEFEA ONA FAATUMAU LAʻU FAAIPOIPOGA?


19, 20. O le ā le vaaiga a Kerisiano i le faaipoipoga?

19 O le tele o tusi ma ata tifaga e faaiʻu lava i se faaipoipoga telē ma fiafia. Ae o le tulaga moni lava, o le faaipoipoga ua na o se amataga. Na finagalo Ieova i faaipoipoga ia avea o se mafutaga tumau.​—Kenese 2:24.

20 E toʻatele tagata i aso nei e manatu i le faaipoipoga o se faatulagaga e lē tumau. E faigofie ona faaipoipo e faigofie foʻi ona tatala. E manatu nisi pe a tutupu ni faafitauli, o le taimi lenā e tuua ai le paaga ma faamuta le faaipoipoga. Ae ia manatua le talafaatusa a le Tusi Paia e faatatau i se maea malosi ua faia aʻe i ni maea e tolu ua fili faatasi. E lē mafai ona motu se maea faapena e tusa lava po o ā tulaga faigatā. E mafai ona tumau a tatou faaipoipoga pe a saʻili atu iā Ieova mo se fesoasoani. Na fetalai Iesu: “O ē ua faatasia e le Atua, aua neʻi tuueseeseina e se tagata.”​—Mataio 19:6.

21. O le ā o le a fesoasoani i se tane ma se avā ina ia alofa ai le tasi i le isi?

21 O i tatou uma lava e iai o tatou uiga lelei ma vaivaiga. E faigofie tele ona uaʻi atu i vaivaiga o isi, aemaise lava vaivaiga o a tatou paaga faaipoipo. O le faia faapea e lē mafai ona tatou maua ai le fiafia. I le isi itu, pe afai e taulaʻi atu i uiga lelei o a tatou paaga, e mafai ona tatou maua ni faaipoipoga fiafia. Pe e mafai ona tatou faia faapea i se paaga e lē lelei atoatoa? Ioe! E silafia e Ieova e tatou te lē lelei atoatoa, peitaʻi o loo ia taulaʻi atu i o tatou uiga lelei. Seʻi faaāta pe ana faapea e lē faia faapena e Ieova! Ua taʻua i le Salamo 130:3: “Ioa e, ana faapea e te mātaulia mea sesē, Ieova e, o ai sē e mafai ona tū atu i ou luma?” E mafai ona faaaʻoaʻo tane ma avā iā Ieova e ala i le vaai i uiga lelei o a latou paaga, ma vave ona faamagalo atu.​—Faitau le Kolose 3:13.

22, 23. Na faapefea ona faataatia e Aperaamo ma Sara se faaaʻoaʻoga lelei mo ulugalii faaipoipo?

22 E mafai ona matuā malosi se faaipoipoga a o faagasolo tausaga. Sa umi ma fiafia le faaipoipoga a Aperaamo ma Sara. Ina ua fetalai Ieova iā Aperaamo ia tuua lo latou aiga i le aai o Uro, o le taimi lenā atonu ua silia i le 60 tausaga o Sara. Seʻi mafaufau i le faigatā iā Sara ona tuua lo latou fale lelei ae nofo i faleʻie. Peitaʻi, sa avea Sara o se uō lelei ma se paaga lelei a lana tane, ma sa matuā faaaloalo o ia i lana tane. O lea sa ia lagolagoina ai faaiʻuga a Aperaamo ma fesoasoani ia faataunuu na faaiʻuga.​—Kenese 18:12; 1 Peteru 3:6.

23 O le mauaina o se faaipoipoga lelei, e lē faapea ai o taimi uma lava o le a malilie faatasi se tane ma se avā i mea uma. I se tasi taimi ina ua lē faalogo Aperaamo iā Sara, na fetalai Ieova iā Aperaamo: “Ia faalogo iā te ia.” Sa faia faapea e Aperaamo ma iʻu ai i ni iʻuga lelei. (Kenese 21:9-13) Pe a iai ni taimi e te lua lē malilie faatasi ai ma lau paaga i se mea, aua le lotovaivai. E tusa lava pe e te lua lē malilie faatasi, o le mea tāua ia lua feutagaʻi i le alofa ma le faaaloalo.



[image: Lauga o se faaipoipoga]

Ia avea le Afioga a le Atua ma vaega o la oulua faaipoipoga mai lava i le amataga





24. E mafai faapefea ona faamamaluina Ieova i a tatou faaipoipoga?

24 E faitau afe ulugalii faaipoipo fiafia i totonu o le faapotopotoga Kerisiano. Pe a e fia faaipoipo, ia manatua o le filifilia o lau paaga o se tasi na o filifiliga e sili ona tāua o le a e faia. O le a aafia ai lou olaga atoa. O lea ia saʻili atu iā Ieova mo ni taʻiala. O le iʻuga, o le a mafai ona e filifilia ma le atamai sau paaga, sauniuni lelei mo le faaipoipoga, ma taumafai e atiaʻe se faiā malosi ma alofa e faamamaluina ai Ieova.









MATAUPU SILISILI O LE TUSI PAIA


1 O LE FAAIPOIPOGA O SE FAAMANUIAGA MAI IĀ IEOVA

“O le maea sautuatolu e lē vave motusia.”​—Failauga 4:12

Aiseā e faaipoipo ai tagata?

	Kenese 2:18; Salamo 127:3; Faataoto 5:18; Failauga 4:9, 10

O le faaipoipoga e mafai ona maua ai se faauōga, lagolagosua, ma se siʻomaga lelei e tausia aʻe ai le fanau.





2 FILIFILI MA LE ATAMAI LAU PAAGA

“Ou te . . . faatonu oe i le ala e ao ona e savali ai.”​—Salamo 32:8

O le ā e tatau ona tatou iloiloina pe afai e tatou te fia faaipoipo?

	1 Korinito 7:39; 2 Korinito 6:14

E atamai le faaipoipo atu tau lava o se tasi e taulaʻi atu lona olaga e auauna iā Ieova.



	1 Korinito 7:36

E sili ona lelei pe a faatalitali seʻi faaipoipo pe a teʻa le taimi e matuā malolosi ai faalogona tau feusuaʻiga.



	1 Korinito 7:28

Ia malamalama i le tulaga moni o mea e faatatau i le faaipoipoga. E iai faafitauli i faaipoipoga uma lava.






3 E ESEESE MATAFAIOI A TANE MA AVĀ I LE AIGA

“E lē lelei mo le tagata ona ola na o ia. Ou te faia se fesoasoani mo ia, o sē e talafeagai lelei mo ia.”​—Kenese 2:18

O le ā e faatalitalia e Ieova mai i se tane ma se avā?

	Efeso 5:23; 1 Timoteo 3:1-7; 5:8

E taʻimua se tane i le tapuaʻiga a lona aiga ma tausia lana avā ma le fanau i le itu faaletino ma tau faalogona. E taʻimua o ia i le aʻoaʻoina ma le aʻoaʻia o le fanau.



	Faataoto 31:10-31; Roma 7:2

O le avā o se uō lelei ma o se paaga lelei i lana tane. E lagolagosua i faaiʻuga a le tane ma vaaia mea fai a lona aiga. E fesoasoani o ia i lana tane i le aʻoaʻoina o le la fanau.



	Efeso 5:33; Filipi 2:4

E ao i le tane ma le avā ona manatu mamafa i le fiafia o le isi nai lo o lona lava fiafia.






4 E MAFAI ONA FESOASOANI MAI IEOVA IA TUMAU A TATOU FAAIPOIPOGA

“Ona avea ai lea o i laʻua ma tino e tasi.”​—Kenese 2:24

E faapefea ona faatumauina le malosi o a tatou faaipoipoga?

	Faataoto 3:5, 6; Mataio 19:6

Na finagalo Ieova ia avea le faaipoipoga o se mafutaga e tumau. Ua ia saunia mai fautuaga e sili ona aogā mo faaipoipoga.



	Salamo 130:3; Kolose 3:13

E ao i se ulugalii ona talia vaivaiga o le tasi. E ao ona la fefaamagaloaʻi ma uaʻi atu i uiga lelei o le tasi.












^ (Fai. 4:12) Afai e manumalo se tasi i le tagata e toʻatasi, e mafai e le toʻalua ona tetee atu iā te ia. O le maea sautuatolu e lē vave motusia.



^  (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^  (Mata. 19:11, 12) Ua ia fetalai atu iā i latou: “E lē o tagata uma e mafai ona talia na upu, ae e na o i latou ua foaʻiina atu i ai.* 12 Auā e iai tane* e lē faaipoipo ona o ni faalētonu i o latou tino ina ua fananau mai, o isi ua lē faaipoipo ona na faaleagaina e tagata,* a o isi ua lē faaipoipo ona o le malo o le lagi. O lē ua lotomalie e lē faaipoipo, ia nofofua pea o ia.”

I le gagana Eleni, “e na o i latou e foaʻiina atu i ai le meaalofa.”
Po o “eunuka” e mai i le upu Eleni, o le eu·nouʹkhos.
Po ua “faaleagaina e tagata o latou totogasā.”


^  (1 Kori. 7:32-38) Ou te manaʻo ina ia aua neʻi outou popole. E popole le alii e leʻi faaipoipo i mea a le Alii, i ni mea e na te faafiafia ai le Alii. 33 A o le tane ua faaipoipo, e popole o ia i mea a le lalolagi ina ia faafiafia ai lana avā, 34 ma e vaeluaina lona loto. O le tamaʻitaʻi e leʻi faaipoipo ma le teine muli, e popole o ia i mea a le Alii, ina ia paia o ia i lona tino ma lona agaga. Peitaʻi, o le fafine ua faaipoipo, e popole o ia i mea a le lalolagi ina ia faafiafia ai lana tane. 35 Ou te fai atu nei mea e mo lo outou lava lelei, e lē ina ia lafo atu se matāsele iā te outou, ae ia uunaʻia ai outou e faia le mea lelei, ma auauna e lē aunoa i le Alii, e leai se mea e faalavelavea ai. 36 Ae afai ua manatu se tasi ua lē talafeagai lana amio ma lona tulaga muli, pe afai ua teʻa le malaulau o lona talavou, ma e tatau ona faia faapea, ia faia e ia le mea e manaʻo i ai; e lē agasala ai o ia. Ia faaipoipo i laʻua. 37 Ae afai ua tonu i lona loto, ma e lē faigatā iā te ia, ae ua mafai ona ia pulea ona faalogona, ma ua fai lana lava filifiliga i lona loto ina ia tausia pea lona tulaga muli, e manuia ai o ia. 38 O lenei, o lē e tuuina atu lona tulaga muli pe a faaipoipo, e manuia o ia, a o lē e lē tuuina atu lona tulaga muli pe a faaipoipo, e sili atu lona manuia.



^  (Kene. 2:18) Ua fetalai ane Ieova le Atua: “E lē lelei mo le tagata ona ola na o ia. Ou te faia se fesoasoani mo ia, o sē e talafeagai lelei mo ia.”



^  (Sala. 127:3) Faauta! O le fanau o le tofi lea mai iā Ieova; O ē ua fananau mai o le taui lea mai iā te ia.



^  (Efe. 6:1-4) Le fanau e, ia usiusitaʻi i o outou mātua e tusa ma le finagalo o le Alii, auā o le mea tonu lea e ao ona fai. 2 “Ia e āva i lou tamā ma lou tinā,” o le poloaʻiga muamua lea ua iai le mea ua folafolaina: 3 “Ina ia e manuia ai ma e ola umi ai i le lalolagi.” 4 O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^  (Fai. 4:9-12) E sili ona lelei o le toʻalua nai lo o le toʻatasi, auā ua iā te i laʻua le taui lelei o la laʻua galuega mamafa. 10 Auā afai e paʻū le tasi, e toe faatūina o ia e lē la te toʻalua. Ae faapefea la pe afai e paʻū le tasi ae e leai se isi e toe faatūina o ia? 11 E lē gata i lea, afai e taooto faatasi le toʻalua, o le a māfanafana i laʻua; ae e faapefea ona māfanafana pe afai e na o le toʻatasi? 12 Afai e manumalo se tasi i le tagata e toʻatasi, e mafai e le toʻalua ona tetee atu iā te ia. O le maea sautuatolu e lē vave motusia.



^  (Faata. 5:18) Ia manuia lou vaipuna, ma ia e fiafia i lau avā na fai a o e tauleʻaleʻa,



^  (1 Kori. 7:36) Ae afai ua manatu se tasi ua lē talafeagai lana amio ma lona tulaga muli, pe afai ua teʻa le malaulau o lona talavou, ma e tatau ona faia faapea, ia faia e ia le mea e manaʻo i ai; e lē agasala ai o ia. Ia faaipoipo i laʻua.



^  (1 Kori. 7:9) Ae afai e lē mafai ona pulea i latou lava, e tatau ona faaipoipo, auā e sili atu ona lelei le faaipoipo nai lo o le mū i le manaʻo.



^  (Iako. 1:15) Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.



^  (1 Kori. 7:28) Ae e tusa foʻi pe e te faaipoipo, e te lē agasala ai. Afai e faaipoipo se tama po o se teine muli, e lē agasala o ia. Peitaʻi, o i latou e faaipoipo, e oo puapuaga i o latou tino. Ae o loʻu manaʻo ia lē oo na mea iā te outou.



^  (2 Kori. 6:14) Ia aua neʻi amo faalēgatasi ma ē e lē talitonu. Auā e faapefea ona fesootaʻi le amiotonu ma le amioleaga? E faapefea ona mafuta le malamalama ma le pōuliuli?



^  (1 Kori. 7:39) Ua noanoatia le avā i aso uma e ola ai lana tane. Ae afai ua oti lana tane,* ona saʻoloto lea o ia e faaipoipo i lē ua loto i ai, tau lava o lē ua i le Alii.

I le gagana Eleni, “ua moe lana tane (i le oti).”


^  (Sala. 32:8) “Ou te foaʻi atu iā te oe le tofā mamao, ma faatonu oe i le ala e ao ona e savali ai. Ou te fautua atu foʻi ma ou vaai iā te oe.



^  (Sala. 119:105) O lau afioga o le sulu lea i oʻu vae, Ma le malamalama i loʻu ala.



^  (Kene. 24:3) ma ou te manaʻo e te tautō i le suafa o Ieova, le Atua o le lagi, o le Atua foʻi o le lalolagi, e te lē aumaia se avā a loʻu atalii mai i afafine o tagata Kanana lea ou te aumau ai,



^  (Kene. 24:67) Ona ave lea e Isaako o Repeka i le faleʻie o Sara lona tinā. Ua ia ave o ia ma fai ma ana avā; ua alofa lava Isaako iā te ia, ma ua faatoʻā faamāfanafanaina ai o ia talu ona oti lona tinā.



^  (1 Timo. 5:8) O le mea moni, afai e lē tausi e se tasi i ē e tatau ona ia tausia, aemaise lava tagata o lona aiga, ua faafitia e ia le faatuatua, ma e sili lona leaga i lo le tagata e lē faatuatua.



^  (Faata. 24:27) Ia sauniuni lau galuega i fafo, ma ia tapena mea mo le galuega i le fanua. Mulimuli ane, ia e atiaʻe lou aiga o loo i le fale.



^  (Faata. 31:10-31) O se avā lelei o ai sē na te maua? E sili lona tau i maa tāua.* ב [Peta] 11 Ua faatuatuaina o ia e lana tane* ma e leai se mea e mativa ai. 12 Ua ia tauia lana tane i le lelei ae e lē o le leaga i aso uma o lona olaga. ד [Taleta] 13 Ua ia saunia fulufulu mamoe ma ʻie lino, ma e fiafia o ia i galuega a ona lima. 14 Ua pei o ia o vaa a se tagata faatauʻoa. E na te aumai ana meaʻai mai i se mea mamao. 15 E ala o ia a o pogisa pea, ma avatu meaʻai i lona aiga ma saunia mea mo ana auauna teine. 16 Ua manatunatu o ia i se fanua ona maua ai lea; o galuega a ona lava lima ua ia totō ai se togāvine. 17 Ua ia fusi ona puimanava i le malosi, ma ua ia faamalosia ona lima. 18 Ua ia iloa ua lelei ana fefaatauaʻiga; e lē mate lava lana molī i le pō. 19 Ua tago atu lona lima i le laau ua tāʻai ai le filo, ma uu i le isi ona lima le laau e faataamilo ai le filo. 20 Ua faamafola atu lona alofilima i lē ua puapuagatia, e na te tuu atu foʻi lona lima i le tagata mativa. 21 E lē popole o ia i lona aiga ona o le kiona, auā e taʻilua ofu e oofu ai tagata uma o lona aiga. 22 Ua ia faia ʻie afu mo ia lava. O lona ofu o le ʻie lino ma le fulufulu mamoe ua vali lanu mūmū violē. 23 E lauiloa lana tane* i faitotoʻa o le aai, pe a saofafaʻi ma toeaina o le nuu. 24 Ua ia faia ofu pito i totonu ma faatau atu, ua faia e ia fusipaʻu ma avatu i ē e faipisinisi. 25 O ona ofu o le malosi ma le mamalu, ma ua ʻataʻata o ia i aso o i luma. 26 Ua tautala o ia ma le atamai, ua i lona laulaufaiva foʻi le tulafono o le alofa faamaoni. 27 E vaavaai o ia i mea fai a lona aiga, ma e lē ʻai o ia i meaʻai a le paiē. 28 E tulaʻi lana fanau tama ma taʻua o ia e fiafia; e tulaʻi foʻi lana tane* ma viviia o ia. 29 E toʻatele afafine e fai mea lelei, a o oe ua sili lava oe iā i latou uma. 30 O le amio tauagafau e pepelo, e lē aogā foʻi le aulelei; a o le fafine e mataʻu iā Ieova, e viia lava o ia. 31 Ia avatu iā te ia e tusa ma le fua o ona lima, ma ia viiviia o ia e ana galuega i faitotoʻa o le aai.

Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
 I le gagana Eperu, “o lē e ona o ia.”
Tagaʻi i le faamatalaga pito i lalo o le Fat 31:11.
Tagaʻi i le faamatalaga pito i lalo o le Fat 31:11.


^  (Efe. 5:23) auā o le tane o le ulu lea o le avā, e pei foʻi o Keriso o le ulu ia o le faapotopotoga, o ia foʻi o le faaola o lenei tino.



^  (Roma 7:2) Auā e noatia le fafine ua faaipoipo i le tulafono a lana tane a o ola le tane, ae afai e oti le tane, ona saʻoloto lea o ia mai i le tulafono a lana tane.



^  (Fili. 2:4) ia vaavaai ma le naunau e lē gata i au lava mea, ae i mea foʻi e lelei ai isi.



^  (Efe. 5:21-33) Ia gauaʻi le tasi i le isi i le mataʻu iā Keriso. 22 O avā, ia gauaʻi atu i a latou lava tane e pei ona gauaʻi atu i le Alii, 23 auā o le tane o le ulu lea o le avā, e pei foʻi o Keriso o le ulu ia o le faapotopotoga, o ia foʻi o le faaola o lenei tino. 24 O le mea moni, e pei ona gauaʻi o le faapotopotoga iā Keriso, ia faapena foʻi ona gauaʻi o avā i a latou tane i mea uma lava. 25 O outou tane, ia faaauau ona alolofa atu i a outou avā, e pei o le Keriso foʻi ona alofa i le faapotopotoga, ma foaʻi mai lona ola mo le faapotopotoga, 26 ina ia faapaiaina ai e ia, ma faamamāina i le faatāʻele i le vai e ala i le upu, 27 ina ia mafai ona ia ofoina atu iā te ia lava le faapotopotoga i lona matagofie, e aunoa ma se ila, po o se maanuminumi, po o se isi mea faapena, ae ia paia ma ia lē taʻuleagaina. 28 O le mea lea, e tatau i tane ona alolofa atu i a latou avā e pei o o latou lava tino. O lē e alofa i lana avā, e alofa o ia iā te ia lava, 29 auā e leai se tane e ita i lona lava tino; ae e na te fafaga ma faapelepele i ai, e pei foʻi ona faia e Keriso i le faapotopotoga, 30 auā o i tatou o itutino o lona tino. 31 “O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi.” 32 E sili lava lenei mea lilo paia. O lea ua ou tautala atu ai e faatatau iā Keriso ma le faapotopotoga. 33 Ia taʻitasi outou ma alofa i lana lava avā e pei ona ia alofa iā te ia lava; a o le avā, ia matuā faaaloalo o ia i lana tane.



^  (1 Tesa. 4:6) ina neʻi iʻu ina faaleagaina ma solia ai e se tasi ia aiā tatau a lona uso e tusa ma lenei mea, auā o Ieova o lē na te tuuina atu le faasalaga o nei mea uma, e pei ona matou muaʻi taʻu atu ma faamatala māeʻaeʻa atu iā te outou.



^  (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^  (Mata. 19:6) O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^  (Sala. 130:3) Ioa e, ana faapea e te mātaulia mea sesē, Ieova e, o ai sē e mafai ona tū atu i ou luma?



^  (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.



^  (Kene. 18:12) Ona ʻataʻata lea o Sara iā te ia lava, ma faapea ifo: “Pe e faamalieina ea aʻu ae ua ou loomatua, ma ua toeaina foʻi loʻu alii?”



^  (1 Pete. 3:6) e pei ona sa masani ona usiusitaʻi Sara iā Aperaamo, ma sa ia taʻua o ia o le “alii.” Ua avea foʻi outou ma ana fanau, pe afai tou te faia pea mea lelei ma lē fefefe i se mea e faamataʻu mai.



^  (Kene. 21:9-13) Ua mātauina pea e Sara le aamu o le tama a Akara, le fafine Aikupito lea sa fanau iā Aperaamo, iā Isaako. 10 Ona ia faapea atu lea iā Aperaamo: “Ia tuliese lenei teine pologa ma lana tama, auā e lē taitai ona avea ma suli le tama a le teine pologa faatasi ma laʻu tama, o Isaako!” 11 A ua tigā Aperaamo ona o le mea ua fai atu ai e faatatau i lona atalii. 12 Ona fetalai mai lea o le Atua iā Aperaamo: “Aua e te tigā i le mea ua fai atu ai Sara iā te oe e uiga i le tama ma lau teine pologa. Ia faalogo iā te ia, auā o lē e taʻua o lau fanau, e ala mai iā Isaako. 13 O le tama foʻi a le teine pologa, ou te fai o ia ma tupuaga o se nuu, auā o lou atalii o ia.”



^ (Fai. 4:12) Afai e manumalo se tasi i le tagata e toʻatasi, e mafai e le toʻalua ona tetee atu iā te ia. O le maea sautuatolu e lē vave motusia.



^ (Kene. 2:18) Ua fetalai ane Ieova le Atua: “E lē lelei mo le tagata ona ola na o ia. Ou te faia se fesoasoani mo ia, o sē e talafeagai lelei mo ia.”



^ (Sala. 127:3) Faauta! O le fanau o le tofi lea mai iā Ieova; O ē ua fananau mai o le taui lea mai iā te ia.



^ (Faata. 5:18) Ia manuia lou vaipuna, ma ia e fiafia i lau avā na fai a o e tauleʻaleʻa,



^ (Fai. 4:9, 10) E sili ona lelei o le toʻalua nai lo o le toʻatasi, auā ua iā te i laʻua le taui lelei o la laʻua galuega mamafa. 10 Auā afai e paʻū le tasi, e toe faatūina o ia e lē la te toʻalua. Ae faapefea la pe afai e paʻū le tasi ae e leai se isi e toe faatūina o ia?



^ (Sala. 32:8) “Ou te foaʻi atu iā te oe le tofā mamao, ma faatonu oe i le ala e ao ona e savali ai. Ou te fautua atu foʻi ma ou vaai iā te oe.



^ (1 Kori. 7:39) Ua noanoatia le avā i aso uma e ola ai lana tane. Ae afai ua oti lana tane,* ona saʻoloto lea o ia e faaipoipo i lē ua loto i ai, tau lava o lē ua i le Alii.

I le gagana Eleni, “ua moe lana tane (i le oti).”


^ (2 Kori. 6:14) Ia aua neʻi amo faalēgatasi ma ē e lē talitonu. Auā e faapefea ona fesootaʻi le amiotonu ma le amioleaga? E faapefea ona mafuta le malamalama ma le pōuliuli?



^ (1 Kori. 7:36) Ae afai ua manatu se tasi ua lē talafeagai lana amio ma lona tulaga muli, pe afai ua teʻa le malaulau o lona talavou, ma e tatau ona faia faapea, ia faia e ia le mea e manaʻo i ai; e lē agasala ai o ia. Ia faaipoipo i laʻua.



^ (1 Kori. 7:28) Ae e tusa foʻi pe e te faaipoipo, e te lē agasala ai. Afai e faaipoipo se tama po o se teine muli, e lē agasala o ia. Peitaʻi, o i latou e faaipoipo, e oo puapuaga i o latou tino. Ae o loʻu manaʻo ia lē oo na mea iā te outou.



^ (Kene. 2:18) Ua fetalai ane Ieova le Atua: “E lē lelei mo le tagata ona ola na o ia. Ou te faia se fesoasoani mo ia, o sē e talafeagai lelei mo ia.”



^ (Efe. 5:23) auā o le tane o le ulu lea o le avā, e pei foʻi o Keriso o le ulu ia o le faapotopotoga, o ia foʻi o le faaola o lenei tino.



^ (1 Timo. 3:1-7) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei. 2 E tatau i le ovasia ona lē taʻuleagaina, o se tane e toʻatasi lana avā, e pulea lana amio, e mafaufau lelei, e fai mea maopoopo, e talimālō, ma e agavaa e aʻoaʻo atu, 3 e lē o sē e onā ma faamisa, e lē o sē e fasi tagata, ae e magafagafa o ia, e lē faatupu vevesi, e lē o sē e manaʻo tele i tupe, 4 o se tane e pule lelei i lona lava aiga, e gauaʻi ma e faaaloalo lana fanau; 5 (afai e lē iloa e se tane ona pule i lona lava aiga, e faapefea la ona ia tausia le faapotopotoga a le Atua?) 6 e lē o se tane faatoʻā liliu mai i le faatuatua, ina neʻi faafefeteina i le faamaualuga, ma paʻū ai i le faasalaga lea foʻi e oo i le Tiapolo. 7 E tatau foʻi ona taʻuleleia o ia e tagata o i tua,* ina neʻi faifai mai tagata iā te ia ma paʻū ai i le mailei a le Tiapolo.

E faasino atu i tagata e lē o iai i le faapotopotoga Kerisiano.


^ (1 Timo. 5:8) O le mea moni, afai e lē tausi e se tasi i ē e tatau ona ia tausia, aemaise lava tagata o lona aiga, ua faafitia e ia le faatuatua, ma e sili lona leaga i lo le tagata e lē faatuatua.



^ (Faata. 31:10-31) O se avā lelei o ai sē na te maua? E sili lona tau i maa tāua.* ב [Peta] 11 Ua faatuatuaina o ia e lana tane* ma e leai se mea e mativa ai. 12 Ua ia tauia lana tane i le lelei ae e lē o le leaga i aso uma o lona olaga. ד [Taleta] 13 Ua ia saunia fulufulu mamoe ma ʻie lino, ma e fiafia o ia i galuega a ona lima. 14 Ua pei o ia o vaa a se tagata faatauʻoa. E na te aumai ana meaʻai mai i se mea mamao. 15 E ala o ia a o pogisa pea, ma avatu meaʻai i lona aiga ma saunia mea mo ana auauna teine. 16 Ua manatunatu o ia i se fanua ona maua ai lea; o galuega a ona lava lima ua ia totō ai se togāvine. 17 Ua ia fusi ona puimanava i le malosi, ma ua ia faamalosia ona lima. 18 Ua ia iloa ua lelei ana fefaatauaʻiga; e lē mate lava lana molī i le pō. 19 Ua tago atu lona lima i le laau ua tāʻai ai le filo, ma uu i le isi ona lima le laau e faataamilo ai le filo. 20 Ua faamafola atu lona alofilima i lē ua puapuagatia, e na te tuu atu foʻi lona lima i le tagata mativa. 21 E lē popole o ia i lona aiga ona o le kiona, auā e taʻilua ofu e oofu ai tagata uma o lona aiga. 22 Ua ia faia ʻie afu mo ia lava. O lona ofu o le ʻie lino ma le fulufulu mamoe ua vali lanu mūmū violē. 23 E lauiloa lana tane* i faitotoʻa o le aai, pe a saofafaʻi ma toeaina o le nuu. 24 Ua ia faia ofu pito i totonu ma faatau atu, ua faia e ia fusipaʻu ma avatu i ē e faipisinisi. 25 O ona ofu o le malosi ma le mamalu, ma ua ʻataʻata o ia i aso o i luma. 26 Ua tautala o ia ma le atamai, ua i lona laulaufaiva foʻi le tulafono o le alofa faamaoni. 27 E vaavaai o ia i mea fai a lona aiga, ma e lē ʻai o ia i meaʻai a le paiē. 28 E tulaʻi lana fanau tama ma taʻua o ia e fiafia; e tulaʻi foʻi lana tane* ma viviia o ia. 29 E toʻatele afafine e fai mea lelei, a o oe ua sili lava oe iā i latou uma. 30 O le amio tauagafau e pepelo, e lē aogā foʻi le aulelei; a o le fafine e mataʻu iā Ieova, e viia lava o ia. 31 Ia avatu iā te ia e tusa ma le fua o ona lima, ma ia viiviia o ia e ana galuega i faitotoʻa o le aai.

Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
 I le gagana Eperu, “o lē e ona o ia.”
Tagaʻi i le faamatalaga pito i lalo o le Fat 31:11.
Tagaʻi i le faamatalaga pito i lalo o le Fat 31:11.


^ (Roma 7:2) Auā e noatia le fafine ua faaipoipo i le tulafono a lana tane a o ola le tane, ae afai e oti le tane, ona saʻoloto lea o ia mai i le tulafono a lana tane.



^ (Efe. 5:33) Ia taʻitasi outou ma alofa i lana lava avā e pei ona ia alofa iā te ia lava; a o le avā, ia matuā faaaloalo o ia i lana tane.



^ (Fili. 2:4) ia vaavaai ma le naunau e lē gata i au lava mea, ae i mea foʻi e lelei ai isi.



^ (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^ (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ (Mata. 19:6) O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^ (Sala. 130:3) Ioa e, ana faapea e te mātaulia mea sesē, Ieova e, o ai sē e mafai ona tū atu i ou luma?



^ (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.










[image: O loo galulue fiafia se tane ma le avā i le umukuka]



MATAUPU 11

Ua Mavae le Faaipoipoga


“E lē uma le alofa.”​—1 KORINITO 13:8.






1, 2. Po o lona uiga ua lē taulau se faaipoipoga pe a iai ni faafitauli? Faamatala.

O LE faaipoipoga o se meaalofa mai iā Ieova. E mafai ona maua ai e se tasi se olaga fiafia. Peitaʻi, o faaipoipoga uma lava e iai faafitauli. E ono foliga mai e lē muta na faafitauli, ma e ono avea ma māfuaaga e lē toe māfana ai le tane ma le avā.

2 E lē tatau ona faateʻia i tatou pe a tulaʻi mai ni faafitauli i a tatou faaipoipoga mai lea taimi i lea taimi. Peitaʻi, e lē faapea ai ua lē taulau a tatou faaipoipoga. E oo lava i ulugalii sa matuā ogaoga o latou faafitauli, na maua auala e toe faaleleia ai a latou faiā ma faamalosia ai a latou faaipoipoga. E faapefea?






MAFUTA VAVALALATA I LE ATUA MA LAU PAAGA


3, 4. O le ā e mafai ona tupu i se faaipoipoga i nisi taimi?

3 O le faaipoipoga e tuufaatasia ai ni tagata eseese se toʻalua. E eseese mea e la te fiafia ma mea e lē fiafia i ai, o manatu, ma auala e faia ai mea. Atonu foʻi e eseese talaaga ma aganuu a se tane ma se avā. E manaʻomia e se ulugalii le taimi ma taumafaiga ina ia iloa ma malamalama lelei ai le tasi i le isi.

4 A o faagasolo taimi, e ono uaʻi atu le tane ma le avā i popolega o le tagata lava ia ma lē lelei ai a la fesootaʻiga. E foliga mai ua fai lava le mea e loto i ai le tagata ia. O le ā e fesoasoani iā i laʻua ina ia māfana ai le la mafutaga?



[image: O loo suʻesuʻe faatasi e se tane ma le avā le Tusi Paia]

E aogā fautuaga a le Tusi Paia mo se faaipoipoga lelei





 5. (a) O le ā e fesoasoani i se Kerisiano ina ia mafuta vavalalata ai i lana paaga? (e) E tusa ai o le Eperu 13:4, o le ā le manatu e tatau ona iā i tatou e faatatau i le faaipoipoga?

5 Ua saunia mai e Ieova fautuaga e sili ona lelei e fesoasoani iā te oe ma lau paaga, ina ia lua mafuta vavalalata atu ai iā te ia faapea le tasi i le isi. (Salamo 25:4; Isaia 48:17, 18) Ua fetalai mai Ieova: “Ia faamamaluina e tagata uma le faaipoipoga.” (Eperu 13:4) Pe a e faamamaluina se mea, o lona uiga e tāua ma tautele iā te oe. E te lē manatu mamā i ai ae e te puipui i ai. O le auala lenā e finagalo Ieova ia tatou manatu i ai i le faaipoipoga.






O LE ALOFA IĀ IEOVA E FESOASOANI I LAU FAAIPOIPOGA


 6. O le ā ua taʻu mai iā i tatou i le Mataio 19:4-6, e faatatau i le silafaga a Ieova i le faaipoipoga?

6 Na faia e Ieova le uluaʻi faaipoipoga. Na fetalai lona Alo o Iesu: “Tou te leʻi faitaulia ea o lē na foafoaina i laʻua i le amataga, na ia faia i laʻua o le tane ma le fafine, ma na ia fetalai atu, ʻO le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? O lea ua lē toe toʻalua ai, ae ua avea i laʻua ma tino e tasi. O ē ua faatasia e le Atua, aua neʻi tuueseeseina e se tagata.” (Mataio 19:4-6) Talu mai le amataga, na finagalo Ieova ia tumau le faaipoipoga, ia māfana, fiafia, ma olioli faatasi le aiga.

 7. E faapefea ona faamalosia e tane ma avā a latou faaipoipoga?

7 Peitaʻi, ua sili atu faigatā ma faafitauli ua feagai ma ulugalii faaipoipo i aso nei i lo o se isi lava taimi. O nisi taimi ua matuā faigatā nei faafitauli, ma ua manatu ai e lē mafai ona faasaoina a latou faaipoipoga. Ua oo lava foʻi ina mananaʻo e faamuta a latou faaipoipoga. Ae o le malamalama i le finagalo o Ieova e uiga i faaipoipoga, e mafai ona fesoasoani iā i tatou.​—1 Ioane 5:3.

8, 9. (a) O ā taimi e tatau ona tatou mulimuli ai i taʻiala a Ieova i faaipoipoga? (e) E faapefea ona faaalia e tautele iā i tatou a tatou faaipoipoga?

8 O taʻiala a Ieova e mo lo tatou lelei i taimi uma. Ua ia lapataʻi mai: ʻIa faamamaluina le faaipoipoga.’ (Eperu 13:4; Failauga 5:4) E mautinoa o le a tatou maua aogā pe a tatou mulimuli i taʻiala a Ieova e tusa lava pe e faigatā.​—1 Tesalonia 1:3; Eperu 6:10.

9 Talu ai e tautele iā i tatou a tatou faaipoipoga, o lea e tatou te ʻalofia ai le faia o gaoioiga po o faamatalaga e faaleagaina ai. Nai lo o lea, e tatou te mananaʻo ia faamalosia a tatou faiā ma a tatou paaga faaipoipo. E faapefea ona tatou faia faapea?






FAAMAMALUINA LAU FAAIPOIPOGA E ALA I UPU MA GAOIOIGA


10, 11. (a) O le ā le faafitauli matuiā o loo tupu i nisi faaipoipoga? (e) Aiseā e tāua ai le auala e tatou te talanoa ai i a tatou tane po o avā?

10 E tele auala e ono faatigā ai se tasi i lana paaga. Ua tatou iloa e lē tatau i Kerisiano ona sauā i a latou paaga, pe fai se mea e faamanuʻalia ai i latou. Peitaʻi, e ono faatigā le tasi i le isi e ala i a tatou upu. E mafai ona avea upu ma auupega. Ua faapea mai se tasi fafine: “E fasi aʻu e laʻu tane i upu. Atonu e lē o iloa mai ni manuʻa i loʻu tino, ae ua faamanuʻalia loʻu loto ona o ana faamatalaga tutui e masani ona fai mai, e pei o le ʻUa fai oe ma faalavelave!’ ma ʻE leai sou aogā!’” Ua taʻua e se tasi tane e masani ona fai atu e lana avā faamatalaga e taʻufaatauvaa ma faalumaluma ai o ia. Ua faapea mai o ia: “E lē mafai ona ou faamatala atu i ni tagata e lelei mafaufau, faamatalaga a laʻu avā e fai mai iā te aʻu. O le mea lenā e lē mafai ai ona ou talanoa atu iā te ia, ma e faatoʻā ou alu ese mai i le ofisa ua leva le pō. E sili atu ona malupuipuia le nofo i le ofisa nai lo o le alu i le fale.” Ua taatele i aso nei le faia o upu masoā, upu sauā ma lē alofa lea e māfua ai le loto tigā.

11 Pe a tautatala se tane ma se avā i ni upu sauā, e faapogaia ai faalogona mafatia lea e umi se taimi e toe tau faaleleia ai. E manino mai e lē o le auala lenei e finagalo Ieova e feutagaʻi ai le tane ma le avā. Peitaʻi, e mafai ona e faatigā i lau paaga e aunoa ma lou iloaina. Atonu e te manatu o loo e agalelei i lau paaga, ae o ā ni ona faalogona? Pe a e fai atu se faamatalaga e faatigā ai i lau paaga, po o le a e lotomalie e sui?​—Kalatia 5:15; faitau le Efeso 4:31.

12. O le ā e mafai ona aafia ai le faiā a se tagata faaipoipo ma Ieova?

12 E tāua iā Ieova le auala e te talanoa ai i lau paaga, e tusa pe e na o oulua pe a o iai foʻi nisi tagata. (Faitau le 1 Peteru 3:7.) Ua faamanatu mai i le Iakopo 1:26 e faapea: “Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.”



[image: O loo galulue fiafia se tane ma le avā i le umukuka]



13. O le ā se isi auala e ono faatigā ai e se tasi lana paaga faaipoipo?

13 E iai isi auala e tatau i se ulugalii ona manatu mamafa ai le tasi i faalogona o le isi. O se faaaʻoaʻoga, o ā ni faalogona o lau paaga pe afai e te faaalu le tele o lou taimi i se isi tagata? E ui lava atonu o loo e faia faapea ona o se māfuaaga lelei, e pei o le galulue faatasi i le faiva pe fesoasoani atu i se faafitauli, ae po o tigā ai faalogona o lau paaga? Na faapea mai se avā Kerisiano: “E tigā oʻu faalogona pe a vaai atu ua tele le taimi o laʻu tane e alu ma uaʻi atu ai i se isi tuafafine i le faapotopotoga. Ou te lagona ai le faatauvaa.”

14. (a) O le ā le mataupu silisili e tatou te aʻoaʻoina mai i le Kenese 2:24? (e) O le ā le fesili e tatau ona tatou fesili ifo ai?

14 I le avea ai ma Kerisiano, e iai o tatou tiute tauave i o tatou mātua ma uso ma tuafāfine o a tatou faapotopotoga. Peitaʻi, e tatou te faaipoipo loa, o la tatou tiute tauave autū o a tatou tane po o avā. Na fetalai Ieova o le a ʻnonofo faatasi le tane ma lana avā.’ (Kenese 2:24) E tatau ona matuā tāua iā i tatou faalogona o a tatou paaga. Ia fesili ifo: ʻPo o oʻu faaalu le taimi, uaʻi atu, ma faaalia atu le alofa lea e manaʻomia ma e tatau ona maua e laʻu paaga?’

15. Aiseā e tatau ai i se Kerisiano faaipoipo ona ʻalofia le soona māfana atu i se tasi e ese mai i lana paaga faaipoipo?

15 Pe afai e tatou te soona māfana atu i se isi tagata e ese mai i a tatou paaga faaipoipo, o le a aliaʻe mai ai faafitauli i a tatou faaipoipoga. O le a tatou māfana atu foʻi ma atiaʻe ni faalogona fetosinaaʻi i le isi tagata. (Mataio 5:28) E mafai ona tutupu aʻe na faalogona, ma faapogaia ai oe e faia se gaoioiga e lē faamamaluina ai lau faaipoipoga.






“AUA NEʻI FAALEAGAINA LE MOEGA O LE FAAIPOIPOGA”


16. O le ā le poloaʻiga a le Tusi Paia e faatatau i le faaipoipoga?

16 Ina ua uma ona taʻua i le Tusi Paia: ʻIa faamamaluina le faaipoipoga,’ ona faapea atili mai lea: “Ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.” (Eperu 13:4) O le “moega o le faaipoipoga,” o loo faasino atu i feusuaʻiga i le va o le tane ma le avā. (Faataoto 5:18) E faapefea ona tatou faaalia le faaaloalo i lenei vala ma lē faaleagaina?

17. (a) O le ā le manatu o le toʻatele i aso nei e faatatau i le mulilua? (e) O le ā le manatu e tatau ona iai i Kerisiano e faatatau i le mulilua?

17 E manatu nisi i aso nei e lē o se mea sesē le lē faamaoni i a latou paaga. E lē tatau ona taaʻina i tatou i lenā uiga. Ua taʻua manino mai e Ieova e ʻinoʻino o ia i le faitaaga ma le mulilua. (Faitau le Roma 12:9; Eperu 10:31; 12:29) Pe a tatou faia se feusuaʻiga ma se tasi e lē o sa tatou paaga faaipoipo, o le a tatou faaleagaina la tatou faaipoipoga. E faaalia atu ai e tatou te lē amanaʻia tapulaa a Ieova, ma o le a faaleagaina ai la tatou faiā ma ia. O lea, e tatau ona tatou “ʻinoʻino i le leaga,” ma ʻalofia le uia o le laasaga muamua e iʻu atu ai i le faia o le mulilua. E aofia ai le ʻalofia o mafaufauga lē talafeagai e faatatau i le isi tagata.​—Iopu 31:1.

18. (a) Aiseā e tutusa ai le mulilua ma le tapuaʻi i atua sesē? (e) O le ā le silafaga a Ieova i le mulilua?

18 I le Tulafono a Mose na tuu atu iā Isaraelu anamua, o le mulilua o se agasala e matuiā tele, e tutusa lona matuiā ma le tapuaʻi i atua sesē. O le faasalaga o nei agasala uma e lua o le oti. (Levitiko 20:2, 10) Na faapefea ona tutusa le mulilua ma le tapuaʻi i atua sesē? Pe afai na tapuaʻi se tagata Isaraelu i atua sesē, ua ia solia lana folafolaga e faamaoni iā Ieova. Pe afai e mulilua o ia, ua ia solia lana folafolaga e faamaoni i lana paaga faaipoipo. (Esoto 19:5, 6; Teuteronome 5:9; faitau le Malaki 2:14.) E manino mai, i taimi ua mavae, sa silasila Ieova i le mulilua o se agasala e matuiā tele.

19. O le ā e fesoasoani iā i tatou ina ia maumauaʻi ai e lē faia le mulilua?

19 Ae faapefea aso nei? E ui lava e tatou te lē o toe tausia le Tulafono a Mose, ae e lē o suia ai le silasila a Ieova e faatatau i le mulilua. E pei lava ona lē mafai ona tatou tapuaʻi atu i se atua sesē, e lē tatau foʻi la ona tatou lē faamaoni i a tatou paaga faaipoipo. (Salamo 51:1, 4; Kolose 3:5) Pe afai e tatou te lē faamaoni, ua tatou lē faamamaluina a tatou faaipoipoga ma lo tatou Atua o Ieova.—Tagaʻi i le Faaopoopoga 26.






AUALA E FAAMALOSIA ATILI AI LAU FAAIPOIPOGA


20. E faapefea ona aogā le atamai i se faaipoipoga?

20 E mafai faapefea ona e faamalosia atili lau faaipoipoga? Ua faapea mai le Faataoto 24:3: “Ua atiaʻe le aiga o i le fale i le atamai, ma ua faamausalīina i le faautaga loloto.” E mafai ona mālūlū ma gaogao se fale, pe māfanafana, lelei, ma saogalemu i le nofo. E tai faapena foʻi se faaipoipoga. O le tagata atamai e na te faamautinoa e malupuipuia, lelei, ma fiafia lana faaipoipoga.

21. E faapefea i le poto ona faamalosia atili ai se faaipoipoga?

21 Ua taʻua atili i le Tusi Paia e faatatau i lenā fale: “O le poto foʻi e faatumuina ai potu i totonu i mea tautele ma mea tāua mananaia.” (Faataoto 24:4) E mafai ona faaleleia atili lau faaipoipoga i mea ua e aʻoaʻoina mai i le Afioga a le Atua. (Roma 12:2; Filipi 1:9) Pe a lua faitau faatasi ma lau paaga le Tusi Paia ma a tatou lomiga, ia talanoa pe faapefea ona lua faatatau mea ua lua aʻoaʻoina. Ia saʻili ni auala e te lua faaalia ai le alofa ma le faaaloalo o le tasi i le isi, ma auala e faaalia ai le agalelei ma le magafagafa. Ia ōle atu iā Ieova e fesoasoani mai e atiaʻe uiga o le a faamalosia ai la oulua faaipoipoga, ma atili ai ona alofa lau paaga iā te oe.​—Faataoto 15:16, 17; 1 Peteru 1:7.



[image: O loo tatalo le tane ma lana avā a o leʻi faia le tapuaʻiga a le aiga]

Ia faalagolago iā Ieova mo le taʻitaʻiga i taimi o le tapuaʻiga a le aiga





22. Aiseā e tatau ai ona tatou faaalia le alofa, faaaloalo, ma le mamalu i a tatou paaga faaipoipo?

22 E tatau ona tatou faia mea uma e gata ai le mafai, ina ia feutagaʻi ma a tatou paaga faaipoipo i le alofa, faaaloalo, ma le mamalu. O le a atili ai ona māfana ma malosi a tatou faaipoipoga. A o le mea e sili ona tāua, o le a tatou faafiafiaina ai le finagalo o Ieova.​—Salamo 147:11; Roma 12:10.







MATAUPU SILISILI O LE TUSI PAIA


1 E MAFAI ONA FAAMAMALUINA IEOVA I A TATOU FAAIPOIPOGA

“E lē uma le alofa.”​—1 Korinito 13:8

O le ā e fesoasoani e foʻia ai faafitauli i a tatou faaipoipoga?

	Failauga 5:4; Mataio 19:4-6

O faaipoipoga uma lava e iai faafitauli. Peitaʻi, ia aua neʻi vave ona e fiu i lau faaipoipoga.



	Salamo 25:4; Isaia 48:17, 18; Mataio 6:33, 34

E mafai ona faamalosia atili le faaipoipoga a se tane ma se avā, pe afai e la te mafuta vavalalata atu iā Ieova.





2 E AAFIA A TATOU FAAIPOIPOGA I A TATOU UPU MA GAOIOIGA

“Ona avea ai lea o i laʻua ma tino e tasi.”​—Kenese 2:24

E mafai faapefea ona ʻalofia le faatigā i a tatou paaga faaipoipo?

	Mataio 5:28; Efeso 4:31

Ia faamaoni i lau paaga e oo lava i ou mafaufauga. Ia mataalia i faalogona o lau paaga. Ia lotomalie e sui pe afai e te iloa o loo e faia se mea e faatigā ai iā te ia.



	Kalatia 5:15

E lē tatau ona tatou faatigā i a tatou paaga i le tino po o faalogona. O upu sauā e na o le faaleagaina ai o se faaipoipoga.



	Faataoto 5:18; Eperu 13:4

E silasila Ieova i le mulilua o se agasala e matuiā. Ia maumauaʻi e faamaoni i a tatou paaga faaipoipo, ma faapelepele i a tatou faaipoipoga. E lē tatau ona tatou faia se mea e lē faamamaluina ai Ieova po o a tatou paaga faaipoipo.






3 IA FAAMALOSIA ATILI LAU FAAIPOIPOGA

“Ua atiaʻe le aiga o i le fale i le atamai.”​—Faataoto 24:3

O le ā e mafai ona e faia ina ia maua ai se faaipoipoga malosi ma fiafia?

	Faataoto 24:4; Mataio 6:14, 15; Roma 12:2; 1 Peteru 3:1

Ia faaalu se taimi e talanoa ai ma lau paaga. Ia feutagaʻi ma lau paaga i le alofa, faaaloalo, ma le agalelei. Ia vave ona faamagalo atu.



	Faataoto 14:1; 31:29; Filipi 1:9; 2:4; 1 Peteru 3:7

Ia ōle atu iā Ieova e fesoasoani mai ina ia avea oe ma se tane po o se avā lelei. Ia saʻili ni auala e faaalia atili ai le agalelei ma le magafagafa.



	Roma 12:10; 1 Peteru 4:8

Pe afai e te faia mea uma e mafai ina ia faaalia ai le faapelepele ma le faamamaluina o lau paaga, o le a faamalosia atili ai la oulua faaipoipoga, ma faafiafiaina ai le finagalo o Ieova.












^ (1 Kori. 13:8) E lē uma le alofa. Ae afai e iai meaalofa e fai ai valoaga, o le a faalēaogāina ia; pe e tautala i gagana eseese, o le a mavae ia; pe e iai le poto, o le a faalēaogāina lea.



^ (Epe. 13:4) Ia faamamaluina e tagata uma le faaipoipoga, ma ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.



^  (Sala. 25:4) Ieova e, ia e faailoa mai iā te aʻu ou ala; Ia e aʻoaʻo mai aʻu i ou ala.



^  (Isa. 48:17, 18) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. 18 E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.



^  (Epe. 13:4) Ia faamamaluina e tagata uma le faaipoipoga, ma ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.



^ (Mata. 19:4-6) Ona tali atu lea o ia: “Tou te leʻi faitaulia ea o lē na foafoaina i laʻua i le amataga, na ia faia i laʻua o le tane ma le fafine, 5 ma na ia fetalai atu, ‘O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? 6 O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^  (Mata. 19:4-6) Ona tali atu lea o ia: “Tou te leʻi faitaulia ea o lē na foafoaina i laʻua i le amataga, na ia faia i laʻua o le tane ma le fafine, 5 ma na ia fetalai atu, ‘O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? 6 O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^  (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^  (Epe. 13:4) Ia faamamaluina e tagata uma le faaipoipoga, ma ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.



^  (Fai. 5:4) Pe a e faia se tautoga i le Atua, aua e te faatuai ona avatu, auā e leai se isi e fiafia i ē e valelea. O le mea ua e tautō ai, ia e avatu.



^  (1 Tesa. 1:3) ma i le silafaga a lo tatou Atua le Tamā, ua matou manatua ai pea a outou galuega o le faatuatua, o lo outou tautigā ma le alofa, ma lo outou tumau ona o le faamoemoe i lo tatou Alii o Iesu Keriso.



^  (Epe. 6:10) Auā e lē amiolētonu le Atua e na te lē faagalogalo ai la outou galuega, ma le alofa ua outou faaali mai i lona suafa, auā ua outou auauna i le ʻaupaia, ma o loo outou auauna pea i ai.



^  (Kala. 5:15) Afai e faatigā le tasi i le isi ma feʻainaʻi, ia faaeteete neʻi faaumatia e le tasi le isi.



^  (Efe. 4:31) Ia tuu lo outou ita umi, ma le itaitagofie, ma le lotoa, ma le soona ʻeʻē, ma upu masoā, atoa foʻi ma mea leaga uma.



^  (1 Pete. 3:7) Ia faapea outou tane, ia faaauau ona nonofo faatasi ma i latou e tusa ma le poto, ia āva i fafine e pei o se ipu e sili ona vaivai, auā o outou foʻi o suli faatasi ma i latou i le meaalofa foaʻifua o le ola, ina ia lē faalavelavea ai a outou tatalo.



^  (Iako. 1:26) Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.



^ (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^  (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^  (Mata. 5:28) Ae ou te fai atu iā te outou, ai se tasi e vaavaai pea i se fafine ma manaʻonaʻo i ai, ua uma ona mulilua ma ia i lona loto.



^  (Epe. 13:4) Ia faamamaluina e tagata uma le faaipoipoga, ma ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.



^  (Faata. 5:18) Ia manuia lou vaipuna, ma ia e fiafia i lau avā na fai a o e tauleʻaleʻa,



^  (Roma 12:9) Aua tou te faatagā alofa. Ia ʻinoʻino i le leaga, ae pipii i le lelei.



^  (Epe. 10:31) O se mea e mataʻutia le maua e aao o le Atua soifua.



^  (Epe. 12:29) Auā o lo tatou Atua o le afi lea e faaumatia ai.



^  (Iopu 31:1) “Ua ou osia le feagaiga ma oʻu mata. E faapefea la ona ou manaʻonaʻo i se taupou?



^  (Levi. 20:2) “Ia e fai atu i le fanauga a Isaraelu, ‘O so o se tasi o le fanauga a Isaraelu, ma so o se tagata ese o lē e aumau i Isaraelu, e avatu* se tasi o lana fanau iā Moloka, ia fasiotia lava o ia. E ao i tagata o le atunuu ona fetogi o ia i maa ia oti ai.

Atonu na aofia ai i lenei mea le avatu o se tasi o le fanau e osi ai le taulaga.


^  (Levi. 20:10) “‘Afai e feusuaʻi se tane ma le avā a se isi tamāloa, ua mulilua o ia ma le avā a lona uso a tagata. E ao ona fasiotia lava o ia, o le tane mulilua atoa ma le fafine mulilua.



^  (Eso. 19:5, 6) Afai tou te matuā faalogo i loʻu leo ma tausi i laʻu feagaiga, ona avea lea o outou ma aʻu oloa tāua i lo o isi nuu uma, auā o aʻu e ona le lalolagi atoa. 6 E avea outou ma malo o ositaulaga ma le nuu paia.’ O upu nei e te fai atu ai i le fanauga a Isaraelu.”



^  (Teu. 5:9) Aua e te ifo i ai pe auauna i ai, auā o aʻu o Ieova lou Atua, o le Atua e manaʻo e tapuaʻi mai e tau lava o aʻu, o lē na te aumaia le faasalaga i atalii ona o mea sesē a o latou tamā, e oo i le tupulaga lona tolu ma le fā, o i latou o ē e ʻinoʻino mai iā te aʻu;



^  (Mala. 2:14) A ua outou fai atu, ‘Aiseā ua faapea ai?’ Auā ua fai Ieova lava ia ma molimau iā te oe ma lau avā na e faia a o e tauleʻaleʻa, o lē na e feutagaʻi ma le lē faamaoni i ai, e ui o ia o lau paaga ma o le avā o lau feagaiga.



^  (Sala. 51:1) Le Atua e, ia e manatu mai iā te aʻu e tusa ma lou alofa faamaoni. Ia e tafiesea aʻu solitulafono e tusa ma le tele o lou alofa mutimutivale.



^  (Sala. 51:4) Ua ou agasala iā te oe, ua na o oe lava, Ua ou faia le mea leaga i lau silafaga, Ina ia iloa lou amiotonu pe a e fetalai mai, Ina ia sao foʻi oe pe a e faamasino.



^  (Kolo. 3:5) O le mea lea, ia fasiotia tuʻinanauga i o outou itutino,* o le faitaaga,* o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.

I le gagana Eleni, “o outou itutino na faia mai le efuefu.”
Tagaʻi i le Faaopoopoga e 8.


^  (Faata. 24:3) Ua atiaʻe le aiga o i le fale i le atamai, ma ua faamausalīina i le faautaga loloto.



^  (Faata. 24:4) O le poto foʻi e faatumuina ai potu i totonu i mea tautele ma mea tāua mananaia.



^  (Roma 12:2) Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^  (Fili. 1:9) O le mea lenei ua faaauau ai ona ou tatalo, ina ia faatuputeleina lo outou alofa i le poto saʻo ma le faautaga loloto;



^  (Faata. 15:16, 17) E sili le iai o mea itiiti ae o loo mataʻu iā Ieova nai lo o le tele o mea ae o loo iai le fenuminumiaʻi. 17 E sili le iai o se ipu fualaau faisua ae o loo iai le alofa, nai lo o le povi poʻa peti ae o loo iai le ʻinoʻino.



^  (1 Pete. 1:7) o le tofotofoina foʻi o le malosi o lo outou faatuatua, lea e sili atu nai lo o le auro e faaumatia e ui lava ina faamamāina i le afi, e avea ma mea e iʻu ai i le viiga, o le mamalu ma le migao i le faaaliga o Iesu Keriso.



^  (Sala. 147:11) E fiafia Ieova iā i latou e matataʻu iā te ia, O i latou e faatalitali atu i lona alofa faamaoni.



^  (Roma 12:10) Ia matuā alofa faapelepele le tasi i le isi i le alofa faaleuso. Ia tausolomua ona faaaloalo le tasi i le isi.



^ (1 Kori. 13:8) E lē uma le alofa. Ae afai e iai meaalofa e fai ai valoaga, o le a faalēaogāina ia; pe e tautala i gagana eseese, o le a mavae ia; pe e iai le poto, o le a faalēaogāina lea.



^ (Fai. 5:4) Pe a e faia se tautoga i le Atua, aua e te faatuai ona avatu, auā e leai se isi e fiafia i ē e valelea. O le mea ua e tautō ai, ia e avatu.



^ (Mata. 19:4-6) Ona tali atu lea o ia: “Tou te leʻi faitaulia ea o lē na foafoaina i laʻua i le amataga, na ia faia i laʻua o le tane ma le fafine, 5 ma na ia fetalai atu, ‘O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? 6 O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^ (Sala. 25:4) Ieova e, ia e faailoa mai iā te aʻu ou ala; Ia e aʻoaʻo mai aʻu i ou ala.



^ (Isa. 48:17, 18) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. 18 E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.



^ (Mata. 6:33, 34) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou. 34 O lenei, ia aua neʻi outou popole mo le aso a taeao, auā e iai foʻi popolega o le aso a taeao. Auā e tofu lava le aso ma mea leaga e tutupu ai.



^ (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^ (Mata. 5:28) Ae ou te fai atu iā te outou, ai se tasi e vaavaai pea i se fafine ma manaʻonaʻo i ai, ua uma ona mulilua ma ia i lona loto.



^ (Efe. 4:31) Ia tuu lo outou ita umi, ma le itaitagofie, ma le lotoa, ma le soona ʻeʻē, ma upu masoā, atoa foʻi ma mea leaga uma.



^ (Kala. 5:15) Afai e faatigā le tasi i le isi ma feʻainaʻi, ia faaeteete neʻi faaumatia e le tasi le isi.



^ (Faata. 5:18) Ia manuia lou vaipuna, ma ia e fiafia i lau avā na fai a o e tauleʻaleʻa,



^ (Epe. 13:4) Ia faamamaluina e tagata uma le faaipoipoga, ma ia aua neʻi faaleagaina le moega o le faaipoipoga, auā e faamasino e le Atua o ē e faitaaga ma ē e mulilulua.



^ (Faata. 24:3) Ua atiaʻe le aiga o i le fale i le atamai, ma ua faamausalīina i le faautaga loloto.



^ (Faata. 24:4) O le poto foʻi e faatumuina ai potu i totonu i mea tautele ma mea tāua mananaia.



^ (Mata. 6:14, 15) “Auā afai tou te faamagaloina mea sesē e fai mai e tagata, ona faamagaloina foʻi lea o outou e lo outou Tamā o i le lagi. 15 Ae afai tou te lē faamagaloina mea sesē e fai mai e tagata, e lē faamagaloina foʻi e lo outou Tamā a outou mea sesē.



^ (Roma 12:2) Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^ (1 Pete. 3:1) Ia faapea foʻi outou avā, ia gauaʻi atu i a outou lava tane, ma afai e lē usiusitaʻi nisi i le upu, e mafai ona maua i latou i le amiolelei a a latou avā e aunoa ma se upu,



^ (Faata. 14:1) Ua atiaʻe e le fafine atamai lona fale, a o le fafine valea ua ia lepeti i lalo lona fale i ona lava lima.



^ (Faata. 31:29) E toʻatele afafine e fai mea lelei, a o oe ua sili lava oe iā i latou uma.



^ (Fili. 1:9) O le mea lenei ua faaauau ai ona ou tatalo, ina ia faatuputeleina lo outou alofa i le poto saʻo ma le faautaga loloto;



^ (Fili. 2:4) ia vaavaai ma le naunau e lē gata i au lava mea, ae i mea foʻi e lelei ai isi.



^ (1 Pete. 3:7) Ia faapea outou tane, ia faaauau ona nonofo faatasi ma i latou e tusa ma le poto, ia āva i fafine e pei o se ipu e sili ona vaivai, auā o outou foʻi o suli faatasi ma i latou i le meaalofa foaʻifua o le ola, ina ia lē faalavelavea ai a outou tatalo.



^ (Roma 12:10) Ia matuā alofa faapelepele le tasi i le isi i le alofa faaleuso. Ia tausolomua ona faaaloalo le tasi i le isi.



^ (1 Pete. 4:8) Ae e sili i nei mea uma, ia tele le alofa o le tasi i le isi, auā o le alofa e ufiufi ai le anoanoaʻi o agasala.










[image: O loo talanoa atu se tamāloa i lana avā ma lana fanau]



MATAUPU 12

Ia Tautala i “Upu Lelei e Atiaʻe Ai”


“Ia aua neʻi alu atu se upuleaga mai i o outou gutu, a ia fai atu ni upu lelei e atiaʻe ai.”​—EFESO 4:29.






1-3. (a) O le ā se tasi o meaalofa lelei ua foaʻiina mai e Ieova mo i tatou? E mafai faapefea ona tatou faaaogā sesē lenā meaalofa? (e) E faapefea ona tatou faaaogā tatau le meaalofa o le tautala?

UA FOAʻI atu e se tamā se uilavilivae i lona atalii talavou. Ua fiafia le tamā e foaʻi atu lenā meaalofa faapitoa. Ae faapefea pe afai e faatamala le atalii i le aveina o le uila, ua soʻa ai se tasi ma manuʻa ai? O ā ni faalogona o le tamā?

2 O Ieova o Lē e foaʻiina mai “meaalofa lelei uma ma mea uma e atoatoa ona lelei.” (Iakopo 1:17) O se tasi o ana meaalofa lelei mo i tatou, o le tomai e tautala ai. O le meaalofa o le tautala ua mafai ai ona faaleo atu o tatou manatu ma faalogona. E mafai ai ona tatou fai atu ni faamatalaga e fesoasoani i tagata ma latou maua ai le fiafia. Peitaʻi, e mafai foʻi ona aafia ma tigā isi i a tatou upu.

3 E malolosi tele aafiaga o le tautala, ma ua aʻoaʻoina i tatou e Ieova i auala e faaaogā lelei ai lenā meaalofa. Ua fetalai o ia: “Ia aua neʻi alu atu se upuleaga mai i o outou gutu, a ia fai atu ni upu lelei e atiaʻe ai i taimi e tatau ai, ina ia aogā i ē o faalogologo i ai.” (Efeso 4:29) Seʻi o tatou iloilo pe faapefea ona tatou faaaogā lenei meaalofa mai i le Atua, i se auala e faafiafiaina ai o ia ma faalaeiau ai isi.






IA FAAETEETE I UPU E TE TAUTALA AI


4, 5. O le ā e tatou te aʻoaʻoina mai i faataoto i le Tusi Paia, e faatatau i le malolosi o aafiaga o upu?

4 E malolosi aafiaga o upu. O lea e manaʻomia ai ona faaeteete i a tatou upu e fai ma le auala e fai atu ai. Ua taʻua i le Faataoto 15:4: “O le laulaufaiva e pulea lelei, o le laau o le ola lea, a o le laulaufaiva faapiʻopiʻo e momomo ai le agaga.” E pei lava ona faafouina ma aumaia e se laau matagofie le ola, e faapena foʻi ona faafouina le tagata e faalogo i upu agalelei. Ae o upu mamafa e faatigā ai i isi ma lē lelei ai o latou faalogona.​—Faataoto 18:21.



[image: Ua paʻū le vai i luga o laulaau]

O upu mālū e faafouina ai





5 Ua faapea mai le Faataoto 12:18: “O le tagata e tautala lē mafaufau, ua pei o le tutuʻi o le pelu.” O upu faatigā e mafai ona faapogaia ai faalogona tigā ma faaleagaina ai faiā. Atonu e te manatua le taimi na fai atu ai e se tasi ni upu faatigā iā te oe, ma na matuā tigā ai ou faalogona. Ae ua faapea atili mai le faataoto: “O le laulaufaiva o ē e atamamai, e mālōlō ai.” O upu logolelei e mafai ona faatoʻa filemu ai se lototigā, ma faaleleia ai ni faauōga na faaleagaina ona o le lē femalamalamaaʻi. (Faitau le Faataoto 16:24.) Pe afai e manatua e iai aafiaga o a tatou upu i isi, o le a tatou faaeteete la i upu e tatou te tautatala ai.

 6. Aiseā e faigatā tele ai ona pulea upu e tatou te tautatala ai?

6 O le isi māfuaaga e ao ai ona tatou faaeteete i upu e tautatala ai, ona o i tatou uma lava e lē lelei atoatoa. “E leaga faanaunauga o le loto o le tagata,” ma o a tatou upu e masani ona faaalia atu ai mea o loo i o tatou loto. (Kenese 8:21; Luka 6:45) E faigatā tele ona pulea upu e tatou te tautatala ai. (Faitau le Iakopo 3:2-4.) Peitaʻi, e manaʻomia ona taumafai pea e faaleleia le auala e tatou te tautatala atu ai i isi.

7, 8. E mafai faapefea ona aafia la tatou faiā ma Ieova i a tatou upu e fai?

7 E manaʻomia foʻi ona faaeteete i a tatou upu e fai, ona e tatou te tali atu iā Ieova mo a tatou upu e fai ma le auala e fai atu ai. Ua taʻua i le Iakopo 1:26: “Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.” O lea la, pe a lē faaeteete i a tatou upu e fai, e mafai ona faaleagaina ai la tatou faiā ma Ieova.​—Iakopo 3:8-10.

8 E manino mai, e iai māfuaaga lelei e ao ai ona faaeteete i a tatou upu e fai ma le auala e fai atu ai. Ina ia tatou faaaogā le meaalofa o le tautala i le auala e finagalo i ai Ieova, e manaʻomia ona tatou iloa ituaiga upu e ao ona ʻalofia.






UPU E FAAVAIVAIA AI


9, 10. (a) O ā ituaiga gagana ua taatele i le lalolagi i aso nei? (e) Aiseā e tatou te ʻalofia ai le tautatala i upu masoā?

9 Ua matuā taatele i aso nei upu masoā po o gagana lē mamā. E manatu le toʻatele e ao ona latou palalauvale ma faaaogā upu masoā ina ia faailoa atu ai o latou manatu. E masani ona faaaogā e le ʻaufaifaleaitu tausuaga lē mamā ma gagana matagā ina ia toē ai tagata. Peitaʻi, na faapea mai le aposetolo o Paulo: “Ia outou tuu ese mai iā te outou le lotoa, o le ita, o le leaga, o upuleaga, ma e lē tatau ona sau se upu masoā mai i o outou gutu.” (Kolose 3:8) Na ia taʻua foʻi, o “tausuaga matagā” ia “aua lava neʻi taʻua” i Kerisiano moni.​—Efeso 5:3, 4.

10 E inosia e Ieova ma ē e alolofa iā te ia upu masoā, ona e lē mamā. O le faaupuga “amio lē mamā” i le Tusi Paia, e aofia ai i “galuega a le tino.” (Kalatia 5:19-21) O le “amio lē mamā” e mafai ona aofia ai ituaiga agasala eseese, ma o le faia o se masaniga lē mamā e taʻitaʻia atu ai i le faia o se isi foʻi masaniga lē mamā. Pe a fai ma masani a se tasi le tautala i gagana e matuā lē mamā ma masoā, ma e musu e tuu lenā masaniga, e faaalia mai ai e lē tatau ona toe iai o ia i le faapotopotoga.​—2 Korinito 12:21; Efeso 4:19; tagaʻi i le Faaopoopoga 23.

11, 12. (a) O le ā e uiga i ai le faitala taufaaleaga? (e) Aiseā e tatau ai ona tatou ʻalofia le faitala taufaaleaga e faatatau i se isi tagata?

11 E ao foʻi ona tatou ʻalofia le faitala taufaaleaga. O se tulaga masani lo tatou fiafia i isi ma faamatala atu i ai ni tala e faatatau i a tatou uō ma aiga. Sa fia iloa foʻi e Kerisiano i le uluaʻi senituri po o ā mai o latou uso ma tuafāfine, ma pe faapefea ona latou fesoasoani atu i ai. (Efeso 6:21, 22; Kolose 4:8, 9) Ae e faigofie ona suia ni talanoaga e faatatau i isi i ni tala taufaaleaga. Pe a tatou faamatala atu i isi na tala, e tatou te ono faia ai ni faamatalaga e lē moni, pe talanoa foʻi e faatatau i mea e lē tatau ona faailoaina atu i isi. Pe afai e tatou te lē faaeteete, o na faamatalaga e mafai ona iʻu atu ai i ni tuuaʻiga pepelo pe taufaaleaga. Sa taufaaleaga le ʻau Faresaio iā Iesu ina ua latou tuuaʻia o ia i mea e na te leʻi faia. (Mataio 9:32-34; 12:22-24) O tala taufaaleaga e faaleagaina ai le talaaga o se tasi, e iʻu atu ai i finauga ma tigā, ma faaleagaina ai ni faauōga.​—Faataoto 26:20.

12 E finagalo Ieova ia aogā a tatou upu e fesoasoani ma faalaeiau ai i isi, nai lo o le suia ai o uō e avea ma fili. E inosia e Ieova i latou “e faatupuina maseiga i le va o uso.” (Faataoto 6:16-19) O Satani le Tiapolo o ia lea na muamua avea ma taufaaleaga, o lē na taufaaleaga i le Atua. (Faaaliga 12:9, 10) Ua taatele i le lalolagi i aso nei le faia o tala pepelo e faatatau i isi tagata. Ae e lē tatau ona tupu lenei tulaga i le faapotopotoga Kerisiano. (Kalatia 5:19-21) E tatau la ona faaeteete i a tatou faamatalaga e fai, ma ia mafaufau muamua i taimi uma a o leʻi fai atu se faamatalaga. A o e leʻi toe faamatala atu se tala e faatatau i se isi tagata, ia fesili ifo: ʻPe e moni faamatalaga ia o le a ou faamatala atu? Pe e agalelei? Pe e aogā? Pe ou te manaʻo ia iloa e le tagata lea ou te talanoa e faatatau i ai, faamatalaga ia ou te faia? O ā ni oʻu faalogona pe afai e faia e se tasi nei faamatalaga e faatatau iā te aʻu?’​—Faitau le 1 Tesalonia 4:11.

13, 14. (a) O le ā le aafiaga o upu faatigā i tagata? (e) O le ā e uiga atu i ai le fai upuleaga? Aiseā e tatau ai i Kerisiano ona ʻalofia le fai upuleaga i isi?

13 O i tatou uma lava e iai taimi e tatou te faia ai ni faamatalaga e mulimuli ane toe salamō ai. Ae e tatou te lē mananaʻo e avea o se masaniga le faitio i isi, pe faia foʻi ni faamatalaga lē alofa pe sauā. E lē tatau ona avea ma vala o o tatou olaga le faia o upu faatigā. Na faapea mai Paulo: “Ia tuu lo outou ita umi, ma le itaitagofie, ma le lotoa, ma le soona ʻeʻē, ma upu masoā.” (Efeso 4:31) O upu faatigā ua lē faaaloalogia ai tagata ma oo ai iā i latou lagona e leai so latou aogā. O le fanauiti o i latou ia e pito i sili ona faigofie ona tigā o latou faalogona. O lea, e manaʻomia ona tatou faaeteete i le fai atu o ni upu mamafa iā i latou.​—Kolose 3:21.

14 O loo lapataʻia i tatou e le Tusi Paia e faatatau i ituaiga upu faatigā e sili ona malolosi, o le upuleaga lea i isi. O le upuleaga o le faaauau lea ona faalumaluma i isi ma le fuafuaga ia faatigā iā i latou. Pagā le faanoanoa pe afai o le auala lenā e feutagaʻi ai se tasi ma lana paaga po o le fanau! Pe afai e musu se tasi e taofia le upuleaga i isi, o le a lē toe agavaa o ia e avea ma sui o le faapotopotoga. (1 Korinito 5:11-13; 6:9, 10) Na tatou aʻoaʻoina pe afai e tatou te faia ni upu masoā, lē moni, pe lē alofa, o le a faaleagaina ai la tatou faiā ma Ieova faapea ma isi.






UPU E ATIAʻE AI


15. O ā ituaiga upu e faamalosia ai faiā?

15 E faapefea ona tatou faaaogā le meaalofa o le tautala i le auala e finagalo i ai Ieova? E ui lava e lē o taʻu patino mai i le Tusi Paia upu e tatau ma upu e lē tatau ona tatou tautatala ai, ae ua faapea mai ia “fai atu ni upu lelei e atiaʻe ai.” (Efeso 4:29) O upu e atiaʻe ai, e mamā, agalelei, ma moni. E finagalo Ieova ia avea a tatou upu e faalaeiau ma fesoasoani ai i isi. E lē faigofie ona faia faapea. E manaʻomia ni taumafaiga ina ia fai atu ni upu lelei nai lo o ni upu sauā ma soona lafo. (Tito 2:8) Seʻi o tatou iloilo nisi o auala e mafai ona atiaʻe ai isi i a tatou upu.

16, 17. (a) Aiseā e tatau ai ona tatou faamālō atu i isi? (e) O ai e mafai ona tatou faamālō atu i ai?

16 E fiafia Ieova ma Iesu e faamālō atu i tagata. E tatou te fia faaaʻoaʻo iā i laʻua. (Mataio 3:17; 25:19-23; Ioane 1:47) O le avatu o le faamālō e faalaeiauina moni ai se tasi, e aofia ai le magafagafa ma faaalia le naunau moni i le tagata. Ua faapea mai le Faataoto 15:23: “E maʻeu le matagofie o le upu e fai i le taimi talafeagai!” E faalaeiauina i tatou pe a faamālō mai ma le faamaoni se tasi mo a tatou galuega mamafa, pe faaalia mai foʻi le talisapaia o se mea ua tatou faia.​—Faitau le Mataio 7:12; tagaʻi i le Faaopoopoga 27.

17 Pe a fai ma au masani le vaai i uiga lelei o isi, o le a faigofie ona e faamālō atu ma le faamaoni. O se faaaʻoaʻoga, atonu e te mātauina se tasi i le faapotopotoga e sauniuni lelei ana lauga, pe taumafai e fai se tali i sauniga. Atonu o se talavou o loo faamaoni e tausisi i le upu moni i le aʻoga, po o se tagata matua o loo auai e lē aunoa i le talaʻiga. O au upu e faaalia ai lou talisapaia atonu o le mea moni lenā o loo latou manaʻomia. E tāua tele foʻi mo se tane ona taʻu atu i lana avā lona alofa ma le talisapaia o ia. (Faataoto 31:10, 28) E pei lava ona manaʻomia e le laau le malamalama ma le vai, e faapena foʻi ona manaʻomia ona lagona e tagata le talisapaia o i latou. E moni lenei manatu aemaise lava i le fanau. Ia saʻili ni avanoa e faamālō atu ai mo o latou uiga ma taumafaiga lelei. O le faamālō atu e mafai ona atiaʻe ai lo latou lototetele ma le mautinoa, ma uunaʻia ai i latou ia taumafai atili e fai le mea saʻo.



[image: O loo talanoa atu se tamāloa i lana avā ma lana fanau]

E mafai ona tatou faalaeiau ma faamāfanafana i isi e ala i a tatou upu e fai ma le auala e fai atu ai





18, 19. Aiseā e tatau ai ona tatou taumafai malosi ia faalaeiau ma faamāfanafana i isi? E faapefea ona tatou faia faapea?

18 Ua tatou faaaʻoaʻo iā Ieova pe a tatou faalaeiau ma faamāfanafana atu i isi. E matuā manatu mamafa o ia i “ē ua faatauvaa” ma “ē ua nutimomoia.” (Isaia 57:15) E finagalo Ieova ia tatou “fefaamāfanafanaaʻi” ma ia “faamāfanafana i ē mafatia.” (1 Tesalonia 5:11, 14) Pe a tatou taumafai e faia faapea, e na te silafia ma talisapaia a tatou taumafaiga.

19 Atonu e te mātauina se tasi i le faapotopotoga ua lotovaivai ma mafatia. O le ā se tala e te fai atu e fesoasoani ai iā te ia? Atonu e lē mafai ona e foʻia le faafitauli, ae e mafai ona e faailoa atu i ai lou manatu mamafa mo ia. O se faaaʻoaʻoga, e mafai ona fai se fuafuaga e faaalu se taimi faatasi ma ia. E mafai ona e faitau atu i ai se mau faalaeiau ma fai se tatalo mo ia. (Salamo 34:18; Mataio 10:29-31) Ia faamautinoa i ai e alolofa tele uso ma tuafāfine o le faapotopotoga iā te ia. (1 Korinito 12:12-26; Iakopo 5:14, 15) Ia talanoa atu i se auala e faaalia ai lou naunau moni ma e te talitonu i mea o loo e fai atu ai.​—Faitau le Faataoto 12:25.

20, 21. O le ā e faigofie ai ona talia e tagata fautuaga?

20 E tatou te atiaʻe foʻi isi pe a ave i ai ni fautuaga lelei. O i tatou uma lava e iai taimi e manaʻomia ai ni fautuaga ona e tatou te lē lelei atoatoa. Ua taʻua i le Faataoto 19:20: “Ia faalogo i le fautuaga ma talia le aʻoaʻiga, ina ia e atamai ai i aso o i luma.” E lē na o toeaina e mafai ona tuuina atu fautuaga. E ao i mātua ona avatu ni taʻitaʻiga aogā i a latou fanau. (Efeso 6:4) E mafai foʻi e tuafāfine ona avatu fautuaga lelei i isi tuafāfine. (Tito 2:3-5) Talu ai e tatou te alolofa i o tatou uso ma tuafāfine, o lea e tatou te mananaʻo ai e faamautinoa ua avatu fautuaga i se auala o le a lē faatigā ai iā i latou. O le ā e mafai ona fesoasoani iā i tatou?

21 Atonu e te manatua se taimi na avatu ai e se tasi iā te oe ni fautuaga lelei i se auala na faigofie ona e taliaina ai. Aiseā na aogā ai na fautuaga? Atonu na e lagona le naunau moni o lenā tagata iā te oe. Pe atonu foʻi na talanoa atu iā te oe i se auala alofa ma agalelei. (Kolose 4:6) Sa faavae mai foʻi le fautuaga i le Tusi Paia. (2 Timoteo 3:16) E tusa pe e tatou te sii saʻo atu upu mai le Tusi Paia pe leai, ae e tatau lava ona faavae mai i le Tusi Paia so o se fautuaga e tatou te avatu. E lē tatau i se tasi ona faamalosia atu ona manatu i isi, pe sesē ona faatatauina ni mau ina ia lagolagoina ai ona manatu. O le manatuaina o le auala na aumai ai ni fautuaga iā te oe, e mafai ona fesoasoani iā te oe pe a e avatu ni fautuaga i isi.

22. O le ā le auala e te manaʻo e faaaogā ai lau meaalofa o le tautala?

22 O le tomai e tautala ai o se meaalofa mai i le Atua. O lo tatou alolofa mo ia e tatau ona uunaʻia ai i tatou e faaaogā lelei lenā meaalofa. Ia manatua, e malolosi aafiaga o upu, e mafai ona faavaivaia ai pe atiaʻe ai foʻi. O lea, seʻi o tatou faia mea uma ina ia faaaogā a tatou upu e faamalosia ma faalaeiau ai isi.







MATAUPU SILISILI O LE TUSI PAIA


1 O LO TATOU TOMAI E TAUTALA AI O SE MEAALOFA MAI I LE ATUA

“O meaalofa lelei uma ma mea uma e atoatoa ona lelei, e mai i lugā.”​—Iakopo 1:17

E faapefea ona faaalia e tatou te talisapaia lenei meaalofa?

	Efeso 4:29; Iakopo 1:26

E malolosi aafiaga o upu. E ao ona tatou mafaufau lelei i upu e fai atu ma le auala e tatou te fai atu ai.



	Faataoto 16:24; Isaia 57:15; 1 Tesalonia 5:11

Ia faaaogā lau meaalofa o le tautala i le auala na finagalo ai Ieova. Ia faaaogā au upu e faafouina, faalaeiau, aʻoaʻo, faamāfanafana, uunaʻia, ma fesoasoani ai i isi.



	Faataoto 12:18; 15:23; Mataio 7:12

Pe a sesē upu ma sesē le taimi e fai ai, e mafai ona iʻu ai i finauga ma tigā.





2 TAUTALA I SE AUALA E FAAFIAFIAINA AI LE ATUA

“Ia lē aunoa ona outou tautatala atu i upu e logolelei.”​—Kolose 4:6

E faapefea i la tatou tautala ona aafia ai o tatou aiga ma uō?

	Faataoto 31:28; Faaaliga 2:1-3

E manaʻomia e tagata uma le alofa ma le talisapaia, aemaise lava mai i sui o le aiga.



	Faataoto 6:16-19; 26:20; Kolose 3:8, 21; 1 Tesalonia 4:11

O upu faatigā po o upu masoā ma faaupuga faitio faifai pea, e matuā telē lona aafiaga. O tuuaʻiga sesē e mafai ona faaleagaina ai le talaaga o se tasi ma saveʻu ai le filemu.



	Faataoto 15:1, 2; Filipi 2:3, 4; Iakopo 1:19

Ia faaalia i au upu e te manatu mamafa i isi nai lo o oe lava. Ia faalogologo lelei.






3 E TATAU ONA AVATU FAUTUAGA I SE AUALA ALOFA

“Ia faalogo i le fautuaga ma talia le aʻoaʻiga, ina ia e atamai ai i aso o i luma.”​—Faataoto 19:20

E faapefea ona tatou avatu fautuaga lelei?

	Salamo 34:18; Mataio 10:29-31; 2 Timoteo 3:16

E tatau ona faavae fautuaga i le Tusi Paia ma avatu i se auala agalelei.



	Faataoto 12:25; 1 Tesalonia 5:14; Iakopo 3:2-4

Ia faaaogā lau meaalofa o le tautala e faamalosia ma faalaeiau ai i isi.












^ (Efe. 4:29) Ia aua neʻi alu atu se upuleaga* mai i o outou gutu, a ia fai atu ni upu lelei e atiaʻe ai i taimi e tatau ai, ina ia aogā i ē o faalogologo i ai.

I le gagana Eleni, o le “mea e pala.”


^  (Iako. 1:17) O meaalofa lelei uma ma mea uma e atoatoa ona lelei, e mai i lugā, auā e sau mai i le Tamā o le malamalama, e lē fesuisuiaʻi pe liliu* o ia.

I le gagana Eleni, “e lē liliu pe fesuisuiaʻi e pei o se ata lafoia.”


^  (Efe. 4:29) Ia aua neʻi alu atu se upuleaga* mai i o outou gutu, a ia fai atu ni upu lelei e atiaʻe ai i taimi e tatau ai, ina ia aogā i ē o faalogologo i ai.

I le gagana Eleni, o le “mea e pala.”


^  (Faata. 15:4) O le laulaufaiva e pulea lelei, o le laau o le ola lea, a o le laulaufaiva faapiʻopiʻo e momomo ai le agaga.



^  (Faata. 18:21) O le ola ma le oti o loo i le malosi o le laulaufaiva, o lē e naunau i ai e ʻai o ia i lona fua.



^  (Faata. 12:18) O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai.



^  (Faata. 16:24) O upu logoleleia o le meli lea, e suamalie i le tagata ma e mālōlō ai ivi.



^  (Kene. 8:21) Ua lagona e Ieova le manogi ua faamalieina ai lona finagalo, ma ua faapea ifo Ieova iā te ia lava: “Ou te lē toe faamalaiaina le laueleele ona o tagata, auā e leaga faanaunauga o le loto o le tagata mai lava i lona laʻitiiti; ou te lē toe taia mea uma ua iai le ola e pei ona ou faia.



^  (Luka 6:45) Ua aumaia e le tagata lelei mea lelei mai oloa lelei o loo i lona loto, a ua aumaia e le tagata leaga mea leaga mai i lona oloa leaga; auā o le tele o mea i le loto e tautala mai ai lona gutu.



^  (Iako. 3:2-4) Auā e sesē* i tatou uma i mea e tele. Afai e lē sesē se tasi i lana tautala, o le tagata lea ua lelei atoatoa, auā ua mafai ona ia pulea lona tino atoa. 3 Afai tatou te tuu faagutu i gutu o solofanua ina ia usiusitaʻi mai iā i tatou, ua mafai foʻi la ona tatou faatonutonuina solofanua. 4 Faauta, e faapena foʻi vaa, e ui ina tetelē ma e felafoaʻi e matagi malolosi, ae e faatautaia e se foeuli laʻitiiti i le itulagi e manaʻo i ai lē o uliina le vaa.

I le gagana Eleni, e “sulu.”


^  (Iako. 1:26) Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.



^  (Iako. 3:8-10) Ae e lē mafai e se tagata ona pulea* lona laulaufaiva. O le mea leaga lea e lē mafai ona taofiofia, e tumu i mea oona e oti ai. 9 Tatou te vivii atu iā Ieova le Tamā i o tatou laulaufaiva, ae ua tatou toe faamalaia ai foʻi i tagata ua faia “i le faatusa o le Atua.” 10 O le gutu lava e tasi e faamanuia atu ai ma toe faamalaia ai. Oʻu uso e, e lē talafeagai ona faia na mea.

Po o le “faalata.”


^  (Kolo. 3:8) A o lenei ia outou tuu ese mai iā te outou le lotoa, o le ita, o le leaga, o upuleaga, ma e lē tatau ona sau se upu masoā mai i o outou gutu.



^  (Efe. 5:3, 4) O le faitaaga,* ma amioga lē mamā uma, po o le matapeʻapeʻa, aua lava neʻi taʻua iā te outou e pei ona tatau i tagata paia; 4 po o amioga e māsiasi ai, pe e tautala i tala valea, po o tausuaga matagā, o mea ia e lē tatau, a o le avatu o le faafetai.

Tagaʻi i le Faaopoopoga e 8.


^  (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^  (2 Kori. 12:21) Pe a ou toe alu atu, atonu e faamā aʻu e loʻu Atua pe a tatou faatasi, ma atonu foʻi ou te matuā faanoanoa ona o le toʻatele o ē na agasala ae e leʻi salamō mai i a latou amioga lē mamā, ma le faitaaga,* ma amioga matagā na latou faia pea.

Tagaʻi i le Faaopoopoga e 8.


^  (Efe. 4:19) Ona ua lē toe lagona e i latou le mā, ua latou faia ai amioga matagā, ma amioga lē mamā uma ona o le manaʻo tele.



^  (Efe. 6:21, 22) O lea, ina ia outou iloa ai foʻi se tala e uiga iā te aʻu, po o ā mea na ou faia, e faailoa atu mea uma lava iā te outou e Tuiko le uso pele, ma o le auauna faamaoni i le Alii. 22 O le mea lava lea ua ou auina atu ai o ia iā te outou, ina ia outou iloa ai mea e uiga iā i matou, ma ia faamāfanafanaina e ia o outou loto.



^  (Kolo. 4:8, 9) Ua ou auina atu o ia iā te outou, ina ia outou iloa ai mea uma e uiga iā i matou, ma na te faamāfanafanaina ai o outou loto. 9 Ua ou auina atu foʻi faatasi ma ia o Onesemo loʻu uso pele faamaoni, o lē sa faatasi ma outou. E la te faailoa atu foʻi iā te outou mea uma e uiga iā i matou i inei.



^  (Mata. 9:32-34) A o ō i laʻua, faauta! ua aumai e tagata iā te ia se tamāloa gūgū ua uluitinoina e se temoni. 33 Ina ua uma ona tuliesea le temoni, ona tautala ai lea o le tagata gūgū. Ona matuā taufaiofo ai lea o le motu o tagata ma faapea ane: “E leʻi vaaia muamua lava se mea faapenei i Isaraelu.” 34 A ua fai ane le ʻau Faresaio: “O le pule o temoni, ua mafai ai ona ia tuliesea temoni.”



^  (Mata. 12:22-24) Ona latou aumaia lea iā te ia o le tagata tauaso toe gūgū ua uluitinoina e le temoni; ua ia faamālōlō iā te ia, ona tautala ai lea ma vaai le tagata gūgū. 23 Ona taufaiofo ai lea o le motu o tagata ma latou faapea ane: “Pe lē o le Atalii ea lenei o Tavita?” 24 Ina ua faalogo le ʻau Faresaio i lenei mea, ona faapea ane lea: “O Pelesepulo le pule o temoni ua mafai ai ona tutuli e lenei tagata o temoni.”



^  (Faata. 26:20) E mate le afi pe a leai ni fafie, ma e lē toe iai ni vevesi pe a leai se tagata faitala taufaaleaga.



^  (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^  (Faaa. 12:9, 10) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia. 10 Ona ou faalogo lea i le leotele mai i le lagi, ua faapea mai: “Ua iai nei le faaolataga, ma le mana, ma le malo o lo tatou Atua, ma le pule a lona Keriso, auā ua lafo ifo i lalo o lē na molia o tatou uso, o lē na molia i latou i luma o lo tatou Atua i le ao ma le pō!



^  (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^  (1 Tesa. 4:11) ma ia fai ma o outou sini le ola i se olaga toʻafimālie, ma aua le isuisu fua i mea a isi, a ia galulue i o outou lava lima, e pei ona matou poloaʻi atu ai iā te outou;



^  (Efe. 4:31) Ia tuu lo outou ita umi, ma le itaitagofie, ma le lotoa, ma le soona ʻeʻē, ma upu masoā, atoa foʻi ma mea leaga uma.



^  (Kolo. 3:21) O outou tamā, aua le faaonoono i a outou fanau, ina neʻi lotovaivai i latou.



^  (1 Kori. 5:11-13) A o lenei ua ou tusi atu, aua neʻi outou toe faifaimea faatasi ma sē ua taʻua o se uso ae e faitaaga, pe e matapeʻapeʻa, pe e ifo i tupua, pe e fai upu masoā, pe e onā, pe e taufaavalea, aua foʻi neʻi aai faatasi ma se tagata faapena. 12 O le ā saʻu mea e fai e faamasinoina ai o ē e lē o i le faapotopotoga? Pe tou te lē faamasino atu ea iā i latou o i totonu o le faapotopotoga, 13 a o le Atua na te faamasinoina i latou e lē o i le faapotopotoga? “Ia faateʻaeseina lenā tagata leaga mai iā te outou.”



^  (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^  (Efe. 4:29) Ia aua neʻi alu atu se upuleaga* mai i o outou gutu, a ia fai atu ni upu lelei e atiaʻe ai i taimi e tatau ai, ina ia aogā i ē o faalogologo i ai.

I le gagana Eleni, o le “mea e pala.”


^  (Tito 2:8) ia fai faamatalaga mamā ia e lē mafai ona taʻusalaina; ina ia māsiasi ai lē e tetee mai, ma ia leai se upuleaga e fai mai e uiga iā i tatou.



^  (Mata. 3:17) Faauta foʻi! Ua faapea mai le siʻufofoga mai i le lagi: “O loʻu Atalii pele lenā, o lē ua malie i ai loʻu loto.”



^  (Mata. 25:19-23) “Ina ua mavae se taimi umi, ona sau ai lea o le matai o na pologa ina ia toe totogi atu ana tupe na iā i latou. 20 Ona sau lea o lē na avatu i ai taleni e lima ma tuuina mai isi taleni e lima ma faapea mai, ‘Lau susuga e, na e tuuina mai iā te aʻu taleni e lima, ae o lenei ua ou maua ai isi taleni e lima.’ 21 Na faapea atu lona matai iā te ia, ‘Malo lava le pologa lelei ma le faamaoni! Na e faamaoni i mea iti, ou te tofia oe e vaaia mea e tele. Inā olioli ia faatasi ma lou matai.’ 22 Ona sau ai lea o le auauna na avatu i ai taleni e lua, ma faapea mai, ‘Lau susuga e, na e tuuina mai iā te aʻu taleni e lua, a o lenei ua ou maua ai isi taleni e lua.’ 23 Na faapea atu lona matai iā te ia, ‘Malo lava le pologa lelei ma le faamaoni! Na e faamaoni i mea iti. Ou te tofia oe e vaaia mea e tele. Inā olioli ia faatasi ma lou matai.’



^  (Ioa. 1:47) Ua silasila atu Iesu iā Natanielu o loo sau iā te ia, ona ia fetalai ane lea: “Vaai, o le tagata Isaraelu moni, e lē faaʻoleʻole o ia.”



^  (Faata. 15:23) E olioli le tagata i le tali atu a lona gutu, ae e maʻeu le matagofie o le upu e fai i le taimi talafeagai!



^  (Mata. 7:12) “O lenei, o mea uma tou te mananaʻo e faia mai e tagata iā te outou, ia faapea lava ona outou faia iā i latou. Auā o le uiga lenei o le Tulafono ma le ʻau Perofeta.



^  (Faata. 31:10) O se avā lelei o ai sē na te maua? E sili lona tau i maa tāua.* ב [Peta]

Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.


^  (Faata. 31:28) E tulaʻi lana fanau tama ma taʻua o ia e fiafia; e tulaʻi foʻi lana tane* ma viviia o ia.

Tagaʻi i le faamatalaga pito i lalo o le Fat 31:11.


^  (Isa. 57:15) Auā o le fetalaiga lenei a Lē ua Silisili ma Maualuga, o lē e afio e faavavau ma o lē e paia lona suafa: “Ou te nofo i le mea maualuga ma le mea paia, e ma te mau foʻi ma lē ua nutimomoia ma faamaulalo, ina ia faafouina loto o ē ua faatauvaa ma faafouina loto o ē ua nutimomoia.



^  (1 Tesa. 5:11) O le mea lea, ia outou fefaamāfanafanaaʻi ai pea ma atiaʻe e le tasi le isi, e pei lava ona outou faia nei.



^  (1 Tesa. 5:14) Uso e, matou te ʻaiʻoi atu ina ia apoapoaʻi i ē faalogogatā, ia faamāfanafana i ē mafatia, ia fesoasoani i ē vaivai, ma ia faapalepale i tagata uma lava.



^  (Sala. 34:18) E latalata mai Ieova iā i latou o ē e loto momomo; Ma e faaola e ia i latou o ē ua loto nutimomoia.



^  (Mata. 10:29-31) Po ua lē faatauina atu ea ni tamaʻi manulele se lua i se tupe itiiti?* Ae pe a paʻū se tasi o na tamaʻi manulele i le eleele, e silafia lava e lo outou Tamā. 30 E oo foʻi i o outou lauulu, ua faitaulia uma. 31 O lea la, aua neʻi outou fefefe: E sili atu ona tāua outou nai lo o tamaʻi manulele e tele.

Po o le “asari.” I le gagana Eleni, “o le tasi vaesefulu ono o le tenari.” Tagaʻi i le Faaopoopoga e 14.


^  (1 Kori. 12:12-26) E pei ona tasi le tino ae tele ona itutino, ma o itutino uma o lenā tino, e ui ina tele, ae tasi lava le tino, e faapena foʻi le Keriso. 13 Auā e moni na papatisoina uma lava i tatou i le tino e tasi e le agaga e tasi, e tusa lava po o ni Iutaia po o ni Eleni, po o ni pologa po o ni ē e saʻoloto, ma na faainuina foʻi i tatou i le agaga e tasi. 14 Auā e lē tasi le itutino o le tino, ae e tele. 15 Afai e faapea mai le vae: “Ona e lē o aʻu o le lima, e lē o aʻu la o se vaega o le tino,” e lē faapea ai la ua lē o se vaega moni o le tino. 16 Afai foʻi e faapea mai le taliga: “Ona e lē o aʻu o se mata, e lē o aʻu la o se vaega o le tino,” e lē faapea ai la ua lē o se vaega moni o le tino. 17 Afai o le tino atoa o le mata lea, e faapefea la ona faalogo? Afai o le tino atoa e faalogo ai, e faapefea la ona sogisogi? 18 A ua faatulaga e le Atua itutino taʻitasi uma o le tino, e pei ona ia finagalo i ai. 19 Ana faapea e tutusa uma itutino o le tino, e faapefea la le tino? 20 E ui lava ina tele itutino, ae e tasi lava le tino. 21 E lē mafai e le mata ona faapea ane i le lima: “E leai sou aogā iā te aʻu”; ma e lē mafai foʻi ona faapea ane le ulu i vae: “E leai so oulua aogā iā te aʻu.” 22 Ae o le mea moni, e aogā foʻi i le tino itutino e foliga mai e vaivai, 23 ma o o tatou itutino ua manatu i ai e faalētāua, ua tatou faatāuaina, ma ua matagofie ai o tatou itutino faatauvaa, 24 peitaʻi e lē manaʻomia e o tatou itutino matagofie se mea. Ae e ui i lea, ua tuufaatasia e le Atua itutino o le tino, ma atili faatāuaina ai itutino ua faalētāua, 25 ina ia lē fevaevaeaʻi le tino, ae ia faapea ona fetausiaʻi ona itutino. 26 Afai e tigā se itutino e tasi, e tigā ai foʻi itutino uma; afai e faamamaluina se itutino e tasi, e olioli ai foʻi itutino uma.



^  (Iako. 5:14, 15) Pe e iai ea se tasi o outou ua maʻi? Inā aami atu ia o toeaina o le faapotopotoga ina ia latou tatalo mo ia, ma uu iā te ia i le suāuu i le suafa o Ieova. 15 O le tatalo e faia i le faatuatua e malosi ai le tagata maʻi, ma o le a faatūina o ia e Ieova. E faamagaloina foʻi o ia pe afai ua agasala.



^  (Faata. 12:25) O popolega i le loto o le tagata e faavaivai ai le loto, a o tala lelei e olioli ai le loto.



^  (Faata. 19:20) Ia faalogo i le fautuaga ma talia le aʻoaʻiga, ina ia e atamai ai i aso o i luma.



^  (Efe. 6:4) O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^  (Tito 2:3-5) O fafine ua matutua, ia faapena foʻi ona pei a latou amio o tagata paia, e lē faitala taufaaleaga, e lē faapologaina i le inu tele i le uaina, o ē e aʻoaʻo atu i mea lelei; 4 ina ia fesoasoani i fafine talavou ia toe sagatonu o latou mafaufau, ina ia alolofa i a latou tane ma a latou fanau, 5 ia mafaufau lelei, ia amio mamā, ia faia galuega i le fale, ia amiolelei, ia gauaʻi atu i a latou lava tane, ina neʻi upuleagaina le afioga a le Atua.



^  (Kolo. 4:6) Ia lē aunoa ona outou tautatala atu i upu e logolelei, ia faamāi i le masima, ina ia outou iloa le auala e tali atu ai i tagata taʻitoʻatasi.



^  (2 Timo. 3:16) O Tusitusiga Paia uma e mai i le agaga o le Atua,* ma e aogā e aʻoaʻo ai, e aʻoaʻi ai, e faasaʻo ai mea, e faatonu ai i le amiotonu,

I le gagana Eleni, ua “mānava le Atua.”


^ (Iako. 1:17) O meaalofa lelei uma ma mea uma e atoatoa ona lelei, e mai i lugā, auā e sau mai i le Tamā o le malamalama, e lē fesuisuiaʻi pe liliu* o ia.

I le gagana Eleni, “e lē liliu pe fesuisuiaʻi e pei o se ata lafoia.”


^ (Efe. 4:29) Ia aua neʻi alu atu se upuleaga* mai i o outou gutu, a ia fai atu ni upu lelei e atiaʻe ai i taimi e tatau ai, ina ia aogā i ē o faalogologo i ai.

I le gagana Eleni, o le “mea e pala.”


^ (Iako. 1:26) Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.



^ (Faata. 16:24) O upu logoleleia o le meli lea, e suamalie i le tagata ma e mālōlō ai ivi.



^ (Isa. 57:15) Auā o le fetalaiga lenei a Lē ua Silisili ma Maualuga, o lē e afio e faavavau ma o lē e paia lona suafa: “Ou te nofo i le mea maualuga ma le mea paia, e ma te mau foʻi ma lē ua nutimomoia ma faamaulalo, ina ia faafouina loto o ē ua faatauvaa ma faafouina loto o ē ua nutimomoia.



^ (1 Tesa. 5:11) O le mea lea, ia outou fefaamāfanafanaaʻi ai pea ma atiaʻe e le tasi le isi, e pei lava ona outou faia nei.



^ (Faata. 12:18) O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai.



^ (Faata. 15:23) E olioli le tagata i le tali atu a lona gutu, ae e maʻeu le matagofie o le upu e fai i le taimi talafeagai!



^ (Mata. 7:12) “O lenei, o mea uma tou te mananaʻo e faia mai e tagata iā te outou, ia faapea lava ona outou faia iā i latou. Auā o le uiga lenei o le Tulafono ma le ʻau Perofeta.



^ (Kolo. 4:6) Ia lē aunoa ona outou tautatala atu i upu e logolelei, ia faamāi i le masima, ina ia outou iloa le auala e tali atu ai i tagata taʻitoʻatasi.



^ (Faata. 31:28) E tulaʻi lana fanau tama ma taʻua o ia e fiafia; e tulaʻi foʻi lana tane* ma viviia o ia.

Tagaʻi i le faamatalaga pito i lalo o le Fat 31:11.


^ (Faaa. 2:1-3) “Ia e tusi i le agelu o le faapotopotoga i Efeso: O mea nei ua fai mai ai lē o loo uu i lona lima taumatau fetu e fitu, o lē o loo savali i le ogatotonu o tuugāmolī auro e fitu, 2 ‘ua ou iloa au galuega, ma lou tautigā, ma lou tumau, ma e te lē faapalepale i tagata leaga, ma ua e tofotofoina o ē ua faapea mai o ni aposetolo ae e leai lava, ua e iloa foʻi o i latou o ni tagata pepelo. 3 Ua e faaalia foʻi lou tumau, ua e onosaia le tele o faigatā ona o loʻu igoa, ma ua e lē faavaivai.



^ (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^ (Faata. 26:20) E mate le afi pe a leai ni fafie, ma e lē toe iai ni vevesi pe a leai se tagata faitala taufaaleaga.



^ (Kolo. 3:8) A o lenei ia outou tuu ese mai iā te outou le lotoa, o le ita, o le leaga, o upuleaga, ma e lē tatau ona sau se upu masoā mai i o outou gutu.



^ (Kolo. 3:21) O outou tamā, aua le faaonoono i a outou fanau, ina neʻi lotovaivai i latou.



^ (1 Tesa. 4:11) ma ia fai ma o outou sini le ola i se olaga toʻafimālie, ma aua le isuisu fua i mea a isi, a ia galulue i o outou lava lima, e pei ona matou poloaʻi atu ai iā te outou;



^ (Faata. 15:1, 2) O le tali filemu e liliueseina ai le ita, a o le upu faatigā e tupu ai le ita. 2 O laulaufaiva o ē e atamamai e faia mea lelei ma le poto, a o gutu o ē e vālea e puna mai ai le valea.



^ (Fili. 2:3, 4) ia aua lava neʻi faia se mea ma le finauvale ma le faasausili, ae ia faia ma le lotomaulalo, i le manatu ua sili isi iā te outou, 4 ia vaavaai ma le naunau e lē gata i au lava mea, ae i mea foʻi e lelei ai isi.



^ (Iako. 1:19) Ia outou iloa lenei mea oʻu uso pele e. Ia faalogologo lelei* tagata uma, ae aua le vave ona tautala, ma aua foʻi le vave ona ita.

I le gagana Eleni, ia “vave ona faalogologo.”


^ (Faata. 19:20) Ia faalogo i le fautuaga ma talia le aʻoaʻiga, ina ia e atamai ai i aso o i luma.



^ (Sala. 34:18) E latalata mai Ieova iā i latou o ē e loto momomo; Ma e faaola e ia i latou o ē ua loto nutimomoia.



^ (Mata. 10:29-31) Po ua lē faatauina atu ea ni tamaʻi manulele se lua i se tupe itiiti?* Ae pe a paʻū se tasi o na tamaʻi manulele i le eleele, e silafia lava e lo outou Tamā. 30 E oo foʻi i o outou lauulu, ua faitaulia uma. 31 O lea la, aua neʻi outou fefefe: E sili atu ona tāua outou nai lo o tamaʻi manulele e tele.

Po o le “asari.” I le gagana Eleni, “o le tasi vaesefulu ono o le tenari.” Tagaʻi i le Faaopoopoga e 14.


^ (2 Timo. 3:16) O Tusitusiga Paia uma e mai i le agaga o le Atua,* ma e aogā e aʻoaʻo ai, e aʻoaʻi ai, e faasaʻo ai mea, e faatonu ai i le amiotonu,

I le gagana Eleni, ua “mānava le Atua.”


^ (Faata. 12:25) O popolega i le loto o le tagata e faavaivai ai le loto, a o tala lelei e olioli ai le loto.



^ (1 Tesa. 5:14) Uso e, matou te ʻaiʻoi atu ina ia apoapoaʻi i ē faalogogatā, ia faamāfanafana i ē mafatia, ia fesoasoani i ē vaivai, ma ia faapalepale i tagata uma lava.



^ (Iako. 3:2-4) Auā e sesē* i tatou uma i mea e tele. Afai e lē sesē se tasi i lana tautala, o le tagata lea ua lelei atoatoa, auā ua mafai ona ia pulea lona tino atoa. 3 Afai tatou te tuu faagutu i gutu o solofanua ina ia usiusitaʻi mai iā i tatou, ua mafai foʻi la ona tatou faatonutonuina solofanua. 4 Faauta, e faapena foʻi vaa, e ui ina tetelē ma e felafoaʻi e matagi malolosi, ae e faatautaia e se foeuli laʻitiiti i le itulagi e manaʻo i ai lē o uliina le vaa.

I le gagana Eleni, e “sulu.”









[image: O se tuafafine e lē o manaʻo e teuteu le laau Kerisimasi]



MATAUPU 13

Pe e Fiafia le Atua i Aso Faamanatu Uma?


“Ia faamautinoa pea po o ā mea e fiafia i ai le Alii.”​—EFESO 5:10.






 1. O le ā e tatau ona tatou faia ina ia faamautinoa ai e fiafia Ieova i la tatou tapuaʻiga, ma aiseā?

NA FETALAI Iesu: “O ē o loo i le tapuaʻiga moni, latou te tapuaʻi i le Tamā i le agaga ma le upu moni, auā o loo saʻilia e le Tamā tagata faapena e tapuaʻi atu iā te ia.” (Ioane 4:23; 6:44) E tatau iā i tatou taʻitoʻatasi ona “faamautinoa pea po o ā mea e fiafia i ai le Alii.” (Efeso 5:10) E lē o taimi uma e faigofie ai ona faia lenei mea. E taumafai Satani e faasesē i tatou ina ia faia mea e lē fiafia i ai Ieova.​—Faaaliga 12:9.

 2. Faamatala le mea na tupu e lata i le mauga o Sinai.

2 E faapefea ona taumafai Satani e faasesē i tatou? E ala lea i le faafenumiaʻi o i tatou i le mea saʻo ma le mea e sesē. Seʻi mātau le mea na tupu i le nuu o Isaraelu ina ua tolauapi e latalata i le mauga o Sinai. Sa alu atu Mose i luga o le mauga, ma na faatalitali tagata i lona toe foʻi mai. Mulimuli ane, na latou fiu e faatalitali ma fai atu loa iā Arona e fai se atua mo i latou. Sa faia e Arona se faatusa o se tamaʻi povi auro, ma faia ai loa e tagata se tausamiga. Sa latou sisiva faataamilo i le tamaʻi povi ma ifo atu i ai. Na latou manatu o le ifo i le tamaʻi povi, o le tapuaʻi lenā iā Ieova. Peitaʻi, sa sesē lo latou manatu e faapea o lenā sauniga o se “tausamiga iā Ieova.” Sa silasila i ai Ieova o le ifo i tupua ma e toʻatele i latou na fasiotia ai. (Esoto 32:1-6, 10, 28) O le ā le lesona mo i tatou? Aua neʻi faasesēina i tatou. Aua neʻi o tatou “papaʻi atu i se mea e lē mamā,” o lona uiga e lē tatau ona faia sa tatou vaega i lotu sesē. Ia tuu atu iā Ieova e aʻoaʻo i tatou i le mea e saʻo ma le mea e sesē.​—Isaia 52:11; Esekielu 44:23; Kalatia 5:9.

3, 4. Aiseā e tāua ai ona iloilo amataga o le tele o aso faamanatu lauiloa?

3 A o iai Iesu i le lalolagi, sa ia toleni ona soo ina ia faataatia se faaaʻoaʻoga i le tapuaʻiga mamā. Ina ua mavae lona maliu, na faaauau ona aʻoaʻo atu e le ʻauaposetolo mataupu silisili a Ieova i soo fou. Ae ina ua maliliu le ʻauaposetolo, na amata ona aumaia e aʻoaʻo pepelo manatu sesē ma tū ma aso faamanatu faapaupau i le faapotopotoga. Na latou suia foʻi igoa o nisi aso faamanatu faapaupau ina ia foliga mai ai e faa-Kerisiano. (Galuega 20:29, 30; 2 Tesalonia 2:7, 10; 2 Ioane 6, 7) O le tele o nei aso faamanatu o loo lauiloa pea i aso nei, ma faaauiluma ai talitonuga sesē faapea faiga faatemoni.*​—Faaaliga 18:2-4, 23.

4 I le lalolagi i aso nei, ua avea aso faamanatu ma aso mālōlō o se vala tāua i olaga o tagata. Peitaʻi, a o faaauau ona e aʻoaʻoina le auala e silasila ai Ieova i mea, e te ono iloa ai e manaʻomia ona sui ou manatu e faatatau i nisi o aso faamanatu. E lē faigofie le faia faapea, ae e mafai ona e mautinoa o le a fesoasoani mai Ieova. Seʻi o tatou iloilo mea na amata mai ai nisi o aso faamanatu lauiloa, ina ia tatou iloa ai po o le ā le finagalo o Ieova e faatatau i na aso.






NA FAAPEFEA ONA AMATA MAI LE KERISIMASI?


 5. O ā faamaoniga e iloa ai e leʻi fanau Iesu iā Tesema 25?

5 O le tele o vaega o le lalolagi e faamanatu le Kerisimasi iā Tesema 25, lea e manatu le toʻatele o le aso lenā sa fanau ai Iesu. E lē o taʻuina mai i le Tusi Paia le aso po o le masina na fanau ai Iesu, ae o loo faailoa mai ai le vaitaimi o le tausaga. Na tusi Luka e faapea ina ua fanau Iesu i Peteleema, sa iai ʻleoleo mamoe na nonofo i fafo’ ma vaavaai a latou lafu. (Luka 2:8-11) I le masina o Tesema, e mālūlū, timuga, ma aisā Peteleema. E lē mafai la ona nonofo i fafo ni leoleo mamoe ma a latou lafu i le pō. O le ā e tatou te aʻoaʻoina mai i lenei mea? E leʻi fanau Iesu iā Tesema, ae na fanau i le tau māfanafana. Ua iloa mai i le Tusi Paia ma faamaoniga o le talafaasolopito na fanau o ia i se taimi o masina ua taʻua nei o Setema ma Oketopa.

6, 7. (a) Na faapefea ona amata mai le tele o tū lauiloa o le Kerisimasi? (e) O le ā le māfuaaga e tatau ai ona tatou foaʻi meaalofa?

6 Na faapefea la ona amata mai le Kerisimasi? Na amata mai i aso faamanatu faapaupau, e pei o le aso faamanatu a Roma e taʻu o le Saturnalia, o se aso faamanatu mo Satana le atua o faatoʻaga. Ua taʻua i le Encyclopedia Americana: “O le tausamiga a tagata Roma e taʻu o le Saturnalia, lea e faamanatu i le ogatotonu o Tesema, ua avea ma faavae o le tele o tū ma aga o le Kerisimasi. O se faaaʻoaʻoga, o le aso faamanatu lenei na māfua mai ai faigaʻai tetele, le foaʻi atu o meaalofa, ma le tutuina o molī gaʻo.” E lē gata i lea, sa faamanatu foʻi iā Tesema 25 le aso fanau o Mithra, o le atua o le lā a Peresia.

7 Peitaʻi, o le toʻatele o tagata o loo faamanatuina le Kerisimasi i aso nei, e lē o mafaufau i le faapaupau o lona amataga. E pau mea e latou te tulimataʻia i le Kerisimasi, o le faatasitasi ma aiga, olioli i ni meaʻai mananaia, ma foaʻi atu meaalofa. E tatou te alolofa i o tatou aiga ma uō, ma e finagalo Ieova i ana auauna ia fetufaaʻi ma isi. Ua taʻua i le 2 Korinito 9:7: “E alofa le Atua i lē e foaʻi ma le lotofiafia.” E lē na o ni aso faapitoa e finagalo Ieova e tatou te foaʻi atu ai i isi. E fiafia tagata o Ieova e foaʻi atu meaalofa ma faatasitasi ma aiga ma uō i so o se taimi o le tausaga, e aunoa ma le faatalitalia e toe maua mai se taui. E latou te foaʻi atu ona o le alolofa i isi.​—Luka 14:12-14.



[image: O se tuafafine e lē o manaʻo e teuteu le laau Kerisimasi]

O le iloaina o amataga o aso faamanatu, e fesoasoani e tatou te iloa ai mea e ao ona ʻalofia





 8. Pe na foaʻi atu e tagata na saʻiliʻili i fetu ni meaalofa iā Iesu i le aso na faatoʻā fanau ai? Faamatala.

8 Ina ia lagolagoina le manatu o le foaʻi o meaalofa i le Kerisimasi, e toʻatele e faapea mai sa avatu e ni tamāloloa atamamai e toʻatolu ni meaalofa i le pepe faatoʻā fanau mai o Iesu i le fale o manu. E saʻo na iai tamāloloa na asiasi atu iā Iesu ma avatu i ai meaalofa. O se tū masani i taimi o le Tusi Paia le foaʻi atu o meaalofa i se tagata tāua. (1 Tupu 10:1, 2, 10, 13) Ae pe e te iloa o loo taʻua i le Tusi Paia o nei tamāloloa o ni tagata na saʻiliʻili i fetu, sa faia faiga faaagaga ma e leʻi tapuaʻi iā Ieova? E lē gata i lea, e latou te leʻi asiasi atu iā Iesu ina ua faatoʻā fanau i le fale o manu. Na latou asiasi atu i se taimi mulimuli ane ina ua “tamaitiiti” o ia ma ua nofo i se fale.​—Mataio 2:1, 2, 11.






O LE Ā LE AʻOAʻOGA A LE TUSI PAIA E FAATATAU I ASO FANAU?


 9. O ā aso fanau na faamanatu o loo faamatala i le Tusi Paia?

9 O se taimi fiafia le aso e fanau mai ai se pepe. (Salamo 127:3) Ae e lē faapea ai e tatau ona tatou faamanatu aso fanau. Seʻi mafaufau i le vala lenei: E na o le lua aso fanau o loo faamatala i le Tusi Paia. O le aso fanau o se Farao o Aikupito, ma le aso fanau o le tupu o Herota Anetipa. (Faitau le Kenese 40:20-22; Mareko 6:21-29.) O nei taʻitaʻi e toʻalua e lē o ni auauna a Ieova. O le mea moni, e leai se vaega o le Tusi Paia o taʻua ai se tagata tapuaʻi o Ieova na faamanatu se aso fanau.

10. O le ā le vaaiga a uluaʻi Kerisiano i le faamanatuina o aso fanau?

10 Ua taʻua i le tusi The World Book Encyclopedia, na manatu uluaʻi Kerisiano i le “faamanatuina o le aso fanau o so o se tasi o se aganuu faapaupau.” O na aganuu sa faavae mai i talitonuga sesē. O se faaaʻoaʻoga, na talitonu tagata Eleni anamua, o tagata uma lava e puipuia e se agaga na iai i le taimi na fananau mai ai. Na latou manatu o lenā agaga e iai sona sootaga i se atua na paʻū lona aso fanau i le aso lea na fanau ai lenā tagata. E lē gata o na talitonuga faapaupau, ae e iai foʻi le sootaga o aso fanau i saʻiliʻiliga i fetu ma valovaloga.

11. O ā faalogona o Ieova e faatatau i lo tatou limafoaʻi?

11 E manatu le toʻatele o tagata o ō latou aso fanau o se aso faapitoa, ma e tatau ona talisapaia ma alofagia ai i latou. Peitaʻi, e mafai ona faaalia le alofa i o tatou aiga ma uō i so o se taimi o le tausaga, nai lo na o se aso faapitoa se tasi. E finagalo Ieova ia tatou agalelei ma limafoaʻi i taimi uma. (Faitau le Galuega 20:35.) E tatou te faafetai iā Ieova i aso uma mo le meaalofa tāua o le ola, ae e lē na o aso na tatou fananau ai.​—Salamo 8:3, 4; 36:9.



[image: Avatu e mātua se meaalofa i se la tama]

E limafoaʻi Kerisiano moni i isi ona e alolofa





12. E faapefea ona sili le aso e tatou te feoti ai nai lo o le aso na tatou fananau mai ai?

12 Ua faapea mai le Failauga 7:1: “E sili le igoa lelei nai lo o le suāuu lelei, e sili foʻi le aso e oti ai nai lo o le aso e fanau mai ai.” E faapefea ona sili le aso e oti ai nai lo o le aso na fanau mai ai? Ina ua tatou fananau mai, o le taimi lenā e tatou te leʻi faia se mea lelei po o se mea leaga i o tatou olaga. Ae ina ua faaaogā o tatou ola e auauna ai iā Ieova ma faia mea lelei mo isi, ua tatou faia se “igoa lelei” po o se talaaga, ma o le a manatua e Ieova i tatou e tusa lava po ua tatou feoti. (Iopu 14:14, 15) E lē faamanatuina e tagata o Ieova o latou aso fanau po o le aso fanau o Iesu. E pau le aso na poloaʻia i tatou e Iesu ia faamanatu, o le Faamanatuga o lona maliu.​—Luka 22:17-20; Eperu 1:3, 4.






LE AMATAGA O LE ESETA


13, 14. O le ā e fesootaʻi atu i ai le faamanatuina o le Eseta?

13 E talitonu le toʻatele e faapea o loo latou faamanatuina le toetū o Iesu pe a faamanatu le Eseta. Ae o le mea moni, o le faamanatuina o le Eseta e fesootaʻi atu iā Eostre le atua fafine o le tafa o ata ma le tau e totogo ai mea, o se atua o tagata Peretania anamua. Ua faamatala i le tusi The Dictionary of Mythology, o ia foʻi o se atua fafine o le faaautama. O nisi tū o le Eseta e fesootaʻi atu i lenā mea. Mo se faaaʻoaʻoga, ua taʻua i le tusi Encyclopædia Britannica, o fuāmoa “ua fai ma faailoga tāua o le ola fou ma le toetū.” Ua leva foʻi ona avea rapiti ma faailoga o le faaautama i tapuaʻiga faapaupau. E manino mai e leai se sootaga o le Eseta i le toetū o Iesu.

14 Pe e fiafia le finagalo o Ieova pe a silasila mai o nini faatasi e tagata aganuu a lotu sesē ma le toetū o lona Alo? E leai. (2 Korinito 6:17, 18) O le mea moni e leʻi poloaʻi mai Ieova iā i tatou e faamanatu le toetū o Iesu.






FAAMANATUINA O LE TAUSAGA FOU


15. O fea na tupuga mai ai tū ma aga o le faamanatuina o le Tausaga Fou?

15 E ui lava ina eseese tū ma aga a atunuu taʻitasi, ae o le masani a le toʻatele o tagata, o le feala seʻia oo i le po o le vaeluaga o Tesema 31, e faamavae atu ai i le tausaga tuai. O lenā pō e tele ina fai ai patī e onanā ai, e fai ai amioga lē mamā, e foaʻi atu ai meaalofa, ma folafola atu o le a sui a latou amioga i le tausaga fou. O tū ma aga i aso nei i le tele o atunuu, e fesootaʻi lelei ma aso faamanatu faapaupau. O le isi mea e fai e tagata i lenei pō, o le faapāpā lea o mea (e pei o faga ofe) e tutuli ese ai temoni. Ua faapea mai se tasi tusi: “O le uluaʻi aso o le tausaga i Roma i aso anamua, na faamamaluina ai Ianu, o le atua o pā puipui ma faitotoʻa, o le atua foʻi o le amataga ma le faaiʻuga. . . . Na avea le Tausaga Fou o se aso faamanatu i le Lotu Kerisiano i le 487 T.A., ina ua taʻua o le Tausamiga o le Peritomeina. I le taimi muamua, na faasā ona faia ni patī i lenā aso, auā o le tū ma aga lenā a tagata faapaupau. Ae na faasolosolo ina sui lenā tulaga, ma amata ai ona toe fai patī.”​—World Book Encyclopedia, 1966, Tusi 14, itulau 237.






FAAIPOIPOGA E FAAFIAFIAINA AI LE ATUA


16, 17. O le ā e tatau ona tatou mafaufau i ai pe a fuafua se faaipoipoga?

16 O se aso fiafia le aso o se faaipoipoga. E eseese auala e fai ai faaipoipoga i le lalolagi. E masani lava e lē mafaufau tagata i mea na amata mai ai tū ma aganuu o faaipoipoga. O lea atonu e latou te lē iloa ai o nisi o na tū ma aganuu na faavae mai i talitonuga a lotu faapaupau. Ae o se ulugalii Kerisiano o loo fuafua e faaipoipo, e mananaʻo ia faamautinoa o le a faafiafiaina Ieova i le la faaipoipoga. Pe afai e la te iloa le amataga mai o tū ma aganuu o faaipoipoga, o le a la faia la ni filifiliga lelei.​—Mareko 10:6-9.

17 O nisi o tū ma aganuu o faaipoipoga e manatu i ai e ʻlaki’ ai le ulugalii fou. (Isaia 65:11) O se faaaʻoaʻoga, o nisi vaipanoa e togi e tagata araisa po o mea faapena i le tama ma le teine faaipoipo. E latou te manatu o lenei faiga e maua ai se fanau a le ulugalii, o le a la fiafia, ola umi, ma puipuia ai i laʻua mai i mea leaga e tutupu. Peitaʻi, e matuā faaeteete Kerisiano ia ʻalofia so o se tū ma aganuu e fesootaʻi atu i lotu sesē.​—Faitau le 2 Korinito 6:14-18.

18. O ā isi mataupu silisili o le Tusi Paia e faatatau i faaipoipoga?

18 E mananaʻo se uso ma se tuafafine Kerisiano ia fiafia ma mamalu le aso o le la faaipoipoga, ma ia fiafia tagata uma e auai ai. E lē faia e le ʻauvalaaulia i le faaipoipoga a ni Kerisiano ni lauga e lē logolelei, pe e faatatau atu i feusuaʻiga i se auala lē mamā, pe e lē faaaloalogia ai foʻi le ulugalii faaipoipo po o isi. (Faataoto 26:18, 19; Luka 6:31; 10:27) E lē faamatilatilaina i le faaipoipoga a ni Kerisiano “le faalialiavale o meafaitino a se tasi.” (1 Ioane 2:16) Pe afai o fuafua sau faaipoipoga, ia faamautinoa o le a e manatua pea o se aso fiafia ma manaia.​—Tagaʻi i le Faaopoopoga 28.






LE AMATAGA O LE TŪ O LE FAAFETOʻAI O IPU UAINA


19, 20. O fea na tupuga mai ai le tū o le faafetoʻai o ipu uaina?

19 O se faiga masani i faaipoipoga ma isi faatasiga faasamasamanoa, le faafetoʻai o ipu uaina e faamanuia atu ai. Pe a faafetoʻai ipu uaina, e faamanuia atu le isi a o tuu i luga e isi a latou ipu uaina. O le ā le vaaiga e tatau ona iai i Kerisiano e faatatau i lenei faiga?

20 Ua taʻua i le tusi International Handbook on Alcohol and Culture, o le faafetoʻai o ipu uaina atonu e tupuga mai i se aganuu faapaupau anamua “sa ofo atu ai se meainu paia i atua.” Sa faia faapea “ina ia maua ai se mea o loo moomoo i ai, ma o se tatalo ua faapuupuu i upu e faapea ʻia umi lou soifua’ pe ʻia e manuia!’” I aso anamua sa masani ona tuu i luga e tagata a latou ipu inu ina ia talosaga atu ai i o latou atua mo se faamanuiaga. Peitaʻi, e lē o le auala lenā e saunia mai ai e Ieova faamanuiaga.​—Ioane 14:6; 16:23.






“O Ē E ALOLOFA IĀ IEOVA, IA OUTOU ʻINOʻINO I LE LEAGA”


21. O ā isi ituaiga aso faamanatu e tatau ona ʻalofia e Kerisiano?

21 Pe a e filifili e auai pe lē auai foʻi i se aso faamanatu, ia mafaufau po o ā uiga ma amioga o le a faaauiluma ai i lenā aso faamanatu. O se faaaʻoaʻoga, o nisi aso faamanatu e faia ai siva matagā, inuga e lē pulea, faapea amioga lē mamā. Atonu foʻi e faaauiluma ai faiga faatauatane ma tauafafine po o le lotonuu. Pe afai e tatou te auai i nei ituaiga aso faamanatu, po o tatou ʻinoʻino moni lava i mea e ʻinoʻino i ai Ieova?​—Salamo 1:1, 2; 97:10; 119:37.

22. O le ā e fesoasoani i se Kerisiano ina ia filifili ai pe e auai i se aso faamanatu?

22 E ao ona matuā faaeteete Kerisiano ia ʻalofia so o se aso faamanatu e lē faamamaluina ai le Atua. Na tusi le aposetolo o Paulo: “Pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.” (1 Korinito 10:31; tagaʻi i le Faaopoopoga 29.) E lē o aso faamanatu uma e iai ni o latou sootaga i amioga lē mamā, lotu sesē, po o le lotonuu. Ae pe afai e lē o solia ai mataupu silisili o le Tusi Paia i se aso faamanatu, e filifili la le tagata lava ia pe auai ai pe leai. Ae e ao foʻi ona tatou mafaufau po o le a faapefea i la tatou filifiliga ona aafia ai isi.






IA FAAMAMALUINA IEOVA I AU UPU MA GAOIOIGA


23, 24. E mafai faapefea ona faamatala atu i o tatou tauaiga lē talitonu, a tatou filifiliga i nisi o aso faamanatu?

23 Atonu e te lē o toe auai i aso faamanatu e lē o faamamaluina ai Ieova. Ae e ono mafaufau nisi o lou aiga e lē o ni Molimau a Ieova, e te lē o fiafia iā i latou pe lē o toe fia faatasitasi foʻi ma i latou. Atonu e latou te manatu o aso faamanatu e na o le pau ia o taimi e faatasitasi ai le aiga. O le ā la e mafai ona e faia? E tele auala e mafai ona e faamautinoa atu i ai e te alofa iā i latou ma e tāua i latou iā te oe. (Faataoto 11:25; Failauga 3:12, 13) E mafai ona e valaaulia i latou e faifaimea faatasi ma oe i isi faatasiga.

24 Pe a fia iloa e ou tauaiga pe aiseā ua e lē toe faamanatuina ai nisi o aso faamanatu, e mafai ona e saʻili i a tatou lomiga ma le jw.org mo ni faamatalaga e fesoasoani iā te oe e faamatala atu ai iā i latou māfuaaga. Aua e te faia se mea e latou te manatu ai o loo e taumafai e manumalo i se finauga, pe faamalosia i latou e ioe mai i ou manatu. Ia fesoasoani i lou aiga ia iloa e tele vala na e iloiloina ona fai ai lea o lau filifiliga. Ia toʻafilemu ma ʻia lē aunoa ona e tautala atu i upu e logolelei, ia faamāi i le masima.’​—Kolose 4:6.

25, 26. E faapefea ona fesoasoani mātua i a latou fanau ia naunau i tapulaa a Ieova?

25 E tāua iā i tatou uma ona malamalama lelei i a tatou māfuaaga e lē auai ai i nisi o aso faamanatu. (Eperu 5:14) O lo tatou sini ia faafiafia Ieova. Pe a faapea o i tatou o ni mātua, ia faaalu se taimi e fesoasoani ai i a tatou fanau ia malamalama ma mulimuli i mataupu silisili o le Tusi Paia. Pe afai e matuā moni Ieova i fanau, o le a latou mananaʻo foʻi la e faafiafia o ia.​—Isaia 48:17, 18; 1 Peteru 3:15.

26 E fiafia le finagalo o Ieova e silasila mai o loo tatou faia mea uma e mafai ai, ina ia tapuaʻi atu iā te ia i se auala mamā ma faamaoni. (Ioane 4:23) Ae e manatu le toʻatele e lē mafai ona matuā faamaoni se tasi i lenei lalolagi lē faamaoni. Pe e moni lenā manatu? O le a tatou iloiloina lenei manatu i le mataupu o loo sosoo mai.







^  E te maua nisi faamatalaga e faatatau i nisi o aso faamanatu i le Watch Tower Publications Index, Tusi Taʻiala mo Saʻiliʻiliga a Molimau a Ieova, ma le jw.org.




MATAUPU SILISILI O LE TUSI PAIA


1 O MEA UMA E TATOU TE FAIA E TATAU ONA FAAMAMALUINA AI IEOVA

“Pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.”​—1 Korinito 10:31

E faapefea ona tatou faia ni filifiliga lelei e faatatau i aso faamanatu?

	Faataoto 15:15; Failauga 3:12, 13; Galuega 20:35; 2 Korinito 9:7

E finagalo Ieova ia tatou olioli i le olaga. E finagalo ia tatou agalelei ma limafoaʻi i aso uma, ae e lē na o ni aso faapitoa.



	Esoto 32:1-6; Faaaliga 12:9

E lē o taimi uma e faigofie ai ona iloa le mea e fai. O loo taumafai Satani e faasesē i tatou e ala i le faafenumiaʻi o le mea e saʻo ma le mea e sesē.



	Ioane 8:32; Eperu 5:14

Ia iloilo mea na amata mai ai aso faamanatu lauiloa, ina ia iloa ai pe fiafia i ai le finagalo o Ieova.





2 O LE TELE O ASO FAAMANATU LAUILOA E FAAPAUPAU LE AMATAGA

“E iloa e outou le upu moni, e tuusaʻoloto foʻi outou e le upu moni.”​—Ioane 8:32

Na faapefea ona amata mai nisi o aso faamanatu?

	2 Korinito 6:14-18; 2 Ioane 6, 7

Ina ua mavae le maliliu o le ʻauaposetolo, na aumaia e aʻoaʻo pepelo tū ma aso faamanatu faapaupau i le faapotopotoga, ma faaigoa i ni igoa faa-Kerisiano. O le tele o nei aso faamanatu o loo faamanatuina pea i aso nei, e pei o le Eseta ma le Tausaga Fou.



	Luka 2:8-11

O le tele o vaega o le lalolagi e faamanatu le Kerisimasi iā Tesema 25. Ae e lē o le aso lenā na fanau ai Iesu.



	Kenese 40:20-22; Mareko 6:21-29

E leʻi faamanatuina e uluaʻi Kerisiano aso fanau. E na o aso fanau o tagata e leʻi tapuaʻi iā Ieova o loo faamatala i le Tusi Paia, ma o na aso fanau na tutupu ai ni mea leaga.






3 IA FAI NI FILIFILIGA ATAMAI I ASO E FAAMANATU

“Ia faamautinoa pea po o ā mea e fiafia i ai le Alii.”​—Efeso 5:10

O ā ituaiga aso faamanatu e tatau ona ʻalofia e Kerisiano? Pe a faia se filifiliga e faatatau i se aso faamanatu, ia fesili ifo:

	Isaia 52:11; 1 Korinito 4:6; 2 Korinito 6:14-18; Faaaliga 18:4

Pe na amata mai o se vaega o lotu sesē po o faiga faatemoni?



	Ieremia 17:5-7; Galuega 10:25, 26; 1 Ioane 5:21

Po o faamamaluina ai se tagata, se faalapotopotoga, po o le tagāvai a se atunuu?



	Galuega 10:34, 35; 17:26

Po o soona faatāua ai se ituaiga po o se atunuu nai lo o isi ituaiga ma atunuu?



	Salamo 97:10; 1 Korinito 2:12; Efeso 2:2; 1 Peteru 4:3

Po o uunaʻia ai “le agaga o le lalolagi,” e pei o le uunaʻia o tagata ia onanā pe faia amioga lē mamā?



	Roma 14:21

Pe afai ou te auai i lenei aso faamanatu, po o le a aafia ai lotofuatiaifo o isi?



	Roma 12:1, 2; Kolose 4:6; 1 Peteru 3:15

Pe afai ou te filifili e lē auai i lenei aso faamanatu, o le a faapefea ona ou faamatala atu i isi māfuaaga ou te lē auai ai?












^ (Efe. 5:10) Ia faamautinoa pea po o ā mea e fiafia i ai le Alii;



^  (Ioa. 4:23) Ae e oo mai le aso ma ua oo foʻi nei i ai, o ē o loo i le tapuaʻiga moni, latou te tapuaʻi i le Tamā i le agaga ma le upu moni, auā o loo saʻilia e le Tamā tagata faapena e tapuaʻi atu iā te ia.



^  (Ioa. 6:44) E lē mafai ona sau o se tagata iā te aʻu pe a lē tosina mai o ia e le Tamā o lē na auina mai aʻu; ma ou te toe faatūina o ia i le aso mulimuli.



^  (Efe. 5:10) Ia faamautinoa pea po o ā mea e fiafia i ai le Alii;



^  (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^  (Eso. 32:1-6) I lenā taimi, ua iloa e tagata ua tuai ona alu ifo Mose mai i le mauga. Ona faapotopoto mai lea o le nuu iā Arona ma faapea mai iā te ia: “Inā tulaʻi ia ma e faia se atua mo i tatou ma taʻitaʻia i tatou, auā o lenei tagata o Mose o lē na aumaia i tatou mai i Aikupito, tatou te lē o iloa po o le ā le mea ua tupu iā te ia.” 2 Ona fai atu lea o Arona iā i latou: “Ia aveese tautaliga auro mai i taliga o a outou avā, o o outou atalii ma o o outou afafine, ma aumai iā te aʻu.” 3 Ona aveese lea e tagata o tautaliga auro mai i o latou taliga ma avatu iā Arona. 4 Ona ia ave lea o auro mai i o latou lima, ua ia faaaogāina se tofi e vane ai ma ia faia ai se tamaʻi povi mai i le auro ua faaliu suāvai. Ona faapea mai lea o nisi: “Isaraelu e, o lo outou atua lenei, o lē na taʻitaʻia outou mai i Aikupito.” 5 Ua vaai Arona i lenei mea, ona ia fausia ai lea o se fata faitaulaga i luma o le tamaʻi povi. Mulimuli ane ua valaau atu Arona: “O le a faia se tausamiga iā Ieova a taeao.” 6 Ua latou alapō i le aso e sosoo ai, ma ua latou fai taulaga i taulaga mū ma avatu foʻi taulaga faifaatasi. Ua mavae lea, ona nonofo lea i lalo o le nuu e aai ma inu. Ona latou tutū lea i luga ma fiafia.



^  (Eso. 32:10) O lea, ia tuu mai aʻu, seʻi faaoo loʻu ita iā i latou ma ou te faaumatia i latou, ae ou te faia oe ma nuu tele.”



^  (Eso. 32:28) Ua faia e atalii o Levi e pei ona fai atu ai Mose, ua fasiotia tane pe e tusa ma le tolu afe i lenā aso.



^  (Isa. 52:11) Inā liliuese ia, ia liliuese, ia ō ese mai i inā, aua tou te papaʻi atu i se mea e lē mamā; ia ō ese mai i totonu iā te ia, ia outou tausisi i le mamā, o outou o ē e tauave ipu a Ieova.



^  (Eseki. 44:23) “‘Ia latou aʻoaʻo atu i loʻu nuu i le eseesega o le mea paia ma le mea e lē paia; ma ia aʻoaʻo foʻi ia latou iloa le eseesega o le mea mamā ma le mea e lē mamā.



^  (Kala. 5:9) E faafefeteina le paluga falaoa atoa i sina fefete itiiti.



^  (Galu. 20:29, 30) Ua ou iloa pe a ou alu ese, ona ō mai lea o luko feʻai iā te outou, ma latou te lē faapelepeleina le lafu, 30 ma e maua foʻi iā te outou ni tane latou te faauiga sesē mea, ina ia fetoso ese ai soo e mulimuli atu iā i latou.



^  (2 Tesa. 2:7) E moni o loo galue lenei amioleaga, o le mea lilo lea; seʻia oo ina aveesea lē o loo avea ma taofiofiga i le taimi nei.



^  (2 Tesa. 2:10) ma le amiolētonu, ma mea taufaasesē uma mo ē o le a fano, e taui ai iā i latou ona e leʻi faaalia lo latou naunau i le upu moni, lea e mafai ona faaolaina ai i latou.



^  (2 Ioa. 6, 7) O le alofa lava lenei, ia faaauau ona tatou savavali e tusa ai ma ana poloaʻiga. O le poloaʻiga lenei e pei ona outou faalogo ai mai le amataga, e tatau ona outou savavali ai pea. 7 Auā e toʻatele tagata taufaasesē ua ō atu i le lalolagi, o ē e latou te leʻi taʻutino atu na afio mai Iesu Keriso o se tagata. O le taufaasesē lea ma le anetikeriso.*

O lona uiga o “lē e tetee iā Keriso.”


^  (Faaa. 18:2-4) Ua ia alaga atu i se leo malosi e faapea: “Ua paʻū o ia! Ua paʻū Papelonia le Aai Tele, ua avea ma mea e nonofo ai temoni, ma mea e iai le ʻea namu leaga ma oona, ma mea e iai manulele lē mamā uma ma inosia! 3 Ua maileia nuu uma ona o le uaina o le toʻasā o lana faitaaga,* ma ua faia foʻi e tupu o le lalolagi le faitaaga ma ia, ua mauʻoa foʻi le ʻaufaatauʻoa o loo femalagaaʻi o le lalolagi ona o lona mauʻoa tele, lea e lē māsiasi ai.” 4 Ua ou faalogo foʻi i le tasi leo mai i le lagi, ua faapea mai: “Loʻu nuu e, ia outou ō ese mai iā te ia, pe afai tou te lē mananaʻo e tofusia i ana agasala, ma lē mananaʻo e aafia i ona mala.

Pe “ona o le uaina o lana faitaaga lea e faatupu ai le tuʻinanau i feusuaʻiga.”


^  (Faaa. 18:23) e lē toe susulu ai foʻi iā te oe le malamalama o se molī, e lē toe lagona foʻi iā te oe le leo o le alii ma le tamaʻitaʻi faaipoipo; auā o ou tagata faatauʻoa o loo femalagaaʻi, na avea ma tagata aloaʻia o le lalolagi, auā na faasesēina atunuu uma i au faiga faaagaga.



^  (Luka 2:8-11) Ua iai foʻi i lenā nuu o leoleo mamoe, o loo nonofo i fafo i le pō ma vaavaai a latou lafu. 9 Ona faafuaseʻi lea ona tū mai o le agelu a Ieova i o latou luma, ua pupula faataaliʻoliʻo iā i latou le mamalu o Ieova ma ua latou matuā fefefe ai. 10 A ua fai atu le agelu iā i latou: “Aua tou te fefefe. Faauta! Ou te faailoa atu iā te outou le tala lelei e olioli ai tagata uma, 11 auā ua fanau mai i le asō i le aai o Tavita, le Faaola, o Keriso le Alii.



^  (2 Kori. 9:7) Ia taʻitoʻatasi ma faia e tusa ma le mea ua filifili i lona loto, aua le faia ma le tigā, aua foʻi le faia faamalosi, auā e alofa le Atua i lē e foaʻi ma le lotofiafia.



^  (Luka 14:12-14) Ua ia fai atu i le tagata na valaauina o ia: “Pe a e faia se taumafataga i le aoauli po o le pō, aua e te valaauliaina au uō, ou uso, aiga, po o ou tuaoi mauʻoa. Atonu latou te toe valaaulia foʻi oe ma toe totogi mai iā te oe. 13 Ae a e faia se taumafataga, ona valaaulia lea o ē e matitiva, o ē e pipili, o ē e pipiʻo o latou vae, ma ē e tauaso; 14 ma o le a e fiafia ai, auā e lē mafai ona latou toe totogi mai iā te oe. Ae e tauia oe i le toetutū mai o ē e amiotonu.”



^  (1 Tu. 10:1, 2) Ua faalogo le tupu tamaʻitaʻi o Seepa i le tala e uiga iā Solomona, ona o le suafa o Ieova. Ona ia sau ai lea e tofotofo iā te ia i fesili faigatā. 2 Mulimuli ane, ua ia taunuu i Ierusalema ma se ʻaumalaga e matuā toʻatele lava, o kamela o loo aumai ai suāuu pasama, o auro e matuā tele ma maa tāua; ua ia sau iā Solomona ma tautala mai iā te ia i mea uma ua naunau i ai lona loto.



^  (1 Tu. 10:10) Ona ia foaʻi mai lea i le tupu o taleni auro e selau lua sefulu, ma le matuā tele lava o suāuu pasama, ma maa tāua. E leʻi toe aumaia lava le tele o suāuu pasama e pei o ia na foaʻi mai e le tupu tamaʻitaʻi o Seepa i le Tupu o Solomona.



^  (1 Tu. 10:13) Ua foaʻi atu foʻi e le Tupu o Solomona i le tupu tamaʻitaʻi o Seepa, o mea uma na fiafia i ai o ia, o mea na ia talosaga mai i ai, ae e lē taulia ai mea na foaʻi atu e le Tupu o Solomona iā te ia, ona o lona limafoaʻi. Mulimuli ane, ona liliu atu lea o ia ma toe foʻi i lona nuu, o ia faatasi ma ana auauna.



^  (Mata. 2:1, 2) Ina ua mavae le fanau mai o Iesu i Peteleema i Iutaia, i ona pō o le tupu o Herota, ona ō mai ai lea o ē e saʻiliʻili i fetu* mai sasaʻe i Ierusalema, 2 ua faapea mai: “Po o fea o iai lē ua fanau mai o le tupu o tagata Iutaia? Auā na matou vaaia lona fetu a o matou iai i sasaʻe, ma ua matou ō mai ai e ifo atu iā te ia.”

Po o “makoi” e mai i le upu Eleni, o le maʹgoi.


^  (Mata. 2:11) Ua latou ō atu i le fale, ma ua vaaia ai le tamaitiiti ma Maria lona tinā, ona latou faapaʻuʻū ai lea ma ifo atu i ai. Ua talai foʻi a latou oloa ma avatu meaalofa o auro, o mea manogi ma muro.*

O se pauta e manaia lona manogi.


^  (Sala. 127:3) Faauta! O le fanau o le tofi lea mai iā Ieova; O ē ua fananau mai o le taui lea mai iā te ia.



^  (Kene. 40:20-22) I le aso lona tolu, o le aso fanau foʻi lea o Farao, ona ia faia lea o se taumafataga mo ana auauna uma, ma ua ia tatalaina* ai le pule o le ʻautautū uaina ma le pule o le ʻaufaifalaoa a o iai ana auauna uma. 21 Ua ia toe faaea le pule o le ʻautautū uaina i lona tulaga o se tautū uaina, ma ua faaauau ona ia tuu atu le ipu i le aao o Farao. 22 A o le pule o le ʻaufaifalaoa ua ia faatautauina, e pei ona faamatalaina e Iosefa iā i laʻua.

I le gagana Eperu, “ona faaeaina ai lea e ia o le ulu.”


^  (Mare. 6:21-29) Ae ina ua oo i le aso ua fetaui lelei ma le aso na faia ai e Herota se faigaʻai o lona aso fanau, lea na valaaulia ai alii aloaʻia ma alii e pule i ʻau, ma ē e sili ona maualuluga o Kalilaia. 22 Ona sau ai lea o le tama teine a Herotia e siva ma sa fiafia ai Herota ma i latou na taooto e aai ma ia. Sa fai atu le tupu i le teine: “Taʻu mai iā te aʻu so o se mea e te manaʻo ai ona ou avatu ai lea iā te oe.” 23 Sa ia tautō atu foʻi iā te ia: “O so o se mea lava e te fai mai ai, o le a ou avatu iā te oe, e oo lava i le vaeluaina o loʻu malo.” 24 Ona alu atu lea o ia ma fesili i lona tinā: “O le ā se mea ou te talosaga atu ai?” Na tali mai o ia: “O le ulu o Ioane le Papatiso.” 25 Ona alu atu faavave loa lea o le teine i le tupu, ma talosaga atu: “Ou te manaʻo e te aumai nei lava iā te aʻu le ulu o Ioane le Papatiso i se ipu.” 26 E ui ina matuā tigā ai le loto o le tupu, ae ona o lona manatu i le tautoga ma i latou na taooto e aai, na ia lē teena ai le manaʻo o le teine. 27 O le taimi lava lenā na auina atu ai loa e le tupu se tasi o ana leoleo, ma faatonuina o ia e aumai le ulu o Ioane. Ona alu atu lea o ia ma vavaeese le ulu o Ioane i le falepuipui, 28 ma aumai lona ulu i se ipu, ma avatu i le teine, ona avatu lea e le teine i lona tinā. 29 Ina ua faalogo i ai ona soo, ona latou ō atu lea ma ave lona tino ma tuu i le tuugamau.



^  (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^  (Sala. 8:3, 4) Ina ua ou vaai atu i lou lagi, o galuega a ou tamatamaʻilima, O le masina ma fetu na e saunia,  4 O ai ea le tagata faatauvaa ua e manatu mai i ai, Ma le atalii o le tagata ua e tausia ai o ia?



^  (Sala. 36:9) Auā o loo iā te oe le puna o le ola; O le malamalama foʻi mai iā te oe, ua matou iloa ai le malamalama.



^  (Fai. 7:1) E sili le igoa lelei nai lo o le suāuu lelei, e sili foʻi le aso e oti ai nai lo o le aso e fanau mai ai.



^  (Iopu 14:14, 15) Pe a oti le tagata, pe e toe ola mai ea o ia? Ou te faatali i aso uma o laʻu galuega mamafa, Seʻia oo ina tuusaʻoloto aʻu. 15 E te valaau mai, ona ou tali atu ai lea iā te oe. Auā ua e matuā naunau i le galuega a ou aao.



^  (Luka 22:17-20) Ua tago o ia i le ipu, ua faafetai ona fetalai atu lea: “Inā fetagofi ia i le ipu ma faasolo ane iā te outou. 18 Ae ou te fai atu iā te outou, E amata atu nei ona ou lē toe inu i lenei uaina, seʻia oo mai le malo o le Atua.” 19 Ua ia tago foʻi i le areto, ua fai le faafetai, ua vaevae ma avatu iā i latou, ma faapea atu: “O le faatusa lenei o loʻu tino ou te avatu mo outou. Ia faia pea lenei mea e fai ma faamanatuga iā te aʻu.” 20 Ua faapea foʻi ona fai i le ipu ina ua uma le talisuaga afiafi, ua ia fetalai atu: “O lenei ipu, o le faatusa lea o le feagaiga fou e ala i loʻu toto lea o le a faamaligiina mo outou.



^  (Epe. 1:3, 4) Ua ia faaatagia mai le mamalu o le Atua ma o ia foʻi o lona faatusa, ua ia faatumauina mea uma e ala i lana afioga mamana; ma ina ua uma ona ia faamamāina a tatou agasala, ona nofo lea o ia i le itu taumatau o lana Afioga Mamalu o i lugā. 4 O lea, ua avea ai o ia ma lē e sili aʻe i agelu, auā ua maua e ia le suafa e sili i lo o i latou na.



^  (2 Kori. 6:17, 18) “‘O le mea lea, ia ō ese ai mai iā i latou, ma ia outou vavaeese,’ ua fetalai mai ai Ieova, ‘ma aua tou te toe papaʻi atu i se mea e lē mamā’”; “‘ona ou talia ai lea o outou.’” 18 “‘E avea aʻu ma o outou tamā, e fai foʻi outou ma oʻu atalii ma oʻu afafine,’ ua fetalai mai ai Ieova o Lē e ona le malosi uma lava.”



^  (Mare. 10:6-9) Peitaʻi, talu mai le foafoaga, ‘Na ia faia i laʻua o le tane ma le fafine. 7 O le mea lea e tuua ai e le tane lona tamā ma lona tinā, 8 ona avea ai lea o i laʻua ma tino e tasi’; ua lē toe toʻalua ai i laʻua, ae ua avea ma tino e tasi. 9 O lea la, o ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^  (Isa. 65:11) “A o outou o ē ua tuua Ieova, o ē ua faagaloina loʻu mauga paia, o ē ua laulauina se laulau mo le atua o le Laki ma i latou foʻi o ē e faatumuina le ipu i le uaina ua suia mo le atua o Iʻuga Tuupōina.



^  (2 Kori. 6:14-18) Ia aua neʻi amo faalēgatasi ma ē e lē talitonu. Auā e faapefea ona fesootaʻi le amiotonu ma le amioleaga? E faapefea ona mafuta le malamalama ma le pōuliuli? 15 E faapefea foʻi ona ōgatasi o Keriso ma Pelialo?* E faapefea ona tofusia le tagata faamaoni ma lē ua lē talitonu? 16 E faapefea foʻi ona feagai le malumalu o le Atua ma tupua? Auā o i tatou o le malumalu o le Atua soifua; e pei ona fetalai mai le Atua: “Ou te nofo faatasi ma i latou ma savavali faatasi ma i latou, e avea aʻu ma o latou Atua, e fai foʻi i latou ma oʻu tagata.” 17 “‘O le mea lea, ia ō ese ai mai iā i latou, ma ia outou vavaeese,’ ua fetalai mai ai Ieova, ‘ma aua tou te toe papaʻi atu i se mea e lē mamā’”; “‘ona ou talia ai lea o outou.’” 18 “‘E avea aʻu ma o outou tamā, e fai foʻi outou ma oʻu atalii ma oʻu afafine,’ ua fetalai mai ai Ieova o Lē e ona le malosi uma lava.”

O lona uiga “O lē e lē aogā i se mea,” ma o loo faatatau atu i lē e leaga, o Satani.


^  (Faata. 26:18, 19) E pei o se tasi ua faalētonu le mafaufau o loo fanafana aū mumū, o aū ma le oti, 19 o le tagata lea ua ia ʻolegia lona tuaoi ma faapea atu: “Pe e lē o saʻu mea ula ea?”



^  (Luka 6:31) “E pei ona outou mananaʻo e faia mai e tagata iā te outou, ia faapea lava ona outou faia iā i latou.



^  (Luka 10:27) Ua ia tali mai: “‘Ia e alofa atu iā Ieova lou Atua ma lou lotoatoa, ma lou ola atoa, ma lou malosi atoa, ma lou mafaufau atoa,’ ma ‘ia e alofa atu i lou tuaoi e pei o oe lava iā te oe.’”



^  (1 Ioa. 2:16) auā o mea uma o i le lalolagi, o tuʻinanauga o le tino, ma tuʻinanauga o mata, ma le faalialiavale o meafaitino a se tasi, e lē mai i le Tamā ae e mai i le lalolagi.



^  (Ioa. 14:6) Ua fetalai atu Iesu: “O aʻu o le ala, o le upu moni ma le ola. E leai se tasi e alu atu i le Tamā pe a lē ui mai iā te aʻu.



^  (Ioa. 16:23) I lea aso, tou te lē toe fesili mai ai lava iā te aʻu i se mea. E moni, e moni, ou te fai atu iā te outou, Afai e tou te talosaga atu i le Tamā i se mea, e na te foaʻi mai iā te outou i loʻu igoa.



^  (Sala. 1:1, 2) E fiafia le tagata e lē savali i fautuaga a ē e amioleaga, E lē tū o ia i le ala o ē e agasala, E lē nofo foʻi i le nofoa o ē e tauemu.  2 Ae e naunau o ia i le tulafono a Ieova, E faitau lē leoa o ia i lana tulafono i le ao ma le pō.



^  (Sala. 97:10) O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; E na te laveaʻiina i latou mai i lima o ē e amioleaga.



^  (Sala. 119:37) Ia e liliuese oʻu mata mai i le vaai atu i mea e lē aogā; Ia e faaolaina aʻu i lou ala.



^  (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^  (Faata. 11:25) E faatamaoaigaina le tagata limafoaʻi, ma o lē e na te matuā faasūsū isi, o le a matuā faasūsūina o ia.



^  (Fai. 3:12, 13) Ua oo ina ou iloa e leai se mea e sili atu mo i latou, nai lo o le olioli ma faia le mea lelei i le olaga o se tasi; 13 i le ma lea, ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.



^  (Kolo. 4:6) Ia lē aunoa ona outou tautatala atu i upu e logolelei, ia faamāi i le masima, ina ia outou iloa le auala e tali atu ai i tagata taʻitoʻatasi.



^  (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^  (Isa. 48:17, 18) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. 18 E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.



^  (1 Pete. 3:15) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava.



^  (Ioa. 4:23) Ae e oo mai le aso ma ua oo foʻi nei i ai, o ē o loo i le tapuaʻiga moni, latou te tapuaʻi i le Tamā i le agaga ma le upu moni, auā o loo saʻilia e le Tamā tagata faapena e tapuaʻi atu iā te ia.



^ (1 Kori. 10:31) O le mea lea, pe tou te aai, pe inu, pe faia se tasi mea, ia faia mea uma lava ina ia faamamaluina ai le Atua.



^ (Faata. 15:15) O aso uma o lē ua mafatia e leaga; a o lē ua lelei lona loto, e fai e lē aunoa lana faigaʻai.



^ (Fai. 3:12, 13) Ua oo ina ou iloa e leai se mea e sili atu mo i latou, nai lo o le olioli ma faia le mea lelei i le olaga o se tasi; 13 i le ma lea, ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.



^ (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^ (2 Kori. 9:7) Ia taʻitoʻatasi ma faia e tusa ma le mea ua filifili i lona loto, aua le faia ma le tigā, aua foʻi le faia faamalosi, auā e alofa le Atua i lē e foaʻi ma le lotofiafia.



^ (Eso. 32:1-6) I lenā taimi, ua iloa e tagata ua tuai ona alu ifo Mose mai i le mauga. Ona faapotopoto mai lea o le nuu iā Arona ma faapea mai iā te ia: “Inā tulaʻi ia ma e faia se atua mo i tatou ma taʻitaʻia i tatou, auā o lenei tagata o Mose o lē na aumaia i tatou mai i Aikupito, tatou te lē o iloa po o le ā le mea ua tupu iā te ia.” 2 Ona fai atu lea o Arona iā i latou: “Ia aveese tautaliga auro mai i taliga o a outou avā, o o outou atalii ma o o outou afafine, ma aumai iā te aʻu.” 3 Ona aveese lea e tagata o tautaliga auro mai i o latou taliga ma avatu iā Arona. 4 Ona ia ave lea o auro mai i o latou lima, ua ia faaaogāina se tofi e vane ai ma ia faia ai se tamaʻi povi mai i le auro ua faaliu suāvai. Ona faapea mai lea o nisi: “Isaraelu e, o lo outou atua lenei, o lē na taʻitaʻia outou mai i Aikupito.” 5 Ua vaai Arona i lenei mea, ona ia fausia ai lea o se fata faitaulaga i luma o le tamaʻi povi. Mulimuli ane ua valaau atu Arona: “O le a faia se tausamiga iā Ieova a taeao.” 6 Ua latou alapō i le aso e sosoo ai, ma ua latou fai taulaga i taulaga mū ma avatu foʻi taulaga faifaatasi. Ua mavae lea, ona nonofo lea i lalo o le nuu e aai ma inu. Ona latou tutū lea i luga ma fiafia.



^ (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^ (Ioa. 8:32) ma e iloa e outou le upu moni, e tuusaʻoloto foʻi outou e le upu moni.”



^ (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ (Ioa. 8:32) ma e iloa e outou le upu moni, e tuusaʻoloto foʻi outou e le upu moni.”



^ (2 Kori. 6:14-18) Ia aua neʻi amo faalēgatasi ma ē e lē talitonu. Auā e faapefea ona fesootaʻi le amiotonu ma le amioleaga? E faapefea ona mafuta le malamalama ma le pōuliuli? 15 E faapefea foʻi ona ōgatasi o Keriso ma Pelialo?* E faapefea ona tofusia le tagata faamaoni ma lē ua lē talitonu? 16 E faapefea foʻi ona feagai le malumalu o le Atua ma tupua? Auā o i tatou o le malumalu o le Atua soifua; e pei ona fetalai mai le Atua: “Ou te nofo faatasi ma i latou ma savavali faatasi ma i latou, e avea aʻu ma o latou Atua, e fai foʻi i latou ma oʻu tagata.” 17 “‘O le mea lea, ia ō ese ai mai iā i latou, ma ia outou vavaeese,’ ua fetalai mai ai Ieova, ‘ma aua tou te toe papaʻi atu i se mea e lē mamā’”; “‘ona ou talia ai lea o outou.’” 18 “‘E avea aʻu ma o outou tamā, e fai foʻi outou ma oʻu atalii ma oʻu afafine,’ ua fetalai mai ai Ieova o Lē e ona le malosi uma lava.”

O lona uiga “O lē e lē aogā i se mea,” ma o loo faatatau atu i lē e leaga, o Satani.


^ (2 Ioa. 6, 7) O le alofa lava lenei, ia faaauau ona tatou savavali e tusa ai ma ana poloaʻiga. O le poloaʻiga lenei e pei ona outou faalogo ai mai le amataga, e tatau ona outou savavali ai pea. 7 Auā e toʻatele tagata taufaasesē ua ō atu i le lalolagi, o ē e latou te leʻi taʻutino atu na afio mai Iesu Keriso o se tagata. O le taufaasesē lea ma le anetikeriso.*

O lona uiga o “lē e tetee iā Keriso.”


^ (Luka 2:8-11) Ua iai foʻi i lenā nuu o leoleo mamoe, o loo nonofo i fafo i le pō ma vaavaai a latou lafu. 9 Ona faafuaseʻi lea ona tū mai o le agelu a Ieova i o latou luma, ua pupula faataaliʻoliʻo iā i latou le mamalu o Ieova ma ua latou matuā fefefe ai. 10 A ua fai atu le agelu iā i latou: “Aua tou te fefefe. Faauta! Ou te faailoa atu iā te outou le tala lelei e olioli ai tagata uma, 11 auā ua fanau mai i le asō i le aai o Tavita, le Faaola, o Keriso le Alii.



^ (Kene. 40:20-22) I le aso lona tolu, o le aso fanau foʻi lea o Farao, ona ia faia lea o se taumafataga mo ana auauna uma, ma ua ia tatalaina* ai le pule o le ʻautautū uaina ma le pule o le ʻaufaifalaoa a o iai ana auauna uma. 21 Ua ia toe faaea le pule o le ʻautautū uaina i lona tulaga o se tautū uaina, ma ua faaauau ona ia tuu atu le ipu i le aao o Farao. 22 A o le pule o le ʻaufaifalaoa ua ia faatautauina, e pei ona faamatalaina e Iosefa iā i laʻua.

I le gagana Eperu, “ona faaeaina ai lea e ia o le ulu.”


^ (Mare. 6:21-29) Ae ina ua oo i le aso ua fetaui lelei ma le aso na faia ai e Herota se faigaʻai o lona aso fanau, lea na valaaulia ai alii aloaʻia ma alii e pule i ʻau, ma ē e sili ona maualuluga o Kalilaia. 22 Ona sau ai lea o le tama teine a Herotia e siva ma sa fiafia ai Herota ma i latou na taooto e aai ma ia. Sa fai atu le tupu i le teine: “Taʻu mai iā te aʻu so o se mea e te manaʻo ai ona ou avatu ai lea iā te oe.” 23 Sa ia tautō atu foʻi iā te ia: “O so o se mea lava e te fai mai ai, o le a ou avatu iā te oe, e oo lava i le vaeluaina o loʻu malo.” 24 Ona alu atu lea o ia ma fesili i lona tinā: “O le ā se mea ou te talosaga atu ai?” Na tali mai o ia: “O le ulu o Ioane le Papatiso.” 25 Ona alu atu faavave loa lea o le teine i le tupu, ma talosaga atu: “Ou te manaʻo e te aumai nei lava iā te aʻu le ulu o Ioane le Papatiso i se ipu.” 26 E ui ina matuā tigā ai le loto o le tupu, ae ona o lona manatu i le tautoga ma i latou na taooto e aai, na ia lē teena ai le manaʻo o le teine. 27 O le taimi lava lenā na auina atu ai loa e le tupu se tasi o ana leoleo, ma faatonuina o ia e aumai le ulu o Ioane. Ona alu atu lea o ia ma vavaeese le ulu o Ioane i le falepuipui, 28 ma aumai lona ulu i se ipu, ma avatu i le teine, ona avatu lea e le teine i lona tinā. 29 Ina ua faalogo i ai ona soo, ona latou ō atu lea ma ave lona tino ma tuu i le tuugamau.



^ (Efe. 5:10) Ia faamautinoa pea po o ā mea e fiafia i ai le Alii;



^ (Isa. 52:11) Inā liliuese ia, ia liliuese, ia ō ese mai i inā, aua tou te papaʻi atu i se mea e lē mamā; ia ō ese mai i totonu iā te ia, ia outou tausisi i le mamā, o outou o ē e tauave ipu a Ieova.



^ (1 Kori. 4:6) Le ʻauuso e, ua ou faatatauina nei mea iā te aʻu ma Apolo e mo lo outou lelei, o le mea lea ia outou iloa ai mai iā i maʻua le tulafono: “Aua tou te faia mea e sili atu nai lo o mea ua tusia,” ina neʻi faafefeteina o outou loto i le manatu, ua sili le tasi i le isi.



^ (2 Kori. 6:14-18) Ia aua neʻi amo faalēgatasi ma ē e lē talitonu. Auā e faapefea ona fesootaʻi le amiotonu ma le amioleaga? E faapefea ona mafuta le malamalama ma le pōuliuli? 15 E faapefea foʻi ona ōgatasi o Keriso ma Pelialo?* E faapefea ona tofusia le tagata faamaoni ma lē ua lē talitonu? 16 E faapefea foʻi ona feagai le malumalu o le Atua ma tupua? Auā o i tatou o le malumalu o le Atua soifua; e pei ona fetalai mai le Atua: “Ou te nofo faatasi ma i latou ma savavali faatasi ma i latou, e avea aʻu ma o latou Atua, e fai foʻi i latou ma oʻu tagata.” 17 “‘O le mea lea, ia ō ese ai mai iā i latou, ma ia outou vavaeese,’ ua fetalai mai ai Ieova, ‘ma aua tou te toe papaʻi atu i se mea e lē mamā’”; “‘ona ou talia ai lea o outou.’” 18 “‘E avea aʻu ma o outou tamā, e fai foʻi outou ma oʻu atalii ma oʻu afafine,’ ua fetalai mai ai Ieova o Lē e ona le malosi uma lava.”

O lona uiga “O lē e lē aogā i se mea,” ma o loo faatatau atu i lē e leaga, o Satani.


^ (Faaa. 18:4) Ua ou faalogo foʻi i le tasi leo mai i le lagi, ua faapea mai: “Loʻu nuu e, ia outou ō ese mai iā te ia, pe afai tou te lē mananaʻo e tofusia i ana agasala, ma lē mananaʻo e aafia i ona mala.



^ (Iere. 17:5-7) O le mea lenei ua fetalai mai ai Ieova: “Ia malaia le tagata e tuu lona faatuatuaga i le tagata, ma faalagolago atu i le malosi o le tagata, ma o lē foʻi ua liliuese lona loto mai iā Ieova. 6 E avea lava o ia ma laau tutasi i le fanua laugatasi o le toafa, ma e lē iloa foʻi pe a oo mai ni mea lelei; ae e nofo o ia i nofoaga naumati i le toafa, i se nuu oona e lē o ʻaināina. 7 E manuia le tagata e faatuatua iā Ieova, o lē foʻi ua avea Ieova ma ona faatuatuaga.



^ (Galu. 10:25, 26) A o ulufale atu Peteru, ona faafeiloaʻi lea o ia e Konelio, ua faapaʻū i ona vae ma ifo atu iā te ia. 26 A ua faatū o ia i luga e Peteru ma faapea atu: “Tū ia i luga, o aʻu foʻi o se tagata.”



^ (1 Ioa. 5:21) Le fanau e, ia leoleo outou mai i tupua.



^ (Galu. 10:34, 35) Ona faapea atu lea o Peteru: “E moni ua ou iloa, e lē faailogaina tagata e le Atua, 35 ae o lē e mataʻu iā te ia i nuu uma lava, ma fai le amiotonu, e talia e ia.



^ (Galu. 17:26) Na ia faia foʻi nuu uma mai i le tagata e toʻatasi, ina ia nonofo i le fogāeleele uma o le lalolagi, ma ua ia tofia taimi atofaina ma tuaoi o mea ua latou nonofo ai,



^ (Sala. 97:10) O outou o ē e alolofa iā Ieova, ia outou ʻinoʻino i le leaga. O loo ia leoleoina ona tagata faamaoni; E na te laveaʻiina i latou mai i lima o ē e amioleaga.



^ (1 Kori. 2:12) Tatou te leʻi maua le agaga o le lalolagi, a o le agaga mai i le Atua ina ia tatou iloa ai mea ua foaʻi mai ma le agalelei e le Atua iā i tatou.



^ (Efe. 2:2) lea na outou savavali ai e tusa ma le faiga o mea a lenei lalolagi, e tusa foʻi ma le pule a le taʻitaʻi o le ʻea, o le agaga lea o loo galue i fanau e lē usiusitaʻi.



^ (1 Pete. 4:3) Ua lava ia na taimi i aso ua mavae na outou faia ai le manaʻo o tagata o le lalolagi, o amioga matagā, ma le tuʻinanau, le inu tele i le uaina, ma patī lē taupulea, ma tauvaga o inuga ʻava, ma le ifo i tupua e inosia.



^ (Roma 14:21) E sili ona lelei pe a lē ʻai i aano o manu pe inu i le uaina, po o le faia o so o se mea e tausuai ai lou uso.



^ (Roma 12:1, 2) O lenei le ʻauuso e, ou te ʻaiʻoi atu iā te outou i le alofa mutimutivale o le Atua, ia tuuina atu o outou tino o le taulaga ola, e paia, ma e mālie i le Atua, ia faia le auaunaga paia ma lo outou mafaufau lelei. 2 Aua tou te mulimuli i lenei faiga o mea a le lalolagi, ae peitaʻi ia liliu e ala i le suia o o outou mafaufau, ina ia faamaonia e outou lava po o le ā le finagalo o le Atua, lea e lelei, e mālie, ma lelei atoatoa.



^ (Kolo. 4:6) Ia lē aunoa ona outou tautatala atu i upu e logolelei, ia faamāi i le masima, ina ia outou iloa le auala e tali atu ai i tagata taʻitoʻatasi.



^ (1 Pete. 3:15) A ia faapaiaina le Keriso le Alii i o outou loto, ma ia nofosauni pea e tali atu i luma o tagata uma e fesili mai iā te outou i le māfuaaga o lo outou faamoemoe, a ia faia faapea faatasi ma le agamalu ma le matuā faaaloalo lava.

MATAUPU 14

Ia Faamaoni i Mea Uma


“Matou te mananaʻo ina ia faia mea uma ma le faamaoni.”​—EPERU 13:18.






1, 2. O ā faalogona o Ieova pe a silasila mai o loo tatou tauivi ina ia faamaoni?

A O SAVALI atu se tamaitiiti i le fale ina ua tuua le aʻoga, sa ia mauaina se atotupe o loo tumu i tupe. O le ā nei o le a ia faia? E mafai ona ave ma ia. Ae nai lo o lea, sa ia toe faafoʻi atu le atotupe i lē e ana. Ina ua faalogo i ai le tinā, sa matuā fiafia o ia i le mea na faia e lana tama.

2 O le toʻatele o mātua e fiafia pe a faamaoni a latou fanau. O Ieova lo tatou Tamā i le lagi o le “Atua faamaoni,” ma e fiafia o ia pe a tatou faamaoni. (Salamo 31:5) E tatou te mananaʻo e faafiafiaina o ia ma “ia faia mea uma ma le faamaoni.” (Eperu 13:18) Seʻi o tatou iloiloina vala e fā o le olaga e avea ai o se luʻi le faaalia o le faamaoni. O le a tatou talanoaina foʻi nisi o aogā e maua pe a tatou tumau i le faamaoni.






FAAMAONI IĀ I TATOU LAVA


3-5. (a) E faapefea ona tatou lē faamaoni iā i tatou lava? (e) O le ā e fesoasoani ina ia tatou faamaoni ai iā i tatou lava?

3 Ina ia faamaoni i isi, e tatau ona tatou faamaoni muamua iā i tatou lava. E lē o taimi uma e faigofie ai ona faia faapea. I le uluaʻi senituri, sa faasesēina e uso i le faapotopotoga i Laotikaia i latou lava i le manatu e faapea na latou faafiafiaina le Atua, a o le mea moni e leai. (Faaaliga 3:17) E mafai foʻi ona tatou faasesēina i tatou lava e faatatau i le ituaiga tagata moni e iai i tatou.

4 Na faapea mai le soo o Iakopo: “Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.” (Iakopo 1:26) O le a faasesēina i tatou lava pe a mafaufau e faapea, afai e tatou te faia ni mea lelei, e lē afāina la i le Atua pe a tatou tautatala lē mafaufau pe faatigā, ma faia ni tala pepelo. O le ā e fesoasoani iā i tatou ina ia ʻalofia ai le faasesēina o i tatou lava?

5 Pe a tatou vaavaai i le faata, e mafai ona iloa atu ai o tatou foliga i fafo. Pe a tatou faitau i le Tusi Paia, e mafai ona iloa ai lo tatou tagata i totonu. E mafai ona fesoasoani le Tusi Paia e iloa ai o tatou lelei ma vaivaiga. E tatou te iloa ai suiga e manaʻomia ona fai i le auala e tatou te mafaufau, gaoioi, ma tautatala ai. (Faitau le Iakopo 1:23-25.) Ae afai e tatou te faapea ifo e leai ni o tatou sesē, e lē mafai la ona tatou faia ni suiga e manaʻomia. E manaʻomia la ona tatou faaaogā le Tusi Paia ina ia iloilo ai ma le faamaoni i tatou lava. (Auega 3:40; Hakai 1:5) E fesoasoani foʻi le tatalo ina ia iloa ai le ituaiga tagata moni lava e iai i tatou. E mafai ona tatou tatalo atu iā Ieova ina ia suʻesuʻe mai i tatou, ma fesoasoani mai ia iloa o tatou sesē ina ia toe faasaʻo ai. (Salamo 139:23, 24) E tatou te manatua “e inosia e Ieova le tagata fai mea piʻopiʻo, ae e mafuta vavalalata atu o ia i ē ua amio saʻo.”​—Faataoto 3:32.






FAAMAONI I LE AIGA


 6. Aiseā e tatau ai i le tane ma le avā ona faamaoni le tasi i le isi?

6 E tāua tele le faamaoni i le aiga. Pe afai e lē natia e le tane po o le avā i le isi ona faalogona moni, o le a la lagona le malupuipuia ma maufaatuatuaina e le tasi le isi. E tele auala e mafai ona lē faamaoni ai se tasi i le faaipoipoga. O se faaaʻoaʻoga, e mafai ona aafia se tagata faaipoipo i le faatafai, matamata i ata ma faamatalaga matagā taufeusuaʻiga, pe uō faalilolilo foʻi ma se isi tagata. Ia mātau, na faapea mai le faisalamo: “Ou te leʻi nofo faatasi ma tagata pepelo; ou te leʻi alu faatasi ma tagata taufaaʻoleʻole.” (Salamo 26:4) O le mafaufau i faiga lē mamā, e mafai ona e lē faamaoni ai i lau paaga ma iʻu ai ina faaleagaina la oulua faaipoipoga.

Ia vave ona teena so o se mea e ono faaleagaina ai lau faaipoipoga





7, 8. E faapefea ona e faaaogā le Tusi Paia ina ia aʻoaʻo ai le fanau i le tāua o le faamaoni?

7 E manaʻomia foʻi ona aʻoaʻoina le fanau i le tāua o le faamaoni. E mafai ona faaaogā e mātua le Tusi Paia e aʻoaʻo ai le fanau i lenei vala. O loo iai faaaʻoaʻoga leaga a tagata lē faamaoni, e pei o Akana o lē na gaoi; Kiasi, o lē na pepelo ina ia maua ai ni ana tupe; ma Iuta, o lē na gaoia tupe ma mulimuli ane faalataina Iesu i tupe siliva e 30.​—Iosua 6:17-19; 7:11-25; 2 Tupu 5:14-16, 20-27; Mataio 26:14, 15; Ioane 12:6.

8 O loo iai foʻi i le Tusi Paia le tele o faaaʻoaʻoga lelei e faatatau i tagata na faamaoni, e pei o Iakopo o lē na uunaʻia ona atalii ia toe faafoʻi tupe na latou mauaina; Iefata ma lona afafine, o ē na faataunuu se tautoga i le Atua; ma Iesu, o lē na faamaoni e oo lava i tulaga faigatā. (Kenese 43:12; Faamasino 11:30-40; Ioane 18:3-11) E mafai ona fesoasoani nei faaaʻoaʻoga i fanau ina ia malamalama ai i le tāua o le faamaoni.

 9. O le a faapefea ona fesoasoani i le fanau le faamaoni o mātua?

9 E mafai ona aʻoaʻo e mātua se lesona mai i le mataupu silisili tāua lenei mai i le Tusi Paia: “O lenei foʻi, o oe lē e aʻoaʻo atu i le tasi tagata, e te lē aʻoaʻo ea oe iā te oe? O oe o lē e talaʻi atu ʻAua le gaoi,’ pe e te gaoi ea?” (Roma 2:21) E iloa e fanau taimi e ese ai le tala e fai atu e mātua ae e ese le mea e latou te faia. Pe a tatou fai atu i le fanau ia faamaoni ae e tatou te lē o faamaoni, o le a lē mautonu o latou mafaufau. Pe afai e mātau e fanau e pepelo o latou mātua, e oo lava i mea lāiti, atonu o le mea foʻi lenā o le a latou faia. (Faitau le Luka 16:10.) Ae afai e iloa e le fanau e faamaoni o latou mātua, atonu o le a fesoasoani ina ia avea ai le fanau ma ni mātua maufaatuatuaina pe a fai foʻi ni a latou fanau.​—Faataoto 22:6; Efeso 6:4.






FAAMAONI I LE FAAPOTOPOTOGA


10. E mafai faapefea ona tatou faamaoni i a tatou talanoaga ma isi Kerisiano?

10 E manaʻomia foʻi ona tatou faamaoni i o tatou uso ma tuafāfine Kerisiano. E faigofie ona suia talanoaga faasamasamanoa i le faitatala ma iʻu ai i tala taufaaleaga. Pe afai e tatou te toe faamatala atu se tala e aunoa ma le iloaina pe e moni, e tatou te ono faasalalau atu ni tala pepelo. E sili la ona lelei pe a ʻpulea o tatou laugutu.’ (Faataoto 10:19) O le faamaoni e lē faapea ai e tatau ona tatou faamatala atu mea uma e tatou te mafaufau ai, iloaina, pe faalogo ai foʻi. E tusa lava foʻi pe e moni le tala o le a tatou faamatala atu, ae atonu e leai sa tatou aiā e toe faamatala ai, pe atonu foʻi e lē manaʻomia ma e lē agalelei le toe faamatala atu. (1 Tesalonia 4:11) O nisi e fai ni faamolemolega mo lo latou lē mafaufau, e ala i le faapea mai: “O laʻu tala saʻo a.” Ae ona o i tatou o tagata o Ieova, e tatou te mananaʻo i taimi uma ia logolelei ma agalelei a tatou upu.​—Faitau le Kolose 4:6.

11, 12. (a) E faapefea ona faateteleina le mataupu pe a fai e lē faamaoni se tagata na faia se agasala? (e) O ā ni fesili e tatou te ono fesili ai? (i) E mafai faapefea ona tatou faamaoni i le faalapotopotoga a Ieova?

11 Ua tuu atu e Ieova i toeaina le tiute tauave o le fesoasoani i le faapotopotoga. E faigofie ona fesoasoani mai toeaina pe a tatou faamaoni iā i latou. Aiseā? Pe afai e te maʻi ma alu e vaai se fomaʻi mo se fesoasoani, po o le a e nanā nisi o āuga o lou maʻi? O le a faapefea ona fesoasoani mai le fomaʻi pe afai e te faia faapena? I se tulaga talitutusa, e lē tatau ona tatou pepelo pe a tatou faia se agasala matuiā. Nai lo o lea, e tatau ona tatou talanoa atu i toeaina ma le faamaoni. (Salamo 12:2; Galuega 5:1-11) Seʻi mafaufau i se isi tulaga lenei: E faapefea pe afai e te iloa na faia e sau uō se agasala matuiā? (Levitiko 5:1) Po o le a e faapea mai: “Ou te lē faailoaina atu lana mea sesē ona o aʻu o lana uō moni?” Pe o le a e manatua o le tiute o toeaina o le avatu o le fesoasoani manaʻomia, ina ia toe faaleleia ma faamalosia ai le la faiā ma Ieova?​—Eperu 13:17; Iakopo 5:14, 15.

12 E manaʻomia foʻi ona tatou faamaoni i le faalapotopotoga a Ieova pe a fai lipoti o le talaʻiga. E tatou te faamaoni foʻi pe a faatumu se talosaga e paeonia po o se isi vala o le auaunaga.​—Faitau le Faataoto 6:16-19.

13. E faapefea ona tatou faamaoni i a tatou feutagaʻiga faapisinisi ma uso ma tuafāfine?

13 E lē tatau i uso ma tuafāfine Kerisiano ona nini faatasi mataupu faapisinisi ma le tapuaʻiga. O se faaaʻoaʻoga, e tatou te lē faia ni faiga faapisinisi a o iai i le Maota mo Sauniga po o le talaʻiga. I faiga faapisinisi, e tatou te lē faaaogā sesē o tatou uso ma tuafafine ina ia taulau ai. Pe afai e te faafaigaluegaina ni Molimau, ia totogi i latou i le taimi saʻo, ia avatu atoa le aofaʻiga o le totogi na e malie i ai, ma so o se faamanuiaga ua faatulafonoina mo tagata faigaluega. Atonu e aofia ai inisiua pe a maʻi po o le totogi mo aso mālōlō. (1 Timoteo 5:18; Iakopo 5:1-4) Pe afai e faafaigaluega oe e se uso po o se tuafafine, aua e te faatalitalia e fai faapitoa oe. (Efeso 6:5-8) Ia faamautinoa e te galue i le taimi na lua malilie uma i ai, ma fai galuega o loo totogi ai oe.​—2 Tesalonia 3:10.

14. O le ā e tatau ona faia e se Kerisiano a o leʻi faia se pisinisi faatasi ma se uso po o se tuafafine?

14 Ae faapefea pe afai e tatou te faia se pisinisi faatasi ma se uso po o se tuafafine? Atonu e aofia ai le faaaogā o lau tupe e faatau ai mea e faagaoioi ai le pisinisi, po o le nonō atu o lau tupe e amata ai le pisinisi. E iai se mataupu silisili o le Tusi Paia e tāua tele i tulaga faapea: Ia faamaumau i lalo mea uma! Ina ua faatau mai e le perofeta o Ieremia se fanua, sa ia tusia ni kopi se lua o le maliega, saini e molimau le isi kopi, ona teu faalelei lea o kopi uma e lua mo le lumanaʻi. (Ieremia 32:9-14; tagaʻi foʻi i le Kenese 23:16-20.) E manatu nisi o le tusia o se maliega, e foliga mai ai ua latou lē maufaatuatuaina o latou uso. Ae o le mea moni, o le tusia o se maliega e mafai ona ʻalofia ai le tele o le lē femalamalamaaʻi, le lē fiafia, ma feeseeseaʻiga. E oo lava foʻi i mataupu faapisinisi, e ao ona manatua e sili atu ona tāua le filemu o le faapotopotoga nai lo o maliega faapisinisi.​—1 Korinito 6:1-8; tagaʻi i le Faaopoopoga 30.






FAAMAONI I LE LALOLAGI


15. O ā faalogona o Ieova i faiga faapisinisi lē faamaoni?

15 E tatau ona tatou faamaoni i tagata uma e aofia ai i latou e lē o ni Molimau a Ieova. E tāua iā Ieova lo tatou faamaoni. “E inosia e Ieova le fua faatautau faaaimamago, ae e fiafia o ia i le maa e fua ai mea e atoa.” (Faataoto 11:1; 20:10, 23) I taimi o le Tusi Paia, sa masani ona faaaogā fua faatautau i faiga faapisinisi. Peitaʻi, e leʻi faamaoni nisi ʻaufaatauʻoa i a latou tagata faatau, e ala i le faaitiitia o mea e avatu i ai nai lo o mea na malilie i ai, pe sii foʻi le tau o se oloa nai lo o le tau e tatau ona faatau ai. Ua taatele foʻi i aso nei le lē faamaoni i faiga faapisinisi, e pei lava o taimi o le Tusi Paia. Na inosia e Ieova le lē faamaoni i lenā taimi, e na te inosia foʻi i le taimi lenei.

16, 17. O ā faiga lē faamaoni ua taatele e manaʻomia ona tatou ʻalofia?

16 O i tatou uma lava e feagai ma tulaga e mafai ona lē faamaoni ai. E pei o taimi e talosaga ai mo se galuega, faatumu ni pepa mo le malo, pe i taimi foʻi o suʻega i le aʻoga. E manatu le toʻatele e lē o se mea sesē pe a pepelo, soona faatele o tatou tomai, pe avatu ni tali taufaasesē. E lē faateʻia ai i tatou i lenei tulaga. Na valoia i le Tusi Paia, i aso e gata ai o lenei faiga o mea, e avea tagata ma “ē e alolofa iā i latou lava, o ē e mananaʻo tele i tupe, . . . o ē e lē fiafia i mea lelei.”​—2 Timoteo 3:1-5.

17 O nisi taimi e foliga mai ai ua taulau manuia tagata lē faamaoni i le lalolagi i aso nei. (Salamo 73:1-8) E ono lē toe maua e se Kerisiano lana galuega, gaoia ana tupe i se auala taufaasesē, pe faileagaina i lana galuega ona o lona faamaoni. Peitaʻi e tāua so o se faataulaga tatou te faia ona o le faamaoni. Aiseā?






O FAAMANUIAGA ONA O LE FAAMAONI


18. Aiseā e tautele ai le iai o se talaaga lelei?

18 O le talaaga o se tagata e faamaoni, maufaatuatuaina, ma faamoemoeina, e tautele ma ua seāseā maua i lenei lalolagi. O i tatou uma lava e iai le avanoa e atiaʻe ai se talaaga faapena. (Mika 7:2) E moni e ono tauemu nisi iā te oe ma faapea mai e te valea ona o lou faamaoni. Peitaʻi, o le a talisapaia ma maufaatuatuaina oe e isi. Ua lauiloa Molimau a Ieova i le lalolagi aoao i lo latou faamaoni. O nisi pule o galuega e sili atu iā i latou le faafaigaluega o Molimau a Ieova ona e faamaoni. Pe a tutuli isi mai i a latou galuega ona o le lē faamaoni, e masani lava ona tumau Molimau a Ieova.



[image: O se tuafafine o loo galuega filigā e ui e lē o faia faapea e isi o loo latou faigaluega]

E faamamaluina Ieova e ala i a tatou galuega mamafa





19. E faapefea i le faamaoni ona aafia ai la oulua faiā ma Ieova?

19 O le faamaoni i mea uma lava o le a e maua ai se lotofuatiaifo lelei ma le filemu o le mafaufau. E mafai ona tatou pei o Paulo o lē na tusi e faapea: “Ua matou talitonu ua iā i matou se lotofuatiaifo lelei.” (Eperu 13:18) A o le itu e sili ona tāua, o le a silafia mai ma talisapaia e lou Tamā alofa o Ieova, au taumafaiga ina ia faamaoni i mea uma lava.​—Faitau le Salamo 15:1, 2; Faataoto 22:1.







MATAUPU SILISILI O LE TUSI PAIA


1 UA TATOU OLA I SE LALOLAGI LĒ FAAMAONI

“Ua latou tautatala pea o le tasi i le isi i mea e lē moni; ua latou tautatala pea foʻi . . . ma le faalotolotolua.”​—Salamo 12:2

O le ā e fesoasoani iā i tatou ina ia faamaoni iā i tatou lava?

	Salamo 31:5; Eperu 13:18

E finagalo Ieova ia tatou faamaoni iā i tatou lava ma isi.



	Salamo 139:23, 24; Iakopo 1:23-25

E fesoasoani le tatalo ma le faitauina o le Tusi Paia iā i tatou, ina ia iloa ai le ituaiga tagata moni e iai i tatou ma faia suiga manaʻomia.





2 O LE FAAMAONI I LE AIGA E MAUA AI LE FILEMU MA LE AUTASI

“Ou te leʻi alu faatasi ma tagata taufaaʻoleʻole.”​—Salamo 26:4

Aiseā e tāua ai le faamaoni i totonu o le aiga?

	Faataoto 6:16-19

O le faamaoni i totonu o le aiga e atiaʻe ai le maufaatuatuaina. E ao i tagata o le aiga ona faamaoni le tasi i le isi e tusa lava pe e faigatā.



	Faataoto 22:6; Efeso 6:4

Pe a mātau e le fanau o loo faamaoni o latou mātua, o le a faigofie la i le fanau ona faamaoni.






3 E AOGĀ LE FAAMAONI I LE FAAPOTOPOTOGA

“E inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo.”​—Faataoto 3:32

Aiseā e tāua ai ona faamaoni i o tatou uso ma tuafāfine i le faapotopotoga?

	Faataoto 10:19; Kolose 4:6

E tatou te naunau ia tautatala faamaoni i taimi uma, ae e tatau ona logolelei ma faaaloalo a tatou upu.



	Levitiko 5:1; Eperu 13:17; Iakopo 5:14, 15

Pe a tatou faamaoni i toeaina o le faapotopotoga e mafai ona latou fesoasoani mai.



	Ieremia 32:9-12; Efeso 6:5-8

Pe a tatou faia se pisinisi ma uso ma tuafāfine, e tatau ona tatou matuā faamaoni, ia lelei le auala e feutagaʻi ai ma i latou, ma ia tausisi i a tatou maliega.






4 O LE FAAMAONI E TATOU TE MAUA AI AOGĀ I TAIMI UMA

“E sili le manaʻo i le igoa lelei nai lo o le tele o le tamaoaiga.”​—Faataoto 22:1

O ā isi vala o le olaga e manaʻomia ona tatou faamaoni ai?

	Salamo 37:21; Mataio 22:17-21; Roma 13:1-7; Efeso 4:25, 28

E tatou te faamaoni pe a feutagaʻi ma pule o galuega, taulima mataupu faapisinisi, suʻe suʻega a le aʻoga, ma faatumu pepa e pei o le totogiina o lafoga, po o pepa a le malo.





Aiseā e sili atu ai le faamaoni nai lo o ʻoa faaletino?

	Salamo 15:1, 2; Faataoto 11:1; 1 Timoteo 6:9, 10

E matuā tautele le talaaga o se tagata e faamaoni ma maufaatuatuaina. O le faamaoni e fesoasoani e tatou te maua ai se lotofuatiaifo lelei. E talisapaia e Ieova a tatou taumafaiga uma ina ia faamaoni.












^ (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^  (Sala. 31:5) Ou te tuuina atu loʻu agaga i lou aao. Ieova e, le Atua faamaoni, ua e togiolaina aʻu.



^  (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^  (Faaa. 3:17) Auā ua e faapea mai: “Ua ou mauoloa ma ua tele aʻu ʻoa, ou te lē toe manaʻomia se isi mea,” ae e te lē iloa ua e malaia, ma pagatia, ma mativa, ma tauaso, ma lē lavalavā,



^  (Iako. 1:26) Afai e manatu se tasi iā te ia lava o sē e toʻaga i le tapuaʻiga ae lē pulea lona laulaufaiva, ua faasesēina e ia lona lava loto, ua lē aogā la lana tapuaʻiga.



^  (Iako. 1:23-25) Afai e na o le faalogologo o se tasi i le upu ae e lē usiusitaʻi i ai, ua pei lava o ia o se tagata ua vaavaai i le faata i ona lava foliga. 24 Ua vaavaai o ia iā te ia lava, ona alu ese lea o ia ma ua galo loa ona foliga. 25 A o lē e vaavaai totoʻa i le tulafono lelei atoatoa o le saʻolotoga, ma tausisi i ai, ona o lona faalogologo ma le lē faagalogalo, o le a fiafia ai o ia ona o lona faia o lea galuega.



^  (Aue. 3:40) Ia tatou suʻesuʻe i o tatou ala ma saʻiliʻili i ai, ma ia tatou toe foʻi atu lava iā Ieova.



^  (Ha. 1:5) O lenei, ua faapea ona fetalai mai o Ieova o ʻau, ‘Ia outou manatunatu i o outou ala.



^  (Sala. 139:23, 24) Le Atua e, ia e saʻili mai iā te aʻu, ma silafia ai loʻu loto. Ia e suʻesuʻe mai iā te aʻu, ma silafia ai oʻu popolega, 24 Ma ia e silafia ai po o iā te aʻu se ala e tigā ai, Ma taʻitaʻi aʻu i le ala i aso uma lava.



^  (Faata. 3:32) Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo.



^  (Sala. 26:4) Ou te leʻi nofo faatasi ma tagata pepelo; Ou te leʻi alu faatasi ma tagata taufaaʻoleʻole.



^  (Iosua 6:17-19) E tatau ona faaumatia le aai; o le aai ma mea uma o iai, e iā Ieova ia. Tau lava o Raava le fafine talitane e tatau ona faaolaina o ia, ma i latou uma o i lona fale, auā na ia faalalafi avefeʻau na tatou aauina atu. 18 A o outou, ia outou faamamao ese mai i mea e tatau ona faaumatia, ina neʻi outou tuʻinanau ma ave nisi o na mea e tatau ona faaumatia, ma faia ai Isaraelu ma mea ua tatau mo le faaumatiaga, ma aumaia ai mala. 19 A o siliva, auro, o mea e faia i le ʻapamemea, ma le uʻamea, o mea ia e paia mo Ieova. E tatau ona tuuina atu i le mea e teu ai ʻoa a Ieova.”



^  (Iosua 7:11-25) Ua agasala Isaraelu ma ua latou solia foʻi laʻu feagaiga na ou poloaʻi atu ai iā i latou ina ia tausia; ua latou ave nisi o mea e tatau ona faaumatia, ua latou gaoia ma ua nanā foʻi ma tuufaatasi ma a latou oloa. 12 Ua lē mafai ai ona tutū atu le fanauga a Isaraelu i o latou fili. Ua latou liliu ma sosola ese mai i luma o o latou fili, auā ua tatau ona faaumatia i latou. Ou te lē toe faatasi atu iā te outou, seʻi vaganā ua faaumatia lē e tatau ona faaumatia o loo iā te outou. 13 Inā tulaʻi ia! Ia faapaia le nuu ma ia e faapea atu, ‘Ia faapaiaina outou a taeao, auā o le mea lea ua fetalai mai ai Ieova le Atua o Isaraelu: “Isaraelu e, o loo iā te outou lē e tatau ona faaumatia. E lē mafai lava ona outou tutū atu i o outou fili, seʻia outou aveesea lē e tatau ona faaumatia o loo iā te outou. 14 Ia outou faapotopoto mai i le taeao e tusa ai ma ituaiga, ma o le ituaiga e maua e Ieova ia faalatalata mai, o le puiaiga e maua e Ieova ia faalatalata mai, o le aiga foʻi e maua e Ieova ia faalatalata mai, o le tagata e maua e Ieova ia faalatalata mai foʻi. 15 O lē e maua e Ieova o iai le mea e tatau ona faaumatia, e susunuina i le afi, o ia ma tagata uma o loo faatasi ma ia, auā ua ia solia le feagaiga a Ieova ma ua ia faia le mea e matuā leaga i Isaraelu.”’” 16 Ona tulaʻi lea o Iosua i le taeaopō ua faapotopoto ane foʻi Isaraelu i ituaiga, ma ua maua ai le ituaiga o Iuta. 17 Ona ia faalatalata mai lea o puiaiga o Iuta ma maua ai le puiaiga o Sera, ona faalatalata mai foʻi lea o le puiaiga o Sera, o tagata taʻitasi, ma maua ai le tagata o Sapati. 18 Mulimuli ane, ona faalatalata mai lea o lona aiga, o tagata taʻitasi, ma na maua ai Akana le atalii o Karame, o le atalii o Sapati, o le atalii ia o Sera, o le ituaiga o Iuta. 19 Ona fai atu lea o Iosua iā Akana: “Loʻu atalii e, seʻi e faamamaluina Ieova le Atua o Isaraelu ma taʻutino atu iā te ia, seʻi e taʻu mai iā te aʻu faamolemole, O le ā le mea na e faia? Aua neʻi e natia lea mea mai iā te aʻu.” 20 Ona tali mai lea o Akana iā Iosua, ua faapea mai: “E moni ua ou agasala iā Ieova le Atua o Isaraelu, ma na faapenei ma faapena ona ou faia. 21 Ina ua ou vaaia i le vete se ofu matagofie taugatā mai i Senara, ma tupe siliva e lua selau sekeli, ma le auro e lima sefulu sekeli lona mamafa, ona ou manaʻo lea i ai ma ou aveina; faauta! o loo natia i le eleele i totonu o loʻu faleʻie o loo pito i lalo le tupe.” 22 Ona aauina atu lea e Iosua o ni avefeʻau, ua latou taufetuli atu foʻi i le faleʻie, ma faauta! sa natia i lona faleʻie faatasi ma tupe o loo pito i lalo. 23 Ona latou aumaia lea o na mea ma avatu iā Iosua ma le fanauga uma a Isaraelu, ona latou sasaa atu lea o na mea i luma o Ieova. 24 Ona ave lea e Iosua ma le fanauga uma a Isaraelu o Akana le atalii o Sera, o tupe siliva, o le ofu taugatā, o le auro, o ona atalii, o ona afafine, o lana povi poʻa, o lana asini, o lana lafu, o lona faleʻie, ma mea uma ua iā te ia, ua latou aumaia uma i le vanu o Akori. 25 Ona fai atu lea o Iosua: “Aiseā ua e aumaia ai mala iā i matou? O le aso nei e faaoo atu ai e Ieova mala iā te oe.” Ona fetogi ai lea e Isaraelu uma o ia i maa, ma latou susunu iā te i latou i le afi. O lea, na latou fetogia ai i latou i maa.



^  (2 Tu. 5:14-16) Ona alu ifo lea o ia, ua tofu faafitu i Ioritana e tusa ai ma le upu a le tagata o le Atua moni; mulimuli ane, ua toe lelei lona tino e pei o le tino o se tamaitiiti, ma ua ia mamā foʻi. 15 Ona toe foʻi mai lea o ia i le tagata o le Atua moni, o ia faatasi ma lana ʻautau uma, ua sau ma tū i ona luma, ua faapea mai: “O lenei, ua ou iloa lava e leai se isi Atua i le lalolagi, ua na o i Isaraelu lava. Faamolemole, inā talia ia se meaalofa mai i lau auauna.” 16 Ae peitaʻi, ua fai atu o ia: “O loo soifua Ieova, o lē o loo ou tū ai i ona luma, ou te lē talia lava le meaalofa.” A ua tauanau e ia o ia ina ia talia le meaalofa, ae na teena pea e ia.



^  (2 Tu. 5:20-27) A ua faapea ane Kiasi le auauna a Elisaia le tagata o le Atua moni: “O lenei, ua tuu atu e loʻu matai ia Naamanu le Suria e alu, i lona lē taliaina o mea na ia aumaia. O loo soifua Ieova, ou te tuliloa iā te ia ina ia ou maua mai se mea iā te ia.” 21 Ona alu lea o Kiasi ma tuliloa iā Naamanu. Ina ua iloa mai e Naamanu se tasi o tamoʻe atu i ona tua, ona alu ifo lea o ia mai i lana kariota e faafetaiaʻi iā te ia, ua faapea mai, “Po o lelei mea uma?” 22 Ua ia fai atu: “O loo lelei mea uma. A ua auina mai aʻu e loʻu matai e fai atu, ‘Faauta! Faatoʻā ō mai nei lava iā te aʻu ni tauleleʻa se toʻalua mai i le vaega maugā o Efaraima, e mai i atalii o le ʻauperofeta. Faamolemole, ia avatu iā i laʻua se taleni siliva ma ni ofu se lua.’” 23 Ona fai mai lea o Naamanu: “Inā ave ia taleni e lua.” Ua ia tauanau pea iā te ia, ona ia tuu lea o taleni siliva e lua i taga e lua, faatasi ai ma ni ofu se lua, ma tuuina atu i ana auauna e toʻalua ina ia ave e muamua atu iā te ia. 24 Ina ua oo i Ofele, ona ia ave loa lea o mea mai iā i laʻua ma tuu i le fale, ae aauina ese atu tamāloloa. Ona la ō ai lea. 25 Ua alu atu o ia ma tū i tafatafa o lona matai. Ona fai mai lea o Elisaia iā te ia: “O fea e te sau ai nei Kiasi?” A ua ia fai atu: “E leʻi alu lava lau auauna i se mea.” 26 Ona ia fai mai lea: “Po ou te leʻi iloa ea le taimi na alu ifo ai le tagata mai i lona kariota e faafetaiaʻi iā te oe? Po o se taimi ea lenei e talia ai siliva, o ofu, o togāolive, o togāvine, o mamoe, o povi, o auauna tane ma auauna fafine? 27 O le mea lea, e pipii atu ai iā te oe ma au fanau i aso uma lava le lepela o Naamanu.” Ona alu lea o ia i fafo mai ona luma, ua paʻepaʻe lona tino i le lepela e pei o le kiona.



^  (Mata. 26:14, 15) Ona alu atu lea o le tasi o le toʻasefulu lua, e igoa iā Iuta le Sekara i le ʻaufaitaulaga sili, 15 ma faapea atu: “E fia se mea tou te aumaia iā te aʻu ou te faalataina ai o ia iā te outou?” Ona latou lotomalilie lea e avatu iā te ia le tolu sefulu tupe siliva.



^  (Ioa. 12:6) Ua ia fai mai lenei tala, e lē ona o le manatu mamafa i ē e matitiva, ae ona o ia o se gaoi, o loo iā te ia le pusa e teu ai tupe, ma e masani ona ia avea tupe na tuu ai i totonu.



^  (Kene. 43:12) Ia faaluaina tupe i o outou lima; o tupe foʻi na toe faafoʻi mai i gutu o a outou taga, ia outou ave foʻi i o outou lima. Atonu o se mea sesē na tupu.



^  (Faama. 11:30-40) Ona faia lea e Iefata o se tautoga iā Ieova e faapea: “Afai e te tuuina mai lava le fanauga a Amoni i loʻu lima, 31 o lē e sau i fafo, e sau mai i le faitotoʻa o loʻu fale e faafeiloaʻi iā te aʻu, pe a ou foʻi mai ma le manuia i le taua ma le fanauga a Amoni, e fai o ia mo Ieova, ma ou te ofoina atu o ia o se taulaga mū.” 32 Ona alu ane lea o Iefata i le fanauga a Amoni e tau ma i latou, ma ua tuuina atu i latou e Ieova i lona lima. 33 Ua ia fasia i latou i le fasiga tele e amata mai i Aroeru e oo atu lava i Meniti, o aai e lua sefulu, e oo atu foʻi i Apela-karame. Ona faatoʻilaloina lea o le fanauga a Amoni i luma o le fanauga a Isaraelu. 34 Ona alu atu lea o Iefata i Mesepa i lona fale, faauta! ua sau lona afafine e faafeiloaʻi o ia a o tāina le topa* ma siva! O lona afafine e toʻatasi o ia. E leai sona atalii po o sona afafine, ua na o ia lava. 35 Ina ua ia iloa atu o ia, ona ia saeia lea o ona ofu ma faapea atu: “Auē, loʻu afafine e! Ua e tuia loʻu fatu, ma o le a ou auina ese atu oe. Na ou tautō iā Ieova, e lē mafai foʻi ona ou toe faafoʻi mai.” 36 A ua ia fai mai iā te ia: “Loʻu tamā e, afai ua e tautō iā Ieova, ia e faia iā te aʻu e pei ona e tautō ai, auā ua uma ona taui atu e Ieova mo oe o ou fili, le fanauga a Amoni.” 37 Ua ia fai mai i lona tamā: “Ia faia lenei mea iā te aʻu: Seʻi tuu mai aʻu ou te alu mo masina e lua, ma ou alu atu i luga o mauga, ou te tagi ai ona o loʻu tulaga taupou, o aʻu ma aʻu uō teine.” 38 Ua ia fai atu iā te ia: “Inā alu ia!” Ona ia auina atu lea o ia mo masina e lua; ma ua ō atu o ia ma ana uō teine, ua fetagisi i luga o mauga ona o lona tulaga taupou. 39 Ua oo i le faaiʻuga o masina e lua e toe foʻi ai o ia i lona tamā, e na te faataunuu ai lana tautoga na faia iā te ia. A o ia, e leʻi momoe lava ma se tane. Ua avea foʻi ma tū i Isaraelu: 40 I lea tausaga ma lea tausaga, e ō atu ai afafine o Isaraelu e faamālō i le afafine o Iefata le Kiliata, e taʻifā aso i le tausaga.

O se meafaifaaili e tagitagi. O le upu Peretania o le tambourine.


^  (Ioa. 18:3-11) Ona ave ai lea e Iuta o le ʻaufitafita ma leoleo a le ʻaufaitaulaga sili ma le ʻau Faresaio, ua ō atu i inā ma sulu, o molī, ma auupega. 4 Ua silafia e Iesu mea uma e oo iā te ia, ona ia maliu atu lea ma faapea atu iā i latou: “O ai o loo outou saʻilia?” 5 Ua latou tali mai iā te ia: “O Iesu le Nasareta.” Ona ia fetalai atu lea iā i latou: “O aʻu lenei o ia.” A o loo tū ai foʻi ma Iuta, o lē na te faalataina o ia. 6 Ae ina ua ia faapea atu iā i latou: “O aʻu lenei,” ona latou solomuli lea ma ua paʻuʻū i le eleele. 7 O lea, ua ia toe fesili atu ai foʻi iā i latou: “O ai o loo outou saʻilia?” Ona latou faapea mai lea: “O Iesu le Nasareta.” 8 Ua tali atu Iesu: “Na ou fai atu, o aʻu lenei. Afai o aʻu lea o loo outou saʻilia, ia tuu atu i latou nei e ō”; 9 ina ia taunuu ai le upu na ia fetalai ai: “O i latou na e foaʻiina mai iā te aʻu, e leʻi iai lava se tasi ua leiloa.” 10 O Simona Peteru foʻi, ua iai le pelu, ua seʻi e ia ma tā ai le pologa a le ositaulaga sili, ma ua tipiesea ai lona taliga taumatau. O le igoa o le pologa, o Maliko. 11 A ua fetalai atu Iesu iā Peteru: “Ia sulu le pelu i lona faamoega. Pe e lē tatau ea ona ou inu i le ipu ua tuuina mai e le Tamā iā te aʻu?”



^  (Roma 2:21) O lenei foʻi, o oe lē e aʻoaʻo atu i le tasi tagata, e te lē aʻoaʻo ea oe iā te oe? O oe o lē e talaʻi atu “Aua le gaoi,” pe e te gaoi ea?



^  (Luka 16:10) O le tagata e faamaoni i nai mea itiiti, e faamaoni foʻi o ia i mea e tele, a o le tagata e amiolētonu i nai mea itiiti, e amiolētonu foʻi o ia i mea e tele.



^  (Faata. 22:6) Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia.



^  (Efe. 6:4) O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^  (Faata. 10:19) O le tele o upu e lē asa ai ma se mea sesē, a o lē na te pulea ona laugutu e gaoioi o ia ma le faautauta.



^  (1 Tesa. 4:11) ma ia fai ma o outou sini le ola i se olaga toʻafimālie, ma aua le isuisu fua i mea a isi, a ia galulue i o outou lava lima, e pei ona matou poloaʻi atu ai iā te outou;



^  (Kolo. 4:6) Ia lē aunoa ona outou tautatala atu i upu e logolelei, ia faamāi i le masima, ina ia outou iloa le auala e tali atu ai i tagata taʻitoʻatasi.



^  (Sala. 12:2) Ua latou tautatala pea o le tasi i le isi i mea e lē moni; Ua latou tautatala pea foʻi ma laugutu molemole ma le faalotolotolua.



^  (Galu. 5:1-11) Ae peitaʻi, o se tasi tagata e igoa iā Anania ma lana avā o Safaira, na faatau atu so la fanua, 2 ma na nanā se isi vaega o le tau o le fanua, a ua ia avatu na o se vaega i le ʻauaposetolo, ma na iloa foʻi e lana avā lenei mea. 3 Ona fai atu lea o Peteru: “Anania e, aiseā ua faatupu ai e Satani i lou loto lenei mea, ua e pepelo ai i le agaga paia, ma ua e nanā se vaega o le tau o le fanua? 4 A o iā te oe le fanua, pe e leʻi avea ea ma ou fanua, ma ina ua uma foʻi ona faatau atu, pe e te leʻi pule ai pea i le tau? Aiseā ua e fuafua ai i lou loto e faia lenei gaoioiga? Ua e lē pepelo ai i tagata, a o le Atua.” 5 Ina ua faalogo i nei upu, ona paʻū ai lea o Anania i lalo ma ua oti ai. Ona matuā fefefe ai lea o i latou uma na faalogo i lenei mea. 6 A ua tutū i luga tauleleʻa ma taataʻai o ia i ʻie, ua ave iā te ia i fafo ma tanu. 7 Ina ua mavae sina taimi puupuu e tusa ma le tolu itula, ae sau loa lana avā, na te leʻi iloa le mea ua tupu. 8 Ua fai atu Peteru iā te ia: “Seʻi e taʻu mai iā te aʻu, po o le tau lea na lua faatau ai le fanua?” Ua ia fai mai: “Ioe, o le tau lenā.” 9 Ona fai atu lea o Peteru iā te ia: “Aiseā ua oulua loto faatasi ai e tofotofo i le agaga o Ieova? Faauta! O na e tutū mai i le faitotoʻa i latou na tanuina lau tane, ma e latou te ave foʻi iā te oe.” 10 Ona paʻū loa lea o ia i ona vae ma oti ai. Ina ua ō mai i totonu tauleleʻa, ua latou maua o ia ua oti, ona latou ave lea o ia ma tanu i tafatafa o lana tane. 11 Ona matuā fefefe ai lea o le faapotopotoga atoa ma i latou uma ua faalogo i lenei mea.



^  (Levi. 5:1) “‘Pe afai e faalogo se tasi i se faamalaia ua faia i luma o le lautele, ae na te lē faailoaina atu se agasala ua faia e se tasi e ui o ia o se molimau, pe na vaai i se mea, pe iloa foʻi se mea, e agasala o ia, ma e ao la ona ia tali atu ona o lona sesē.



^  (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^  (Iako. 5:14, 15) Pe e iai ea se tasi o outou ua maʻi? Inā aami atu ia o toeaina o le faapotopotoga ina ia latou tatalo mo ia, ma uu iā te ia i le suāuu i le suafa o Ieova. 15 O le tatalo e faia i le faatuatua e malosi ai le tagata maʻi, ma o le a faatūina o ia e Ieova. E faamagaloina foʻi o ia pe afai ua agasala.



^  (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^  (1 Timo. 5:18) Auā ua tusia i le tusitusiga paia: “Aua e te fusi le gutu o le povi poʻa a o solisolia le saito”; ma: “E tatau le totogi i le tagata faigaluega.”



^  (Iako. 5:1-4) O lenei, o outou tagata mauʻoa, inā fetagisi ia ma ia faanoanoa ona o puapuaga ua oo mai iā te outou. 2 Ua pala a outou oloa, ma ua ʻatiʻatia o outou ofu tele e mogamoga.* 3 Ua elea a outou auro ma siliva, ma o le ʻele ua fai ma molimau lē lelei iā te outou, ma ʻaina ai o outou tino.* Ua outou faaputu ai le mea e pei o se afi i aso e gata ai. 4 Faauta! O loo alalaga mai pea totogi o ē e galulue na seleseleina fua o outou fanua, auā ua taofia e outou, ma ua faafofogaina e Ieova o ʻau le alaga a ē e selesele mo se fesoasoani.

O le upu Eleni e faasino atu i se ituaiga o lelefua e ʻaina lavalava.
I le gagana Eleni, e “ʻaina ai o outou itutino.”


^  (Efe. 6:5-8) O outou pologa, ia usiusitaʻi i o outou matai o i le lalolagi, ma le āva ma le mataʻu i le lotofaamaoni e pei ua outou faia iā Keriso, 6 e lē i le vaaiga a tagata ina ia faafiafia ai i latou, ae e pei o pologa a Keriso, ia faia ma le lotoatoa le finagalo o le Atua. 7 Ia galulue ma le maelega e pei o loo faia iā Ieova ae lē o tagata, 8 auā ua outou iloa, po o ā lava mea lelei e faia e tagata taʻitoʻatasi, e tauia o ia e Ieova e tusa lava po o ia o se pologa, po o se tagata saʻoloto.



^  (2 Tesa. 3:10) O le mea moni, a o matou faatasi ma outou, sa masani ona matou tuuina atu lenei faatonuga: “Afai e lē fia galue se tasi, aua neʻi ʻai o ia.”



^  (Iere. 32:9-14) Ona ou faatau ai lea mai iā Hanameali le atalii o le uso o loʻu tamā o le fanua o loo i Anatota. Na ou fuaina atu iā te ia o tupe, e fitu sekeli ma sekeli siliva e sefulu. 10 Ona ou tusia lea i se tusi ma faamaufaailogaina, na ou aumaia foʻi ni molimau a o oʻu fuaina tupe i le fua. 11 Mulimuli ane ona ou ave lea o le tusi o le faatau, o le tusi ua faamauina e tusa ma le poloaʻiga ma tulafono, ma le tusi e leʻi faamauina; 12 ona ou avatu lea o le tusi o le faatau iā Paruka le atalii o Neria o le atalii o Maseia, i luma o Hanameali le atalii o le uso o loʻu tamā, ma luma o molimau, o ē na saini i le tusi o le faatau, ma luma foʻi o Iutaia uma o ē o loo nonofo i le Lotoā o le Leoleo. 13 Ona ou poloaʻiina lea o Paruka i o latou luma, e faapea: 14 “O le mea lenei ua fetalai mai ai Ieova o ʻau, o le Atua o Isaraelu, ‘Ia e ave nei tusi, o le tusi o le faatau, lea ua faamauina, ma le isi tusi e leʻi faamauina, ia e tuu i totonu o se fagu omea, ina ia tumau ai mo aso e tele.’



^  (Kene. 23:16-20) Ua faalogo Aperaamo iā Eferona ma ua fua e Aperaamo le aofaʻiga o siliva iā Eferona, lea na ia taʻu atu a o faafofoga mai atalii o Heti, e fā selau sekeli siliva e tusa ma fefaatauaʻiga e masani ai ē e faatauʻoa. 17 O le fanua o Eferona o loo i Makapelu lea o loo i luma o Mamere, o le fanua ma le ana o loo iai ma laau uma o le fanua, i ona tuaoi uma e soo ai, ua faamaonia 18 iā Aperaamo o lona lava fanua lenei ua ia faatauina i luma o atalii o Heti ma i latou uma ua ulu mai i le faitotoʻa o lana aai. 19 Ona tanu ai lea e Aperaamo o lana avā o Sara i le ana o le fanua o Makapelu lea o loo i luma o Mamere, o Heperona lea i Kanana. 20 O lea, ua faamaonia ai iā Aperaamo le fanua ma le ana o loo iai, e fai ma ona fanua e tanu ai ē ua oti, ma ua tutupu nei mea i luma o atalii o Heti.



^  (1 Kori. 6:1-8) Pe e iai se tasi o outou e iai se mea ua ia molia ai le tasi tagata, e mafai faapefea ona alu atu i luma o faamasino e lē amiotonu, ae e lē o luma o le ʻaupaia? 2 Pe e tou te lē iloa ea e faamasinoina e le ʻaupaia le lalolagi? Pe afai e faamasinoina e outou le lalolagi, pe e tou te lē mafai ea ona faamasinoina mea faatauvaa? 3 Pe e tou te lē iloa ea tatou te faamasinoina agelu? Aiseā la e lē mafai ai ona outou faamasinoina mataupu o lenei olaga? 4 Afai la e iai ni a outou mataupu o lenei olaga e tatau ona faamasinoina, aiseā la ua outou tuuina atu ai i luma o tagata e lē faatuatuaina e le faapotopotoga, e latou te faamasinoina outou? 5 Ua ou talanoa atu ina ia outou māsiasi ai. Pe e moni ea e leai se tasi e atamai iā te outou e na te mafai ona faamasino i ona uso, 6 ma ua molia e le uso le isi uso i le faamasinoga i luma o tagata e lē talitonu? 7 O le mea moni, ua outou toʻilalo ona ua molia e le tasi le isi i le tulafono. Aiseā e tou te lē onosaʻi ai pe a agaleagaina outou? Aiseā e tou te lē onosaʻi ai pe a gaoia a outou mea? 8 Ae peitaʻi, ua outou agaleaga atu, ma ave faagaoi, ma ua outou faia i o outou lava uso.



^  (Faata. 11:1) E inosia e Ieova le fua faatautau faaaimamago, ae e fiafia o ia i le maa e fua ai mea e atoa.



^  (Faata. 20:10) E lua fua eseese e fua ai mea ma fua eseese e lua o le efa, o nei mea e lua o mea ia e inosia e Ieova.



^  (Faata. 20:23) E lua fua eseese e fua ai mea e inosia e Ieova, ma e lē lelei le fua faatautau faaaimamago.



^  (2 Timo. 3:1-5) Ia iloa lenei mea, o aso e gata ai e oo mai ai aso e sili ona faigatā. 2 Auā e avea tagata ma ē e alolofa iā i latou lava, o ē e mananaʻo tele i tupe, o ē e fia tagata, o ē e faamaualuluga, o ē e fai upuleaga i isi, o ē e lē usiusitaʻi i mātua, o ē e lē lotofaafetai, o ē e lē faamaoni, 3 o ē e lē lotoaiga, o ē e mumusu i maliega, o ē e faia tala taufaaleaga, o ē e lē amio pulea, o ē e sauā,* o ē e lē fiafia i mea lelei, 4 o ē e faalata, o ē e faaulumalō, o ē ua faafefeteina i le faamaualuga, o ē e pupū i mea faafiafia nai lo o le alolofa i le Atua, 5 o ē e foliga mai e faamaoni i le Atua, ae e latou te lē o ola e tusa ai ma lea mana; ia ʻaloese mai iā i latou na.

I le gagana Eleni, e “taufeʻai.”


^  (Sala. 73:1-8) E moni lava e lelei le Atua iā Isaraelu, i ē e mamā o latou loto.  2 A o aʻu, na toetoe ina a liliuese oʻu vae, Na toetoe foʻi ina a see oʻu vae.  3 Auā na ou matauʻa i ē e mitamitavale, Ina ua ou iloa atu le filemu o tagata amioleaga.  4 Auā e leai ni o latou puapuaga e oo ai i le oti; Ma ua puputa foʻi o latou manava.  5 E lē oo iā i latou faafitauli o tagata, Ma e lē aafia foʻi i latou i mala e pei o isi tagata.  6 O le mea lea ua fai ai ma o latou asoa le faasausili; Ua fai foʻi ma o latou ofu le faasauā.  7 Ua lululu o latou mata ona o le puputa; Ua sili atu mea ua latou maua nai lo o mea ua manatu i ai o latou loto.  8 Ua latou faatauemu ma tautatala e uiga i mea leaga; Ua latou tautatala faamaualuga foʻi e uiga i mea e ave faagaoi.



^  (Mika 7:2) Ua fano lē e faamaoni mai i le laueleele, ua leai sē e amio saʻo o totoe i tagata. Ua lamalama i latou uma e sasaa le toto. Ua taʻitasi ma tuli i lona uso i le upega.



^  (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^  (Sala. 15:1, 2) Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.



^  (Faata. 22:1) E sili le manaʻo i le igoa lelei nai lo o le tele o le tamaoaiga; e sili foʻi le taʻuleleia nai lo o le siliva ma le auro.



^ (Sala. 12:2) Ua latou tautatala pea o le tasi i le isi i mea e lē moni; Ua latou tautatala pea foʻi ma laugutu molemole ma le faalotolotolua.



^ (Sala. 31:5) Ou te tuuina atu loʻu agaga i lou aao. Ieova e, le Atua faamaoni, ua e togiolaina aʻu.



^ (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^ (Sala. 139:23, 24) Le Atua e, ia e saʻili mai iā te aʻu, ma silafia ai loʻu loto. Ia e suʻesuʻe mai iā te aʻu, ma silafia ai oʻu popolega, 24 Ma ia e silafia ai po o iā te aʻu se ala e tigā ai, Ma taʻitaʻi aʻu i le ala i aso uma lava.



^ (Iako. 1:23-25) Afai e na o le faalogologo o se tasi i le upu ae e lē usiusitaʻi i ai, ua pei lava o ia o se tagata ua vaavaai i le faata i ona lava foliga. 24 Ua vaavaai o ia iā te ia lava, ona alu ese lea o ia ma ua galo loa ona foliga. 25 A o lē e vaavaai totoʻa i le tulafono lelei atoatoa o le saʻolotoga, ma tausisi i ai, ona o lona faalogologo ma le lē faagalogalo, o le a fiafia ai o ia ona o lona faia o lea galuega.



^ (Sala. 26:4) Ou te leʻi nofo faatasi ma tagata pepelo; Ou te leʻi alu faatasi ma tagata taufaaʻoleʻole.



^ (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^ (Faata. 22:6) Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia.



^ (Efe. 6:4) O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^ (Faata. 3:32) Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo.



^ (Faata. 10:19) O le tele o upu e lē asa ai ma se mea sesē, a o lē na te pulea ona laugutu e gaoioi o ia ma le faautauta.



^ (Kolo. 4:6) Ia lē aunoa ona outou tautatala atu i upu e logolelei, ia faamāi i le masima, ina ia outou iloa le auala e tali atu ai i tagata taʻitoʻatasi.



^ (Levi. 5:1) “‘Pe afai e faalogo se tasi i se faamalaia ua faia i luma o le lautele, ae na te lē faailoaina atu se agasala ua faia e se tasi e ui o ia o se molimau, pe na vaai i se mea, pe iloa foʻi se mea, e agasala o ia, ma e ao la ona ia tali atu ona o lona sesē.



^ (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^ (Iako. 5:14, 15) Pe e iai ea se tasi o outou ua maʻi? Inā aami atu ia o toeaina o le faapotopotoga ina ia latou tatalo mo ia, ma uu iā te ia i le suāuu i le suafa o Ieova. 15 O le tatalo e faia i le faatuatua e malosi ai le tagata maʻi, ma o le a faatūina o ia e Ieova. E faamagaloina foʻi o ia pe afai ua agasala.



^ (Iere. 32:9-12) Ona ou faatau ai lea mai iā Hanameali le atalii o le uso o loʻu tamā o le fanua o loo i Anatota. Na ou fuaina atu iā te ia o tupe, e fitu sekeli ma sekeli siliva e sefulu. 10 Ona ou tusia lea i se tusi ma faamaufaailogaina, na ou aumaia foʻi ni molimau a o oʻu fuaina tupe i le fua. 11 Mulimuli ane ona ou ave lea o le tusi o le faatau, o le tusi ua faamauina e tusa ma le poloaʻiga ma tulafono, ma le tusi e leʻi faamauina; 12 ona ou avatu lea o le tusi o le faatau iā Paruka le atalii o Neria o le atalii o Maseia, i luma o Hanameali le atalii o le uso o loʻu tamā, ma luma o molimau, o ē na saini i le tusi o le faatau, ma luma foʻi o Iutaia uma o ē o loo nonofo i le Lotoā o le Leoleo.



^ (Efe. 6:5-8) O outou pologa, ia usiusitaʻi i o outou matai o i le lalolagi, ma le āva ma le mataʻu i le lotofaamaoni e pei ua outou faia iā Keriso, 6 e lē i le vaaiga a tagata ina ia faafiafia ai i latou, ae e pei o pologa a Keriso, ia faia ma le lotoatoa le finagalo o le Atua. 7 Ia galulue ma le maelega e pei o loo faia iā Ieova ae lē o tagata, 8 auā ua outou iloa, po o ā lava mea lelei e faia e tagata taʻitoʻatasi, e tauia o ia e Ieova e tusa lava po o ia o se pologa, po o se tagata saʻoloto.



^ (Faata. 22:1) E sili le manaʻo i le igoa lelei nai lo o le tele o le tamaoaiga; e sili foʻi le taʻuleleia nai lo o le siliva ma le auro.



^ (Sala. 37:21) E aitalafu e le tagata amioleaga mea, ae e lē toe totogiina atu, Ae e alofa le tagata amiotonu ma foaʻi atu meaalofa.



^ (Mata. 22:17-21) O le mea lea, seʻi e faailoa mai iā i matou, Po o le ā sou manatu? Pe e taga i le tulafono ona totogi e tagata uma lafoga iā Kaisara pe leai?” 18 A ua silafia e Iesu o latou mafaufauga leaga, ona ia faapea atu lea: “O outou o tagata faafiaamiotonu, aiseā ua outou tofotofo mai ai iā te aʻu? 19 Ia faaali mai iā te aʻu se tupe o le lafoga.” Ua latou aumai iā te ia se tenari. 20 Ua ia fetalai atu iā i latou: “O ai e ona le ata ma le igoa lea?” 21 Ua latou tali mai: “O Kaisara.” Ona ia fetalai atu lea: “Ia totogi atu mea a Kaisara iā Kaisara, a o mea a le Atua ia avatu i le Atua.”



^ (Roma 13:1-7) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga. 5 O le mea lea ua tatau ai ona outou gauaʻi, e lē gata ona o lenā toʻasā, ae ona o o outou lotofuatiaifo. 6 O le mea foʻi lea, ua outou totogi ai lafoga; auā o i latou o auauna* a le Atua, o loo faia pea la latou tiute tauave. 7 Ia avatu i tagata uma mea e tatau iā i latou, ia totogi atu le lafoga i lē ua tatau i ai le lafoga, ia totogi atu tupe i le malo i lē ua tatau i ai le tupe; ia faaalia le mataʻu i lē ua tatau i ai le mataʻu; ia faaalia le faaaloalo i lē ua tatau i ai le faaaloalo.

Po o “le auauna i le lautele.”


^ (Efe. 4:25) O lenei, ona ua outou tuu ese le pepelo, ia taʻitasi outou ma tautala i le mea moni ma lona tuaoi, auā o i tatou o itutino o le tino e tasi.



^ (Efe. 4:28) O lē e gaoi, aua neʻi toe gaoi, a ia galue mamafa o ia, ma ia faia e ona lima galuega lelei, ina ia mafai ai ona ia avatu ni mea i se tagata mativa.



^ (Sala. 15:1, 2) Ieova e, o ai e fai ma mālō i lou faleʻie? O ai foʻi e nofo i lou mauga paia?  2 O le tagata e savali ma le lē taʻuleagaina, ma fai le amiotonu E tautala foʻi o ia ma le faamaoni i lona loto.



^ (Faata. 11:1) E inosia e Ieova le fua faatautau faaaimamago, ae e fiafia o ia i le maa e fua ai mea e atoa.



^ (1 Timo. 6:9, 10) O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.










[image: O se uso o loo talaʻi atu i se tamaloa i le galuega]



MATAUPU 15

Ia Fiafia i Au Galuega


“Ia taʻitasi le tagata . . . ma fiafia i mea lelei ona o ana galuega mamafa uma.”​—FAILAUGA 3:13.






1-3. (a) O ā lagona o le toʻatele o tagata e faatatau i a latou galuega? (e) O ā fesili o le a tatou iloiloina i lenei mataupu?

E GALULUE mamafa tagata i le lalolagi aoao e tausia i latou ma o latou aiga. Ua lē fiafia le toʻatele i a latou galuega, ma ua fāʻatu nisi e faigaluega i aso taʻitasi. Po o lou lagona foʻi lenā, ma o le ā e mafai ona e faia ina ia atili avea ai lau galuega o se siʻomaga fiafia? E faapefea ona e fiafia i lau galuega?

2 Ua fetalai mai Ieova: “Ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.” (Failauga 3:13) Na foafoaina i tatou e Ieova ma tuu i ai le manaʻoga ma le faanaunauga e galulue. E finagalo o ia e tatou te fiafia i a tatou galuega.​—Faitau le Failauga 2:24; 5:18.

3 O lea la, o le ā e fesoasoani iā i tatou ina ia fiafia ai i a tatou galuega? O ā galuega e tatau i Kerisiano ona ʻalofia? E faapefea ona faapaleni a tatou galuega ma le tapuaʻiga iā Ieova? O le ā le galuega e sili ona tāua e mafai ona tatou faia?






O I LAʻUA E SILI ONA GALULUE MAMAFA


4, 5. O le ā le silafaga a Ieova i galuega?

4 E fiafia Ieova e galue. Ua taʻua i le Kenese 1:1: “Na foafoaina e le Atua le lagi ma le lalolagi i le amataga.” Ina ua māeʻa ona foafoaina e le Atua le lalolagi ma mea uma o i ai, ona ia fetalai lea “ua matuā lelei lava” ana foafoaga. (Kenese 1:31) Ua faamalieina Lē na Foafoaina mea uma i ana galuega.​—1 Timoteo 1:11.

5 O loo galue pea Ieova. Na fetalai Iesu: “O loo galue loʻu Tamā e oo mai i le aso nei.” (Ioane 5:17) E ui lava e tatou te lē o iloa mea matagofie uma ua faia e Ieova, ae e iai nisi o na mea ua tatou iloaina. Ua ia filifilia i latou o le a pule faatasi ma lona Alo o Iesu Keriso i le Malo. (2 Korinito 5:17) O loo taʻitaʻia ma tausia foʻi e Ieova tagata. E faitau miliona i latou ua aʻoaʻo e faatatau iā Ieova ma maua le faamoemoe e ola e faavavau i se lalolagi parataiso, ona o le talaʻiga i le lalolagi aoao.​—Ioane 6:44; Roma 6:23.

6, 7. O le ā le ituaiga tagata galue e i ai Iesu?

6 E fiafia foʻi Iesu e galue e pei o lona Tamā. A o leʻi sau Iesu i le lalolagi, sa avea o ia ma “tufuga poto” a le Atua i le foafoaina o mea uma i le lagi ma le lalolagi. (Faataoto 8:22-31; Kolose 1:15-17) Sa faaauau ona galue mamafa Iesu a o iai i le lalolagi. A o talavou sa aʻoaʻoina o ia e avea o se kamuta tomai, ma atonu na ia fausiaina meafale ma fale. Sa matuā tomai Iesu i lana galuega ma na taʻua ai o ia “o le kamuta.”​—Mareko 6:3.

7 Ae o le galuega e sili ona tāua a Iesu i le lalolagi, o le talaʻia lea o le tala lelei ma aʻoaʻo tagata e uiga iā Ieova. Na tatau ona māeʻa lana talaʻiga i le tolu ma le ʻafa tausaga, ma sa galue mamafa o ia mai i le taeaopō seʻia oo i le leva o le pō. (Luka 21:37, 38; Ioane 3:2) E faitau selau maila na savali ai Iesu i auala pefua, ina ia folafola atu le tala lelei i le toʻatele o tagata e mafai ai.​—Luka 8:1.

8, 9. Aiseā na fiafia ai Iesu i lana galuega?

8 O le faia o le galuega a le Atua sa pei o se meaʻai iā Iesu. Sa ia maua le malosi mai i lenei galuega. O nisi aso na matuā galue mamafa Iesu ma e leʻi maua se taimi e taumafa ai. (Ioane 4:31-38) Na ia faaaogā avanoa uma e fesoasoani ai i tagata ia aʻoaʻo e faatatau i lona Tamā. O le māfuaaga lenā na ia faapea atu ai iā Ieova: “Ua ou faamamaluina oe i le lalolagi, ma ua ou faamāeʻaina le galuega na e tuuina mai iā te aʻu e fai.”​—Ioane 17:4.

9 E manino mai, sa matuā galulue mamafa Ieova ma Iesu ma sa fiafia ma faamalieina i laʻua i a la galuega. E tatau ona tatou “faaaʻoaʻo i le Atua” ma ʻmulimulituʻi i tulaga aao’ o Iesu. (Efeso 5:1; 1 Peteru 2:21) O le māfuaaga lenā e tatou te taumafai ai e galulue mamafa ma faia le mea e sili i mea uma e tatou te faia.






O LE Ā LE VAAIGA E TATAU ONA IAI I GALUEGA?


10, 11. O le ā e fesoasoani iā i tatou ina ia maua se vaaiga saʻo i galuega?

10 I le avea ai ma tagata o Ieova, e tatou te galulue mamafa e tausia i tatou lava ma o tatou aiga. E tatou te mananaʻo ia fiafia i a tatou galuega, ae o se luʻi lenā mea. O lea, o le ā e mafai ona faia pe a tatou lē fiafia i a tatou galuega?



[image: O se uso o loo fiafia i lana galuega]

O le iai o se vaaiga saʻo o le a atili avea ai so o se galuega o se siʻomaga e sili ona fiafia





11 Ia iai se vaaiga saʻo. Atonu e lē mafai ona suia galuega po o le tele o galuega e tatou te faia, ae e mafai ona sui la tatou vaaiga. Ina ia faia faapea, e fesoasoani lo tatou malamalama i mea o loo faatalitalia mai e Ieova. O se faaaʻoaʻoga: E faatalitalia e Ieova le ulu o le aiga ia tausia lelei manaʻoga o lona aiga i le mea e gata ai lona mafai. Ua taʻua i le Tusi Paia, o se tasi e na te lē tausia lelei lona aiga, “e sili lona leaga i lo le tagata e lē faatuatua.” (1 Timoteo 5:8) Pe afai o oe o se ulu o le aiga, ia galue mamafa e tausia lou aiga. E tusa pe e te fiafia pe lē fiafia i lau galuega o loo fai, ae ua e iloa o lou tausia o lou aiga ua e faafiafiaina ai Ieova.





[image: O se tuafafine o loo fiafia i lana galuega]



12. O ā aogā o lo tatou galulue mamafa ma faamaoni?

12 Ia galue mamafa ma faamaoni. O le faia faapea e faigofie ai ona e fiafia i lau galuega. (Faataoto 12:24; 22:29) O le a maufaatuatuaina ai oe e lou pule. E tāua tele i pule o galuega tagata faigaluega faamaoni, ona latou te lē gaoia tupe, meatotino, ma le taimi. (Efeso 4:28) A o le sili ona tāua, o loo silafia e Ieova lou galue mamafa ma le faamaoni. E te maua se “lotofuatiaifo lelei” ona ua e iloa o loo e faafiafiaina le Atua, o Lē e te alofa i ai.​—Eperu 13:18; Kolose 3:22-24.





[image: O se uso o loo talaʻi atu i se tamāloa i le galuega]



13. O le ā e iʻu i ai pe a tatou faamaoni i galuega?

13 Ia e iloa e viia Ieova i lau amio i le galuega. O se tasi lea o māfuaaga e tatou te fiafia ai i a tatou galuega. (Tito 2:9, 10) Atonu foʻi o lau faaaʻoaʻoga lelei o le a fiafia ai se tasi lua te faigaluega e suʻesuʻe le Tusi Paia.​—Faitau le Faataoto 27:11; 1 Peteru 2:12.






O LE Ā LE GALUEGA E TATAU ONA OU FILIFILIA?


14-16. O le ā e tatau ona tatou iloiloina pe a filifilia se galuega?

14 E lē o taʻua i le Tusi Paia se lisi o galuega e tatau ona talia pe lē talia e se Kerisiano. Ae o loo iai mataupu silisili e fesoasoani e tatou te faia ai filifiliga lelei e faatatau i galuega. (Faataoto 2:6) E tusa ai o mataupu silisili o le Tusi Paia, ia fesili ifo ai iā i tatou lava i fesili o loo mulimuli mai.



[image: O se uso o loo iloilo se galuega o loo i le nusipepa]

Saʻili galuega e lē feteenaʻi ma tapulaa a Ieova





15 Po o le a manaʻomia ai i lenei galuega ona ou faia se mea ua fetalai Ieova e sesē? Ua aʻoaʻoina i tatou i faiga e inosia e Ieova e pei o le gaoi ma le pepelo. (Esoto 20:4; Galuega 15:29; Efeso 4:28; Faaaliga 21:8) E tatou te faaeteete la ina ia ʻalofia galuega e feteenaʻi ma tapulaa a Ieova.​—Faitau le 1 Ioane 5:3.

16 Po o lagolagoina pe faaauiluma e lenei galuega faiga e taʻusalaina e Ieova? Ia mafaufau i se faaaʻoaʻoga. E lē leaga le faigaluega e avea o se talitelefoni. Ae faapefea pe a maua e se Kerisiano se avanoa talitelefoni i se fale e faatau ai pepa Lotto? E moni e na te lē o faatauina atu ni pepa Lotto, e na o le talitelefoni lana mea e fai. Ae pe e lē o lagolagoina e lana galuega talitelefoni lenei fale e faatau ai pepa Lotto, o se faiga e lē ōgatusa ma le Tusi Paia? (Efeso 5:3-5) Talu ai e tatou te alolofa iā Ieova, e tatou te lē fia aafia la i faiga e taʻusala e le Tusi Paia.

17. O le ā e fesoasoani iā i tatou e faia ai filifiliga e faafiafiaina ai le Atua?

17 O le faaaogā o mataupu silisili a le Atua, e mafai ai ona avea i tatou ma tagata o loo faamatalaina i le Eperu 5:14, “o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.” Ia fesili ifo iā te oe lava: ʻPo o le a tausuai ai nisi pe afai ou te taliaina lenei galuega? Po o le a ou tuua ai laʻu paaga ma laʻu fanau ae ou alu atu i se isi atunuu? E faapefea ona aafia ai i latou?’






IA “FAAMAUTINOA O MEA E SILI ONA TĀUA”


18. Aiseā o se luʻi ai le uaʻi atu pea i la tatou tapuaʻiga?

18 E lē faigofie ona faamuamua la tatou tapuaʻiga iā Ieova i nei “aso e sili ona faigatā.” (2 Timoteo 3:1) O se luʻi le saʻilia o se galuega ma tumau ai. E manaʻomia ona tausia o tatou aiga, ae ua tatou iloa e tatau ona faamuamua la tatou tapuaʻiga. E lē mafai ona avea meafaitino ma mea e sili ona tāua i o tatou olaga. (1 Timoteo 6:9, 10) O lea la, e faapefea ona tatou ʻfaamautinoa mea e sili ona tāua,’ ae i le taimi e tasi o loo tausia o tatou aiga?​—Filipi 1:10.

19. E faapefea i le faatuatuaina o Ieova ona fesoasoani iā i tatou ina ia paleni i a tatou galuega?

19 Ia faatuatua atoatoa iā Ieova. (Faitau le Faataoto 3:5, 6.) E tatou te iloa e silafia e le Atua mea e tatou te manaʻomia moni lava, ma e matuā manatu mamafa mai o ia iā i tatou. (Salamo 37:25; 1 Peteru 5:7) Ua taʻu mai i lana Afioga: “Ia aunoa o outou olaga ma le manaʻo tele i tupe, a ia outou lotomalilie i mea ua iai iā te outou. Auā na fetalai [le Atua]: ʻOu te lē tuua lava oe, ma ou te lē tuulafoaʻia lava oe.’” (Eperu 13:5) E lē finagalo Ieova e tatou te popole i taimi uma i le tausia o tatou aiga. Ua tele taimi ua ia faaalia mai ai e mafai ona ia tausia manaʻoga o tagata. (Mataio 6:25-32) E tusa lava po o ā tulaga o a tatou galuega, ae e tatou te suʻesuʻe e lē aunoa le Afioga a le Atua, talaʻi le tala lelei, ma auai i sauniga faa-Kerisiano.​—Mataio 24:14; Eperu 10:24, 25.

20. E faapefea ona faafaigofie o tatou olaga?

20 Ia lelei pea lau vaai. (Faitau le Mataio 6:22, 23.) O lona uiga ia faafaigofie lou olaga ina ia e uaʻi atu ai i le auaunaga iā Ieova. Ua tatou iloa o se mea valea le faataga o tupe, olaga sologa lelei, po o masini fou e avea ma mea e sili ona tāua nai lo o la tatou faauōga ma le Atua. O le ā la e fesoasoani ina ia tatou faamuamua ai mea e tatau ona muamua? Tatou taumafai malosi e aua neʻi faia ni aitalafu. Pe afai o loo iai sau aitalafu, ia fai se fuafuaga e faaitiitia pe totogi uma foʻi. Pe a tatou lē faaeteete, e ono alu uma lo tatou taimi ma le malosi i le saʻilia o meafaitino, ma ua leai ai se taimi e tatalo, suʻesuʻe, ma talaʻi ai. Nai lo o le faataga o meafaitino e faafaigatā ai o tatou olaga, e tatau ona tatou lotomalilie i mea e manaʻomia moni e pei o ʻmeaʻai ma mea e oofu ai.’ (1 Timoteo 6:8) Po o le ā lava lo tatou tulaga, ae e lelei ona iloilo i tatou lava mai i lea taimi i lea taimi, ina ia iloa le auala e tatou te auauna atoatoa ai iā Ieova.

21. Aiseā e ao ai ona tatou filifili po o le ā le mea e tatau ona faamuamua i o tatou olaga?

21 Ia saʻo mea e faamuamua. Ia faaaogā tatau lo tatou taimi, malosi, ma meafaitino. Pe a tatou lē faaeteete, o le a alu uma lo tatou taimi i le saʻilia o mea e itiiti le tāua e pei o aʻoaʻoga ma tupe. Na fetalai Iesu: “Ia faaauau pea ona outou saʻili muamua le malo.” (Mataio 6:33) E faaalia mai i a tatou filifiliga, masaniga, mea fai i aso taʻitasi, ma sini, mea o loo faamuamua i o tatou loto.






LE GALUEGA E SILI ONA TĀUA E MAFAI ONA TATOU FAIA


22, 23. (a) O le ā la tatou galuega e sili ona tāua o ni Kerisiano? (e) O le ā e fesoasoani iā i tatou ina ia fiafia ai i a tatou galuega?

22 O le galuega e sili ona tāua e tatou te faia, o le auauna iā Ieova ma talaʻi atu le tala lelei i isi. (Mataio 24:14; 28:19, 20) I le pei o Iesu, e ao ona tatou faia mea uma tatou te mafaia i lenei galuega. Ua siitia atu nisi i nofoaga o loo tele ai le manaʻoga mo le ʻautalaʻi. Ua aʻoaʻo e nisi se isi gagana ina ia talaʻi atu ai i tagata e tautatala i na gagana. Ia talanoa atu iā i latou na faia faapea, ma fesili i ai e faatatau i na mea. O le a latou taʻu atu iā te oe ua sili ona fiafia ma faaaogā tatau o latou olaga.​—Faitau le Faataoto 10:22.



[image: O se ulugalii o loo i le galuega talai]

O le auauna iā Ieova o le galuega lea e sili ona tāua





23 I aso nei, ua faaalu e le toʻatele o i tatou le tele o itula e faigaluega ai po o le silia foʻi ma le tasi le galuega, mo le na ona tausia ai o manaʻoga masani o le aiga. E silafia e Ieova lenā mea ma e na te talisapaia mea uma o loo tatou faia ina ia tausia ai o tatou aiga. Seʻi o tatou faaaʻoaʻo pea iā Ieova ma Iesu i le galulue mamafa, e tusa lava po o le ā le galuega e tatou te faia. Ia manatua o la tatou galuega e sili ona tāua, o le auauna iā Ieova ma talaʻi le tala lelei o le Malo o le Atua. O lea, o le a tatou maua ai le fiafia moni.







MATAUPU SILISILI O LE TUSI PAIA


1 NA FOAFOA E IEOVA TAGATA MA TUU IAI LE FAANAUNAUGA IA GALULUE

“Ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.”​—Failauga 3:13

Aiseā e faapea atu ai o galuega o se meaalofa mai i le Atua?

	Kenese 1:1, 31; Failauga 2:24; Ioane 5:17

E galue mamafa Ieova. E fiafia o ia i ana galuega ma e finagalo ia tatou fiafia foʻi i a tatou galuega.



	Faataoto 8:22-31; Kolose 1:15-17

O Iesu foʻi o sē e galue mamafa i taimi uma i le lagi ma le lalolagi.



	Mareko 6:3; Luka 21:37, 38; Ioane 4:31-38; 17:4

Na faia e Iesu galuega e sili ona lelei ma faauma galuega na tofia atu i ai e ui lava e leʻi faigofie.





2 E MAFAI ONA FAALELEIA LA TATOU VAAIGA I A TATOU GALUEGA

“Po ua e tagaʻi ea i se tagata tomai i lana galuega? O le a tū o ia i luma o tupu.”​—Faataoto 22:29

O le ā e fesoasoani ina ia tatou fiafia ai i a tatou galuega?

	Faataoto 12:24; Kolose 3:22-24; Eperu 13:18

E ui lava e lē mafai ona suia a tatou galuega ae e mafai ona faaleleia la tatou vaaiga. E tatou te mananaʻo foʻi ia faamaoni ma galulue mamafa.



	Faataoto 27:11; 1 Timoteo 5:8; 1 Peteru 2:12

Pe a e tausia le itu faaletino o lou aiga, ua e usiusitaʻi i le Atua. E faamamaluina Ieova i lau amio lelei i le galuega.



	Esoto 20:13-15; Faataoto 2:6; Roma 14:19-22; Efeso 5:28–6:4; 1 Ioane 5:3; Faaaliga 18:4

Ua fesoasoani le Tusi Paia ina ia tatou malamalama e iai galuega a tatou talia e ono aafia ai i tatou, o tatou aiga, isi uso ma tuafāfine, faapea Ieova o Lē e sili ona tāua.






3 O LE SAʻO O MEA E FAAMUAMUA E FESOASOANI E TATOU TE FIAFIA AI I A TATOU GALUEGA

“Ia outou faamautinoa o mea e sili ona tāua.”​—Filipi 1:10

O ā mea e tatau ona tatou faamuamua?

	Salamo 37:25; Faataoto 3:5, 6; 1 Peteru 5:7

Ia faatuatua e silafia e Ieova mea e te manaʻomia i aso uma o le olaga.



	Mataio 6:25-32; 1 Timoteo 6:8-10; Eperu 13:5

Ia faamasani ona e lotomalie i mea ua e maua.



	Faataoto 10:22; Mataio 6:33; 28:19, 20; Eperu 10:24, 25

Ia uaʻi atu pea i le auauna iā Ieova ma talaʻi le tala lelei. O le galuega sili lea ona tāua e mafai ona tatou faia.












^ (Fai. 3:13) i le ma lea, ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.



^  (Fai. 3:13) i le ma lea, ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.



^  (Fai. 2:24) E leai se mea e sili i le tagata nai lo o le ʻai ma inu, ma iloa e ia mea lelei ona o lana galuega mamafa. O aʻu, ua ou vaai foʻi i lea mea, ma iloa ai o le mea lea e mai i le aao o le Atua moni.



^  (Fai. 5:18) Faauta! O le mea sili ua ou vaai i ai lea e matagofie, e ao i se tasi ona ʻai ma inu, ma vaai i mea lelei o ana galuega mamafa uma ua ia galue mamafa ai i lalo o le lā, i aso uma o lona olaga, ia ua tuuina mai e le Atua moni iā te ia, o lona taui lea.



^  (Kene. 1:1) Na foafoaina e le Atua le lagi ma le lalolagi i le amataga.



^  (Kene. 1:31) Mulimuli ane, ua silasila atu le Atua i mea uma na ia faia, tagaʻi foʻi! ua matuā lelei lava. O le afiafipō ma le taeao, o le aso lona ono lea.



^  (1 Timo. 1:11) e tusa ai ma le tala lelei mamalu a le Atua fiafia, lea na tuuina mai iā te aʻu.



^  (Ioa. 5:17) A ua tali atu o ia iā i latou: “O loo galue loʻu Tamā e oo mai i le aso nei, ma o loo oʻu galue foʻi.”



^  (2 Kori. 5:17) Afai e autasi se tasi ma Keriso, o ia o le foafoaga fou; ua mavae atu mea tuai, ae faauta! ua oo mai mea fou.



^  (Ioa. 6:44) E lē mafai ona sau o se tagata iā te aʻu pe a lē tosina mai o ia e le Tamā o lē na auina mai aʻu; ma ou te toe faatūina o ia i le aso mulimuli.



^  (Roma 6:23) Auā o le totogi o le agasala o le oti lea, a o le meaalofa a le Atua o le ola e faavavau lea, e ala iā Keriso Iesu lo tatou Alii.



^  (Faata. 8:22-31) “O Ieova lava na faia aʻu, o le amataga o lona ala, o lana galuega muamua mai i aso anamuā. 23 Na faatūina aʻu mai i le vavau, mai i le amataga, a o leʻi faia le lalolagi. 24 Na fanaua aʻu e pei o le tigā o le a fanau a o leʻi iai ni vai loloto, a o leʻi iai foʻi ni vaipuna e puna tele mai ai vai. 25 Na fanaua aʻu e pei o le tigā o le a fanau a o leʻi faavaeina mauga, a o leʻi iai foʻi ni aʻega, 26 a o leʻi faia e ia le laueleele ma laufanua taalaelae ma uluaʻi potopotoi o palapala o le fanua lea e fua mai. 27 Na ou iai ina ua ia saunia le lagi; ina ua ia tuu foʻi se liʻo i luga o vai loloto, 28 ina ua ia faamausalīina o ao i lugā, ua ia faapogaia foʻi o vaipuna o vai loloto ina ia malolosi, 29 ina ua ia faia le tulafono o le sami ina ia aua neʻi sopoʻia e le suāsami lana poloaʻiga, ina ua ia faia foʻi faavae o le lalolagi, 30 na ou faatasi ma ia o se tufuga poto, na avea foʻi aʻu ma lē na ia matuā fiafia i ai i lea aso ma lea aso, na ou fiafia foʻi i ona luma i taimi uma, 31 ma fiafia foʻi i le laueleele lea e fua mai o lana lalolagi, ma sa ou matuā fiafia i le fanau a tagata.



^  (Kolo. 1:15-17) O ia ua foliga i le Atua e lē vaaia, o le ulumatua o foafoaga uma; 16 auā na foafoaina isi mea uma i le lagi ma le lalolagi e ala iā te ia, o mea e vaaia ma mea e lē vaaia, e tusa lava po o nofoālii, po o alii sili, po o malo, po o pule. Na foafoaina isi mea uma e ala iā te ia ma na foafoaina foʻi mo ia. 17 O ia foʻi na muamua i isi mea uma lava, ma ua iai isi mea uma lava ona o ia,



^  (Mare. 6:3) Pe e lē o ia ea o le kamuta, o le tama a Maria ma o le uso o Iakopo, Iosefa, Iuta, ma Simona? Pe e tatou te lē o faatasi ea foʻi ma ona tuafāfine?” Ona amata loa lea ona latou tausuai iā te ia.



^  (Luka 21:37, 38) I le ao, e aʻoaʻo atu ai o ia i le malumalu, ae i le pō e maliu atu ai o ia ma nofo i le mauga ua taʻua o le Mauga o Olive. 38 I le taeaopō foʻi, e ō mai ai tagata uma i le malumalu e faalogologo iā te ia.



^  (Ioa. 3:2) Ua sau o ia iā Iesu i le pō ma faapea mai: “Le Aʻoaʻo e,* ua matou iloa o oe o le faiaʻoga, e te sau mai i le Atua. E leai se tasi na te mafai ona faia nei faailoga ua e faia, pe a lē iā te ia le Atua.”

I le gagana Eleni, o “Rapi” po o se faiaʻoga.


^  (Luka 8:1) E leʻi umi mulimuli ane, ae malaga atu loa o ia mai i lea aai i lea aai, ma mai i lea nuu i lea nuu, ua talaʻi ma folafola atu le tala lelei o le malo o le Atua. Ua faatasi ma ia le toʻasefulu lua,



^  (Ioa. 4:31-38) Ua faatauanau mai le ʻausoo iā te ia e faapea: “Le Aʻoaʻo e,* inā taumafa ia.” 32 A ua fetalai atu o ia iā i latou: “O loo iā te aʻu meaʻai tou te lē iloa.” 33 Ona talatalanoa lea o le ʻausoo e faapea: “Pe e iai ea se tasi na avatua iā te ia ni meaʻai?” 34 A ua fetalai atu o ia: “O laʻu meaʻai, o le faia lea o le finagalo o lē na auina mai aʻu, ma faaiʻu lana galuega. 35 Pe e tou te lē faapea ane ea e toe fā masina ona oo lea i le seleselega? Faauta! ou te fai atu iā te outou: Inā tetepa aʻe ia outou ma vāai atu i le faatoʻaga, ua matua* mo le seleselega. Ua 36 maua e le tagata selesele lona totogi, ma aoaoina fua mo le ola e faavavau, ina ia olioli faatasi ai o lē e lūlū ma lē e selesele. 37 Ua moni ai le faaupuga, O le tasi e lūlū, a o le isi e selesele. 38 Ua ou aauina atu outou e selesele i mea tou te leʻi galulue ai. Ua galulue isi, a ua outou maua aogā mai i a latou galuega.”

I le gagana Eleni, o “Rapi” po o se faiaʻoga.
I le gagana Eleni, “ua sinasina le fanua.”


^  (Ioa. 17:4) Ua ou faamamaluina oe i le lalolagi, ma ua ou faamāeʻaina le galuega na e tuuina mai iā te aʻu e fai.



^  (Efe. 5:1) O lea, ia faaaʻoaʻo i le Atua e faapei o lana fanau pele,



^  (1 Pete. 2:21) O le mea moni lenei na valaauina ai outou, auā e oo lava iā Keriso na puapuagatia mo outou, ua ia tuuina mai ai le faaaʻoaʻoga mo outou ina ia outou mulimulituʻi ai i ona tulaga aao.



^  (1 Timo. 5:8) O le mea moni, afai e lē tausi e se tasi i ē e tatau ona ia tausia, aemaise lava tagata o lona aiga, ua faafitia e ia le faatuatua, ma e sili lona leaga i lo le tagata e lē faatuatua.



^  (Faata. 12:24) O lima o ē e tōʻaaga o le a pule, a o le lima o lē e paiē e iʻu ina avea ma pologa.



^  (Faata. 22:29) Po ua e tagaʻi ea i se tagata tomai i lana galuega? O le a tū o ia i luma o tupu; e lē tū o ia i luma o tagata lautele.



^  (Efe. 4:28) O lē e gaoi, aua neʻi toe gaoi, a ia galue mamafa o ia, ma ia faia e ona lima galuega lelei, ina ia mafai ai ona ia avatu ni mea i se tagata mativa.



^  (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^  (Kolo. 3:22-24) O outou pologa, ia usiusitaʻi i mea uma iā i latou o ē ua avea ma o outou matai i le lalolagi, aua le faatagā auauna e pei o ē e faafiafia i tagata, ae ia faia i le lotofaamaoni ma le mataʻu iā Ieova. 23 O so o se mea e tou te faia, ia galue i ai ma le lotoatoa, e pei o loo faia iā Ieova ae e lē o tagata, 24 auā ua outou iloa, tou te maua mai iā Ieova le taui talafeagai, o le tofi lea. Ia outou pologa mo le Matai, o Keriso lea.



^  (Tito 2:9, 10) Ia gauaʻi atu pologa i o latou matai i mea uma lava, ma ia faafiafia iā i latou ae lē tali upu, 10 aua foʻi le gaoi, ae ia matuā faamaoni, ina ia latou faamamaluina i mea uma lava aʻoaʻoga a le Atua lo tatou Faaola.



^  (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^  (1 Pete. 2:12) Ia outou tausisi i le amiolelei i luma o tagata o le lalolagi auā o le mea lea latou te faia ai tala taufaaleaga e faapea, o outou o tagata amioleaga, ae ina ua latou vāai i a outou amioga lelei, ona latou faamamaluina ai lea o le Atua i le aso o lana asiasiga.



^  (Faata. 2:6) Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto.



^  (Eso. 20:4) “Aua neʻi e faia se tupua ua tā po o se faatusa o se mea o i le lagi i lugā, po o se mea i lalo nei i le laueleele, po o se mea i le vai i lalo o le laueleele.



^  (Galu. 15:29) ia faaauau ona taumamao mai i mea ua faataulaga mo tupua, ma le toto, ma mea ua titina, ma le faitaaga. Afai tou te matuā taumamao mai i nei mea, ona lelei ai lea o outou. Ia outou manuia!”



^  (Efe. 4:28) O lē e gaoi, aua neʻi toe gaoi, a ia galue mamafa o ia, ma ia faia e ona lima galuega lelei, ina ia mafai ai ona ia avatu ni mea i se tagata mativa.



^  (Faaa. 21:8) A o ē e palaaai, ma ē e lē faatuatua, ma ē e faia mea matagā e inosia, ma ē e fasioti tagata, ma ē e faitaaga, ma ē e faia faiga faaagaga, ma ē e ifo i tupua, ma ē uma e tala pepelo, o lo latou iʻuga o le lepa e mū i le afi ma le teiō. O lona uiga, o le oti faalua lea.”



^  (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^  (Efe. 5:3-5) O le faitaaga,* ma amioga lē mamā uma, po o le matapeʻapeʻa, aua lava neʻi taʻua iā te outou e pei ona tatau i tagata paia; 4 po o amioga e māsiasi ai, pe e tautala i tala valea, po o tausuaga matagā, o mea ia e lē tatau, a o le avatu o le faafetai. 5 Auā ua outou iloa ma malamalama lelei i lenei mea, o sē e faitaaga, pe amio lē mamā, po o lē e matapeʻapeʻa, o lona uiga o le tagata e ifo i tupua lea, e lē fai mo latou tofi le malo o le Keriso ma le Atua.

Tagaʻi i le Faaopoopoga e 8.


^  (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^  (2 Timo. 3:1) Ia iloa lenei mea, o aso e gata ai e oo mai ai aso e sili ona faigatā.



^  (1 Timo. 6:9, 10) O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.



^  (Fili. 1:10) ina ia outou faamautinoa o mea e sili ona tāua, ina ia outou lē ponā ma ia lē tausuai ai isi e oo i le aso o Keriso,



^  (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^  (Sala. 37:25) Sa ou talavou, a o lenei ua ou toeaina, Ae ou te leʻi iloa lava se tagata amiotonu ua tuulafoaʻiina, Po o ana fanau o ʻaisi mo ni meaʻai.



^  (1 Pete. 5:7) ma ia taʻu atu o outou popolega uma iā te ia, auā o loo manatu mamafa mai o ia iā te outou.



^  (Epe. 13:5) Ia aunoa o outou olaga ma le manaʻo tele i tupe, a ia outou lotomalilie i mea ua iai iā te outou. Auā na fetalai o ia: “Ou te lē tuua lava oe, ma ou te lē tuulafoaʻia lava oe.”



^  (Mata. 6:25-32) “Ona o lenei mea, ou te fai atu ai iā te outou: Aua tou te toe popole i o outou ola i mea tou te aai ai pe inu ai, po o outou tino i ofu tou te oofu ai. Pe e lē sili ea le ola nai lo o meaʻai ma le tino nai lo o ofu? 26 Ia vaavaai lelei i manufelelei o le lagi, auā latou te lē lūlū ni fatu pe selesele, pe faaputu i se fale teuoloa, ae e fafagaina i latou e lo outou Tamā o i le lagi. Pe e lē sili ea ona tāua outou i lo o na manufelelei? 27 O ai ea se tasi o outou e mafai e lona popole ona toe faaopoopo ni nai aso* i lona olaga? 28 Aiseā la e popole ai i o outou ofu? Ia aʻoaʻo se lesona mai lili o le vao, o loo ola ae lē galulue, e lē milo foʻi. 29 Ae ou te fai atu iā te outou, e oo lava iā Solomona ma lona mamalu uma, e leʻi tutusa lona matagofie ma se tasi o nei lili. 30 O lenei, afai ua faaofuina e le Atua laau o le vao ia ua iai i le asō, ae lafoina i le ogaumu a taeao, pe e lē sili ea ona ia faaofuina outou o ē faatuatua itiiti? 31 O lea, ia aua lava neʻi outou popole ma faapea ane, ‘O le ā se mea tatou te aai ai?’ ‘O le ā se mea tatou te inu ai?’ ‘O le ā foʻi se mea tatou te oofu ai?’ 32 Auā o mea uma ia o loo saʻilia ma le naunau e tagata o nuu ese. Ae ua silafia e lo outou Tamā o i le lagi, o mea uma ia o loo outou manaʻomia.

I le gagana Eleni, “o le kupita e tasi.”


^  (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^  (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^  (Mata. 6:22, 23) “O le molī o le tino o le mata lea. Pe afai e lelei lau vaai,* e malamalama uma ai lou tino; 23 ae afai e leaga lau vaai e pōuliuli uma ai lou tino. Afai e pōuliuli le malamalama o loo iā te oe, ona matuā pōuliuli ai lava lea!

Pe ia “faafaigofie lau vaai.” O lona uiga, e taulaʻi le vaai i le mea e tasi nai lo le pupū i le tele o mea.


^  (1 Timo. 6:8) O lea, afai ua iai ni a tatou meaʻai, o mea e oofu ai, ma mea e nonofo ai, ia tatou lotomalilie i nei mea.



^  (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.



^  (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^  (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^  (Faata. 10:22) O le faamanuiaga a Ieova, e faatamaoaiga ai ma e na te lē faaopoopo i ai se tigā.



^ (Fai. 3:13) i le ma lea, ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.



^ (Kene. 1:1) Na foafoaina e le Atua le lagi ma le lalolagi i le amataga.



^ (Kene. 1:31) Mulimuli ane, ua silasila atu le Atua i mea uma na ia faia, tagaʻi foʻi! ua matuā lelei lava. O le afiafipō ma le taeao, o le aso lona ono lea.



^ (Fai. 2:24) E leai se mea e sili i le tagata nai lo o le ʻai ma inu, ma iloa e ia mea lelei ona o lana galuega mamafa. O aʻu, ua ou vaai foʻi i lea mea, ma iloa ai o le mea lea e mai i le aao o le Atua moni.



^ (Ioa. 5:17) A ua tali atu o ia iā i latou: “O loo galue loʻu Tamā e oo mai i le aso nei, ma o loo oʻu galue foʻi.”



^ (Faata. 8:22-31) “O Ieova lava na faia aʻu, o le amataga o lona ala, o lana galuega muamua mai i aso anamuā. 23 Na faatūina aʻu mai i le vavau, mai i le amataga, a o leʻi faia le lalolagi. 24 Na fanaua aʻu e pei o le tigā o le a fanau a o leʻi iai ni vai loloto, a o leʻi iai foʻi ni vaipuna e puna tele mai ai vai. 25 Na fanaua aʻu e pei o le tigā o le a fanau a o leʻi faavaeina mauga, a o leʻi iai foʻi ni aʻega, 26 a o leʻi faia e ia le laueleele ma laufanua taalaelae ma uluaʻi potopotoi o palapala o le fanua lea e fua mai. 27 Na ou iai ina ua ia saunia le lagi; ina ua ia tuu foʻi se liʻo i luga o vai loloto, 28 ina ua ia faamausalīina o ao i lugā, ua ia faapogaia foʻi o vaipuna o vai loloto ina ia malolosi, 29 ina ua ia faia le tulafono o le sami ina ia aua neʻi sopoʻia e le suāsami lana poloaʻiga, ina ua ia faia foʻi faavae o le lalolagi, 30 na ou faatasi ma ia o se tufuga poto, na avea foʻi aʻu ma lē na ia matuā fiafia i ai i lea aso ma lea aso, na ou fiafia foʻi i ona luma i taimi uma, 31 ma fiafia foʻi i le laueleele lea e fua mai o lana lalolagi, ma sa ou matuā fiafia i le fanau a tagata.



^ (Kolo. 1:15-17) O ia ua foliga i le Atua e lē vaaia, o le ulumatua o foafoaga uma; 16 auā na foafoaina isi mea uma i le lagi ma le lalolagi e ala iā te ia, o mea e vaaia ma mea e lē vaaia, e tusa lava po o nofoālii, po o alii sili, po o malo, po o pule. Na foafoaina isi mea uma e ala iā te ia ma na foafoaina foʻi mo ia. 17 O ia foʻi na muamua i isi mea uma lava, ma ua iai isi mea uma lava ona o ia,



^ (Mare. 6:3) Pe e lē o ia ea o le kamuta, o le tama a Maria ma o le uso o Iakopo, Iosefa, Iuta, ma Simona? Pe e tatou te lē o faatasi ea foʻi ma ona tuafāfine?” Ona amata loa lea ona latou tausuai iā te ia.



^ (Luka 21:37, 38) I le ao, e aʻoaʻo atu ai o ia i le malumalu, ae i le pō e maliu atu ai o ia ma nofo i le mauga ua taʻua o le Mauga o Olive. 38 I le taeaopō foʻi, e ō mai ai tagata uma i le malumalu e faalogologo iā te ia.



^ (Ioa. 4:31-38) Ua faatauanau mai le ʻausoo iā te ia e faapea: “Le Aʻoaʻo e,* inā taumafa ia.” 32 A ua fetalai atu o ia iā i latou: “O loo iā te aʻu meaʻai tou te lē iloa.” 33 Ona talatalanoa lea o le ʻausoo e faapea: “Pe e iai ea se tasi na avatua iā te ia ni meaʻai?” 34 A ua fetalai atu o ia: “O laʻu meaʻai, o le faia lea o le finagalo o lē na auina mai aʻu, ma faaiʻu lana galuega. 35 Pe e tou te lē faapea ane ea e toe fā masina ona oo lea i le seleselega? Faauta! ou te fai atu iā te outou: Inā tetepa aʻe ia outou ma vāai atu i le faatoʻaga, ua matua* mo le seleselega. Ua 36 maua e le tagata selesele lona totogi, ma aoaoina fua mo le ola e faavavau, ina ia olioli faatasi ai o lē e lūlū ma lē e selesele. 37 Ua moni ai le faaupuga, O le tasi e lūlū, a o le isi e selesele. 38 Ua ou aauina atu outou e selesele i mea tou te leʻi galulue ai. Ua galulue isi, a ua outou maua aogā mai i a latou galuega.”

I le gagana Eleni, o “Rapi” po o se faiaʻoga.
I le gagana Eleni, “ua sinasina le fanua.”


^ (Ioa. 17:4) Ua ou faamamaluina oe i le lalolagi, ma ua ou faamāeʻaina le galuega na e tuuina mai iā te aʻu e fai.



^ (Faata. 22:29) Po ua e tagaʻi ea i se tagata tomai i lana galuega? O le a tū o ia i luma o tupu; e lē tū o ia i luma o tagata lautele.



^ (Faata. 12:24) O lima o ē e tōʻaaga o le a pule, a o le lima o lē e paiē e iʻu ina avea ma pologa.



^ (Kolo. 3:22-24) O outou pologa, ia usiusitaʻi i mea uma iā i latou o ē ua avea ma o outou matai i le lalolagi, aua le faatagā auauna e pei o ē e faafiafia i tagata, ae ia faia i le lotofaamaoni ma le mataʻu iā Ieova. 23 O so o se mea e tou te faia, ia galue i ai ma le lotoatoa, e pei o loo faia iā Ieova ae e lē o tagata, 24 auā ua outou iloa, tou te maua mai iā Ieova le taui talafeagai, o le tofi lea. Ia outou pologa mo le Matai, o Keriso lea.



^ (Epe. 13:18) Ia tatalo e lē aunoa mo i matou, auā ua matou talitonu ua iā i matou se lotofuatiaifo lelei, ona matou te mananaʻo ina ia faia mea uma ma le faamaoni.



^ (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^ (1 Timo. 5:8) O le mea moni, afai e lē tausi e se tasi i ē e tatau ona ia tausia, aemaise lava tagata o lona aiga, ua faafitia e ia le faatuatua, ma e sili lona leaga i lo le tagata e lē faatuatua.



^ (1 Pete. 2:12) Ia outou tausisi i le amiolelei i luma o tagata o le lalolagi auā o le mea lea latou te faia ai tala taufaaleaga e faapea, o outou o tagata amioleaga, ae ina ua latou vāai i a outou amioga lelei, ona latou faamamaluina ai lea o le Atua i le aso o lana asiasiga.



^ (Eso. 20:13-15) “Aua e te fasioti tagata.* 14 “Aua e te mulilua. 15 “Aua e te gaoi.

Ua faasino atu le fasioti tagata i lenei mau i le fasioti tagata faamoemoeina ma le solitulafono.


^ (Faata. 2:6) Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto.



^ (Roma 14:19-22) O lea, seʻi tatou tausisi i mea e faatupu ai le filemu, ma mea e atiaʻe ai e le tasi le isi. 20 Aua le lepetia galuega a le Atua ona o meaʻai. E moni e mamā mea uma, ae e leaga pe a ʻai le tagata ma tausuai ai. 21 E sili ona lelei pe a lē ʻai i aano o manu pe inu i le uaina, po o le faia o so o se mea e tausuai ai lou uso. 22 Ia e tausisi pea i lou faatuatua e tusa ai ma le silafaga a le Atua. E fiafia le tagata e lē faamasinosino e ia o ia lava e tusa ma mea ua tonu i lona manatu.



^ (Efe. 5:28-6:4) O le mea lea, e tatau i tane ona alolofa atu i a latou avā e pei o o latou lava tino. O lē e alofa i lana avā, e alofa o ia iā te ia lava, 29 auā e leai se tane e ita i lona lava tino; ae e na te fafaga ma faapelepele i ai, e pei foʻi ona faia e Keriso i le faapotopotoga, 30 auā o i tatou o itutino o lona tino. 31 “O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi.” 32 E sili lava lenei mea lilo paia. O lea ua ou tautala atu ai e faatatau iā Keriso ma le faapotopotoga. 33 Ia taʻitasi outou ma alofa i lana lava avā e pei ona ia alofa iā te ia lava; a o le avā, ia matuā faaaloalo o ia i lana tane. 
6 Le fanau e, ia usiusitaʻi i o outou mātua e tusa ma le finagalo o le Alii, auā o le mea tonu lea e ao ona fai. 2 “Ia e āva i lou tamā ma lou tinā,” o le poloaʻiga muamua lea ua iai le mea ua folafolaina: 3 “Ina ia e manuia ai ma e ola umi ai i le lalolagi.” 4 O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^ (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^ (Faaa. 18:4) Ua ou faalogo foʻi i le tasi leo mai i le lagi, ua faapea mai: “Loʻu nuu e, ia outou ō ese mai iā te ia, pe afai tou te lē mananaʻo e tofusia i ana agasala, ma lē mananaʻo e aafia i ona mala.



^ (Fili. 1:10) ina ia outou faamautinoa o mea e sili ona tāua, ina ia outou lē ponā ma ia lē tausuai ai isi e oo i le aso o Keriso,



^ (Sala. 37:25) Sa ou talavou, a o lenei ua ou toeaina, Ae ou te leʻi iloa lava se tagata amiotonu ua tuulafoaʻiina, Po o ana fanau o ʻaisi mo ni meaʻai.



^ (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ (1 Pete. 5:7) ma ia taʻu atu o outou popolega uma iā te ia, auā o loo manatu mamafa mai o ia iā te outou.



^ (Mata. 6:25-32) “Ona o lenei mea, ou te fai atu ai iā te outou: Aua tou te toe popole i o outou ola i mea tou te aai ai pe inu ai, po o outou tino i ofu tou te oofu ai. Pe e lē sili ea le ola nai lo o meaʻai ma le tino nai lo o ofu? 26 Ia vaavaai lelei i manufelelei o le lagi, auā latou te lē lūlū ni fatu pe selesele, pe faaputu i se fale teuoloa, ae e fafagaina i latou e lo outou Tamā o i le lagi. Pe e lē sili ea ona tāua outou i lo o na manufelelei? 27 O ai ea se tasi o outou e mafai e lona popole ona toe faaopoopo ni nai aso* i lona olaga? 28 Aiseā la e popole ai i o outou ofu? Ia aʻoaʻo se lesona mai lili o le vao, o loo ola ae lē galulue, e lē milo foʻi. 29 Ae ou te fai atu iā te outou, e oo lava iā Solomona ma lona mamalu uma, e leʻi tutusa lona matagofie ma se tasi o nei lili. 30 O lenei, afai ua faaofuina e le Atua laau o le vao ia ua iai i le asō, ae lafoina i le ogaumu a taeao, pe e lē sili ea ona ia faaofuina outou o ē faatuatua itiiti? 31 O lea, ia aua lava neʻi outou popole ma faapea ane, ‘O le ā se mea tatou te aai ai?’ ‘O le ā se mea tatou te inu ai?’ ‘O le ā foʻi se mea tatou te oofu ai?’ 32 Auā o mea uma ia o loo saʻilia ma le naunau e tagata o nuu ese. Ae ua silafia e lo outou Tamā o i le lagi, o mea uma ia o loo outou manaʻomia.

I le gagana Eleni, “o le kupita e tasi.”


^ (1 Timo. 6:8-10) O lea, afai ua iai ni a tatou meaʻai, o mea e oofu ai, ma mea e nonofo ai, ia tatou lotomalilie i nei mea. 9 O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.



^ (Epe. 13:5) Ia aunoa o outou olaga ma le manaʻo tele i tupe, a ia outou lotomalilie i mea ua iai iā te outou. Auā na fetalai o ia: “Ou te lē tuua lava oe, ma ou te lē tuulafoaʻia lava oe.”



^ (Faata. 10:22) O le faamanuiaga a Ieova, e faatamaoaiga ai ma e na te lē faaopoopo i ai se tigā.



^ (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.



^ (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^ (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.










[image: O loo teena e se uso Satani e ala i le auai i le galuega talaʻi]



MATAUPU 16

Ia Tetee Atu i le Tiapolo


“Ia tetee atu i le Tiapolo, ona sola ese ai lea o ia mai iā te outou.”​—IAKOPO 4:7.






1, 2. O le ā le mea e ao ona tatou malamalama i ai e faatatau iā Satani ma temoni?

O LE a matuā matagofie le olaga i le lalolagi fou a Ieova. O i inā o le a tatou ola ai e tusa ma le fuafuaga a le Atua mo i tatou. Ae i le taimi lenei, o loo tatou ola i se lalolagi ua pulea e Satani ma ana temoni. (2 Korinito 4:4) E ui lava e tatou te lē o vaaia i latou, ae o loo iai moni lava ma e matuā malolosi.

2 O le a iloiloina i lenei mataupu auala e tatou te mafuta vavalalata atu ai iā Ieova, ma puipuia ai i tatou mai iā Satani. Ua folafola mai e Ieova o le a ia fesoasoani mai. Peitaʻi, e manaʻomia ona tatou malamalama i auala o loo faaaogā e Satani ma temoni e maileia ma osofaʻia ai i tatou.






“E PEI O SE LEONA O LOO TAGI LEOTELE”


 3. O le ā e manaʻo le Tiapolo e fai iā i tatou?

3 Ua faapea mai Satani e ala ona tapuaʻi tagata iā Ieova ona o ni māfuaaga manatu faapito, ma o le a tatou lē toe auauna iā Ieova pe a matuā faigatā le tulaga o mea. (Faitau le Iopu 2:4, 5.) Pe a naunau se tasi e suʻesuʻe e faatatau iā Ieova, o le a mātauina e Satani ma temoni ma taumafai e taofia o ia. E feita i latou pe a tuuina atu se tasi iā Ieova ma papatisoina. Ua faatusa e le Tusi Paia le Tiapolo i “se leona o loo tagi leotele, e saʻili se tasi e na te ʻaina.” (1 Peteru 5:8) E manaʻo Satani e faaleaga la tatou faiā ma Ieova.​—Salamo 7:1, 2; 2 Timoteo 3:12.



[image: O loo teena e se uso Satani e ala i le auai i le galuega talaʻi]

E ita Satani pe a tuuina atu i tatou iā Ieova





4, 5. (a) O ā mea e lē mafai ona faia e Satani? (e) O le ā e uiga i ai le “tetee atu i le Tiapolo”?

4 Peitaʻi, e lē tatau ona tatou fefefe iā Satani ma ana temoni. E faatapulaa e Ieova mea e mafai ona latou faia iā i tatou. Ua folafola mai e Ieova o le a faasaoina “se motu o tagata e toʻatele” o Kerisiano moni i le “puapuaga tele.” (Faaaliga 7:9, 14) E leai se mea e mafai ona faia e le Tiapolo e taofia ai le faataunuuina o lenā mea, auā o loo puipuia e Ieova ona tagata.

5 Pe afai e tatou te mafuta vavalalata atu iā Ieova, e lē mafai e Satani ona faaleagaina la tatou faiā ma Ia. Ua faamautinoa mai i le Afioga a le Atua: “E ʻau Ieova ma outou pe afai tou te ʻau ma ia.” (2 Nofoaiga a Tupu 15:2; faitau le 1 Korinito 10:13.) E toʻatele tane ma fafine faamaoni i aso anamua e pei o Apelu, Enoka, Noa, Sara, ma Mose, na tetee i le Tiapolo e ala i le mafuta vavalalata atu iā Ieova. (Eperu 11:4-40) E mafai foʻi ona tatou faia faapea. Ua folafola mai i le Afioga a le Atua: “Ia tetee atu i le Tiapolo, ona sola ese ai lea o ia mai iā te outou.”​—Iakopo 4:7.






O LOO TATOU TAUINA SE TAUA


 6. E faapefea ona osofaʻia i tatou e Satani?

6 E ui e iloa e Satani ua faatapulaa e Ieova mea e mafai ona ia faia iā i tatou, ae o loo taumafai pea Satani e fai so o se mea e faavaivaia ai la tatou faiā ma le Atua. E tele auala o loo osofaʻia ai i tatou e le Tiapolo i aso nei, ma ua ia faaaogā togafiti ua faitau afe tausaga o ia faaaogāina. O ā nisi o na togafiti?

 7. Aiseā ua osofaʻia ai e Satani tagata o Ieova?

7 Na tusi le aposetolo o Ioane: “O le lalolagi atoa o loo nofo toʻilalo i le pule a lē o loo leaga.” (1 Ioane 5:19) Ua pulea e Satani lenei lalolagi amioleaga, ma e manaʻo e na te pulea foʻi tagata o Ieova. (Mika 4:1; Ioane 15:19; Faaaliga 12:12, 17) Ua iloa e le Tiapolo ua puupuu lona taimi o totoe, o lea ua ia faateteleina ai omiga ina ia tatou lē faamaoni ai i le Atua. O nisi taimi e faaaogā e le Tiapolo osofaʻiga tuusaʻo, ae o isi taimi e na te faaaogā osofaʻiga e iloagatā.

 8. O le ā e ao ona iloa e Kerisiano taʻitoʻatasi?

8 Ua taʻua i le Efeso 6:12 o loo ʻtatou tau ma agaga leaga uma i mea o i le lagi.’ O loo tau Kerisiano taʻitoʻatasi faasaga i le Tiapolo ma temoni. E ao ona tatou iloa, o i latou uma e tuuina atu iā Ieova, e latou te tauina lenei taua. E faatolu ona uunaʻia e le aposetolo o Paulo Kerisiano i lana tusi i Efeso ia “tutū mausalī.”​—Efeso 6:11, 13, 14.

 9. O le ā e taumafai Satani ma temoni e fai iā i tatou?

9 E eseese auala e taumafai Satani ma temoni e faasesē ai i tatou. Pe a tatou teena Satani i se tofotofoga, e lē faapea ai o le a lē faasesēina ai i tatou i se isi tofotofoga. E taumafai le Tiapolo e saʻili o tatou vaivaiga ina ia mafai ai ona ia filifilia togafiti e osofaʻia ai i tatou. Peitaʻi, e lē tatau ona maileia ai i tatou auā ua aʻoaʻoina i tatou i le Tusi Paia e faatatau i mailei a le Tiapolo. (2 Korinito 2:11; tagaʻi i le Faaopoopoga 31.) O se tasi o nei mailei o faiga faatemoni.






IA MATUĀ FAAMAMAO ESE MAI I TEMONI


10. (a) O ā faiga faatemoni? (e) O le ā le silafaga a Ieova i faiga faatemoni?

10 O faiga faatemoni e aofia ai so o se malosiaga e lē faalenatura e fesootaʻi atu ai se tasi ma temoni, e pei o valovaloga i mea o le a tutupu i le lumanaʻi, o faiga faaagaga, faalauatau, po o le taumafai e talanoa atu i ē ua feoti. Ua taua i le Tusi Paia e “inosia” faiga faatemoni, ma e lē mafai ona tatou tapuaʻi atu iā te ia a o aafia i nei faiga. (Teuteronome 18:10-12; Faaaliga 21:8) E tatau ona matuā ʻalofia e Kerisiano so o se faiga faatemoni.​—Roma 12:9.

11. Pe a tatou fia iloa e faatatau i malosiaga e lē faalenatura, o le ā e iʻu i ai?

11 Ua iloa e Satani pe afai e tatou te tosina atu i malosiaga e lē faalenatura, o le a faigofie la ona ia taaʻina i tatou i faiga faatemoni. O le a faaleagaina la tatou faiā ma Ieova i so o se faiga faatemoni.






E TAUMAFAI SATANI E FAASESĒ I TATOU


12. E faapefea ona taumafai Satani e taaʻina o tatou mafaufauga?

12 E taumafai Satani e faafenumiaʻi mafaufauga o tagata. E faasolosolo ona ia faatupu ni masalosaloga seʻia oo ina manatu tagata “e lelei le leaga, ma e leaga le lelei.” (Isaia 5:20) Ua faaauiluma e le Tiapolo le manatu e faapea e lē aogā fautuaga a le Tusi Paia, ma o le a sili atu ona tatou fiafia pe a teena tapulaa a le Atua.

13. Ua faapefea ona taumafai Satani e faatupu masalosaloga?

13 O le faatupuina o masalosaloga o se tasi lea o metotia sili ona taulau manuia a Satani. Ua leva ona ia faaaogā lenei metotia. Sa taumafai o ia e faatupu masalosaloga i le faatoʻaga i Etena ina ua fesili atu iā Eva: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” (Kenese 3:1) Mulimuli ane i taimi o Iopu, sa fesili atu Satani iā Ieova i luma o agelu: “Po ua mataʻu fua ea Iopu i le Atua?” (Iopu 1:9) Ina ua uma le papatisoga o Iesu, na luʻia o ia e Satani e ala i le faapea atu i ai: “Afai o oe o se atalii o le Atua, inā fetalai atu ia i nei maa ia liu falaoa.”​—Mataio 4:3.

14. E faapefea ona faatupu e Satani masalosaloga i tagata e faatatau i lamatiaga o faiga faatemoni?

14 O loo faaauau ona faatupu e le Tiapolo masalosaloga i aso nei. Ua ia taumafai e uunaʻia tagata e fesiligia pe e leaga moni lava faiga faatemoni, e ala i le faafoliga mai e lelei nisi o na faiga. E oo lava i nisi o Kerisiano ua faatauasoina i lamatiaga o faiga faatemoni. (2 Korinito 11:3) O le ā la e mafai ona tatou faia ina ia puipuia ai i tatou? E faapefea ona tatou faamautinoa e lē faasesēina i tatou i togafiti a Satani? Seʻi o tatou iloilo vala e lua e ono faasesēina ai i tatou: o faafiafiaga ma togafitiga faafomaʻi.






E FAAAOGĀ E SATANI FAANAUNAUGA MASANI E MAILEIA AI I TATOU


15. E faapefea ona tatou aafia i faiga faatemoni e ala i faafiafiaga?

15 I aso nei, o le tele o ata tifaga, vitiō, polokalame i televise, taaloga i komepiuta, ma le Initaneti, ua faaalia ai faiga faatemoni, faiga faamaneta, ma malosiaga e lē faalenatura . Ua manatu le toʻatele e lē leaga nei faafiafiaga, ae e latou te lē o iloa lamatiaga o le fesootaʻi atu i temoni. E ono aafia foʻi se tasi i faiga faatemoni e ala i le saʻili i fetu, faitau tositosi o alofilima, faaaogā le pelē e suʻe ai le lumanaʻi, ma polo tioata. E natia e le Tiapolo lamatiaga ae taumafai e faatupu i tagata le manatu e faapea, o nei faiga e lē mafaamatalaina, e maua ai le fiafia, ma e mālie. E ono manatu se tasi e lē afāina le matamata i ata e iai faiga faatemoni po o malosiaga e lē faalenatura, ona e na te lē o faatinoina nei faiga. Aiseā o se lamatiaga ai lenei manatu?​—1 Korinito 10:12.

16. Aiseā e tatau ai ona tatou teena faafiafiaga o loo aofia ai malosiaga e lē faalenatura?

16 E lē mafai ona iloa e Satani ma temoni o tatou mafaufauga. Ae e mafai ona latou mātauina o tatou faanaunauga ma le auala e tatou te mafaufau ai, pe a faia a tatou filifiliga mo i tatou ma o tatou aiga, e aofia ai filifiliga i faafiafiaga. Pe afai e tatou te filifilia ata tifaga, musika, po o tusi e faatatau i togafiti faataulāitu, faiga faalauatau, ulufia e temoni, faataulāitu, tagata oti e mimitiina toto o isi tagata, po o nisi mea faapena, o le a iloa ai e Satani ma temoni o loo tatou fia iloa e faatatau iā i latou. O lea o le a latou taumafai ai e matuā faaaafia i tatou i faiga faatemoni.​—Faitau le Kalatia 6:7.

17. E mafai faapefea ona faaaogā e Satani lo tatou faanaunauga ia ola mālōlōina?

17 E mafai foʻi ona faaaogā e Satani lo tatou faanaunauga ia ola mālōlōina. E toʻatele ua mafatia i aso nei ona o le lē lelei o le soifua mālōlōina. E ono faataʻitaʻi e se tasi ni togafitiga eseese ae e lē manuia. (Mareko 5:25, 26) Atonu foʻi e matuā naunau ia malosi, ma iʻu ai ina lotomalie e talia so o se togafitiga. Ae i le avea ai o ni Kerisiano, e ao ona tatou faaeteete ia lē filifilia ni togafitiga faafomaʻi e aofia ai le faaaogāina o “faiga faataulāitu.”​—Isaia 1:13.



[image: O loo tatalo se uso faatasi ma lana avā o loo taofia i le falemaʻi]

Ia faalagolago iā Ieova pe a e maʻi





18. O ā togafitiga faafomaʻi e teena e se Kerisiano?

18 I Isaraelu anamua, sa iai nisi na faia “faiga faataulāitu.” Na fetalai Ieova iā i latou: “Pe a faaloaloa mai o outou lima, e ʻalo ese oʻu mata mai iā te outou. E tusa lava pe tele ni a outou tatalo e fai, ou te lē faalogo atu lava i ai.” (Isaia 1:15) Seʻi manatu i ai, e oo lava i a latou tatalo e lē faafofoga i ai Ieova! E tatou te lē mananaʻo e faia so o se mea e faaleagaina ai la tatou faiā ma Ieova, ma taofia ai lana fesoasoani aemaise lava i taimi e tatou te mamaʻi ai. (Salamo 41:3) O lea, e tatau ona tatou iloilo pe e iai se sootaga o se togafitiga o le a tatou faia, i faiga faatemoni po o malosiaga e lē faalenatura. (Mataio 6:13) Pe afai e iai sona sootaga i na faiga, e tatau la ona tatou teena lenā togafitiga!​—Tagaʻi i le Faaopoopoga 32.






O TALA E FAATATAU I TEMONI


19. Aiseā ua fefefe ai le toʻatele o tagata i le Tiapolo?

19 E manatu nisi e lē moni le Tiapolo ma temoni, ae o isi ua iloa e iai moni lava le Tiapolo ma temoni ona o mea na tutupu iā i latou. Ua matataʻu le toʻatele o tagata i agaga leaga ma ua faapologaina i tū ma aganuu faataulāitu. Ua faatupu e isi le fefe i temoni e ala i le faamatala o tala e faatatau i mea leaga e faia e temoni i tagata. E masani ona ofo tagata i nei tala ma fiafia e toe faamatala atu i isi. O na tala e masani ona lagona ai e tagata le fefefe i le Tiapolo.

20. E mafai faapefea ona tatou faasalalau atu pepelo a Satani?

20 Seʻi manatu i le mea lenei—e manaʻo Satani ia fefefe tagata iā te ia. (2 Tesalonia 2:9, 10) O ia o sē e pepelo e na te iloa le auala e taaʻina ai mafaufau o ē e fiafia i faiga faatemoni, ma faatalitonu i latou i mea e lē moni. E ono faamatala e na tagata ni tala e faatatau i mea e latou te manatu na vāai ma faalogo i ai. Ae e uma ane ua soona faatetelē na tala ona o le faamatala soo. E tatou te lē mananaʻo e fesoasoani iā Satani e faatupu le fefe i temoni, e ala i le toe faamatala atu o na tala.​—Ioane 8:44; 2 Timoteo 2:16.

21. Nai lo o le faamatala atu o tala e uiga i temoni, o le ā e tatau ona tatou talanoa i ai?

21 Pe afai e i ai se mea na aafia ai se tagata o Ieova i temoni, e lē o se mea lelei ona toe faamatala atu i isi. E lē tatau ona fefefe tagata o Ieova i so o se mea e faia e le Tiapolo ma ana temoni. Nai lo o lea, e ao ona tatou taulaʻi atu iā Iesu ma le mana na tuuina atu i ai e Ieova. (Eperu 12:2) E leʻi fiafia Iesu e toe faamatala atu i ona soo tala e faatatau i temoni. Na taulaʻi atu o ia i le feʻau o le Malo ma “mea matagofie a le Atua.”​—Galuega 2:11; Luka 8:1; Roma 1:11, 12.

22. O le ā ua e maumauaʻi e fai?

22 Ia aua neʻi galo, o le sini o Satani ia faaleaga la tatou faiā ma Ieova. E taumafai o ia e fai so o se mea ina ia faaleagaina ai. Peitaʻi, ua tatou iloa faiga a le Tiapolo, ma e tatou te maumauaʻi e teena so o se ituaiga o faiga faatemoni. O le a tatou lē tuu atu “se mea e mautū ai le Tiapolo,” ina ia faavaivaia ai la tatou filifiliga maumauaʻi. (Faitau le Efeso 4:27.) Ioe, pe afai e tatou te tetee atu i le Tiapolo, o le a tatou sao mai i ana mailei ma saogalemu i le puipuiga a Ieova.​—Efeso 6:11.







MATAUPU SILISILI O LE TUSI PAIA


1 O LOO PULEA E LE TIAPOLO LE LALOLAGI

“O le lalolagi atoa o loo nofo toʻilalo i le pule a lē o loo leaga.”​—1 Ioane 5:19

O le ā le sini o Satani?

	1 Peteru 5:8

E manaʻo Satani ia lamatia ma faaleaga la tatou faiā ma Ieova.



	Iopu 2:4, 5

E ita Satani pe a vaai atu ua iloa ma alolofa tagata iā Ieova.





2 AUA LE FEFE IĀ SATANI

“Ia outou gauaʻi atu i le Atua ae ia tetee atu i le Tiapolo, ona sola ese ai lea o ia mai iā te outou.”​—Iakopo 4:7

E faapefea ona iloa e mafai ona tatou tetee atu i le Tiapolo?

	Faaaliga 7:9, 14

E faatapulaa e Ieova mea e mafai ona faia e le Tiapolo iā i tatou. Ua folafola mai e le Atua o le a faasaoina atu se motu o tagata e toʻatele i le lalolagi fou.



	2 Nofoaiga a Tupu 15:2

Pe afai e tatou te mafuta vavalalata atu iā Ieova, e lē mafai e Satani ona faaleagaina la tatou faiā ma Ia.



	1 Korinito 10:13; Eperu 11:4-40

Ua folafola mai e Ieova e fesoasoani mai ia tatou tumau faamaoni, e pei ona ia fesoasoani i le toʻatele i taimi ua mavae.






3 IA MATAALA I TOGAFITI A SATANI

“Tatou te lē vālea i ana togafiti.”​—2 Korinito 2:11

O ā ituaiga togafiti e faaaogā e le Tiapolo?

	Ioane 15:19; Faaaliga 12:12, 17

E pulea e le Tiapolo le lalolagi, ae e na te lē pulea tagata o Ieova, o lea ua avea ai i latou ma taulaʻiga o ana osofaʻiga.



	Kenese 3:1; Kalatia 5:19-21; Efeso 6:12

E taumafai le Tiapolo e saʻili o tatou vaivaiga ina ia osofaʻia ai i tatou.



	Levitiko 19:26; Isaia 1:13, 15; Mareko 5:25, 26

Ia faaeteete pe a filifilia togafitiga faafomaʻi. E ono matuā naunau se tasi ia toe malosi ma iʻu ai ina lotomalie e talia se togafitiga e faaaogā ai malosiaga e lē faalenatura.



	Teuteronome 18:10-12; Galuega 19:19; Kalatia 6:7; Faaaliga 21:8

Pe afai e vāai mai temoni o loo tatou naunau e fia iloa so o se malosiaga e lē faalenatura, o le a latou faaaogā na mea e maileia ai i tatou. O le a tatou lē faamaoni iā Ieova pe a tatou aafia i faiga faatemoni.






4 AUA LE FAASALALAUINA ATU PEPELO A LE TIAPOLO

ʻO le Tiapolo o sē e pepelo ma le tamā o le pepelo.’​—Ioane 8:44

O ā auala e tatou te ono faasalalau atu ai pepelo a le Tiapolo?

	Roma 1:11, 12; 2 Timoteo 2:16

E faamatala e tagata tala e foliga mai ai e matuā malolosi le Tiapolo ma temoni, ae e lē o le tulaga moni lenā. Peitaʻi, nai lo o le toe faamatala atu o tala e faatupu ai le fefe, e tatau ona tatou taulaʻi atu i le faalaeiauina o isi.



	Efeso 6:11

Pe a tatou mataala i togafiti a le Tiapolo, e mafai ona tatou tetee atu iā te ia ae mafuta vavalalata atu iā Ieova.












^ (Iako. 4:7) O le mea lea, ia outou gauaʻi atu i le Atua ae ia tetee atu i le Tiapolo, ona sola ese ai lea o ia mai iā te outou.



^  (2 Kori. 4:4) ua faatauasoina manatu o i latou o ē e lē talitonu e le atua o lenei faiga o mea a le lalolagi, ina neʻi pupula atu iā i latou le tala lelei matagofie e uiga iā Keriso, o ia o le faatusa o le Atua.



^  (Iopu 2:4, 5) Ona tali mai lea o Satani iā Ieova, ua faapea mai: “O le paʻu e sui ai le paʻu, o mea uma foʻi ua iai i le tagata e avatu e ia e sui ai lona ola. 5 Ae peitaʻi, ia aapa atu lou aao faamolemole, ma e tago atu i ona ivi ma lona tino, pe e lē faifai ai o ia i ou lava luma.”



^  (1 Pete. 5:8) Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.*

I le gagana Eleni, “e saʻili se tasi e na te foloina.”


^  (Sala. 7:1, 2) Ieova e loʻu Atua, ua ou sulufaʻi atu iā te oe. Ia e faaolaina aʻu mai i ē uma e faasauā iā te aʻu, ma ia e laveaʻi mai iā te aʻu,  2 Ina neʻi saeia aʻu e se isi e pei ona faia e se leona, Ma puʻea ai aʻu pe a leai sē e laveaʻi mai.



^  (2 Timo. 3:12) O le mea moni, e sauāina i latou uma e naunau e ola ma le faamaoni i le Atua ma aufaatasi ma Keriso Iesu.



^  (Faaa. 7:9) Ua mavae nei mea, ona ou iloa lea, faauta foʻi! o se motu o tagata e toʻatele e lē mafai e se tasi ona faitaulia mai i atunuu uma, ma ituaiga, ma nuu, ma gagana, o loo tutū i luma o le nofoālii ma i luma o le Tamaʻi Mamoe, o loo oofu i ofu talaloa papaʻe; o loo iai foʻi laupama i o latou lima.



^  (Faaa. 7:14) Ona ou tali atu loa lea iā te ia: “Loʻu alii e, ua e silafia lenei mea.” Ua faapea mai o ia iā te aʻu: “O i latou nei o ē ua sao mai i le puapuaga tele, ma ua tatā o latou ofu talaloa, ma faapaʻepaʻeina i le toto o le Tamaʻi Mamoe.



^  (2 No. 15:2) Ona ia alu atu lea i luma o Asa ma faapea atu iā te ia: “Asa e, ma Iuta uma, ma Peniamina, inā faalogo mai ia iā te aʻu! E ʻau Ieova ma outou pe afai tou te ʻau ma ia; afai foʻi e tou te saʻili atu iā te ia, o le a outou maua o ia, ae afai e tou te tuua o ia, o le a ia tuua foʻi outou.



^  (1 Kori. 10:13) O faaosoosoga e oo iā te outou, e oo foʻi i tagata uma. Ae e faamaoni le Atua, ma e na te lē tuua outou i se faaosoosoga e sili atu nai lo o le mea tou te lavātia, ae pe a oo mai le faaosoosoga, e saunia e ia se auala e sao ai outou, ina ia outou tumau ai.



^  (Epe. 11:4-40) O le faatuatua na ofo atu ai e Apelu i le Atua le taulaga e sili ona lelei nai lo o Kaino, o le faatuatua foʻi lea na molimau iā te ia o le tagata amiotonu, na molimau foʻi le Atua e tusa ma ana meaalofa; ma o lona faatuatua foʻi, e ui lava ina oti o ia, ae o loo tautala mai pea. 5 O le faatuatua na aveeseina ai Enoka ina ia lē vaai i le oti, ma e leʻi maua o ia i se mea ona na aveeseina o ia e le Atua; auā a o leʻi aveeseina o ia, na ia maua ai le molimau na matuā finagalo malie le Atua iā te ia. 6 E lē gata i lea, a aunoa ma le faatuatua e lē mafai ona faafiafiaina ai o ia, auā o lē e faalatalata atu i le Atua, e tatau ona ia talitonu o loo soifua o ia, ma e na te tauia ē e matuā saʻili iā te ia. 7 O le faatuatua na faaalia ai e Noa le mataʻu i le Atua, ma fausia ai le vaa e faasaoina ai o ia ma lona aiga, ina ua uma ona lapataʻia e le Atua i mea e lē o vaaia; o le faatuatua foʻi na ia taʻusalaina ai le lalolagi, ma avea ai o ia ma suli o le amiotonu e tusa ai ma le faatuatua. 8 O le faatuatua na usiusitaʻi ai Aperaamo ina ua valaauina o ia, ma alu ai i se nofoaga na folafola atu e fai ma ona tofi; ona alu lea o ia, e ui lava e lē iloa le mea o loo alu i ai. 9 O le faatuatua na aumau ai o ia e pei o se tagata ese i le nuu o le folafolaga e lē o sona nuu, na nonofo i faleʻie faatasi ma Isaako, ma Iakopo, o suli faatasi ma ia o lea lava folafolaga. 10 Auā na ia faatalitali atu i se aai e iai ona faavae moni, o le tufuga ma o lē na fausia lea aai, o le Atua lea. 11 O le faatuatua na maua ai e Sara le malosi e afuafua ai se fanau, e ui lava ina ua matua tele ua lē mafai ona toe fanau, auā na manatu o ia e faamaoni lē na faia le folafolaga. 12 E faapea foʻi le tane e toʻatasi, e ui ina e lē o toe mafai ona fanau,* ae na fanau mai iā te ia fanau e pei o le tele o fetu o le lagi, ma e lē mafaitaulia e pei o oneone o le sami. 13 Na feoti i latou uma nei a o faatuatua pea, e ui lava e leʻi faataunuuina folafolaga i o latou aso, ae na latou iloa mamao atu nei mea, ma talia ma le fiafia, ma folafola atu i le lautele e faapea, o i latou o tagata ese ma aumau i nuu na latou nonofo ai. 14 Auā o i latou e fai mai faapena, ua faaalia ai o loo latou saʻili ma le naunau i se mea e latou te nonofo ai. 15 Peitaʻi, ana latou mafaufau pea i le nuu na ō mai ai, semanū e latou te toe foʻi atu i ai. 16 A o lenei ua latou faanaunau atu i se nofoaga e sili ona lelei, lea e fesootaʻi atu i le lagi. O le mea lea e lē mā ai le Atua iā i latou pe a tatalo atu iā te ia o lo latou Atua, auā ua ia saunia se aai mo i latou. 17 O le faatuatua na semanū e ofo atu ai e Aperaamo Isaako ina ua tofotofoina o ia ma o le tagata na talia ma le fiafia le folafolaga, na taumafai o ia e ofoina atu lona atalii e toʻatasi, 18 e ui lava na faapea atu iā te ia: “O lē e taʻua o ‘lau fanau’ e ala mai iā Isaako.” 19 Ae na manatu o ia e mafai e le Atua ona toe faatūina o ia mai i le oti, ma o lea foʻi na maua ai o ia i se auala faafaatusa. 20 O le faatuatua foʻi na faamanuia ai e Isaako o Iakopo ma Esau e faatatau i mea e oo mai. 21 O le faatuatua na faamanuia ai e Iakopo ina o le a oti o ia, o atalii taʻitoʻatasi o Iosefa, ma tapuaʻi i le Atua a o faalagolago i le ulu o lona tootoo. 22 O le faatuatua o Iosefa, na ia taʻua ai ina ua lata ona oti le ō ese mai o le fanauga a Isaraelu mai i Aikupito; ma avatu i ai le faatonuga e faatatau i ona ivi. 23 O le faatuatua na natia ai Mose e ona mātua mo le tolu masina ina ua fanau mai, auā na la iloa le aulelei o le tamaitiiti, ma e la te leʻi fefefe foʻi i le faatonuga a le tupu. 24 O le faatuatua na musu ai Mose ina ua matua, e taʻua o ia o le tama a le afafine o Farao, 25 na ia filifili foʻi e faileagaina faatasi ma tagata o le Atua, nai lo o le fiafia puupuu i tuʻinanauga o le agasala, 26 auā sa ia manatu i le faalumaina o ia o Lē ua faauuina,* o se ʻoa e sili atu nai lo o ʻoa uma o Aikupito; auā sa ia tulimataʻi ma le naunau atu i le taimi e maua ai le taui. 27 O le faatuatua na ia tuua ai Aikupito, e leʻi fefe i le toʻatamaʻi o le tupu, ae sa tūmausalī pea o ia e pei ua ia iloa atu Lē e lē o vaaia. 28 O le faatuatua na ia faia ai le paseka ma sausauina pou i le toto, ina neʻi oo atu lē e na te faaoo le oti i a latou ulumatua. 29 O le faatuatua na latou savavali atu ai i le Sami Ulaula e pei ona savavali i le laueleele mātūtū, ae ina ua taumafai i ai le ʻau Aikupito, na malelemo ai i latou. 30 O le faatuatua na solo ai i lalo pā o Ieriko, ina ua faataamilo ai tagata Isaraelu mo aso e fitu. 31 O le faatuatua e leʻi fano ai le fafine talitane o Raava faatasi ma tagata lē usiusitaʻi, auā na ia taliaina ma le filemu o sipai. 32 O le ā se isi upu ou te toe fai atu ai? Auā e lē lava se taimi ou te faamatala atu ai e uiga iā Kitiona, Parako, Samasoni, Iefata, Tavita, faapea foʻi Samuelu ma isi perofeta, 33 o le faatuatua na latou faatoʻilaloina ai malo, faatupu ai le amiotonu, maua ai folafolaga, punitia ai gutu o leona, 34 taofi ai le malosi o le afi, sao ai mai i le pelu, toe malolosi ai mai i tulaga vaivai, avea ai ma tagata toa i taua, ma tutuliese ai ʻautau mai i isi atunuu. 35 Na toe maua ai e fafine o latou tagata oti ina ua toetutū mai; a o faataugāina ai isi tagata auā e latou te leʻi talia le faasaʻolotoina o i latou i se togiola, ina ia latou maua ai se toetū e sili atu ona lelei. 36 Ioe, na faapuapuagatiaina isi e ala i tauemuga ma le sasa faamoʻamoʻa, ae e sili ai i noanoataga ma le faafalepuipuiina. 37 Na fetogia i latou i maa, na tofotofoina, na vaevaeina i ili, na feoti i pelu, na feoaʻi solo i ofu paʻu mamoe, ma paʻu o ʻoti, e lē tagolima, ma faapuapuagatia, ma faileagaina; 38 ma e lē aogā le lalolagi ona ola ai i latou. Na latou feoaʻi solo i toafa, ma mauga, ma ana, ma lua i le eleele. 39 A o i latou uma ia, e ui ina latou maua le molimau e faapea na finagalo malie le Atua iā i latou ona o lo latou faatuatua, ae latou te leʻi maua le faataunuuga o le folafolaga, 40 auā na muaʻi silafia e le Atua se mea e sili atu ona lelei mo i tatou, ina neʻi muamua ona faia i latou ia lelei atoatoa i lo o tatou.

I le gagana Eleni, “ua lata ina oti o ia.”
I le gagana Eleni, o “Keriso.”


^  (Iako. 4:7) O le mea lea, ia outou gauaʻi atu i le Atua ae ia tetee atu i le Tiapolo, ona sola ese ai lea o ia mai iā te outou.



^  (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^  (Mika 4:1) O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai tagata.



^  (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^  (Faaa. 12:12) O le mea lea ia olioli ai le lagi ma outou o loo nonofo ai! Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.”



^  (Faaa. 12:17) Ua ita foʻi le tarako i le fafine, ona alu atu lea e tau le taua ma ē o totoe o lana fanau, o ē o loo tausi i poloaʻiga a le Atua, ma faia le galuega o le molimau atu e uiga iā Iesu.



^  (Efe. 6:12) auā tatou te lē o tau ma tagata* a o malo,* ma pule, ma taʻitaʻi o le lalolagi o loo pulea lenei lalolagi pogisa, ma agaga leaga uma i mea o i le lagi.

I le gagana Eleni, “o tino aano ma toto.”
E foliga mai e faatatau atu i malo lē vaaia i nofoaga o agaga.


^  (Efe. 6:11) Ia oofu i le ofutau atoatoa mai i le Atua, ina ia mafai ai ona outou tutū mausalī e tetee atu i togafiti a le Tiapolo;



^  (Efe. 6:13, 14) O le mea lea, ia oofu ai i le ofutau atoatoa mai i le Atua, ina ia mafai ona outou tetee atu pe a oo i le aso leaga, ma ia outou tutū mausalī ai pe a uma ona outou faia māeʻaeʻa o nei mea uma. 14 O lenei, ia tutū mausalī, a o fusia o outou sulugātiti i le upu moni, ma oofu i le ufifatafata o le amiotonu,



^  (2 Kori. 2:11) ina neʻi faasesēina i tatou e Satani, auā tatou te lē vālea i ana togafiti.



^  (Teu. 18:10-12) Aua neʻi maua iā te oe o se tasi e faaui* ane lona atalii po o lona afafine i le afi, o sē e faia valovaloga faataulāitu, o sē e faia faiga faaagaga, po o se tasi e saʻili i ni faailoilo o mea o le a tutupu po o se faataulāitu, 11 po o se tasi e na te faalauatau i isi, po o se tasi e alu atu i sē e saʻili i agaga,* po o lē e vavalo i mea e tutupu i le lumanaʻi, po o se tasi e fesili atu i ē ua oti. 12 E inosia e Ieova i latou uma e faia na mea, e tuliesea foʻi e Ieova lou Atua mai i ou luma i latou ona o ia mea inosia.

Po o “le susunuina i le afi.”
O se tagata e faaaogā e temoni e faaauala mai ai a latou valovaloga.


^  (Faaa. 21:8) A o ē e palaaai, ma ē e lē faatuatua, ma ē e faia mea matagā e inosia, ma ē e fasioti tagata, ma ē e faitaaga, ma ē e faia faiga faaagaga, ma ē e ifo i tupua, ma ē uma e tala pepelo, o lo latou iʻuga o le lepa e mū i le afi ma le teiō. O lona uiga, o le oti faalua lea.”



^  (Roma 12:9) Aua tou te faatagā alofa. Ia ʻinoʻino i le leaga, ae pipii i le lelei.



^  (Isa. 5:20) Oi talofa iā i latou ua faapea mai e lelei le leaga, ma e leaga le lelei, o i latou ua suia le pogisa i le malamalama, ma le malamalama i le pogisa, o i latou ua suia le mea oona i le mea suamalie, ma le mea suamalie i le mea oona!



^  (Kene. 3:1) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?”



^  (Iopu 1:9) Ona tali mai lea o Satani iā Ieova, ua faapea mai: “Po ua mataʻu fua ea Iopu i le Atua?



^  (Mata. 4:3) Ua alu ane foʻi o Lē e faaosooso ma faapea mai iā te ia: “Afai o oe o se atalii o le Atua, inā fetalai atu ia i nei maa ia liu falaoa.”



^  (2 Kori. 11:3) Ae ou te popole ina neʻi pei ona faasesēina o Eva e le gata i ana togafiti, e faapena foʻi ona faaleagaina o outou mafaufau, ia liliuese mai i le faamaoni ma le amio mamā e tatau ona outou faaalia i le Keriso.



^  (1 Kori. 10:12) O lea la, o lē ua manatu o loo tū o ia, ia faaeteete neʻi paʻū.



^  (Kala. 6:7) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai;



^  (Mare. 5:25, 26) E iai le fafine ua sefulu lua tausaga talu ona maʻi i le punatoto, 26 ma e tele mea ua tigā ai o ia ona o fomaʻi e toʻatele, ua uma ai ana tupe ae e leʻi aogā, a ua atili ai ona tigāina o ia.



^  (Isa. 1:13) Aua neʻi toe aumaia ni taulaga o meaʻai e lē aogā. Ou te ʻinoʻino i le faamūina o mea manogi. Ua outou tausia masina faatoʻā vaaia ma sapati, ma ua outou usuia ni fonotaga. Ae ua ou lē lavā onosaia faiga faataulāitu atoa ma faapotopotoga paia ua outou faia.



^  (Isa. 1:15) Pe a faaloaloa mai o outou lima, e ʻalo ese oʻu mata mai iā te outou. E tusa lava pe tele ni a outou tatalo e fai, ou te lē faalogo atu lava i ai; auā ua tutumu o outou lima i le faamasaatoto.



^  (Sala. 41:3) E tausia o ia e Ieova i luga o le moega i lona maʻi; E te suia foʻi lona moega uma lava a o maʻi o ia.



^  (Mata. 6:13) Aua foʻi neʻi tuua i matou e lolo atu i faaosoosoga,* ae ia laveaʻi iā i matou mai i lē o loo leaga.’

I le gagana Eleni, “aua neʻi tuuina i matou i faaosoosoga.”


^  (2 Tesa. 2:9, 10) O le faatasi mai o lē e amioleaga, e māfua ona o le galuega a Satani ma galuega mamana, ma faailoga pepelo ma mea ofoofogia uma 10 ma le amiolētonu, ma mea taufaasesē uma mo ē o le a fano, e taui ai iā i latou ona e leʻi faaalia lo latou naunau i le upu moni, lea e mafai ona faaolaina ai i latou.



^  (Ioa. 8:44) O outou e mai i lo outou tamā le Tiapolo, ma ua outou mananaʻo foʻi e faia mea e tuʻinanau i ai lo outou tamā. O ia o le fasioti tagata talu le amataga, e leʻi tumau lava o ia i le upu moni, auā e lē o i totonu iā te ia le upu moni. Pe a tautala o ia i tala pepelo, e tautala o ia e tusa ma lona lava manatu, auā o ia o sē e pepelo ma le tamā o le pepelo.



^  (2 Timo. 2:16) A ia teena lauga lē aogā e faaleaga ai mea paia; auā e faateleina pea lava pea la latou amio faalēmataʻu,



^  (Epe. 12:2) a o tatou vaavaai totoʻa atu iā Iesu o le Sui Sili, ma o Lē e faaatoatoaina lo tatou faatuatua. Ona o le olioli sa i ona luma, na tumau ai o ia e ui ina faapuapuagatia* i le laau, na lē amanaʻia e ia le mā, ma nofo o ia i le itu taumatau o le nofoālii o le Atua.

Tagaʻi i le Faaopoopoga e 10.


^  (Galu. 2:11) o Kereta ma Arapi, ua tatou faalogo atu iā i latou o tautatala mai i a tatou lava gagana, e uiga i mea matagofie a le Atua.”



^  (Luka 8:1) E leʻi umi mulimuli ane, ae malaga atu loa o ia mai i lea aai i lea aai, ma mai i lea nuu i lea nuu, ua talaʻi ma folafola atu le tala lelei o le malo o le Atua. Ua faatasi ma ia le toʻasefulu lua,



^  (Roma 1:11, 12) Ua ou matuā naunau lava e fia feiloaʻi ma outou, ina ia ou avatu ni meaalofa faaleagaga e faatumauina ai outou; 12 ma ia tatou fefaalaeiauaʻi ai i le faatuatua, o outou atoa ma aʻu.



^  (Efe. 4:27) aua foʻi neʻi tuua e outou se mea e mautū ai le Tiapolo.



^  (Efe. 6:11) Ia oofu i le ofutau atoatoa mai i le Atua, ina ia mafai ai ona outou tutū mausalī e tetee atu i togafiti a le Tiapolo;



^ (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^ (1 Pete. 5:8) Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.*

I le gagana Eleni, “e saʻili se tasi e na te foloina.”


^ (Iopu 2:4, 5) Ona tali mai lea o Satani iā Ieova, ua faapea mai: “O le paʻu e sui ai le paʻu, o mea uma foʻi ua iai i le tagata e avatu e ia e sui ai lona ola. 5 Ae peitaʻi, ia aapa atu lou aao faamolemole, ma e tago atu i ona ivi ma lona tino, pe e lē faifai ai o ia i ou lava luma.”



^ (Iako. 4:7) O le mea lea, ia outou gauaʻi atu i le Atua ae ia tetee atu i le Tiapolo, ona sola ese ai lea o ia mai iā te outou.



^ (Faaa. 7:9) Ua mavae nei mea, ona ou iloa lea, faauta foʻi! o se motu o tagata e toʻatele e lē mafai e se tasi ona faitaulia mai i atunuu uma, ma ituaiga, ma nuu, ma gagana, o loo tutū i luma o le nofoālii ma i luma o le Tamaʻi Mamoe, o loo oofu i ofu talaloa papaʻe; o loo iai foʻi laupama i o latou lima.



^ (Faaa. 7:14) Ona ou tali atu loa lea iā te ia: “Loʻu alii e, ua e silafia lenei mea.” Ua faapea mai o ia iā te aʻu: “O i latou nei o ē ua sao mai i le puapuaga tele, ma ua tatā o latou ofu talaloa, ma faapaʻepaʻeina i le toto o le Tamaʻi Mamoe.



^ (2 No. 15:2) Ona ia alu atu lea i luma o Asa ma faapea atu iā te ia: “Asa e, ma Iuta uma, ma Peniamina, inā faalogo mai ia iā te aʻu! E ʻau Ieova ma outou pe afai tou te ʻau ma ia; afai foʻi e tou te saʻili atu iā te ia, o le a outou maua o ia, ae afai e tou te tuua o ia, o le a ia tuua foʻi outou.



^ (1 Kori. 10:13) O faaosoosoga e oo iā te outou, e oo foʻi i tagata uma. Ae e faamaoni le Atua, ma e na te lē tuua outou i se faaosoosoga e sili atu nai lo o le mea tou te lavātia, ae pe a oo mai le faaosoosoga, e saunia e ia se auala e sao ai outou, ina ia outou tumau ai.



^ (Epe. 11:4-40) O le faatuatua na ofo atu ai e Apelu i le Atua le taulaga e sili ona lelei nai lo o Kaino, o le faatuatua foʻi lea na molimau iā te ia o le tagata amiotonu, na molimau foʻi le Atua e tusa ma ana meaalofa; ma o lona faatuatua foʻi, e ui lava ina oti o ia, ae o loo tautala mai pea. 5 O le faatuatua na aveeseina ai Enoka ina ia lē vaai i le oti, ma e leʻi maua o ia i se mea ona na aveeseina o ia e le Atua; auā a o leʻi aveeseina o ia, na ia maua ai le molimau na matuā finagalo malie le Atua iā te ia. 6 E lē gata i lea, a aunoa ma le faatuatua e lē mafai ona faafiafiaina ai o ia, auā o lē e faalatalata atu i le Atua, e tatau ona ia talitonu o loo soifua o ia, ma e na te tauia ē e matuā saʻili iā te ia. 7 O le faatuatua na faaalia ai e Noa le mataʻu i le Atua, ma fausia ai le vaa e faasaoina ai o ia ma lona aiga, ina ua uma ona lapataʻia e le Atua i mea e lē o vaaia; o le faatuatua foʻi na ia taʻusalaina ai le lalolagi, ma avea ai o ia ma suli o le amiotonu e tusa ai ma le faatuatua. 8 O le faatuatua na usiusitaʻi ai Aperaamo ina ua valaauina o ia, ma alu ai i se nofoaga na folafola atu e fai ma ona tofi; ona alu lea o ia, e ui lava e lē iloa le mea o loo alu i ai. 9 O le faatuatua na aumau ai o ia e pei o se tagata ese i le nuu o le folafolaga e lē o sona nuu, na nonofo i faleʻie faatasi ma Isaako, ma Iakopo, o suli faatasi ma ia o lea lava folafolaga. 10 Auā na ia faatalitali atu i se aai e iai ona faavae moni, o le tufuga ma o lē na fausia lea aai, o le Atua lea. 11 O le faatuatua na maua ai e Sara le malosi e afuafua ai se fanau, e ui lava ina ua matua tele ua lē mafai ona toe fanau, auā na manatu o ia e faamaoni lē na faia le folafolaga. 12 E faapea foʻi le tane e toʻatasi, e ui ina e lē o toe mafai ona fanau,* ae na fanau mai iā te ia fanau e pei o le tele o fetu o le lagi, ma e lē mafaitaulia e pei o oneone o le sami. 13 Na feoti i latou uma nei a o faatuatua pea, e ui lava e leʻi faataunuuina folafolaga i o latou aso, ae na latou iloa mamao atu nei mea, ma talia ma le fiafia, ma folafola atu i le lautele e faapea, o i latou o tagata ese ma aumau i nuu na latou nonofo ai. 14 Auā o i latou e fai mai faapena, ua faaalia ai o loo latou saʻili ma le naunau i se mea e latou te nonofo ai. 15 Peitaʻi, ana latou mafaufau pea i le nuu na ō mai ai, semanū e latou te toe foʻi atu i ai. 16 A o lenei ua latou faanaunau atu i se nofoaga e sili ona lelei, lea e fesootaʻi atu i le lagi. O le mea lea e lē mā ai le Atua iā i latou pe a tatalo atu iā te ia o lo latou Atua, auā ua ia saunia se aai mo i latou. 17 O le faatuatua na semanū e ofo atu ai e Aperaamo Isaako ina ua tofotofoina o ia ma o le tagata na talia ma le fiafia le folafolaga, na taumafai o ia e ofoina atu lona atalii e toʻatasi, 18 e ui lava na faapea atu iā te ia: “O lē e taʻua o ‘lau fanau’ e ala mai iā Isaako.” 19 Ae na manatu o ia e mafai e le Atua ona toe faatūina o ia mai i le oti, ma o lea foʻi na maua ai o ia i se auala faafaatusa. 20 O le faatuatua foʻi na faamanuia ai e Isaako o Iakopo ma Esau e faatatau i mea e oo mai. 21 O le faatuatua na faamanuia ai e Iakopo ina o le a oti o ia, o atalii taʻitoʻatasi o Iosefa, ma tapuaʻi i le Atua a o faalagolago i le ulu o lona tootoo. 22 O le faatuatua o Iosefa, na ia taʻua ai ina ua lata ona oti le ō ese mai o le fanauga a Isaraelu mai i Aikupito; ma avatu i ai le faatonuga e faatatau i ona ivi. 23 O le faatuatua na natia ai Mose e ona mātua mo le tolu masina ina ua fanau mai, auā na la iloa le aulelei o le tamaitiiti, ma e la te leʻi fefefe foʻi i le faatonuga a le tupu. 24 O le faatuatua na musu ai Mose ina ua matua, e taʻua o ia o le tama a le afafine o Farao, 25 na ia filifili foʻi e faileagaina faatasi ma tagata o le Atua, nai lo o le fiafia puupuu i tuʻinanauga o le agasala, 26 auā sa ia manatu i le faalumaina o ia o Lē ua faauuina,* o se ʻoa e sili atu nai lo o ʻoa uma o Aikupito; auā sa ia tulimataʻi ma le naunau atu i le taimi e maua ai le taui. 27 O le faatuatua na ia tuua ai Aikupito, e leʻi fefe i le toʻatamaʻi o le tupu, ae sa tūmausalī pea o ia e pei ua ia iloa atu Lē e lē o vaaia. 28 O le faatuatua na ia faia ai le paseka ma sausauina pou i le toto, ina neʻi oo atu lē e na te faaoo le oti i a latou ulumatua. 29 O le faatuatua na latou savavali atu ai i le Sami Ulaula e pei ona savavali i le laueleele mātūtū, ae ina ua taumafai i ai le ʻau Aikupito, na malelemo ai i latou. 30 O le faatuatua na solo ai i lalo pā o Ieriko, ina ua faataamilo ai tagata Isaraelu mo aso e fitu. 31 O le faatuatua e leʻi fano ai le fafine talitane o Raava faatasi ma tagata lē usiusitaʻi, auā na ia taliaina ma le filemu o sipai. 32 O le ā se isi upu ou te toe fai atu ai? Auā e lē lava se taimi ou te faamatala atu ai e uiga iā Kitiona, Parako, Samasoni, Iefata, Tavita, faapea foʻi Samuelu ma isi perofeta, 33 o le faatuatua na latou faatoʻilaloina ai malo, faatupu ai le amiotonu, maua ai folafolaga, punitia ai gutu o leona, 34 taofi ai le malosi o le afi, sao ai mai i le pelu, toe malolosi ai mai i tulaga vaivai, avea ai ma tagata toa i taua, ma tutuliese ai ʻautau mai i isi atunuu. 35 Na toe maua ai e fafine o latou tagata oti ina ua toetutū mai; a o faataugāina ai isi tagata auā e latou te leʻi talia le faasaʻolotoina o i latou i se togiola, ina ia latou maua ai se toetū e sili atu ona lelei. 36 Ioe, na faapuapuagatiaina isi e ala i tauemuga ma le sasa faamoʻamoʻa, ae e sili ai i noanoataga ma le faafalepuipuiina. 37 Na fetogia i latou i maa, na tofotofoina, na vaevaeina i ili, na feoti i pelu, na feoaʻi solo i ofu paʻu mamoe, ma paʻu o ʻoti, e lē tagolima, ma faapuapuagatia, ma faileagaina; 38 ma e lē aogā le lalolagi ona ola ai i latou. Na latou feoaʻi solo i toafa, ma mauga, ma ana, ma lua i le eleele. 39 A o i latou uma ia, e ui ina latou maua le molimau e faapea na finagalo malie le Atua iā i latou ona o lo latou faatuatua, ae latou te leʻi maua le faataunuuga o le folafolaga, 40 auā na muaʻi silafia e le Atua se mea e sili atu ona lelei mo i tatou, ina neʻi muamua ona faia i latou ia lelei atoatoa i lo o tatou.

I le gagana Eleni, “ua lata ina oti o ia.”
I le gagana Eleni, o “Keriso.”


^ (2 Kori. 2:11) ina neʻi faasesēina i tatou e Satani, auā tatou te lē vālea i ana togafiti.



^ (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^ (Faaa. 12:12) O le mea lea ia olioli ai le lagi ma outou o loo nonofo ai! Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.”



^ (Faaa. 12:17) Ua ita foʻi le tarako i le fafine, ona alu atu lea e tau le taua ma ē o totoe o lana fanau, o ē o loo tausi i poloaʻiga a le Atua, ma faia le galuega o le molimau atu e uiga iā Iesu.



^ (Kene. 3:1) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?”



^ (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^ (Efe. 6:12) auā tatou te lē o tau ma tagata* a o malo,* ma pule, ma taʻitaʻi o le lalolagi o loo pulea lenei lalolagi pogisa, ma agaga leaga uma i mea o i le lagi.

I le gagana Eleni, “o tino aano ma toto.”
E foliga mai e faatatau atu i malo lē vaaia i nofoaga o agaga.


^ (Levi. 19:26) “‘Aua neʻi outou aai i so o se mea faatasi ma le toto. “‘Aua tou te saʻili i ni faailoilo o mea o le a tutupu, aua foʻi tou te faia faiga faaagaga.



^ (Isa. 1:13) Aua neʻi toe aumaia ni taulaga o meaʻai e lē aogā. Ou te ʻinoʻino i le faamūina o mea manogi. Ua outou tausia masina faatoʻā vaaia ma sapati, ma ua outou usuia ni fonotaga. Ae ua ou lē lavā onosaia faiga faataulāitu atoa ma faapotopotoga paia ua outou faia.



^ (Isa. 1:15) Pe a faaloaloa mai o outou lima, e ʻalo ese oʻu mata mai iā te outou. E tusa lava pe tele ni a outou tatalo e fai, ou te lē faalogo atu lava i ai; auā ua tutumu o outou lima i le faamasaatoto.



^ (Mare. 5:25, 26) E iai le fafine ua sefulu lua tausaga talu ona maʻi i le punatoto, 26 ma e tele mea ua tigā ai o ia ona o fomaʻi e toʻatele, ua uma ai ana tupe ae e leʻi aogā, a ua atili ai ona tigāina o ia.



^ (Teu. 18:10-12) Aua neʻi maua iā te oe o se tasi e faaui* ane lona atalii po o lona afafine i le afi, o sē e faia valovaloga faataulāitu, o sē e faia faiga faaagaga, po o se tasi e saʻili i ni faailoilo o mea o le a tutupu po o se faataulāitu, 11 po o se tasi e na te faalauatau i isi, po o se tasi e alu atu i sē e saʻili i agaga,* po o lē e vavalo i mea e tutupu i le lumanaʻi, po o se tasi e fesili atu i ē ua oti. 12 E inosia e Ieova i latou uma e faia na mea, e tuliesea foʻi e Ieova lou Atua mai i ou luma i latou ona o ia mea inosia.

Po o “le susunuina i le afi.”
O se tagata e faaaogā e temoni e faaauala mai ai a latou valovaloga.


^ (Galu. 19:19) O le mea moni, e toʻatele i latou o ē na faia faiga faaagaga, ua faaputuputu faatasi a latou tusi, ma susunu ai i le afi i luma o tagata uma. Ua latou faitauina foʻi le tau ma iloa ai, e tusa ma le lima sefulu afe tupe siliva.



^ (Kala. 6:7) Aua neʻi faasesēina outou: e lē ulagia le Atua. Auā o le mea e lūlūina e le tagata, o le mea lava lea e na te seleseleina mai;



^ (Faaa. 21:8) A o ē e palaaai, ma ē e lē faatuatua, ma ē e faia mea matagā e inosia, ma ē e fasioti tagata, ma ē e faitaaga, ma ē e faia faiga faaagaga, ma ē e ifo i tupua, ma ē uma e tala pepelo, o lo latou iʻuga o le lepa e mū i le afi ma le teiō. O lona uiga, o le oti faalua lea.”



^ (Ioa. 8:44) O outou e mai i lo outou tamā le Tiapolo, ma ua outou mananaʻo foʻi e faia mea e tuʻinanau i ai lo outou tamā. O ia o le fasioti tagata talu le amataga, e leʻi tumau lava o ia i le upu moni, auā e lē o i totonu iā te ia le upu moni. Pe a tautala o ia i tala pepelo, e tautala o ia e tusa ma lona lava manatu, auā o ia o sē e pepelo ma le tamā o le pepelo.



^ (Roma 1:11, 12) Ua ou matuā naunau lava e fia feiloaʻi ma outou, ina ia ou avatu ni meaalofa faaleagaga e faatumauina ai outou; 12 ma ia tatou fefaalaeiauaʻi ai i le faatuatua, o outou atoa ma aʻu.



^ (2 Timo. 2:16) A ia teena lauga lē aogā e faaleaga ai mea paia; auā e faateleina pea lava pea la latou amio faalēmataʻu,



^ (Efe. 6:11) Ia oofu i le ofutau atoatoa mai i le Atua, ina ia mafai ai ona outou tutū mausalī e tetee atu i togafiti a le Tiapolo;

MATAUPU 17

Ia Tumau i le Alofa o le Atua


“Ia atiaʻe iā te outou i lo outou faatuatua e sili ona paia . . . Ia outou faatumau iā te outou i le alofa o le Atua.”​—IUTA 20, 21.






1, 2. O le ā e tatou te faia ina ia atili faamalosia ai la tatou faiā ma Ieova?

E TATOU te mananaʻo uma lava ia malolosi ma ola mālōlōina. O lea e tatou te taumafai ai e aai i meaʻai paleni, faamalositino e lē aunoa, ma tausi lelei o tatou tino. E ui lava o le faia faapea e manaʻomia ai ni taumafaiga, ae e tatou te lē faavaivai ona e iai iʻuga lelei. Peitaʻi, e iai foʻi se isi itu e manaʻomia ona tatou malolosi ma ola mālōlōina ai.

2 E tusa lava pe na lelei le amataga o lo tatou iloaina o Ieova, ae e manaʻomia ona faamalosia atili pea la tatou faiā ma ia. Ina ua faalaeiau e Iuta Kerisiano “ia outou faatumau iā te outou i le alofa o le Atua,” sa ia faamatala auala e mafai ona latou faia ai faapea. Na faapea atu o ia: “Ia atiaʻe iā te outou i lo outou faatuatua e sili ona paia.” (Iuta 20, 21) E faapefea la ona tatou atiaʻe le faatuatua malosi ma faatumau ai i tatou i le alofa o le Atua?






IA FAAAUAU ONA ATIAʻE LOU FAATUATUA


3-5. (a) O le ā le manatu e manaʻo Satani e iā te oe e faatatau i tapulaa a Ieova? (e) O le ā sou manatu i tulafono ma mataupu silisili a Ieova?

3 E tāua ona e faamaonia e oe lava e sili atu ona lelei ala o Ieova. E manaʻo Satani ia e manatu e faapea, e faigatā tele ona tausia tapulaa a le Atua ma o le a sili atu ona e fiafia pe a filifili e oe lava le mea e saʻo ma le mea sesē. Talu mai le taimi i le faatoʻaga i Etena, ua taumafai Satani e faatalitonu tagata i lenei manatu. (Kenese 3:1-6) O loo ia taumafai malosi pea i aso nei.

4 Pe e saʻo Satani? Po ua faasāsā naʻuā tapulaa a Ieova? E leai. O se faataʻitaʻiga, seʻi faapea o loo e savali i se paka matagofie. Ua e iloa atu se pā maualuga o loo poloka mai ai se vaega o le paka. Atonu e te mafaufau, ʻMatuā faalavelave tele lenei pā!’ Ae e faalogoina loa i le taimi lenā le tagi a se leona mai i le isi itu o le pā. O le ā sou manatu i le pā i le taimi lenā? Ua e lotofaafetai ona ua puipuia ai oe mai i le leona. Ua faatusaina tapulaa a Ieova i lenā pā, ae ua faatusa le Tiapolo i le leona. Ua lapataʻia i tatou i le Afioga a le Atua: “Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.”​—1 Peteru 5:8.

5 E finagalo Ieova ia tatou maua se olaga e sili ona lelei. E lē finagalo o ia e faasesēina i tatou e Satani. O le māfuaaga lenā ua ia saunia mai ai tulafono ma mataupu silisili, ina ia puipuia ai i tatou ma maua le fiafia. (Efeso 6:11) Na tusi Iakopo: “O lē e vaavaai totoʻa i le tulafono lelei atoatoa o le saʻolotoga, ma tausisi i ai . . . o le a fiafia ai o ia ona o lona faia o lea galuega.”​—Iakopo 1:25.

 6. E mafai faapefea ona faatalitonuina i tatou e sili atu ona lelei ala o le Atua?

6 Pe a tatou mulimuli i le taʻitaʻiga a Ieova, o le a faaleleia o tatou olaga ma atili ai ona māfana la tatou faauōga ma ia. O se faataʻitaʻiga, e tatou te maua aogā pe a talia lana valaaulia ia tatalo atu e lē aunoa iā te ia. (Mataio 6:5-8; 1 Tesalonia 5:17) E tatou te fiafia pe a usiusitaʻi i lana poloaʻiga ia faapotopoto e tapuaʻi atu iā te ia ma fefaalaeiauaʻi, ma faia se sao atoatoa i le galuega talaʻi ma le aʻoaʻo atu. (Mataio 28:19, 20; Kalatia 6:2; Eperu 10:24, 25) A o tatou mafaufau i auala ua fesoasoani ai nei vala ina ia malosi pea lo tatou faatuatua, ua atili ai ona faatalitonuina i tatou e sili atu ona lelei ala o Ieova.

7, 8. O le ā e fesoasoani iā i tatou e ʻalofia ai le popole i tofotofoga e ono tulaʻi mai i le lumanaʻi?

7 E tatou te ono popole o le a faigatā tele tofotofoga o lo tatou faatuatua i le lumanaʻi ma o le a tatou lē taulau. Pe afai e iā te oe lenā lagona, ia manatua fetalaiga nei a Ieova: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.”​—Isaia 48:17, 18.



[image: Galu o le sami]



8 Pe a tatou usiusitaʻi iā Ieova, o le a pei lo tatou filemu o se vaitafe e tafe pea. O le a pei lo tatou amiotonu o galu o le sami e fafati pea i le matafaga. E mafai ona tatou faamaoni e faavavau iā te ia! Po o ā lava mea e tutupu i o tatou olaga, ua folafola mai i le Salamo 55:22: “Ia tuuina atu iā Ieova ou popolega uma, o ia lava e na te tausia oe. E na te lē tuua lava le tagata amiotonu ia tautevateva.”






ʻFINAFINAU INA IA AVEA MA TAGATA MATUTUA’


9, 10. O le ā le uiga o le avea ma tagata matua?

9 A o e faamalosia la oulua faiā ma Ieova, o le a e ʻfinafinau ina ia avea ma tagata matua.’ (Eperu 6:1) O le ā le uiga o le avea ma tagata matua?

10 E lē tau manaʻomia ona tatou matutua ina ia avea ai ma Kerisiano taʻumatuaina. Ina ia taʻumatuaina, e tatau ona avea Ieova ma a tatou Uō sili ma taumafai ia vaai i mea e pei ona silasila i ai o ia. (Ioane 4:23) Na tusi Paulo: “O i latou e naunau i le tino, e taulaʻi atu o latou manatu i mea a le tino, a o ē e naunau i le agaga, e taulaʻi atu i mea a le agaga.” (Roma 8:5) O le tagata e taʻumatuaina e lē taulaʻi atu lona olaga i mea faafiafia po o meafaitino. Nai lo o lea, e taulaʻi atu o ia e auauna iā Ieova ma faia filifiliga atamai i lona olaga. (Faataoto 27:11; faitau le Iakopo 1:2, 3.) E lē taaʻina o ia e fai le mea sesē. O le tagata e taʻumatuaina e na te iloa le mea e saʻo ma maumauaʻi e fai.

11, 12. (a) O le ā na taʻua e Paulo e faatatau i se Kerisiano e ʻfaaaogā lona mafaufau’? (e) E faapefea i le avea ma sē e taʻumatuaina ona talitutusa ma le avea ma se tagata taalo?

11 E manaʻomia taumafaiga ina ia avea ai ma tagata taʻumatuaina. Na tusi le aposetolo o Paulo: “O meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.” (Eperu 5:14) O le upu “aʻoaʻoina” e tatou te ono mafaufau ai i le toleniina o se tagata taalo.

12 Pe a tatou vāai o taalo se tagata tomai i taaloga, e tatou te iloa sa alu le taimi ma fai ni toleniga ina ia atiaʻe ai lona tomai. E leʻi fanau mai o ia o se tagata taalo. Ina ua fanau mai se pepe, e na te leʻi iloa le auala e faaaogā ai ona lima ma vae. Ae a o faagasolo taimi, sa ia aʻoaʻoina le auala e uu ai mea ma le auala e savali ai. Pe a toleni, e mafai ona avea o ia ma tagata taalo. I se tulaga talitutusa, e manaʻomia le taimi ma toleniga ina ia avea ai i tatou ma Kerisiano taʻumatuaina.

13. O le ā e fesoasoani iā i tatou ina ia mafaufau e pei o Ieova?

13 Na tatou iloiloina i lenei tusi auala e mafai ona tatou mafaufau ai e pei o Ieova, ma vaai i mea e pei ona silasila i ai o ia. Ua aʻoaʻoina i tatou ia talisapaia ma naunau i tapulaa a Ieova. Ia fesili ifo iā i tatou lava pe a faia ni filifiliga: ʻO ā tulafono po o mataupu silisili o le Tusi Paia e faatatau i lenei tulaga? E faapefea ona ou faatatauina? O le ā e finagalo Ieova ia ou faia?’​—Faitau le Faataoto 3:5, 6; Iakopo 1:5.

14. O le ā e manaʻomia ona tatou fai pe a mananaʻo e atiaʻe lo tatou faatuatua?

14 E faaauau pea ona tatou atiaʻe le faatuatua iā Ieova. E pei ona malosi o le tino pe a taumafa i meaʻai paleni, e faapena foʻi ona fesoasoani le aʻoaʻoina e faatatau iā Ieova e tatou te atiaʻe ai le faatuatua malosi. Pe a amata ona tatou suʻesuʻeina le Tusi Paia, e tatou te aʻoaʻoina upu moni faavae e faatatau iā Ieova ma ona ala. Ae a o faagasolo taimi, e manaʻomia ona tatou malamalama i mea loloto. O le mea lenā sa uiga i ai Paulo ina ua faapea mai: “O meaʻai aano e mo tagata matutua ia.” E tatou te maua le atamai e ala i le faatatau o mea ua tatou aʻoaʻoina. Ua faapea mai le Tusi Paia: “O le atamai o le mea sili lea.”​—Faataoto 4:5-7; 1 Peteru 2:2.

15. Aiseā e tāua ai ona tatou alolofa moni iā Ieova ma o tatou uso ma tuafāfine?

15 Atonu e malosi ma mālōlōina se tasi, ae ina ia tumau i lenā tulaga, e tatau ona faaauau ona tausia lelei o ia. I se tulaga talitutusa, o le tagata taʻumatuaina e na te iloa e manaʻomia ona ia galue malosi ina ia malosi pea la laʻua faiā ma Ieova. Ua faamanatu mai e Paulo e faapea: “Ia tofotofo pea iā te outou po o outou iai i le faatuatua, ia suʻesuʻe ifo pea iā te outou po o faapeʻī outou.” (2 Korinito 13:5) Ae e tele isi mea e manaʻomia i lo o le tau ina faatuatua malosi. E tatau ona faaauau ona tuputupu aʻe lo tatou alofa mo Ieova ma o tatou uso ma tuafāfine. Na faapea mai Paulo: “Afai foʻi ua iā te aʻu . . . le poto uma lava, ma pe a iā te aʻu foʻi le faatuatua e siitia ai mauga, ae e leai soʻu alofa, ua ou lē aogā.”​—1 Korinito 13:1-3.






IA TAULAʻI ATU I LOU FAAMOEMOE


16. O ā manatu e manaʻo Satani ia iā i tatou?

16 E manaʻo Satani ia tatou mafaufau e faapea, e tusa lava po o ā a tatou taumafaiga e fai ae e lē mafai lava ona tatou faafiafiaina ai Ieova. E manaʻo ia tatou lotovaivai ma mafaufau e leai se vaifofō i o tatou faafitauli. E lē manaʻo o ia e tatou te maufaatuatuaina o tatou uso Kerisiano, ma e lē manaʻo foʻi e tatou te fiafia. (Efeso 2:2) Ua iloa e Satani o mafaufauga lē saʻo e mafai ona faaleagaina ai i tatou faapea la tatou faiā ma le Atua. Ae ua tuuina mai e Ieova le fesoasoani iā i tatou e tau faasaga ai i mafaufauga lē saʻo. Ua ia tuuina mai iā i tatou le faamoemoe.

17. Aiseā e tāua ai le faamoemoe?

17 I le 1 Tesalonia 5:8, ua faatusa e le Tusi Paia lo tatou faamoemoe i le puloutau lea e puipuia ai le ulu o se fitafita i le taimi o le taua, e taʻua “o le faamoemoe o le faaolataga.” O le faamoemoe i folafolaga a Ieova e mafai ona puipuia ai o tatou mafaufau, ma fesoasoani e teena ai mafaufauga lē saʻo.

18, 19. Na faapefea i le faamoemoe ona faamalosia ai Iesu?

18 Na faamalosia Iesu ona o lona faamoemoe. Sa feagai o ia ma tulaga faigatā i le pō mulimuli na soifua ai i le lalolagi. Na faalata o ia e sana uō vavalalata. Na faafiti se tasi o ana uō e na te lē iloaina o ia. Na tuua o ia e isi ma sosola. Na tetee tagata o lona nuu ma alalaga atu ia fasiotia o ia i luga o le laau e faapuapuagatia ai. O le ā na fesoasoani iā te ia e tumau ai i nei mea tigā? “O le olioli sa i ona luma, na tumau ai o ia e ui ina faapuapuagatia i le laau, na lē amanaʻia e ia le mā, ma nofo o ia i le itu taumatau o le nofoālii o le Atua.”​—Eperu 12:2.

19 Na iloa e Iesu o le a ia faamamaluina lona Tamā ma faamaonia le pepelo o Satani, pe afai e tumau faamaoni. Na matuā olioli o ia ona o lenā faamoemoe. Sa ia iloa ua lē o toe umi ona la toe faatasi lea ma lona Tamā i le lagi. Sa fesoasoani lenei faamoemoe iā te ia e tumau ai. I le pei o Iesu, e tatau ona tatou taulaʻi atu i lo tatou faamoemoe. O le a fesoasoani e tatou te tumau ai e tusa lava po o le ā e tupu.

20. O le ā e fesoasoani iā te oe ina ia maua se vaaiga saʻo?

20 E silafia e Ieova lou faatuatua ma le tumau. (Isaia 30:18; faitau le Malaki 3:10.) Ua ia folafola mai e “foaʻi mai . . . mea e manaʻo i ai lou loto.” (Salamo 37:4) O lea, ia taulaʻi atu pea lou mafaufau i lou faamoemoe. E manaʻo Satani ia mou atu lou faamoemoe ma ia e manatu o le a lē faataunuuina folafolaga a Ieova. Peitaʻi, e lē tatau ona e lolo atu i mafaufauga lē saʻo! Pe afai e te mātauina ua tau mou atu lou faamoemoe, ia tatalo iā Ieova mo le fesoasoani. Ia manatua upu o loo i le Filipi 4:6, 7: “Aua neʻi popole i se mea, ae ia faailoa atu o outou manaʻoga i mea uma lava i le Atua, i le tatalo ma le faatoga, atoa ma le faafetai; ona leoleoina ai lea o o outou loto ma mafaufau i le filemu mai i le Atua, e silisili i mea uma lava e manatu i ai, e ala iā Keriso Iesu.”

21, 22. (a) O le ā lou faamoemoe? (e) O le ā ua e filifili e fai?

21 Ia faaalu e lē aunoa se taimi e manatunatu loloto ai i mea matagofie o le a tutupu i le lumanaʻi. Ua lē o toe umi ona tapuaʻi atu lea o tagata uma iā Ieova. (Faaaliga 7:9, 14) Seʻi mafaufau i le olaga i le lalolagi fou. O le a sili atu nai lo o so o se mea e tatou te mafaufau i ai! O le a tafiesea Satani, ana temoni, ma mea leaga uma. E lē oo iā te oe le maʻi ma le oti. O le a e ala aʻe i aso uma e atoatoa lou malosi ma fiafia. O le a galulue tagata uma e galueaʻiina le lalolagi e avea ma parataiso. O le a maua e tagata uma meaʻai lelei ma se nofoaga saogalemu e nofo ai. O le a lē sauā tagata ae o le a agalelei ma le faamaoni le tasi i le isi. Mulimuli ane o le a olioli tagata uma i le lalolagi i le “saʻolotoga mamalu o le fanau a le Atua.”​—Roma 8:21.

22 E finagalo Ieova e avea o ia ma au Uō sili. O lea, ia faia mea uma e te mafaia ina ia usiusitaʻi ai iā Ieova ma mafuta vavalalata atu ai iā te ia i aso uma. Ioe, tau ina ia tatou tumau uma i le alofa o le Atua e faavavau!​—Iuta 21.







MATAUPU SILISILI O LE TUSI PAIA


1 IA FAAMALOSIA PEA LOU FAATUATUA

“Ia atiaʻe iā te outou i lo outou faatuatua e sili ona paia.”​—Iuta 20

O le ā e fesoasoani ina ia atiaʻe ai lo tatou faatuatua?

	Efeso 6:11; Iakopo 1:25; 1 Peteru 5:8

Ia mafaufau pe faapefea i le usiusitaʻi iā Ieova ona puipuia ai i tatou, ma fesoasoani e tatou te maua ai se olaga e sili ona lelei.



	Mataio 28:19, 20; 1 Tesalonia 5:17; Eperu 10:24, 25

O le tatalo, talanoa atu i isi e faatatau iā Ieova, ma auaufaatasi ma o tatou uso ma tuafāfine, e fesoasoani e faamalosia ai lo tatou faatuatua.



	Salamo 55:22; Isaia 48:17, 18

O le a lē tuulafoaʻiina oe e Ieova. O le a e maua le filemu pe afai e te mulimuli i lana taʻitaʻiga.





2 E AO ONA AVEA I TATOU MA KERISIANO TAʻUMATUAINA

“Inā tatou finafinau ia ina ia avea ma tagata matutua.”​—Eperu 6:1

O le ā le uiga o le avea ma Kerisiano taʻumatuaina?

	Roma 8:5; Eperu 5:14

E manaʻomia le taimi ma taumafaiga ina ia avea ma tagata taʻumatuaina. O se Kerisiano e taʻumatuaina e taumafai e vaai i mea e pei ona silasila i ai Ieova, ma faia filifiliga atamai.



	Faataoto 27:11; Iakopo 1:2, 3

E avea luʻi o ni avanoa e faamalosia ai lou faatuatua ma faamaonia atu ai lou alofa mo Ieova.



	Faataoto 3:5, 6; Iakopo 1:5

Pe a tatou faia ni filifiliga, ia manatunatu loloto po o le ā e finagalo Ieova e te faia, ma ia ōle atu mo lana fesoasoani.



	2 Korinito 13:5

Aua neʻi muta lou aʻoaʻoina e faatatau iā Ieova ma faamalosia pea la oulua faiā.






3 IA TAULAʻI ATU PEA I LOU FAAMOEMOE

“Ia tatou oofu i le . . . puloutau o le faamoemoe o le faaolataga.”​—1 Tesalonia 5:8

E faapefea i le faamoemoe ona puipuia ai i tatou?

	Eperu 12:2

O lou faamoemoe i le lumanaʻi o se mea e malosi tele. Mafaufau pe na faapefea ona fesoasoani le faamoemoe o Iesu ina ia tumau ai i faigatā na feagai ma ia.



	Filipi 4:6, 7

Ia tatalo atu iā Ieova pe afai e te lagona ua tau mou atu lou faamoemoe. O mafaufauga lē saʻo ma masalosaloga o le a faavaivaia ai oe. Ae o le a foaʻi mai e Ieova iā te oe le lototele ma le filemu o le mafaufau.



	Malaki 3:10; Roma 8:21

Ia manatunatu e lē aunoa i lou faamoemoe i le lumanaʻi. O le a sili atu le lalolagi fou nai lo o so o se mea e te mafaufau i ai



	Salamo 37:4; Iuta 21

E finagalo Ieova ia e iloa lelei o ia o lau Uō sili. Ia faia mea uma e te mafai ina ia usitaʻi iā te ia, ma mafuta vavalalata atu iā te ia i aso uma.












^ (Iuta 20, 21) A o outou le ʻaupele e, ia atiaʻe iā te outou i lo outou faatuatua e sili ona paia, ma tatalo i le agaga paia. 21 Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.



^  (Iuta 20, 21) A o outou le ʻaupele e, ia atiaʻe iā te outou i lo outou faatuatua e sili ona paia, ma tatalo i le agaga paia. 21 Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.



^  (Kene. 3:1-6) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” 2 Ona tali atu lea o le fafine i le gata: “O fua o laau o le faatoʻaga, e mafai ona ma aai ai. 3 A o le fua o le laau o loo i le ogatotonu o le faatoʻaga, na fetalai mai le Atua, ‘Aua lava neʻi oulua aai ai, aua foʻi neʻi oulua papaʻi i ai, ina neʻi oulua feoti.’” 4 Ona fai mai lea o le gata i le fafine: “E lua te lē oti lava. 5 Auā ua silafia e le Atua, o le aso lava lua te aai ai e pupula* ai o oulua mata, ona pei ai lea o oulua o le Atua, e iloa le lelei ma le leaga.” 6 Ua vaai atu le fafine i le fua o le laau e lelei i le ʻai ua manaʻo foʻi i ai auā ua manaia i le vaai, e matuā matagofie lava. Ona tago atu lea o ia i le fua ma ʻai ai. Ua ia avatu foʻi le fua i lana tane ina ua la faatasi, ma ua ʻai ai foʻi ma ia.

E leʻi faapea na tauaso moni i laʻua, ae atonu ua faasino atu lenei faaupuga i le mauaina o le malamalama po o le poto.


^  (1 Pete. 5:8) Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.*

I le gagana Eleni, “e saʻili se tasi e na te foloina.”


^  (Efe. 6:11) Ia oofu i le ofutau atoatoa mai i le Atua, ina ia mafai ai ona outou tutū mausalī e tetee atu i togafiti a le Tiapolo;



^  (Iako. 1:25) A o lē e vaavaai totoʻa i le tulafono lelei atoatoa o le saʻolotoga, ma tausisi i ai, ona o lona faalogologo ma le lē faagalogalo, o le a fiafia ai o ia ona o lona faia o lea galuega.



^  (Mata. 6:5-8) “Pe a outou tatalo foʻi, aua neʻi pei outou o tagata faafiaamiotonu, auā latou te tutū ma tatalo i sunako ma magāala o ala tetele, ina ia iloa ai i latou e tagata. E moni ou te fai atu iā te outou, Ua maua e i latou lo latou taui atoatoa. 6 A o oe, pe a e tatalo, ia ulu atu i lou potu, ma tapuni le faitotoʻa, ma tatalo atu i lou Tamā o loo i le mea lilo. Ona tauia ai lea o oe e lou Tamā, o lē o loo silasila mai iā te oe mai le mea lilo. 7 Pe a e tatalo, aua le tautū i upu masani e pei o tagata o nuu ese, auā ua latou manatu o le a faafofogaina i latou i le tele o upu. 8 O lea, aua neʻi outou pei o i latou, auā ua silafia e le Atua, o lo outou Tamā o i le lagi mea o loo outou manaʻomia, ae tou te leʻi talosaga atu.



^  (1 Tesa. 5:17) Ia tatalo e lē aunoa.



^  (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^  (Kala. 6:2) Ia fesoasoani le tasi i avega mamafa a le isi, ma faapea ona faataunuu ai le tulafono a le Keriso.



^  (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^  (Isa. 48:17, 18) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. 18 E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.



^  (Sala. 55:22) Ia tuuina atu iā Ieova ou popolega uma,* O ia lava e na te tausia oe. E na te lē tuua lava le tagata amiotonu ia tautevateva.

I le gagana Eperu, “Ia lafo atu iā Ieova lau avega.”


^  (Epe. 6:1) Talu ai ua tatou tuua aʻoaʻoga muamua e uiga iā Keriso, inā tatou finafinau ia ina ia avea ma tagata matutua, aua neʻi toe faataatiaina lenei lava faavae, o le salamō lea mai i galuega iʻuvale ma le faatuatua i le Atua,



^  (Ioa. 4:23) Ae e oo mai le aso ma ua oo foʻi nei i ai, o ē o loo i le tapuaʻiga moni, latou te tapuaʻi i le Tamā i le agaga ma le upu moni, auā o loo saʻilia e le Tamā tagata faapena e tapuaʻi atu iā te ia.



^  (Roma 8:5) Auā o i latou e naunau i le tino, e taulaʻi atu o latou manatu i mea a le tino, a o ē e naunau i le agaga, e taulaʻi atu i mea a le agaga.



^  (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^  (Iako. 1:2, 3) Oʻu uso e, ia outou manatu o se mea e olioli tele ai, pe a outou fesagaʻi ma tofotofoga eseese. 3 Ua outou iloa, o le tofotofoina o lo outou faatuatua, e iʻu ina outou tumau ai.



^  (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^  (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^  (Iako. 1:5) O lea, pe afai ua leai se atamai i se tasi o outou, inā ōle atu pea ia i le Atua, auā o ia na te foaʻi tele mai ma le lē toe taʻutaʻua, ona foaʻiina mai lea iā te ia.



^  (Faata. 4:5-7) Ia maua le atamai, ia maua foʻi le malamalama. Aua neʻi galo ma aua neʻi liliuese mai i upu a loʻu gutu. 6 Aua neʻi tuua le atamai, ona tausia ai lea o oe. Ia naunau i ai, ona puipuia ai lea o oe. 7 O le atamai o le mea sili lea. Ia maua le atamai; i mea uma lava e te maua, ia maua mai ai le malamalama.



^  (1 Pete. 2:2) a ia faapei o pepe faatoʻā fananau mai, ia naunau outou i le suāsusu e lē suia mai i le afioga a le Atua, ina ia mafai ai ona outou tutupu aʻe ia maua le faaolataga,



^  (2 Kori. 13:5) Ia tofotofo pea iā te outou po o outou iai i le faatuatua, ia suʻesuʻe ifo pea iā te outou po o faapeʻī outou. Pe tou te lē iloa ea o loo outou autasi ma Iesu Keriso? Ae seʻi vaganā ai e lē o taliaina outou.



^  (1 Kori. 13:1-3) Afai ou te tautala i gagana a tagata atoa ma agelu ae e leai soʻu alofa, ua avea aʻu ma ʻapamemea taalili po o se sumepalo* paʻō leotele. 2 Afai foʻi ua iā te aʻu le meaalofa e fai ai valoaga, ma ua ou masani i mea lilo paia uma ma le poto uma lava, ma pe a iā te aʻu foʻi le faatuatua e siitia ai mauga, ae e leai soʻu alofa, ua ou lē aogā. 3 Afai foʻi ou te avatu aʻu mea uma e fafaga ai isi, ma afai ou te foaʻiina atu loʻu tino ia oti, ina ia ou mimita ai, ae e leai soʻu alofa, e leai se aogā iā te aʻu.

O le “sumepalo” o se meafaifaaili e lapotopoto, ma e tagitagi pe a faafetoʻai le tasi i le isi.


^  (Efe. 2:2) lea na outou savavali ai e tusa ma le faiga o mea a lenei lalolagi, e tusa foʻi ma le pule a le taʻitaʻi o le ʻea, o le agaga lea o loo galue i fanau e lē usiusitaʻi.



^  (1 Tesa. 5:8) A o i tatou o tagata o le ao, ia faaauau ona tatou mafaufau lelei ma ia tatou oofu i le ufifatafata o le faatuatua ma le alofa, atoa ma le puloutau o le faamoemoe i le faaolataga;



^  (Epe. 12:2) a o tatou vaavaai totoʻa atu iā Iesu o le Sui Sili, ma o Lē e faaatoatoaina lo tatou faatuatua. Ona o le olioli sa i ona luma, na tumau ai o ia e ui ina faapuapuagatia* i le laau, na lē amanaʻia e ia le mā, ma nofo o ia i le itu taumatau o le nofoālii o le Atua.

Tagaʻi i le Faaopoopoga e 10.


^  (Isa. 30:18) O le mea lea o le a faatalitali ai pea Ieova ina ia agalelei atu iā te outou, o le a tulaʻi foʻi o ia ina ia alofa mutimutivale iā te outou. Auā o Ieova o le Atua e faamasinotonu. E fiafia i latou uma o ē e faatalitali iā te ia.



^  (Mala. 3:10) Ia aumai sefuluaʻi uma i le fale teuoloa, ina ia iai ni meaʻai i loʻu fale; faamolemole, ia outou tofotofo mai iā te aʻu i lenei mea,” ua fetalai mai ai Ieova o ʻau, “po ou te lē tatalaina ea faitotoʻa o le lagi ma liligi ifo i o outou luga faamanuiaga seʻia oo ina matuā tele lava.”



^  (Sala. 37:4) Ia e matuā fiafia foʻi iā Ieova, Ona foaʻi mai lea e ia o mea e manaʻo i ai lou loto.



^  (Fili. 4:6, 7) Aua neʻi popole i se mea, ae ia faailoa atu o outou manaʻoga i mea uma lava i le Atua, i le tatalo ma le faatoga, atoa ma le faafetai; 7 ona leoleoina ai lea o o outou loto ma mafaufau i le filemu mai i le Atua, e silisili i mea uma lava e manatu i ai, e ala iā Keriso Iesu.



^  (Faaa. 7:9) Ua mavae nei mea, ona ou iloa lea, faauta foʻi! o se motu o tagata e toʻatele e lē mafai e se tasi ona faitaulia mai i atunuu uma, ma ituaiga, ma nuu, ma gagana, o loo tutū i luma o le nofoālii ma i luma o le Tamaʻi Mamoe, o loo oofu i ofu talaloa papaʻe; o loo iai foʻi laupama i o latou lima.



^  (Faaa. 7:14) Ona ou tali atu loa lea iā te ia: “Loʻu alii e, ua e silafia lenei mea.” Ua faapea mai o ia iā te aʻu: “O i latou nei o ē ua sao mai i le puapuaga tele, ma ua tatā o latou ofu talaloa, ma faapaʻepaʻeina i le toto o le Tamaʻi Mamoe.



^  (Roma 8:21) ina ia saʻoloto ai le foafoaga mai i le faapologaina i mea leaga, ma maua ai le saʻolotoga mamalu o le fanau a le Atua.



^  (Iuta 21) Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.



^ (Iuta 20) A o outou le ʻaupele e, ia atiaʻe iā te outou i lo outou faatuatua e sili ona paia, ma tatalo i le agaga paia.



^ (Efe. 6:11) Ia oofu i le ofutau atoatoa mai i le Atua, ina ia mafai ai ona outou tutū mausalī e tetee atu i togafiti a le Tiapolo;



^ (Iako. 1:25) A o lē e vaavaai totoʻa i le tulafono lelei atoatoa o le saʻolotoga, ma tausisi i ai, ona o lona faalogologo ma le lē faagalogalo, o le a fiafia ai o ia ona o lona faia o lea galuega.



^ (1 Pete. 5:8) Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.*

I le gagana Eleni, “e saʻili se tasi e na te foloina.”


^ (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^ (1 Tesa. 5:17) Ia tatalo e lē aunoa.



^ (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^ (Sala. 55:22) Ia tuuina atu iā Ieova ou popolega uma,* O ia lava e na te tausia oe. E na te lē tuua lava le tagata amiotonu ia tautevateva.

I le gagana Eperu, “Ia lafo atu iā Ieova lau avega.”


^ (Isa. 48:17, 18) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai. 18 E lelei pe a e faalogo mai i aʻu poloaʻiga! Ona pei ai lea o se vaitafe lou filemu, ma lau amiotonu e pei o galu o le sami.



^ (Epe. 6:1) Talu ai ua tatou tuua aʻoaʻoga muamua e uiga iā Keriso, inā tatou finafinau ia ina ia avea ma tagata matutua, aua neʻi toe faataatiaina lenei lava faavae, o le salamō lea mai i galuega iʻuvale ma le faatuatua i le Atua,



^ (Roma 8:5) Auā o i latou e naunau i le tino, e taulaʻi atu o latou manatu i mea a le tino, a o ē e naunau i le agaga, e taulaʻi atu i mea a le agaga.



^ (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^ (Iako. 1:2, 3) Oʻu uso e, ia outou manatu o se mea e olioli tele ai, pe a outou fesagaʻi ma tofotofoga eseese. 3 Ua outou iloa, o le tofotofoina o lo outou faatuatua, e iʻu ina outou tumau ai.



^ (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ (Iako. 1:5) O lea, pe afai ua leai se atamai i se tasi o outou, inā ōle atu pea ia i le Atua, auā o ia na te foaʻi tele mai ma le lē toe taʻutaʻua, ona foaʻiina mai lea iā te ia.



^ (2 Kori. 13:5) Ia tofotofo pea iā te outou po o outou iai i le faatuatua, ia suʻesuʻe ifo pea iā te outou po o faapeʻī outou. Pe tou te lē iloa ea o loo outou autasi ma Iesu Keriso? Ae seʻi vaganā ai e lē o taliaina outou.



^ (1 Tesa. 5:8) A o i tatou o tagata o le ao, ia faaauau ona tatou mafaufau lelei ma ia tatou oofu i le ufifatafata o le faatuatua ma le alofa, atoa ma le puloutau o le faamoemoe i le faaolataga;



^ (Epe. 12:2) a o tatou vaavaai totoʻa atu iā Iesu o le Sui Sili, ma o Lē e faaatoatoaina lo tatou faatuatua. Ona o le olioli sa i ona luma, na tumau ai o ia e ui ina faapuapuagatia* i le laau, na lē amanaʻia e ia le mā, ma nofo o ia i le itu taumatau o le nofoālii o le Atua.

Tagaʻi i le Faaopoopoga e 10.


^ (Fili. 4:6, 7) Aua neʻi popole i se mea, ae ia faailoa atu o outou manaʻoga i mea uma lava i le Atua, i le tatalo ma le faatoga, atoa ma le faafetai; 7 ona leoleoina ai lea o o outou loto ma mafaufau i le filemu mai i le Atua, e silisili i mea uma lava e manatu i ai, e ala iā Keriso Iesu.



^ (Mala. 3:10) Ia aumai sefuluaʻi uma i le fale teuoloa, ina ia iai ni meaʻai i loʻu fale; faamolemole, ia outou tofotofo mai iā te aʻu i lenei mea,” ua fetalai mai ai Ieova o ʻau, “po ou te lē tatalaina ea faitotoʻa o le lagi ma liligi ifo i o outou luga faamanuiaga seʻia oo ina matuā tele lava.”



^ (Roma 8:21) ina ia saʻoloto ai le foafoaga mai i le faapologaina i mea leaga, ma maua ai le saʻolotoga mamalu o le fanau a le Atua.



^ (Sala. 37:4) Ia e matuā fiafia foʻi iā Ieova, Ona foaʻi mai lea e ia o mea e manaʻo i ai lou loto.



^ (Iuta 21) Ia outou faatumau iā te outou i le alofa o le Atua, a o faatalitali atu i le alofa mutimutivale o lo tatou Alii o Iesu Keriso, lea e iʻu ai i le ola e faavavau.








Faaopoopoga




1 MATAUPU SILISILI


O tulafono a le Atua e faavae i ana mataupu silisili. O nei mataupu silisili o upu moni faavae ia e tatou te maua i le Tusi Paia. E fesoasoani iā i tatou e malamalama ai i le auala e mafaufau ai le Atua ma ona faalogona e faatatau i mea. E fesoasoani mataupu silisili iā i tatou e faia ai filifiliga lelei i le olaga ma faia le mea saʻo. E fesoasoani patino lava i tulaga e lē o maʻoti mai ai tulafono a le Atua.

▸ Mataupu 1, palakalafa 8






2 USIUSITAʻI


O le usiusitaʻi iā Ieova e uiga atu i le lotomalie e fai mea ua ia fetalai mai e fai. E finagalo Ieova ia tatou usiusitaʻi iā te ia ona o le alolofa iā te ia. (1 Ioane 5:3) Pe afai e tatou te alolofa ma maufaatuatuaina le Atua, o le a tatou mulimuli i ana fautuaga i mea uma, ma usiusitaʻi iā te ia e tusa lava pe e faigatā. E tāua ona tatou usiusitaʻi iā Ieova, auā ua ia aʻoaʻoina i tatou i le auala e maua ai se olaga lelei i le taimi nei, ma folafola mai o le a tatou olioli i le tele o faamanuiaga i le lumanaʻi.​—Isaia 48:17.

▸ Mataupu 1, palakalafa 10






3 SAʻOLOTOGA E FILIFILI AI


Ua tuuina mai e Ieova i tagata taʻitoʻatasi le saʻolotoga e filifili ai, po o le tomai e faia ai filifiliga. E na te leʻi faia i tatou e pei o ni masini. (Teuteronome 30:19; Iosua 24:15) E mafai ona faaaogā lo tatou saʻolotoga e fai ai ni filifiliga lelei. Ae afai e lē faaeteete, e tatou te ono faia ni filifiliga lē lelei. O le iai o le saʻolotoga e filifili ai, o lona uiga e tatau ona tatou filifili pe e mananaʻo e faamaoni iā Ieova, ma faamaonia atu e tatou te alolofa moni lava iā te ia.

▸ Mataupu 1, palakalafa 12






4 TAPULAA TAUAMIO


Ua saunia e Ieova tapulaa tauamio, po o taʻiala e taʻitaʻia ai a tatou amioga ma gaoioiga. E tatou te aʻoaʻoina mai i le Tusi Paia na tapulaa, ma le auala e fesoasoani ai iā i tatou ia ola i se olaga lelei. (Faataoto 6:16-19; 1 Korinito 6:9-11) E fesoasoani nei taʻiala e tatou te iloa ai le silafaga a le Atua i le mea saʻo ma le mea sesē, iloa ai le auala e faaalia ai le alofa, faia ai filifiliga lelei, ma agalelei i isi. E ui o loo faaauau ona paʻū maulalo tapulaa a le lalolagi, ae e lē o suia ai tapulaa a Ieova. (Teuteronome 32:4-6; Malaki 3:6) O le mulimuli i tapulaa a Ieova e puipuia ai i tatou mai le faaleagaina faaletino ma faalogona.

▸ Mataupu 1, palakalafa 17






5 LOTOFUATIAIFO


O o tatou lotofuatiaifo o le lagona i totonu o i tatou e iloa ai le saʻo ma le sesē. Ua tuuina mai e Ieova iā i tatou taʻitoʻatasi se lotofuatiaifo. (Roma 2:14, 15) Ina ia gaoioi ma le saʻo o tatou lotofuatiaifo, e tatau ona toleni i tapulaa tauamio a Ieova. O le a mafai ai ona fesoasoani o tatou lotofuatiaifo iā i tatou ina ia faia filifiliga e fiafia i ai le Atua. (1 Peteru 3:16) E lapataʻi e o tatou lotofuatiaifo i tatou pe afai o le a faia se filifiliga sesē, pe e oo foʻi faalogona tigā iā i tatou pe a uma ona faia se mea sesē. E mafai ona vaivai o tatou lotofuatiaifo, ae o le fesoasoani a Ieova e toe faamalosia ai. O se lotofuatiaifo lelei e maua ai le filemu o le mafaufau ma le mautinoa.

▸ Mataupu 2, palakalafa 3






6 MATAʻU I LE ATUA


O le mataʻu i le Atua, o lona uiga e tatou te matuā alolofa ma faaaloalo iā te ia, ma e lē mananaʻo e faia se mea e lē fiafia i ai lona finagalo. O le mataʻu i le Atua e tatou te faia ai mea lelei ae ʻalofia le faia o mea leaga. (Salamo 111:10) E uunaʻia ai i tatou e faalogologo lelei i mea uma ua fetalai mai ai Ieova. E fesoasoani foʻi e tausisi ai i a tatou folafolaga sa fai iā te ia, ona e tatou te matuā faaaloalo iā te ia. O le mataʻu i le Atua e aafia ai le auala e tatou te mafaufau ai, auala e feutagaʻi ai ma isi, ma filifiliga e tatou te faia i aso uma.

▸ Mataupu 2, palakalafa 9






7 SALAMŌ


O le salamō e aofia ai le lagona e se tasi o le matuā faanoanoa ona o se mea sesē na ia faia. O ē e alolofa i le Atua, e matuā faanoanoa pe a iloa ua latou faia se mea e feteenaʻi ma ana tapulaa. Pe a tatou faia se mea sesē, e tatau ona ōle atu iā Ieova e faamagalo i tatou e faavae i le taulaga togiola a Iesu. (Mataio 26:28; 1 Ioane 2:1, 2) Pe a tatou salamō moni lava ma lē toe faia le mea sesē, e mautinoa o le a faamagalo i tatou e Ieova. E lē manaʻomia ona tatou toe lagona le nofosala i mea sa tatou faia i le taimi ua teʻa. (Salamo 103:10-14; 1 Ioane 1:9; 3:19-22) E tatau ona tatou tauivi malosi ina ia aʻoaʻo ni lesona mai i a tatou mea sesē, suia mafaufauga sesē, ma ola e ōgatusa ma tapulaa a Ieova.

▸ Mataupu 2, palakalafa 18






8 FAATEʻAINA


Pe a lē salamō se tasi na faia se agasala matuiā ma musu e mulimuli i tapulaa a Ieova, e lē mafai ona toe avea o ia ma sui o le faapotopotoga. E tatau ona faateʻaina o ia. Pe a faateʻaina se tasi, e tatou te lē toe faifaimea faatasi ma lenā tagata pe toe talanoa atu i ai. (1 Korinito 5:11; 2 Ioane 9-11) O le faatulagaga o le faateʻaina e puipuia ai le suafa o Ieova faapea le faapotopotoga. (1 Korinito 5:6) O le faateʻaina o se aʻoaʻiga foʻi e mafai ona fesoasoani i se tasi ia salamō, ina ia mafai ona toe foʻi mai ai iā Ieova.​—Luka 15:17.

▸ Mataupu 3, palakalafa 19






9 TAʻITAʻIGA, TAʻIALA, MA FAUTUAGA


E alofa Ieova iā i tatou ma e finagalo e fesoasoani mai. O le pogai lea ua ia saunia mai ai le taʻitaʻiga, taʻiala, ma fautuaga e ala mai i le Tusi Paia ma ē e alolofa iā te ia. Talu ai o i tatou o tagata e lē lelei atoatoa, e tatou te matuā manaʻomia ai lava lenei fesoasoani. (Ieremia 17:9) Pe a tatou usiusitaʻi i ē ua faaaogā e Ieova e taʻitaʻia i tatou, ua faaalia ai e tatou te āva ma mananaʻo e usiusitaʻi iā te ia.​—Eperu 13:7.

▸ Mataupu 4, palakalafa 2






10 FAAMAUALUGA MA LE LOTOMAULALO


Talu ai e tatou te lē lelei atoatoa, e faigofie la ona tatou manatu faapito ma faamaualuga. Ae e faatalitalia e Ieova i tatou ia lotomaulalo. E amata ona tatou faaalia le lotomaulalo pe a faatusatusa i tatou iā Ieova, ma iloa ai lo tatou matuā faatauvaa. (Iopu 38:1-4) O se isi vaega tāua o le lotomaulalo, o le taumafai lea ia matuā manatu mamafa i isi ma lo latou lelei nai lo o i tatou lava. O le faamaualuga e masani ona manatu ai se tasi e sili atu o ia nai lo o isi. O le tagata e lotomaulalo, e iloilo ma le faamaoni iā te ia lava ma iloa ona itu lelei ma ona vaivaiga. E lē fefe e faailoa atu ona sesē, e faatoese atu, ma talia manatu ma fautuaga a isi. O se tasi e lotomaulalo e faalagolago iā Ieova ma mulimuli i lana taʻitaʻiga.​—1 Peteru 5:5.

▸ Mataupu 4, palakalafa 4






11 PULE


O le pule e uiga atu i le aiā e avatu ai faatonuga ma faia filifiliga. O Ieova o le pule silisili i le lagi ma le lalolagi. Talu ai na ia foafoaina mea uma lava, o ia la o Lē e sili ona malosi i le vateatea. E na te faaaogā i taimi uma lana pule ina ia maua ai e isi aogā. Ua tuuina e Ieova i isi tagata le tiute tauave o le tausia lea o i tatou. O se faaaʻoaʻoga, ua iai sina pule i mātua, toeaina o le faapotopotoga, ma malo, ma e finagalo Ieova ia tatou lagolagosua iā i latou. (Roma 13:1-5; 1 Timoteo 5:17) Ae afai e feteenaʻi tulafono a tagata ma tulafono a le Atua, e tatau la ona tatou usiusitaʻi i le Atua nai lo o tagata. (Galuega 5:29) Pe a tatou taliaina le pule a i latou ua faaaogā e Ieova, e faaalia atu ai e tatou te faaaloalo i ana faaiʻuga.

▸ Mataupu 4, palakalafa 7






12 TOEAINA


Ua faaaogā e Ieova toeaina, o uso ua agavaa e tausia le faapotopotoga. (Teuteronome 1:13; Galuega 20:28) Ua fesoasoani nei tane ina ia faamalosia la tatou faiā ma Ieova, ma tapuaʻi iā te ia i se auala filemu ma maopoopo. (1 Korinito 14:33, 40) E tatau ona ausia e toeaina ni agavaa patino o loo i le Tusi Paia, ina ia tofia ai i latou e le agaga paia. (1 Timoteo 3:1-7; Tito 1:5-9; 1 Peteru 5:2, 3) E tatou te fiafia e galulue felagolagomaʻi ma toeaina, ona e tatou te maufaatuatuaina ma lagolagoina le faalapotopotoga a Ieova.​—Salamo 138:6; Eperu 13:17.

▸ Mataupu 4, palakalafa 8






13 ULU O LE AIGA


Ua tuuina mai e Ieova i mātua le tiute tauave o le tausia o le fanau ma le aiga. Peitaʻi, o loo taʻua i le Tusi Paia o le tane o le ulu lea o le aiga. Afai e leai se tamā i le aiga, o le tinā e ulu i le aiga. O tiute tauavea o le ulu o le aiga e aofia ai le saunia o meaʻai, lavalava, ma se fale. E tāua tele ona taʻimua o ia e fesoasoani i le aiga e tapuaʻi iā Ieova. O se faaaʻoaʻoga, e na te faamautinoa latou te auai e lē aunoa i sauniga, talaʻiga, ma suʻesuʻe faatasi le Tusi Paia. E taʻimua foʻi le ulu o le aiga i le faia o filifiliga. E taumafai o ia e faaaʻoaʻo iā Iesu e ala i le faaalia o le agalelei ma fetuutuunaʻi, e lē sauā pe ʻinaʻinā. E fesoasoani lea ia iai se siʻomaga alofa, ina ia lagona ai e sui uma o le aiga le saogalemu ma faamalosia ai la latou faiā ma Ieova.

▸ Mataupu 4, palakalafa 12






14 VAEGA PULE


O le Vaega Pule o le vaega lea o tane e faamoemoe e ola i le lagi, ua faaaogā e le Atua e taʻitaʻia le galuega a ona tagata. I le uluaʻi senituri, na faaaogā e Ieova se vaega pule e taʻitaʻia le uluaʻi faapotopotoga Kerisiano i la latou tapuaʻiga ma le galuega talaʻi. (Galuega 15:2) I aso nei, o loo taʻimua le vaega o uso o loo auauna o le Vaega Pule i le faatonutonuina, taʻitaʻia, ma le puipuia o tagata o le Atua. Pe a faia e nei uso ni filifiliga, e latou te faalagolago i le taʻitaʻiga mai le Afioga a le Atua ma lona agaga paia. Na taʻua e Iesu lenei vaega o tane ua faauuina, o le “pologa faamaoni ma le faautauta.”​—Mataio 24:45-47.

▸ Mataupu 4, palakalafa 15






15 UFIULU


E iai taimi e ono talosagaina ai se tuafafine e na te faia se mea i le faapotopotoga e masani ona faia e se uso. Pe a faia e le tuafafine lenei galuega, e faaalia lona faaaloalo i le faatulagaga a Ieova e ala i le faia o se ufiulu. Ae e iai lava tulaga patino e tatau ai ona ufiufi lona ulu. O se faaaʻoaʻoga, e fai e le tuafafine se ufiulu pe a ia faia se suʻesuʻega faale-Tusi Paia a o iai lana tane po o se uso papatiso.​—1 Korinito 11:11-15.

▸ Mataupu 4, palakalafa 17






16 SOLITŪ


Pe a tatou solitū, e tatou te teena le faia o se vaega i mataupu faapolotiki. (Ioane 17:16) E lagolagoina e tagata o Ieova lona Malo. E tatou te solitū i mataupufai a le lalolagi, e pei ona faia e Iesu.

Ua faatonuina i tatou e Ieova “ia gauaʻi ma usiusitaʻi i malo ma pule.” (Tito 3:1, 2; Roma 13:1-7) Ae ua taʻua foʻi i le tulafono a le Atua e aua tatou te fasioti tagata. O lea, e lē faatagaina e le lotofuatiaifo o se Kerisiano o ia e auai i taua. Pe afai e tuu mai i se Kerisiano le filifiliga e faia galuega mo le lautele e sui ai galuega faavaegāʻau, e tatau ona iloilo pe e faataga o ia e lona lotofuatiaifo e fai na galuega.

E na o Ieova e tatou te tapuaʻi i ai, auā o ia o Lē na faia i tatou. E ui lava e tatou te faaaloalo i tagāvai a le atunuu, ae e tatou te lē faʻalo i le fuʻa pe usu le vii o le fuʻa. (Isaia 43:11; Tanielu 3:1-30; 1 Korinito 10:14) E taʻitoʻatasi foʻi tagata o Ieova ma filifili e lē palota i so o se vaega faaupufai po o se sui tauvā. O le māfuaaga ona ua uma ona tatou filifili e lagolagoina le malo o le Atua.​—Mataio 22:21; Ioane 15:19; 18:36.

▸ Mataupu 5, palakalafa 2






17 AGAGA O LE LALOLAGI


Ua faaauiluma e le lalolagi le auala e mafaufau ai Satani. O lenei auala ua taatele i tagata e lē alolofa ma lē faaaʻoaʻo iā Ieova, ma ē e teena ana tapulaa. (1 Ioane 5:19) O na mafaufauga ma gaoioiga ia e iʻu i ai, ua taʻua o le agaga o le lalolagi. (Efeso 2:2) E faamautinoa e tagata o Ieova e lē pulea i latou e lenei agaga. (Efeso 6:10-18) Nai lo o lea, e tatou te fiafia i ala o Ieova ma galulue mamafa ia tumau i le auala e finagalo i ai o ia.

▸ Mataupu 5, palakalafa 7






18 LILIUESE MAI I LE UPU MONI


E uiga atu i le tetee i upu moni o le Tusi Paia. O ē ua liliuese mai i le upu moni, ua fouvale iā Ieova ma Iesu, le Tupu tofia o le Malo o le Atua, ma taumafai e taaʻina isi e mulimuli atu iā i latou. (Roma 1:25) E latou te mananaʻo e faatupu masalosaloga i mafaufau o ē e tapuaʻi iā Ieova. Sa iai nisi i le uluaʻi faapotopotoga Kerisiano na liliuese mai i le upu moni, ma e faapena foʻi i aso nei. (2 Tesalonia 2:3) O ē e faamaoni iā Ieova e leai sa latou fesootaʻiga ma ē ua liliuese mai i le upu moni. E tatou te lē faatagaina le fia iloa po o uunaʻiga mai i isi, e tatou te faitau ai pe faalogo i manatu o ē ua liliuese mai i le upu moni. E tatou te faamaoni iā Ieova ma tapuaʻi atu tau lava o ia.

▸ Mataupu 5, palakalafa 9






19 TOGISALA


I lalo o le Tulafono a Mose, na talosaga atu le nuu o Isaraelu iā Ieova e faamagalo a latou agasala. Na latou avatu i le malumalu taulaga togisala na faaaogā ai saito, suāuu, ma manu. O le faia faapea na faamanatu atu ai iā Isaraelu, e finagalo Ieova e faamagalo a latou agasala o se nuu ma tagata taʻitoʻatasi. Mulimuli ane, ina ua ofo atu e Iesu lona soifua e ufiufi ai a tatou agasala, sa lē toe manaʻomia loa nei taulaga togisala. “E na o le faatasi lava” ona ofo atu e Iesu le taulaga lelei atoatoa.​—Eperu 10:1, 4, 10.

▸ Mataupu 7, palakalafa 6






20 FAATĀUA LE OLA O MANU


I le Tulafono a Mose, na faataga tagata e faaaogā manu mo meataumafa. Na poloaʻia foʻi i latou ia aumai manu e fai ai taulaga. (Levitiko 1:5, 6) Peitaʻi, e leʻi faatagaina e Ieova ona tagata e sauā i manu. (Faataoto 12:10) Na iai tulafono e puipuia ai mai i le faasauā i manu. Na poloaʻia tagata Isaraelu ia tausia lelei meaola.​—Teuteronome 22:6, 7.

▸ Mataupu 7, palakalafa 6






21 VAEGA NINII O LE TOTO MA TOGAFITIGA FAAFOMAʻI




[image: Toto, vaega autū e fā, ma vaega ninii o le toto]



Vaega ninii o le toto. O le toto e faia aʻe i vaega autū e fā​—o sela mūmū, o sela papaʻe, o sela faatoʻa toto (platelets), ma le vaega faasuavaia o le toto (plasma). O nei vaega autū e fā o le toto e ono vaevaeina i ni vaega ninii.*

E teena e Kerisiano tuigātoto e aofia ai le toto atoa po o so o se vaega o vaega autū e fā o le toto. Ae pe e latou te taliaina vaega ninii o le toto? E leai ni faamatalaga maʻoti o taʻua i le Tusi Paia. E tatau la i Kerisiano taʻitoʻatasi ona fai lana lava filifiliga e faavae i lona lotofuatiaifo ua aʻoaʻoina i le Tusi Paia.

O nisi Kerisiano e filifili e teena vaega ninii uma o le toto. E latou te ono manatu o le Tulafono a le Atua iā Isaraelu, e tatau ona sasaa “i le palapala” so o se toto e aveese mai i se manu.​—Teuteronome 12:22-24.

E ese foʻi filifiliga a isi. E faataga e o latou lotofuatiaifo i latou e talia nisi o vaega ninii o le toto. E latou te ono manatu e lē o toe iai se ola i vaega ninii o le toto o le manu po o le tagata lea na aveese mai ai le toto.

Pe a faia filifiliga e faatatau i vaega ninii o le toto, ia iloilo fesili nei:

	  Po ua ou malamalama o le teena o vaega ninii uma o le toto, o lona uiga o le a ou lē taliaina nisi o vailaau ma fualaau e togafitia ai faamaʻi, pe e ono fesoasoani foʻi e taofia ai le alu o le toto?



	  O le a faapefea ona ou faamatala atu i se fomaʻi, le māfuaaga ou te teena pe talia ai le faaaogāina o vaega ninii o le toto?





Togafitiga faafomaʻi. I le avea ai ma Kerisiano, e tatou te lē foaʻi atu, pe tui ese o tatou toto ma teu a o leʻi faia se taotoga. Peitaʻi, e iai isi togafitiga e faaaogā ai le toto o le tagata maʻi lava ia. E tatau i Kerisiano taʻitoʻatasi ona filifili le auala e taulima ai lona toto pe a faia sona taotoga, se suʻesuʻega faafomaʻi, po o se togafitiga o loo maua i le taimi lenā. A o faia na togafitiga, e ono matuā alu ese le toto o le maʻi mai i lona tino mo sina taimi.​—Mo nisi faamatalaga, tagaʻi i Le Olomatamata o Oketopa 15, 2000, itulau 30-31.

O se faaaʻoaʻoga, e iai se togafitiga e taʻua o le hemodilution, lea e faaalu ese le toto o le tagata maʻi i le taimi lava lea a o leʻi faia le taotoga, ae tui i ai se IV e sui ai le toto lea e alu ese. Mulimuli ane a o fai pe faatoʻā uma lava ona fai le taotoga, e toe faafoʻi atu le toto i le tagata maʻi.

O le isi togafitiga e taʻu o le cell salvage, lea e toe faaaogā ai le toto o loo alu ese mai le tino o le maʻi i le taimi o le taotoga. I lenei togafitiga, e aumai le toto lea e alu ese i le taimi o le taotoga, faamamā, ona toe faafoʻi atu lea i le maʻi a o fai pe faatoʻā uma lava foʻi ona fai le taotoga.

Atonu e iai sina eseesega o auala e faatino ai e fomaʻi nei togafitiga. O lea, a o leʻi taliaina e se Kerisiano so o se taotoga, suʻesuʻega faafomaʻi, po o se togafitiga o loo maua i le taimi lenā, e tatau ona ia iloa lelei po o le a faapefea ona taulima lona toto.

Pe a faia filifiliga e faatatau i togafitiga faafomaʻi e faaaogā ai lou lava toto, ia iloilo fesili nei:

	  Pe afai e faaalu ese se vaega o loʻu toto mai i loʻu tino, ma e iai sina taimi e ono motusia ai le fegasoloaʻiga o loʻu toto, po o le a faataga aʻu e loʻu lotofuatiaifo e manatu i lenei toto o loo avea pea ma se vaega o loʻu tino, ma e lē manaʻomia ona “sasaa i le palapala”?​—Teuteronome 12:23, 24.



	  Po o le a afāina loʻu lotofuatiaifo ua aʻoaʻoina i le Tusi Paia, pe afai e aveesea se toto mai iā te aʻu ma faafefiloi ma se vailaau, ona toe tui mai lea i loʻu tino a o faia se togafitiga?



	  Po ua ou malamalama o le teena o togafitiga uma faafomaʻi e aofia ai le faaaogāina o loʻu toto, o lona uiga o le a ou lē taliaina ai se suʻesuʻega i loʻu toto, faamamāina o le toto, po o se masini e faaaogā pe a faia se taotoga o le fatu?





A o leʻi faia filifiliga e faatatau i vaega ninii o le toto ma togafitiga faafomaʻi e faaaogā ai o tatou lava toto, e ao ona tatou tatalo mo le taʻitaʻiga a Ieova ona fai lea o ni saʻiliʻiliga. (Iakopo 1:5, 6) Pe a uma, ia faaaogā o tatou lotofuatiaifo ua aʻoaʻoina i le Tusi Paia, ina ia fai ai a tatou filifiliga. E lē tatau ona tatou fesili atu i isi po o le ā e latou te faia pe a iai se tulaga faapena e tupu iā i latou, ma e lē tatau foʻi i isi ona taumafai e aiā i a tatou filifiliga.​​—Roma 14:12; Kalatia 6:5.

E ono faaaogā se pepa faaletulafono talafeagai, e pei o le Pepa o Faatonuga Faafomaʻi, ina ia tusia ai lau filifiliga e teena tuigātoto o le toto atoa ma vaega autū e fā o le toto. O lenei pepa e ono puipuia ai oe mai i le faia o se tuigātoto. E ono faaaogā foʻi e tusia ai au filifiliga e faatatau i vaega ninii o le toto ma togafitiga e faaaogā ai lou lava toto.





▸ Mataupu 7, palakalafa 11






22 MAMĀ TAUAMIO


O le mamā tauamio o lona uiga e mamā a tatou amio ma gaoioiga i le silafaga a le Atua. O le mamā tauamio e aofia ai mea e tatou te mafaufau i ai, tautatala ai, ma mea e tatou te faia. Ua poloaʻia i tatou e Ieova ia ʻalofia so o se ituaiga o amioga lē mamā taufeusuaʻiga. (Faataoto 1:10; 3:1) E tatau ona tatou filifili e mulimuli i tapulaa mamā a Ieova, a o leʻi tupu se tulaga e ono faaosoosoina ai i tatou e faia se mea sesē. Ia tatalo e lē aunoa mo le fesoasoani a le Atua ina ia mamā pea o tatou mafaufau, ma ia maumauaʻi e teena faaosoosoga e faia amioga lē mamā.—1 Korinito 6:9, 10, 18; Efeso 5:5.

▸ Mataupu 8, palakalafa 11






23 AMIOGA LĒ KEA FAAUAMAAA MA AMIOGA LĒ MAMĀ


O amioga lē kea faauamaaa e aofia ai le tautala po o le gaoioi i se auala e matuā solia ai tapulaa a le Atua, ma atagia mai ai se uiga e lē mā. O le tagata e faia faapea e lē faaaloalo i tulafono a le Atua. Pe a faamaonia ua faia e se tasi ni amioga lē kea faauamaaa, o le a taulima e le komiti faafaamasinoga lenei mataupu. O amioga lē mamā e aofia ai so o se ituaiga o amioga sesē. E fua i le matuiā o le tulaga e tupu, o nisi mataupu e aofia ai amioga lē mamā, e ono manaʻomia ona taulima e se komiti faafaamasinoga i le faapotopotoga.—Kalatia 5:19-21; Efeso 4:19; mo nisi faamatalaga, tagaʻi i le mataupu “Fesili Mai le ʻAufaitau” i Le Olomatamata o Iulai 15, 2006.

▸ Mataupu 9, palakalafa 7; Mataupu 12, palakalafa 10






24 TAALOALO I TOTOGASĀ


Na faatulaga e Ieova feusuaʻiga o se faailoaga mamā o le alofa i le va o le tane ma le avā. Peitaʻi, pe afai e taaloalo pe faaaogā sesē e se tasi ona totogasā ina ia faamalie ai ona manaʻoga taufeusuaʻiga, ua ia faaaogā la feusuaʻiga i se auala e lē mamā. O lenei masaniga e mafai ona faaleagaina ai le faiā a se tasi ma Ieova, faatupu ai tuʻinanauga lē talafeagai, ma sesē ai le vaaiga e faatatau i feusuaʻiga. (Kolose 3:5) E lē tatau ona lotovaivai se tasi o loo iai lenei masaniga lē mamā ma o loo faigatā ona tuu. (Salamo 86:5; 1 Ioane 3:20) Pe afai o le tulaga lenā o loo tupu iā te oe, ia tatalo ma le faamaoni iā Ieova ma ōle atu mo lana fesoasoani. Ia ʻalofia mea e pei o ata ma faamatalaga matagā taufeusuaʻiga, lea e faapogaia ai mafaufauga lē mamā. Ia talanoa atu i se tasi o ou mātua Kerisiano po o se uō taʻumatuaina o sē e usitaʻi i tulafono a Ieova. (Faataoto 1:8, 9; 1 Tesalonia 5:14; Tito 2:3-5) E mafai ona e mautinoa o loo silasila mai Ieova ma talisapaia au taumafaiga ina ia tausisi i le mamā tauamio.​—Salamo 51:17; Isaia 1:18.

▸ Mataupu 9, palakalafa 9






25 ʻAUTAUNONOFO


O le ʻautaunonofo, o le tū lea e sili atu i le tasi le paaga faaipoipo a se tasi. Na faatulaga e Ieova le faaipoipoga i le va o le tamāloa e toʻatasi ma le fafine e toʻatasi. I Isaraelu anamua, e leʻi taofia e le Atua ona sili atu i le tasi le avā a se tamāloa, ae e lē o lona finagalo lenā mai i le amataga. I aso nei, e lē faatagaina e Ieova ona tagata e fai ni ʻautaunonofo. E na o le tasi le avā a se tamāloa, ma e tasi le tane a se fafine.​—Mataio 19:9; 1 Timoteo 3:2.

▸ Mataupu 10, palakalafa 12






26 TALAGĀ FAAIPOIPOGA MA LE TETEʻA


Na finagalo Ieova ia nonofo faatasi le tane ma le avā seʻia oo i le oti. (Kenese 2:24; Malaki 2:15, 16; Mataio 19:3-6; 1 Korinito 7:39) E pau le māfuaaga e na te faataga ai ona tatala le faaipoipoga, o le faamaonia lea ua mulilua se tasi o le paaga. I lenā tulaga, e tuu atu e Ieova le faitalia i le paaga o loo mamā e filifili ai pe tatala le faaipoipoga pe leai.​—Mataio 19:9.

O nisi taimi, e filifili nisi Kerisiano e teteʻa ma a latou paaga e tusa pe leʻi faia se amioga lē mamā taufeusuaʻiga. (1 Korinito 7:11) I tulaga o loo mulimuli mai, e ono filifili ai se Kerisiano e teteʻa ma lana paaga.

	  Matuā lē manaʻo e tausia le aiga: E musu se tane e tausia manaʻoga faaletino o le aiga, ma ua iʻu ai ina leai se tupe po o se meaʻai a le aiga.​—1 Timoteo 5:8.



	  Matuā faasauā: E sauā ma oo ai ina lagona e le paaga ua lamatia lona soifua mālōlōina po o lona ola.​—Kalatia 5:19-21.



	  Ua matuā lamatia le faiā a se tasi ma Ieova: Ua faasā e le tane po o le avā ma lē mafai ai ona auauna lana paaga iā Ieova.​—Galuega 5:29.





▸ Mataupu 11, palakalafa 19






27 FAAMĀLŌ MA FAALAEIAUGA


O i tatou uma lava e manaʻomia se faamālō ma faalaeiauga. (Faataoto 12:25; 16:24) E mafai ona tatou faamalosiau ma fefaamāfanafanaaʻi i upu alofa ma agalelei. O na faaupuga e mafai ona fesoasoani i o tatou uso ma tuafāfine, ina ia tumau ma faaauau ona auauna iā Ieova e ui lava i tulaga matuā faigatā. (Faataoto 12:18; Filipi 2:1-4) Pe afai e matuā lotovaivai se tasi, e tatau ona tatou faalogologo atu ma le faaaloalo iā te ia ma taumafai e malamalama i ona faalogona. E fesoasoani lenā e tatou te iloa ai se tala e fai atu po o se mea e fesoasoani atu ai iā te ia. (Iakopo 1:19) Ia fai ma ou sini le taumafai e iloa lelei ou uso ma tuafāfine, ina ia e malamalama lelei ai i mea o loo latou manaʻomia. O le a mafai ai ona e fesoasoani iā i latou ina ia saʻili atu i le Puna o faamāfanafanaga ma faalaeiauga uma, lea e mafai ona faafouina moni ai lava i latou.​—2 Korinito 1:3, 4; 1 Tesalonia 5:11.

▸ Mataupu 12, palakalafa 16






28 FAAIPOIPOGA


E lē o aumaia i le Tusi Paia ni tulafono maʻoti e faatatau i faaipoipoga. E eseese aganuu ma tuutuuga faaletulafono a atunuu taʻitasi. (Kenese 24:67; Mataio 1:24; 25:10; Luka 14:8) O le vaega e sili ona tāua o se faaipoipoga, o le tautoga lea a se ulugalii i luma o Ieova. E filifili le toʻatele o ulugalii ia auai o latou aiga ma uō mamae i le taimi e fai ai a latou tautoga, ma fai e se toeaina se lauga faale-Tusi Paia. E filifili le ulugalii lava ia i le ituaiga ʻaiga mo le la faaipoipoga, ma afai e fai se ʻaiga, o le a fai pe a uma le faaipoipoga. (Luka 14:28; Ioane 2:1-11) Po o le ā lava le auala e filifili se ulugalii e fai ai le la faaipoipoga, e tatau ona la faamautinoa o le a faamamaluina ai Ieova. (Kenese 2:18-24; Mataio 19:5, 6) E mafai ona fesoasoani mataupu silisili o le Tusi Paia e la te faia ai filifiliga lelei. (1 Ioane 2:16, 17) Pe afai e filifili le ulugalii e faaaogā le ʻava malosi i le la ʻaiga, e tatau ona la faamautinoa o le a lelei ona vaavaaia lenā faatasiga. (Faataoto 20:1; Efeso 5:18) Pe afai e la te filifili e iai ni musika po o ni faafiafiaga, e tatau ona la faamautinoa o le a faamamaluina ai Ieova. E tatau ona taulaʻi atu se ulugalii Kerisiano i le iai o se faiā lelei ma le Atua ma le mauaina o se faaipoipoga taulau manuia, nai lo o le tau ina taulaʻi atu i le aso o le la faaipoipoga.​—Faataoto 18:22; mo nisi faamatalaga, tagaʻi i Le Olomatamata o Oketopa 15, 2006, itulau 18-31.

▸ Mataupu 13, palakalafa 18






29 FAIA O FILIFILIGA ATAMAI


E tatou te mananaʻo e fai filifiliga lelei e faavae mai i mataupu silisili o le Afioga a le Atua. O se faaaʻoaʻoga, e ono valaaulia se Kerisiano e lana paaga e lē o se Molimau a Ieova, mo se taumafataga faatasi ma tauaiga i le taimi o se aso faamanatu a le lalolagi. Pe afai e tupu lenei tulaga iā te oe, o le ā e te faia? Pe afai e faataga oe e lou lotofuatiaifo e te alu, e mafai ona e faamatala atu i lau paaga afai e iai ni aganuu faapaupau o le a faia i lenā taumafataga, e te lē auai la i na aganuu. E tatau foʻi ona e iloilo po o le a tausuai ai nisi pe afai e te alu i lenā taumafataga.​—1 Korinito 8:9; 10:23, 24.

Pe atonu e ofo mai e lou pule o le galuega se ponesi mo oe i le vaitaimi o aso faamanatu. Pe e tatau ona e teena le ponesi? Atonu e leai. O se tasi o vala e ono faalagolago iai lau filifiliga e talia pe lē talia, o le iloilo lea po o le ā le vaaiga a lau pule e faatatau i lenā ponesi. Po o vaai i le ponesi o se vaega o le aso faamanatu? Pe e na o se auala e faaalia ai lona lotofaafetai? O le iloilo o nei fesili ma isi vala, e manaʻomia ai ona e filifili pe e talia le ponesi.

I se isi tulaga, e ono foaʻi atu e se tasi se meaalofa iā te oe i le vaitaimi o aso faamanatu ma faapea atu: “Ou te iloa e te lē faamanatuina lenei aso, ae ou te manaʻo e te talia mai laʻu meaalofa.” Atonu o loo faaalia mai e lenā tagata le agalelei. I le isi itu, pe e iai se māfuaaga e te manatu ai o loo ia taumafai e tofotofo lou faatuatua, pe faaaofia oe i le faamanatuina o le aso faamanatu? Pe a uma ona iloilo, e filifili oe lava pe e talia pe lē talia lenā meaalofa. E tatou te mananaʻo ia lelei o tatou lotofuatiaifo ma faamaoni iā Ieova i filifiliga uma e tatou te faia.​—Galuega 23:1.

▸ Mataupu 13, palakalafa 22






30 MATAUPU FAAPISINISI MA FAALETULAFONO


O le tele o taimi, pe a vave ona taulima ni feeseeseaʻiga ma taulima i se auala filemu, e lē manaʻomia la ona avea ma ni mataupu tugā. (Mataio 5:23-26) O Kerisiano uma lava e tatau ona latou faamuamua le faamamaluina o Ieova ma le tausia o le autasi o le faapotopotoga.​—Ioane 13:34, 35; 1 Korinito 13:4, 5.

Pe afai e feeseeseaʻi ni Kerisiano i se mataupu faapisinisi, e tatau ona latou taumafai e foʻia e aunoa ma le tuuina atu i le faamasinoga. O loo taʻua i le 1 Korinito 6:1-8 le fautuaga a le aposetolo o Paulo e faatatau i le molia e se Kerisiano o le isi Kerisiano i le tulafono. O le molia o lo tatou uso i le tulafono, e ono taʻuvalea ai Ieova ma le faapotopotoga. O loo taʻua i le Mataio 18:15-17 laasaga e tolu e tatau ona uia e Kerisiano, ina ia taulima ai tuuaʻiga matuiā e pei o le taufaaleaga po o le taufaavalea. (1) E tatau ona latou taumafai muamua e foʻia le mataupu i le va o i latou lava. (2) Pe afai e lē taulau, e mafai ona talosaga atu i se sui taʻumatuaina se toʻatasi pe toʻalua o le faapotopotoga mo se fesoasoani. (3) Pe afai e manaʻomia, e mafai ona tuu atu le mataupu i le ʻautoeaina e latou te taulimaina. Pe afai o le tulaga lenā, o le a faaaogā e le ʻautoeaina mataupu silisili o le Tusi Paia ina ia taumafai e fesoasoani ai i ē uma o loo aafia ia maua se maliega filemu. Pe afai e iai nisi o loo aafia ai e lē o fia mulimuli i taʻiala a le Tusi Paia, e ono manaʻomia la ona faia e toeaina o le faapotopotoga se taulimaga faafaamasinoga.

E iai nisi o tulaga e ono talafeagai ai ona molia i le tulafono. Atonu o tulaga e aofia ai le tatalaina o le faaipoipoga, le aiā a se tasi e vaavaaia ai se tamaitiiti, le totogiina o tupe i se paaga ma le fanau pe a teteʻa, tupe mai i le inisiua, gau se pisinisi, po o mavaega. Pe afai e faaaogā e se Kerisiano nei auala faaletulafono e taulima ai se mataupu i se auala filemu, e na te lē o solia la le fautuaga a Paulo.

Pe afai e aafia ai se solitulafono matuiā e pei o le faamalosia o se tasi e fai feusuaʻiga, faileagaina o tamaiti, faaoolima, matuā gaoi, po o le fasioti tagata, o se Kerisiano la e na te lipotiina i le tulafono se solitulafono faapena, e na te lē o solia le fautuaga a Paulo.

▸ Mataupu 14, palakalafa 14






31 FAIGA TAUFAASESĒ A SATANI


Talu mai le taimi i le faatoʻaga i Etena, ua taumafai Satani e faasesē tagata. (Kenese 3:1-6; Faaaliga 12:9) Ua ia iloa afai e na te faasesēina o tatou mafaufau, e mafai la ona ia taaʻina i tatou e fai mea leaga. (2 Korinito 4:4; Iakopo 1:14, 15) E na te faaaogā faiga faapolotiki, lotu, faiga faapisinisi, faafiafiaga, aʻoaʻoga, ma le tele o isi mea, ina ia faaauiluma ai ona manatu ma faafoliga mai ai e lelei.​—Ioane 14:30; 1 Ioane 5:19.

Ua iloa e Satani ua puupuu lona taimi o totoe e faasesē ai tagata. O lea ua ia faia ai mea uma e na te mafai ina ia faasesē le toʻatele o tagata e mafai ai. O loo uaʻi faapitoa atu o ia e faasesē auauna a Ieova. (Faaaliga 12:12) Pe a tatou lē faaeteete, e mafai e le Tiapolo ona faasolosolo ona faaleagaina o tatou mafaufauga. (1 Korinito 10:12) O se faaaʻoaʻoga, e finagalo Ieova ia tumau faaipoipoga. (Mataio 19:5, 6, 9) Peitaʻi, e toʻatele tagata i aso nei e manatu māmā i le faaipoipoga e faapea o se feagaiga e faigofie ona faamuta. Ua faaauiluma foʻi e le tele o ata tifaga ma polokalame i le televise lenei manatu. E tatau ona faamautinoa e lē o taaʻina i tatou i le vaaiga a le lalolagi e faatatau i le faaipoipoga.

O se isi auala e taumafai Satani e faasesē ai i tatou, o le uunaʻia lea o le agaga fiatutoʻatasi. (2 Timoteo 3:4) Pe a tatou lē faaeteete, e tatou te ono lē faaaloalo ai i ē ua tofia e Ieova i le tulaga pule. O se faataʻitaʻiga, e ono amata ona tetee se uso i le taʻitaʻiga a toeaina o le faapotopotoga. (Eperu 12:5) Pe e ono amata foʻi ona fesiligia e se tuafafine le faatulagaga a Ieova i le tulaga ulu i le aiga.​—1 Korinito 11:3.

E tatau ona tatou maumauaʻi ia aua neʻi taaʻina e le Tiapolo o tatou mafaufauga. Nai lo o lea, e ao ona tatou faaaʻoaʻo i manatu o Ieova ma ʻtaulaʻi atu o tatou mafaufau i mea faalelagi.’​—Kolose 3:2; 2 Korinito 2:11.

▸ Mataupu 16, palakalafa 9






32 TOGAFITIGA FAAFOMAʻI


O i tatou uma lava e mananaʻo ia soifua mālōlōina ma maua le tausiga e sili ona lelei e mafai ai pe a tatou mamaʻi. (Isaia 38:21; Mareko 5:25, 26; Luka 10:34) I aso nei ua tele auala ma togafitiga faafomaʻi e maua mai i fomaʻi ma isi. Pe a tatou filifili po o ā togafitiga e talia, e tāua ona tatou mulimuli i mataupu silisili o le Tusi Paia. Ia manatua e na o le Malo o le Atua e mafai ona faamālōlōina tumau i tatou. E lē tatau ona tatou soona uaʻi atu i lo tatou soifua mālōlōina, ma lafoaʻia ai la tatou tapuaʻiga iā Ieova.​—Isaia 33:24; 1 Timoteo 4:16.

E tatau ona tatou faaeteete ia ʻalofia so o se togafitiga e foliga mai o loo faaaogā ai le mana o temoni. (Teuteronome 18:10-12; Isaia 1:13) O lea, a o leʻi taliaina so o se togafitiga po o fualaau ma vailaau, e ao ona tatou faia mea uma e mafai ai ina ia iloilo po o le ā le māfuaaga ma po o ā manatu o loo faaauiluma ai i na mea. (Faataoto 14:15) Ia aua neʻi galo e manaʻo Satani e maileia i tatou ina ia tatou aafia i faiga faatemoni. Pe afai foʻi e tatou te masalosalo e iai se fesootaʻiga o se togafitiga ma temoni, e sili ona lelei pe a ʻalofia lenā togafitiga.​—1 Peteru 5:8.

▸ Mataupu 16, palakalafa 18







^  O nisi fomaʻi e ono manatu o vaega autū e fā o le toto o ni vaega ninii. O lea la, e ono manaʻomia ona e faailoa atu lau filifiliga e te lē taliaina tuigātoto o le toto atoa po o vaega autū e fā o le toto, ia e taʻua o sela mūmū, o sela papaʻe, o sela faatoʻa toto (platelets), ma le vaega faasuavaia o le toto (plasma).










^ (1 Ioa. 5:3) Auā o le alofa lenei i le Atua, ia tatou tausi i ana poloaʻiga; ma e lē mamafa ana poloaʻiga,



^ (Isa. 48:17) O le fetalaiga lenei a Ieova o Lē e toe faatauina oe, o Lē e Paia o Isaraelu: “O aʻu o Ieova, lou Atua, o Lē o loo aʻoaʻo oe i mea e aogā iā te oe, o Lē e taʻitaʻiina oe i le ala e ao ona e ui ai.



^ (Teu. 30:19) Ou te faia le lagi ma le lalolagi ma molimau e faasagatau iā te outou i le asō, ou te tuuina atu le ola ma le oti i ou luma, o le manuia ma le malaia; ma ia e filifili i le ola ina ia e ola ai pea, o oe ma lau fanau,



^ (Iosua 24:15) O lenei, afai e leaga iā te outou le auauna iā Ieova, inā outou filifili ia i le aso nei po o ai e tou te auauna i ai, po o atua na auauna i ai o outou augātamā i le isi itu o le Vaitafe, po o atua o tagata Amorī o ē e ona le laueleele o loo outou nonofo ai. A o aʻu ma loʻu aiga, e matou te auauna iā Ieova.”



^ (Faata. 6:16-19) E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso.



^ (1 Kori. 6:9-11) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua. 11 Sa faapena foʻi nisi o outou. A ua faamamāina outou ma faapaiaina, ma ua taʻuamiotonuina outou i le suafa o lo tatou Alii o Iesu Keriso, ma le agaga o lo tatou Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^ (Teu. 32:4-6) O le Papa, e atoatoa ona lelei ana gaoioiga, Auā e tonu ona ala uma. O le Atua faamaoni, e lē o iā te ia se faiga lē tonu; E amiotonu ma amio saʻo o ia.  5 O i latou lava, ua latou faia ni gaoioiga e leaga ai; E lē o i latou o lana fanau, o lo latou ila o i latou na māfua ai. O se tupulaga faapiʻopiʻo ma le faaʻoleʻole!  6 Aiseā ua faaauau ai ona outou faia faapea iā Ieova, O tagata vālea ma le lē atamamai? Pe e lē o ia ea o lo outou Tamā o lē na faia oe, O Ia o lē na faia oe ma faatumauina oe?



^ (Mala. 3:6) “Auā o aʻu o Ieova; ou te lē liliu lava. O outou foʻi o le fanauga a Iakopo; e leʻi oo mai lo outou iʻuga.



^ (Roma 2:14, 15) Pe a masani ona faia e tagata o nuu ese o mea e tusa ma le tulafono e ui e lē o iai i le tulafono, ae e avea i latou ma tulafono iā i latou lava. 15 O i latou na ua faaalia ai ua tusia le tulafono i o latou loto, ma ua molimau o latou lotofuatiaifo iā i latou, ma faasalaina pe taʻutonuina i latou i o latou lava manatu.



^ (1 Pete. 3:16) Ia taofimau i se lotofuatiaifo lelei, ina ia faamāina ai i latou o ē na faia tala leaga e faatatau iā te outou, o ē e tautatala lē migao e uiga i a outou amioga lelei o ni soo o Keriso.



^ (Sala. 111:10) O le mataʻu iā Ieova o le amataga lea o le atamai. O i latou o ē e faia na mea ua iai le tofā mamao. E tumau e faavavau lona viiga.



^ (Mata. 26:28) auā o le faatusa lenei o loʻu toto o le ‘toto o le feagaiga,’ e faamaligiina mo tagata e toʻatele e faamagalo ai agasala.



^ (1 Ioa. 2:1, 2) Si aʻu fanau e, ua ou tusi atu nei mea iā te outou ina neʻi outou faia se agasala. Ae afai e faia e se tasi se agasala, ua iā i tatou le fesoasoani faatasi ma le Tamā o Iesu Keriso lea, o lē e amiotonu. 2 O ia o le taulaga o le leleiga ma le Atua mo a tatou agasala, e lē na o a tatou agasala, ae atoa foʻi ma le lalolagi uma.



^ (Sala. 103:10-14) E leʻi faia e ia iā i tatou e tusa ma a tatou agasala; E leʻi taui mai foʻi e ia iā i tatou e tusa ma a tatou mea sesē. 11 Auā e pei ona maualuga atu o le lagi i le lalolagi, E faapea foʻi ona sili atu lona alofa faamaoni iā i latou e matataʻu iā te ia. 12 E pei ona vavamamao o le mea e oso aʻe ai le lā mai i le mea e goto ifo ai, E faapea foʻi ona faamamao e ia o a tatou solitulafono mai iā i tatou. 13 E pei ona alofa mutimutivale o le tamā i lana fanau, E faapea foʻi ona faaalia e Ieova le alofa mutimutivale iā i latou e matataʻu iā te ia. 14 Auā ua silafia lelei e ia le mea na faia ai i tatou, Ua ia manatua o le efuefu lava i tatou.



^ (1 Ioa. 1:9) Afai e faailoa atu a tatou agasala, e faamaoni ma amiotonu o ia e na te faamagaloina a tatou agasala, ma faamamāina ai i tatou mai i amiolētonu uma lava.



^ (1 Ioa. 3:19-22) O le mea lenei tatou te iloa ai e mai i upu moni i tatou, ma ua tatou mautinoa i o tatou loto e alofa o ia iā i tatou 20 e tusa lava po o ā mea e faasala ai i tatou e o tatou loto, auā e sili atu le Atua i o tatou loto, e na te silafia foʻi mea uma lava. 21 Le ʻaupele e, afai e lē faasala i tatou e o tatou loto, ua iā i tatou le saʻolotoga e tautatala atu ai i le Atua; 22 tatou te maua mai foʻi iā te ia so o se mea tatou te ōle atu ai, auā o loo tatou tausi i ana poloaʻiga, ma faia mea e lelei i lana silafaga.



^ (1 Kori. 5:11) A o lenei ua ou tusi atu, aua neʻi outou toe faifaimea faatasi ma sē ua taʻua o se uso ae e faitaaga, pe e matapeʻapeʻa, pe e ifo i tupua, pe e fai upu masoā, pe e onā, pe e taufaavalea, aua foʻi neʻi aai faatasi ma se tagata faapena.



^ (2 Ioa. 9-11) O lē e fia pule ma e lē tumau i aʻoaʻoga a le Keriso, e lē autasi o ia ma le Atua. O lē e tumau i lenei aʻoaʻoga, ua autasi o ia ma le Tamā atoa ma le Alo. 10 Afai e sau se tasi iā te outou ae na te lē faailoa maia lenei aʻoaʻoga, aua lava tou te taliaina o ia i o outou fale, pe faatalofa atu foʻi iā te ia. 11 Auā o sē e faatalofa atu iā te ia, ua aufaatasi atu o ia i ana galuega leaga.



^ (1 Kori. 5:6) E lē lelei le māfuaaga ua outou mitavale ai. Pe tou te lē iloa ea, o se fefete itiiti e faafefeteina ai le paluga atoa?



^ (Luka 15:17) “Ina ua toe atamai o ia, ona ia faapea ifo lea, ‘E toʻatele le ʻaufaigaluega a loʻu tamā o loo aai i falaoa e tele, a o lenei o le a ou oti i loʻu fia ʻai!



^ (Iere. 17:9) “E sili ona faaʻoleʻole le loto nai lo o mea uma, ma e matuā leaga lava. O ai sē e mafai ona iloa?



^ (Epe. 13:7) Ia manatua i latou o loo taʻimua iā te outou, o ē o loo taʻutaʻu atu le afioga a le Atua iā te outou, ma ia outou tulimataʻi iʻuga o a latou amio, ma faaaʻoaʻo i lo latou faatuatua.



^ (Iopu 38:1-4) Ona tali mai lea o Ieova iā Iopu mai i le matagi malosi, ua faapea mai:  2 “O ai lenei ua ia faafenumiaʻia le fautuaga I upu e lē o iai le poto?  3 Inā fusi ia o lou sulugātiti e pei o se tagata malosi, Ma seʻi oʻu fesili atu iā te oe, ona e faailoa mai lea iā te aʻu.  4 O fea na e iai a o ou faavaeina le lalolagi? Inā taʻu mai ia iā te aʻu, pe afai ua e malamalama.



^ (1 Pete. 5:5) Ia faapea foʻi outou tauleleʻa, ia gauaʻi i toeaina. Ia fusia foʻi outou uma i le lotomaulalo o le tasi i le isi, auā e tetee le Atua i ē e faamaualuluga, ae e foaʻi mai e ia le agalelei faifua i ē e lotomaulalo.



^ (Roma 13:1-5) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga. 5 O le mea lea ua tatau ai ona outou gauaʻi, e lē gata ona o lenā toʻasā, ae ona o o outou lotofuatiaifo.



^ (1 Timo. 5:17) O toeaina o ē o loo avea ma taʻimua lelei, e tatau ona faaluaina i ai le āva, aemaise i latou e galulue mamafa i le upu ma le aʻoaʻo atu.



^ (Galu. 5:29) Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^ (Teu. 1:13) Ia e aumaia ni tane atamamai, e faautauta ma agavaa mai i o outou ituaiga, ina ia ou tofia i latou e fai ma pule iā te outou.’



^ (Galu. 20:28) O lea, ia outou uaʻi iā te outou lava, ma le lafu mamoe uma, o ē ua tofia i ai outou e le agaga paia e fai ma ovasia, ina ia leoleo le faapotopotoga a le Atua, lea ua ia faatauina mai i le toto o lona lava Alo.



^ (1 Kori. 14:33) Auā o le Atua, o ia o le Atua o le filemu ma e fai mea maopoopo. E pei ona iai i faapotopotoga uma o le ʻaupaia,



^ (1 Kori. 14:40) A ia faia mea uma i se tulaga talafeagai ma le maopoopo.



^ (1 Timo. 3:1-7) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei. 2 E tatau i le ovasia ona lē taʻuleagaina, o se tane e toʻatasi lana avā, e pulea lana amio, e mafaufau lelei, e fai mea maopoopo, e talimālō, ma e agavaa e aʻoaʻo atu, 3 e lē o sē e onā ma faamisa, e lē o sē e fasi tagata, ae e magafagafa o ia, e lē faatupu vevesi, e lē o sē e manaʻo tele i tupe, 4 o se tane e pule lelei i lona lava aiga, e gauaʻi ma e faaaloalo lana fanau; 5 (afai e lē iloa e se tane ona pule i lona lava aiga, e faapefea la ona ia tausia le faapotopotoga a le Atua?) 6 e lē o se tane faatoʻā liliu mai i le faatuatua, ina neʻi faafefeteina i le faamaualuga, ma paʻū ai i le faasalaga lea foʻi e oo i le Tiapolo. 7 E tatau foʻi ona taʻuleleia o ia e tagata o i tua,* ina neʻi faifai mai tagata iā te ia ma paʻū ai i le mailei a le Tiapolo.

E faasino atu i tagata e lē o iai i le faapotopotoga Kerisiano.


^ (Tito 1:5-9) O le mea lea na ou tuua ai oe i Kereta, ina ia e faasaʻoina mea sa faalētonu, ma ia e tofia ni toeaina i lea aai ma lea aai e pei ona ou faatonu atu ai iā te oe; 6 afai e iai se tane e lē taʻuleagaina, o se tane e tasi le avā, e talitonu lana fanau ma e lē tuuaʻia foʻi i latou i amioga valea pe e lē taupulea. 7 Auā e lē tatau ona taʻuleagaina se ovasia ona o ia o se auauna pule a le Atua, e lē lotomaaa, e lē maitaita, e lē o sē e onā ma faamisa, e lē o sē e fasi tagata, e lē o sē e matapeʻapeʻa i mea e maua e ala i faiga faapiʻopiʻo, 8 ae e talimālō, e fiafia i amioga lelei, e mafaufau lelei, e amiotonu, e faamaoni, e amio pulea, 9 e taofimau i upu faamaoni e tusa ai ma lona tomai e aʻoaʻo atu, ina ia mafai ona ia apoapoaʻi atu e ala i aʻoaʻoga e aogā,* ma aʻoaʻi i ē e tetee mai.

Tito 1:9
 Po o “aʻoaʻoga e malosi ai.”


^ (1 Pete. 5:2, 3) Ia leoleo i le lafu mamoe a le Atua o loo outou tausia, aua le manatu i ai o se avega mamafa, ae ia faia ma le lotomalie; aua le faia ona o le fia maua o mea i se auala faapiʻopiʻo, ae ia faia ma le lotonaunau; 3 aua foʻi le fia pule i tagata o le Atua, a ia avea ma faaaʻoaʻoga lelei i le lafu mamoe.



^ (Sala. 138:6) Auā e maualuga Ieova, a ua silasila mai o ia i le tagata lotomaulalo; Ae peitaʻi, e silafia mamao mai e ia o lē ua faafefeteina.



^ (Epe. 13:17) Ia usiusitaʻi i ē o taʻimua iā te outou ma ia gauaʻi iā i latou, auā o loo leoleoina e i latou o outou ola talu ai e tatau ona latou fai atu se tala; ina ia latou faia ma le olioli ae e lē ma le ōi, auā e leaga lea mo outou.



^ (Galu. 15:2) Peitaʻi, ina ua fevaevaeaʻi i latou ma fefinauaʻi ma Paulo ma Panapa, ona latou fuafua lea ina ia ō Paulo, Panapa, ma nisi o i latou i le ʻauaposetolo ma toeaina i Ierusalema e faatatau i lenei finauga.



^ (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ (1 Kori. 11:11-15) E tusa ma faatulagaga a le Alii, e leai se fafine pe ana lē seanoa le tane, e leai foʻi se tane pe ana lē seanoa le fafine. 12 Auā e pei lava ona maua le fafine mai i le tane, e faapea foʻi le tane e ala i le fafine; a o mea uma lava e mai i le Atua. 13 Ia filifili outou lava: Pe e talafeagai i se fafine ona tatalo i le Atua ae e lē ufiufia lona ulu? 14 Po ua lē aʻoaʻoina ea outou i mea e masani ai e faapea, e faalumaina se tane pe a uumi lona lauulu; 15 ae afai e uumi le lauulu o se fafine, e faamamaluina ai o ia? Auā ua foaʻi mai lona lauulu, ae e leʻi foaʻi mai se ufiufi.



^ (Ioa. 17:16) E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi.



^ (Tito 3:1, 2) Ia faamanatu atu pea iā i latou ina ia gauaʻi ma usiusitaʻi i malo ma pule, ina ia nofosauni mo galuega lelei uma, 2 aua neʻi faia ni tala leaga e uiga i se tasi, aua le faatupu vevesi, ia magafagafa, ma ia matuā agamalu i tagata uma.



^ (Roma 13:1-7) Ia gauaʻi tagata uma i faipule silisili, auā e leai se pule pe a lē mai i le Atua; o faipule o loo iai nei, ua faatagaina e le Atua e pule i o latou tulaga eseese. 2 O lea la, o lē e tetee i le pule, ua tetee o ia i le faatulagaga a le Atua; o ē e tetee i ai e faasalaina i latou. 3 Auā o ē e pule, e lē faamataʻu i latou i ē e amiolelei, a o ē e amioleaga. Pe e te lē fefe ea la i le pule? Ia faia pea amioga lelei, ona ia viia ai lea o oe; 4 auā o ia o le auauna a le Atua mo lou lelei. Ae afai e te faia mea leaga, ia e fefe ai: auā e iai le māfuaaga ua ia tauaveina ai le pelu; auā o ia o le auauna a le Atua, e na te faaoo mai le toʻasā o le Atua i lē o loo faia le mea leaga. 5 O le mea lea ua tatau ai ona outou gauaʻi, e lē gata ona o lenā toʻasā, ae ona o o outou lotofuatiaifo. 6 O le mea foʻi lea, ua outou totogi ai lafoga; auā o i latou o auauna* a le Atua, o loo faia pea la latou tiute tauave. 7 Ia avatu i tagata uma mea e tatau iā i latou, ia totogi atu le lafoga i lē ua tatau i ai le lafoga, ia totogi atu tupe i le malo i lē ua tatau i ai le tupe; ia faaalia le mataʻu i lē ua tatau i ai le mataʻu; ia faaalia le faaaloalo i lē ua tatau i ai le faaaloalo.

Po o “le auauna i le lautele.”


^ (Isa. 43:11) O aʻu, o aʻu lava o Ieova ae leai se faaola ua na o aʻu lava.”



^ (Tani. 3:1-30) Na faia e le tupu o Nepukanesa se tupua auro, e ono sefulu kupita le maualuga, ma e ono kupita le lautele. Na ia faatū i le fanua laugatasi o Turu i le itumalo o Papelonia. 2 Ua aauina atu e le tupu o Nepukanesa nisi ina ia faatonuina faipule, o taʻitaʻi, o kovana, o le ʻaufaufautua, o teutupe, o faamasino, o leoleo o le saogalemu o le nuu, ma pule lagolago uma o itumalo, ina ia ō mai i le faapaiaina o le tupua na faatūina e le tupu o Nepukanesa. 3 Ona faapotopoto mai ai lea o faipule, o taʻitaʻi, o kovana, o le ʻaufaufautua, o teutupe, o faamasino, o leoleo o le saogalemu o le nuu, ma pule lagolago uma o itumalo, i le faapaiaina o le tupua na faatūina e le tupu o Nepukanesa, ma ua latou tutū i luma o le tupua na faatūina e Nepukanesa. 4 Ua alaga leotele atu lē e faia faasilasilaga: “Ou te faasilasila atu iā te outou, o tagata, o nuu ma gagana, 5 o le taimi lava tou te faalogo ai i leo o le pū, o le faaili, o le kitara tafatolu,* o meafaifaaili ua iai uaua, o le meafaifaaili e fai lona taga ma ituaiga uma o meafaifaaili, ia outou faapaʻuʻū faō ma tapuaʻi i le tupua auro na faatūina e Nepukanesa le tupu. 6 O so o se tasi e lē faapaʻū faō ma tapuaʻi, o le a lafo i lea lava taimi i le ogaumu aasa.” 7 Ona o lea faatonuga, o le taimi lava e faalogo ai tagata i leo o le pū, o le faaili, o le kitara tafatolu, o meafaifaaili ua iai uaua ma ituaiga uma o meafaifaaili, ona faapaʻuʻū faō ai lea o tagata, o nuu, ma gagana uma ma tapuaʻi i le tupua auro na faatūina e le tupu o Nepukanesa. 8 Ona o lea mea, ua ō atu ai nisi o tagata Kaletaia i le tupu ma tuuaʻia tagata Iutaia. 9 Ua latou faapea mai iā Nepukanesa le tupu: “Le tupu e, ia soifua pea oe. 10 O oe lava le tupu e, na faia le poloaʻiga e faapea pe a faalogo tagata uma i leo o le pū, o le faaili, o le kitara tafatolu, o le meafaifaaili ua iai uaua, o le meafaifaaili e fai lona taga ma ituaiga uma o meafaifaaili, e ao ona latou faapaʻuʻū faō ma tapuaʻi i le tupua auro; 11 ma o so se tasi lava e lē faapaʻū faō ma tapuaʻi, o le a lafo i le ogaumu aasa. 12 Ua iai nisi o tagata Iutaia o ē na e tofia e pule i mataupufai a le itumalo o Papelonia, o Sataraka, o Mesako ma Apeteniko; le tupu e, ua lē faaaloalo ia tane iā te oe, ua latou lē auauna i ou atua, ma ua latou lē tapuaʻi i le tupua auro na e faatūina.” 13 Ona lotoa ma ita tele ai lea o Nepukanesa ma faapea atu ia aumai o Sataraka, o Mesako, ma Apeteniko. Ona aami ai lea o nei tane i luma o le tupu. 14 Ona faapea atu lea o Nepukanesa iā i latou: “Sataraka e, Mesako e, ma Apeteniko, pe e moni ea e tou te leʻi auauna i oʻu atua, ma e tou te leʻi tapuaʻi foʻi i le tupua auro ua ou faatūina? 15 O lenei, afai ua outou nofosauni ma o le taimi lava tou te faalogo ai i leo o le pū, o le faaili, o le kitara tafatolu, o meafaifaaili ua iai uaua, o le meafaifaaili e fai lona taga ma ituaiga uma o meafaifaaili, tou te faapaʻuʻū faō ma tapuaʻi i le tupua auro na ou faia, ua lelei lea. Ae afai tou te lē tapuaʻi i le tupua, o le a lafoina loa outou i le ogaumu aasa. O ai lenā atua pe na te mafaia ona laveaʻi outou mai i oʻu lima?” 16 Ua tali mai Sataraka, o Mesako, ma Apeteniko i le tupu: “Nepukanesa e, e leai sa matou upu e fai atu iā te oe e tusa ma lenei mea. 17 Afai e lafoina i matou i le ogaumu aasa, e mafai e lo matou Atua o loo matou auauna i ai ona laveaʻi iā i matou. Le tupu e, e na te laveaʻi i matou mai i le ogaumu aasa ma lou lima foʻi. 18 Ae afai e leai, le tupu e, ia e silafia e matou te lē auauna i ou atua ma e matou te lē tapuaʻi foʻi i le tupua auro ua e faatūina.” 19 Ona ita tele ai lea o Nepukanesa iā Sataraka, o Mesako ma Apeteniko ma ua liua ona foliga. Ua ia faapea atu ia faafitu ona faaaasa le ogaumu nai lo o le mea e masani ai. 20 Ua ia faatonu tamāloloa o lana ʻautau e saisai iā Sataraka, Mesako, ma Apeteniko ina ia lafo i latou i le ogaumu aasa. 21 Ona saisai lea o nei tane faatasi ma o latou ofu tele, o o latou ofu ma o latou pulou ma ofu uma ua latou oofu ai, ma lafo i le ogaumu aasa. 22 Ona o upu lē alofa a le tupu ma ua mataʻutia le aasa o le ogaumu, na fasiotia ai i le mumū o le afi tamāloloa sa avatua Sataraka, Mesako ma Apeteniko. 23 A o nei tane e toʻatolu, o Sataraka, Mesako ma Apeteniko, ua paʻuʻū i latou a o saisaia i totonu o le ogaumu aasa. 24 Ona fefe ai lea o Nepukanesa le tupu ma tulaʻi faavave. Ua ia faapea atu i ona tagata maualuluga: “Pe e tatou te leʻi lafoina ea tane e toʻatolu a o saisaia i totonu o le afi?” Ua latou tali mai faapea i le tupu: “O lea lava, le tupu e.” 25 Ua ia faapea atu: “Faauta! Ua ou iloa atu tane e toʻafā o loo savavali saʻoloto i totonu o le afi, ma e lē o afāina se tasi o i latou, ma o le lona fā e foliga mai e pei o se atua.” 26 Ua faalatalata atu Nepukanesa i le faitotoʻa o le ogaumu aasa. Ua ia faapea atu: “Sataraka, Mesako, ma Apeteniko, o outou o auauna a le Atua Silisili Ese, inā ō mai ia i fafo ma ō mai i inei!” Ona ō mai ai lea mai i le afi o Sataraka, Mesako ma Apeteniko. 27 Ua vāai i latou uma ua faapotopotoina faipule, o taʻitaʻi, o kovana ma tagata maualuluga a le tupu i nei tane, e leʻi mū o latou tino i le afi, e leʻi mū foʻi so latou lauulu, e leʻi leaga o latou ofu, ma e leʻi namuasua foʻi i latou. 28 Ua faapea atu Nepukanesa: “Ia faamanū i le Atua o Sataraka, o Mesako ma Apeteniko, o lē na auina mai lana agelu e laveaʻi i ana auauna, o ē na faatuatua iā te ia, ma na latou tetee i le poloaʻiga a le tupu, ma lotomalilie e feoti, auā latou te lē auauna pe tapuaʻi i so o se atua seʻi vaganā ai lo latou lava Atua. 29 O lea, ua ou faia lenei faatonuga, o so o se tagata po o se nuu po o se gagana e fai se upuleaga faasaga i le Atua o Sataraka, o Mesako, ma Apeteniko, e vaevaeniniiina i latou, e fai foʻi o latou fale ma falelētaʻua mo le lautele; auā e lē o iai se isi atua e mafai ona laveaʻi e pei o ia.” 30 Ua sologa lelei mea uma i lea taimi mo Sataraka, Mesako ma Apeteniko i le itumalo o Papelonia ona o le tupu.

O se meafaifaaili anamua e ese mai i le kitara i aso nei e taʻua i le faa-Peretania o le triangular harp.


^ (1 Kori. 10:14) O lea la, aʻu pele e, ia sosola ese mai i le ifo i tupua.



^ (Mata. 22:21) Ua latou tali mai: “O Kaisara.” Ona ia fetalai atu lea: “Ia totogi atu mea a Kaisara iā Kaisara, a o mea a le Atua ia avatu i le Atua.”



^ (Ioa. 15:19) Afai o ni tagata o le lalolagi outou, e alofa mai le lalolagi iā te outou auā o ona tagata. A o lenei, e lē o ni tagata o le lalolagi outou, a ua ou filifilia outou mai i le lalolagi, o le mea lea e ʻinoʻino ai le lalolagi iā te outou.



^ (Ioa. 18:36) Ona tali atu lea o Iesu: “O loʻu malo e lē mai le lalolagi lenei. Ana mai le lalolagi nei loʻu malo, semanū ua tau aʻu auauna, ina neʻi tuuina atu aʻu i tagata Iutaia. A o lenei, e lē mai i inei loʻu malo.”



^ (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^ (Efe. 2:2) lea na outou savavali ai e tusa ma le faiga o mea a lenei lalolagi, e tusa foʻi ma le pule a le taʻitaʻi o le ʻea, o le agaga lea o loo galue i fanau e lē usiusitaʻi.



^ (Efe. 6:10-18) O aʻu toe upu nei, ia maua pea e outou le mana mai i le Alii, ma le tele o lona malosi. 11 Ia oofu i le ofutau atoatoa mai i le Atua, ina ia mafai ai ona outou tutū mausalī e tetee atu i togafiti a le Tiapolo; 12 auā tatou te lē o tau ma tagata* a o malo,* ma pule, ma taʻitaʻi o le lalolagi o loo pulea lenei lalolagi pogisa, ma agaga leaga uma i mea o i le lagi. 13 O le mea lea, ia oofu ai i le ofutau atoatoa mai i le Atua, ina ia mafai ona outou tetee atu pe a oo i le aso leaga, ma ia outou tutū mausalī ai pe a uma ona outou faia māeʻaeʻa o nei mea uma. 14 O lenei, ia tutū mausalī, a o fusia o outou sulugātiti i le upu moni, ma oofu i le ufifatafata o le amiotonu, 15 ia faaseevaeina o outou vae e nofosauni e talaʻi le tala lelei o le filemu. 16 A o le mea e sili ona tāua, ia outou ave le talita telē o le faatuatua, lea e mafai ai ona outou tineia ai aū fanafana mū uma a lē o loo leaga. 17 Ia talia foʻi le puloutau o le faaolataga, ma le pelu a le agaga, o le afioga lea a le Atua, 18 ma ia faaauau ona tatalo i le Atua i taimi uma i le agaga, ma tatalo eseese uma, ma faatoga eseese uma. O le mea lea, ia mataala ai pea ma tausisi i talosaga mo le ʻaupaia uma,

I le gagana Eleni, “o tino aano ma toto.”
E foliga mai e faatatau atu i malo lē vaaia i nofoaga o agaga.


^ (Roma 1:25) e oo foʻi i ē na fesuiaʻia le upu moni a le Atua ma le upu pepelo, ma na latou tapuaʻi ma avatu le auaunaga paia i mea na foafoaina, ae e lē o Lē na foafoaina nei mea uma, o lē e viia e faavavau. Amene.



^ (2 Tesa. 2:3) Aua neʻi faasesēina outou e se tasi i se togafiti, auā e lē oo mai lenā aso seʻia muamua ona oo mai le fouvalega,* ma faaalia mai le tagata o le amioleaga, o le atalii lea o le faaumatiaga.

Po o “ē e fulitua i le tapuaʻiga moni.”


^ (Epe. 10:1) Talu ai ua iai i le Tulafono le ata o mea lelei i le lumanaʻi ae lē o le tino mai o mea, e lē mafai lava la e tagata o ē e ofoina atu e lē aunoa taulaga i lea tausaga ma lea tausaga, ona faia ia lelei atoatoa ai o ē e tapuaʻi atu i le Atua.



^ (Epe. 10:4) auā e lē mafai ona aveesea agasala e le toto o povi poʻa ma ʻoti.



^ (Epe. 10:10) O le “finagalo” foʻi lea ua faapaiaina ai i tatou i le ofoina atu o le tino o Keriso Iesu, lea e na o le faatasi lava ona faia.



^ (Levi. 1:5, 6) “‘Ona fasi ai lea o le tamaʻi povi poʻa i luma o Ieova; ma avatu e ositaulaga, o atalii ia o Arona le toto, ma sausau ia soo ai le fata faitaulaga lea e i luma o le faitotoʻa o le faleʻie o le feiloaʻiga. 6 E tatau ona saeese le paʻu o le manu o le taulaga mū ma vaevae i vaega.



^ (Faata. 12:10) E tausia faapelepele e le tagata amiotonu le ola o lana manu lata, a o le tausiga a le tagata amioleaga, o le sauā lea.



^ (Teu. 22:6, 7) “Afai e te tau atu i se faamoega o se manulele, i luga o se laau po o le laueleele, ua iai ni toloaʻi po o ni ona fua, ma o loo nofo ai i luga le tinā i le toloaʻi po o ona fua, aua e te ave le tinā faatasi ma lana toloaʻi. 7 E ao lava ona e faasola le tinā, ae ave ma oe lana toloaʻi; ina ia sologa lelei ai mea mo oe, ma faaumiumi ai ou aso.



^ (Teu. 12:22-24) E pei ona ʻaina o le manu o le sevi ma le ʻaila, e faapea foʻi ona e ʻai o na mea: e mafai ona ʻai ai le tagata e lē mamā ma le tagata e mamā. 23 Ia e maumauaʻi e aua neʻi ʻaina le toto, auā o le toto o le ola lea ma aua neʻi ʻaina le ola* faatasi ma le aano. 24 Aua e te ʻai ai. E ao ona e sasaa i le palapala e pei o le vai.

O lona uiga, o le “toto.”


^ (Teu. 12:23, 24) Ia e maumauaʻi e aua neʻi ʻaina le toto, auā o le toto o le ola lea ma aua neʻi ʻaina le ola* faatasi ma le aano. 24 Aua e te ʻai ai. E ao ona e sasaa i le palapala e pei o le vai.

O lona uiga, o le “toto.”


^ (Iako. 1:5, 6) O lea, pe afai ua leai se atamai i se tasi o outou, inā ōle atu pea ia i le Atua, auā o ia na te foaʻi tele mai ma le lē toe taʻutaʻua, ona foaʻiina mai lea iā te ia. 6 Peitaʻi, ia ōle atu pea iā te ia i le faatuatua ae aua le masalosalo. Auā o lē e masalosalo, ua pei o ia o peau o le sami ua fesouaʻiina ma felafoaʻiina e le matagi.



^ (Roma 14:12) O le mea lea, e taʻitasi ai i tatou uma ma tala atu lana amio i le Atua.



^ (Kala. 6:5) Auā e tauave e le tagata lava ia lana avega.



^ (Faata. 1:10) Loʻu atalii e, afai e taufaaosooso o ē e agasala iā te oe, aua e te faalogo i ai.



^ (Faata. 3:1) Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto,



^ (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^ (1 Kori. 6:18) Ia sosola ese i le faitaaga. O isi agasala uma e faia e se tagata, e lē o agasala o ia i lona lava tino, ae o lē e faaauau ona faitaaga, ua agasala o ia i lona lava tino.



^ (Efe. 5:5) Auā ua outou iloa ma malamalama lelei i lenei mea, o sē e faitaaga, pe amio lē mamā, po o lē e matapeʻapeʻa, o lona uiga o le tagata e ifo i tupua lea, e lē fai mo latou tofi le malo o le Keriso ma le Atua.



^ (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^ (Efe. 4:19) Ona ua lē toe lagona e i latou le mā, ua latou faia ai amioga matagā, ma amioga lē mamā uma ona o le manaʻo tele.



^ (Kolo. 3:5) O le mea lea, ia fasiotia tuʻinanauga i o outou itutino,* o le faitaaga,* o amioga lē mamā, le tuʻinanau i feusuaʻiga, o tuʻinanauga leaga ma le manaʻo tele, o le ifo i tupua lava lea.

I le gagana Eleni, “o outou itutino na faia mai le efuefu.”
Tagaʻi i le Faaopoopoga e 8.


^ (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^ (1 Ioa. 3:20) e tusa lava po o ā mea e faasala ai i tatou e o tatou loto, auā e sili atu le Atua i o tatou loto, e na te silafia foʻi mea uma lava.



^ (Faata. 1:8, 9) Loʻu atalii e, ia e faalogo i le aʻoaʻiga a lou tamā, ma aua e te tuulafoaʻiina le tulafono a lou tinā. 9 Auā o le pale matagofie lea i lou ulu, ma le asoa manaia i lou ua.



^ (1 Tesa. 5:14) Uso e, matou te ʻaiʻoi atu ina ia apoapoaʻi i ē faalogogatā, ia faamāfanafana i ē mafatia, ia fesoasoani i ē vaivai, ma ia faapalepale i tagata uma lava.



^ (Tito 2:3-5) O fafine ua matutua, ia faapena foʻi ona pei a latou amio o tagata paia, e lē faitala taufaaleaga, e lē faapologaina i le inu tele i le uaina, o ē e aʻoaʻo atu i mea lelei; 4 ina ia fesoasoani i fafine talavou ia toe sagatonu o latou mafaufau, ina ia alolofa i a latou tane ma a latou fanau, 5 ia mafaufau lelei, ia amio mamā, ia faia galuega i le fale, ia amiolelei, ia gauaʻi atu i a latou lava tane, ina neʻi upuleagaina le afioga a le Atua.



^ (Sala. 51:17) O le loto momomo ua faia ai taulaga i le Atua; Le Atua e, e te lē inosia le loto momomo ma le nutimomoia.



^ (Isa. 1:18) Ua fetalai mai Ieova: “Inā ō mai ia outou, seʻi o tatou talanoa faatasi, ina ia faaleleia la outou faiā ma aʻu. E ui lava ina e pei o le ʻie mūmū sesega a outou agasala, ae o le a paʻepaʻe e pei o le kiona; e ui foʻi e pei o le ʻie mūmū ulaula, ae o le a avea e pei o fulufulu mamoe.



^ (Mata. 19:9) Ou te fai atu iā te outou, ai se tasi e faateʻa i lana avā ae e leʻi faitaaga lana avā, ma toe faaipoipo i se isi fafine, ua mulilua o ia.”



^ (1 Timo. 3:2) E tatau i le ovasia ona lē taʻuleagaina, o se tane e toʻatasi lana avā, e pulea lana amio, e mafaufau lelei, e fai mea maopoopo, e talimālō, ma e agavaa e aʻoaʻo atu,



^ (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^ (Mala. 2:15, 16) Ae e iai se tasi e na te leʻi faia ia mea, auā ua iā te ia le vaega ua totoe o le agaga. O le ā le mea ua ia saʻilia? O le fanau a le Atua. O outou foʻi e tatau ona outou leoleo i o outou loto, ma aua neʻi e feutagaʻi ma le lē faamaoni ma lau avā na fai a o e tauleʻaleʻa. 16 Auā e ʻinoʻino o ia i le teteʻa,”* ua fetalai mai ai Ieova le Atua o Isaraelu; “ma lē ua ufiufi lona ofu i le faasauā,” ua fetalai mai ai Ieova o ʻau. “E tatau foʻi ona outou leoleo i o outou lava loto, ma aua neʻi outou feutagaʻi ma le lē faamaoni.

 O le upu Peretania, o le divorce. O lona uiga, “o le tatalaina faaletulafono o le faaipoipoga.”


^ (Mata. 19:3-6) Ua ō ane foʻi le ʻau Faresaio ina ia faaosooso iā te ia, ma faapea mai: “Pe e taga i le tulafono ona faateʻa* e se tamāloa lana avā i so o se māfuaaga?” 4 Ona tali atu lea o ia: “Tou te leʻi faitaulia ea o lē na foafoaina i laʻua i le amataga, na ia faia i laʻua o le tane ma le fafine, 5 ma na ia fetalai atu, ‘O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? 6 O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

O le upu Peretania, o le divorce. E tusa ai ma le upu Eleni, “o le tatalaina faaletulafono o le faaipoipoga.”
I le gagana Eleni, o le “amo faatasi.”


^ (1 Kori. 7:39) Ua noanoatia le avā i aso uma e ola ai lana tane. Ae afai ua oti lana tane,* ona saʻoloto lea o ia e faaipoipo i lē ua loto i ai, tau lava o lē ua i le Alii.

I le gagana Eleni, “ua moe lana tane (i le oti).”


^ (Mata. 19:9) Ou te fai atu iā te outou, ai se tasi e faateʻa i lana avā ae e leʻi faitaaga lana avā, ma toe faaipoipo i se isi fafine, ua mulilua o ia.”



^ (1 Kori. 7:11) ae afai e tuua e ia lana tane, ia nofofua pea o ia pe toe faalelei ma lana tane, ma e lē tatau i le tane ona tuua lana avā.



^ (1 Timo. 5:8) O le mea moni, afai e lē tausi e se tasi i ē e tatau ona ia tausia, aemaise lava tagata o lona aiga, ua faafitia e ia le faatuatua, ma e sili lona leaga i lo le tagata e lē faatuatua.



^ (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.


^ (Galu. 5:29) Ua tali mai Peteru ma isi aposetolo: “E tatau ona matou usiusitaʻi i le Atua o le pule, nai lo o tagata.



^ (Faata. 12:25) O popolega i le loto o le tagata e faavaivai ai le loto, a o tala lelei e olioli ai le loto.



^ (Faata. 16:24) O upu logoleleia o le meli lea, e suamalie i le tagata ma e mālōlō ai ivi.



^ (Faata. 12:18) O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai.



^ (Fili. 2:1-4) O lenei, afai e iai se faalaeiauga mai iā Keriso, afai e iai se faamāfanafanaga ona o le alofa, afai e manatu mamafa le tasi i le isi, pe afai foʻi e iai le alofa faapelepele ma le alofa mutimutivale, 2 ia faaatoatoa loʻu olioli ona ua tutusa o outou mafaufauga, ma tutusa lo outou alofa, ma ia lotogatasi, ma ia manatunatu i le mea e tasi, 3 ia aua lava neʻi faia se mea ma le finauvale ma le faasausili, ae ia faia ma le lotomaulalo, i le manatu ua sili isi iā te outou, 4 ia vaavaai ma le naunau e lē gata i au lava mea, ae i mea foʻi e lelei ai isi.



^ (Iako. 1:19) Ia outou iloa lenei mea oʻu uso pele e. Ia faalogologo lelei* tagata uma, ae aua le vave ona tautala, ma aua foʻi le vave ona ita.

I le gagana Eleni, ia “vave ona faalogologo.”


^ (2 Kori. 1:3, 4) Ia viia le Atua o le Tamā o lo tatou Alii o Iesu Keriso, le Tamā o le alofa mutimutivale, ma le Atua o faamāfanafanaga uma, 4 o lē na te faamāfanafanaina i tatou i o tatou puapuaga uma, ina ia mafai foʻi ona tatou faamāfanafana atu i ē ua oo i ai so o se puapuaga, i le faamāfanafanaga ua faamāfanafanaina ai i tatou e le Atua.



^ (1 Tesa. 5:11) O le mea lea, ia outou fefaamāfanafanaaʻi ai pea ma atiaʻe e le tasi le isi, e pei lava ona outou faia nei.



^ (Kene. 24:67) Ona ave lea e Isaako o Repeka i le faleʻie o Sara lona tinā. Ua ia ave o ia ma fai ma ana avā; ua alofa lava Isaako iā te ia, ma ua faatoʻā faamāfanafanaina ai o ia talu ona oti lona tinā.



^ (Mata. 1:24) Ona ala lea o Iosefa, ua ia faia e pei ona faatonu atu e le agelu a Ieova iā te ia, ma ave lana avā i lona aiga.



^ (Mata. 25:10) A o latou ō atu e faatau, ae taunuu mai loa le alii faaipoipo, ona ō atu ai lea o taupou ua uma ona sauni, faatasi ma ia i le ʻaiga o le faaipoipoga; ona tapuni ai lea o le faitotoʻa.



^ (Luka 14:8) “Pe afai e valaaulia oe e se tasi i le ʻaiga o se faaipoipoga, aua e te taoto i le nofoaga sili. Auā atonu na valaaulia foʻi e ia se tasi e sili atu ona tāua nai lo o oe,



^ (Luka 14:28) Auā o ai foʻi se tasi o outou e manaʻo e fau se ʻolo, e lē muamua ea ona nofo i lalo ma faitau tupe o le a faaalu, ina ia iloa ai po ua lava mea e faauma ai?



^ (Ioa. 2:1-11) Ua oo i le aso lona tolu, ona faia lea o le ʻaiga o se faaipoipoga i Kana i Kalilaia, ma sa iai i inā le tinā o Iesu. 2 Sa valaaulia foʻi Iesu ma ona soo i le ʻaiga o le faaipoipoga. 3 Ua lē lava le uaina, ona faapea mai lea o le tinā o Iesu iā te ia: “Ua leai sa latou uaina.” 4 Ona fetalai atu lea o Iesu iā te ia: “Le fafine e, o le ā laʻu mea e fai i ai?* E leʻi oo i loʻu itula.” 5 Ua fai atu lona tinā i le ʻautautua: “O le ā lava le mea e fai mai ai o ia, ia outou faia.” 6 Na tutū ai i le taimi lenā ni faguvai* tetele se ono,* e tusa ai ma tulafono o le faamamāina o tagata Iutaia. 7 Ua fetalai atu Iesu iā i latou: “Ia faatutumu faguvai i vai.” Ua latou faatutumuina ua oo i gutu o fagu. 8 Ua ia fetalai atu iā i latou: “Ia asu aʻe ma avatu i le pule o le ʻaiga.” Ona latou avatu lea. 9 Ina ua tofo le pule o le ʻaiga i le vai lea ua liua i le uaina, e leʻi iloa e ia po o fea na aumai ai, peitaʻi ua iloa e le ʻautautua o ē na asuina aʻe le vai. Ua valaau atu le pule o le ʻaiga i le alii faaipoipo 10 ma faapea atu iā te ia: “E muamua ona aumai e tagata le uaina lelei, ae pe a onanā, ona aumaia ai lea o le uaina leaga. A ua e taofia le uaina lelei e oo mai i le taimi nei.” 11 Na faia e Iesu lenei mea i Kana i Kalilaia, o le amataga lea o ana faailoga, ua faailoa atu ai lona mamalu; ma ua faatuatua ai ona soo iā te ia.

I le gagana Eleni, “Le fafine e, aiseā ua e faalavelave mai ai iā te aʻu?” O lenei fesili, na faaalia ai le tetee o Iesu i le manatu o lona tinā.
Po o fagu ʻele e utu ai vai.
O le faguvai e tasi, e pe tusa e 12 i le 17 kalone vai e tumu ai (e 44 lita i le 66 lita).


^ (Kene. 2:18-24) Ua fetalai ane Ieova le Atua: “E lē lelei mo le tagata ona ola na o ia. Ou te faia se fesoasoani mo ia, o sē e talafeagai lelei mo ia.” 19 Ua faia pea e Ieova le Atua mai i le eleele o manu ʻaivao uma o le fanua, ma manufelelei uma o le lagi, ma ua ia aumaia i le tagata e vaai po o ā ni igoa e na te faaigoa ai ia manu taʻitasi; ma po o le ā lava le igoa e faaigoa ai e le tagata meaola taʻitasi, o lona igoa lenā. 20 Ona faaigoa lea e le tagata o manu lalata uma, ma manufelelei uma o le lagi ma manu ʻaivao uma o le fanua, a o le tagata e leʻi maua sona fesoasoani, o sē e talafeagai lelei mo ia. 21 Ona faamoegase lea e Ieova le Atua o le tagata, ma a o moe, na ia aveese ai se tasi o ona ivi ʻasoʻaso, ma ia toe faasoo ane le aano i le itu na aveese ai. 22 Ona faia lea e Ieova le Atua o le fafine mai i le ivi ʻasoʻaso na ia aveesea mai i le tamāloa, ma aumaia o ia i le tamāloa. 23 Ona faapea ane lea o le tamāloa: “O le ivi lava lenei o oʻu ivi Ma le aano o oʻu aano. E taʻua o ia o le Fafine, Auā na faia o ia mai i le tane.”* 24 O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.

I le gagana Eperu, e tai tutusa lava upu mo le “tane” ma le “fafine.” O le upu Eperu mo le “tane” o le ʼishʹ; a o le “fafine” o le ʼishshahʹ.


^ (Mata. 19:5, 6) ma na ia fetalai atu, ‘O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? 6 O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^ (1 Ioa. 2:16, 17) auā o mea uma o i le lalolagi, o tuʻinanauga o le tino, ma tuʻinanauga o mata, ma le faalialiavale o meafaitino a se tasi, e lē mai i le Tamā ae e mai i le lalolagi. 17 E mavae atu foʻi le lalolagi faapea ma ona tuʻinanauga, a o lē e faia le finagalo o le Atua e tumau e faavavau.



^ (Faata. 20:1) O le uaina o le faatauemu lea, o le ʻava malosi o le pisapisaō lea, ma e lē atamamai i latou o ē e faasesēina ai.



^ (Efe. 5:18) Aua foʻi tou te onanā i le uaina lea e iʻu ai i amioga valea, ae ia faaauau ona faatumulia i le agaga,



^ (Faata. 18:22) Po ua maua ea e se tasi se avā lelei? Ua maua e ia le mea lelei, ua maua foʻi e ia le finagalo malie o Ieova.



^ (1 Kori. 8:9) A ia faaeteete ina neʻi avea a outou aiā tatau ma mea e tausuai ai ē e vaivai.



^ (1 Kori. 10:23, 24) E taga mea uma lava; ae e lē o mea uma e aogā. E taga mea uma lava; ae e lē o mea uma e atiaʻe ai. 24 Aua neʻi saʻilia e se tasi lona lava lelei, a ia faaauau ona saʻili le lelei o isi.



^ (Galu. 23:1) Ua pulatoʻa atu Paulo i alii o le Faamasinoga Sili ma faapea atu: “Alii e, le ʻauuso e, ua ou faia laʻu amio ma se lotofuatiaifo matuā lelei i luma o le Atua, ua oo mai lava i le aso nei.”



^ (Mata. 5:23-26) “Pe afai foʻi e te avatu lau taulaga i le fata faitaulaga, ona e manatua ai lea o loo iai se mea e lē malie ai lou uso iā te oe, 24 inā tuu ia o lau taulaga i luma o le fata faitaulaga, ae ia e alu e muaʻi faalelei ma lou uso, ona e sau ai lea ma avatu lau taulaga. 25 “Ia vave ona oulua faalelei ma lē ua molia oe i le tulafono, manū o i le ala oulua, ina neʻi tuuina atu oe e lē ua molia oe i le faamasino, ona tuuina atu lea o oe e le faamasino i le leoleo, ma lafo ai oe i le falepuipui. 26 E moni ou te fai atu iā te oe, E te lē magalo lava mai le falepuipui seʻia e totogi atu tupe uma.*

Pe “seʻia e totogi atu tupe uma e oo lava i sene.” I le gagana Eleni, o le “kotane,” o se sene e matuā itiiti lava le aogā. Tagaʻi i le Faaopoopoga e 14.


^ (Ioa. 13:34, 35) Ua ou tuuina atu iā te outou le poloaʻiga fou, ina ia outou alolofa o le tasi i le isi; e pei ona ou alofa atu iā te outou, ia outou alolofa foʻi o le tasi i le isi. 35 O le mea lea e iloa ai e tagata uma o oʻu soo outou, pe afai ua outou alolofa o le tasi i le isi.”



^ (1 Kori. 13:4, 5) E faapalepale ma e agalelei le alofa. E lē lotoleaga le alofa, e lē gugutu, e lē faafefeteina, 5 e lē amio valea, e lē saʻili mo lona lava lelei, e lē itaitagofie. E lē faitauina mea leaga e fai atu iā te ia.



^ (1 Kori. 6:1-8) Pe e iai se tasi o outou e iai se mea ua ia molia ai le tasi tagata, e mafai faapefea ona alu atu i luma o faamasino e lē amiotonu, ae e lē o luma o le ʻaupaia? 2 Pe e tou te lē iloa ea e faamasinoina e le ʻaupaia le lalolagi? Pe afai e faamasinoina e outou le lalolagi, pe e tou te lē mafai ea ona faamasinoina mea faatauvaa? 3 Pe e tou te lē iloa ea tatou te faamasinoina agelu? Aiseā la e lē mafai ai ona outou faamasinoina mataupu o lenei olaga? 4 Afai la e iai ni a outou mataupu o lenei olaga e tatau ona faamasinoina, aiseā la ua outou tuuina atu ai i luma o tagata e lē faatuatuaina e le faapotopotoga, e latou te faamasinoina outou? 5 Ua ou talanoa atu ina ia outou māsiasi ai. Pe e moni ea e leai se tasi e atamai iā te outou e na te mafai ona faamasino i ona uso, 6 ma ua molia e le uso le isi uso i le faamasinoga i luma o tagata e lē talitonu? 7 O le mea moni, ua outou toʻilalo ona ua molia e le tasi le isi i le tulafono. Aiseā e tou te lē onosaʻi ai pe a agaleagaina outou? Aiseā e tou te lē onosaʻi ai pe a gaoia a outou mea? 8 Ae peitaʻi, ua outou agaleaga atu, ma ave faagaoi, ma ua outou faia i o outou lava uso.



^ (Mata. 18:15-17) “Afai ua faia e sou uso se agasala, ia e alu lua te talanoa na o oulua e faaali i ai lana mea sesē. A faalogo o ia, ua e maua la lou uso. 16 Ae afai e lē faalogo o ia, ia lua ō ma se toʻatasi po o se toʻalua, ina ia faamaonia ai mataupu uma i le molimau a le toʻalua po o le toʻatolu. 17 Afai e lē faalogo o ia i na tagata, ia talanoa atu i le faapotopotoga. Afai foʻi e lē faalogo o ia i le faapotopotoga, ona e vaai lea iā te ia e pei o se tagata o nuu ese ma se aolafoga.



^ (Kene. 3:1-6) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” 2 Ona tali atu lea o le fafine i le gata: “O fua o laau o le faatoʻaga, e mafai ona ma aai ai. 3 A o le fua o le laau o loo i le ogatotonu o le faatoʻaga, na fetalai mai le Atua, ‘Aua lava neʻi oulua aai ai, aua foʻi neʻi oulua papaʻi i ai, ina neʻi oulua feoti.’” 4 Ona fai mai lea o le gata i le fafine: “E lua te lē oti lava. 5 Auā ua silafia e le Atua, o le aso lava lua te aai ai e pupula* ai o oulua mata, ona pei ai lea o oulua o le Atua, e iloa le lelei ma le leaga.” 6 Ua vaai atu le fafine i le fua o le laau e lelei i le ʻai ua manaʻo foʻi i ai auā ua manaia i le vaai, e matuā matagofie lava. Ona tago atu lea o ia i le fua ma ʻai ai. Ua ia avatu foʻi le fua i lana tane ina ua la faatasi, ma ua ʻai ai foʻi ma ia.

E leʻi faapea na tauaso moni i laʻua, ae atonu ua faasino atu lenei faaupuga i le mauaina o le malamalama po o le poto.


^ (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^ (2 Kori. 4:4) ua faatauasoina manatu o i latou o ē e lē talitonu e le atua o lenei faiga o mea a le lalolagi, ina neʻi pupula atu iā i latou le tala lelei matagofie e uiga iā Keriso, o ia o le faatusa o le Atua.



^ (Iako. 1:14, 15) A ua faaosoosoina tagata taʻitoʻatasi ona ua tosina ma maileia i ona lava tuʻinanau. 15 Auā a tō le tuʻinanau, ona fanau mai ai lea o le agasala, a matua le agasala ona fanau mai ai lea o le oti.



^ (Ioa. 14:30) E lē toe tele ni upu ou te tautala atu ai iā te outou, auā o loo sau le pule o le lalolagi, ae e leai sana pule iā te aʻu.



^ (1 Ioa. 5:19) Ua tatou iloa e mai i le Atua lava i tatou, ae o le lalolagi atoa o loo nofo toʻilalo i le pule a lē o loo leaga.



^ (Faaa. 12:12) O le mea lea ia olioli ai le lagi ma outou o loo nonofo ai! Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.”



^ (1 Kori. 10:12) O lea la, o lē ua manatu o loo tū o ia, ia faaeteete neʻi paʻū.



^ (Mata. 19:5, 6) ma na ia fetalai atu, ‘O le mea lea e tuua ai e le tane lona tamā ma lona tinā, ae nonofo faatasi ma lana avā, ona avea ai lea o i laʻua ma tino e tasi’? 6 O lea ua lē toe toʻalua ai, ae ua avea i laʻua ma tino e tasi. O ē ua faatasia* e le Atua, aua neʻi tuueseeseina e se tagata.”

I le gagana Eleni, o le “amo faatasi.”


^ (Mata. 19:9) Ou te fai atu iā te outou, ai se tasi e faateʻa i lana avā ae e leʻi faitaaga lana avā, ma toe faaipoipo i se isi fafine, ua mulilua o ia.”



^ (2 Timo. 3:4) o ē e faalata, o ē e faaulumalō, o ē ua faafefeteina i le faamaualuga, o ē e pupū i mea faafiafia nai lo o le alolofa i le Atua,



^ (Epe. 12:5) ae ua matuā galo iā te outou le apoapoaʻiga lea na taʻua ai outou o atalii: “Loʻu atalii e, aua le manatu māmā i le aʻoaʻiga mai iā Ieova, aua foʻi neʻi faavaivai pe a aʻoaʻia oe e ia;



^ (1 Kori. 11:3) Ae ou te manaʻo ina ia outou iloa, o le ulu o tane taʻitoʻatasi uma o Keriso; o le ulu o le fafine o le tane; a o le ulu o Keriso o le Atua.



^ (Kolo. 3:2) Ia taulaʻi o outou mafaufau i mea faalelagi, ae e lē o mea o i le lalolagi.



^ (2 Kori. 2:11) ina neʻi faasesēina i tatou e Satani, auā tatou te lē vālea i ana togafiti.



^ (Isa. 38:21) Ona faapea atu lea o Isaia: “Ia latou avatu se keke o mati mamago ma ufiufi ai le maʻi sua, ina ia malosi ai o ia.”



^ (Mare. 5:25, 26) E iai le fafine ua sefulu lua tausaga talu ona maʻi i le punatoto, 26 ma e tele mea ua tigā ai o ia ona o fomaʻi e toʻatele, ua uma ai ana tupe ae e leʻi aogā, a ua atili ai ona tigāina o ia.



^ (Luka 10:34) Ua alu atu iā te ia, ma liligi le suāuu ma le uaina i ona manuʻa ma fusifusi i ai. Ona tuu lea e ia o le tagata i luga o lana manu, ua avatu i le faletalimālō ma tausi iā te ia.



^ (Isa. 33:24) E lē fai mai foʻi se tasi ua nofo ai: “Ou te maʻi.” O le a faamagaloina agasala a i latou o ē o loo nonofo i le laueleele.



^ (1 Timo. 4:16) Ia uaʻi totoʻa iā te oe lava ma lau aʻoaʻo atu. Ia e tumau ai i nei mea, auā o le faia faapea e faaolaina ai oe lava atoa ma i latou o faalogo iā te oe.



^ (Teu. 18:10-12) Aua neʻi maua iā te oe o se tasi e faaui* ane lona atalii po o lona afafine i le afi, o sē e faia valovaloga faataulāitu, o sē e faia faiga faaagaga, po o se tasi e saʻili i ni faailoilo o mea o le a tutupu po o se faataulāitu, 11 po o se tasi e na te faalauatau i isi, po o se tasi e alu atu i sē e saʻili i agaga,* po o lē e vavalo i mea e tutupu i le lumanaʻi, po o se tasi e fesili atu i ē ua oti. 12 E inosia e Ieova i latou uma e faia na mea, e tuliesea foʻi e Ieova lou Atua mai i ou luma i latou ona o ia mea inosia.

Po o “le susunuina i le afi.”
O se tagata e faaaogā e temoni e faaauala mai ai a latou valovaloga.


^ (Isa. 1:13) Aua neʻi toe aumaia ni taulaga o meaʻai e lē aogā. Ou te ʻinoʻino i le faamūina o mea manogi. Ua outou tausia masina faatoʻā vaaia ma sapati, ma ua outou usuia ni fonotaga. Ae ua ou lē lavā onosaia faiga faataulāitu atoa ma faapotopotoga paia ua outou faia.



^ (Faata. 14:15) E faatuatua le tagata ua leai se poto masani i upu uma, a o le tagata e iai le utaga mamao, e na te iloilo lelei ona laasaga.



^ (1 Pete. 5:8) Ia faaauau ona outou mafaufau lelei ma ia mataala. O loo fealuaʻi lo outou fili, o le Tiapolo lea, e pei o se leona o loo tagi leotele, e saʻili se tasi e na te ʻaina.*

I le gagana Eleni, “e saʻili se tasi e na te foloina.”







































































^ ***w00 10/15 itu. 30 Galuea‘iina o le “Fanua”—A o Lumana‘i le Seleselega*** >>
i ai a o toeitiiti lava oo i lona maliu. A o faatalitalia e George Storrs faapea o le toe afio mai o Keriso o le a muaʻi lē vaaia e mata, ae na ia manatu, e mulimuli ane ona vaaia lea e mata o tagata. E ui lava i lea, e foliga mai sa lotofaamaoni uma nei tane ma moni lo la naunau, ma na sili atu ona lalata o la talitonuga i le upu moni na i lo le toʻatele o isi.
O le “fanua” lea na faamatala e Iesu i le faataoto i le saito ma le titania sa leʻi oo lelei i le taimi e selesele ai. (Mataio 13:38) Sa galulue Grew, Storrs, ma isi i le “fanua” e sauniuni ai mo le seleselega.
O Charles Taze Russell, o lē na amata lolomiina lenei mekasini i le 1879, na ia tusi mai e faatatau i ona uluaʻi tausaga e faapea: “E tele fesoasoani na foaʻi mai e le Alii ia i matou i le suʻesuʻeina o Lana afioga, ma na aofia ai ia i latou o ē na sili ona taulamua, o si o matou uso pele ua loa lona soifua, o George Storrs, o lē sa ia fesoasoani mai ia i matou e lē gata i ana tusitusiga ae i ana upu; peitaʻi sa lē taitai ona matou mananaʻo e avea i matou o ni soo o tagata, e tusa lava po o le ā so latou lelei ma se atamai, ae ia fai ma ‘Soo o le Atua i le avea ma fanau pele.’” Ioe, sa mafai e tagata aʻoga faamaoni o le Tusi Paia ona latou maua aogā mai taumafaiga a tane e pei o Grew ma Storrs, peitaʻi sa tumau pea le matuā tāua o le iloiloina o le Afioga a le Atua, le Tusi Paia, e fai ma puna moni o le upu moni.—Ioane 17:17.



^ ***w00 10/15 itu. 30-31 Fesili Mai le ‘Aufaitau*** <<
Fesili Mai le ʻAufaitau
E tusa ai o le malamalamaga e uiga i poloaʻiga a le Tusi Paia e faatatau i le faaaogāina tatau o le toto, e faapefea ona vaai Molimau a Ieova i faatulagaga faafomaʻi e toe faaaogā ai le toto o se tasi mo ia lava?
Na i lo le filifili e tusa ai ma le lagona o le tagata lava ia pe e tusa ai o nisi o fautuaga faafomaʻi, e tatau i Kerisiano taʻitoʻatasi ona tilofaʻia ma le faamaoni le mea o loo fai mai ai le Tusi Paia. O se mataupu e fitoitonu i le vā o ia ma Ieova.
Ua faatonu mai e Ieova, o lē o loo tatou nofo aitalafu ai i o tatou ola, ina ia aua neʻi faaaogāina le toto e fai ma mea e ʻai. (Kenese 9:3, 4) I le Tulafono a Isaraelu anamua, na faatapulaa ai e le Atua le faaaogāina o le toto ona e fai ma sui o le ola. Na ia faatonu mai e faapea: “O i le toto le ola o le tino; ua ou tuuina atu ai foi ia te outou e fai aʻi le togiola mo outou i luga o le fata faitaulaga.” Ae faapefea pe a tapē e se tagata se manu e fai ai se meaʻai? Na fetalai le Atua: “Ia faamasaaina lava e ia lona toto, ma ufiufi ai i le eleele.” (Levitiko 17:11, 13) Na toe taʻua pea lava pea e Ieova lena faatonuga. (Teuteronome 12:16, 24; 15:23) Na taʻua e le Soncino Chumash faa-Iutaia e faapea: “E lē tatau ona teuina le toto ae ia avatu e tusa o se mea ua lē aogā ona faaaogāina e ala i le sasaa i le eleele.” E leai se Isaraelu na te fai ma ana, teuina, ma faaaogāina le toto o se isi meaola, ona o lona ola e mai ia Ieova.
O le matafaioi ina ia tausia Tulafono Faa-Mose na faaiʻuina ina ua maliu le Mesia. Peitaʻi, o loo tumau pea le vaaiga a le Atua i le paia o le toto. Ina ua uunaʻia e le agaga paia o le Atua, na taʻu atu ai e le ʻauaposetolo i Kerisiano ina ia ‘faamamao mai le toto’. O lena faatonuga sa lē tatau ona manatu māmā i ai. E tutusa lava lona tāua ma le itu tau amio i le taumamao lea mai feusuaʻiga lē mamā po o le ifo i tupua. (Galuega 15:28, 29; 21:25) Ina ua faasolo ina taatele le ofoina atu ma le tuiina o toto i le senituri lona 20, na malamalama Molimau a Ieova faapea o lenei faiga e feteenaʻi ma le Afioga a le Atua.
I nisi taimi, o le a uunaʻia ai e se fomaʻi se tagata maʻi ina ia tui ese lona toto ma teuina mo ni vaiaso a o lumanaʻi le taotoga (preoperative autologous blood donation, po o le PAD) ma pe afai la e iai se manaʻoga mo se toto, e mafai ona ia toe tuiina atu le toto lea sa teuina o le tagata maʻi ia te ia lava. Peitaʻi, o le aoina faapena, le teuina, ma le tuiina o le toto e matuā feteenaʻi lava ma le manatu o loo taʻua i le Levitiko ma le Teuteronome. E lē tatau ona teuina le toto; e ao ona sasaa ese—faafoʻi atu i le Atua, i se isi faaupuga. O le mea moni, e lē o toe pule le Tulafono Faa-Mose i le taimi lenei. E ui i lea, e faaaloalo pea Molimau a Ieova i mataupu silisili a le Atua o loo aofia ai i na tulafono, ma o loo latou maumauaʻi e ‘faamamao mai le toto.’ O lea, tatou te lē ofoina atu le toto, tatou te lē teuina foʻi mo ni tuiga toto lo tatou toto lea sa ao ona ‘sasaaina i le eleele.’ O lena faiga e lē tusa ai ma le tulafono a le Atua.
O nisi fuafuaga po o ni suʻesuʻega e faaaogā ai le toto o se tasi, e lē o matuā manino mai se feteenaʻiga ma mataupu silisili ua faamaumauina a le Atua. Mo se faaaʻoaʻoga, e toʻatele Kerisiano ua latou malilie ina ia tui ese se vaega o o latou toto ina ia suʻesuʻeina pe iloiloina, pe a māeʻa ona tiaʻi lea o lena toto sa suʻe. E iai foʻi nisi fuafuaga lavelave e faaaogā ai le toto o se tasi e ono fautuaina mai e fomaʻi le faia.
Mo se faaaʻoaʻoga, a o faagasolo nisi o taotoga, e ono aveese mai ai se vaega o le toto mai le tino i se faiga e taʻua o le hemodilution. Ua faaopoopoina se suāvai i le toto o loo totoe i le tagata maʻi. Mulimuli ane, ona toe faaalu atu uma lea ia te ia o lona toto lava lea sa faataamilo i fafo, ma ua faasolo ai la ina toe foʻi le malosi o le toto i le tulaga e tatau ona iai. I se tulaga talitutusa, o le toto lea e alu atu agaʻi i se manuʻa atonu e taofia ma faamamāina ina ia mafai ai ona toe faafoʻi atu sela mūmū i le tagata maʻi; o le faiga lea e taʻua o le faasaoina o sela. I se isi faiga, e faaalu atu ai le toto i se masini na te faaauauina mo se taimi lē tumau gaoioiga masani lea e faia e totoga o le tino (mo se faataʻitaʻiga, o le fatu, māmā, po o fatu gaʻo). Ona toe faafoʻi atu lea o le toto lea sa i le masini i le tino o le tagata maʻi. I nisi o faiga, e faaalu atu ai le toto i se masini e tuueseesea vaega o le toto (centrifuge) ina ia mafai ona aveesea ai vaega o le toto ua faaleagaina pe ua āfaina. Po o le sini, ina ia tuuesea nisi o vaega ninii o le toto ma faapea ona tuu atu i nisi vaega o le tino. E iai foʻi suʻesuʻega e faia lea e aveese mai ai se vaega o le toto ina ia mafai ona teuina pe faafefiloi ma se vailaau, ona toe tuu atu lea i le tino o le tagata maʻi.
E ono eseese auʻiliʻiliga o faiga, ae mautinoa e faaauau pea ona faateleina ia le fou o faatulagaga, o togafitiga, ma suʻesuʻega. E lē o sa matou tiute tauave le auʻiliʻiliina o faiga taʻitasi ma faia i ai se faaiʻuga. E tatau i se Kerisiano ona filifili mo ia lava pe faapefea ona faaaogāina lona toto pe a feagai ai ma se faiga o se taotoga, suʻesuʻega faafomaʻi, po o se togafitiga o loo faia i le taimi nei. A o leʻi oʻo ina tutupu mai ni toʻatugā, e tatau ona ia maua mai le fomaʻi faamatalaga moni i le auala o le a faaaogā ai lona toto a o faagasolo se togafitiga. Ona ia filifili lea e tusa ma le mea o loo faataga mai e lona lotofuatiaifo. (Tagaʻi i le pusa.)
E ao i Kerisiano ona manatua pea i o latou mafaufau lo latou tuutoina atu i le Atua ma le matafaioi ‘ina ia alolofa atu ia te ia ma o latou loto atoa, ma o latou agaga atoa, ma o latou malosi atoa, ma o latou manatu atoa.’ (Luka 10:27) I le lē pei o le toʻatele o le lalolagi, e tautele i Molimau a Ieova la latou faiā lelei ma le Atua. Ua talosaga mai Lē Foaʻi Ola ia i tatou uma ina ia faatuatua i le toto maligi o Iesu. Tatou te faitau e faapea: “O ia foi [Iesu Keriso] ua tatou maua ai le togiola i lona toto, o le faamagaloina o agasala.”—Efeso 1:7.
[Faamatalaga pito i lalo]
Na tusi le polofesa o Frank H. Gorman e faapea: “O le sasaa ese o le toto e matuā malamalama lelei o se gaoioiga o le āva lea e faaalia ai le faaaloalo mo le ola o le manu ma o lea, e faaaloalo ai i le Atua, o lē na foafoaina ma o lē o loo faaauau pea ona manatu mamafa mo lena ola.”
I le Watchtower o Iulai 1, 1951, o loo taliina ai fesili autū e faatatau i lenei mataupu, o loo faaalia ai pe aiseā e lē talafeagai ai tuiga toto e faaaogāina ai toto o loo tauofoina atu.
[Pusa i le itulau 31]
FESILI E FESILI IFO AI IA TE OE LAVA
  Afai o le a faaalu ese atu i fafo se vaega o loʻu toto mai loʻu tino ma faapea ona taofia i se taimi le fegasoloaʻi, pe o le a faataga ea e loʻu lotofuatiaifo aʻu ina ia vaai i ai i lenei toto o se vaega o loʻu tino, lea e lē manaʻomia ai ona ‘sasaa i le eleele’?
  Pe o le a faatigā mai ea loʻu lotofuatiaifo ua uma ona toleniina lelei i le Tusi Paia pe afai a o faagasolo se faiga po o ni togafitiga faafomaʻi, ae suia ai se vaega o loʻu toto lea na aveese, ma faapea ona toe faafoʻi mai i totonu o loʻu tino?



^ ***w06 7/15 itu. 29-31 Fesili Mai le ‘Aufaitau***
Fesili Mai le ʻAufaitau
Pe mafai ona faateʻaina se tasi mai le faapotopotoga Kerisiano ona o amioga lē mamā, e pei ona faateʻaina ai se tasi i le faitaaga ma amioga lē taupulea?
Ioe, e mafai ona faateʻaina mai le faapotopotoga se tasi pe afai na te faia pea ma le lē salamō le faitaaga, nisi o amioga lē mamā, ma amioga lē taupulea. Na taʻua e le aposetolo o Paulo agasala uma nei e tolu faatasi ma isi agasala e tatau i ai le faateʻaina ina ua ia tusi faapea: “Ua iloa tino foʻi galuega a le tino, o mea faapenei; o le faitaaga, o amioga lē mamā, o amioga lē taupulea . . . ou te muaʻi taʻu atu nei iā te outou . . . o ē faia mea faapena, e lē fai le malo o le Atua mo latou tofi.”—Kalatia 5:19-21, NW.
O le faitaaga (faa-Eleni, por·neiʹa) e faatatau atu i faiga faaleituaiga lē faatulafonoina i fafo atu o le faaipoipoga faale-Tusi Paia. E aofia ai le mulilua, faiga faatalitane, feusuaʻiga faaleituaiga i le va o tagata e leʻi faaipoipo, ma feusuaʻiga e faaaogā ai le gutu ma le māliuga ma le loteina ma le loto i ai o totogasā o se tasi e lē o sana paaga faaipoipo. O sē e faia ma le lē salamo le faitaaga e lē tatau ona iai i le faapotopotoga Kerisiano.
O amioga lē taupulea (faa-Eleni, a·selʹgei·a) e faasino atu i “amioga tuufau; lē pulea; amioga lē māsiasi; amioga matagā.” O loo faamatalaina e le lomifefiloi o le New Thayerʻs Greek-English Lexicon le uiga o le upu Eleni e faapea, o “tuʻinanauga lē taofiofia, . . . faiga soona fai, lē māsiasi, faamaualuga.” E tusa ai ma se faamatalaga a se isi lomifefiloi, o loo faamatalaina faapea amioga lē taupulea, o se uiga tuufau “e lē faatapulaa e tusa ai ma faiga e masani ai tagata lautele.”
O loo faamatala e lenei lomifefiloi, o “amioga lē taupulea” e aofia ai ni vala se lua: (1) E lē gata ina solia ai tulafono a le Atua i le amioga o loo fai, ae (2) o uiga faaalia a lē o loo faia le amioga sesē e iloa ai le lē faaaloalo ma le faamaualuga.
O lea la, e lē o faasino “amioga lē taupulea” i mea sesē laiti. E fitoi tonu lava i gaoioiga e ono matuā solia ai ma le loto i ai tulafono a le Atua faatasi ai ma ni uiga faasausili po o le manatu faatauvaa—se uiga e lē faaaloalo pe manatu faatauvaa i pulega, tulafono, ma tapulaa e tatau ona iai. Sa faafesootaʻi e Paulo amioga lē taupulea ma feusuaʻiga lē mamā. (Roma 13:13, 14) Talu ai o loo lisi faatasi mai i le Kalatia 5:19-21 (NW) amioga lē taupulea ma isi agasala e ono taofia ai se tasi mai le fai o le Malo ma ona tofi, o amioga lē taupulea la e mafai ona aʻoaʻia ai pe ono faateʻaina ai mai le faapotopotoga Kerisiano.
O amioga lē mamā (faa-Eleni, a·ka·thar·siʹa) e lautele atu lona uiga mai faaupuga e tolu, lea ua faaliliuina i le “faitaaga,” “amioga lē mamā,” ma “amioga lē taupulea.” E aofia ai so o se ituaiga lē mamā lava, i mataupu tau feusuaʻiga, i le gagana, i gaoioiga, ma faiā faaleagaga. O “amioga lē mamā” e aofia ai le tele o ituaiga agasala matuiā.
E pei ona faamauina i le 2 Korinito 12:21 (NW), na faasino atu Paulo iā i latou “o ē na agasala anamua, ma ua lē salamō i le amioga lē mamā, ma le faitaaga, ma le amioga lē taupulea lea na latou faia.” Talu ai o loo lisiina faatasi mai “amioga lē mamā, faitaaga ma amioga lē taupulea,” e iai nisi vala o ni amioga lē mamā e ono tatau ai se gaoioiga faafaamasinoga. Peitaʻi o le faaupuga amioga lē mamā e mafai ona lautele lona faaaogāina e aofia ai ma ni mea e lē ono tagofiaina faafaamasinoga. I le pei lava o se fale e lē palapalā tele pe matuaʻi palapalā lava, e eseese tulaga po o le matuiā o amioga lē mamā.
E tusa ai ma le Efeso 4:19 (NW), na taʻua e Paulo e iai nisi ua latou lē lagona se mea, ma ‘ua tuuina atu i latou i amioga lē taupulea, e fai amioga lē mamā ma le tuʻinanau i ai.’ O lea la, o loo faatulaga faatasi e Paulo ‘amioga lē mamā e fai ma le tuʻinanau i ai’ i le tulaga lava e tasi e iai amioga lē taupulea. Pe afai e faia ma le lē salamō e se tagata ua papatiso se ‘amioga lē mamā e fai ma le tuʻinanau i ai,’ e mafai ona faateʻaina mai le faapotopotoga ona ua faia se amioga lē mamā matuiā.
Seʻi faapea o se alii ma se tamaʻitaʻi ua faamau, ma ua fai ma la masaniga le fusifusi ma milimili itutino i se tulaga lē pulea e ono faagaeeina ai faalogona faaleituaiga. Atonu e ono iloaina e toeaina e faapea, e ui e lē o faaalia se uiga faasausili e na tagata lea e maitaulia ai amioga lē taupulea, ae ua faaalia i o la gaoioiga le iai o sina lē pulea po o le tuʻinanau. O lea la, e ono faia e toeaina se gaoioiga faafaamasinoga ona ua aafia i amioga lē mamā matuiā. O amioga lē mamā matuiā foʻi e ono faavae ai le taulimaina o se mataupu e aofia ai se tagata e faia pea lava ni upu po o faamatalaga taufeusuaʻiga lē mamā i luga o le telefoni i se isi tagata, aemaise lava pe afai na aʻoaʻia muamua ai o ia e uiga i lenei mea.
E manaʻomia e toeaina le tofā mamao i le faia o nei faamasinoga. Ina ia filifili pe ono tatau ona faia se gaoioiga faafaamasinoga, e ao ona latou iloiloina le mea na tupu ma le matuiā o le mea na faia. E lē faapea o le a tuuaʻia i amioga lē taupulea so o se isi e lē talia aʻoaʻiga faale-Tusi Paia pe faapea foʻi o le a faitau le aofaʻi o taimi e faia ai e se tasi se gaoioiga agasala ona faatoʻā tatau lea iai o se gaoioiga faafaamasinoga. E ao i toeaina ona faautauta ma tatalo faatauanau a o iloilo e faatatau i le mataupu ma ia saʻiliʻili po o le ā le mea na tupu ma pe faafia ona faia, le pogai ma le matuiā o le amioga sesē, le māfuaaga tonu na faia ai ma faanaunauga o lē na faia le mea sesē.
E lē na o agasala tau i feusuaʻiga e aafia ai i amioga lē mamā matuiā. Mo se faaaʻoaʻoga, e ono ulaula e se tama ua uma ona papatiso le tapaa mo sina taimi ae uma ona ia taʻutino lea i ona mātua lana mea ua fai. Ua ia maumauaʻi ia lē toe ulaula. O lenei mea, o le amioga lē mamā, peitaʻi e leʻi oo atu i se tulaga ua faia ai se amioga lē mamā matuiā po o le ‘amioga lē mamā e fai ma le tuʻinanau i ai.’ O se fautuaga mai le Tusi Paia e avatu e se toeaina pe toʻalua foʻi, ma le lagolagosua a mātua ua lava lea e fai ma aʻoaʻiga. Ae afai e faifai pea e le tama le ulaula tapaa, o le mea la lenā o le faaleagaina o le tino ma le loto iai, ma ua tatau la ona fuafua e tauaaoina e se komiti tau faamasinoga le mataupu ona ua faia se amioga lē mamā matuiā. (2 Korinito 7:1) Pe afai e lē salamō le tama, ona faateʻaina lea o ia.
O nisi Kerisiano ua aafia i le matamata i ata matagā. O se mea e inosia e le Atua, ma e ono faateʻia le ʻautoeaina pe a iloa ua faia e se uso talitonu lenei mea. Peitaʻi, e lē o tulaga uma e aafia ai le matamata i ata matagā e tatau ai ona avatu i luma o le komiti tau faamasinoga. Mo se faaaʻoaʻoga, seʻi faapea na matamata se uso i nisi taimi i ni ata matagā. Ua ia lagona lona māsiasi, ona ia taʻutino lea o lana mea na fai i se toeaina, ma ua ia maumauaʻi e lē toe faia lenā agasala. Atonu e manatu ifo le toeaina, e leʻi faapea na oo atu le amioga a le uso i se tulaga ua ia auai i ni “amioga lē mamā . . . e fai ma le tuʻinanau i ai”; aemaise e leʻi faaalia e le uso se uiga faasausili, lea e maitaulia ai amioga lē taupulea. E ui e leai se gaoioiga faafaamasinoga e faia, ae o lenei ituaiga o amioga lē mamā e manaʻomia ai ni fautuaga tuusaʻo mai le Tusi Paia ma atonu foʻi o le a aogā ni fesoasoani faifai pea mai le ʻautoeaina.
Ae peitaʻi, seʻi faapea o se Kerisiano ua tele tausaga o ia matamata faalilolilo i ni ata matagā ua faia ai ni feusuaʻiga matuā tuufau ma lē taupulea ma ua ia faia taumafaiga uma e nanā ai lenei agasala. O nei ata matagā e ono aofia ai ni faiga e faamalosia ai se tasi e se kegi, le saisai o se tasi a o faia iai ni faiga faaleituaiga, o ni feusuaʻiga e faia ma le faatigā po o le sauā, o le faileagaina o fafine, po o ata matagā e faaaogā ai tamaiti i faiga faaleituaiga. Ina ua iloa e isi lana amioga, ua ia lagona le matuā māsiasi. Na te leʻi faaalia se uiga faasausili, peitaʻi e ono iloa e toeaina ua ia ‘tuuina atu o ia’ i lenei masaniga leaga ma ua ia auai i le ‘amioga lē mamā e fai ma le tuʻinanau i ai,’ o le amioga lē mamā matuiā le mea lenā. O le a taulimaina e se komiti tau faamasinoga lenei mataupu e faavae i amioga lē mamā matuiā. O le a faateʻaina pe afai na te lē faaalia le salamō moni lea e talia e le Atua ma naunau ia lē toe matamata i ata matagā. Pe afai na ia valaaulia nisi i lona fale e matamata faatasi ai nei ata matagā, o lea la, ua ia faasalalauina atu, o se faamaoniga lea o lona faasausili lea e maitaulia ai amioga lē taupulea.
O le faaupuga faale-Tusi Paia lenei, “amioga lē taupulea,” o taimi uma e aofia ai se agasala matuiā lava, ma e masani ona faasino i mataupu tau feusuaʻiga. Pe afai o loo taumafai toeaina e saʻiliʻili mo amioga lē taupulea, e ao ona latou tilofaʻia pe iai ni uiga faasausili, lē pulea, lē mamā, lē māsiasi, pe iai se uiga tuufau e tusa ai ma faiga ua masani ai le lautele. I le isi itu, o agasala matuiā ua solia ai tulafono a Ieova e se tagata, e ui e lē o faaalia ai se uiga faasausili peitaʻi e ono aofia ai le “tuʻinanau.” O nei mataupu e ao ona taulimaina e faavae i le amioga lē mamā matuiā.
O le taumafai e iloilo po ua faia e se tasi se gaoioiga e nofosala ai i le amioga lē mamā matuiā po o amioga lē taupulea o se matafaioi tāua tele, auā o loo aafia ai ola o tagata. O i latou ua iai lenei tiute tauave o le faamasinoina o nei mataupu e ao ona faia ma le tatalo faatauanau, ma fesiligia le fesoasoani a le agaga paia o le Atua, ma le tofā mamao, ma le utaga malamalama. E manaʻomia i toeaina ona tausia pea le mamā o le faapotopotoga ma e ao ona faavae a latou faamasinoga i le Tusi Paia ma le taʻitaʻiga a “le auauna faamaoni ma le mafaufau.” (Mataio 18:18; 24:45) Ma i nei aso sili ona leaga, ua sili atu ona manaʻomia e le ʻautoeaina ona manatua upu nei: “Ia outou lava i mea tou te faia; auā tou te lē faamasino mo tagata, a o Ieova.”—2 Nofoaiga a Tupu 19:6.



^ ***w06 10/15 itu. 18-23 Faaipoipoga e Mamalu i le Silafaga a le Atua ma Tagata*** >>
Faaipoipoga e Mamalu i le Silafaga a le Atua ma Tagata
“Ona fai ai lea o le tausamaaga i Kana . . . Na talaʻiina foʻi Iesu ma ona soo i le tausamaaga.”—IOANE 2:1, 2.
NA SILAFIA lelei e Iesu, lona tinā, ma nisi o ona soo le olioli e maua e tagata o le Atua ona o se faaipoipoga mamalu. Na saosaolaumea Iesu i le mataʻina o se faaipoipoga, i le faia o sana vavega lea na uluaʻi faamauina, ma atili ai ona matagofie lenā faatasiga. (Ioane 2:1-11) Atonu ua e auai ma le fiafia i se faaipoipoga a ni Kerisiano ua mananaʻo e auauna fiafia iā Ieova o se ulugalii faaipoipo. Pe atonu foʻi o loo e tulimataʻia le taimi o le a faia ai sau faaipoipoga faapena, pe fesoasoani foʻi i sau uō ina ia taulau manuia lana faaipoipoga. O le ā se mea e ao ona fai ina ia maua ai na iʻuga fiafia?
2 E talitonu Kerisiano e aogā fautuaga a le Afioga faagaeeina a le Atua, mo se alii ma se tamaʻitaʻi o loo fuafua e faaipoipo. (2 Timoteo 3:16, 17) E lē o aumaia i le Tusi Paia ni faatulagaga patino i le auala e faafoe ai se faaipoipoga faa-Kerisiano. Ma o se mea ua tatau ai, ona e eseese tū ma aganuu po o āiāiga faaletulafono a atunuu, aemaise suiga i lenei foʻi vaitaimi. Mo se faaaʻoaʻoga, i Isaraelu anamua, sa leai ni sauniga aloaʻia mo faaipoipoga. O le aso e faaipoipo ai, e ave ai e le faatoʻā faiavā le faatoʻā nofotane i lona fale, po o le fale o lona tamā. (Kenese 24:67; Isaia 61:10; Mataio 1:24) O lenā gaoioiga i luma o le lautele, sa avea ma amataga o le faaipoipoga, sa lē manaʻomia ai ona faia se sauniga aloaʻia e pei ona masani ai i aso nei.
3 Na iloa e tagata Isaraelu faapea o lenā gaoioiga, o se tulaga aloaʻia mo le faia o se faaipoipoga. Ma pe a mavae lenā laasaga, ona faia lea o se tausamaaga e pei ona taʻua i le Ioane 2:1. O loo faaliliuina faapea e le tele o Tusi Paia lenei mau: “Na faia se faaipoipoga i Kana.” Ae i le uluaʻi gagana na tusia ai, o loo manino ai o le “tausamaaga o le faaipoipoga” po o le “taumafataga o le faaipoipoga.” (Mataio 22:2-10; 25:10; Luka 14:8) Ua manino i lenei tala, sa auai Iesu ma sa saosaolaumea i le tausamaaga i se faaipoipoga faa-Iutaia. Peitaʻi o le manatu autū, o auala sa faia ai faaipoipoga i na aso a o iai Iesu, ua ese ma faiga ua masani ai i taimi nei.
4 I le tele o atunuu i aso nei, e ao i Kerisiano ua fia faaipoipo ona ausia ni tuutuuga faaletulafono. Pe afai e ausia na tuutuuga, ona faataga lea e faaipoipo i so o se auala e ōgatusa ma le tulafono. Atonu o se sauniga e laʻitiiti ma faigofie e faia e se faamasino, pulenuu, po o se faifeʻau o se lotu ua tofia ma faatagaina e le Malo. O ē e filifili e faaipoipo faapea, latou te valaaulia ni tauaiga po o ni uō Kerisiano e auai o ni molimau, pe ina ia olioli faatasi ai i lenā aso tāua. (Ieremia 33:11; Ioane 3:29) I se tulaga tali tutusa, e filifili foʻi nisi Kerisiano e lē faatelē le ʻaiga o le faaipoipoga, ona e alu ai se taimi umi e tau fuafua ai ma e taugatā. Atonu latou te fuafua e fai sina ʻaiga laʻitiiti ma nisi o aiga ma uō vavalalata. Po o le ā lava le mea e faia i nei tulaga, ae e ao ona manatua, e ese foʻi manatu o isi Kerisiano taʻumatuaina mai o tatou manatu.—Roma 14:3, 4.
5 O le toʻatele o alii ma tamaʻitaʻi Kerisiano, e filifili e faia se lauga e faavae mai le Tusi Paia mo a latou faaipoipoga. Latou te faatāuaina le tulaga o Ieova o Lē na amataina faaipoipoga, ma ana fautuaga atamai i lana Afioga i le auala e taulau manuia ai, ma maua ai le fiafia i le faaipoipoga. (Kenese 2:22-24; Mareko 10:6-9; Efeso 5:22-33) O le toʻatele foʻi e mananaʻo ia auai atu a latou uō Kerisiano ma tauaiga i lenā faatasiga fiafia. Ae o le ā la tatou vaaiga i le tele o tuutuuga faaletulafono, ma faatulagaga, po o tū masani i o tatou vaipanoa? O le a talanoaina e lenei mataupu ni tulaga mai nofoaga eseese. Atonu o nei tulaga e matuā ese lava i tū ua e masani ai, po o le vaipanoa o loo e aumau ai. Peitaʻi, o le a mafai ona e mātauina ni taʻiala po o ni vala e ao ona faatāua e auauna a le Atua.
O Se Faaipoipoga Mamalu e Usitaia Āiāiga Faaletulafono
6 E ui ina amataina e Ieova faaipoipoga, ae e iai foʻi se aiā a le malo i gaoioiga a ē o loo fuafua e faaipoipo. Ma o se mea e talafeagai. Na fetalai Iesu: “Inā avatu ia o mea a Kaisara iā Kaisara; ia avatu foʻi mea a le Atua i le Atua.” (Mareko 12:17) I se tulaga talitutusa, na faapea mai Paulo: “Ia usiusitai tagata uma i faipule silisili; auā e leai se pule pe a lē mai le Atua; o pule uma lava o loo fai nei, ua faatūina e le Atua.”—Roma 13:1; Tito 3:1.
7 I le tele o atunuu, o Kaisara po o pulega a malo, e filifilia ē ua faataga ona faaipoipo. O lea la, pe afai o loo saʻoloto le tulaga o ni Kerisiano se toʻalua ua fia faaipoipo e tusa ai ma faatulagaga a le Tusi Paia, e la te faia e tusa ai ma tulafono o lenā vaipanoa. Atonu e aofia ai le faia o se laisene, faaaogā o se fai faaipoipoga ua tofia e le malo, po o le lesitalaina o le faaipoipoga pe a uma ona fai. Ina ua poloaʻia e Kaisara Aokuso le tusiga igoa po o le lesitalaina o tagata uma, na usitaia e Maria ma Iosefa, lea na la malaga ai i Peteleema ina ‘ia tusia’ o la igoa.—Luka 2:1-5.
8 Pe a faaipoipo ni Kerisiano se toʻalua i se auala e faaletulafono, o lenā tuufaatasiga ua fusia faatasi i le silafaga a le Atua. O le mea lea, e lē faia faafia ai se faaipoipoga a se Molimau a Ieova e ala i le tele o ni sauniga, po o le toe faafouina o tautoga, e pei ona faia e isi i le faamanatuina o le 25 po o le 50 tausaga talu ona faaipoipo. (Mataio 5:37) (O nisi lotu e lē taliaina ni faaipoipoga e faia e le malo, i le faapea mai, e lē taulia se faaipoipoga seʻi vaganā ua faapaia e se faifeʻau po o se failotu, ma ia faapea mai ua avea nei i laʻua o se ulugalii faaipoipo.) I le tele o atunuu, ua faatagaina e le malo se faifeʻau a Molimau a Ieova e faia faaipoipoga. Pe a mafai ona fai lenā tulaga, ona ia faia lea o se lauga mo le faaipoipoga i le Maota mo Sauniga. Auā o inā le nofoaga o le tapuaʻiga moni ma le mea e talafeagai ona faia ai se lauga mo lenei fuafuaga, lea na amataina e Ieova le Atua.
9 I isi atunuu, e faamalosia e le malo se alii ma se tamaʻitaʻi ina ia faaipoipo i se ofisa o le malo, e pei o le fale o le malo, pe faia e se fai faaipoipoga tofia a le malo. O Kerisiano e faaipoipo faapena, e mafai ona talosagaina se lauga mo le la faaipoipoga e faia i se Maota mo Sauniga i le aso lava lenā po o le aso e sosoo ai. (E lē manaʻomia ona tele ni aso e va ai le aso na faaipoipo ai i le malo, ma le lauga faale-Tusi Paia, auā ua la faaipoipo i luma o le Atua ma tagata, e aofia ai ma le faapotopotoga Kerisiano.) Pe afai e mananaʻo se alii ma se tamaʻitaʻi o loo fuafua e faaipoipo i le malo e faia se lauga i se Maota mo Sauniga, e ao ona la vave faailoa atu i toeaina ina ia maua ai se faatagaga mai le Komiti o le Auaunaga a le Faapotopotoga. E lē gata ina faamautinoa e nei ovasia pe lelei le talaaga o ē ua fia faaipoipo, ae ia lē faalavelave foʻi le faaipoipoga i taimi o sauniga masani ma isi polokalame faatulagaina a le faapotopotoga e fai i le maota. (1 Korinito 14:33, 40) E tilofaʻia foʻi e nei toeaina, so o se sauniuniga e ono mananaʻo le alii ma le tamaʻitaʻi e faia i le Maota mo Sauniga, ma latou te filifili foʻi pe faia se faasilasilaga e uiga i le faaaogāina o le maota.
10 E ao i le toeaina e faia le lauga o le faaipoipoga ona taumafai e faia i se auala e māfana, e atiina aʻe ai faaleagaga, ma mamalu. Pe afai na faaipoipo i le malo le ulugalii ona faatoʻā faia ai lea o le lauga, ia faamanino i lana lauga ua uma ona faaipoipoina i laʻua e tusa ai o le tulafono a Kaisara. Pe afai e leʻi faia sa la tautoga i le sauniga faalemalo, atonu e mananaʻo le ulugalii e faia i le taimi o le lauga. Ae afai na faia ni a la tautoga i le sauniga faalemalo, ae ua mananaʻo le ulugalii fou e faia pea ni a la tautoga i luma o Ieova ma le faapotopotoga, ona la faia lea, ae ia faia a la tautoga i se auala e iloa ai, ua uma ona “faatasia” i laʻua.—Mataio 19:6; 22:21.
11 I nisi vaipanoa patino, e lē manaʻomia ai e le tulafono se alii ma se tamaʻitaʻi e fia faaipoipo ona faia se sauniga, pe faia foʻi e se sui o le malo le faaipoipoga. O le tuuina atu i le ofisa o le malo o se pepa lesitala ua uma ona la sainia, ua lava lea e aloaʻia ai le la faaipoipoga. O lenā ua lesitalaina le pepa faaipoipo. O lenā gaoioiga e aloaʻia ai i laʻua o se tane ma se avā, ma o le aso faamauina foʻi lenā o le la faaipoipoga. Ma e pei ona taʻua muamua, afai e faaipoipo faapea se ulugalii, atonu e lelei ona vave faia se lauga faale-Tusi Paia i se Maota mo Sauniga. O le uso taʻumatuaina faaleagaga ua filifilia e faia le lauga, o le a ia faailoa atu iā i latou uma o auai e faapea, ua uma ona faaipoipo le ulugalii e ala i le lesitala na faia. Pe afai e faia ni tautoga, e faia e pei ona taʻua i le palakalafa e 10 ma le faaopoopoga i lalo. E olioli faatasi i latou uma e auai ma le ulugalii i le Maota mo Sauniga, ma maua aogā i fautuaga mai le Afioga a le Atua.—Pese a Solomona 3:11.
Faaipoipoga Faaleaganuu ma Faalemalo
12 I nisi atunuu, e faaipoipo ai nisi i se auala faaleaganuu. E lē o uiga lenei mea i ulugalii ua nonofo faatasi, po ua leva ona nonofo faapouliuli ae leʻi faaipoipo faaletulafono. O loo uiga i se faaipoipoga ua uma ona aloaʻia, e tusa ai o tū ma aganuu a lenā vaipanoa. Atonu e aofia ai le totogia po o le talia o se tau o le tamaʻitaʻi faaipoipo, lea e taliaina faaletulafono ma e faale-Tusi Paia. E taulia i le vaaiga a le malo ia faaipoipoga faaleaganuu, e faaletulafono foʻi ma o se feagaiga e tumau. E masani ona faamauina pe lesitalaina le faaipoipoga faaleaganuu na faia, ona maua ai lea o se pepa faaipoipo a le ulugalii. O le lesitala o le faaipoipoga e avea o se puipuiga mo le ulugalii, po o le avā pe afai ae maliu lana tane, faapea ma ni fanau e ono maua mulimuli ane. E fautuaina e le faapotopotoga i latou e faaipoipo faaleaganuu, ina ia vave ona lesitala le faaipoipoga. O se mea e mataʻina, ona e foliga mai i lalo o le tulafono a Mose, sa faamaumau uma faaipoipoga, faapea ma le fanau mai o se tasi.—Mataio 1:1-16.
13 E faatasia faaletulafono se alii ma se tamaʻitaʻi, ma avea ma ulugalii faaipoipo i le taimi e faia ai le faaipoipoga faaleaganuu. E pei ona taʻua muamua, o Kerisiano e faaipoipo i lea auala, e mafai ona faia se lauga faapitoa ma faia ai tautoga o le faaipoipoga i se Maota mo Sauniga. Pe a faia faapea, e amanaʻia foʻi e le failauga le tulaga o lea ua uma ona faaipoipoina e tusa ai ma tulafono a Kaisara. E na o le tasi le lauga e faia. E na o le tasi le faaipoipoga e faia, ma i le tulaga lenei, o lea na faia i le auala faaleaganuu, o lea la, e tasi foʻi le lauga faale-Tusi Paia e fai. O le taumafai ia aua neʻi umi le va e faia ai gaoioiga nei e lua, atonu e lelei pe a mafai ona fai uma i le aso lava o le faaipoipoga faaleaganuu, ma o le faia faapea o le a saosaolaumea ai i le faamamaluina o le faaipoipoga faa-Kerisiano i luma o le lautele.
14 I nisi atunuu, e ui ina talia faaletulafono faaipoipoga faaleaganuu, ae ua iai foʻi faatulagaga mo faaipoipoga e faia e le malo. O faaipoipoga faapea, e masani ona faia e se fai faaipoipoga a le malo, ma e ono faia ai se tautoga faapea ma le sainia o se lesitala. O nisi Kerisiano e filifili e faaipoipo faapea na i lo le faaleaganuu. E lē manaʻomia ona faia uma mea e lua, auā e taulia i le tulafono auala uma e lua. E mafai ona faatatau i le tulaga lenei ia fautuaga o loo i le palakalafa e 9 ma le 10, e uiga i se lauga mo le faaipoipoga ma tautoga. O le mea tāua ia faaipoipoina se alii ma se tamaʻitaʻi i se auala e mamalu i le silafaga a le Atua ma tagata.—Luka 20:25; 1 Peteru 2:13, 14.
Tausisia le Mamalu o le Faaipoipoga
15 Ina ua tupu se faafitauli i le faaipoipoga a se tupu Peresia, sa avatu e se alii faufautua e igoa iā Memukana se fautuaga sa ono iai sona aafiaga lelei, e faapea: ‘Ia faaaloalo fafine uma i a latou tane.’ (Eseta 1:20) I faaipoipoga faa-Kerisiano, e lē manaʻomia ona poloaʻia e se tupu lenā mea, auā e mananaʻo avā ia faaaloalo i a latou tane. E faapena foʻi i tane, latou te ‘āva i a latou avā’ ma viiviia i latou. (Faataoto 31:11, 30; 1 Peteru 3:7) E lē tatau ona faatoʻā faaalia le faaaloalo ina ua mavae le tele o ni tausaga talu ona faaipoipo. E tatau ona faaalia mai lava i le amataga, pe mai lava i le aso o le faaipoipoga.
16 E lē na o le alii ma le tamaʻitaʻi e ao ona faaalia le faaaloalo i le aso o le faaipoipoga. E tatau i le toeaina Kerisiano o le a faia le lauga o le faaipoipoga ona tauaaoina i se tulaga faaaloalo. E ao ona tuusaʻo atu le lauga i le ulugalii. O lona faaaloalo foʻi o le a ia lē faia ai ni tala fia mālie po o ni faamatalaga e soona lafo. Na te lē faaaofia ai ni faamatalaga e ono faamāsiasi ai le ulugalii po o le aofia. Na i lo lea, na te taumafai e faia le lauga i se auala māfana ma faamalosiau ai, e faamatilatila ai Lē na amataina faaipoipoga ma Ana fautuaga mataʻina. Ioe, o le auala mamalu e faia ai le lauga a le toeaina, o le a saosaolaumea i se faaipoipoga e faamamaluina ai Ieova le Atua.
17 Atonu na e mātauina o le tele o vala i lenei mataupu, e patino i āiāiga faaletulafono mo se faaipoipoga. Atonu foʻi e lē faatatau i lou vaipanoa nisi o mea sa talanoaina. Peitaʻi, e ao iā i tatou uma ona iloa le tāua tele i Molimau a Ieova, o le usitaia o āiāiga faaletulafono pe a fuafua se faaipoipoga. E faaalia ai le faaaloalo mo tulafono i o tatou vaipanoa, faapea ma tulafono a Kaisara. (Luka 20:25) Na augani mai Paulo: “Ia avatu i tagata uma lava a latou mea; o le lafoga i ē ua tatau i ai le lafoga; o le tiute i ē ua tatau i ai le tiute; . . . o le faaaloalo i ē ua tatau i ai le faaaloalo.” (Roma 13:7) Ioe, e talafeagai mo Kerisiano mai lava i le aso o le faaipoipoga, ona faaaloalo i lenei faatulagaga ua faataatia e Ieova mo tatou aso.
18 E masani lava pe a māeʻa se faaipoipoga faa-Kerisiano, ona faia lea o se faatasitasiga atonu o se taumafataga po o se ʻaiga o le faaipoipoga. Manatua, sa auai foʻi Iesu i se tasi o taumafataga. Pe a faia se faatasitasiga faapea, e mafai faapefea ona fesoasoani fautuaga a le Tusi Paia, ina ia faamamaluina ai le Atua, ma taʻuleleia ai le ulugalii fou faapea ma le faapotopotoga Kerisiano? O le a talanoaina i le mataupu o sosoo mai lenā tulaga.

Ia Faamaonia Lou Faatuatua i le Auala E te Soifua Ai
“E faapea foʻi le faatuatua, pe afai e lē i ai galuega, e mate lava ia ina ua na o ia.”—IAKOPO 2:17.
O LE toʻatele o uluaʻi Kerisiano, na faamaonia lo latou faatuatua i le auala na latou ola ai. Na timaʻi e le soo o Iakopo Kerisiano uma e faapea: “Ia fai outou ma ē anaana i le upu, a e aua le na ona faalogologo i ai.” Ona ia toe faaopoopo mai lea: “E faapei o le tino ua oti ia pe a teʻa le agaga, e faapea foʻi le faatuatua ua mate pe a leai ni galuega.” (Iakopo 1:22; 2:26) E tusa ma le 35 tausaga talu ona ia tusia na upu, e toʻatele Kerisiano na faaauau pea ona faamaonia lo latou faatuatua e ala i galuega lelei. Ae faanoanoa ona e leʻi faia faapena e isi. Na faamālō atu Iesu i le faapotopotoga i Semurana; ae sa ia fetalai atu i le toʻatele i le faapotopotoga i Sarataisa: “Ua ou iloa au galuega, ua iā te oe le igoa ua e ola, a ua e oti.”—Faaaliga 2:8-11; 3:1.
2 O lea, na faalaeiauina e Iesu i latou i Sarataisa faapea ma isi o le a faitau i ana fetalaiga, ina ia faamaonia lo latou uluaʻi alofa na iai mo le upu moni faa-Kerisiano, ma ia mataala i le tausisia o se faiā lelei ma le Atua. (Faaaliga 3:2, 3) E mafai ona fesili ifo le tagata lava ia iā te ia: ‘O faapeʻī aʻu gaoioiga? Po o faaalia manino i aʻu gaoioiga o loo oʻu faia taumafaiga uma e faamaonia loʻu faatuatua i mea uma ou te faia, e oo lava i vala e lē fesootaʻi ma le talaʻiga, po o sauniga a le faapotopotoga?’ (Luka 16:10) E tele vala o le olaga e ono talanoaina, ae seʻi o tatou tilofaʻia se vala se tasi: o faatasitasiga, ia e aofia ai le taumafataga o le faaipoipoga Kerisiano ma isi faatasitasiga mulimuli ane.
Faatasitasiga Laiti
3 O le toʻatele o i tatou e fiafia ma talisapaia se valaaulia i ni faatasitasiga a ni Kerisiano. O Ieova o “le Atua fiafia,” e finagalo foʻi ia fiafia ana auauna. (1 Timoteo 1:11, NW) Na ia uunaʻia Solomona e tusia le mea moni lenei i le Tusi Paia: “Ona ou viia ai lea o le olioli; auā ua leai se mea lelei i le tagata i lalo o le lā, na ona ia ʻai, ma inu, ma olioli; auā e tumau lea iā te ia mai lana galuega, i aso o lona ola.” (Failauga 3:1, 4, 13; 8:15) O lenā olioli e ono maua i le taimi o se ʻaiga a se aiga, po o isi faatasitasiga laiti faasamasamanoa ma ni tagata tapuaʻi moni.—Iopu 1:4, 5, 18; Luka 10:38-42; 14:12-14.
4 Pe afai o loo e fuafua e fai se faatasitasiga faapena ma ua iā te oe lenā tiute tauave, e ao ona e uaʻi totoʻa i mea ua e fuafua o le a faia ai, e tusa lava pe toʻalaiti ni tagata talitonu o le a valaaulia mo sina ʻaiga ma ni talatalanoaga faaleuō. (Roma 12:13) Ia mautinoa o le a “faia mea uma lava ma le matagofie,” ma ia taʻitaʻia e “le poto mai lugā.” (1 Korinito 14:40; Iakopo 3:17) Na tusi le aposetolo o Paulo: “Pe tou te aai, pe tou te inu, po o se tasi mea tou te faia, ia outou faia mea uma lava ia viia ai le Atua. Aua le avea outou ma mea e tautevateva ai.” (1 Korinito 10:31, 32) O ā ni vala e ao ona uaʻi totoʻa atu i ai? O le manatu muamua i nei mea a o leʻi faia se faatasitasiga, o le a fesoasoani e faamautinoa ai po o ā lava mea o le a faia, e lē gata o oe a o au mālō, o le a faaalia ai e te gaoioi e tusa ma lou faatuatua.—Roma 12:2.
O le a Faapeʻī Lea Faatasitasiga?
5 E toʻatele tagata talimālō ua fesiligia le tulaga lenei, pe ao ona faaaogā le ʻava malosi. E lē tau manaʻomia fua le ʻava malosi ina ia fiafia ai i se faatasitasiga. Manatua na saunia e Iesu ni mea taumafa mo se motu o tagata na ō ane iā te ia, na ia faateleina ni areto ma ni iʻa. E lē o taʻu mai i le tala na sauniunia faavavega e Iesu se uaina, e ui sa mafai ona ia faia. (Mataio 14:14-21) Pe afai e te filifili e faaaogā le ʻava malosi i se faatasitasiga, ia fuafua tatau po o le ā le tele o le ʻava malosi o le a faaaogā, ma ia faamautinoa o le a iai nisi vai taumafa mananaia mo i latou e lē tagofia le ʻava malosi. (1 Timoteo 3:2, 3, 8; 5:23; 1 Peteru 4:3) Ia aua lava neʻi faamalosia se isi e inuina se mea e pei ai e ū e “se gata.” (Faataoto 23:29-32) Ae faapefea musika ma pesepesega? Pe afai o le a aofia ai ni musika, e mautinoa o le a e iloilo lelei pese o le a tāina, e lē gata o le fati a o upu. (Kolose 3:8; Iakopo 1:21) E iloa e le toʻatele o Kerisiano o le tāina o pese o le Malo pe usuina na pese, e faafiafiaina ai foʻi le faatasitasiga. (Efeso 5:19, 20) E ao foʻi ona manatua e fai ma siaki le leo o le musika, ina ia aua neʻi soona leotele, ma lē lagona ai talanoaga fiafia pe faalavelave ai i tuaoi.—Mataio 7:12.
6 Pe a faia se faatasitasiga a ni Kerisiano, e mafai ona faaaofia i talanoaga ni mataupu eseese, pe faitauina ni mea i luma o le lautele, pe faamatala ni tala mataʻina i mea na tutupu i olaga o nisi. Pe a see ese le talanoaga mai ni mea lelei po o tapulaa faa-Kerisiano, e mafai e lē o loo talimālō ona toe suia le mataupu. E ao foʻi ona mataala lē o loo talimālō, ia aua neʻi pulea uma e se tagata se toʻatasi le talanoaga. Pe a ia mātauina lenā tulaga, atonu e mafai ona fai sana faamatalaga ina ia faaaofia ai isi, atonu o se mataupu e fiafia i ai talavou, ma mafai ona faia ai so latou sao i le talanoaga. O le a fiafia talavou ma tagata matutua i lenei vala o le faatasitasiga. Pe afai e faafoeina ma le atamai ma le faaaloalo e lē o loo talimālō le faatasitasiga, o le a ‘iloa lou agamalu’ e i latou uma e auai. (Filipi 4:5) O le a latou iloa ai o loo ola lou faatuatua, ma o loo aafia uma ai vala o lou olaga.
Sauniga o Faaipoipoga Faapea ma le ʻAiga
7 O se tasi o faatasitasiga faapitoa e olioli ai, o se faaipoipoga lea faa-Kerisiano. Na saosaolaumea ma le olioli nisi o auauna anamua a le Atua, e aofia ai ma Iesu ma ona soo i na faatasitasiga fiafia, lea na aofia ai ma ni tausamaaga na fai ai. (Kenese 29:21, 22; Ioane 2:1, 2) I taimi nei, ua faaalia i mea na tutupu, e manaʻomia taumafaiga faapitoa ina ia fuafua lelei ai faatasitasiga mo faaipoipoga, ina ia talafeagai ma paleni ma tulaga faa-Kerisiano. Peitaʻi, o nei ituaiga o faatasitasiga o ni vala masani o le soifuaga, e mafai ai e se Kerisiano ona faaalia lona faatuatua.
8 O le toʻatele o tagata e lē iloa pe lē manatu mamafa i taʻiala a le Atua, latou te manatu i faaipoipoga o se avanoa e faataga ai ona faia so o se mea, pe lē afāina le faia o mea e sopolia ai tapulaa masani. Na faapea mai se faatoʻā nofotane i se mekasini mai Europa, e uiga i lana faaipoipoga “mataʻina” na faia: ‘Na ma tiʻetiʻe i se taavale na tosoina e ni solofanua se fā, ae mulimuli mai ai i tua nisi tamaʻi taavale solofanua e 12, sosoo ai lea ma se isi taavale solofanua telē na aveina ai le fāʻili sa tāina ni musika. Ona faia lea o la matou ʻaiga i taumafa e sili ona lelei ma taugatā, ma musika mananaia, na matuā matagofie mea uma i lenā aso. Na faia mea uma i le auala na ou manaʻo ai, na pei ai aʻu o se masiofo i lenā aso.’
9 E ui ina eseese tū mai lea atunuu i lea atunuu, a ua faaalia i na uiga le moni o mea na tusia e le aposetolo o Ioane: “O mea uma lava o i le lalolagi, o le tuʻinanau o le tino, ma le tuʻinanau o mata, ma le faalialia o lenei olaga, e lē mai le Tamā ia, a e mai le lalolagi.” Pe e te manatu e mafai e se ulugalii taʻumatuaina faa-Kerisiano, ona faia sa la faaipoipoga “mataʻina” ma se ʻaiga telē? Na i lo lenā, e tatau ona atagia atu i taualumaga uma o la la faaipoipoga, o loo la manatuaina le fautuaga, “o lē fai le finagalo o le Atua, e tumau lea e faavavau.”—1 Ioane 2:16, 17.
10 E ao i alii ma tamaʻitaʻi Kerisiano ona saʻo le manatu ma ia talafeagai, ma e mafai ona fesoasoani le Tusi Paia iā i latou. E ui ina tāua le aso o le faaipoipoga, ae latou te iloa ua na o se amataga o le olaga faaipoipo o ni Kerisiano se toʻalua, o loo faamoemoe e ola e faavavau i le lumanaʻi. E lē manaʻomia fua ona faatelē se ʻaiga o le faaipoipoga. Afai la te filifili e fai se faatasitasiga, ia muaʻi nonofo lelei i lalo ma faitau tupe o le a totogi ai, ma le ituaiga faatasitasiga o le a faia. (Luka 14:28) I lo la ola faatasi o ni Kerisiano, o le a avea ai le tane ma ulu e tusa ai ma faatulagaga a le Tusi Paia. (1 Korinito 11:3; Efeso 5:22, 23) O lea la, o le alii faaipoipo e gafa ma le matafaioi o le fuafuaina o le ʻaiga o le faaipoipoga. O le mea moni na te muaʻi talanoaina ma le tamaʻitaʻi faaipoipo fuafuaga uma o na mea, e pei o a la valaaulia mo le ʻaiga. Atonu o le a lē mafai pe lē fetaui ma lo la tulaga le valaaulia uma o a la uō ma tauaiga, peitaʻi, e manaʻomia ona faia ni filifiliga talafeagai. Pe afai e lē valaaulia e le ulugalii nisi o uō Kerisiano, e ao ona la mautinoa o le a latou malamalama ma lē feita i le filifiliga ua la faia.—Failauga 7:9.
“Pule o le Tausamaaga”
11 Pe a filifili se ulugalii e faia se faatasitasiga e faamanatu ai le la faaipoipoga, e faapefea ona la faamautinoa o le a tausisia pea le mamalu o lea aso? E tele tausaga ua faataʻitaʻia ai e Molimau a Ieova se vala na fesootaʻi ma le aufaatasiga na auai atu i ai Iesu i Kana. Sa iai se “pule o le tausamaaga,” e mautinoa o se tagata talitonu e taʻumatuaina. (Ioane 2:9, 10) O se alii faaipoipo e iai le faautaga mamao, o le a ia filifilia se uso Kerisiano taʻumatuaina ina ia gafa ma lea tiute tauave tāua. Pe a uma ona faamalamalama manaʻoga ma mea e fiafia i ai le alii faaipoipo, ona mulimuli lea o le pule o le tausamaaga e lē gata i le taimi a o leʻi faia, ae i le taimi foʻi o le faatasitasiga.
12 I le ōgatusa ma manatu na talanoaina i le palakalafa e 5, e filifili nisi ulugalii e lē faaaogāina le ʻava malosi i le ʻaiga o le faaipoipoga, ina ia lē faaleagaina ai le fiafia ma le taulau manuia o le faatasitasiga, e i latou e lē pulea le tagofia o le ʻava malosi. (Roma 13:13; 1 Korinito 5:11) Ae peitaʻi, pe afai e faatagaina le ʻava malosi, e ao i le alii faaipoipo ona vaavaai lelei ina ia fuafua ma pulea le faaaogāina. Sa faaaogā le uaina i le faaipoipoga na auai ai Iesu i Kana, ma sa ia saunia foʻi se uaina e lelei tele. Ae o le mea e mataʻina ai, na faapea le pule o le tausamaaga: “E muamua ona au mai e tagata uma o le uaina lelei; pe a tele foʻi le inu i ai o tagata, ona au mai ai lea o le uaina leaga; a ua tuu e oe le uaina lelei, ua oo mai i lenei itu aso.” (Ioane 2:10) E mautinoa e leʻi lagolagoina e Iesu le onā, auā sa ia vaai i ai o se mea e sesē. (Luka 12:45, 46) O le faaalia o le ofo o le pule o le tausamaaga i le lelei o le uaina, na manino ai sa ia auai i ni faaipoipoga sa onanā ai nisi na valaaulia. (Galuega 2:15; 1 Tesalonia 5:7) E ao i le alii faaipoipo ma le Kerisiano taʻumatuaina lea na te tofia e fai ma pule o le tausamaaga, ona faamautinoa o le a utagia e ē uma e auai, le faatonuga lenei: “Aua foʻi neʻi onā outou i le uaina, o le mea e ulavale ai.”—Efeso 5:18; Faataoto 20:1; Hosea 4:11.
13 E pei lava foʻi o isi faatasitasiga, pe afai e tāina ni musika, e ao ona uaʻi atu ia lē soona leotele, ina ia lagona lelei ai talanoaga a tagata. Na mātauina e se tasi toeaina: “Pe a faasolo ina leva le afiafi, ma ua faasolo ina pisapisaō talanoaga ma amata faiga siva, o nisi taimi e alu aʻe ai foʻi i luga ma le leo o le musika. Na amata le faatasitasiga o lemū, ae uma aʻe ua leo tele ma lē lagona ai talanoaga o fai. O le ʻaiga o le faaipoipoga e maua ai se avanoa mo faatasitasiga fiafia. Pagā le faanoanoa pe afai o le a faaleagaina lenei avanoa i le leo tele o le musika!” E manaʻomia foʻi ona gaoioi ma le poto i inei le alii faaipoipo ma le pule o le tausamaaga, ia lē tuu atu i le fāʻili e pulea ituaiga musika ma le leo e ao ona iai. Na tusi Paulo: “O mea uma foʻi tou te faia, i le tautalatala po o le amio, ia faia uma lava ia mea i le suafa o le Alii o Iesu.” (Kolose 3:17) Seʻi manatu foʻi, pe a foʻi tagata valaaulia i le fale ina ua uma le ʻaiga, po o le a latou manatua na atagia i musika na tāina, le faia e le ulugalii o mea uma lava i le suafa o le Alii o Iesu? O le tulaga lenā e tatau ona iai.
14 Ioe, o se faaipoipoga sa lelei ona fuafuaina, e manatua pea e tagata. Na faapea mai Adam ma Edyta ua 30 tausaga talu ona faaipoipo, e uiga i se tasi faaipoipoga: “Na e lagonaina lou iai i se siʻomaga faa-Kerisiano. Sa usuina ai pese o viiga iā Ieova ma isi foʻi faafiafiaga lelei. E leʻi tāua tele siva ma musika. Sa matagofie ma ati aʻe ai, ma sa ōgatusa foʻi mea uma ma taʻiala a le Tusi Paia.” E manino la, e tele mea e mafai ona faia e le alii ma le tamaʻitaʻi faaipoipo, e faamaonia ai lo la faatuatua e ala i a la gaoioiga.
Meaalofa o le Faaipoipoga
15 I le tele o atunuu, o se mea masani mo uō ma tauaiga ona ave se meaalofa mo le ulugalii faaipoipo. Pe a e faia faapea, o le ā se mea e ao ona manatua? Seʻi manatu i le faamatalaga a le aposetolo o Ioane e uiga i “le faalialia o lenei olaga.” Sa ia faafesootaʻi atu lea faaalialia, e lē i Kerisiano ua faamaonia lo latou faatuatua e ala i gaoioiga, ae i le ‘lalolagi o le a mavae atu.’ (1 Ioane 2:16, 17) Pe a mafaufau i le manatu faagaeeina o Ioane, pe tatau i le ulugalii fou ona faailoa atu i luma o le lautele le tagata na aumai ai se meaalofa? Na ave e Kerisiano mai Maketonia ma Akaia ni foaʻi alofa mo uso i Ierusalema, ae lē o taʻu mai po o ai o latou igoa. (Roma 15:26) O le toʻatele o Kerisiano e foaʻi se meaalofa mo se faaipoipoga latou te mananaʻo ia lē faailoaina i latou, ina ia ʻalofia ai le uaʻi atu ai iā i latou. Seʻi iloilo ane fautuaga a Iesu o loo maua i le Mataio 6:1-4 e faatatau i lenei mataupu.
16 O le faailoa atu o le tagata na aumai ai le meaalofa, e ono tupu ai le “feluʻiaʻi,” po o le tauvā, po o ai e sili atu lana meaalofa. O le mea lea o le a lē faailoaina ai e le ulugalii fou, i luma o le lautele igoa o i latou na aumai ai meaalofa. O le faailoa atu o igoa o i latou na aumai ai, e faamāsiasi ai isi atonu na lē gafatia se meaalofa. (Kalatia 5:26; 6:10) E lē o se mea sesē le iloaina e le alii ma le tamaʻitaʻi faaipoipo o tagata na avatu ai a la meaalofa. Atonu o le a la iloaina e ala i se tusi e maua faatasi ma le meaalofa, ae lē manaʻomia fua ona faailoaina i le lautele. Pe a faatau mai, avatu, pe mauaina se meaalofa mo se faaipoipoga, o se avanoa lea e tatou te faamaonia atu ai e oo lava i mataupu patino a le tagata lava ia, ae o loo aafia ai lo tatou faatuatua i a tatou gaoioiga e fai.
17 O le faamaonia o lo tatou faatuatua e lē na o le amio lelei, auai i sauniga faa-Kerisiano, ma faia se sao i le galuega talaʻi. Tau ina ia maua e i tatou uma se faatuatua e ola, ma aafia ai mea uma tatou te faia. Ioe, e mafai ona faaalia lo tatou faatuatua i ‘galuega atoatoa,’ ia e aofia ai vala na talanoaina i luga.—Faaaliga 3:2.
18 Ina ua uma ona faataatia e Iesu se faaaʻoaʻoga lelei mo ona aposetolo faamaoni, e ala i lona mulumuluina o o latou vae, na ia fetalai: “Afai ua outou iloa ia mea, amuia outou pe a outou faia.” (Ioane 13:4-17) Atonu i nofoaga o loo tatou nonofo ai e lē o se mea masani le mulumuluina o vae o se isi tagata, e pei o se isi tatou te talimālō i ai. Ae pei ona talanoaina i lenei mataupu, e iai nisi vala o le olaga e mafai ona faaalia ai lo tatou faatuatua, e ala i gaoioiga alofa ma agalelei, e aofia ai vala o faatasitasiga ma faaipoipoga Kerisiano. O le tulaga lenā e lē gata mo i latou o loo sauni e faaipoipo, po o ē valaaulia i se faaipoipoga, po o so o se faatasitasiga fiafia a ni Kerisiano e fia faaalia lo latou faatuatua e ala i gaoioiga.
[Faamatalaga pito i lalo]
O loo talanoaina nisi vala faaopoopo e faatatau i faaipoipoga ma faatasitasiga e fesootaʻi atu i ai i le mataupu o sosoo mai, “Faateleina le Olioli ma le Mamalu o le Aso o Lau Faaipoipoga.”
E Faapefea Ona E Tali?
E faapefea ona faamaonia lou faatuatua
• pe a fuafua se faatasitasiga?
• pe a fuafua se faaipoipoga po o se ʻaiga?
• pe a avatu pe mauaina mai se meaalofa mo le faaipoipoga?
[Fesili mo le Suʻesuʻega]
 1. Aiseā na uaʻi ai uluaʻi Kerisiano i le faatuatua ma galuega?
 2. O ā fesili e ao ona fesili ifo ai Kerisiano iā i latou lava e uiga i le faatuatua?
 3. O ā fā a le Tusi Paia e uiga i le auai i faatasitasiga?
 4. O le ā se mea e ao ona uaʻi i ai le tagata e fuafuaina se faatasitasiga?
 5. Aiseā e ao ai i lē talimālō ona manatunatu ma le faaeteete pe ao ona faaaogā le ʻava malosi faapea ma ni musika?
 6. E faapefea e se tagata talimālō ona faaalia o loo ola lona faatuatua, pe a oo i talanoaga po o nisi mea e fai i faatasitasiga?
 7. Aiseā e ao ai ona manatu mamafa i le fuafuaina o se faaipoipoga ma ni faatasitasiga e mulimuli ane ai?
8, 9. Ua faapefea i faiga masani i le tele o faaipoipoga ona faamaonia ai upu a le 1 Ioane 2:16, 17?
10. (a) Aiseā e tāua ai le fuafua lelei, ina ia talafeagai ai mea uma i se faaipoipoga? (e) E ao faapefea ona faia filifiliga mo i latou o le a valaaulia?
11. O le ā le tiute tauave a le “pule o le tausamaaga” i se faaipoipoga?
12. O le ā e ao ona manatu i ai le alii faaipoipo e faatatau i le faaaogāina o le ʻava malosi?
13. O le ā se mea e ao ona manatu i ai se ulugalii pe afai o le a tāina ni musika i le ʻaiga o le faaipoipoga, ma aiseā?
14. O ā ni mea e ao ona manatua ma le fiafia e Kerisiano i se faaipoipoga?
15. O le ā le fautuaga a le Tusi Paia e mafai ona faatatauina i meaalofa mo se faaipoipoga?
16. E mafai faapefea e ulugalii fou ona ʻalofia le faatigā o faalogona o isi e tusa ai ma meaalofa o le faaipoipoga?
17. O le ā le sini e ao ona iai i Kerisiano e faatatau i lo latou faatuatua ma galuega?
18. E faapefea ona moni upu o loo i le Ioane 13:17 e faatatau i faaipoipoga faa-Kerisiano ma isi faatasitasiga?
[Ata i le itulau 24]
E tusa lava pe valaaulia na o ni nai tagata, ia taʻitaʻia pea e le “poto mai lugā”

Faateleina le Olioli ma le Mamalu o le Aso o Lau Faaipoipoga
NA FAAPEA mai Gordon, o lē ua toeitiiti atoa le 60 tausaga talu ona faaipoipo: “O le aso o laʻu faaipoipoga o se aso na sili ona tāua ma ou olioli ai i loʻu olaga.” Aiseā e tāua ai le aso o le faaipoipoga mo Kerisiano moni? O se aso ua latou faia ai se tautoga i ē ua alolofa faapelepele i ai—o lana paaga ma Ieova le Atua. (Mataio 22:37; Efeso 5:22-29) Ioe, o ē o loo fuafua e faaipoipo e mananaʻo ia fiafia i lo la aso, ma e mananaʻo foʻi e faamamaluina Lē na uluaʻi faavaeina le faaipoipoga.—Kenese 2:18-24; Mataio 19:5, 6.
E faapefea e le alii faaipoipo ona faateleina le mamalu o lenei faatasiga fiafia? E faapefea i le tamaʻitaʻi faaipoipo ona faaalia lona āva i lana tane ma Ieova? E faapefea i ē auai atu ona saosaolaumea i le fiafia o le aso o le faaipoipoga? O le tilofaʻia o ni mataupu silisili a le Tusi Paia o le a fesoasoani e taliina na fesili, ma o le faatatauina o na taʻiala, o le a faaitiitia ai ni faafitauli e ono tulaʻi mai i lenei aso.
O Ai e Ana le Tiute Tauave?
I le tele o atunuu, e ono faia ai e se faifeʻau a Molimau a Ieova ua lesitalaina le sauniga o le faaipoipoga. E oo lava i nofoaga ia e tatau ona faia e se tagata o le malo le faaipoipoga, ae e ono mananaʻo le ulugalii e faia se lauga e faavae mai le Tusi Paia. O na lauga, ua faamanatu atu ai i le alii faaipoipo ina ia mafaufau i lana matafaioi mai le Atua o se ulu o le aiga. (1 Korinito 11:3) O le alii faaipoipo, o ia lea e gafa ma tiute tauave o mea e fai i le faaipoipoga. O fuafuaga mo le sauniga o le faaipoipoga ma isi faatasiga e mulimuli mai, e tatau lava ona vave faatulagaina. Aiseā e avea ai lenei vala ma luʻi?
O se tasi o māfuaaga, o le mananaʻo lea a lē o le tamaʻitaʻi faaipoipo, po o lona aiga, ia po o le aiga foʻi o le alii faaipoipo e pulea fuafuaga o le faaipoipoga. Ua faapea mai Rodolfo, o lē sa tele ni faaipoipoga na ia faia: “I nisi taimi e fesagaʻi ai le alii faaipoipo ma omiga mai tauaiga, aemaise lava pe afai o loo fesoasoani tauaiga i le faatupeina o le ʻaiga o le faaipoipoga. E iʻu ai ina malolosi tele o latou taofi i mea e ao ona fai o le sauniga o le faaipoipoga faapea ma le ʻaiga. O lenei mea o le a oo ina lē amanaʻia ai le matafaioi faale-Tusi Paia a le alii faaipoipo, o lē e ana le tiute tauave mo lea aso.”
Na faapea mai Max, o se tasi foʻi o fai faaipoipoga mo le silia i le 35 tausaga: “Ua ou mātauina, ua fai ma masani i tamaʻitaʻi faaipoipo le taulamua i le faiga o tonu o mea e fai i le sauniga o le faaipoipoga ma le ʻaiga, ae tau leai se manatu o le alii faaipoipo e fai.” Ua faapea mai Tavita o se isi foʻi fai faaipoipoga: “O nisi alii faaipoipo e lē masani ona taʻimua i le faiga o tonu, ma ua lē atoatoa foʻi ona agavaa i le tele o tapenaga mo le faaipoipoga.” E faapefea la i le alii faaipoipo ona faatinoina lelei lona tiute tauave?
E Faateleina le Olioli i le Fetalanoaaʻi
Ina ia taulau manuia le alii faaipoipo i le tauaveina o lana tiute tauave i tapenaga o le faaipoipoga, e ao ona fetalanoaaʻi. Ua faapea mai le Tusi Paia: “E faalēaogāina mafaufauga pe a leai se filifiliga; a e faatumauina i le toʻatele o faipule.” (Faataoto 15:22) Ae peitaʻi, e tele ni faafitauli e ono foʻia pe afai e talanoa muamua le alii faaipoipo e faatatau i tapenapenaga o le faaipoipoga i le tamaʻitaʻi faaipoipo, tauaiga ma isi e mafai ona aumaia se fautuaga lelei mai le Tusi Paia.
Ioe, e ao i se alii ma se tamaʻitaʻi ua faamau, ona fetalanoaaʻi i fuafuaga ma mea e ono tutupu mai. Aiseā? Sei manatu i nisi o faamatalaga a Ivan ma lana avā o Delwyn, ua taulau le la faaipoipoga mo le tele o tausaga e ui e eseese aganuu ma olaga na ola aʻe ai. Na faapea mai Ivan, a o toe manatunatu i fuafuaga o le la faaipoipoga: “Sa i ai oʻu manatu i mea tonu sa ou manaʻo e fai mo laʻu faaipoipoga, ia aofia ai aʻu uō uma lava i le ʻaiga, o se keke faaipoipo ma laʻu teine e laʻeiina se ofu faaipoipo paʻepaʻe. A o Delwyn sa manaʻo i se faaipoipoga e laʻitiiti, faafaigofie ma e leai se keke faaipoipo. Sa ia mafaufau foʻi e laʻeiina se ofu e pei lava ona masani ai.”
Na faapefea la i lenei ulugalii ona foʻia o la feeseeseaʻiga? E ala i se talanoaga tuusaʻo ma agalelei. (Faataoto 12:18) Na faapea atili mai Ivan: “Sa ma suʻesuʻeina lomiga faale-Tusi Paia i mataupu e faatatau i faaipoipoga e pei ona lomia i le Olomatamata faa-Peretania o Aperila 15 1984. Na fesoasoani lenā mataupu iā i maua ina ia iai se vaaiga faaleagaga mo lea sauniga. E ui i o ma eseesega i tū ma aganuu, ae na manaʻomia ona fetuutuunaʻi manaʻoga o le tagata lava ia ma o lea na mafai ai ona maua se maliega faatasi.”
O le auala lava lea e tasi na mulimuli ai Aret ma Penny. Na faapea mai Aret e faatatau i le aso o le la faaipoipoga: “Sa ma talatalanoa ma Penny e faatatau i o ma faanaunauga eseese mo le faaipoipoga, ma sa mafai ona ma malilie faatasi. Sa ma tatalo mo le faamanuiaga a Ieova i lea aso. Sa ou fesili foʻi i o ma mātua ma isi ulugalii e matutua faaleagaga i totonu o le faapotopotoga mo sa latou fautuaga. Na fesoasoani tele a latou fautuaga ma iʻu lelei ai lo ma aso.”
Tausia Pea le Mamalu i Laʻei ma Teuga
O se tulaga malamalama le fia mananaʻo o le tamaʻitaʻi ma le alii faaipoipo e laʻei lelei mo le faaipoipoga. (Salamo 45:8-15) E ono faaalu le taimi, taumafaiga ma tupe mo ni ofu talafeagai. O ā mataupu silisili o le Tusi Paia e mafai ona fesoasoani iā i laʻua e filifili ni laʻei mamalu ma matagofie?
Seʻi manatu i teuga a le tamaʻitaʻi faaipoipo mo lea faamoemoe. E ui ina eseese teuga mai lea atunuu i lea atunuu ma lea tagata i lea tagata, ae e aogā le fautuaga mai le Tusi Paia i so o se mea lava. O fafine “ia latou teuteu iā i latou i ofu e onomea, ma ia lē teuanoaʻi.” O lea fautuaga e faatatau i fafine po o tamaʻitaʻi Kerisiano i taimi uma, ma e mautinoa e aofia ai le aso o le faaipoipoga. O le mea moni, e lē manaʻomia ni “ofu tau tele” pe taugatā mo se faaipoipoga fiafia. (1 Timoteo 2:9; 1 Peteru 3:3, 4) Maʻeu le faamalieina pe a faatatauina lenei fautuaga!
Ua faapea mai Tavita lea na taʻua muamua: “E toʻatele ulugalii e taumafai e mulimuli i mataupu silisili a le Tusi Paia, ma e ao ona faamālō iā i latou. Ae ua iai taimi e lē onomea ai ofu o le tamaʻitaʻi faaipoipo ma ana aumea mamae, a lē maulalo tele le ua o le ofu pe valavala foʻi.” I le uluaʻi feiloaʻiga a se toeaina Kerisiano ma le tamaʻitaʻi ma le alii faaipoipo, na ia fesoasoani ai iā i laʻua e faatumauina se vaaiga faaleagaga i laʻei ma teuga. E faapefea? E ala i le fesili atu iā i laʻua pe talafeagai a la teuga o loo mafaufau e fai, ma pe onomea ia laʻei pe a fai i sauniga faa-Kerisiano. E moni o le a ofuina ni ofu e ese mai ofu masani i sauniga, pe ofuina foʻi se ofu e faaata ai tū ma aganuu a lea vaipanoa, ae peitaʻi o le onomea e tatau ona fetaui ma tulaga faa-Kerisiano. E ui e manatu nisi tagata, e faasāsā naʻuā le Tusi Paia i tulaga tau amio, ae lotomalilie Kerisiano moni e teena le amio faatasi ma le lalolagi i tulaga tau laʻei ma teuga.—Roma 12:2; 1 Peteru 4:4.
Na faapea mai Penny: “Na i lo le vaai i laʻei ma le ʻaiga o se mea e sili ona tāua, ae sa ma taulaʻi atu ma Aret i le tāua o le sauniga faaleagaga. O le vaega pito sili lea ona tāua o le aso. O mea tāua ou te manatuaina e lē o oʻu ofu po o meaʻai, ae o i latou na auai, faapea ma oʻu lagona fiafia ina ua ou faaipoipo i le alii ua ou alofa i ai.” E lelei i alii ma tamaʻitaʻi Kerisiano o loo fuafua e faaipoipo ona teu i mafaufau nei manatu a o sauniuni le la faaipoipoga.
Le Maota mo Sauniga —O se Nofoaga Mamalu
E toʻatele Kerisiano e faanaunau e faia sauniga o a latou faaipoipoga i le Maota mo Sauniga pe a avanoa. Aiseā e mananaʻo ai e faia faapea? Ua faamatala mai e se tasi ulugalii a la māfuaaga: “Ua ma iloaina o le faaipoipoga o se faatulagaga tāua mai iā Ieova. O le faia o la ma faaipoipoga i le Maota mo Sauniga, o le nofoaga e avatu ai la tatou tapuaʻiga, na fesoasoani e faamalosia iā i maua le manatu, e tatau ona avea Ieova ma vaega o la ma faaipoipoga mai lava i le amataga. O le isi aogā o le faia o le sauniga i le Maota mo Sauniga na i lo le faia i se isi nofoaga, e faaali atu ai i o ma tauaiga e lē o ni Molimau na auai le tāua iā i maʻua o le tapuaʻi iā Ieova.”
Afai e faatagaina e toeaina o loo vaaia le Maota mo Sauniga le faia o le faaipoipoga i inā, e tatau i le alii ma le tamaʻitaʻi ona logo vave i latou i tapenapenaga o le a faia. O se tasi o auala e faaalia ai e le tamaʻitaʻi ma le alii faaipoipo le faaaloalo i a la valaaulia, o le maumaututū lea e taunuu i le Maota i le taimi faatulagaina. E la te faamautinoa foʻi e faia mea uma i se auala mamalu. (1 Korinito 14:40) E la te ʻalofia foʻi faiga faaalialia vale e pei ona mātaulia ai faaipoipoga a i latou e lē o ni Kerisiano.—1 Ioane 2:15, 16.
E mafai foʻi e i latou e auai i le faaipoipoga ona faaalia o loo iā i latou le silafaga a Ieova i faaipoipoga. O se faaaʻoaʻoga, latou te lē faatalitalia le faaipoipoga ia sili atu i isi faaipoipoga faa-Kerisiano, e pei o se tauvaga po o ai e sili le manaia o lana faaipoipoga. O Kerisiano e matutua faaleagaga, latou te iloaina e sili atu ona tāua ma aogā lo latou auai atu i le lauga faale-Tusi Paia, na i lo le ʻaiga po o le faatasiga mulimuli ane. A faapea e na o le tasi le faatasiga e mafai ona auai ai se Kerisiano mai ia mea e lua, e sili la ona ia auai i le sauniga. Na faapea mai se toeaina e igoa iā Viliamu: “A faapea e tau leai nisi i le sauniga o le faaipoipoga ae toʻatele i le ʻaiga, e faaalia mai ai le lē talisapaia mo le mamalu o le sauniga. E tusa pe e lē o valaaulia i tatou i le ʻaiga, ae e faaalia lo tatou lagolagosua i le tamaʻitaʻi ma le alii faaipoipo ma avatu se molimau lelei i tauaiga e lē o ni Molimau a Ieova o loo auai, e ala i le auai i le sauniga i le Maota mo Sauniga.”
Le Olioli e Tumau Pea pe a Mavae le Aso o le Faaipoipoga
O faiga tau i fefaatauaʻiga ua avea ai sauniuniga o faaipoipoga ma pisinisi e maua ai alaga tupe lelei. E tusa ai ma se lipoti lata mai nei e faatatau i faaipoipoga, e pe ā ma le $22,000 Amerika e faaalu i se faaipoipoga, po o le ʻafa lea o le tupe maua a se aiga i Amerika i le tausaga. O aafiaga mai faasalalauga faapisinisi, ua toʻatele ai ulugalii fou ma o latou aiga, ua mafatia i aitalafu na faia mo lenā aso e tasi, lea o le a alu ni tausaga o tau totogi. Faamata o se auala poto lea e amata ai se faaipoipoga a se isi? Atonu e filifilia e i latou e lē iloa pe lē manatu mamafa i mataupu silisili o le Tusi Paia, ni faaipoipoga tetelē ae maʻeu le eseese ma Kerisiano moni.
O le faaitiitia o le numera o le ʻauvalaaulia i se aofaʻiga e talafeagai ma mafai ona gafatia, ae taulaʻi atu i le tāua faaleagaga o le sauniga, ua toʻatele ulugalii Kerisiano ua mafai ona faaaluina o latou taimi ma meatotino i la latou auaunaga i le Atua. (Mataio 6:33) Sei manatu i le faaaʻoaʻoga a Lloyd ma Alexandra, o ē o loo faaauau pea ona auauna faataimi atoa mo le 17 tausaga talu ona uma ona faaipoipo. Sa faapea mai Lloyd: “O nisi sa manatu faatauvaa i la ma faaipoipoga, ae na ma fiafia lava ma Alexandra. Na ma manatu o la ma faaipoipoga e lē o se aso e mafatia ai e tau totogi ni tupe faaalu, ae o se faatulagaga a Ieova ina ia maua ai e tagata se toʻalua le fiafiaga tele.”
Sa faaopoopo atili mai Alexandra: “Sa fai laʻu paeonia ae ma te leʻi faaipoipo, ma ou te leʻi fia manaʻo e tuua lenei faaeaga tau lava ina ia faia ai se faaipoipoga telē. O la ma faaipoipoga o se aso sa tāua tele. Ae peitaʻi, ua na o se amataga o aso e tele o lo ma olaga faaipoipo. Sa ma faatatauina le fautuaga ina ia aua le popole naʻuā i sauniuniga o le faaipoipoga, ae ia taulaʻi atu la ma vaai i taʻiala a Ieova i o ma olaga faaipoipo. O le mea lea ua mautinoa ai lo ma mauaina o faamanuiaga mai iā Ieova.”
Ioe, o le aso o lau faaipoipoga o se aso e tāua tele. O uiga ma gaoioiga o le a faaalia i lenā aso, o le a avea ma taʻiala i le lua olaga faaipoipo mo tausaga a sau. O lea la, ia faalagolago iā Ieova mo le taʻitaʻiga. (Faataoto 3:5, 6) Ia teu pea i le mafaufau le tāua faaleagaga o lenā aso. Ia felagolagomaʻi le tasi i le isi i lua tofiga mai le Atua. O le a mafai ai ona faataatia se faavae mautū i le lua faaipoipoga, faatasi ai ma le faamanuia a Ieova, o le a tumau ai pea le olioli pe a mavae le aso o le lua faaipoipoga.—Faataoto 18:22.

